
Kereke le dithuto kgolo tša go fapana tše di lego ka go Kutollo, 
Ditema Tee go ya go Tharo.

MATSENO

 Le ge bolume ye e tla itebanya ka boyona le dithutokgolo 
tše mmala (bjalo ka Modimohlogo, Kolobetšo ya Meetse, 
bjalobjalo) di hwetšwago ka go Kutollo, ditema tša Pele go 
kgabola ya Boraro, morero mogolo wa yona ke go hlagiša go 
ithuta go go tseneletšego ga Mabaka A Šupago a Kereke. Se 
se bohlokwa go go ithuta le go kwešiša Kutollo ka moka, ka 
gore go tšwa go Mabaka go tla Mahuto, gomme go tšwa go 
Mahuto go tla Diphalafala, gomme go tšwa go Diphalafala go 
tla Meruswi. Go swana le go kuelela ga mathomo ga kerese ya 
Roma, Mabaka a Kereke a tla pele ka phadimo ya mathomo 
ye kgolo, ye ntle le yona go ka se bego le seetša se sengwe. 
Eupša gatee ge bohlale bja Mabaka a Šupago a Kereke a filwe 
kutollo Kgethwa, go latela seetša godimo ga seetša, go fihlela 
Kutollo ka moka e bulega ka bophara pele ga mahlo a rena a 
go makala; gomme rena, re godišitšwe le go sekišwa ke Moya 
wa yona, re dirwa komana bakeng sa go bonala ga Gagwe ga 
letago, yena Morena le Mophološi wa rena, Yena Modimo wa 
Therešo, Jesu Kriste.

 Taodišo ye e adilwe ka motho wa pele bjalo ka ge molaetša 
go tšwa pelong ya ka go ya dipelong tša batho.

 Mahloko a rilego a tšerwe go ngwala maina le dithaetlele 
tšohle ka tlhakakgolo, maina le mašala, bjalo le bjalo, ao a 
nyalelanago le Bomodimohlogo, gape le mantšu a Beibele, 
Lengwalo, le Lentšu, ge re swara se feela gabotse ka go bolela 
ka borena le Bomotho bja Modimo le Lentšu la Gagwe le 
Lekgethwa.

 Ke rapelela tšhegofatšo ya Modimo godimo ga mmadi yo 
mongwe le yo mongwe; gomme anke phadimo ya Moya wa 
Modimo e be kabelo ya go ikgetha ya yo mongwe le yo mongwe.

William Marrion Branham

TEMA YA PELE

KUTOLLO YA JESU KRISTE

Kutollo 1:1-20

1. Kutollo ya Jesu Kriste, ye Modimo a mo filego yona, go
bontšha bahlanka ba Gagwe dilo tše di swanetšego go tla go
direga ka pela; gommeO di rometše le go di tsebiša kamorongwa
waGagwe go Johane mohlanka waGagwe:

2. Yo a rwelego bohlatse bja Lentšu la Modimo, le bopaki bja
Jesu Kriste, le ka dilo tšohle tšeo a di bonego.

3. Wa lehlogonolo ke yo a balago, le bao ba kwago mantšu
a seprofeto se, le go boloka dilo tšeo di ngwadilwego ka fa: ka
gobane nako e batametše.

4. Johane go dikereke tše šupago tše di lego Asia: Mogau o
be go lena, le khutšo, go tšwa go Yena A Lego, gomme A Bilego,
gomme A Tla Tlago; le go tšwa go Meboya ye šupago Ye e lego
pele ga terone ya Gagwe;

5. Le go tšwa go Jesu Kriste, Yena Hlatse ya go Botega, le
Thakangwaga Ya Bahu, le Mokgoma wa Dikgoši tša Lefase. Go
Yena Yoo a re ratilego, gomme a re hlatswitšego go tšwa dibeng
tša rena ka madi a Gagwe mong,

6. Gomme o re dirile dikgoši le baprista go Modimo le Tate
wa Gagwe; go Yena go be letago le bolaodi go ya go ile le go ya
go ile. Amene.

7. Bonang, O tla kamaru; gomme leihlo le lengwe le le lengwe
le tla Mmona, le bona ba gape ba Mo hlabilego: gomme merafe
yohle ya lefase e tla golola ka lebaka laGagwe. Le bjalo, Amene.

8. Ke nna Alefa le Omega, Mathomo le Bofelo, go
rialo Morena, A Lego, A Bilego, gomme A Tla Tlago,
Ramaatlakamoka.

9. Nna Johane, yo gape ke lego ngwanabolena, le moabelani
le lena ditlaišegong, le ka go mmušo le kgotlelelo ya Jesu Kriste,
ke be ke le sehlakahlakeng se se bitšwago Patimo, bakeng sa
Lentšu laModimo, le bakeng sa bopaki bja JesuKriste.

10. Ke be ke leMoyeng ka letšatši laMorena, gomme ke kwele
kamorago ga ka segalontšu se segolo, bjalo ka phalafala,

11. Se re, Ke nna Alefa le Omega, Mathomo le Mafelelo:
gomme, Se o se bonago, ngwala ka pukung, gomme o se romele go
dikereke tše šupago tše di lego ka Asia; go Efeso, le go Simirina,
le go Peregamo, le go Thiathira, le go Sarede, le go Filadelefia, le
go Laodikia.

12. Gomme ke retologile go bona segalontšu seo se boletšego
le nna. Gomme ge ke retologile, ke bone dihlomapone tše šupago
tša gauta;

13. Gommemo gare ga dihlomapone tše šupago yo mongwe a
lego bjalo ka Morwa wa Motho, a apere seaparo go fihla leotong,
gomme a ipofile matheka kamoketwanewa gauta.

14. Hlogo ya Gagwe le moriri wa Gagwe e le tše tšhweu boka
wulu, ye tšhweu boka leswele; gomme mahlo a Gagwe a le bjalo
ka kgabo ya mollo;

15. Gomme maoto a Gagwe a le boka mphiri wo o tagilego,
eke ba e bešitše meubeng; gomme segalontšu sa Gagwe bjalo ka
modumo wa meetse a mantši.

16. GommeO be a swere dinaledi tše di šupago ka seatleng sa
Gagwe se setona: gomme molomong wa Gagwe go tšwile tšhoša
ya magalemabedi: gomme sefahlego sa Gagwe se le bjalo ka
letšatši leo le phadimago le le ka gomaatla a lona.

17. Gomme ge ke Mmona, ke wetše maotong a Gagwe bjalo
ka mohu. Gomme O beile seatla sa Gagwe se setona go nna, a re
go nna, Se boife; Ke nnaMathomo leMafelelo:

18. Ke nna Yena Yoo a phelago, gomme a be a hwile; gomme,
bonang, Ke a phela go ya go sa felego, Amene; gomme ke swere
dikgonyo tša hele le tša lehu.

19. Ngwala dilo tše o di bonego, le dilo tše di lego, le dilo tše
di tla bago ka morago ga fa;

20. Sephiri sa dinaledi tše di šupago tše o di bonego ka
seatleng sa Ka se setona, le dihlomapone tše šupago tša gauta.
Dinaledi tše di šupago ke barongwa ba dikereke tše di šupago:
gomme dihlomapone tše di šupago tše o di bonego ke dikereke
tše di šupago.

MATSENO GO TEMA YA PELE

Kutollo 1:1-3, “Kutollo ya JesuKriste, yeModimo amo filego
yona, go bontšha bahlanka ba Gagwe dilo tše di swanetšego
go tla go direga ka pela; gomme O di rometše le go di tsebiša
ka morongwa wa Gagwe go Johane mohlanka wa Gagwe; yo
a rwelego bohlatse bja Lentšu la Modimo, le bopaki bja Jesu
Kriste, le ka dilo tšohle tšeo a di bonego. Wa lehlogonolo ke yo a
balago, le bao ba kwago Mantšu a seprofeto se, le go boloka dilo
tšeo di ngwadilwego ka fa: Ka gobane nako e batametše.”

Mongwadi (e sego mong) wa puku ye ke Mokgethwa Johane
yomokgethwa. Borahistori ba a dumelelana gore o phetše karolo
ya mafelelo ya bophelo bja gagwe Efeso, le ge ka nako ya go
ngwalwa ga puku ye o be a le Sehlakahlakeng sa Patimo. Ga
se bophelokanegelo bja Johane, eupša ke Kutollo ya Jesu Kriste
ka go mabaka a ka moso a kereke. Ka go temana ya 3 e bitšwa
seprofeto gomme seo se se se lego ka nnete.

Puku ye gantši e bitšwaKutollo yaMokgethwa Johane, eupša
seo se fošagetše. Ke Kutollo ya Jesu Kriste ye e filwego Johane



KUTOLLO YA JESU KRISTE 13

bakeng sa Bakriste ba mabaka ohle. Ke puku e nnoši ka go
Beibele ka moka yeo e ngwadilwego ke Jesu Yenamong, ka go
iponagatša ka sebele go mongwadi.

Ke puku ya mafelelo ya Beibele, efela e bolela mathomo le
bofelo bja mabaka a Ebangedi.

Bjale lentšu la Segerike bakeng sa kutollo ke “apocalypse”
le le rago “go apola.” Go apola mo go hlalošitšwe ka phethagalo
ka go mohlala wa mmetli a apola mošomo wa gagwe wa
sehlwaseeme, a se bea pepeneneng go mmogedi. Ke go hlobola,
go utolla se se bego se utilwe peleng. Bjale go hlobola ga se
feela kutollo ya Bomotho bja Kriste, eupša ke KUTOLLO YA
MEDIRO YA GAGWE YA KA MOSO KA GO MABAKA A
DIKEREKE TŠEDI ŠUPAGOAOA TLAGO.

Bohlokwa bja kutollo ka Moya go modumedi wa therešo
bo ka se tsoge bja gatelelwe kudu. Kutollo e ra bontši go
wena go feta mohlomongwe o lemoga. Bjale ga ke bolele ka
Puku ye ya Kutollo le wena. Ke bolela ka kutollo YOHLE. Go
bohlokwa kudu go kereke. A le a elelwa ka go Mateo 16 moo
Jesu a botšišitšego barutiwa potšišo ye, “Batho ba re NnaMorwa
wa Motho ke mang? Gomme ba rile, Bangwe ba re O Johane
Mokolobetši: bangwe, Eliya; gomme ba bangwe, Jeremia, goba yo
mongwe wa baprofeta. O rile go bona, Eupša lena le re Ke nna
mang? Gomme Simone Petro o arabile gomme o rile, O Kriste,
Morwa wa Modimo yo a phelago. Gomme Jesu o arabile gomme
o rile go yena, o wa Lehlogonolo, Simone morwa wa Jona: ka
gobane nama le madi ga se di go utollele yona, eupša Tate wa Ka
Yo a lego legodimong. Gomme Ke re go wena, gore wena o Petro,
gomme godimo ga leswika le Ke tla aga kereke ya Ka; gomme
dikgoro tša hele di ka se fenye kgahlanong le yona”? Katoliki
ya Roma e bolela gore kereke e agilwe godimo ga Petro. Bjale
seo e no ba bonama ka nnete. Modimo a ka aga bjang kereke
godimo ga monna wa go tekateka bjalo moo a latotšego Jesu
Kriste gomme a rogane ge a be a e dira? Modimo a ka se age
kereke ya Gagwe godimo ga motho e ka ba ofe a tswaletšwego
sebeng. Gomme ga se go be leswika le rilego le letše fale o
ka re Modimo o epile lefase go lefelo leo. Gomme ga go bjalo
ka ge Maprotestant a bolela, gore kereke e agilwe godimo ga
Jesu. E bile KUTOLLO. E baleng ka tsela ye e ngwadilwego:
“Nama le madi ga se tša e UTOLLA, EUPŠA TATE WA KA O E
UTOLOTŠE, gomme GODIMO GA LESWIKA LE (KUTOLLO)
KE TLA AGA KEREKE YA KA.” Kereke e agilwe godimo ga
Kutollo, godimo ga “Go rialo Morena.”

Abele o tsebile bjang a dire eng go neela sehlabelo sa
tshwanelo go Modimo? Ka tumelo o amogetše kutollo ya madi.
Kaine ga se a hwetše kutollo ye bjalo (le ge a bile le molao) kafao
ga se a kgone go neela sehlabelo samaleba. E bile kutollo go tšwa
go Modimo yeo e dirilego phapano gomme e file Abele bophelo
bjo bosafelego. Bjale o ka no tšea se modiša a se bolelago, goba

se seminari e se rutago, gomme le ge e ka rutwa go wena ka
makgethe, go fihlela Modimo a utolla go wena gore Jesu ke
Kriste, le gore ke madi ao a go hlwekišago, le gore Modimo ke
Mophološi wa gago, o ka se tsogewa ba le bophelo bjo bosafelego.
Ke kutollo ya Semoya yeo e e dirago.

Bjale ke boletše gore Puku ye ya Kutollo ke kutollo ya Jesu
le se A bego a se dira ka dikerekeng nakong yeo ye mabaka a
šupago. Ke kutollo gobane barutiwa, bonabeng, ga se ba tsebe
ditherešo tše di ngwadilwego tše. Ga se nke gwa ke gwa utollwa
go bona peleng. Le elelwa gore ba tlile go Jesu ka go Puku ya
Ditiro gomme ba Mmotšišitše, “A O ya go bušetša mmušo go
Israele ka nako ye?” Gomme O rile, “Ga se go lena go tseba
dinako le dihla.” Banna ba ba be ba sa nagana ka Jesu a eba
le mmušo wa lefaseng. Eupša e be e le mmušo wa semoya woo A
bego a eya go o aga. Ebile le Yena ga se a kgone go ba botša ka
ga lefelo la Gagwe ka go ona, ka gore Tate o be a se a e utolla go
Yena. Eupša bjale ka morago ga lehu le tsogo ya Gagwe, gomme
ka nako ye e rilego ye ka go bodiredi bja Gagwe bja poelanyo,
O kgona go tšweletša pele fa ka go kutollo ye ya Yenamong go
Johane se letago le bogona bja Gagwe ka go kereke e tla rago
le go dira.

Ka go kutollo ye O re botša se bofelo bja diabolo bo lego. O
bolela ka fao A yago go šogana le diabolo le go mo lahlela ka
leubeng la mollo. O utolla bofelo bja bakgopo bao ba latelago
Sathane. Gomme Sathane o hloile seo.

A le kile la lemoga ka fao Sathane a hloilego dipuku tše pedi
tša Beibele kudu go fetiša tše dingwe tšohle? Ka baithutamodimo
ba go bulega le boramahlale ba bomaithutwane ka mehla o
hlasela Puku ya Genesi le Puku ya Kutollo. Ka go bobedi bja
dipuku tše re hwetša setlogo sa Sathane, ditsela tša gagwe tša go
šiiša le tshenyego ya gagwe. Ke ka lebaka leo a di hlaselago. O
hloile go senolwa, gomme ka go dipuku tšela o senotšwe go beng
se a lego tlwa. Jesu o rile mabapi le Sathane, “Ga a na kabelo
go Nna, gomme ga Ke ne kabelo go yena.” Diabolo o tla rata go
netefatša seo go fapana; eupša a ka se kgone, kafao o dira tšohle
a ka kgonago go senya boitshepo ka go Lentšu. Eupša ge kereke e
sa dumele Sathane gomme ya dumela kutollo yaMoya ya Lentšu,
dikgoro tša hele di ka se kgone go fenya kgahlanong le yena.

Anke ke no bea lentšu fa go tšwa bodireding bja ka mong, ge
le sa tshwenyege. Bohle le a tseba gore mpho ye ka bophelong
bja ka e kagodimogatlhago. Ke mpho ka go yona Moya wo
Mokgethwa o kgonago go hlatha malwetši, le dikgopolo tša
dipelo tša batho, le dilo tše dingwe tša go fihlwa tšeo Modimo
a nnoši a kgonago go di tseba gomme morago a nkutollela. Ke
duma nkabe le ka kgona go ema le nna le go bona difahlego tša
batho ge Sathane a tseba o ya go senolwa. Bjale, ga se batho
bao ke bolelago ka bona. Ke gore Sathane o swere maphelo a
bona ka sebe, diphapano, le malwetši. Eupša le swanetše go

bona difahlego tša bona. Sathane o a tseba o ya go senolwa,
gomme diphetogo tše dintši tša moswanomong di tla difahlegong
tša batho. Sathane o tšhogile. O a tseba gore Moya wa Modimo
o kgauswi le go dira batho ba tsebe mediro ya gagwe. Ke ka
lebaka leo o hloile dikopano tše ka kudu bjalo. Gemaina a bitšwa
gommemalwetši a utollwa, Sathane o e hloile. Bjale ke eng se?Ga
se go bala monagano, ga se go bala monagano, goba ga se boloi.
Ke KUTOLLO ka Moya wo Mokgethwa. Seo ke tsela e nnoši ke
kgonago go e tseba. Nnete monagano wa senama o tla e bitša e
ka ba eng eupša Moya woMokgethwa.

Anke ke le bontšhe lebaka le lengwe gobaneng Sathane
a hloile Puku ye ya Kutollo ya Jesu Kriste ka kerekeng. O a
tseba gore Jesu Kriste o a swana maabane, lehono, le go ya
go ile, gomme ga A fetoge. O tseba seo bontši kudu go feta
diphesente tše masomesenyane tša baithutamodimo ba dira. O
a tseba gore ka gore Modimo ga a fetogefetoge mo tlhagong ya
Gagwe, O no ba go swana go se fetogefetoge ditseleng tša Gagwe.
Kagona Sathane o a tseba ka kgonthe gore kereke ya setlogo kua
Pentecost ka maatla a Modimo (Mareka 16 tiragalong) ke Kereke
ya Therešo yeo Jesu a e tleleimago bjalo ka ya Gagwe mong. Tše
dingwe tšohle gape kemaaka. Go swanetše go ba.

Bjale elelwang se. Kriste ka Kerekeng ya Therešo ke
tšwetšopele ya Puku ya Ditiro. Eupša Puku ya Kutollo e bontšha
kafao moya wa molwalekriste o tla tlago ka gare ga kereke
gomme wa e tšhilafatša, wa e dira bolelo, fomale le go hloka
maatla. E senola Sathane, go utolla mediro ya gagwe (o lekile go
senyeng batho ba Modimo le go nyenyefatša Lentšu la Modimo)
thwi go theoga go ya go nako a lahlelwago ka go leuba la mollo.
O lwa le seo. Ga a kgone go e emela. O a tseba gore ge batho ba
hwetša KUTOLLOYATHEREŠO yaKEREKEYATHEREŠO le
se a lego sona, se a se emelago le gore O TLA KGONA GO DIRA
MEDIRO YE MEGOLO, o tla ba madira a go se fenyege. Ge ba
ka hwetša kutollo ya therešo ya meboya ye mebedi ka gare ga
sebopego sa kereke ya Bokriste, gomme ka Moya wa Modimo ya
hlatha le go emelana le moya wa molwalekriste, Sathane o tla
hloka maatla pele ga gagwe. O tla paledišwa ka kgonthe lehono
bjalo ka ge Kriste a emelane le matsapa a mangwe le a mangwe
a gagwe go hwetša maatla godimo ga Gagwe ka leganateng.
Ee, Sathane o hloile kutollo. Eupša re a e rata. Ka kutollo ya
therešo maphelong a rena, dikgoro tša hele ga di kgone go fenya
kgahlanong le rena, eupša re tla fenya godimo ga tšona.

Le tla gopola gore ke boletše mo mathomong a molaetša wo
gore Puku ye re ithutago yona ke kutollo ya kgonthe ya Jesu,
Yenamong, ka kerekeng le mediro ya Gagwe ka go mabaka a ka
moso. Morago ke boletše gore go tšea Moya wo Mokgethwa go
re fa kutollo goba re tla šitwa go e hwetša. Go tliša dikgopolo
tše pedi tše mmogo le tla bona gore go ka se tšee feela go ithuta
le go nagana ga mehleng go dira Puku ye kgonthe. Go ya go

tšea go šoma ga Moya wo Mokgethwa. Seo se ra gore Puku
ye e ka se kgone go utologa go e ka ba mang eupša legoro la
go ikgetha la batho. Go tla tšea yoo a nago tlhaologanyo ya
seprofeto. Go tla nyakega bokgoni go kwa go tšwa go Modimo.
Go tla nyakega taelo ya kagodimogatlhago, e sego feela moithuti
a bapetša temana le temana, le ge seo se lokile. Eupša sephiri se
nyaka go rutwa ke Moya goba se ka se tsoge sa hlaka. Re hloka
bjang go kwa go tšwa go Modimo le go ipea renabeng go bulega
le go ba go ineela goMoya go kwa le go tseba.

Bjalo ka ge ke šetše ke boletše, Puku ye (Kutollo) ke mafetšo
aMangwalo. Ebile e beilwe tlwa thwi ka go lelokelo la Lengwalo;
mo bofelong. Bjale le ka kgona go tseba gobaneng e bolela gore
mang kapa mang yo a balago goba a e kwago o šegofetše. Ke
kutollo ya Modimo yeo e tla go go fa maatlataolo godimo ga
diabolo. Gomme o kgona go bona gobaneng bona ba ba tlago
oketša goba go e fokotša ba tla rogakwa. Go swanetše go ba
bjalo, ka gore ke mang a ka kgonago go oketša goba go fokotša
go tšwa go kutollo ye e phethagetšego yaModimo gomme a fenya
lenaba? Go no ba bonolo. Ga go na selo se sebjalo sa maatla a go
fenya bjalo ka kutollo ya Lentšu. Le a bona, ka go temana ya 3
tšhegofatšo e bolelwa go bale ba ba fago šedi ya go ikgetha go
Puku ye. Ke nagana se se bolela ka motlwae wa Testamente ya
Kgale wa baprista ba balela phuthego Lentšu mo mosong. Le a
bona, ba bantši ba be ba sa kgone go bala kafao moprista o be
a swanetše go ba balela. Ge feela e be e le Lentšu, tšhegofatšo
e be e le fao. Go be go sa tshwenye ge eba le badilwe goba le
kwelwe.

“Nako e batametše.” Nako e be e se ya batamela peleng. Mo
bohlaleng le ekonomi ya Modimo kutollo ye kgolo ye (le ge e
tsebega kudu go Modimo) e be e sa kgone go tšwelela go fihla
gabjale. Kagona ka pela re ithuta kokwane — kutollo ya Modimo
go lebaka le lengwe le le lengwe e tla ka go lebaka leo feela,
gomme mo nakong ya maleba. Lebelelang histori ya Israele.
Kutollo ya Modimo go Moshe e tlile feela ka nako ya maleba ya
histori, gomme ebile ka maleba kudu e tlile ge batho ba lletše go
Modimo. Jesu, Yenamong, o tlile mo botlalong bja nako, Yena
a le Kutollo ye e feletšego ya Bomodimohlogo. Gomme ka go
lebaka le (Laodikea) kutollo ya Modimo e tla tla mo nakong ya
yona. E ka se palelwe, ebile e ka se be pele ga nako. Nanagang
ka se gomme le se šetše gabotse, ka gore re mo nakong ya
bofelo lehono.

DITUMEDIŠO

Kutollo 1:4-6, “Johane go dikereke tše šupago tše di lego
Asia: Mogau o be go lena, le khutšo, go tšwa go Yena A Lego,
gomme A Bilego, gomme A Tla Tlago; le go tšwa go Meboya ye
šupago Ye e lego pele ga terone ya Gagwe; le go tšwa go Jesu

Kriste, Yena Hlatse ya go Botega, le Thakangwaga Ya Bahu,
le Mokgoma wa Dikgoši tša Lefase. Go Yena Yoo a re ratilego,
gomme a re hlatswitšego go tšwa dibeng tša rena ka madi a
Gagwe mong, gomme o re dirile dikgoši le baprista go Modimo
le Tate wa Gagwe; go Yena go be letago le bolaodi go ya go ile le
go ya go ile. Amene.”

Lentšu, Asia, gabotse ke AsiaMinor. Ke seripana se sennyane
sa naga se ka bago bogolo bja Indiana. Dikereke tše šupago fale
kudukudu di hlaotšwe go tšwa go dikereke tše dingwe bakeng sa
dimelo tša tšona, dimelo tšeo tša go swana di tla hwetšwa ka go
mabaka a go hlomagana, mengwagakgolomoragorago.

Meboya ye šupago pele ga terone ke Moya Woo o bego o le
ka go yo mongwe le yo mongwe wa batseta ba ba šupago, o ba fa
mabodiredi a bona bakeng sa lebaka le ba phetšego ka go lona.

Bjale ditlhagišo tše tšohle tše, “A Lego Gona,” le “A Bilego,”
le “A Tla Tlago,” le “Hlatse ya go Botega,” le “Thakangwaga Go
Tšwa Magareng ga Bahu,” le “Mokgoma wa Dikgoši tša Lefase,”
le “Alefa le Omega,” le “Ramaatlakamoka,” ke dithaetlele le
ditlhalošo tša MOTHO YO MOTEE LE GO SWANA, Yo e lego
Morena Jesu Kriste, Yo a re hlatswitšego go tšwa dibeng tša rena
ka madi a Gagwe mong.

Moya wa Modimo ka go Johane o hlagiša ka mokgwa woo
gore o bee Bomodimo bja Godimodimo bja Jesu Kriste le go
utolla Bomodimohlogo bjalo ka Modimo o TEE. Lehono go
ne phošo ye kgolokgolo. Ke gore go ne Bomodimo ba bararo
sebakeng sa o tee. Kutollo ye bjalo ka ge e filwe go Johane
ke Jesu, Yenamong, e phošolla phošo yeo. Ga se gore go ne
Bomodimo ba bararo, eupša Modimo o tee ka diofisi tše tharo.
Go ne Modimo o TEE ka dithaetlele tše tharo, Tate, Morwa, le
Moya wo Mokgethwa. Kutollo ye kgolo ye ke se kereke ya peleng
e bilego le yona, gomme e swanetše go bušetšwa mo letšatšing le
lamafelelommogo le fomula yamaleba ya kolobetšo yameetse.

Bjale baithutamodimo ba sebjalebjale ba ka se dumelelane
le nna gobane fa go se se ngwadilwego ka go kgatišobaka ye
kgolo ya Bokriste. “Thuto yeo (Go Thirinithi) e ka go yona pelo
le kgwekgwe ya Testamente ya Kgale. E ka moka bontši ka
pelong le kgwekgwe ya Testamente ye Mpsha bjalo. Testamente
yeMpsha e no ba go ganetša kudu bjalo ka Testamente yaKgale e
le go kgopolo gore go ne Bomodimo ba bantši go feta o tee. Efela
Testamente ye Mpsha ka go hlaka ga go lekana e ruta gore Tate
ke Modimo, le Morwa ke Modimo, le Moya wo Mokgethwa ke
Modimo, le gore ba bararo baGASEdikarolo tše tharo tšaMotho
wa go swana, eupša batho ba bararo ba eme ka go setswalle sa
therešo sa sebele go bona beng. Fao re ne thuto ye kgolo ya Batho
ba Bararo eupša Modimo o tee.”

Gape ba a bolela, “Modimo, go ya ka Beibele, ga a no ba
motho o tee, eupša Ke batho ba bararo ka go Modimo o tee. Seo
ke sephiri se segolo sa Thirinithi.”

Ka kgonthe ke sona. Batho ba bararo ba kgona bjang go ba
ka go Modimo o tee? Ga se feela ga go ne Beibele go yona, eupša
ebile go bontšha go hloka go gopola ka bohlale. Batho ba bararo
ba go ikema, efela semelo sa go swana, go dira badimo ba bararo,
goba polelo e lahlegetšwe ke tlhalošo ya yona ka go felela.

Nno theetšang mantšu a gape, “Ke nna Alefa le Omega,
Mathomo le Mafelelo, go rialo Morena, A Lego, gomme A Bilego,
gommeATla Tlago, Ramaatlakamoka.” Yo keBomodimo. Yo ga e
no ba moprofeta, motho. Yo ke Modimo. Gomme ga se kutollo ya
Bomodimo ba bararo, eupšaModimo oTEE, Ramaatlakamoka.

Ga se ba dumele go Bomodimo ba bararo, mo mathomong
a kereke. O ka se hwetše mohuta woo wa tumelo magareng ga
baapostola. E bile ka moraro ga lebaka la baapostola moo teori
ye e tlilego gomme ka kgonthe ya ba taba le kgwekgwe ya thuto
goKhansele yaNicene. Thuto yaModimohlogo e hlotše karogano
ya maphakgamabedi ka Nicene. Gomme go tšwa go karogano
yeo go tlile mangangelathoko a mabedi. Le letee le ile ka go go
rapela badimo ba bantši, go dumeleng go Bomodimo ba bararo,
gomme ba bangwe ba ile ka go rapeleng botee. Nnete yeo e bile
nakwana ye nnyane go tleng le, eupša e dirile, gomme re ne yona
thwi lehono. Eupša Kutollo ka Johane ka Moya go dikereke e
bile, “Ke nna Morena Jesu Kriste, gomme Ke nna TŠOHLE tša
yona. Ga go ne Modimo yo itšego yo mongwe.” Gomme O beile
leswao la Gagwe go Kutollo ye.

Šetšang ye: Tate wa Jesu e be e le mang? Mateo 1:18 e re, “O
hweditšwe ka ngwana wa Moya wo Mokgethwa.” Eupša Jesu,
Yenamong, o tleleimile gore Modimo o be a le Tate wa Gagwe.
Modimo Tate le Modimo Moya wo Mokgethwa, bjalo ka ge re
fela re hlagiša mareo a, go dira Tate le Moya BATEE. Ka nnete
ke bona, goba gona Jesu o bile le Botate ba babedi. Eupša
hlokomelang gore Jesu o boletše gore Yena le Tate wa Gagwe ba
be ba le Batee— e se go ba babedi. Seo se diraModimo o TEE.

Ka ge ye e le therešo ka histori le ka Mangwalo, batho ba
makala moo boraro bo tšwago gona. E bile thuto ya motheo go
Khansele ya Nicene ka 325 A.D. Thirinithi ye (lentšu la go se be
la mangwalo ka phethagalo) e be e theilwe godimo ga badimo
ba bantši ba Roma. Baroma ba bile le badimo ba bantši bao ba
ba rapetšego. Gape ba rapetše le bokhukhu bjalo ka baboelanyi.
E be e no ba kgato go fa maina a maswa go badimo ba kgale,
kafao re ne bakgethwa go e dira Beibele kudu. Kagona, sebakeng
sa Jupiter, Venus, Mars, bjalobjalo, re ne Paulo, Petro, Fatima,
Christopher, bjalobjalo, bjalobjalo. Ba be ba ka se kgone go dira
bodumedi bja bona bja bohetene go šoma ka feela Modimo o tee,



KUTOLLO YA JESU KRISTE 19

kafao baMo arogantše ka boraro, gomme ba dirile barapeledi ka
bakgethwa bjalo ka ge ba dirile barapeledi ka bokukhu ba bona.

Ge e sa le go tloga nako yeo batho ba paletšwe go lemoga gore
go no ba feela Modimo o tee ka diofisi tše tharo goba diponagalo.
Ba a tseba go ne Modimo o tee go ya ka Lengwalo, eupša ba
leka go e dira teori ya boikgopolelo gore Modimo o bjalo ka
mokgotho wa diterebe; batho ba bararo ka Bomodimo bja go
swana bo abelanwa ka go lekana ke bohle. Eupša ka go hlaka
e bolela fa ka go Kutollo gore Jesu ke “Yo A Lego,” “Yoo A
Bilego,” le “Yoo A Tla Tlago.” Ke “Alefa le Omega,” e rago gore
Ke yena “A Go fihla go Z” goba TŠOHLE TŠA YONA. Yena ke
se sengwe le se sengwe — Ramaatlakamoka. Ke yena Rosa ya
Sarona, Lili ya Moeding, Naledi ya go Phadima ya Masa, Lekala
la Toko, Tate, Morwa, le Moya woMokgethwa. Ke Yena Modimo,
RamaatlakamokaModimo. MODIMOOTEE.

I Timotheo 3:16 e re, “Gomme sephiri se sa bomodimo ke se
segolo wa go se ganetšege: Modimo o bonagaditšwe nameng, a
lokafatšwa ka Moya, o bonwe ke barongwa, a rerelwa Bantle, a
dumelwa lefaseng, a amogelwa godimo ka Letagong.” Se ke se
Beibele e se bolelago. Ga e bolele selo mabapi le motho wa pele
goba wa bobedi goba wa boraro fa. E re Modimo o bonagetše
nameng. Modimo o tee. MODIMO yola o TEE o bonagaditšwe
nameng. Seo se swanetše go e ruma. Modimo o tlile ka sebopego
sa motho. Seo ga saMo diraMODIMOYOMONGWE. O BEALE
MODIMO, MODIMO WA GO SWANA. E bile kutollo nako yela,
gomme ke kutollo bjale. Modimo o tee.

A re boeleng morago ka Beibeleng gomme re bone se A
bilego mo mathomong go ya ka kutollo A e filego ya Yenamong.
Jehofa yo mogolo o bonagetše go Israele ka pilara ya mollo.
Bjalo ka Morongwa wa Kgwerano O phetše ka go pilara yela ya
mollo gomme o eteletše Israele tšatši ka tšatši. Kua tempeleng
O kwalakwaditše go tla ga Gagwe ka leru le legolo. Morago
letšatši le lengwe O bonagaditšwe ka go mmele wa go tswalwa ke
kgarebe woo o bego o lokišeditšwe Yena. Modimo yola a bego a
dula ka godimo ga ditente tša Israele bjale o tšeetše go Yenamong
tente ya nama gomme a dula bjalo ka motho magareng ga batho.
Eupša O be a le MODIMOWAGO SWANA.

Beibele e ruta gore MODIMO O BE A LE KA GO KRISTE.
MMELE e be e le Jesu. Ka go Yena go dutše botlalo bjohle bja
Bomodimohlogo,MMELENG.Ga se gona se ka bago pepeneneng
bo feta seo. Sephiri, ee. Eupša therešo ya nnete — e ka se be
pepeneneng go feta. Kafao ge A be a se batho ba bararo nako
yela, A ka se kgone go ba ba bararo bjale. MODIMO O TEE:
GommeModimo yowa go swana yo o dirilwe nama.

Jesu o rile, “Ke tšwa go Modimo gomme Ke ya (morago)
go Modimo.” Johane 16:27-28. Seo ke se se diregilego tlwa. O
timeletše go tloga lefaseng ka tsela ya lehu la Gagwe, poloko,

tsogo, le thotogelo. Morago Paulo o kopane le Yena mo tseleng
go ya Damaseko gomme O boletše le Paulo gomme o rile, “Saulo,
Saulo, o Ntlhomareletše eng?” Paulo o rile, “Ke Wena mang,
Morena?” O rile, “Ke nna Jesu.” O be a le pilara ya mollo, seetša
sa go fahla. O be a retologetše morago, tlwa bjalo ka ge A boletše
O tla dira. Morago go sebopego sa go swana seo A bilego pele A
tšea mokutwana wa nama. Seo ke tlwa ka fao Johane a bonego.
Johane 1:18, “Ga go motho yo a bonego Modimo e ka ba neng;
Morwa motswalwanoši, Yo a lego ka sehubeng sa Tate, O Mo
tsebagaditše.” Hlokomelang moo Johane a bolelago gore Jesu o
NTSHE. O KA sehubeng sa Tate.

Luka 2:11 e re, “Ka gobane go lena go tswetšwe Mophološi
letšatšing le ka go toropokgolo ya Dafida, Yo e lego Kriste
Morena.” O be a tswetšwe a le Kriste, gomme matšatši a seswai
moragorago ge A be a bolotšwa O reetšwe Jesu, ebile bjalo ka ge
morongwa a ba boditše. Ke tswetšwe ke le Branham. Ge ke be ke
tswalwa ba mphile leina la William. O be a le KRISTE eupša O
ile a fiwa leina tlase fa magareng ga batho. Mokutwana wola wa
ka ntle batho ba kgonnego go o bona o be o bitšwa Jesu. O be a le
Morena wa Letago, Ramaatlakamoka a bonagaditšwe nameng.
Ke yena Modimo Tate, Morwa, le Moya wo Mokgethwa. Ke yena
tšohle tšela.

Tate, Morwa, le Moya wo Mokgethwa e no ba dithaetlele. Ga
se maina. Ke ka lebaka leo re kolobetša mo Leineng la Morena
Jesu Kriste, ka gore leo ke leina, e sego thaetlele. Ke leina la
dithaetlele tšela, feela boka o tšea lesea le sa tšogo belegwa yo a
lego morwa gomme wa mo reela. Lesea ke se le lego sona, morwa
ke thaetlele, morago omo reela leina, JohnHenry Brown. Ga o no
kolobetša mo “Leineng la Jesu.” Go ne boJesu ba diketekete ka
lefaseng gomme ba bile ebile le pele ga Jesu, Mophološi wa rena.
Eupša go ne feela yo motee wa bona a tswetšwego e le Kriste,
“Morena Jesu Kriste.”

Batho ba bolela ka ga Jesu go beng Morwa wa Gosafelego
wa Modimo. Bjale a seo ga se thulano? Ke mang a kwelego ka
“Morwa” go beng wa gosafelego? Barwa ba ne mathomo, eupša
yoo a lego gosafelego ga a ne mathomo. Yena ke Modimo wa
Gosafelego (Jehofa) a bonagaditšwe nameng.

Ka go Ebangedi ya Mokgethwa Johane e re, “Mathomong go
be go le Lentšu, gomme Lentšu le be le na le Modimo, gomme
Lentšu le be le le Modimo.” “Gomme Lentšu le dirilwe nama,
gomme le dutše magareng ga rena.” O be a le Hlatse ya Therešo
le go Botega go Lentšu la Tate la gosafelego. O be a le Moprofeta
gomme o kgonne go bolela se Tate a Mmoditšego go se bolela. O
rile, “Tate wa Ka o ka go Nna.” Seo ke se Jesu mokutwana o se
boletšego, “Tate wa Ka o ka go Nna.”

Modimo o na le dithaetlele tše dintši: “Toko ya Rena,”
le “Khutšo ya Rena,” le “Mobagona ka Mehla,” le “Tate,” le

“Morwa,” le “Moya wo Mokgethwa”; eupša O na le leina le tee
feela la motho gomme leo ke Jesu.

O se hlakahlakane gobane o na le diofisi tše tharo goba gore
O na le ponagalo ya go menagana ga raro. Mo lefaseng O be a
le Moprofeta; legodimong Ke yena Moprista; gomme go bowa
morago lefaseng, Ke yena Kgoši ya Dikgoši. “Yo A Bilego” —
Yoo ke Jesu, Moprofeta. “Yo A Lego” — Yoo ke Yena, Moprista
yo Mogolo, a dira poelano — Yena Yo a kgonago go kgathwa ke
maikutlo a mabofokodi a rena. “Yo A Tlago” — Yoo ke Kgoši ye e
tlago. Mo lefaseng O be a le Lentšu —Moprofeta. Moshe o rile ka
Yena, “MorenaModimowa lena o tla tsošaMoprofeta yo bjalo ka
nna, gomme go tla phethega ge ba sa kwe mantšu a Moprofeta
yoo ba tla kgaolwa go tlogamakgatheng a batho.”

Hlokomelang dintlha tše ka ga Jesu. Mo lefaseng O be a le
Moprofeta, Kwana, le Morwa. Se ga sa Mo dira ba bararo. Tše e
be e le diponagalo goba diofisi tšaMotho o Tee, Jesu.

Bjale go na le karolo ya Lengwalo yeo e ratwago kudu yeo
matrinithariane ba naganago e netefatša ntlha ya bona yaMotho
wa go feta o tee ka nnete ka go Bomodimohlogo. Ke Kutollo
5:6-8, “Gomme ke lebeletše, gomme, bonang, mo magareng ga
terone le diphedi tše nne, le mo magareng ga bagolo, go eme
Kwana bjalo ka ge eke E hlabilwe, e na le dinaka tše šupago
le mahlo a šupago, e lego Meboya ye šupago ya Modimo ye e
rometšwego ka go lefase lohle. Gomme O tlile gomme a tšea
puku go tšwa seatleng se setona sa Yena Yoo a dutšego godimo
ga terone. Gomme ge A tšere puku, diphedi tše nne le bagolo
ba masomepedi nne ba wetše pele ga Kwana, yo mongwe le yo
mongwe wa bona a swere diharepa, le meruswi ya gauta e tletše
dinoko, e lego dithapelo tša bakgethwa.” Ke nnete ditemana tše,
ge di beetšwe thoko di nnoši, di tla bonagala go netefatša ntlha
ya bona. Le a hlokomela, ke rile, ditemana tše DI BEETŠWEGO
THOKO tše. Golebjalo, balang Kutollo 4:2-3 le 9-11, “Gomme
ka pela ke be ke le Moyeng: gomme, bonang, terone ya bewa
legodimong, gomme o TEE a dutše mo teroneng. Gomme Yena
Yoo a dutšego o be a bogega boka letlapa la jaspere le saridine:
gomme go be go na le molalatladi go dikologa terone, o bonala
boka talamatala.” “Gomme ge diphedi tšela di efa letago le
tlhompho le ditebogo go Yena Yoo a dutšego mo teroneng, Yo a
phelago go ya go ile le go ya go ile, bagolo ba masomepedi nne
ba wela fase pele ga Yena Yoo a dutšego mo teroneng, gomme ba
khunamela Yena Yoo a phelago go ya go ile le go ya go ile, gomme
ba lahlela mefapahlogo ya bona pele ga terone, ba re, Wena
o ne maswanedi, O Morena, go amogela letago le tlhompho le
maatla: ka goreWena o hlotše dilo tšohle, gomme bakeng sa thato
ya Gago di gona gomme di hlotšwe.” Ka tsinkelo hlokomelang
temana ya 2 e re, “o TEE,” (e sego ba babedi goba ba bararo,
eupša o TEE) o dutše mo teroneng. Go temana ya 3 e re, “YENA”
(E SEGO bona) o be a bogega boka letlapa la jaspere. Go temana



22 TLHAROLLO YA MABAKA A ŠUPAGO A KEREKE

ya 9 e bolela gore diphedi di file tlhompho go “YENA” (e sego
bona). Go temana ya 10 e bolela gore bagolo ba wela fase pele
ga “YENA” (e sego bona). Go temana ya 11 e bolela gore ba
goeleditše, “Wena o ne maswanedi, OMORENA” (e segoBarena).
Gape go temana ya 11 e re o TEE yo mo teroneng o be a le
“Mohlodi,” E lego Jesu (Johane 1:3), E lego Jehofa Modimo Moya
wa Testamente ya Kgale (Genesi 1:1).

Eupša a re emeng fao. Balang bjale ka go Kutollo 3:21, “Go
yoo a fenyago Ke tla mo fa go dula le Nna ka teroneng ya Ka,
bjalo ka ge le Nna ke fentše, gomme ke dutše fase le Tate wa Ka
ka teroneng yaGagwe.”Gape balang Bahebere 12:2, “Lebelelang
go Jesu Mothomi le Mophethi wa tumelo ya rena; Yoo bakeng sa
thabo yeo e beilwego pele ga Gagwe a kgotleletšego sefapano,
a nyatša dihlong, gomme o dutše fase ka letsogong le letona la
terone ya Modimo.” Hlokomelang yeo, go ya ka Jesu, Yenamong,
Yo a ngwadilego Kutollo, O dutše fase LE Tate. Moya ka go
Paulo (Moya wo e lego Moya wa Kriste, ka gore Woo ke Moya
wa Seprofeto woo Lentšu le tlago ka wona) o re O dutše fase
ka LETSOGONG LE LETONA la Modimo. Eupša ge Johane
a lebelela o bone o “TEE” feela godimo ga terone. Gomme
ga se go fihlela Kutollo 5:6-8 (ye e latelago Kutollo 4:2-3 ka
tatelano ya nako) gore re bona “Kwana” e tšea puku go tšwa go
“YENA” Yoo a dutšego teroneng, bjalo ka ge go laeditšwe ka go
Kutollo 4:2-3 le 9-10. Ke eng? Ke sephiri sa “MODIMO O TEE.”
Yena (Jesu), o tšwa go Modimo, a bonagatšwa nameng, o hwile
gomme a tsoga gape, gomme o boetše go “Sehubeng sa Tate.”
Bjalo ka ge Johane a boletše, “Morwa motswalwanoši, Yo a lego
KA sehubeng sa Tate, O Mo tsebagaditše,” Johane 1:18. Bjale
e be e le nako go Modimo (Mesia) go bowa morago go tleleima
monyalwa wa Gagwe gomme morago go itlhagiša Yenamong (go
itsebiša Yenamong) go Israele. Kagona re bona Modimo a gatela
pele go tšea kamano ya mmele le motho bjalo ka “Morwa wa
Dafida, Kgoši ya Dikgoši le Morena wa Marena, le Monyadi wa
Monyalwa wa Bantle.” Ga SE Bomodimo ba “Babedi”, eupša
ka bonolo MODIMO O TEE a bonagatša boraro bjo maatla bja
diofisi le dithaetlele tša Gagwe.

Batho ba tsebile O be a le Moprofeta. Ba tsebile leswao la
Mesia leo le kgonago go tla feela ka moprofeta. Johane 1:44-51,
“Bjale Filipi o be a le wa Bethesida, toropokgolo yabo Andrea le
Petro. Filipi o hweditše Nathaniele, gomme o rile go yena, Re Mo
hweditše, Yo Moshe ka molaong, le baprofeta, ba ngwadilego ka
yena, Jesu wa Nasaretha, morwa wa Josefa. Gomme Nathaniele
o rile go yena, A go ne selo e ka ba sefe se sebotse se ka tšwago
Nasaretha? Filipi o rile go yena, Etla gomme o bone. Jesu o
bone Nathaniele a etla go Yena, gomme o rile ka yena, Bonang
Moisraele ka kgonthe, yo ka go yena go se nago bomenetša!
Nathaniele o rile go Yena, Ke neng O ntsebile? Jesu o fetotše
gomme o rile go yena, Pele gore Filipi a bo bitše, ge o be o le

ka tlase ga mohlare wa mogo, Ke go bone. Nathaniele o arabile
gomme o rile go Yena, Rabi, Wena o Morwa wa Modimo; Wena o
Kgoši ya Israele. Jesu o fetotše gomme o rile go yena, Ka gobane
Ke rile go wena, Ke go bone ka tlase ga mohlare wa mogo, o
a dumela? o tla bona dilo tše kgolo go feta tše. Gomme O rile
go yena, Ruri, ruri, Ke re go wena, Go tloga bjale o tla bona
legodimo le bulega, gomme barongwa ba Modimo ba rotoga le
go theogela godimo ga Morwa waMotho.” Bokgoni bja go hlatha
dikgopolo tša pelo ka go batho go dirile bahlaolwa ba Modimo
go kwešiša gore Mesia šo, Lentšu la Modimo le le tloditšwego.
Bahebere 4:12, “Ka gobane Lentšu la Modimo le a phela, le
maatla, le bogale go feta tšhoša efe kapa efe ya magalemabedi,
le phuleletša ebile go aroganya soulo le moya, le magahlano le
moko, gomme kemohlathi wa dikgopolo le dikelello tša pelo.”

Ge mosadi mo sedibeng a Mo kwele a hlatha dikgopolo tša
pelo ya gagwe o Mmoletše go ba moprofeta, a kwagatša gore
Mesia o tla tsebja bakeng sa bokgoni bjoo bjo bogolo. Johane
4:7-26, “Go tlile mosadi wa Mosamaria go ga meetse: Jesu o rile
go yena, Mphe ke nwe. (Ka gobane barutiwa ba Gagwe ba be
ba ile kgole ka toropongkgolo go reka dijo.) Ka gona mosadi wa
Mosamaria a re go Yena, Go tla bjang gore Wena, o le Mojuda, o
kgopele nna seno, ge nna ke le mosadi waMosamaria? ka gobane
Bajuda ga ba dirišane le Basamaria. Jesu o fetotše gomme o rile
go yena, Ge nkabe o tseba mpho ya Modimo, le Yo A lego yoo
a rego go wena, Mphe ke nwe; nkabe wena o kgopetše Yena,
gomme O be a tla go fa meetse a go phela. Mosadi o rile go Yena,
Mohlomphegi, Wena ga o na selo sa go ga ka sona, gomme sediba
se a iša: gona O tšea kae meetse ao a go phela? A O yo mogolo go
tatagorena Jakobo, yo a re filego sediba, gomme a nwa go tšwa
go sona yenamong, le bana ba gagwe, le dikgomo tša gagwe? Jesu
o fetotše gomme o rile go yena, Mang le mang a nwago meetse a
o tla nyorwa gape: eupša mang le mang a nwago meetse ao Ke tla
mo fago a ka se tsoge a nyorwa; eupša meetse ao Ke tla mo fago
a tla ba ka go yena sediba sa meetse a phophomelago godimo ka
go bophelo bjo bo sa felego. Mosadi o rile go Yena, Mohlomphegi,
mphe meetse a, gore ke se nyorwe, ebile ke se tle fa go ga. Jesu
o rile go yena, Sepela, bitša monnamogatša wa gago, gomme o
tle fa. Mosadi o arabile gomme o rile, ga ke ne monnamogatša.
Jesu o rile go yena, O boletše gabotse, ga ke ne monnamogatša,
ka gobane wena o bile le bannabagatša ba bahlano; gomme yoo o
nago le yena bjale ga se monnamogatša wa gago: go seo o boletše
therešo. Mosadi o rile go Yena, Mohlomphegi, ke a bona gore
Wena o moprofeta. Botatawešu ba rapetše thabeng ye; gomme le
a bolela, gore ka Jerusalema ke lefelo moo batho ba swanetšego
go rapela. Jesu o rile go yena, Mosadi, Ntumele, iri e etla, ge
le ka se ke mo thabeng ye, goba ebile ka Jerusalema, la rapela
Tate. Lena le rapela se le sa se tsebego: re tseba se re se rapelago:
ka gobane phološo ke ya Bajuda. Eupša iri e etla, gomme bjalo
ke yona, ge barapedi ba therešo ba tla rapela Tate ka Moya le

ka therešo: ka gobane Tate o nyaka ba ba bjalo go Mo rapela.
Modimo ke Moya: gomme bona bao ba Mo rapelago ba swanetše
go Mo rapela ka Moya le ka therešo. Mosadi o rile go Yena, ke
a tseba gore Mesia o etla, Yo a bitšwago Kriste: ge A tlile, O tla
re botša dilo tše. Jesu o rile go yena, Nna yo ke bolelago le wena
ke Yena.”

Ka go Kutollo 15:3 e re, “Gomme ba opela koša ya Moshe
mohlanka wa Modimo, le opetše koša ya KWANA, ba re,
Mediro ya Gago ke ye megolo le go makatša, Morena Modimo
Ramaatlakamoka; ditsela tša Gago di lokile le go rereša, Wena
Kgoši ya Bakgethwa.” A le a e bona? KWANA, Moprista yo
Mogolo a swerego madi a Gagwe bjalo ka poelano mo go
setulo sa kgaogelo bakeng sa dibe tša rena ke Morena Modimo
Ramaatlakamoka. Yeo ke ofisi ya Gagwe ya bjale. Seo ke se A
se dirago bjale, a phophothela madi a Gagwe bakeng sa dibe
tša rena. Eupša letšatši le lengwe Kwana yeo e tla ba Tau ya
Leloko la Juda. O tla tla pele ka maatla le letago gomme a tšea
maatlataolo a Gagwe go rena bjalo ka Kgoši. Ke yena Kgoši ye
e tlago ya lefase. Nnete, seo ga se re ga se Yena Kgoši bjale. Ka
gobane Yena ke Kgoši ya rena, Kgoši ya Bakgethwa. Gonabjale
kemmušowa semoya. Ga se wa tshepedišo ya lefase le ebile bjalo
ka ge re se ba lefase le. Ke ka lebaka leo re dira go fapana le
lefase. Bodudi bja rena ke bja legodimong. Re bonagatša Moya
wa lefase la tswalompsha ya rena moo Jesu a lego Kgoši. Ke ka
lebaka leo basadi ba rena ga ba apare diaparo tša banna goba
go kota moriri wa bona goba go diriša dibotsefatši tše le dilo
tše dingwe tšeo lefase le di ratago kudu bjalo. Ke ka lebaka
leo banna ba rena ga ba nwe le go kgoga le go tšwelapele ka
sebeng. Bolaodi bja rena ke bolaodi godimo mo ga sebe gomme
ba kgapeletšong ka maatla ao a lego ka go Moya wa Kriste Woo
o dulago ka go rena. Mmušo wo mongwe le wo mongwe mo
lefaseng o ya go phušulelwa fase, eupšawa rena o tla ema.

Bjale re be re bolela ka diofisi le diponagalo tša Modimo o
tee wa therešo le go bona letago la Gagwe ka go ithuteng ga
Mangwalo. Eupša ga A tsebje ka bohlale. O tsebja ka Semoya;
ka kutollo ya Semoya. Yena wa go swana Yo a ilego a tsebja
bjalo ka Jesu ka morago ga nama o ile morago go pilara ya mollo.
Eupša O tshepišitše O tla tla gape le go dula magareng ga batho
ba Gagwe ka Moya. Gomme mo letšatšing la Pentecost pilara
yela ya mollo e theogetše tlase gomme e ikarogantše yonamong
ka malakabe a a maleme a mollo godimo ga yo mongwe le yo
mongwe wa bona. Modimo o be a dira eng? O be a ikaroganya
Yenamong ka go kereke, a efa banna le basadi bao bohle karolo
ya Yenamong. O ikarogantše Yenamong magareng ga kereke ya
Gagwe feela bjalo ka ge A boletše O tla dira. Johane 14:16-23,
“Gomme Ke tla rapela Tate, gomme O tla le fa Mohomotši yo
mongwe, gore A ke a dule le lena go ya go ile; ebile Moya wa
Therešo; Yoo lefase la sa kgonego go mo amogela, ka gobane ga

le Mmone, ebile ga le Mo tsebe: eupša le a Mo tseba; ka gore O
dutše le lena, gomme o tla ba ka go lena. Nka se le tlogele le sa
homotšega: Ke tla tla go lena. Efela lebakanyana le lennyane,
gomme lefase ga le sa Mpona gape; eupša le a Mpona: ka gobane
Ke a phela, le lena le tla phela. Ka letšatšing leo le tla tseba gore
Nna ke ka go Tate, gomme lena le ka go Nna, gomme Nna ka go
lena. Yoo a nago le ditaelo tša ka, gomme a di boloka, ke yena yoo
a Nthatago: gomme yoo a Nthatago o tla ratwa ke Tate wa Ka,
gomme Ke tla mo rata, gomme ka iponagatša Nnamong go yena.
Judase o rile go Yena, e sego Isikariote, Morena, go bjang gore O
tla iponagatšaWenamong go rena, gomme go sego go lefase? Jesu
o arabile gomme o rile go yena, Ge motho a Nthata, o tla boloka
mantšu a Ka: gomme Tate wa Ka o tla mo rata, gomme Re tla
tla go yena, gomme ra mo dira bodulo bja Rena.” O boletše gore
O tla rapela Tate Yo a tla romelago Mohomotši yo mongwe Yoo
a bego a šetša a NA LE bona (barutiwa) eupša a SEGO KA GO
bona. Yoo e be e le Kriste. Morago ka go temana ya 23, a bolela ka
Yenamong le Tate, O rile RE tla tla. Ke yeo: “Moya o etla, Moya
wa go Swana wa Modimo woo o bonagetšego bjalo ka Tate, le
bjalo ka Morwa, gomme o sa tlo iponagatša ka go ba bantši” —
MODIMO O TEE Yo e lego Moya.

Ke ka lebaka leo ga go motho a kgonago go ka tsoge
a tla gomme a re monna yo mokgethwa ke mopapa goba
monna yo mokgethwa ke pišopo goba moprista. MONNA YO
MOKGETHWA ke Kriste, Moya wo Mokgethwa, ka go rena.
Tatelano ya bogolo e kgona bjang go re maloko ga a ne lentšu
go bolela? Yo mongwe le yo mongwe o ne se sengwe go bolela. Yo
mongwe le yo mongwe o ne mošomo, yo mongwe le yo mongwe
o ne bodiredi. Moya wo Mokgethwa o tlile ka Pentecost gomme
a ikaroganya Yenamong go yo mongwe le yo mongwe, gore go ke
go phethagatšwe seo Kriste a se boletšego, “Ka letšatšing leo le
tla tseba gore Nna ke ka go Tate wa Ka, gomme lena ka go Nna,
gomme Nna ka go lena.” Johane 14:20.

Ke nna Nna yo Mogolo, Ramaatlakamoka Modimo, o tlile
bjalo ka Moya go tlatša kereke ya Gagwe ya therešo. O ne
tokelo go sepelela e ka ba kae A nyakago go ya, le godimo
ga e ka ba mang A nyakago go. Ga re dire ba itšego “banna
ba bakgethwa” magareng ga rena, eupša phuthego ka moka ya
therešo ya Morena ke ye kgethwa, ka lebaka la bogona bja Moya
wo Mokgethwa. Ke Yena, Moya wo Mokgethwa, yoo a le go yo
mokgethwa, e sego phuthego ka boyona.

Bjale yeo ke kutollo: Jesu Kriste ke Modimo. Jehofa wa
Testamente ya Kgale ke Jesu wa ye Mpsha. Ga go tshwenyege
o katana ka maatla bjang, o ka se kgone go netefatša go ne
Bomodimo ba BARARO. Eupša gape go tšea kutollo ka Moya wo
Mokgethwa go go dira go kwešiša therešo gore Ke o Tee. Go tšea
kutollo go bona gore Jehofa wa Testamente ya Kgale ke Jesu wa
ye Mpsha. Sathane o gogobetše ka kerekeng gomme o foufaditše

batho go therešo ye. Gomme ge ba foufaditšwe go yona, go se
e be telele go fihlela Kereke ya Roma e emiša go kolobetša mo
Leineng la Morena Jesu Kriste.

Ke a amogela gore go tšea kutollo ya kgonthe go tšwa
go Moya wo Mokgethwa go bona therešo ka ga Modimohlogo
matšatši a ge re le ka gare ga phapogo e kaalo ya Lengwalo.
Eupša ya go fenya, kereke ya go fenya e agilwe godimo ga kutollo
kafao re kgona go letela Modimo go utolla therešo ya Gagwe
go rena. Golebjalo, gabotse ga le hloke kutollo go kolobetšo
ya meetse. E thwi fale e go tsepeletše sefahlegong. A go tla
kgonagala go motsotso o tee go baapostola go fapoša go tloga
go taelo ya thwi ya Morena go kolobetša ka Leina la Tate le
Morwa le Moya wo Mokgethwa gomme morago la ba hwetša ba
sa obamele ka boomo? Ba tsebile se Leina e bilego, gomme ga
go ne lefelo le letee ka Lengwalong moo ba kolobeditšego ka
tsela e ka ba efe ye nngwe ge e se Leineng la Morena Jesu Kriste.
Kwešišo ya tlhago e tla go botša gore Puku ya Ditiro ke kereke
mo tiragalong, gomme ge ba kolobeditše ka tsela yela, gona yeo
ke tsela go kolobetša. Bjale ge le nagana seo se boima, le nagana
eng ka se? Mang kapa mang yoo a sa kolobetšwago ka Leineng la
Morena Jesu o ile a swanela go kolobetšwa gape.

Ditiro 19:1-6, “Gomme go diregile, gore, ge Apollo a be a le
ka Korinthe, Paulo a šetše a fetile go kgabola mabopo a tletlolo o
tlile Efeso: gomme o hweditše barutiwa tsoko, o rile go bona, A le
amogetše Moya wo Mokgethwa ge e sa le le dumetše? Gomme ba
rile go yena, Ga se re kwe kudu ge eba go neMoyawoMokgethwa
wo o rilego. Gomme o rile go bona, Le kolobeditšwe go eng?
Gomme ba rile, Go kolobetšo ya Johane. Ka gona Paulo o rile,
Johane ruri o kolobeditše ka kolobetšo ya tshokologo, a re go
batho, gore ba swanetše go dumela go Yena Yoo a tla mo latelago,
ke gore, go Kriste Jesu. Ge ba kwele se, ba kolobeditšwe mo
Leineng laMorena Jesu. Gomme ge Paulo a beile diatla tša gagwe
go bona, Moya wo Mokgethwa o tlile go bona; gomme ba boletše
ka maleme, le go profeta.” Ke yeo. Batho ba ba go loka ka Efeso
ba be ba kwele ka ga Mesia yo a tlago. Johane o be a Mo rerile.
Ba be ba kolobeditšwe go tshokologo ya dibe, ba lebeletše PELE
go dumeleng go Jesu. Eupša bjale e be e le nako go lebelela
MORAGO go Jesu le go kolobetšwa go TEBALELO ya dibe. E
be e le nako go amogela Moya wo Mokgethwa. Gomme ge ba
kolobeditšwe mo Leineng la Morena Jesu Kriste, Paulo o beile
diatla tša gagwe go bona gomme Moya wo Mokgethwa o tlile
godimo ga bona.

Oo, magagešo ale a go ratega ka Efeso ba be ba le batho
ba bakaone; gomme ge e ka ba mang a bilego le tokelo ya go
ikwela go bolokega, ba dirile. Hlokomelang ba ile ba swanela
go tla bokgolo gakaakang. Ba ile ba swanela go tla tsela yohle
godimo go amogeleng Mesia yo a tlago. Ba be ba le komana
bakeng sa Gagwe. Eupša a ga le bone gore go le bjalo ba be ba

Mo fošitše? O tlile gomme o sepetše. Ba hlokile go kolobetšwamo
Leineng laMorena JesuKriste. Ba hlokile go tlatšwa kaMoyawo
Mokgethwa.

Ge o kolobeditšwe mo Leineng la Morena Jesu Kriste,
Modimo o tla go tlatša kaMoya wa Gagwe. Leo ke Lentšu. Ditiro
19:6 ye e badilego, e be e phethagatša Ditiro 2:38, “Sokologang,
gomme le kolobetšweng yo mongwe le yo mongwe wa lena mo
Leineng la Jesu Kriste bakeng sa tebalelo ya dibe, gomme le
tla amogela mpho ya Moya wo Mokgethwa.” Le a bona, Paulo,
ka Moya wo Mokgethwa, o boletše tlwa se Petro a se boletšego
ka Moya wo Mokgethwa. Gomme se se boletšwego SE KA SE
fetolwe. Go swanetše go ba go swana go tloga Pentecost go
fihlela yena mohlaolwa wa mafelelo a kolobeditšwe. Bagalatia
1:8, “Eupša le ge e le rena, goba morongwa go tšwa legodimong,
a rera ebangedi e ka ba efe ye nngwe go lena e sego yeo re le
reretšego yona, anke a be morogakwa.”

Bjale ba bangwe ba lena batho ba Oneness le kolobetša
ka phošo. Le kolobeletša bakeng sa tsošološo o ka re go
karabetšweng ka meetseng go a le phološa. Tsošološo ga e tle ka
meetse; ke modiro wa Moya. Monna yo ka Moya wo Mokgethwa
a filego taelo, “Sokologang, gomme le kolobetšweng yo mongwe
le yo mongwe mo Leineng la Morena Jesu,” ga se a bolele gore
meetse a a tsošološa. O rile e bile feela bohlatse bja “letswalo le
lebotse go Modimo.” Yeo e bile yohle. I Petro 3:21, “Seswantšho
sa go swana seo ebile kolobetšo gape bjale e a re phološa (e sego
go tloša tšhila ya nama, eupša karabo ya letswalo le lebotse go
Modimo,) ka tsogo ya Jesu Kriste.” Ke a e dumela.

Ge e ka ba mang a nago le dikgopolo tša go fošagala gore
histori e ka kgona go netefatša kolobetšo ya meetse ka tsela e
ka ba efe ye nngwe go feta mo Leineng la Morena Jesu Kriste,
nka go eletša go bala dihistori le go ikhweletša wenamong. Ye
e latelago ke pego ya therešo ya Kolobetšo yeo e diregilego ka
Roma, A.D. 100, gomme tšweleditšwegape ka go kgatišobaka
ya Times, Desemere 5, 1955. “Motikone o phagamišitše seatla
sa gagwe, gomme Publius Decius o gatetše go kgabola lemati
la bokolobetšo. Ka gare ga mogobe go be go eme Marcus Vasca
morekiši wa dikota a eme botebo bja letheka. O be amyemyela ge
Publius a phonkgela ka gare ga mogobe hleng le yena. ‘Credis?’
o botšišitše. ‘Credo,’ go fetotše Publius. ‘Ke dumela gore phološo
ya ka e tšwa go Jesu Kriste, Yo a bapotšwego ka tlase ga Pontio
Pilato. Ke hwile le Yena gore ke be le Bophelo bjo Bosafelego le
Yena.’ Nako yeo o kwele matsogo a go tia a mo thekgile ge a itesa
yenamong go wela ka samorago ka mogobeng, gomme o kwele
segalontšu saMarcus ka tsebeng ya gagwe— ‘Ke go kolobetšamo
Leineng laMorena Jesu’ — gemeetse a go tonya amo khupetša.”

Thwi go fihlela therešo e lahlegile (gomme ya se bowe go
fihlela lebaka le la mafelelo — ye ke go tšwa go Nicaea go fihla
tleng ga ngwagakgolo wo) ba kolobeditše mo Leineng la Morena



28 TLHAROLLO YA MABAKA A ŠUPAGO A KEREKE

Jesu Kriste. Eupša e boile morago. Sathane a ka se gatelele
kutollo fase ge Moya o nyaka go e fa.

Ee, ge go ka be go bile Bomodimo ba bararo, gabotsebotse
le ka no kolobetše go Tate, le Morwa, le Moya wo Mokgethwa.
Eupša KUTOLLO E FILWEGO JOHANE e bile gore go ne
MODIMO O TEE gomme Leina la Gagwe ke MORENA JESU
KRISTE, gomme le kolobetša go Modimo o TEE gomme o tee
feela. Ke ka lebaka leo Petro a kolobeditšego ka tsela ye a dirilego
ka Pentecost. O be a swanetše go ba therešo go kutollo e bego e
le, “Anke ntlo yohle ya Israele e tsebe ka tiišetšo, gore Modimo
o dirile JESU yola wa go SWANA, Yo le mmapotšego, BOBEDI
MORENALEKRISTE.” ŠooYena, “MORENAJESUKRISTE.”

Ge Jesu a le “BOBEDI”Morena leKriste, gonaYena (Jesu) ke,
gomme a ka se kgone go ba selo eupša “Tate, Morwa, le Moya wo
Mokgethwa” ka goMotho o TEE a bonagaditšwe nameng. Ga SE
“Modimo ka go batho ba bararo, thrinithi ya go šegofala,” eupša
MODIMO O TEE, MOTHO O TEE ka dithaetlelekgolo tše tharo,
ka diofisi tše tharo di bonagatša dithatlele tšela. E kweng gape.
Jesu yo wa go swana ke “BOBEDI Morena le Kriste.” Morena
(Tate) le Kriste (Moya wo Mokgethwa) ke Jesu, ka gobane Yena
(Jesu) ke BOBEDI bja bona (Morena le Kriste).

Ge seo se sa re bontšhe kutollo ya therešo yaBomodimohlogo,
ga se go se tla dirago. Morena ga SE yo mongwe; Kriste g SE yo
mongwe. Jesu yo keMorena JesuKriste —MODIMOOTEE.

Filipi letšatši le lengwe o rile go Jesu, “Morena, re bontšhe
Tate, gomme go tla re lekana.” Jesu o rile go yena, “Ke bile le
lena botelele bjo, gomme ga o Ntsebe? Yo aMponego o bone Tate;
kafao gobaneng o re, Re laetše Tate? Nna le Tate re Batee.”

Ke tsopotše yeo nako ye nngwe gomme mohumagadi o rile,
“Feela motsotso, Mna. Branham, wena le mosadimogatša wa
gago le batee.”

Ke rile, “E sego mohuta woo.”
O rile, “Ke kgopela tshwarelo?”
Kafao ke rile go yena, “A oa mpona?”
O rile, “Ee.”
Ke rile, “A o bonamosadimogatša wa ka?”
O rile, “Aowa.”
Ke rile, “Gona botee bjola ke mohuta wa go fapana, ka gore

O rile, ‘Ge o Mpona, o bona Tate.’”
Moprofeta o boletše go re go tla ba seetša mo nakong ya

mantšiboa. Ka go sefela go ngwadilwe:
Go tla ba seetša nakong ya mantšiboa,
Tsela ya go ya letagong kgonthe o tla e hwetša,
Ka go tsela ya meetse, seo ke seetša lehono,
E bolokilwe ka go Leina le bohlokwa la Jesu.

Baswa le batšofe, sokologang go dibe tša lena
tšohle,

Moya wo Mokgethwa ka kgonthe o tla tsena ka
gare.

Seetša sa mantšiboa se tlile —
Ke kgonthe gore Modimo le Kriste ke batee.

E se kgale kudu ke be ke bolela le Rabi wa Mojuda. O rile go
nna, “Lena Bantle le ka se ripaganye Modimo ka ditoki gomme
laMo faMojuda. Re tseba bokaone go feta seo.”

Ke rile go yena, “Yeo e no ba yona, Rabi, ga re ripaganye
Modimo ka ditoki tše tharo. O dumela baprofeta, a ga o?”

O rile, “Nnete ke a dira.”
“A o dumela Jesaya 9:6?”
“Ee.”
“Moprofeta o be a bolela ka mang?”
“Mesia.”
Ke rile, “Tswalano ke efe Mesia a tla bago le yona le

Modimo?”
O rile, “O tla ba Modimo.”
Ke rile, “Yeo ke nnete.” Amene.
O ka se bee Modimo ka go batho ba bararo goba diripa tše

tharo. O ka se botše Mojuda gore go ne Tate, le Morwa, le Moya
wo Mokgethwa. O tla go botša thwi ka pela moo kgopolo yeo
e tšwago gona. Bajuda ba ba tseba thutotumelo ye e hlamilwe
ka go Khansele ya Nicene. Ga go makatše ba re nyatša bjalo ka
bahetene.

Re bolela kaModimo yoo a sa fetogego. Bajuda ba dumela seo
le bona. Eupša kereke e fetotše Modimo wa bona wa go se fetoge
go tloga go yo MOTEE go ya go ba BARARO. Eupša seetša se a
bowa nakong ya mantšiboa. Go kgahliša bjang gore therešo ye e
tla mo nakong ge Bajuda ba boela Palestina. Modimo le Kriste
ke BATEE. Jesu yo ke BOBEDIMORENALEKRISTE.

Johane o bile le kutollo, gomme JESU o be a le Kutollo,
gomme O itšweleditše Yenamong thwi fa mo Lengwalong —
“KE NNA Yena Yoo A Bilego, A Lego, gomme A Tlago,
Ramaatlakamoka. Amene.”

Ge kutollo e le ka godimo ga gago, lebelela godimo gomme
o nyake Modimo bakeng sa yona. Yeo ke tsela e nnoši o yago go
tsoge wa e hwetša. Kutollo e swanetše go tšwa go Modimo. Ga e
ke e etla ka motho, boitapišo bja tlhago, eupša ka go tlatšwa ga
Semoya. O ka kgona ebile go swara Lengwalo ka hlogo, gomme
le ge seo se makatša, seo se ka se e dire. E swanetše go ba kutollo
go tšwa go Modimo. E bolela ka go Lentšu gore ga go motho a
ka kgonago go re Jesu ke Kriste ntle le ka Moya wo Mokgethwa.
O swanetše go amogela Moya wo Mokgethwa gomme morago,

gomme morago feela, Moya o ka kgona go go fa kutollo gore Jesu
ke Kriste: Modimo, Yena Motlotšwa.

Ga go motho yo a tsebago dilo tša Modimo ge e se Moya wa
Modimo le yena yoo Moya wa Modimo o mo utollelago. Re hloka
go bitša Modimo bakeng sa kutollo go feta e ka ba eng gape ka
lefaseng. Re amogetše Beibele, re amogetše ditherešo tše kgolo
tša yona, eupša e sa no se be kgonthe go batho ba bantši ka
gobane kutollo ka Moya ga e gona. Lentšu ga se le phedišwe.
Beibele e bolela ka go II Bakorinthe 5:21 gore re fetogile toko
ya Modimo ka kopano ya rena le Jesu Kriste. A le e swere? E
bolela gore RENA RE YONA TOKO YA MODIMO YENAMONG
ka go beng KA GO KRISTE. E bolela gore Yena (Jesu) o ba
SEBE bakeng sa rena. Ga e bolele gore o ba wa sebe, eupša o ba
SEBE bakeng sa rena gore ka kopano ya rena le Yena re ke re be
TOKOyaModimo. Ge re amogela ntlha (gomme re swanetše) gore
ka kgonthe O bile SEBE bakeng sa rena ka kemedi ya Gagwe
bakeng sa rena, gona re swanetše go amogela ntlha ya gore rena
ka kopano ya rena le Yena re bile YONA TOKO ya Modimo. Go
gana e tee ke go gana ye nngwe. Go amogela e tee ke go amogela
ye nngwe. Bjale re a tseba Beibele e bolela seo. E ka se kgone go
ganetšwa. Eupša kutollo ya yona e a hlokega. Ga se kgonthe go
boati bja bana baModimo. E no ba temana ye botse kaBeibeleng.
Eupša re hloka go ba le yona e PHEDIŠWA go rena. Yeo e tla
tšea kutollo.

Anke ke lahlele se sengwe ka gare fa seo bobedi se tla le
makatšago le go le thuša. Ga go ne moithuti le gatee yoo a sa
dumelego Testamente ye Mpsha setlogong e be e le ka leleme
la Segerike. Baithuti ba rena bohle ba Beibele ba boletše gore
Modimo o file lefase ditšhaba tše tharo tše kgolo ka meneelo ye
megolo bakeng sa Ebangedi. O file Bagerika bao ba filego leleme
la lefase tšekelele. O re file Bajuda bao ba re filego bodumedi
bja therešo le tsebo ya therešo ya Modimo ka Mophološi. O re
file Baroma ba ba re filego mmušo wa go kopana ka molao le
tshepetšo ya ditsela tša lephefo. Kagona re ne bodumedi bja
therešo, polelo go bo hlagiša go batho ba bantši, le mmušo
le ditsela go o phatlalatša ka tlhagong. Gomme go boleleng
ka histori se se bonala go beng nnete tlwa. Gomme lehono
dirutegi tša rena tša Segerike ba bolela gore polelo ya Segerike
ya matšatšing a Beibele e phethagetše kudu le go nepa gore ge
moithuti wa polelo ya Segerike a le rapopopolelo wa go thupela
le go lebanya ka therešo a ka tseba tlwa se Lentšu la Testamente
yeMpsha le se rutago. Eupša a ga e no ba teori? A se ke therešo? A
ga go bjalo gore serutegi se sengwe le se sengwe sa Segerike sa go
tsebalega go tšwa go kereke ya leina e tee o ngangiša moithuti yo
mongwe wa kereke ye nngwe ya leina, gomme a ga go bjalo gore
dingangišano tša bona di theilwe godimo gamantšu a go swana a
Segerike le melao ya go swana ya popopolelo? Nnete yeo ke tsela
ye go lego. Ebile le morago fale ka go Lebaka la Peregamo, feela

pele ga Khansele ya Nicene ya 325 go bile le baithuti ba babedi
ba bagolo, Arius le Athanasius bao ba ilego ba kgwaparetšane
ka ntweng ya thuto godimo ga lentšu la Segerike. Ngangišano
ya bona e bile ya go tsenela kudu le go ba lefase ka bophara
gore borahistori ba rile lefase le be le arogane ka tipthong
(modumo wa ditumanoši tše pedi go senoko se tee). Bjale ge eba
Segerike se phethagetše bjalo, gomme se hlomilwe ke Modimo
bjalo, gobaneng go bile le ngangego ye bjalo? Kgonthe Modimo
ga se a beakanyetše rena bohle go tseba Segerike? Thwi lehono
re ne dingangišano ka Segerike. Tšea mohlala puku, “Christ’s
Paralyzed Church X-rayed” ka Ngak. McCrossan. Ka go yona
o tšweletša ditsopolwa tše mmalwa go tšwa go borapopopolelo
ba go tuma ba Segerike, le go netefatša go kgotsofalo ya gagwe
mong gore melao ye e sa fetogego ya popopolelo ya Segerike e
netefatša ka go fetiša gore Beibele e ruta motho o kolobetšwa ka
MoyawoMokgethwa kamoragorago ga go tswalwa gape. Gape o
bolela phaa gore basadi ba ka kgona go tšea phuluphithi gobane
lentšu go profeta go ra go rera. Eupša a o kgodišitše baithuti
ba bangwe ba Segerike bao ba kgonago bjalo ka yena? A ka se
tsoge. Tšohle o swanetšego go di dira ke go bala baithuti bale ba
ba swerego mmono wa go fapana gomme o kwe ditsopolwa tša
bona tša go rutega.

Bjale seo ke sa tšwago go se bolela a e no ba therešo feela,
eupša a re yeng kgato pejana. Lehono re ne baithuti ba bangwe
ba ba tleleimago gore dingwalwa tša setlogo di be di ngwadilwe
ka Searamiki e bego e le polelo ya Jesu le batho ba letšatši
la Gagwe. Go tleleingwa ke bona gore batho ga se ba bolele
le go ngwala ka Segerike bjalo ka ge go tlwaetšwe go ba go
bile. Gomme taba ke borahistori ba rena ba arogane go seo.
Mohlala, Ngak. Schonfield, moithuti yo bohlalehlale go tšwa
go diphatišišo o netefaditše go ikgotsofatša gore Testamente ye
Mpsha e ngwadilwe ka poleloletswele ya batho ba go bolela
Segerike ba letšatši lela. O aga taba ye kaone go ditumelo tša
gagwe, a theile godimo ga ditokomane tše mmalwa a nago le
tšona. Eupša ka lehlakoreng le lengwe re ne moithuti wa go
tsebalega, Ngak. Lamsa, yoo a kgodilego gore Testamente ye
Mpsha e ngwadilwe ka Searamiki gomme ga a ne yo mongwe ge
e se rahistori yo bohlale, Toynbee, go thekga ngangišo ya gagwe
gore Searamiki, gomme go SEGO SEGERIKE e be e le polelo ya
batho, kafao go bonala go kgonagala gore Testamente ye Mpsha
pele e ngwadilwe ka Searamiki.

Golebjalo, pele re ka tshwenyega kudu ka se, a re baleng
bobedi phetolelo ya King James le phetolelo ka Ngak. Lamsa. Go
kgotsofalo ya rena re hwetša mantšu ka go bobedi go swana ka
gomakatša gore ga go ne phapano nnete ka diteng le thuto. Ebile
re ka phetha gore Modimo o dumeletše dingwalwa tše dimpsha
tše di hweditšwego le dikgatišo tša bjalobjalo tša dingwalwa tše
di šetšego di tsebja go tla go rena go netefatša bokgonthe bja se

re šetšego re bile le sona. Gomme re hwetša gore le ge bafetoledi
ba ka fapana seng sa bona, dingwalwa ga di.

Bjale le kgona go bona gore le ka se thee tlhathollo godimo
ga tsebo ye e tseneletšego ya moithuti wa polelo ye Beibele e
ngwadilwego ka yona. Eupša ge o sa ntše o sa bone seo gobane
o širilwe ka mogopolong wa gago ke metlwae fa go ne thupetšo
ya mafelelo. Ga a gona a ka go belaela eupša se Bamangwalo le
Bafarisei le dirutegi tše kgolo tša ngwaga wa 33 A.D. ba tsebile
tlwa melao ya popopolelo le tlhaloso tlwa ya mantšu a ka go ona
Testamente ya Kgale e bego e ngwadilwe; eupša go tsebo ya bona
ye e phagamego ba hlaeditše kutollo ya Lentšu la Modimo le le
tshepišitšwego le bonagaditšwe ka go Morwa. O be a le fale a
beilwe go tloga go Genesi go fihla go Maleaki, ka ditemana ka
moka di ineetšego go Yena le bodiredi bja Gagwe, gomme efela
ka ntle le ba se nene ba ba bego ba bonegeditšwe ke Moya, ba mo
hlaetšwe ka go felela.

Bjale re tla go sephetho, sephetho se sebjalo bjalo ka ge re
šetše re se hweditše ka go Lentšu. Bontši bjalo ka ge re dumela
go lekeng go hwetša dingwalwa tša kgalekgale le tše kaonekaone
go hwetša pego ye kaonekaone ya Lentšu go kgonegago, re ka
se tsoge ra hwetša tlhaloso ya therešo ya tlhaloso ya yona ka
go ithuta le go bapetša Mangwalo, le ge re ka hlokofala. GO
TLA TŠEA KUTOLLO GO TŠWA GO MODIMO GO E TLIŠA
NTLE. SEO KE TLWA SE PAULO A SE BOLETŠEGO, “DILO
TŠE GAPE RE DI BOLELAGO, E SEGO KA MANTŠU AO
BOHLALE BJA MOTHO BO A RUTAGO, EUPŠA AO MOYA
WO MOKGETHWA O A RUTAGO,” I Bakorinthe 2:13. Kutollo
ya therešo ke Modimo a hlatholla Lentšu la Gagwe mong ka go
bonagatša se se tshepišitšwego.

Bjale anke go se be le yo a ka go gakišwa ke se ke se boletšego
gomme a nagana gore ga ke dumele ka go go nepa ga Lentšu bjalo
ka ge bjale re na le lona. Ke dumela Beibele ye e nepile. Jesu ka go
felela o hlatseditše Testamente ya Kgale ge a be a le fa lefaseng
gomme e ile ya kgoboketšwa tlwa bjalo ka ge go bile Testamente
ye Mpsha ya rena. Le se dire phošo ka yona, re ne Lentšu la go
se šitwe la Modimo lehono gomme ga go motho a ka go tloša go
lona goba go oketša go lona. Eupša re hloka Moya wa go swana
woo o e filego, go re ruta yona.

Oo, re hloka kutollo kaMoya gakaakang. Ga re hloke Beibele
ye mpsha, ga re hloke phetolelo ye mpsha, le ge tše dingwe
di lokile kudu, gomme ga ke kgahlanong le tšona, EUPŠA RE
HLOKAKUTOLLO YAMOYA. Gomme re leboga Modimo, re ka
ba le se re se hlokago, gobane Modimo o nyaka go utolla Lentšu
la Gagwe go rena ka Moya wa Gagwe.

Anke Modimo a thome ka Moya wa Gagwe go re fa kutollo
ya go tšwelapele ya go fa bophelo le go fenya. Oo, ge kereke e ka
kgona go hwetša kutollo ye nanana gomme ka yona ya ba Lentšu

le le phelago le bonagaditšwe, re ka dira mediro ye megologolo
gomme ra tagafatšaModimo Tatewešu ka legodimong.

TLEMOLOTŠWE GO TŠWA SEBENG

Kutollo 1:5, “Go Yena Yoo a re ratilego, gomme a re
hlatswitšego go tloga dibeng tša rena ka madi a Gagwe mong.”
Lentšu le “hlatswitšego” nnete ke “tlemolotšwego” — “O re
tlemolotše go tloga dibeng tša rena ka madi a Gagwe mong.” A
seo ga se makatše? Eupša afa le nagana semoya? A le e swere? E
bile madi a Gagwe MONG ao a re tlemolotšego ka go felela go
tloga go dibe tša rena. Ga se e be madi a motho. E bile madi a
Modimo. Petro o a biditše madi a Kriste. Paulo o a biditše madi
a Morena, le madi a Jesu. E sego batho ba bararo, eupša motho o
TEE. Kutollo yela šeo gape, Modimo o TEE. Jehofa Modimo yola
wa makgonatšohle o theogetše tlase gomme o itiretše Yenamong
mmele ka tsela ya tswalo ya kgarebe gomme a dula ka go ona,
gore a ke a be madi a Modimo ao a tla go re lokolla (re tlemolla
ka go felela) go tloga dibeng tša rena gomme a re hlagiša re se ne
patso pele gaGagwemong ka thabo ye kgolo go fetišiša.

A le ka rata sekai sa Testamente ya Kgale? A re yeng morago
go Serapa sa Edene. Ge ditaba tšamathomo di tlile go letago gore
morwa, Adama, o lahlegile, a Modimo o rometše morongwa? A O
rometše morwa? A O rometše yo mongwe wa go swana le rena?
Aowa, O tlile YENAMONG go lopolla morwa yola wa go lahlega.
Haleluya! Modimo ga se a bee peakanyo ya Gagwe ya phološo go
yo mongwe. O itshepile Yenamong feela. Modimo o dirilwe nama
gomme o dutše magareng ga rena le go re lopollela go Yenamong.
Re phološitšwe ka “madi a Modimo.” Modimo wa Gosafelego o
dutše kammelengwa go hwa gore a tloše sebe. O bile Kwana gore
a tšhollemadi aGagwe le go tsena ga gare ga seširo ka ona.

Šetšang se. Ka ge e le madi a Modimo, ke madi a
phethagetšego; gomme ge madi a phethagetšego a re tlemolla go
tloga maatleng le ditlemong le tšhilafalo ya sebe, gona tlemollo
e phethagetše le go felelela. Bjale kagona ga go sa na go solwa.
“Ke mang a ka beago e ka ba eng go latofatša bakgethiwa ba
Modimo? KeModimo yoo a lokafatšago (go re bega go ba baloki).
Kemang yoo a solago?KeKriste yoo a hwilego…”Baroma 8:33-
34. Šeo fao, lehu la Gagwe le re file madi. Madi a re tlemolotše.
Bjale ga go na go solwa. Go kgonega bjang go ba gona? Ga se
gona go solelwa, gobane madi a re tlemolotše go tloga sebeng.
Re lokologile, re hloka molato. Le se theetše motho, theetšang
Lentšu. Le tlemolotšwe ke madi.

Bjale le se tlengweng gape ke ditšo le dithutotumelo le
mekgatlo. Le se fapošweng ka go theetša bale bao ba ganago
maatla a Lentšu le go gana gore Jesu o a phološa, o a fodiša,
o tlatša ka Moya wo Mokgethwa le maatla. Lena le batho ba
balokologi ba Modimo, le tlemolotšwe ke madi a Gagwe mong.

Ge le sa swere tumelo ya lena go dithutotumelo le dikereke tša
maina, ka kgonthe ke ka bohlatse gore le lahlegetšwe ke tumelo
ya lena go Lentšu.

DIKGOŠI LE BAPRISTA

Kutollo 1:6, “Gomme O re dirile dikgoši le baprista go
Modimo le Tate wa Gagwe; go Yena go be letago le bolaodi go
ya go ile le go ya go ile. Amene.”

“O re dirile!” Oo, go ne ditherešo tše itšego re hlokago go di
gatelela. Ye ke ye nngwe ya tšona. YENA!OREDIRILE! Phološo
ke tiro ya Gagwe. Phološo ke ya Morena. Yohle ya mogau. O
re lopollotše bakeng sa morero. O re rekile bakeng sa morero.
Re dikgoši, dikgoši tša semoya. Oo, re ya go ba dikgoši godimo
ga lefase le Yena ge A dula godimo ga terone ya Gagwe. Eupša
bjale re dikgoši tša semoya gomme re rena godimo ga mmušo
wa semoya. E re ka go Baroma 5:17, “Ka gobane ge ka molato
wa motho o tee lehu le bušitše ka yena; go kaakang bona ba ba
amogetšego mogau ka go fetiša le mpho ya toko ba tlago buša
bophelong ka yena, Jesu Kriste.” Gomme ka go Bakolose 1:13,
“Yo a re namoletšego go tšwa maatleng a leswiswi, gomme a re
fetolela ka go mmušo (go buša) wa Morwa morategi wa Gagwe.”
Gonabjale re buša le Kriste, re ne bolaodi godimo ga sebe, lefase,
nama, le diabolo. Go bonagatša theto le letago la Gagwe; go
bonagatša YENAMONG, ka gobane ke Kriste ka go rena, ka go
rata le go dira ga thatobotse yaGagwe. Ee, nnete, le bjale re dutše
mafelong a magodimong ka go Kriste Jesu.

“Gomme o re dirile baprista.” Ee, baprista go Yena, re neela
tumišo ya semoya ya dipounama tše di hlatswitšwego. Re phela
bophelo bja rena bjalo ka moneelo o mobose go Yena. Re Mo
rapela ka Moya le ka therešo. Re rapelela le go kgopelela.
Baprista le dikgoši go Modimo wa rena. Ga go makatše lefase
ga le ne kgogedi go rena gomme re batho ba moswananoši ba go
fišagalela mediro ye mebotse. Re hlotšwegape ka go Yena go ba
bana go swana le Tatawešu.

MODIMO YO A TLAGO

Kutollo 1:7, “Bonang, O tla ka maru; gomme leihlo le lengwe
le le lengwe le tla Mmona, le bona ba gape ba Mo hlabilego:
gommemerafe kamoka ya lefase e tla golola ka lebaka laGagwe.
Le bjalo, Amene.”

O etla. Jesu o etla. Modimo o etla. Moprofeta o etla. Moprista
leKgoši o etla. YenaOHLEka goBOHLEo etla. Le bjale,Morena
Jesu, etla ka pela. Amene.

O etla. O tla ka maru, maru a letago bjalo ka ge A bonwe
godimo ga Thaba ya Phetogelo, gomme diaparo tša Gagwe di be

di phadima ge maatla a Modimo a Mo khupeditše. Gomme leihlo
LE LENGWE LE LE LENGWE le tla Mmona. Seo se ra gore
ye ga se Tlhatlogo. Ye ke ge A etla go tšea lefelo la Gagwe la
maleba bjalo ka Mmuši wa Lefase. Ye ke ge bale ba Mo hlabilego
ka dithutotumelo le dithuto tša kereke ya leina ba tla golola,
gomme batho bohle ba tla lla ka letšhogo ka lebaka la Yena Yo e
lego Lentšu.

Ye ke kutollo kanegelo ya Sakaria 12:9-14. Sakaria o
profetile se e ka ba mengwaga ye 2500 ya go feta. E no ba
kgauswi le go diragala. Theetšang. “Gomme go tla direga ka
letšatši leo, gore Ke tla nyaka go senya ditšhaba tšohle tšeo di
tlago kgahlanong le Jerusalema. Gomme Ke tla tšhollela godimo
ga ngwako wa Dafida, le godimo ga baagi ba Jerusalema, Moya
wa mogau le merapelo: gomme ba tla lebelela go Nna Yoo ba
mo hlabilego,…” Bjale, Ebangedi ye e boela neng go Bajuda?
Mohla letšatši la Bantle le fedile. Ebangedi e komana go boela
morago go Bajuda. Oo, ge nka no kgona go le botša se sengwe
seo se lego kgauswi le go direga thwi mo letšatšing la rena. Selo
se segolo se seo se lego kgauswi le go direga se tla fetela godimo
go Kutollo 11 le go topa dihlatse tšela tše pedi, baprofeta bale ba
babedi, Moshe le Eliya, go boetša Ebangedi morago go Bajuda.
Re komana bakeng sa yona. Se sengwe le se sengwe se lenaneong.
Bjale ka ge Bajuda ba tlišitše molaetša go Bantle, ebile go bjalo
Bantle ba tla o iša thwi morago go Bajuda, gomme Tlhatlogo
e tla tla.

Bjale, elelwang se re se badilego ka go Kutollo le ka go
Sakaria. Bobedi di tla thwi ka morago ga tlaišego. Kereke ya
Maitšibolo ga e ye go kgabola tlaišego. Re tseba seo. Beibele e
ruta seo.

Mohlang woo e bolela gore Modimo o ya go tšhollela ntle
Moya wa Gagwe godimo ga ngwako wa Israele. Ke Moya wa
go swana woo o tšholletšwego go Bantle ka letšatši la bona.
“Gomme ba tla lebelela go Nna Yoo ba mo hlabilego, gomme
ba tla Mo llela, bjalo ka yo a llelago morwa wa gagwe a nnoši,
gomme ba tla ba mahlokong bakeng sa Gagwe, bjalo ka yoo a
lego mahlokong bakeng sa leitšibolo la gagwe. Ka letšatši leo
go tla ba le sello se segolo ka Jerusalema, bjalo ka sello sa
Hadadrimone mo moeding wa Megido. Gomme naga e tla lla,
lapa le lengwe le le lengwe le nnoši; lapa la ngwako ya Dafida
le nnoši, le basadibagatša ba bona ba nnoši; lapa la ngwako
wa Nathane le nnoši, le basadibagatša ba bona ba nnoši;…”
Gomme yo mongwe le yo mongwe wa mengwako o nnoši, ge A
etla ka maru a letago mo go Tleng ga Gagwe la Bobedi. Bajuda
bale bao ba Mo hlabilego ba tla Mmona bjalo ka ge go bolelwa
ka go Lengwalo le lengwe, “Dintho tšeo O di tšere kae?” Gomme
O tla re, “Mo ngwakong wa bagwera ba Ka.” E ka se be feela
nako ya sello go Bajuda ba ba Mo gannego bjalo ka Mesia, eupša

e tla ba nako ya sello go bale ba Bantle ba tlogetšwego ba ba Mo
gannego bjalo kaMophološi wa letšatši le.

Go tla ba le go lla le go golola. Dikgarebe tše di robetšego
di tla be di golola. Ba emela kereke yeo e gannego go hwetša
oli (seka sa Moya wo Mokgethwa) ka maboneng a bona (seka sa
mmele goba seswari sa oli) go fihlela go le thari kudu. Ga se ebe
gore ba be ba se batho ba go loka. Ba be ba le dikgarebe gomme
seo se laetša lenaneo le legologolo la maitshwaro. Eupša ga se
ba be le oli ka maboneng a bona kafao ba lahletšwe ntle moo go
bego go na le go golola le ditsikitlano tša meno.

A re kayeng se sohle go tšwa go Genesi, tema ya 45, moo
Josefa a kopanago le banabo ka Egepeta gomme a ikutolla
yenamong go bona. Genesi 45:1-7, “Ka gona Josefa a se sa kgona
go itshwara pele ga bona bohle bao ba emego hleng le yena;
gomme o llile, Laelangmotho yomongwe le yomongwe go ya ntle
go tloga go nna. Gomme fale ga se go ememotho le yena, ge Josefa
a itsebiša go banabo. Gomme o lletše godimo: gomme Baegepeta
le ngwako wa Farao ba kwele. Gomme Josefa o rile go banabo,
Ke nna Josefa; a tate wa ka o sa phela? Gomme banabo ga se ba
kgone go mo araba; ka gore ba be ba tshwenyegile mo bogona
bja gagwe. Gomme Josefa o rile go banabo, Tlang kgauswi le
nna, ke a le kgopela. Gomme ba tlile kgauswi. Gomme o rile,
Ke nna Josefa ngwanabolena, yo le mo rekišitšego ka Egepeta.
Bjale kagona se nyameng, goba la ipefelela lenabeng, gore le
nthekišitše mo: ka gobane Modimo o nthometše pele ga lena go
boloka bophelo. Ka gobane mengwaga ye mebedi ye tlala e bile
ka nageng: gomme efela go ne mengwaga ye mehlano, ka go yona
go ka se be le go bjala le go buna. Gomme Modimo o nthometše
pele ga lena go le bolokela lešika le le tlago mo lefaseng, le go
phološa maphelo a lena ka phologo ye kgolo.”

Bjale a seo ga se bapele le Sakaria 12 feela gabotse? Go bea
bobedi mmogo re tlamegile go e hwetša gabotse tlwa.

Ge Josefa a be a sa le yo moswa o hloilwe ke banabo. O be a
hloetšwe eng ke banabo? E be e le ka gobane o be a le wa Semoya.
O be a ka se kgone go se bone dipono tšela, goba a kgona go se lore
ditoro le go di hlatholla. Seo se be se le ka go yena. O be a sa kgone
go pealatša eng gape eupša se se bego se le ka go yena. Kagona,
ge bana babo ba mo hloile e be e le ntle ga lebaka. Eupša o be a le
mamoratwa wa tatagwe. Tatagwe o be a le moprofeta gomme o
kwešišitše. Seo se dira sekai sa go phethagala sa Kriste. Modimo
Tate o ratile Morwa, eupša banabo (Bamangwalo le Bafarisei) ba
Mo hloile ka gobane O kgonne go fodiša balwetši, a dira mehlolo
le go bolelelapele bokamoso, go bona dipono le go di hlatholla.
Leo e be e se lebaka go Mo hloya eupša ba dirile, gomme boka
banabo ba Josefa, baMo hloile ka ntle le lebaka.

Bjale elelwang ka fao barwa bale ba Jakobo ba swerego
Josefa. Ba mo lahletše ka moleteng. Ba tšere kobo ya gagwe

ya mebala ye mentši yeo tatagwe a mo filego gomme ba e ina
ka mading go dira tatagwe go nagana gore mošemane yola
o bolailwe ke phoofolo tsoko. Ba mo rekišitše go bagwebi ba
makgoba bao bamo išitšego kaEgepeta gomme o rekišitšwe gape
go mogenerale. Mosadimogatša wa mogenerale o bile le yena a
golegwa ka maaka, eupša ka morago ga nako e rilego bokgoni
bja gagwe bjalo ka moprofeta bo mo tlišitše go šetšwa ke Farao
gomme o ile a phagamišetšwa go seatla se setona sa Farao ka
maatlataolo a bjalo gore ga go yo a kgonnego go batamela Farao
ntle le ge pele a tlile ka Josefa.

Bjale a re lekoleng bophelo bja Josefa ge a be a le ka
Egepeta, ka gobane ke fa re mmonago bjalo ka sekai se se
phethagetšego sa Kriste. Ge a le ka ngwakong wa mogenerale
o ile a latofatšwa ka maaka, a otlwa le go golegwa ntle le lebaka,
feela boka ba dirile Jesu. Fale ka kgolegong o hlathollotše toro
ya motšhelabeine le moapei ba le bona ba bego ba le bagolegwa
le yena. Motšhelabeini o ile a bušetšwa bophelo bja gagwe, eupša
yo mongwe o ahloletšwe lehu. Kriste o golegilwe mo sefapanong,
a lahlilwe ke Modimo le motho. Ka mahlakoreng a Gagwe go be
go le lehodu — o tee o hwile, semoyeng, eupša yo mongwe o filwe
bophelo. Gomme lemogang, ge Jesu a tlošitšwe sefapanong, O
phagamišeditšwe legodimong gomme bjale o dutše ka seatleng
se setona sa Moya wo mogolo wa Jehofa; gomme ga go motho a
kgonago go tla go Modimo ka ntle le Yena. Go na le mmoelanyi o
TEE magareng ga Modimo le batho, gomme Yena ke tšohle o di
hlokago. Ga go na boMaria goba bakgethwa, ke feela Jesu.

Go tšwelengpele le sekai se re hwetša Josefa, hlokomelang
ka fao se sengwe le se sengwe a se dirilego ka Egepeta o atlegile.
Mošomo wa gagwe wa mathomo le mogenerale o atlegile. Le
kgolego e atlegile. Ge Jesu a bowa, leganata le tla khukhuša bjalo
ka rosa. Yena ke “MorwawaKatlego.” Bjalo ka ge go se lebaka le
le atlegilego bjalo ka lela ka tlase ga Josefa, kagona go ne nako ya
tšhegofatšo e bjalo e etla lefaseng le bjalo ka ge lefase le sa nka
la tseba. Yo mongwe le yo mongwe wa rena re ka dula ka tlase
ga mohlare wa rena beng wa mogo gomme ra sega le go hlalala
le go phela go ya go ile ka bogoneng bja Gagwe. Ka bogoneng
bja Gagwe go botlalo bja lethabo gomme ka seatleng sa Gagwe
se setona go na lemaipshino go ya go ile. TumišangModimo.

Bjale hlokomelang, gore mogohle Josefa a ilego ba leditše
phalafala go kwalakwatša go goroga ga gagwe. Batho ba tla
goeletša, “Inamišang letolo go Josefa!” Ga go tshwenyege se
motho a bego a se dira, ge phalafala yela e letšwa o inamišitše
letolo. A ka be a be a rekiša se sengwe mo mokgotheng, a
sa obeletša tšhelete ya gagwe, eupša o be a swanetše go ema
le go koba letolo ge phalafala e letšwa. Ge a be a le ebile
modiragatši goba sebapadi, o be a swanetše go emiša tiro ya
gagwe gomme a inamiša letolo go Josefa ge bogona bja gagwe
bo kwalakwatšwa ka pitšo yela ya phalafala. Gomme le lengwe

la matšatši a se sengwe le se sengwe mo nakong se tla ema go
šišimala ge phalafala ya Modimo e tla letšwa, gomme bahu ka
go Kriste ba tla tsoga gomme moso o tla hlaba gosafelego go
phadima le botse. Se sengwe le se sengwe se tla inamiša letolo
nakong yeo, ka gobane go ngwadilwe, “Kafao Modimo gape o
Mo phagamišeditše godimo, gomme o Mo file Leina le le lego ka
godimo ga leina le lengwe le le lengwe: gore mo Leineng la Jesu
letolo le lengwe le le lengwe le tla inama, a dilo ka legodimong,
le dilo lefaseng, le dilo ka tlase ga lefase; le gore leleme le lengwe
le le lengwe le tla ipolela gore Jesu Kriste ke Morena, go letago
la Modimo Tate.” Bafilipi 2:9-11.

Eupša hlokomelang kutollo ye nngwe ya letago ka go kayeng
ga Josefa. Josefa, ge a le ka Egepeta, o filwemonyalwawaMontle
gomme ka yena o amogetše lapa la barwa ba babedi, Efuraimi
le Manase. Josefa o kgopetše tatagwe go šegofatša bašemane ba
babedi. O ba beile pele ga Jakobo goreManase, leitšibolo le tla ba
ka go le letona la Jakobo gomme Efuraimi go le letshadi. Bjalo
ge Jakobo a be a le kgauswi le go šegofatša o fapantše diatla
tša gagwe gore seatla se setona sa wela godimo ga yo monnyane.
Josefa o goeleditše, “E sego bjalo, tate, yo ke yena leitšibolo, go
le letona la gago.” Eupša Jakobo o rile, “Modimo o fapantšhitše
diatla tša ka.” Fa go sekai re bonago gore tšhegofatšo ye e lego
ya leitšibolo (Mojuda) e filwe godimo ga yo monnyane (Montle)
ka sefapano (diatla tše di fapantšwego) tša Morena Jesu Kriste.
Tšhegofatšo e tla ka sefapano. Bagalatia 3:13-14, “Kriste o re
lopollotše go tloga go thogako ya molao, go dirweng thogako
bakeng sa rena: ka gobane go ngwadilwe, Morogakwa ke yo
mongwe le yo mongwe yoo a lekeleditšwego mohlareng: gore
tšhegofatšo ya Abraham e ke e tle go Bantle ka Jesu Kriste;
gore re ke re amogele tshepišo ya Moya ka tumelo.” Tšhegofatšo
ya Abraham e tlile ka sefapano go Bantle. Bajuda ba ganne
sefapano; kagona, Jesu o hweditšemonyalwawaMontle.

Bjale go tleng morago go kanegelo ya Josefa a kopana le
banabo. Le a gopola gore banabo ga se ba tle bohle. Josefa
o tsebile seo gomme a gapeletša gore banabo ba tšwelele pele
ga gagwe, goba a ka se kgone go itsebiša yenamong go bona.
Mafelelong ba tlišitše yena yoo a bego a šetše, Benyamini yo
monnyane. E bile Benyamini yomonnyane, ngwanešuwa go tlala
wa Josefa, yoo a goteditšego soulo ya gagwe ka mollo. Gomme ge
Josefa wa rena, yena Jesu, o tla tla go batho ba ba bolokilego
melao ya Modimo le ba ba ilego morago go Palestina, soulo ya
Gagwe e tla gotetšwa mollo. Benyamini yo monnyane o kaya
Baisraele ba 144,000 go tšwa gohlegohle lefaseng ba ba ilego
morago Palestina bakeng sa topollo ya bona. Ba tla be ba eme
fale komana go Mo amogela, Yoo go mo tsebeng gabotse e lego
Bophelo bjo bosafelego. Ba tla re, “Yo ke Modimo wa rena Yoo re
bego re mo letile.” Morago ba tla Mmona Yoo ba mo hlabilego.
Gomme ba tla lla ka manyami, “Naa dintho tše tša go šiiša di

tšwa kae? Go diregile bjang?” Gomme ba tla golola le go lla, lapa
le lengwe le le lengwe le nnoši, yo mongwe le yo mongwe a nnoši
ka mahloko a manyami.

Bjale naa Kereke ya Bantle e tla be e le kae ge Jesu a
itsebiša Yenamong go baena baGagwe? Elelwang goremonyalwa
wa Josefa le bana ba babedi ba be ba le paleising, ka gobane
Josefa o be a laetše, “Anke yo mongwe le yo mongwe a ntlogele;
ba ntšhetšeng ntle bohle pele ga ka.” Kafao monyalwa wa
Montle o be a utilwe ka paleising ya Josefa. Naa Kereke ya
Bantle e tla ya kae ka tlhatlogong? Ka paleising. Monyalwa o
tla tlošwa lefaseng. O tla ubulelwa godimo pele ga tlaišego ye
kgolo go kopana le Morena wa gagwe sebakabakeng. Lebaka la
mengwaga ye meraro le seripa sa ngwaga ge kgalefo ya tefetšo ya
Modimo e tšhollelwa ntle, o tla ba ka go Monyanya wa Selalelo
wo mogolo wa Kwana. Morago O tla bowa, a tlogela monyalwa
wa Gagwe ka “ngwakong wa Tate wa Gagwe,” ge a itsebiša
Yenamong go baena ba Gagwe. Ka yona nako ye, kgwerano ya
molwalekriste yeo Bajuda ba e dirilego le Roma e tla robja. Roma
le bagwera ba gagwe nako yeo ba romela madira a bona go
senya bohle ba boifago Modimo, Bajuda ba go dula Lentšung.
Eupša ge ba etla kgahlanong le toropokgolo go e senya, go tšwa
go bonagala ka magodimong leswao la go tla ga Morwa wa
Motho le madira a Gagwe a maatla go senya bona ba ba bego
ba senya lefase. Le lenaba le fentšwe, Jesu gona o a tla le go
ineela Yenamong go ba 144,000. Go ba ba bone ditiro tša Gagwe
tše maatla tša phološo, ba tla go tseba maatla a Gagwe. Eupša
gape go boneng dintho tša Gagwe le go tsebeng gore baMo ganne
ebile le ka go nakwana yeo, go ba dira go llela ntle ka bohloko bja
letšhogo le poifo, ebile bjalo ka ge go dirile banababo ba kgale ge
ba eme pele ga Josefa, ba tšhogile kudu gore ba tla bolawa. Eupša
Josefa o rile, “Le se ipefeleleng lenabeng. Go lokile. Modimo o be
a le ka go yona yohle. O e dirile go boloka bophelo.” Le bjalo Jesu
o tla bolela khutšo le lerato go bona.

Gobaneng Bajuda ba ganne Jesu? Modimo o be a le ka go
yona yohle. E be e le tsela e nnoši yeo A ka ntšhetšago monyalwa
wa Montle ntle. O hwile mo sefapanong go boloka bophelo bja
Kereke ya Bantle.

Bjale ba 144,000 ba ga ba ka go monyalwa. Ka go Kutollo
14:4 ba bitšwa dikgarebe gomme ba latela Kwana mogohle A
yago. Taba ya gore ga se ba itšhilafatša bonabeng ka basadi e
bontšha gore ba be ba le dikgope (Mateo 19:12). Dikgope e be
e le bahlokomedi ba ntlo ya monyalwa. Ba be ba le bafarafari.
Hlokomelang gore ga ba dule mo teroneng eupša ba pele ga
terone. Aowa, ga ba ka go monyalwa, eupša ba tla ba ka go pušo
ya letago ya mileniamo.

Gona re bona gore ge ba ba mafelelo ba Israele ba tšoenne
ka lerato go Morena, gomme lenaba le sentšwe, Modimo o tla
lokiša thaba ya Gagwe ye kgethwa, Serapa sa Gagwe se seswa

sa Edene bakeng sa monyalwa le bafarafari ba Gagwe le yena
bakeng sa hanimune ya ngwaga ye sekete mo lefaseng. Bjalo ka
ge Adama le Efa ba be ba le ka serapeng gomme ga se ba fetša
mengwaga ye sekete, bjale Jesu Adama wa rena wa mafelelo, le
Efa wa Gagwe (Kereke ya Therešo) ba tla phethagatša peakanyo
yohle ya Modimo.

Oo, ka fao Beibele e ipušeletšago yonamong. Tiragalo ya
Josefa le banabo e kgauswi le go bušeletšwa, ka gobane Jesu o
etla ka pela.

Gomme ge re tlogela sekai sa Josefa, go ne selo se sengwe
gape ke nyakago go se tliša go šedi ya lena mabapi le nako ye
ya bofelo. Le a gopola gore ge Josefa a eme pele ga banababo ge
Benyamini a be a se ne bona o boletše le bona ka mohlatholli le
ge a be a tseba Sehebere gabotse. O boletše le banabo ka leleme le
lengwe. A le tsebile gore Lebaka la mathomo la Bantle (hlogo ya
gauta, Lebaka la Babilonia) le sobeletše kamolaetša kamaleme a
ngwadilwe lebotong? Lebaka le le sobelela ka tsela ya go swana.
Go ata ga malememo letšatšing le ke netefatšo gape gore Dinako
tša Bantle di fedile gommeModimo o boela go Israele.

O etla ka pela. Alefa le Omega,Moprofeta, Moprista le Kgoši,
Yohle ka go Bohle, Morena Modimo wa Mašaba, o etla ka pela.
Le bjale Morena Jesu, Yena le Modimo wa Therešo a Nnoši, etla
ka pela!



TEMA YA BOBEDI

PONO YA PATIMO

Kutollo 1:9-20

Johane Mo Patimo
Kutollo l:9, “Nna Johane yo gape ke lego ngwanabolena, le

moabelani le lena ditlaišegong, le ka go mmušo le kgotlelelo ya
Jesu Kriste, ke be ke le sehlakahlakeng se se bitšwago Patimo,
bakeng sa Lentšu la Modimo, le bakeng sa bopaki bja Jesu
Kriste.”

Molokoloko wo wa dipono tša Kutollo ya Bomotho bja Jesu
Kriste di filwe Johane ge a be a raketšwe Sehlakahlakeng
sa Patimo. Sehlakahlaka se sennyane se ke dimaele tše
masometharo go tloga lebopong la Asia Minor ka Lewatleng
la Aegean. Ka ge se tletše lekgwara le go nyeuma ka dinoga,
mekgaritswane le mašikišiki, se be se se na boleng bja ekonomi o
kaalo, kafao se šomišitšwe ke Mmušo wa Roma bakeng sa lefelo
la bosokollelo moo go bego go hlahletšwe disenyi tše šorošoro,
bagolegwa ba sepolitiki, bjalobjalo.

Le tla lemoga gore Johane o itsebišitše yenamong bjalo
go Bakriste bjalo ka ngwanabobona mo tlaišegong. E bile mo
nakong ye gore kereke ya pele e be e eya go kgabola ditlaišego
tše dikgolo. Bodumedi bja bona be bo se feela “go bolelwa
kgahlanong le bjona mogohle” eupša batho bonaneng ba be
ba golegwa le go bolawa. Johane, boka matshwetetshwete a ba
bangwe, bjale o be a tlaišega go golegwa bakeng sa Lentšu la
Modimo le bopaki bja Jesu Kriste. Ge a swarwa, ba lekile ka
lefeela go mmolaya ka go mmediša ka gare ga oli lebaka la
diiri tše masomepedi nne. Baofisiri ba ba bego ba befetšwe le
go hloka maatla morago ba mo ahloletše go ya Patimo bjalo ka
moloi. Eupša Modimo o bile le yena, gomme o seditšwe go tloga
sehlakahlakeng gomme a boela Efeso moo gape a tšwetšegopele
bjalo kamodiša go fihla nakong ya lehu la gagwe.

Dipono tšeo Johane a di amogetšego di akaretša sekgala sa
mengwaga ye mebedi, A.D. 95-96. Ke tše di itlhaotšego kudu go
dipono tšohle ka go Lentšu. Puku ka moka e hlamilwe ka dika,
gomme kagona ke senepša sa tshwaswalatšo le dikgang. Go le
bjalo, e na le leswao la Modimo godimo ga yona. Seo se e dira ya
makgonthe le boleng bjo bo phagamilego go bohle ba ba balago
le go theetša matlakala a yona amakgethwa.

MO MOYENG KA LETŠATŠI LA MORENA

Kutollo 1:10, “Ke be ke le Moyeng ka Letšatši la Morena,
gomme ke kwele ka morago ga ka segalontšu se segolo, bjalo ka
phalafala.”

“Ke be ke le Moyeng.” A seo ga e no ba se sebotse? Nna, ke
rata seo. O ka no bitša mantšu ale, “Bokamoka bja bophelo bja
Bokriste.” Ge eba re ya go phela bjalo ka Bakriste, re swanetše go
ba ka Moyeng wa GAGWE. Johane o be a sa bolele ka go beng ka
moyeng wa gagwemong. Seo se ka be se se sa tliša dipono tše. Go
be go swanetše go ba Moya waModimo. Go swanetše go ba Moya
waModimo le rena, gape, gobamaitapišo ohle a rena ke a lefeela.
Paulo o rile, “Ke tla rapela kaMoya. Ke tla opela kaMoya. Ke tla
phela ka Moya.” Ge go ka ba eng e botse yeo e tla tlago go rena
e swanetše go utollwa ke Moya, ya tiišetšwa ke Lentšu, gomme
ya bonagatšwa ke dipoelo tše e di hlagišago. Ka kgonthe bjalo
ka ge Johane a hlokile go ba ka Moyeng go amogela dikutollo tše
dikgolo tše bonanana go tšwa go Jesu, re hloka go ba Moyeng go
kwešiša dikutollo tšeo Modimo a re filego go phela ka Lentšung
la Gagwe, ka gobane keMoya wa go swana.

E lebeleleng ka tsela ye. Bohle ka bontši ba badile
Beibele moo e bolelago go Ditiro 2:38, “Sokologang, gomme
le kolobetšweng yo mongwe le yo mongwe wa lena mo Leineng
la Jesu Kriste bakeng sa tebalelo ya dibe, gomme le tla amogela
mpho ya Moya wo Mokgethwa,” gomme ba no e tshela. Ga ba
e bone. Ge ba ka be ba e bone, ka go tseneng mo Moyeng, ba
tla tseba gore ge ba nyaka go amogela Moya wo Mokgethwa,
ba hloka go sokologa le go kolobetšwa mo Leineng la Morena
Jesu gomme gona Modimo o tlamegile go phethagatša Lentšu
la Gagwe ka go ba tlatša ka Moya wo Mokgethwa. Ga nke ba
tsena Moyeng wa Gagwe goba e tla direga go bona tlwa bjalo
ka ge Lentšu le bolela. Rapelang Modimo bakeng sa kutollo ka
Moya wa Gagwe. Yeo ke kgato ya pele. Tsenang ka Moyeng.

Anke ke no šomiša seswantšho se sengwe. A ke re o nyaka
phodišo. Naa Lentšu le reng? Gabotse, bohle re e badile makga
a sa balwego, eupša ra se tsene ka Moyeng ge re e bala. A re
kgopetše Modimo bakeng sa Moya wa Gagwe go re ruta therešo
ya kgonthe ya yona? Ge nkabe re dirile, re be re tla bitša bagolo,
ra ipolela dibe tša rena, ra tlotšwa gomme ra rapelelwa, gomme
seo e tla ba sona. Go ka no se tle ka bjakobjako, eupša ka
Moyeng wa Gagwe, go fedile. Ga go na kgorotsheko ye nngwe
ya boipelaetšo. Modimo o tla phethagatša Lentšu la Gagwe. Oo,
re hloka go tsena Moyeng, gomme gona dilo di tla dirwa. SE
YENG GO KGABOLA DITIRO PELE. TSENANG MOYENG
GOMMEMORAGOLEYENGGOKGABOLADITIROGOMME
LE ŠETŠE SEMODIMOATLAGOSEDIRA.

Afa le kile la lemoga ka fao lefase le tsenago moyeng wa
dilo tšeo di lego ka lefaseng? Ba ya go dipapadi tša bona tša
kgwele, ditiragalo tša bona tša dipapadi, le ditansi tša bona.
Ba tsena ka moyeng ya yona. Ga ba dule fale boka matšoba a
leboto, dikotana tša kgale tša go omelela. Ba tsena thwi ka go
maikutlo a dilo gomme ba ba karolo ya dilo. Eupša, oo, ba hloile
bjang Bakriste go tseneng ka Moyeng wa Lentšu la Modimo. Ba

re bitša mahlanya le bapshikologibakgethwa. Ga se gona ba ka
se se dirego go bontšha lehloyo le go se amogele ga bona. Eupša
hlokomogang seo. Le ka se letela, le tseba moo se tšwago gona.
Nno yang pele gomme le tseneng Moyeng wa thapelo.

Moya wa rena o hlwekile. Ke o bonanana. Ke wa kgonthe. O
hlaphogetšwe go rereša eupša go le bjalo, o tletše ka lethabo la
Morena. Mokriste o swanetše go ba feela go hlakela le go tlala
ka boipshino bja gagwe ka go Morena bjalo ka ge lefase le le
ge le itokonya le go thakgala ka go boipshino bja lona. Bobedi
Bakriste le lefase ke batho; bobedi ba ne maikutlo. Phapano
ke gore dipelo tša Bakriste le maikutlo a bona ka go felela di
mo go Morena wa Letago le lerato la Gagwe, mola lefase le
kgotsofatša nama.

Bjale e bolela gore Johane o be a le Moyeng ka Letšatši la
Morena.

Oo, nna, temana še yeo ka kgonthe e hlolago go aroga go
itšego. E se gore e hloka go dira, goba e swanetše go, eupša ba
bangwe ba no se bone se Lentšu kgonthe le se bolelago.

Sa pele re hwetša magagešo a mangwe a bohlokwa bao ba
bitšago Letšatši la Morena, Letšatši la Sabatha, le go bona e lego
Mokibelo. Morago go ne ba bangwe ba ba bitšago Letšatši la
Morena, Lamorena, letšatši la pele la beke. Eupša go kgonega
bjang go ba e ka ba lefe la matšatši ao, goba ebile a mabedi a
beilwemmogo, gobane Johane o be a leMoyeng a amogela dipono
tšela lebaka la sekgala sa mengwaga ye mebedi. Nneteng se se
bego se diragetše e bile gore Johane o ile a ubulelwa ka Moyeng
gomme a išwa ka go Letšatši la Morena, le le sa tlogo tla. Beibele
e bolela ka Letšatši la Morena le le tla bago ka moso, gomme
Johane bjale o bona dilo tša letšatši lela la ka moso. Eupša mo
nakong ye, feela go dudiša menagano ya rena, a re hwetšeng tlwa
se Sabatha e lego lehono.

Sabatha, bjalo ka ge re e tseba go tšwa Testamenteng ye
Mpsha, ga SE go boloka letšatši le rilego. Ga re ne taelo e ka
ba efe go boloka Mokibelo bakeng sa Sabatha, goba re ne molao
wo itšego go boloka letšatši la pele la beke, e lego Lamorena.
Therešo ya Sabatha še, e rago go “khutša.” Bahebere 4:8-10,
“Gobane ge Jesu a ka be a ba file go khutša (goba letšatši la go
khutša), gona A ka be morago a se a bolela ka letšatši le lengwe.
Kagona go sa šetše go khutša (go boloka Sabatha) go batho ba
Modimo. Gobane yo a tsenego ka khutšong ya gagwe, le yena o
emišitše medirong ya gagwe mong, bjalo ka ge Modimo a dirile
go tšwa go ya Gagwe.” A le kwele sekafoko sela se bohlokwa ka
go karolo ya mafelelo ya temana? “Modimo o emišitše go tšwa go
mediro ya Gagwemong.” Modimo o file Israele letšatši la bošupa
bakeng sa Sabatha ya bona, go segopotšo sa modiro wa Gagwe
mong moo A hlodilego lefase le tšohle di lego ka go lona, gomme
morago o emišitše go hlola. O emišitše go tloga go mešomo ya

Gagwe. O khutšitše. Bjale go be go lokile go fa Sabatha ya go
khutša go batho ba ba bego bohle ba le ka lefelong le letee ka
nako e tee, kafao ba kgonne bohle go boloka letšatši le rilego.
Lehono seripa sa lefase se ka go seetša mola seripa se sengwe se
le ka leswiswing, kafao e ka se šome le gatee. Eupša yeo e no ba
ngangišano go tšwa tlhagong.

A re boneng se Beibele e re rutago ka ga Sabatha ye ya
khutšo. “Ka gobane yo a tsenego khutšong ya gagwe.” Go
tseneng ka gare go ga se feela go tseneng ka gare, eupša go dula
ka gare, go khutša. Ke “go khutša ga gosafelego” moo letšatši
la bošupa e bego e no ba sekai. “Supa” ke go fetša. “Seswai” ke
letšatši la “pele” gape. Tsogo ya Jesu e bile ka go letšatši la pele
la beke, e re fa bophelo bjo bosafelego le Sabatha ya khutšo ye
e safelego. Kagona re bona gobaneng Modimo a sa kgona go re
fa letšatši le rilego la beke bjalo ka Sabatha (khutšo). Re “tsene
ka go” gomme re “dutše ka gare” ga khutšo ya rena, ye Israele
e sa kgonago go e dira, e bile feela le morithi wa sa kgonthe
se re ipshinago ka sona. Gobaneng re boela morago go morithi
mola re ne kgonthe bjale?

Ka fao re amogelago go khutša go, goba Sabatha ya go
tšwelapele, ke ka taletšo ya Jesu. O rile ka go Mateo 11:28-
29, “Etlang go Nna, lena bohle ba le lapišitšwego gomme le
imetšwe gagolo, gore Ke le fe go khutša. Tšeang joko ya Ka
go lena, gomme le ithute ka Nna; …gomme le tla hwetša
go khutša (goba go bolokeng Sabatha, e sego letšatši, eupša
bophelo bjo bosafelego, Sabatha) go disoulo tša lena.” Ga go
tshwenyege ke botelele gakaakang o bego o katana ka tlase ga
morwalo wa sebe, ge eba ke mengwaga ye lesome, mengwaga ye
masometharo goba mengwaga ye masometlhano, goba botelele,
etla ka bophelo bja gago bjo bo lapilego le bja go lapa gomme
o tla hwetša go khutša ya Gagwe (Sabatha ya therešo). Jesu o
tla go fa go khutša.

Bjale ke eng tlwa go khutša gola Jesu a tla go fago? Jesaya
28:8-12, “Ka gobane ditafola tšohle di tletše mahlatša le ditšhila,
kafao ga go ne lefelo le le hlwekilego. Ke mang A tla mo rutago
tsebo? gomme kemangA tlamo dirago go kwešiša thuto? bona ba
ba tshwešitšwego lebese, gomme ba tlošitšwego matsweleng. Ka
gobane taelo e swanetše go ba godimo ga taelo, taelo godimo ga
taelo; mothalo godimo ga mothalo, mothalo godimo ga mothalo;
gannyane fa, le gannyane fale: ka gobane Ke tla bolela le batho
ba ka dipounama tša go kekeretša le leleme le šele. Go bona A
rilego, Ye ke go khutša (Sabatha) ye ka yona le ka go dira ba
ba lapilego go khutša (goba go bolokeng Sabatha ya Gagwe);
gomme ye ke go lapološa: efela ba ka se kwe.” Fa e profetilwe
thwi fa ka go Jesaya. Gomme e phethagetše e ka ba mengwaga ye
700 moragorago ka Pentecost ge bohle ba tladitšwe ka Moya wo
Mokgethwa tlwa bjalo ka ge go boletšwe ba tla ba. Ye ke Sabatha
ya therešo yeo e bego e tshepišitšwe. Kagona ge ba tladitšwe ka

Moya wo Mokgethwa ba emišitše go mediro ya bona ya lefase,
ditiro tša bona tša lefase, ditsela tša bona tše dimpe. Moya wo
Mokgethwa o tšere taolo ya maphelo a bona. Ba tsene ka go
khutšeng. Go khutša ga lena šefao. Yeo ke Sabatha ya lena. Ga
se letšatši, goba ngwaga, eupša bokagosafelego bja go tlatšwa
le go šegofatšwa ka go Moya wo Mokgethwa. Ke wena o emiša,
gomme Modimo a dira. Ke Modimo ka go wena a rata le go dira
ka thatobotse ya Gagwe.

Anke ke dire noute ye nngwe gape ka ga Bamokibelo ba
tleleimago gore re kopana ka letšatši la phošo la beke ge
re kopana ka Lamorena, letšatši la pele. Sese se Justin a se
boletšego ka go ngwagakgolo wa bobedi. “Ka Lamorena kopano
e a swarwa ya bohle ba ba phelago ka go ditoropokgolo le
metseng, gomme karolo e a balwa ya dipego tša kgale tša
baapostola le dingwalwa ge feela nako e dumelela. Ge go bala
go feditšwe, mopresitente ka go polelo ya mafelelo o fa keletšo
le kgothatšo go ekiša dilo tšela tše bohlokwa. Ka morago ga se
bohle re a emelela go fa thapelo ya go swana.Mo go tswaleleng ga
thapelo, bjalo ka ge re hlalošitše, borotho le beine di bewa pele
ga rena, gomme ditebogo di a dirwa gomme phuthego e a araba,
“Amene.” Morago dielemente di abaganywa go yo mongwe le yo
mongwe gomme di a lewa le go išwa ke matikone go ntlong ya
ba ba sego gona. Bahumi le ba ba ratago ba fa moneelo go ya ka
thato ya bona gomme koleke e neelwa mopresitente yoo morago
a e fago ditšhuana, bahlologadi, bagolegwa, basetsebje ba ba
hlokago.” Kagona re bona gore bale ba ba tleleimago kereke ya
pele e tšwetšepele ka motlwae wa Sejuda wa go kgobokana ka
letšatši la mafelelo la beke ba hloka tsebo ka go tsenelela ya
se histori ka nnete e se beilego pele, gomme kagona ga ba ne
maswanedi a boitshepo.

Oo, nke batho ba ka be ba tle go Yena gomme ba hwetše
go khutša. Go ne sello ka dipelong tšohle bakeng sa go khutša
gola eupša bontši ga bo tsebe karabo. Kafao ba leka go homotša
sello ka tshepedišo ya bodumedi ya go boloka matšatši a rilego
goba go amogeleng dithutotaelo le dithutotumelo tša kereke ya
leina. Eupša go šitweng go seo, ba bantši ba leka go nwa, go
hlotlola, le se sengwe le se sengwe sa tlhago, ba nagana gore
ka maipshino a lefase go tla ba le kgotsofalo ye e rilego. Eupša
ka go tšeo ga go na go khutša. Ba a kgoga le go tšea dipilisi go
homotša megalatšhika ya bona. Eupša ga go na go khutša ka go
meriana ya lefase. Ba hloka Jesu. Ba hloka kalafi ya selegodimo,
go khutša ga Moya.

Ka gona boati bja bona ba ya kerekeng ka Lamorena. Seo
se lokile eupša le gona fao ga ba na kgopolo ya ka fao ba ka
batamelago Modimo le ka fao ba ka go Mo rapela. Jesu o boletše
gore borapedi bja therešo e be e le ka Moya le ka therešo, Johane
4:24. Eupša ke mohuta ofe wa borapedi o ka go bo hwetša ka
kerekeng yeo e tsebago bonnyane bjalo kaModimo e beago Santa

Claus ka Kresemose le mebutla ka Paseka? Ba e tšere kae yeo?
Ba e tšere go tšwa go bahetene gomme ba e dirile karolo ya thuto
ya kereke. Eupša ge yo motee a retologela go Morena gomme a
tladitšwe ka Moya wo Mokgethwa o emiša go tšwa go dilo tšeo
tšohle. O ne go khutša ga soulo ya gagwe. Ka kgonthe o thoma
go phela, gomme o rataModimo le goMo rapela.

Bjale a re boeleng morago go Lengwalo la rena. Re tseba
se Letšatši la Morena le sego sona. Ge e se Mokibelo goba
Lamorena, ke eng? Gabotse, a re e beeng ka tsela ye. Lehono ka
nnete ga se Letšatši laMorena. Le ke letšatši la motho. Ke go dira
ga motho, modiro wa motho, kereke ya motho, kgopolo ya motho
ya go rapela, se sengwe le se sengwe sa motho, ka gobane ke
lefase la motho (khosemose). EUPŠA LETŠATŠI LA MORENA
LE ETLA. Ee, ke lona. E no ba gore mo nakong ye ya Kutollo ya
Jesu Kriste, Johane o ile a tšeelwa godimo keMoya gomme a išwa
keMoya go Letšatši lela le Legolo leo le tlago. Letšatši la Morena
ke ge matšatši a motho a fedile. Mebušo ya lefase le nako yeo e
tla ba mebušo ya Modimo. Letšatši la Morena ke ge dikahlolo
di ewa, gomme ka morago ga fao go tla mileniamo. Gonabjale
lefase le dira se le nyakago go se dira ka Mokriste. Ba mmitša ka
mekgwa yohle ya maina a mabe, ba dira metlae ka yena. Eupša
go tla letšatši lela le legolo le go tsebega ge ba tla golola le go
ngautša, ka gobaneKwana e tla ka kgalefo go ahlola lefase. Ke ge
baloki ba tla ba le letšatši la bona le Morena, ka gobane ba babe
ba tla tshungwa gomme baloki ba tla sepela godimo ga melora
ya bona ka go mileniamo. Maleaki 4:3, “Gomme le tla gatelela
ba babe fase; ka gobane ba tla ba melora ka tlase ga dikgato tša
dinao tša lena mo letšatšing leo Ke tla go dira se, go rialo Morena
wa mašaba.”

LENTŠU BJALO KA PHALAFALA

Kutollo 1:10, “Gomme ke kwele ka morago ga ka segalontšu
se segolo, bjalo ka phalafala.” Johane o be a le Moyeng, gomme
ge a be a le, o bone letšatši le legolo le la go makatša la Morena
Jesu le maatla ohle a Gagwe. Bokamoso bo be bo le kgauswi go
tatologa gobane Modimo o be a le kgauswi le go mo ruta. Johane
ga se a re le be le le phalafala. Le be le le bjalo ka phalafala.
Bjale ge phalafala e letšwa e ne boitlhaganelo mabapi le yona. E
bjalo ka go kwalakwatša, motseta wa kgoši, a etla go batho. O
letša phalafala. Ke pitšo ya tlhaganelo. Batho ba kgobokana go
theetša. (Israele ka mehla e be e kgobokantšhwa ke go letšwa ga
phalafala.) Se sengwe se bohlokwa se batametše. “Se theetšeng.”
Kafao segalontšu se se bile le tlhaganelo ya go goga bjalo ka ge
phalafala e dirile. E be e hlakile le go kgwahla, go garoša le go
phafoša. Oo, gore nkabe re kwe segalontšu sa Modimo bjalo ka
phalafala letšatšing le, ka gobane ke “Phalafala ya Ebangedi” e
galagatša “Lentšu la Seprofeto” go re lemoša, le go lokišetša, se
se tlago godimo ga lefase.

TAELO GO NGWALA

Kutollo 1:11, “Se re, Ke nna Alefa le Omega, Mathomo le
Mafelelo: gomme, Se o se bonago, ngwala ka pukung, gomme o
e romele go dikereke tše šupago tše di lego ka Asia; go Efeso,
le go Simirina, le go Peregamo, le go Thiathira, le go Sarede,
le go Filadelefia, le go Laodikia.” Še fa. Mathomo le Mafelelo,
Alefa le Omega: yoo ke TŠOHLE tša yona. Modimo yo motee wa
therešo. Segalontšu le Lentšu la Modimo. Kgonthe le therešo di
batametše. A selo go ba ka Moyeng. Nna, go ba ka bogoneng bja
Modimo le go kwa go tšwa go Yena! “Se o se bonago, se ngwale ka
pukung, gomme o e romele go dikereke tše šupago.” Segalontšu
seo se galagaditšego Lentšu la Gagwe ka Serapeng sa Edene le
godimo ga Thaba ya Sinai, segalontšu se gape se kwelwego ka
go letago la go phagama la Thaba ya Phetogelo, se galagaditše
gape, gomme nakong ye go dikereke tse šupago ka kutollo ye e
feletšego le ya mafelelo ya Jesu Kriste.

“Ngwala dipono, Johane. Dira rekoto ya tšona bakeng sa
mabaka a a tlago latela, ka gobane ke diprofeto tša go rereša tše
di SWANETŠEGO go phethagala. Di ngwale gomme o di romele
ntle, o di dire go tsebja.”

Johane o lemogile segalontšu sela. Oo, o tla lemoga
segalontšu sela ge A go bitša ge o le yo mongwe wa ba
Gagwe mong.

DIHLOMAPONE TŠA GAUTA

Kutollo 1:12, “Gomme ke retologile go bona segalontšu seo se
boletšego le nna. Gomme ge ke retologile, ke bone dihlomapone
tše šupago tša gauta.” Johane ga a bolela gore o retologile go
bona yo a kwelego segalontšu sa gagwe, eupša o retologile go
bona segalontšu. Oo, ke rata seo. O retologile go bona segalontšu.
Segalontšu le motho ke setee le sa go swana. Jesu ke LENTŠU.
Johane 1:1-3, “Mathomong go be go le Lentšu, gomme Lentšu
le be le le le Modimo, gomme Lentšu le be le le Modimo. Wa go
Swana o be a le mathomong le Modimo. Dilo tšohle di dirilwe
ke Yena; gomme ntle le Yena ga go selo se se dirilwego seo se
dirilwego.” Ge le ka tsoge la hwetša go bona ka kgonthe Lentšu
le tla be le bona Jesu.

Ge Johane a retologile o bone dihlomapone tše di šupago
tša gauta. Nneteng di be di le dihlomalampi. Gomme go ya
ka temana ya 20, ke dikereke tše di šupago: “Dihlomapone tše
šupago tšeo o di bonego ke dikereke tše di šupago.” Go emela
dikereke di ka se be dikerese. Kerese e a tuka eupša lebakanyana
gomme morago e a felela. E a hwa. Go ka se sa ba selo go
yona. Eupša sehlomalampi se na le boleng bja go swarelela bo
sa hwetšwego go dikerese.

Ge le nyaka go hwetša seswantšho se sebotse sa lebone,
balang ka lona ka go Sakaria 4:1-6, “Gomme morongwa yoo
a boletšego le nna o tlile gape, gomme a mphafoša, bjalo ka
motho yoo a phafošitšwego go tšwa borokong, gomme o rile go
nna, O bona eng? Gomme ke rile, ke lebeletše, gomme ke bone
sehlomalampi gohle e le gauta, ka sedibelwana ka godimo ga
sona, gomme mabone a šupago a gagwe godimo ga sona, gomme
le diphaephe tše šupago gomabone a šupago, ao a lego ka godimo
ga sona: gomme mehlare ye mebedi ya mehlware kgauswi ga
sona, se setee ka go lehlakore le letona la sedibelwana, gomme
se sengwe ka godimo ga lehlakore le letshadi la sona. Kafao ke
arabile le go bolela le morongwa yoo a boletšego le nna, ka re, Ke
eng tše, Morenawa ka? Ka gonamorongwa yoo a boletšego le nna
o arabile gomme o rile go nna, A ga o tsebe se tše di lego? Gomme
ke rile, Aowa, Morena wa ka. Ka gona o arabile le go bolela le
nna, a re, Le ke Lentšu la Morena go Serubabele, le re, E sego ka
dira, e sego ka maatla, eupša ka ‘Moya’ wa Ka, go rialo Morena
wa Mašaba.” Fa go ne lebone le lengwe la gauta ya go seka. Le
tuka ka go phadima gobane le ne oli ye ntši ye le e hwetšago
go tšwa go mehlware ye mebedi, ye e emego ka mahlakoreng a
mabedi. Mehlare ye mebedi e emetše Testamente ya Kgale le ye
Mpsha, gomme nneteng oli e kaya Moya wo Mokgethwa, Yo a
nnoši a kgonago go fa seetša sa Modimo go batha. Morongwa yo
a boletšego le Sakaria o bjalo ka ge a be a re “se o se bonago se
ra gore kereke e ka se kgone go phethagatša e ka ba eng ka dira
gobamaatla a yonamong, eupša kaMoyawoMokgethwa.”

Bjale lekolang sehlomalampi se. Le tla lemoga gore se na le
sedibelwana se segolo, goba bobolokelo, seo se lego bogareng bja
matsogo a šupago ao a tšwago go sona. Sedibelwana se se tletše
ka oli ya mohlware ye e elelago go kgabola dipete tše šupago tše
di beilwego ka go matsogo a šupago. Ke oli ya go swana yeo e
tukago le go dira seetša ka mafelelong a diphaephe tše šupago.
Seetša se ga sa nke sa tima. Moprista o nno tšwelapele a tšhela
oli ka gare ga sedibelwana.

Lebone le be le gotetšwa ka tsela ya go ikgetha. Sa pele,
moprista o tšeremollo go tšwa aletareng ye kgethwa ye setlogong
e bego e goteditšwe ke mollo wa Modimo. O goteditše, sa pele,
lebone leo le bego le dutše ka godimo ga sedibelwana. Morago o
goteditše lebone la bobedi go tšwa go kgabo ya lebone la pele.
Lebone la boraro le amogetše mollo wa lona go tšwa go lebone
la bobedi, bjalo ka ge la bone le amogetše wa lona go tšwa go
la boraro, le go ya pele, go fihlela mabone a šupago a be a
tuka. Mollo wo mokgethwa wo go tšwa aletareng, o fetišetšwa
go tšwa leboneng go ya leboneng, ke sekai sa go makatša sa
MoyawoMokgethwa ka goMabaka a šupago a Kereke. Tšhollelo
ya setlogo ya Pentecost (tšhollelo ye e tšwago thwi go tšwa go
Jesu mo Setulong sa Kgaogelo) e dutše ka go Kereke ya Gagwe
go kgabola mabaka ohle a šupago, gomme o laetša pele ka

phethagalo gore Jesu Kriste o a swana maabane, le lehono, le go
ya go ile, Modimo wa go se tsoge a fetoga ka go semelo sa Gagwe
le ditsela tša Gagwe.

Ka go Johane 15, Jesu o rile, “Ke nna Morara, lena le
makale.” Yena ke yena Morara wo mogolo, woo o tšwago go
modu wa setlogo go tšwago go peu ya setlogo yeo e nago le
bophelo ka go yona. Bjale morara ga O engwe kenywa; ke
makala ao a dirago seo. Bjale šetšang se: o ka kgona go tšea
mohlare wa siterase bjalo ka mohlare wa monamune, gomme
wa o hlomesetša go lekabe la grapefruit, lekabe la swiri, lekabe
la tangelo, le mehuta ye mengwe ya go fapana, gomme makabe
ao ohle a tla gola. Eupša makabe ale a hlomeseditšwego a ka
se enywe dinamune. Aowa mohlomphegi. Lekabe la swiri le
tla enywa diswiri, gomme lekabe la papalamone le tla enywa
papalamone go ya pele. Efela makabe ale a tla be a phela
go tšwa go bophelo bja mohlare. Eupša ge mohlare wola o
ka tsoge wa mela lekala le lengwe lonamong le tla ba lekala
la monamune gomme le tla enywa dinamune. Gobaneng? Ka
gobane bophelo ka go lekabe le bophelo ka go kutu di a swana
mola go be go se bjalo ka makabe a a hlomeseditšwego. Makala
ala a hlomeseditšwego a bile le methopo ya ona ka go mehuta
ye mengwe ya bophelo go tšwa mehlareng ye mengwe, go tšwa
medung e mengwe, go tšwa dipeung tše dingwe. Oo, di tla enywa
kenywa gabotse, eupša a ka se enywe dinamune. A ka se kgone
gobane ga se a setlogo.

Ke ka tsela yeo kereke e lego. Morara o arogantšwe gomme
makabe a hlomeseditšwe. Ba hlomeseditše makabe a Baptist,
makabe a Methodist, makabe a Presbytarian, le makabe a
Pentecostal. Gomme makabe ale a enywa kenywa ya Baptist,
Methodist, Pentecostal, le Presbyterian. (Dipeu tša kereke ya
leina go tšwamoo di enywago kenywa ya tšona.) Eupša gemorara
o ka tsoge wa hloga lekala le lengwe la onamong, lekala leo le
tla ba tlwa bjalo ka morara wonamong. Le tla ba mohuta wa go
swanawa lekala leo le tšweleditšwego ka Pentecost. Le tla bolela
ka maleme, la profeta, gomme la ba le maatla le maswao a Jesu
Kriste yo a tsogilego ka go lona. Gobaneng? Ka gobane le phela
ka go methopo ya tlhago ya morara wonamong. Le a bona, ga se
la hlomesetšwago go morara; le TSWALETŠWE go morara. Ge
makala ale a mangwe a hlomeditšwego, tšhole a ka go dira e bile
go enywa kenywa ya onamong ka gobane a be a se a tswalwa ke
morara wola. Ga a tsebe ka ga bophelo bja setlogo kenywa ya
setlogo. A ka se kgone go tseba ka gobane ga se a tswalwa ke
ona. Eupša ge nkabe ba tswetšwe ke ona, bophelo bjola bja go
swana bo bego bo le ka go thito ya go swana (Jesu) bo ka be bo
tlile ka ona le go bonagatša ka ona. Johane 14:12, “Ruri, ruri, Ke
a le botša, Yo a dumelago go Nna, mediro yeo Ke e dirago o tla
e dira le yena; gomme mediro ye megolo go feta ye o tla e dira;
gobane Ke ya go Tate wa Ka.”

Dikereke tšamaina tše di laolwago kemotho di ka se tswalwe
ke Modimo; ka gobane ke Moya, E SEGO MOTHO, wo o fago
bophelo.

Go tsikinya bjang go nagana ka ga mabone ala a šupago
a goga bophelo le seetša go tšwa go methopo ya sedibelwana
sela sa motheo ka gobane a bile le dipete tša wona di inetšwe
ka fale. Motseta yo mongwe le yo mongwe wa lebaka la kereke
o laeditšwe fa. Bophelo bja gagwe bo tuka mollo ka Moya
wo Mokgethwa. Pete ya gagwe (bophelo) e karabeditšwe ka go
Kriste. Ka pete yela o goga bjona bophelo bja Kriste, gomme ka
yona o neela seetša sa gagwe go kereke. Ke mohuta ofe wa seetša
a se neelago? Sona seetša sa go swana seo se bilego ka go lebone
la pele leo le goteditšwego. Gomme thwi go theoga mabaka go ya
go nako ya bjale ya motseta wa letšatši la mafelelo bophelo bja
go swana le seetša sa go swana se bonagatšwa ke bophelo bjoo
bo utilwego le Kriste ka go Modimo.

Re ka se bolele feela bjalo ka batseta, eupša modumedi yo
mongwe le yo mongwe wa therešo ka tiragatšo o bontšhitšwe
fa. Bohle ba goga go tšwa go mothopo wa go swana. Bohle ba
inetšwe ka go sedibelwana sa go swana. Ba hwile go bonabeng
gomme maphelo a bona a utilwe le Kriste ka go Modimo. Ba
tswaleletšwe ka gare ke Moya wo Mokgethwa. Baefeso 4:30,
“Gomme le se nyamiše Moya wo Mokgethwa wa Modimo, woo
le swailwego ka wona go fihla letšatši la topollo.” Ga go yo a
ka go ba hlothola go tšwa seatleng sa Gagwe. Maphelo a bona
ga a kgone go kgwathwakgwathwa. Bophelo bjo bo bonalago
bo a tuka le go phadima, bo e fa seetša le diponagalo tša Moya
wo Mokgethwa. Bja ka gare, bophelo bjo bo sa bonwego bo
utilwe ka go Modimo gomme bo fepša ke Lentšu la Morena.
Sathane ga a kgone go ba kgwatha. Le lehu ga le kgone go ba
kgwatha, ka gobane lehu le lahlegetšwe ke lebole la lona; lebitla
le lahlegetšwe ke phenyo ya lona. A go lebogwengModimo, ba ne
phenyo ye ka go le kaMorena JesuKriste. Amene le amene.

GA A SA LE MOPRISTA

Kutollo 1:13, “Gomme mo gare ga dihlomapone tše šupago
Yo mongwe a lego bjalo ka Morwa wa Motho, a apere seaparo
go fihla leotong, gomme a ipofile matheka ka moketwane
wa gauta.”

Šole o eme, Yo mongwe a lego bjalo ka Morwa wa Motho.
Bjalo ka ge lebjebohlokwa le botsefatšwa ke go bewa ga
palamonwana, kafao O tagafaditšwe bjalo mo magareng ga
dikereke. Ke Letšatši la Morena; ka gobane Johane o mmona
A eme, a se bjalo ka moprista, eupša bjalo ka Moahlodi yo a
tlago. Moketwana wa gauta ga o sa aperwe go raretša letheka
moo moprista a swanetšego go o apara ge a direla Modimo ka
Sekgethwakgethweng, eupša bjalo o rareditše magetla a Gagwe,

ka gobane bjale ga A sa le moprista eupša MOAHLODI. Bjale
Johane 5:22 e a phethega, “Ka gobane Tate ga a ahlole motho,
eupša o gafetše kahlolo yohle go Morwa.” Tirelo ya gagwe e
dirilwe. Boprista bo fedile. Matšatši a seprofeto a fedile. O eme
a apare bjalo ka MOAHLODI.

LETAGO LA GO MENAGANA
GA ŠUPA LA BOMOTHO BJA GAGWE

Kutollo 1:14-16, “Hlogo ya Gagwe le moriri wa Gagwe e le
tše tšhweu boka wulu, ye tšhweu boka leswele; gomme mahlo a
Gagwe a le bjalo ka kgabo ya mollo; gomme maoto a Gagwe a le
boka mphiri wo o tagilego, eke ba a bešitše meubeng; gomme
segalontšu sa Gagwe bjalo ka modumo wa meetse a mantši.
GommeO be a swere dinaledi tše di šupago ka seatleng sa Gagwe
se setona: gomme molomong wa Gagwe go tšwile tšhoša ya
magalemabedi: gomme sefahlego sa Gagwe se le bjalo ka letšatši
leo le phadimago le le maatla.”

Go bonala ga Jesu go Johane go be go šikinya go teba le
go šušumetša gakaakang, yo a bego a ileditšwe gae bakeng sa
Lentšu, gomme bonang, LENTŠU le le phelago bjale le eme pele
ga gagwe. A pono ya go bonega, ka gore tlhalošo ye nngwe le ye
nngwe ya tholanakgopolo e ne bohlokwa. A kutollo ya letago la
Sephedi sa Gagwe.

1.Moriri wa GagwewoMošweuwa Leswele
Johane sa pele o lemoga le go bolela bošweu bja moriri wa

Gagwe. O be o le wo mošweu, le go taga wa leswele. Se e be e
se ka lebaka la bogolo bja Gagwe. Oo, aowa. Moriri wa bohlale
wo mošweu ga o laetše bogolo eupša maitemogelo, go gola, le
bohlale. Wa Gosafelego ga a gole. Nako ke eng go Modimo? Nako
ga e re selo goModimo, eupša bohlale bo ra bontši. Go bjalo ka ge
Salomo a biditše Modimo bakeng sa bohlale go ahlola batho ba
Israele. Bjale O etla, Moahlodi wa lefase lohle. O tla hlomamišwa
ka bohlale. Seo ke se moriri wo mošweu le go phadima go se
laetšago. Bonang se ka go Daniele 7:9-14, “Ke lebeletše go fihla
diterone di bewa fase, gomme Motala wa Mabaka o dutše, Yo
seaparo sa gagwe se bego se le se sešweu wa leswele, gomme
moriri wa hlogo ya Gagwe boka wulu ye e sekegilego: terone
ya Gagwe e be e le boka kgabo ye e tukago, gomme mabilo a
Gagwe bjalo ka mollo wo o tshumago. Moela wo o tukago o
tšweletše gomme wa tla pele go tloga pele ga Gagwe: dikete tša
diketekete ba Mo hlankela, gomme dikete tše lesome atiša dikete
tše lesome ba eme pele ga Gagwe: Kahlolo ya bewa, gomme
dipuku tša bulwa. Ke lebeletše nako yeo ka lebaka la segalontšu
sa mantšu a magolo ao lenaka le a boletšego: ke lebeletše ebile
go fihla sebata se bolawa, gomme mmele wa gagwe o senywa,
gomme wa fiwa go kgabo ye e tšhumago. Mabapi le dibata ka
moka, di bile le taolo ya tšona e tšerwe: efela matšatši a tšona

a telefatšwa bakeng sa sehla le nako. Ke bone mo diponong tša
bošego, gomme, bonang, Yo a swanago le MorwawaMotho o tlile
ka maru a legodimo, gomme a tla go Motala wa Mabaka, gomme
ba Mo tlišitše kgauswi pele ga Gagwe. Gomme O ile a fiwa taolo,
le letago, le mmušo, gore batho bohle, ditšhaba, le dipolelo, ba
Mo hlankele: taolo ya Gagwe ke taolo ya go sa felego, ye e ka se
fetego, gomme Mmušo wa Gagwe woo o ka se senywego.” Šeo
fao. Daniele o Mmone ka moriri wola wo mošweu. O be a le
Moahlodi a bula dipuku le go ahlola go tšwa go tšona. Daniele o
Mmone a etla kamaru. Seo ke tlwa se Johane a se bonego. Bobedi
ba Mmone go swana tlwa. Ba bone Moahlodi ka moketwane wa
Gagwe wa kahlolo godimo ga magetla a Gagwe, a eme go seka
le bokgethwa, a tletše bohlale, a loketše ka go felela go ahlola
lefase ka toko. Haleluya.

Ebile le lefase le kwešiša seswantšho se, ka gobane dinakong
tša bogologolo moahlodi o be a tšwelela le go bitša kgorotsheko,
a apere wiki ye tšhweu le purapura ye telele yeo e laeditšego
maatlataolo a gagwe a go felela (purapura hlogong go ya leotong)
go phethagatša toka.

2.Mahlo a Gagwe boka Mollo

Naganang ka yona. Mahlo ale a kile a khupetšwa ke meokgo
yamanyami le lešoko. Mahlo ale ao a llilego ka kwelobohlokomo
lebitleng la Latsaro. Mahlo ale ao a sa bonago bobe bja babolai
ba ba Mo lekeleditšego mo sefapanong eupša ka manyami a
goeletša, “Tate ba swarele.” Bjale mahlo ale ke kgabo ya mollo,
mahlo aMoahlodi Yo a tla lefeletšago bale ba baMo gannego.

Go maikutlo ohle a motho O bonagaditše bontši ge A
bonagetše bjalo ka Morwa wa Motho a bile yena yo, O llile
gammalwa. Efela ka morago ga go lla mola le manyami ala go
be go sa ne Modimo.

Mahlo ale a go swana a bone dipono. A lebeletše go teba ka
gare ga dipelo tša batho gomme a badile tšona dikgopolo tša
bona le go tseba ditsela tšohle tša bona tša go fapana. Kgabo go
tšwa go mahlo a ba ba hwago e be e le Modimo, Yo a goeleditšego
go bale ba ba sa Mo tsebago bakeng sa se A bego a le sona, “Ge
le sa dumele gore Ke nna Yena, le tla hwela dibeng tša lena,”
Johane 8:24. “Ge ke sa dire mediro ya Tate wa Ka, se Ntumeleng.
Eupša ge Ke dira (mediro ya Tate wa Ka), le ge le sa Ntumele,
dumelang mediro,” Johane 10:37-38. Boka Jeremia wa kgale, O
be a le moprofeta wa go lla, ka gobane batho ba sa amogela
Lentšu laModimo gomme ba phaetše kutollo ka thoko.

Mahlo ale a go lauma kgabo a Moahlodi le bjale a rekota
maphelo a nama yohle. Go kitima pele le morago go kgabola
lefase, ga go ne selo A sa se tsebego. O tseba dikganyogo tša pelo
le se yo mongwe le yo mongwe a ikemišeditšego go se dira. Ga go
se se utamilego seo se ka se utollwego, ka gobane dilo tšohle di

apogile pele ga Yena ka Yoo re swanetšego go dira. Naganang ka
yona, O tseba ebile le bjale se le se naganago.

Ee, šole O eme bjalo ka Moahlodi ka mahlo a a laumago
go phethagatša kahlolo. Letšatši la kgaogelo le fedile. Oo, gore
batho nkabe ba sokologe gomme ba nyake sefahlego saGagwe ka
toko ge nako e sa le gona. Gore nkabe ba dire sehuba sa Gagwe
mosamelo wa bona pele lefase le tologa kamollo.

3.Maoto a Mphiri
“Gomme maoto a Gagwe a le boka mphiri wo o tagilego,

eke a be a bešitšwe meubeng.” Mphiri o tsebalega bakeng sa go
thatafala ga wona ga go makatša. Ga go ne selo seo se tsebjago
seo o ka kgonago go se bea le yona go e senya. Eupša mphiri
wo woo o hlalošago maoto a Gagwe o makatša kudu efela ka
gore o emelane le moleko wa leuba la go fiša, moleko woo go
sego yo mongwe a o fetilego. Gomme seo ke nnete tlwa. Ka
gobane mphiri o laetša Kahlolo Kgethwa: kahlolo yeo Modimo
a e ahlotšego le go e phethagatša. Johane 3:14-19, “Gomme bjalo
ka ge Moshe a fegile sephente mo lešokeng, go bjalo le Morwa wa
Motho o swanetše go fegwa: gore mang le mang a Mo dumelago
a se lahlege, eupša a be le bophelo bjo bosafelego. Ka gobane
Modimo o ratile lefase kudu, gore A neele ka Morwa wa Gagwe
a tswetšwego a nnoši, gore mang le mang yo a Mo dumelago
a se ke a lahlega, eupša a be le bophelo bjo bo sa felego. Ka
gobane Modimo ga se a romela Morwa wa Gagwe ka lefaseng
go senya lefase; eupša gore lefase ka Yena le ke le phološwe.
Yo a Mo dumetšego ga se a ahlolwa: eupša yo a sa dumelego
šetše a ahlotšwe, ka gobane ga se a dumela Leina la Morwa
motswalwa noši wa Modimo. Gomme kahlolo še, gore seetša se
tlile ka lefaseng, gomme batho ba ratile leswiswi go phala seetša
ka gobane ditiro tša bona e be e le tše mpe.” Numeri 21:8-9,
“Gomme Morena o rile go Moshe, Itirele sephente ya go tuka,
gomme o e bee godimo ga kota: gomme go tla direga, gore yo
mongwe le yo mongwe yo a lonngwego, ge a lebelela go yona,
o tla phela. Gomme Moshe o dirile sephente ya mphiri, gomme
a e bea godimo ga kota, gomme go diregile, gore ge sephente e
lomile motho e ka ba mang, ge a lebeletše sephente ya mphiri, o
phetše.” Israele e be e dirile sebe. Sebe se swanetše go ahlolwa.
Kafao Modimo o laetše Moshe go bea sephente ya mphiri godimo
ga kota, gomme yo a lebeletšego o phološitšwe go tloga kotlong
ya sebe sa gagwe.

Sephente ya mphiri mo koteng e swantšhitše sebe go tloga
Serapeng sa Edene, moo sephente e forilego Efa, ya mo dira go
dira sebe. Mphiri o bolela ka kahlolo, bjalo ka ge go bonwe go
aletara ya mphiri moo kotlo ya sebe e bego e phethagatšwa ka
sehlabelo godimo ga aletara. Ge Modimo a ahlola Israele bakeng
sa dibe tša gagwe mo matšatšing a Eliya, O ganne le pula gomme
magodimo a go tuka a ba mphiri. Bjale ka go seswantšho se
re bona gore sephente godimo ga kota e emetše sebe šetše se

ahlotšwe, ka gobane e dirilwe ka mphiri, go bontšha kahlolo
Kgethwa šetše e wetše godimo ga sebe. Ka gona e ka ba mang a
lebeletšego sephente mo koteng, a amogetše bohlokwa bja yona,
o fodile, ka gobanewo e be e lemodiro goba phološo yaMorena.

Sephente mo koteng ke sekai sa se Jesu a tlilego mo lefaseng
go se phethagatša. O dirilwe nama gore a rwale dikahlolo tša
Modimo bakeng sa sebe godimo ga Gagwe. Motheo wa aletara
ya sehlabelo e be e le mphiri wa go kgwahla, e kaya Kwana e
hlabilwego go tloga pele ga motheo wa lefase. Kahlolo be e šetše
e beilwe godimo ga Gagwemola ebile go sešo gwa ba badiradibe.
Phološo ka go felela e le ya Morena, O gatile bofotlelo bja beine
ya bogale bja kgalefo ya Modimo a nnoši. Diaparo tša Gagwe
di tailwe bohubedu ka madi a Gagwe mong. Bogale bja phišo
ya kotlo ya toko le kgalefo ya Modimo e bile kabelo ya Gagwe.
O tlaišitšwe, moloki bakeng sa ba ba sa lokago. “Wena o ne
maswanedi, O Kwana ya Modimo, ka gobane Wena o re lopolotše
ka madi a Gago mong.” O gobaditšwe bakeng sa dikarogo tša
rena, O tlapirigantšwe bakeng sa bokgopo bja rena, kotlo ya
khutšo ya rena e bile godimo ga Gagwe, gomme ka megogoma
ya Gagwe re fodile. Morena o beile godimo ga Gagwe bokgopo
bja rena bjohle. O tlaišitšwe ka fao go se go motho yo a kilego
a tlaišwa. Ebile le pele ga sefapano O be a tšholotše marothi a
magolo a kudumela boka madi go tšwa mmeleng wa Gagwe ge
mahloko a a tseneletšego a tlaišo e lego kua pele wona madi a
arogane ka ditšhikeng tša Gagwe. Luka 22:44, “Gomme go beng
bohlokongO rapetše go tiiša kudu: gomme kudumela yaGagwe e
be e le bjalo kamarothi amagolo amadi awela falemomobung.”

Eupša letšatši le lengwemaoto ale a mphiri a tla ema godimo
ga lefase. Gomme O tla ba Moahlodi wa lefase lohle, gomme
ka go lekanyetša le phethagalo O tla ahlola batho. Gomme ga
go yo a ka go efoga kahlolo yela. Ga go go retološwa ga toka
yela. Go ka se be le go e tsenatsena. Yo a sa lokago o tla be
a sa le go se loke; yoo a lego ditšhila o tla be a sa le ditšhila.
Yena Mosefetoge a ka se fetoge nako yeo, gobane ga se nke A
tsoge gomme a ka se tsoge. Maoto ala a mphiri a tla šilaganya
lenaba. A tla fediša molwalekriste, sebata le seswantšho le tšhole
tšeo di lego tše mpe pele ga Gagwe. O tla senya ditshepedišo
tša kereke tšeo di tšerego Leina la Gagwe feela go senya bohlale
bja lona gomme a ba šilaganya mmogo le molwalekriste. Bohle
bakgopo, baganamodimo, basedumelemodimo, ba sebjalebjale,
balokologi, bohle ba tla ba fale. Lehu, hele, le lebitla di tla ba
fale. Ee ba tla ba. Ka gobane A etla, dipuku di tla bulwa. Ke
ge ebile kereke ya bolelo le dikgarebe tše tlhano tša ditlaela ba
tla bonagala. O tla aroganya dinku go tšwa go dipudi. Ge A
etla O tla tšea mmušo, ka gobane ke wa Gagwe, gomme O tla
ba le yena diketekete atiša ka diketekete, Monyalwa wa Gagwe,
yo a tlago go Mo hlankela. Letago! Oo, ke bjale goba go ka se
tsoge. Sokologang pele go eba thari kudu. Phafogang magareng

ga bahu gomme le nyake Modimo go ba le Moya wa Gagwe goba
le tla hlaelwa ke bophelo bjo bosafelego. E direng bjale ge nako
e sa le gona.

4.Segalontšu saGagwe bokaModumowaMeetse aMantši
Bjale meetse a emela eng? E kweng ka go Kutollo 17:15,

“Meetse a o a bonego,… ke batho, le mašabašaba, le ditšhaba,
le maleme.” Segalontšu sa Gagwe se be se le boka modumo
wa mašabašaba a bolela. Ke eng? Ke kahlolo. Ka gobane
tše ke digalontšu tša mašabašaba a dihlatse, ba ka Moya wo
Mokgethwa go kgabola mabaka ohle ba pakilego go Kriste le
go rera Ebangedi ya Gagwe. E tla ba segalontšu sa motho yo
mongwe le yo mongwe a tsoga ka kahlolong kgahlanong le
modiradibe yoo a sa tšeago tshebotšo. Digalontšu tša batseta
ba šupago di tla kwagala godimo le go hlaka. Bareri bale ba go
tshepega ba ba rerilegomaatla a go phološa a Jesu, ba ba rerilego
kolobetšo yameetsemo Leineng la Jesu, ba ba rerilego go tlatšwa
le maatla a Moya wo Mokgethwa, ba ba emego le Lentšu kudu
go feta ba eme le maphelo a bona beng; bohle ba bona ba be ba
le segalontšu sa Jesu Kriste ka Moya wo Mokgethwa go theoga
mabaka. Johane 17:20, “Ebile ga Ke rapelele ba ba nnoši, eupša
bakeng sa bona gape ba ba tla dumelagoNna ka lentšu la bona.”

A le kile la nagana ka fao go tšhošago go motho a
gogolelwago ntle le thušo go ya go phororokgolo? Naganang
bjale ka ga modumo wola ge a batamela tshenyego ya gagwe ya
kgonthe le bonnete. Gomme feela tlwa boka seo go tla letšatši
la kahlolo ge modumo wa mašabašaba a digalontšu a go ahlola
bakeng sa go se ele šedi pele go e ba thari kudu. Ela šedi yona
iri ye. Ka gobane nakwaneng ye dikgopolo tša gago di a rekotwa
legodimong. Kua dikgopolo tša gago di bolela godimo go feta
mantšu gago. Boka Mofarisei yo a tleleimilego bontši kudu ka
molomo wa gagwe, eupša a sa theetše Morena, pelo ya gagwe e
senyegile le go ba ye mpe go fihlela go eba thari kudu, le bjale
ye e ka no ba pitšo ya gago ya mafelelo go kwa Lentšu le go le
amogela go ya bophelong bjo bosafelego. Go tla ba thari kudu
ge o batamela modumo wa digalontšu tše dintši tša kahlolo le
tshenyego.

Eupša le kile la lemoga ka faomodumowameetse o lego bose
le go lapološa? Ke rata go thea dihlapi, gomme ke rata go hwetša
lefelo moo meetse a hwenahwenago ka maphoto a mannyane.
Ke kgona go kanama le go a kwa a bolela khutšo le lethabo le
kgotsofalo go pelo ya ka. Ke thakgala bjang go kgwaparetšwa
ka go setšhabelo sa khutšo moo segalontšu saMorena se bolelago
khutšo, bjalo ka ge Lentšu la meetse a karogano le kwagaditše.
Re swanetše go leboga bjang go kweng segalontšu sa Gagwe sa
lerato le tlhokomelo le tlhahlo le tšhireletšo. Gomme letšatši le
lengwe re tla kwa segalontšu sela se sebose sa go swana se bolela,
e sego ka kahlolong, eupša go kamogelong ya rena ba dibe tša
bona di tlošitšwego ke madi a Gagwe, ba maphelo a bona a bego

a tletše Moya, le ba mosepelo wa bona o bego o le ka go Lentšu.
Ke eng e ka bago bohlokwa kudu go phala go kwa mašabašaba
a digalontšu tša kamogelo le go kgobokanelwa ke mašabašaba
ale ba dumetšego go bophelo bjo bosafelego? Oo, ga go selo boka
yona. Ke rapela gore le tla kwa segalontšu sa Gagwe gomme la
se thatafatše pelo ya lena, eupša la Mo amogela bjalo ka Kgoši
ya lena.

Oo, ge feela le ka e bona. E bile meetse ao a sentšego lefase,
eupša e bile meetse a go swana ao a phološitšego Noage gomme
gape a phološitše lefase ka moka bakeng sa Noage. Theetšang
segalontšu sa Gagwe, segalontšu sa bahlanka ba Gagwe, ge se
biletša go tshokologo le bophelo.

5. Ka Seatleng sa Gagwe se Setona Go Be Go Le Dinaledi
tše Šupago

“Gomme O bile le dinaledi tše šupago ka seatleng sa Gagwe
se setona.” Bjale ke nnete šetše re tseba go tšwa temaneng ya 20 se
dinaledi tše šupago nneteng di lego. “Gomme sephiri sa dinaledi
tše šupago ke barongwa (batseta) ba dikereke tše šupago.” Bjale
re ka se kgone go dira phošo fa le ka mokgwa ofe, ka ge A re
hlathollela yona. Dinaledi tše šupago tše ke batseta go mabaka
a šupago a a latelanago a kereke. Ga di bitšwe ka maina. Di
no bewa bjalo ka tše šupago, e tee go lebaka le lengwe le le
lengwe. Go tloga go Lebaka la Efeso go theoge go ya go Lebaka
la Laodikia motseta yo mongwe le yo mongwe o tlišitše molaetša
wa therešo go batho, a se tsoge a palelwa go e boloka Lentšu
la Modimo go lebaka le rilego lela la kereke. Yo mongwe le yo
mongwe o swareletše go yona. Ba be ba swareletše go potego
ya bona go seetša sa setlogo. Ge lebaka lengwe le le lengwe le
ngangetše kgole go tloga go Modimo, motseta wa Gagwe wa go
tshepega o retolletše lebaka lela morago go Lentšu. Maatla a
bona a be a etšwa go Morena goba ba ka be ba se ba kgona
go emelana le phulawatle. Ba be ba bolokegile tlhokomelong ya
Gagwe, ka gobane ga se gona se kgonnego go ba hlothola go tšwa
seatleng sa Gagwe, gomme ebile ga se gona se kgonnego go ba
aroganya go tloga go lerato la Modimo, a e be bolwetši, kotsi,
tlhobolo, tlala, tšhoša, bophelo goba lehu. Ka therešo ba be ba
ineetše go Yena gomme ba bolokilwe ke maatlaohle a Gagwe.
Ba be ba sa tshwenyege ka tlhomaro yeo e tlilego tseleng ya
bona. Bohloko le nyatšego e be e le eupša lebaka go fa letago
go Modimo gore ba badilwe go swanelwa go tlaišega bakeng sa
Gagwe. Gomme ka tebogo bakeng sa phološo ya Gagwe ba tukile
ka seetša sa bophelo bja Gagwe le go bonagatša lerato la Gagwe,
kgotlelelo, boleta, pelofalo, botho, tshepagalo. Gomme Modimo
o ba thekgile ka matete, maswao, le mehlolo. Ba latofaditšwe go
beng mahlanya, le bapshikologibakgethwa. Ba ile ba ganwa ke
mekgatlo gomme ba swarwa ka go nyatšwa, eupša ba bolokile go
rereša go Lentšu.

Bjale ga go thata go emelela le go boloka go rereša go
thutotumelo. Go bonolo, ka gobane diabolo o thwi ka morago
ga yona yohle. Eupša ke se sengwe gape go rereša go Lentšu
la Modimo le go ya morago go se Lentšu setlogong le se
tšweleditšego ka morago ga Pentecost.

E se kgale kudu monna o rile go nna gore kereke ya Katoliki
ya Roma e swanetše go ba kereke ya therešo ka ge e bile go
rereša go se e se dumetšego go mengwaga yohle ya go feta,
gomme e tšwetšepele e gola gomme e sa fetoge. Seo ga se bjalo le
gatee. Kereke e ka ba efe le mmušo ka morago ga yona, le ka
thutotumelo ya yona mong ye e sego Lentšu le gatee, gomme
e se na le bodiredi bjo bo bonagaditšwego go dira diabolo go
tshwenywa, kgonthe e ka kgona go ya pele. Seo ga se seelo. Eupša
ge o nagana ka sehlopha sela se sennyane se maloko a sona a
segilwego diripana, a neetšwego ditau, a hlomerwego le go išwa
go tloga ka mo le ka mo gomme efela ba dutše go rereša go
Lentšu — bjale ka kgonthe yola e swanetše go ba Modimo. Ka
fao ba phologilego ntwa ya bona ya tumelo gomme ba sa no ya
pele: WOLA ke mohlolo.

Gomme khomotšo ye ga sa ya feela go batseta ba šupago
ba lebaka la kereke. Modumedi yo mongwe le yo mongwe wa
go rereša o ka seatleng sa Modimo gomme o kgona go goga go
tšwa go lerato le maatla a Gagwe, le go amogela moputso wa go
tlala wa tšohle tšeo Modimo a lego go modumedi. Se Modimo a
se fago motseta, le ka fao A šegofatšago le go šomiša motseta, ke
mohlala go badumedi bohle ka bobotse le tlhokomelo ya Gagwe
go BOHLEmaloko ammele waGagwe. Amene.

6. Tšhoša ya Magalemabedi
“Gomme go tšwa molomong wa Gagwe go tšwile tšhoša ye

bogale ya magalemabedi.” Ka go Bahebere 4:12, “Ka gobane
Lentšu la Modimo le a phela, gomme le maatla, gomme le
bogale go feta tšhoša efe ya magalemabedi, le phuleletša ebile
go fihla go aroganyeng ga soulo le moya, le makopanyo le moko,
gomme ke mohlathi wa dikgopolo le maikemišetšo a pelo.”
Go tšwa molomong wa Gagwe go tšwile tšhoša ye bogale ya
magalemabedi e lego LENTŠU LA MODIMO. Kutollo 19:11-16,
“Gomme ke bone legodimo le bulegile, gomme bonang pere ye
tšhweu; gomme Yo a e nametšego o bitšwa Mmotegi le Morereši,
gomme O ahlola le go lwa ka toko. Mahlo a Gagwe a le boka
kgabo ya mollo, gomme hlogong ya Gagwe go le mefapahlogo ye
mentši; gomme O bile le leina le ngwadilwe, leo go sego motho a
le tsebago, eupša Yena Yenamong. Gomme o be a apare seaparo
se se inetšwegomading: gomme Leina la Gagwe le bitšwa Lentšu
la Modimo. Gommemadira a a bego a le legodimong aMo latetše
godimo ga dipere tše tšhweu, ba apare mašela a bohlokwa, a
mašweu le go hlweka. Gomme go tšwa molomong wa Gagwe
go ya tšhoša ye bogale, yeo ka yona A tla otlago ditšhaba:
gomme o tla ba buša ka molamo wa tshipi: gomme O gatile

bofotlela morara bja bogale le kgalefo ya Ramaatlakamoka
Modimo. Gomme O bile le leina le ngwadilwe seaparong sa
Gagwe le seropeng sa Gagwe, KGOŠI YA DIKGOŠI, MORENA
WAMARENA.”

Johane l:48, “Nathaniele o rile go Yena, Wena o ntsebela kae?
Jesu o fetotše gomme o rile go yena, Pele ga ge Filipi a go bitša,
o le ka tlase ga mohlare wa mogo, Ke go bone.” Šeo fao. Ge A
etla, Lentšu lela le tla tla kgahlanong le ditšhaba tšohle le batho
bohle. Gomme ga go yo a tla kgonago go ema kgahlanong le lona.
Le tla utolla se se bego se le ka go pelo ye nngwe le ye nngwe
boka A dirile ka Nathaniele. Lentšu la Modimo le tla bontšha
ke mang a dirilego thato ya Modimo le yo a sego a e dira. Le tla
tsebagatša mediro ya sephiri ya motho yo mongwe le yo mongwe
le gobaneng a e dirile. Le tla aroganya ka bogare. Seo ke se e se
bolelago ka go Baroma 2:3, “Gomme wena o nagana se, O motho,
yoo a ahlolago bona ba ba dirago tše bjalo, gomme wa dira tša
go swana, gore o tla phonyokga kahlolo ya Modimo?” Ka gona e
ya pele go bolela ka fao Modimo a yago go ahlola batho. Yona še
ka go temana ya 5 go ya go 17. Pelo ye thata ya go se itshole e tla
ahlolwa. Mediro e tla ahlolwa. Maikemišetšo a tlo ahlolwa. Go
ka se be le go hlaola go itšego pele ga Modimo; eupša bohle ba
tla ahlolwa ka Lentšu lela, go se yo a le phonyokgago. Bjale ba ba
kwelego gomme ba se theetše ba tla ahlolwa ka se ba se kwelego.
Bale ba khutšitšego ka go lona ba bolela ba a le dumela, eupša
ba se le phele, ba tla ahlolwa. Sephiri se sengwe le se sengwe se
tla tšwela nyanyeng gomme sa goeletša go tswa dintlhoreng tša
dintlo. Oo, ka kgonthe re tla kwešiša histori nako yeo. Go ka se
be le sephiri se tlogetšwego go tšwa gomabaka ohle.

Eupša afa le a tseba gore O utolla diphiri tša pelo tša banna
le basadi ka go lebaka le re phelago ka go lona? Ke mang gape
a kgonago go utolla diphiri tša pelo eupša Lentšu, Yenamong?
Bahebere 4:12, “Ka gobane Lentšu la Modimo le a phela, le le
maatla, le bogale go feta tšhoša efe kapa efe ya magalemabedi,
le phuleletša ebile go aroganya soulo le moya, le ya magahlano
le moko, gomme ke mofenyeki wa dikgopolo le maikemišetšo a
pelo.” Ke Lentšu. Le diragatša moo Le rometšwego, ka gobane
Lona (Lentšu) le tletse ka maatla. Ke Moya wa go swana woo o
bego o le ka go Jesu (Lentšu) woo o lego gona gape ka kerekeng
mo lebakeng la mafelelo bjalo ka leswao la mafelelo go leka
go phaolla batho go tloga kahlolong, ka gobane bona bao ba
Mo gannego (Lentšu) bjale ba šetše ba etla ka kahlolong, ba
Mmapola ka boswa. Bahebere 6:6, “Ge bona ba ka hlanoga, go ba
mpshafaletša gape tshokologo; go boneng ba bapola go bonabeng
MorwawaModimo ka boswa, le goMo nyatšiša phatlalatša.”

Bjale Paulo o boletša gore Lentšu le tlile ka maatla le ka
segalontšu. Lentšu le rerilwe gabotse le iponagaditše lonamong.
Boka ya go lauma, tšhoša ya go ripaganya le ile ka go matswalo a
batho, gomme bjalo ka thipa ya matwetwe le ripela bolwetši ntle

gomme la lokolla bagolegwa. Mogohle badumedi bale ba peleng
ba ilego, “ba ile ba rera Ebangedi (Lentšu) gomme Modimo,
a tiišetša Lentšu lela ka maswao a latela.” Balwetši ba fodile,
bodiabolo ba leleketšwe ntle, gomme ba boletše ka maleme a
maswa. Leo e be e le Lentšu tiragalong. Lentšu lela ga se le tsoge
la šitwa ka melomong ya Bakriste ba ba dumelago. Gomme ka
go lebaka le la mafelelo le fa ka maatla le bogolo go feta le
kile ka go monyalwa wa therešo wa Lentšu. Oo, mohlape wo
monnyane, lena ka bonnyaneng bjo bonnyane, swarelelang go
Lentšu, tlatšang molomo le pelo ya lena ka lona, gomme letšatši
le lengweModimo o tla le fa mmušo.

7. Sefahlego sa Gagwe Boka Letšatši
“Gomme sefahlego sa Gagwe se be se le bjalo ka letšatši le

phadima ka maatla.”
Mateo 17:1-13, “Gomme ka morago ga matšatši a tshelelago

Jesu o tšere Petro, Jakobo, le Johane ngwanabo, gomme a ba
tliša godimo ka go thaba ye telele ba nnoši, gomme a fetoga
lebopo pele ga bona: gomme sefahlego sa Gagwe sa phadima
bjalo ka letšatši, le seaparo sa Gagwe sa ba se sešweu bjalo ka
seetša. Gomme, bonang, go bonagetše go bona Moshe le Eliase
ba bolela le Yena. Nako yeo Petro a araba, gomme o rile go Jesu,
Morena, ke mo go botse go rena go ba fa: ge O rata, anke re age
mekutwana ye meraro fa; o tee go Wena, le o tee go Moshe, le
o tee go Eliase. Ge a sa bolela, bonang, leru la go phadima la
ba khupetša: gomme bonang segalontšu go tswa lerung, se se
rilego, Yo ke Morwamoratwa wa Ka, Yoo Ke kgahlwago gabotse
ke yena; Mo kweng. Gomme ge barutiwa ba se kwele, ba wele
ka sefahlego sa bona, gomme ba tšhoga gagolo. Gomme Jesu o
tlile gomme a ba kgwatha, gomme a re, Tsogang, gomme le se
tšhoge. Gomme ge ba phagamišitše mahlo a bona, ga se ba bone
motho, ge e se Jesu a nnoši. Gomme ge ba fologa thaba, Jesu o
ba laetše, a re, Le se botše motho pono ye, go fihla ge Morwa
waMotho a tsogile gape bahung. Gomme barutiwa ba Gagwe ba
Mmotšišitše ba re, Gobaneng gona bamangwalo ba bolela gore
Eliase o swanetše go tla pele? Gomme Jesu o arabile gomme o
rile go bona, Eliase ka therešo o tla tla pele, le go bušetša dilo
tšohle. Eupša Ke re go lena, Gore Eliase šetše a tlile, gomme ga
se ba mo tseba, eupša ba dirile go yena e ka ba eng ba e ratilego.
Ka go swana Morwa wa Motho gape o tla tlaišwa ke bona. Ka
gona barutiwa ba kwešišitše gore O boletše go bona ka Johane
Mokolobetši.”

Bjale Mateo 16:28, e hlagišapele Mateo 17:l-13, Jesu o be a
rile, “Go ne ba bangwe ba emego fa, ba ba ka se latswego lehu,
go fihla ba bona Morwa wa Motho a etla ka mmušo wa Gagwe.”
Gomme baapostola ba bararo ba bone feela seo — lenaneo la
go tla la bobedi ga Gagwe. Ba Mmone a fetoga lebopo fale mo
godimo ga thaba. Seaparo sa Gagwe se be se phatsima bošweu
gomme sefahlego sa Gagwe se tagile boka letšatši bogodimong

bja lona. Gomme fale ge A bonagetše, go eme Moshe le Eliya ka
go lehlakore le le lela. Seo ke tlwa ka fao A tlago gape. Ka therešo
Eliya o tla tla pele le go retolla dipelo tša bana (monyalwa)
morago go Thuto ya Lentšu la Baapostola botate. Maleaki 4:5-6,
“Bonang, Ke le romela Eliya moprofeta pele ga go tla ga letšatši
le legolo le la go šiiša la Morena: gomme o tla retollela pelo ya
botate go bana, le pelo ya bana go botatagobona, gore Ke se tle
gomme ka otla lefase ka thogako.”

Israele šetše e le setšhaba. E ikeme bjale ka madira a yona,
a ka meetseng, tshepedišo ya poso, folaga, le tšohle tše di
sepelelanago le bosetšhaba. Eupša go sa šetše go phethagatšwa
ga Lengwalo leo le rego, “…goba a setšhaba se ka tswalwa ka
nako e tee?” Jesaya 66:8. Letšatši lela le etla ka pejana. Mohlare
wa mogo o khukhušitše mahlogedi a ona. Baisraele ba letile
Mesia. Ba Mo letile gomme ditetelo tša bona di kgauswi le go
phethagatša. Israele e tla tswalwagape Semoyeng, ka gobane
Seetša sa gagwe le Bophelo bja gagwe di kgauswi le go utollwa
go yena.

Ka go Kutollo 21:23, “Gomme toropokgolo ga se e hloke
letšatši, le ge e le ngwedi, go hlaba go yona: ka gobane letago la
Modimo le o bonegeditše, gomme Kwana ke seetša sa gona.” Ye
ke Jerusalema ye Mpsha. Kwana e tla ba ka go toropokgolo yela,
gomme ka lebaka la bogona bja Gagwe, go ka se be le seetša se
hlokagala. Letšatši le ka se hlabe le go phadima kua, ka gobane
Yena ke Letšatši le Seetša sa gona, Yenamong. Ditšhaba tšeo di
tlago ka go yona di tla sepela seetšeng sa Gagwe. A ga se la thaba
letšatši leo le re batametše? Johane o bone letšatši leo le etla. Le
bjalo, Morena Jesu, etla ka pela!

Maleaki 4:l-3, “Ka gobane, bonang, letšatši le etla, leo le
tla fišago bjalo ka onto; gomme baikgogomoši bohle, ya, le
badirabobe bohle, ba tla ba makobe: gomme letšaši leo le tlago
le tla ba tshuma, go rialo Morena wa Mašaba, gore le ka se ba
šadiše modu goba lekala. Eupša go lena ba ba boifago Leina
la Ka Letšatši la Toko le tla hlaba le phodišo ka diphegong
tsa Gagwe; gomme le tla ya pele, gomme la kgarama bjalo ka
mamane a lešaka. Gomme le tla gataka bababe; ka gobane ba tla
ba bjalo ka molora ka tlase ga kgato tša dinao tša lena ka letšatši
leo Ke dirago se, go rialo Morena wa Mašaba.” Šeo fao gape.
LETŠATŠI le hlabile ka maatla ohle a lona. Oo, maatla a Morwa
wa Modimo a phadima mo gare ga dihlomapone tše šupago tša
gauta. Šole O eme, Moahlodi, Yena yo a tlaišitšwego le go hwa
bakeng sa rena. O tšere kgalefo ya kahlolo Kgethwa godimo ga
Gagwemong. O gatile bofotlelo bja morara wa bogale bja kgalefo
ya Modimo a nnoši. Bjalo ka ge šetše re boletše, go modiradibe
segalontšu sa Gagwe se bjalo ka modumo wa phororokgolo goba
maphotho a betha ka maphotong a lehu godimo ga matšibogo a
maswika. Eupša go mokgethwa, segalontšu sa Gagwe se bjalo
ka modumo wa nokana e opelago gabose ge o patlama le go

khutša, o kgotsofetše ka go Kriste. Go phadimeng godimo ga
rena ka mahlasedi a Gagwe a borutho a lerato O re, “Se boifeng,
Ke nna Yo A Bego A Le, Yo A Lego, Yo A Tla Tlago; Ke nna
Ramaatlakamoka. Ntle le Nna ga go yo mongwe. Ke nna Alefa le
Omega, TŠOHLE tša yona.” Ke yena Lili ya Moeding, Naledi ya
go Taga ya Meso. Ke yo mobotsebotse go ba dikete tše lesome go
soulo ya ka. Ee, letšatši lela le legolo le komana go hlaba gomme
Letšatši la Toko le tla hlaba le phodišo ka diphegong tšaGagwe.

KRISTE WA GO FENYA

Kutollo l:17-18, “Gomme ge ke Mmona, ke wetše maotong a
Gagwe bjalo ka mohu. Gomme O beile seatla sa Gagwe se setona
go nna, a re go nna, Se boife; Ke nna Mathomo le Mafelelo: Ke
nna Yena Yoo a phelago, gomme, a be a hwile; gomme, bonang,
Ke a phela go ya go sa felego, Amene; gomme ke swere dikgonyo
tša hele le tša lehu.”

Ga go motho a ka kgonago go emelana le ditlamorago tša go
tlala tša pono yela. Maatla a gagwe a be a sepetše moka, Johane o
wetše maotong a Gagwe bjalo ka mohu. Eupša seatla sa Morena
ka lerato se mo kgwathile, gomme segalontšu sa tšhegofatšo se
rile, “Se boife. Se boife. Ke nna Mathomo le Mafelelo. Ke nna Yo
A phelago, gomme ke be ke hwile; gomme, bona, Ke a phela go
ya go sa felego.” Ke eng go ka boifša? Kahlolo yeo e Mo wetšego
kua sefapanong, kua lebitleng, le ge A theoga, e be e le bakeng
sa rena. O kgotleletše bohloko bjo bo tletšego bja ntho ya sebe
gomme kagona bjale ga go na go lahlwa go bona ba ba lego ka go
Kriste Jesu. Bonang ka kgonthe “Moemedi” wa rena ke wa rena
“Moahlodi.” Yena ke bobedi “Moemedi” le “Moahlodi.” Bjalo ka
Moahlodi “molato o fedile” — go fedile. Bjale kagona ga go na
go lahlwa. Gobaneng kereke e swanetše go boifa? Ke tshepišo
efe A kilego a šitwa go e bonagatša pele ga rena? Gobaneng re
swanetše go boifa kotlo goba lehu? Tšohle di fentšwe. Mofenyi
yo maatla šo. Šo Yena Yo a fentšego bobedi mafase a go bonwa
le a go se bonwe. E sego boka Alexander, yo a fentšego lefase
ka mengwaga ye masometharo tharo gomme a se tsebe tsela ye
nngwe go retologela bakeng sa phenyo ye nngwe, kafao o hwile a
le motšwasehlabelo wa sebe le bophelo bja ditshele. E sego boka
Napoleon, yo a fentšego Yuropa yohle eupšamafelelong a fengwa
kua Waterloo gomme a rakelwa go Elba, feela go ikhwetša a
fentšwe yenamong. Eupša ga se gona se ka go fenya Kriste. Yo
a fologilego bjale o rotogetše ka godimo ga bohle, gomme go
Yena go filwe Leina leo le lego ka godimo ga leina le lengwe
le le lengwe. Ee, O fentše lehu, hele, le lebitla, gomme o swere
dikgonyo tša tšona. Se A se bofollago se bofologile, gomme se A
se bofago se bofilwe. Ga go na go fetolwa ga sona. Ga se go be
le mofenyi pele ga Gagwe gomme ga a gona ntle le Yena. Yena
a nnoši ke Mophološi, Molopolodi. Yena ke Modimo a NNOŠI:
gomme “Morena Jesu Kriste” ke Leina la Gagwe.

“O se boife, Johane. O se boife, mohlape wo monnyane.
Tšohle tše Ke lego, o mojabohwa go tšona. Maatla a Ka ohle ke
a gago. Makgonatšohle ga Ka ke ga gago bjalo ka ge Ke eme
magareng ga gago. Ga se Ke tle go tliša poifo le go palelwa,
eupša lerato le tlhohleletšo le bokgoni. Maatla ohle a filwe Nna
gomme ke a gago go a šomiša. O bolela Lentšu gomme Ke tla
e phethagatša. Yeo ke kgwerano ya Ka gomme e ka se tsoge ya
palelwa.”

DINALEDI LE DIHLOMAPONE TŠE ŠUPAGO

Kutollo 1:20, “Sephiri sa dinaledi tše di šupago tše o di
bonego ka seatleng sa Ka se setona, le dihlomapone tše šupago
tša gauta. Dinaledi tše di šupago ke barongwa (batseta) ba
dikereke tše di šupago: gomme dihlomapone tše di šupago tše o
di bonego ke dikereke tše di šupago.”

Re šetše re hweditše therešo ya diphiri tše pedi tše. Oo, ga
se re utolle batseta ba šupago ba ke bomang, eupša ka thušo ya
Modimo re tla dira gomme sephiri sela se tla fetšwa. Mabaka a
šupago re a a tseba. A boletše ka go Lentšu, gomme re kamekana
le lengwe le le lengwe gore re tie go lebaka le la mafelelo le re
phelago ka go lona.

Eupša ka go hlodimela ga mafelelo ga go tswalela tema ye,
Mmoneng bjalo ka ge A eme fale magareng ga dihlomapone tša
gauta le dinaledi tše di šupago ka seatleng sa Gagwe se setona.
Oo, go amoga mohemo go Mmona a eme fale ka Bomodimo
bja Gagwe bjo bo Phagamilego. Ke Yena Moahlodi, Moprista,
Kgoši, Ntšhu, Kwana, Tau, Alefa, Omega, Mathomo le Mafelelo,
Tate, Morwa, Moya wo Mokgethwa, Yo A Bilego, Yo A Lego, Yo
A Tla Tlago, Ramaatlakamoka, OHLE KA GO BOHLE. Šole
Yena, Mothomi le Mophethi. Kwana yela e ne maswanedi! O
netefaditše maswanedi a Gagwe ge A rekile phološo ya rena
ka Yenamong. Bjale O eme ka maatla a Gagwe ohle le letago
la Gagwe lohle le dilo tšohle di gafetšwe go Yena bjalo ka
Moahlodi.

Ee, šole O eme magareng ga dihlomapone, le dinaledi ka
seatleng sa Gagwe. Ke bošego, ka gobane ke nako ye re šomišago
mabone bakeng sa seetša, gomme yeo ke nako ge dinaledi di
bonwa di phadima le go bonagatša seetša sa letšatši. Gomme
ke leswiswi. Kereke e sepela ka tumelo ka leswiswing. Morena
wa gagwe o tlogetše lefase le eupša Moya wo Mokgethwa o sa
phadimela ntle ka kereke, o efa seetša go lefase le la kgale la go
rogakwa ka sebe. Gomme dinaledi tšela di bonagatša seetša sa
Gagwe gape. Seetša se nnoši ba nago le sona ke seetša sa Gagwe.
Go leswiswi gakaakang — go tonya semoyeng gakaakang. Efela
ge A etla ka magareng ga yona go seetša le borutho, gomme
kereke e matlafaditšwe gomme ka Yena e dira mediro yeo A e
dirilego.

Oo, nke re ka hwetša go Mo getsola bjalo ka ge Johane a
dirile. Ke batho ba mohuta ofe re swanetšego go ba, re eme pele
ga Gagwe letšatši leo!

Ge eba ga o sešo wa Mo neela bophelo bja gago, anke o
retollele pelo ya gago go Modimo nakong ye, gomme o kwatame
fase thwi moo o lego, gomme o kgopele tshwarelo ya Gagwe
bakeng sa dibe tša gago, gomme o neele bophelo bja gago go
Yena. Gona re tla leka go batamela Mabaka a Šupago a Kereke
mmogo; gomme ge re dira ke rapela gore Modimo o tla thuša
mohlanka yo wa go se swanele go utolla Lentšu la Gagwe
go lena.



4  MENGWAHA E SEVEN YA KEREKE 



TEMA YA BORARO

LEBAKA LA KEREKE YA EFESO

Matseno GoMabaka A Kereke
Go re le kgone go kwešiša ka botlalo molaetša wa Mabaka

a Kereke ke tla rata go hlaloša dikokwane tša go fapafapana
tšeo di ntumeletšego go fihlelela go maina a batseta, botelele bja
mabaka, le mabaka amangwe a a amegago go yona.

Ka gore thuto ye e be e swanetše go ba ye kgolo nkilego ka
ke ka e tšea go fihla nakong ye, ke nyakile Modimo lebaka la
matšatši amantši bakeng sa tšušumetšo yaMoyawoMokgethwa.
Morago ke feela ke ilego ka bala Mangwalo go Mabaka a Kereke
le go hlola ka go dihistori tše dintši tša kereke di ngwadilwego ke
borahistori ba go se tšee lehlakore kudu bao ke kgonnego go ba
hwetša. Modimo ga se a šitwa go araba thapelo ya ka, ka gore ge
ke be ke sa bala Lentšu le dihistori, ke ile ka kgontšhwa ke Moya
woMokgethwa go bona go tatologa phethene yeo e lokologanago
go kgabola mengwagakgolo le thwi ka go le la bjale, letšatši la
mafelelo.

Sekgonyo se ke se filwego ke Morena seo ka sona ke
kgonago go hlatha motseta wa lebaka le lengwe le le lengwe
ke sa Mangwalo kudu. Gabotse se ka bitšwa Sekgonyoswika
sa Beibele. Ke kutollo ya gore Modimo ga a tsoge a fetoga, le
gore ditsela tša Gagwe ga di fetoge bjalo ka ge A sa dire. Ka go
Bahebere 13:8 e re, “Jesu Kriste o a swana maabane, le lehono,
le go ya go ile.” Mmoledi 3:14-15, “Ke a tseba gore, eng kapa
eng Modimo a e dirago, e tla ba go ya go ile: ga go se se tla
go bewa go sona, goba e ka ba eng e tlošwago go sona: gomme
Modimo o a se dira, gore batho ba boife pele ga Gagwe. Seo se
ilego sa ba gona se gona bjale; gomme se se tla bago gona šetše
se ile sa ba gona; gomme Modimo o nyaka tše di fetilego.” Še
fa: Modimo wa go se fetoge ka ditsela tša go se fetoge. Se A se
dirilego MATHOMONG O tla swanela ke go ya pele a se dira go
fihla se dirwa lekga la MAFELELO. Go ka se tsoge gwa ba le
phetogo. Šomiša seo go Mabaka a Kereke. Mohuta wa monna
yoo Modimo a mo kgethetšego lebaka la pele, le ka fao Modimo
a bonagaditšego ka go bodiredi bja monna yola, e tla ba mohlala
go mabaka ohle a mangwe. Se Modimo a se dirilego ka go lebaka
la mathomo la kereke ke se A nyakago go se dira ka go mabaka
ohle a mangwe.

Bjale re tseba tlwa go tšwa go Lentšu le le rekotilwego ke
MoyawoMokgethwa ka fao yamathomo, goba kereke ya setlogo,
e theilwego le ka fao Modimo a iponagaditšego Yenamong ka
go yona. Lentšu ga le kgone go fetoga goba go fetolwa gobane
Lentšu ke Modimo. Johane 1:1, “Mathomong go be go le Lentšu,
gomme Lentšu le be le le le Modimo, gomme Lentšu e be e le
Modimo.” Go fetola lentšu le letee la lona, bjalo ka ge Efa a

dirile, go tliša sebe le lehu, ebile bjalo ka ge e bolela ka go
Kutollo 22:18-19, “Ge motho e ka ba mang a ka oketša go dilo
tše, Modimo o tla oketša go yena dikotlo tšeo di ngwadilwego ka
pukung ye: gomme ge motho e ka ba mang a ka tloša go tšwa
go mantšu a puku ya seprofeto se, Modimo o tla tloša karolo ya
gagwe go tšwa go Puku ya Bophelo, le go tšwa go toropokgolo ye
kgethwa, le go dilo tše di ngwadilwego ka pukung ye.” Kagona,
se kereke e bilego ka Pentecost ke kelo. Yeo ke phethene. Ga go na
phethene ye nngwe. Ga go tshwenyege se dirutegi di se bolelago,
Modimo ga SE a fetola phethene yela. Se Modimo a se dirilego
ka Pentecost O swanetše go ya pele a se dira go fihla mabaka a
kereke a tswalelwa.

Le ge dirutegi di ka le botša lebaka la baapostola le fedile,
le se ke la e dumela. Setatamente se se bjalo se fošagetše
ka mabaka a mabedi. Sa pele, ke phošo go akanya ga go sa
na baapostola ba rilego, feela ka gobane ba lesomepedi ba
setlogo ba hwile. Moapostola go ra “moromiwa”; gomme go na
le baromiwa ba bantši lehono, eupša ba bitšwa baromiwa. Ge
feela batho ba bitšwa le go rongwa ka Lentšu la Bophelo go ne
lebaka la boapostola le kgatlampana. Sa bobedi, ba bolela ka
lebaka la “maatla a bonagaditšwego a Moya wo Mokgethwa”
bjalo ka ge a fedile ge e sa le Beibele e feditšwe. Seo ga se
therešo. Ebile ga go le Lengwalo le letee go šišinya seo, eupša
ba bantši ba fetša ka go bolela ka tsela ye nngwe. Netefatšo
ya rena še gore bobedi bja dikgopolo tše ke maaka. Ditiro
2:38-39, “Morago Petro o rile go bona, Sokologang, gomme le
kolobetšweng yo mongwe le yo mongwe wa lena mo Leineng
la Jesu Kriste bakeng sa tebalelo ya dibe tša lena, gomme le
tla amogela mpho ya Moya wo Mokgethwa. Ka gore tshepišo ye
ke ya lena, le go bana ba lena, le go bohle bao ba lego kgole,
bontši ka fao Morena Modimo wa rena a tla go bitša.” Tshepišo
ya maatla ao baapostola ba tladitšwego ka ona ka Pentecost ke
a “lena (Bajuda), le go bana ba lena (Bajuda), le go bohle bao ba
lego kgole (Bantle), le go ba bantši bjalo ka ge Morena Modimo
wa rena A tla go ba bitša (bobedi Mojuda le Montle).” Go fihlela
ge A emiša go bitša, molaetša wa Pentecostal le maatla di ka
SE EMIŠE.

Se kereke e bilego le sona ka Pentecost ke tokelo ya gagwe
e sa bakišwego. Setlogong, o bile le Lentšu la Modimo le le
sekilego. O bile le maatla a Moya a bonagaditšwe ka maswao le
matete a mantši le dimpho tša Moya wo Mokgethwa. Bahebere
2:1-4, “Kagona re swanetše go fa šedi ye kgolo go dilo tše re di
kwelego, gore di se ke tša re lahlegela e ka ba ka nako efe. Ka
gobane ge Lentšu le le boletšwego ke barongwa le be le tiile,
gomme karogo le go se kwe go gongwe le go gongwe (go Lentšu)
go amogetše kotlo ya tshwanelo; re tla phonyokga bjang, ge re
hlokomologa phološo ye kaaka; yeo mathomong e boletšwego ke
Morena, gomme ya tiišetšwa go rena ke bona ba ba Mo kwelego;

Modimo gape a ba hlatsetša, bobedi ka maswao le matete, le ka
mehlolo ya go fapana, le dimpho tša Moya wo Mokgethwa, go
ya ka thato ya Gagwe mong?” Kereke yela ya setlogo e be e se ya
beakanywa ke batho. E be e hlahliwa ke Moya wo Mokgethwa.
E be e se ye kgolo kudu. E be e hloilwe le go nyatšwa. E be
e gateletšwe. E ile ya hlomarwa go fihla lehung. Eupša e be e
botegetše Modimo. E dutše le phethene ya setlogo ya Lentšu.

Bjale le se arošwe fa. Ge ke boletše goreModimo le ditsela tša
Gagwe ga di ke tša fetoga, ga se ke bolele gore kereke le batseta
ba yona ba ka se kgone fetoga. Kereke ga se Modimo. Kafao e
kgona go fetoga. Eupša se ke se boletšego e bile gore ka lebaka
la Modimo wa go se fetoge ka ditsela tša go se fetoge re kgona
go boela morago mathomong gomme ra bona tiro ya Modimo ya
mathomo le go phethagala gomme gona ra ahlola ka seelo seo.
Ke ka fao go dirwago. Kereke ya Therešo ka mehla e tla leka go
swana le ya setlogo ka Pentecost. Kereke ya Therešo ya lehono e
tla leka go batamela kgauswi yela ya pele ya mathomo. Gomme
batseta go dikereke, ba ne Moya wa go swana wa Modimo ka
go bona, ba tla leka go batamela kgauswi moapostola Paulo.
Ba ka se be go swana le yena tlwa; eupša batseta ba therešo e
tla ba bona bao ba tlago kgauswikgauswi le Paulo, yo a bego a
lokologile go batho bohle, a kgokeletšwe go Modimo, gomme a
file ntle Lentšu la Modimo le nnoši, gomme o bonagaditše Moya
wo Mokgethwa ka maatla. Ga go yo mongwe gape a ka go e dira.
Le swanetše go šoma go tšwa go ya setlogo. Ka ge sa go swana
se tswala sa go swana, Kereke ya Therešo ka mehla e tla ba yona
yeo e lekago go latela dikgato tša bathomi ba yona ka Pentecost
gomme batseta ba gagwe ba tla latela moapostola Paulo, motseta
wa mathomo go lebaka la mathomo la kereke. Go bonolo bjalo,
le go makatša goo.

Ka sekgonyo se, bonolo bjalo, efela go makatša bjalo, ke
kgonne, ka thušo ya Moya wo Mokgethwa, go bala Puku ya
Kutollo le dihistori gomme ka hwetša ka go tšona lebaka le
lengwe le le lengwe, motseta yo mongwe le yo mongwe, botelele
bja lebaka le lengwe le le lengwe, le karolo ye yo mongwe le
yo mongwe a e bapetšego ka go morero wa Modimo go tloga
Pentecost go ya go bofelong bja mabaka ale.

Ka ge bjale le kwešiša ka fao re ahlolago seKereke ya Therešo
e bilego bjalo ka sona (se e bilego ka Pentecost le se a bilego
ke go lebaka la baapostola bjalo ka ge go beilwe ka go Lentšu
ka go Puku ya Ditiro) re ka kgona go šomiša molao wa go
swana go bontšha ka fao kereke e paletšwego. Phošo ya motheo,
goba diphošo, tše di huhumetšego ka go kereke ya mathomo
gomme tša utollwa ka go Puku ya Ditiro le Kutollo le gape ka
go Diepistola di tla bonagatšwa go bonala kudu le kudu ka go
lebaka le lengwe le le lengwe le hlatlamago, go fihla re etla
go go nyamelela ga therešo ka go la mafelelo, goba Lebaka la
Laodikea.



68 TLHAROLLO YA MABAKA A ŠUPAGO A KEREKE

Bjale go tšwa go sekgonyo se sa mathomo se re se
amogetšego sa Morena, go tla se sengwe gomme ka go nnyane
therešo ya go makatša. Ke boletše gore Kereke ya Therešo ka
mehla e tla leka go swana le ge e bile ka go Puku ya Ditiro.
Yeo ke nnete tlwa. Eupša re hweditše gore Lentšu gape le ruta
tšhwahlelo ya phošo go fihlela go ne go nyamalala ga go felela
ga therešo mo letšatšing la mafelelo ge Morena a batametše
go bonala. Potšišo bjale e a tsoga ka dikgopolong tša rena; a
Modimo o šikologa ba Gagwe gomme a ba lesa ba wela ka gare
ga seemo sa phoro ya mafelelo? Le gatee, ka gobane Lengwalo le
bolela ka go hlaka kudu ka go Mateo 24:24, gore “Mokgethiwa”
A KA SE forwe. “Gobane go tla tloga Bokriste ba maaka, le
baprofeta ba maaka, gomme ba tla bontšha maswao le matete
a magolo; kudu gore, GE GO BE GO KGONEGA, ba tla fora
yena mokgethiwa.” Ke eng gona? Karabo e hlakile pele ga rena.
Go ne Kereke ya Therešo le kereke ya maaka. Go ne Morara
wa Therešo le morara wa maaka. Eupša nneteng kereke yela
ya maaka, mmele wa morara wa maaka, ka mehla o tla leka go
tšea leemo la Kereke ya Therešo gomme ya gapeletša gore yona,
gomme e sego Mokgethiwa, ke bona ba therešo le go rereša. Ya
maaka e tla leka go bolaya ya Therešo. Ke ka fao go bilego ka
go Puku ya Ditiro, ke ka fao e beilwego ka go mabaka a šupago,
gomme ke ka fao e boletšwego ka go Diepistola tša go fapana.
Ke ka fao e bilego. Ke ka fao e lego bjale. Ke ka fao e tla bago.
E kase fetoge.

Bjale a re šetšeng kudu gore ga ra hlakahlakana go fihla fa.
Kagona re tla nyaka Lentšu go netefatša tleleimi ye. A re yeng
morago go Puku ya mathomong, Genesi. Ka Serapeng sa Edene
go be go le mehlare ye MEBEDI. O tee wa go loka; o tee o mobe.
O tee o tšweleditše BOPHELO, wo mongwe o tšweleditše Lehu.
Go be go ne bana ba babedi bao setlogong ba neetšego sehlabelo
go Modimo. Anke ke boeletše seo, BOBEDI ba neetše dihlabelo
go Modimo. Genesi 4:3-5, “Gomme mo go sepeleng ga nako go
diragetše, gore Kaine o tlišitše kenywa ya tšhemong moneelo go
Morena. Gomme Abele, le yena o tlišitše leitšibolo go mohlape
wa gagwe le makhura a lona. GommeMorena o hlomphile Abele
le sehlabelo sa gagwe: eupša go Kaine le go sehlabelo sa gagwe
ga se A se hlompha.” Eupša o tee (Kaine) o be a le yo mobe,
e le wa tatagwe (yola Yo Mobe), mola Abele a le moloki pele
ga Morena. Gape, go bile le bana ba babedi go tšwa nameng ya
batswadi ba go swana. Ba be ba le mafahlana a Isaka le Rebeka.
Yo motee o be a kgethilwe ke Modimo gomme yo mongwe a le
moganwa. Bobedi ba rapetše Modimo. Ka go taba ye nngwe
le ye nngwe go bile le go ama go rapela Modimo. Ka go taba
ye nngwe le ye nngwe yo mobe o hloile moloki le go hlomara
moloki. Ka go ditaba tše dingwe yo mobe o fediša moloki. Eupša
hlokomelang. Ba bjetšwe mmogo. Ba phetše mmogo. Bobedi ba
dirile ditleleimi go Modimo le go rapela Modimo.

Diswantšho tše di tšweletša ka phethagalo seswantšho sa
Morena Jesu Kriste ge A boletše gore mmušo wa magodimong
o be o swana le monna yo a bjetšego peu ya go loka, fela go ba
le lenaba le etla le go bjala mphoka magareng ga dipeu tšela tše
dibotse. Modimo ga se a bjale mphoka. Sathane o bjetše mphoka
wola thwi magareng ga peu ye botse ya Modimo. Mehuta yela
ye mebedi ya dibjalwa (batho), go tšwa go dipeu tše pedi tša go
fapana, ba gotše mmogo. Ba jele dijo ka go lefase la go swana, ba
abelane letšatši la go swana, pula, le dipoelo tšohle tše dingwe,
gomme bobedi di bunnwe lebakeng la tšona. Afa le a e bona?
Le se tsoge la lebala ditherešo tše ge re ithuta mabaka a kereke
gomme moragorago le mahuto. Gomme ka godimo ga tšohle, le
se lebale gore ke ka go lebaka le la mafelelo, ge mphoka o bofša
bakeng sa go tshungwa ga ona, gore ba tlo kgoromeletša ntle
korong yeo e tla bunwago ke Morena.

Ke nyaka go rwala kgopolo ye tsela yohle go kgabola, kafao
a re yeng kgato pejana. A le kile la ithuta histori ya ditsošeletšo?
Bjale tsošeletšo e bontšha mosepelo wa Modimo mo maatleng.
Gomme nako ye nngwe le ye nngwe Modimo a sepela, Sathane
o fale go sepela le yena. Ga e nke ya palelwa. Mo matšatšing a
tsošeletšo ye Kgolo yaWelsh (gomme batho ba bantši ga ba tsebe
se), mabolota digafa a tletše ka pela, gomme go bile le pealatšo
ye kgolo ya maatla a diabolo go goga šedi go tloga go Modimo.
Go ngwadilwe gore mo letšatšing la Wesley batho ba be ba dira
dilo tša moswananoši tšeo ka kgonthe di bego di le tša Sathane
go leka go kwera bobotse le maatla a Modimo. Mo letšatšing la
Luther go boletšwe gore mehlolo ya bodiredi bja gagwe ga se e
dule ka go taba ya gore o atlegile go gwabela Kereke ya Katoliki
ya Roma, eupša mohlolo o dutše ka go taba o kgonne, gomme
o dirile, go dula a le tswee le go felela monaganong ka gare ga
mahlanya ao gantši a bego a tlala ka, le go hlahliwa ke, meboya
ye šele. Gomme ge le ka be le hlokometše ka bodiredi bjo bja
nako ya mafelelo, le ka be le lemogile tšhwahlelo ya go swana ya
meboya yamaaka le emebe. Go swanetše go ba ka tsela yeo. Bjale
ke a holofela le go tshepa le ne monagano wa semoya go lekanela
go swara seo, gomme la swarelela go sona.

Feela go tswalelela ntlha ye ya merara wa Therešo le wa
maaka e kopakopana le go bontšha meboya ye mebedi yeo e
šomago, anke re lebelele ka go I Johane 4:1-4, le Juda 3, 4, 12.
“Barategi, le se dumele moya wo mongwe le wo mongwe, eupša
lekang meboya ge eba e le ya Modimo: ka gobane baprofeta ba
maaka ba bantši ba tšwetšentle ka lefaseng. Moya waModimo le
o tseba ka se: Moya wo mongwe le wo mongwe woo o pakago
gore Jesu Kriste o tlile nameng ke wa Modimo: gomme moya
wo mongwe le wo mongwe wo o sa pakego gore Jesu Kriste o
tlile nameng ga se wa Modimo: gomme wo ke wona moya wa
molwalekriste, woo le boditšwego ka wona gore o etla; gomme
LE BJALE ŠETŠE o le lefaseng. Lena le ba Modimo, bana

ba bannyane, gomme le ba fentše (moya wa molwalekriste): ka
gobane yo mogolo ke Yena (Moya wa Modimo) yoo a lego ka
go lena, go feta yena yoo a lego ka lefaseng.” Juda 3, 4, 12,
“Barategi, ge ke tšere maatla ka moka go le ngwalela ka ga
phološo ya go swana, go hlokegile go nna go le ngwalela, le go
le hlohleletša gore le hlabanele ka tiišetšo tumelo ye e kilego
ya fiwa BAKGETHWA. Ka gobane go ne BANNA TSOKO (e se
go Bakgethwa) ba khukhunetše ka gare ba sa lemogwe” (ba ga
se ba tla ka šakeng ka LEMATI gomme kagona ke bahlakodi),
“bao ba bilego kgaleng ba beelwa go tshenyego ye, banna
BAHLOKAMODIMO, ba retolla mogau wa Modimo wa rena go
dikganyogo, le go gana Morena Modimo a nnoši, le Morena wa
rena Jesu Kriste.” “Ba ke bona e lego kgobogo menyanyeng ya
lena, ge ba keteka LE lena, ba iphepa ntle le poifo.” Go ka se
ganetšwemo sefahlogong saMangwalo a gore Kereke ya Therešo
le kereke yamaaka di tsenelane, go beng di bjetšwemmogo eupša
tša dipeu tša go fapana.

Bjale gona, ke a nagana go ne se sengwe gape le swanetšego
go se tseba. Dikereke tše šupago tše di bolelwago ke Johane
di ka Asia Minor gomme tšohle ke dikereke tša Bantle. Ga a
bolele le kereke ka Jerusalema yeo ka bontši e lego Sejuda le
mohlomongwe feela Bantle ba se nene ka go yona. Lebaka ke
gore Modimo o šotologile go tloga go Bajuda go ya go Bantle.
Kagona mabaka ka moka a kereke ke Modimo a šomana le
Bantle, le go biletšantle Monyalwa wa Montle go Yenamong. Seo
se dira “Mabaka a Kereke” le “Botlalo bja Bantle” selo se tee
le sa go swana. Ditiro 13:44-48, “Gomme ka letšatši la sabatha
la go latela go nyakile go tlile toropokgolo ka moka mmogo go
kwa Lentšu la Modimo. Eupša ge Bajuda ba bone mašabašaba,
ba ile ba tlala ka mona, gomme ba bolela kgahlanong le dilo
tše di bego di bolelwa ke Paulo, ba ganetša le go rogaka. Ka
gona Paulo le Baranaba ba tlala bogale, gomme ba rile, Go
be go hlokega gore Lentšu la Modimo pele le swanetše go ba
le boditšwe lena: eupša go boneng gore le a le gana, gomme
le ipona lenabeng go se swanelwe ke bophelo bjo bosafelego,
bonang, re retologela go Bantle. Ka gobane Morena o re laetše
bjalo, a re, Ke go beile go ba seetša go Bantle, gore wena o be
phološo pheletšong ya lefase. Gomme ge Bantle ba kwele se, ba
ile ba thakgala, le go tumiša Lentšu la Morena: gomme ba bantši
bao ba beetšwego bophelo bjo bosafelego ba dumetše.” Baroma
11:1-8, “Gona ke re, Afa Modimo o lahlile batho ba Gagwe?
Modimo o a gana. Ka gobane le nna ke Moisraele, wa peu ya
Abraham, wamolokowa Benyamine. Modimo ga se a lahla batho
ba Gagwe ba A ba tsebilegopele. Na ga le tsebe se Mangwalo a
se boletšego ka Eliase? ka fao a begilego Israele go Modimo, a re,
Morena, ba bolaile baprofeta ba Gago, le go epolla dialetara tša
Gago; gomme ke tlogetše ke le tee, gomme ba nyaka bophelo bja
ka. Eupša phetolo ya Modimo go yena e rileng? Ke ipoloketše

Nnamong banna ba dikete tše šupago, ba ba sa khunamelago
seswantšho sa Baali. Ebile go bjalo le ka nako ye ya bjale gape go
ne mašalela go ya ka kgetho ya mogau. Gomme ge eba ka mogau,
gona ga e sa le ka mediro: go sego bjalo mogau ga e sa le mogau.
Eupša ge e le ka mediro, gona ga e sa le mogau: go sego bjalo
modiro ga e sa le modiro. Go reng bjale? Israele ga se e hwetše
seo e bego e se nyaka; eupša kgetho e se hweditše, gomme bohle
ba foufaditšwe (go ya ka ge go ngwadilwe,Modimo o ba file moya
wa boroko, mahlo gore ba se bone, le ditsebe gore ba se kwe;) go
fihla letšatšing le.”

Baroma 11:25-29, “Ka gobane ga ke rate, baena, gore le
hloke tsebo ka sephiri se, gore le se be bohlale go dikgopolo
tša lenabeng; gore bofofu ka seripa bo diragetše go Israele, go
fihlela Botlalo bja Bantle bo tlile. Gomme kafao Israele yohle e
tla phološwa: bjalo ka ge go ngwadilwe, Go tla tla Molopolodi
go tšwa Tsione, gomme o tla tloša bokgopo bjohle go Jakobo:
ka gobane ye ke kgwerano ya Ka go bona, ge Ke tla tloša dibe
tša bona. Ge go eya ka Ebangedi, ke manaba bakeng sa lena:
eupša ge e le go kgomeng kgetho, ke baratwa bakeng sa botate.
Ka gobane dimpho le pitšo yaModimo di ntle le tshokologo.”

Dikereke tše di šupago tše di lego ka Asia Minor di bile
le dimelo tše rilego ka gare ga tšona, ka go letšatšikgwedi lela
la bogologolo, se se bilego kenywa ye e budulego ya mabaka a
moragorago. Tše di bego di no ba peu dibjalwa morago fale di
tlile moragorago ka punong ya go butšwa, ebile bjalo ka ge Jesu
a rile, “Ka gore ge ba dira dilo tše go mohlare wo motala, go tla
dirwa eng go wa go oma?” Luka 23:31.

MOLAETŠA GO LEBAKA LA KEREKE YA EFESO

Kutollo 2:1-7

Go morongwa wa kereke ya Efeso ngwala; Dilo tše go bolela
Yena Yoo a swerego dinaledi tše di šupago ka seatleng sa Gagwe
se setona, Yo a sepelago magareng ga dihlomapone tše di šupago
tša gauta;

Ke tseba mediro ya gago, le katano ya gago, le kgotlelelo ya
gago, le ka fao o sa kgotlelelego ba elego ba babe: gomme o ba
lekile ba ba rego ke bona baapostola, gomme ga se bona, gomme
o ba hweditše go ba baaketši:

Gomme o rwele boima, gomme o kgotleletše, gomme o katane
bakeng sa Leina la Ka, gommewa se lape.

Go le bjalo Ke ne sengwe ke go solago, gobane o tlogetše
lerato la gago la pele.

Kagona gopola moo o welego gona, gomme o sokologe,
gomme o dire mediro ya pele; goba go sego bjalo Ke tla tla go

wena ka pela, gomme ke tla tloša sehlomapone sa gago go tloga
madulong a sona, ntle le ge o sokologa.

Eupša o na le se, gore o hloile mediro ya Banikolaite, ye le
Nna ke e hloilego.

Yo a nago le tsebe, anke a kwe se Moya o se botšago dikereke;
Go yena yo a fenyago Ke tla mo fa go ja go Mohlare wa Bophelo,
Wo o lego gare ga paradeisi ya Modimo.

MOTSETA

Motseta (morongwa) wa kereke ya Efeso e be e le moapostola
Paulo. Gore o be a le motseta go lebaka la mathomo la nako ya
Bantle e ka se ganetšwe. Le ge Petro a filwe maatlataolo go bula
mabati go Bantle, go filwe Paulo go ba moapostola le moprofeta
wa bona. O be a le Moprofeta Motseta go Bantle. Ofisi ya gagwe
ya boprofeta, ye ka yona a amogetšego kutollo ya go tlala ya
Lentšu go Bantle, e mo tiišeditše bjalo kamoapostolamotseta wa
bona. Baapostola kua Jerusalema ba dumelelane go se. Bagalatia
1:12-19, “Ka gobane ga se ke e amogele go tšwa go motho, ebile
ga se ka e rutwa, eupša ka kutollo ya Jesu Kriste. Ka gobane
le kwele ka ga tshokologo ya ka mo nakong ya go feta ka go
bodumedi bja Bajuda, ka fao ke hlomerego kereke ya Modimo
go fetiša tekanyo, le go e šuhla: le go atlega ka go bodumedi
bja Bajuda go feta ba bantši ba dithaka tša ka go setšhaba sa
gešo, ke fišegelwa kudu ka ga metlwae ya botate. Eupša ge go
kgahlile Modimo, Yo a nkarogantšego go tšwa popelong ya mme
wa ka, gomme a mpiditše ka mogau wa Gagwe, go utolla Morwa
wa Gagwe ka go nna, gore nke ke Mo rere gare ga bahetene;
ka pelapela ga se ke rerišane le nama le madi: ebile ga se ke ye
Jerusalema go bona ba e bego e le baapostola pele ga ka; eupša
ke ile ka Arabia, gomme ka boela morago ka Damaseko. Gona
ka morago ga mengwaga ye meraro ke rotogetše Jerusalema go
bona Petro, gomme ke dutše le yena matšatši a lesometlhano.
Eupša ba bangwe ba baapostola ga se ke bone motho, ge e se
Jakobo ngwanabo Morena.” Bagalatia 2:2, “Gomme ke rotogetše
ka kutollo, gomme ka boledišana le bona Ebangedi yela ke e
rerago magareng ga Bantle, eupša ka sephiring go bona bao
ba bego ba tsebalega, gore ka tsela mang ke se ke ka kitima,
goba ke kitimetše, lefeela.” Bagalatia 2:6-9, “Eupša go ba ba ba
bonagetšego ka mokgwa wo mongwe, (e ka ba eng ba bego ba
le, ga go tshwenye go nna: Modimo ga a bebe motho sefahlego:)
ka gobane ba ba bonagetšego go ba ka mokgwa wo mongwe ka
ditherišanong ga se ba oketša selo go nna: eupša ka lehlakoreng
le lengwe, ge ba bone gore Ebangedi ya bagosebolle e gafetšwe go
nna, bjalo ka ge Ebangedi ya balebollo e bile go Petro; (gobane
Yena Yo a bego a dira ka maatla ka go Petro go boapostola go
balebollo, wa go Swana o be a le ka go nna ka maatla go Bantle:)
gomme ge Jakobo, Kefase, le Johane, ba ba bonagetšego go ba

dikokwane, ba bone mogau woo ke o filwego, ba file nna le
Baranaba seatla se setona sa kopanelo; gore re swanetše go ya go
bahetene, gomme bona go balebollo.” Baroma 11:13, “Ka gobane
ke bolela le lena Bantle, bjalo ka ge ke le moapostola wa Bantle,
ke godiša ofisi ya ka.”

Paulo o hweditše kereke ya Efeso e ka ba bogareng
bja ngwagakgolo wa mathomo. Se se re kgontšha go bea
letšatšikgwedi la mathomo a Lebaka la Kereke ya Efeso; e ka
ba 53 A.D.

Mohuta wa bodiredi bja gagwe o beile phethene yeo batseta
bohle ba kamoso ba swanetšego go e fihlelela, gomme gabotse bo
beile phethene go modiredi yo mongwe le yo mongwe wa therešo
waModimo, le ge a ka se fihlelele go bogodimo bjoo ka go sekgao
sa seprofeto bjalo ka ge Paulo a dirile. Bodiredi bja Paulo bo bile
le boleng bja gomenagana ga raro gomme bo bile ka tsela ye:

Sa pele go tšohle, Paulo ka phethagalo o be a botegetše
Lentšu. Ga se a nke a aroga go tloga go lona go sa tshwenyege
tefo. Bagalatia 1:8-9, “Eupša le ge e le rena, goba morongwa
go tšwa legodimong, a rera ebangedi e ka ba efe go lena e
sego ye re le reretšego yona, a a be morogakwa. Bjalo ka ge re
boletše peleng, ke sa bolela bjalo gape, Ge motho e ka ba ofe
a rera ebangedi e šele go lena e sego ye le e amogetšego, a a be
morogakwa.” Bagalatia 2:11, 14, “Eupša ge Petro a tlile Antioka,
ke emelane le yena sefahlegong, gobane o be a solega.” “Eupša
ge ke bona gore ga se ba sepela ka go otlologa go ya ka therešo ya
Ebangedi, ke boletše le Petro pele ga bona bohle, Ge wena, o le
Mojuda, o phela ka mokgwa wa Bantle, gomme se sego bjalo ka
ge Bajuda ba dira, gobaneng o gapeletša Bantle go phela bjalo
ka ge Bajuda ba dira?”

I Bakorinthe 14:36-37, “Gobaneng? Lentšu la Modimo le
tšwile go lena? goba le tlile go lena le nnoši? Ge monna e ka ba
ofe a inagana yenamong go ba moprofeta, goba wa semoya, anke
a amogele gore dilo tšeo ke le ngwalelago kemelao yaMorena.”

Hlokomelang gore Paulo o be a se wa mokgatlo, eupša a
hlahlwa keMoya, bjalo ka geModimo a sepetše godimo gaMoshe
go hlahla Israele go tšwa Egepeta. Khansele ya Jerusalema ga se
nke ya romela Paulo ntle, goba ya ba le maatla a itšego goba
taolo godimo ga gagwe. Modimo, gomme Modimo a nnoši, o
dirile go roma le go hlahla. Paulo o be a se wa batho, eupša wa
Modimo. Bagalatia 1:1, “Paulo, moapostola, (e sego wa batho,
ebile e sego ka motho, eupša ka Jesu Kriste, le Modimo Tate, Yo a
Mo tsošitšego go tšwa bahung).” Bagalatia 2:3-5, “Eupša le Tito,
yo a bego a le nna, a le Mogerika, ga se a gapeletšwa go bolla:
gomme ka lebaka la banešu ba maaka ba tsenego ba sa lemogwe,
ba ba tlilego ka sephiri go sea bolokologi bja rena bjo re nago le
bjalo ka go Kriste Jesu, gore ba re tliše ditlemong: go bona ga se

re ba fe lefelo ka go ineela, aowa, e sego le ka iri; gore therešo ya
Ebangedi e ke e tšwelepele le lena.”

Sa bobedi, bodiredi bja gagwe bo be bo le maatleng a Moya,
ka ona a bonagatša Lentšu le le boletšwego le go ngwalwa. I
Bakorinthe 2:1-5, “Gomme nna, banešu, ge ke tlile go lena, ga
se ka tla ka polelo ya go kgahliša goba ya bohlale, go tsebagatša
go lena bopaki bja Modimo. Ka gobane ga se ke rate go tseba
e ka ba eng magareng ga lena, ge e se Jesu Kriste, gomme Yena
a bapotšwego. Gomme ke bile le lena bofokoding, le ka poifo,
le ka go thothomela gagolo. Gomme polelo ya ka le thero ya ka
e be e se ka mantšu a go foretša a bohlale bja motho, eupša ka
ponagatšo ya Moya le maatla: gore tumelo ya lena e se thewe
ka go bohlale bja batho, eupša ka go maatla a Modimo.” Ditiro
14:8-10, “Gomme fale go dutše monna tsoko wa Lisitara, maoto
a gagwe a sa šome, a golofetše go tloga popelong ya mmagwe, yo
a sa nkago a ke a sepela: wa go swana o kwele Paulo a bolela:
yoo a mo lebeletšego ka go tsepelela, gomme a bone gore o bile
le tumelo go ka fodišwa, o boletše ka lentšu le go hlaboša, Ema
thwi ka maoto a gago. Gomme o tabogile le go sepela.” Ditiro
20:9-12, “Gomme fale go dutše mo lefastereng lesogana tsoko
le le bitšwago Oitiko, a swerwe ke boroko bjo bogolo: gomme
ge Paulo a le botelele go rereng, a kotimela fase ka boroko,
gomme o wetše fase go tšwa lebatong la boraro, gomme a tšewa
a hwile. Gomme Paulo a theogetše tlase, gomme a mo patlamela,
gomme amo gokaretša o rile, Se tshwenyegeng lenabeng; gobane
o sa phela. Ge ka morago a phafogile gape, gomme a ngwathile
borotho, gomme a jele, gomme a boletše botelele nakwana, ebile
go fihla go hlaba ga letšatši, kafao o tlogile. Gomme ba tlišitše
lesogana le phela, gomme ba homotšega kudu.” Ditiro 28:7-9,
“Ka dikarolong tša go swana go be go le thoto ya kgoši ya
sehlakahlaka, yo leina la gagwe e bego e le Pubulio; yo a re
amogetšego, gomme a re fa marobalo ka kamogelo matšatši a
mararo. Gomme go diragetše, gore tatago Pubulio o be a robetše
ka letadi le le teng ye khubedu: yoo Paulo a ilego go yena, gomme
a rapela, le go bea diatla tša gagwe go yena, gomme a mo fodiša.
Kafao ge se se dirilwe, ba bangwe gape, ba ba bilego le malwetši
ka sehlakahlakeng, ba tlile, gomme ba fodišwa.” II Bakorinthe
12:12, “Ka therešo maswao a boapostola a dirilwe magareng ga
lena ka kgotlelelo, kamaswao, lematete, lemediro yemaatla.”

Sa boraro, o bile le kenywa ye e bonalago ya bodiredi bja
gagwe bja go fiwa ke Modimo. II Bakorinthe 12:11, “Ke fetogile
lešilo ka go itheta; le nkgapeleditše: gobane nkabe ke retilwe ke
lena: gobane ga se gona se ke lego morago go bona baapostola
bagolo, le ge ke se selo.” I Bakorinthe 9:2, “Ge ke se moapostola
go ba bangwe, efela ntle le pelaelo ke yena go lena: gobane
setswalelo sa boapostola bja ka ke lenaMoreneng.” II Bakorinthe
11:2, “Gobane ke ne lehufa go lena ka lehufa la semodimo:
gobane ke le beeleditše go monnamogatša o tee, gore ke le

neele bjalo ka kgarebe e se nago bosodi go Kriste.” Paulo e bile
mokgwawa go tliša mašabašaba a dinku tša Bantle; o ba fepile, o
ba hlokometše, go fihlela ba tšweleditše kenywa ya toko gomme
ba loketše go kopana le Morena bjalo ka karolo ya monyalwa
wa Bantle.

Mo nakong ya go fiwa ga Kutollo, go ya ka setlwaedi, Paulo
o be a šetše a hwile mohwelatumelo, eupša Johane o be a
tšwetšapele legatong la gagwe tlwa bjalo ka ge Paulo a dirile
mo matšatšing a bodiredi bja gagwe. Lehu la Paulo, pele ga ge
Kutollo e fiwa, le ga nnyane ga le fediše taba ya gore o be a
le motseta go Lebaka la Kereke ya Efeso, ka gobane motseta
go lebaka le lengwe le le lengwe, go sa kgathale ke neng a
bonagalago goba a tlogago, ke yena yo a huetšago lebaka leo
bakeng sa Modimo ka mokgwa wa bodiredi bja ponagatšo ya
Lentšu. Paulo o be a le monna yoo.

TOROPOKGOLO YA EFESO

Toropokgolo ya Efeso e be e le ye nngwe ya ditoropokgolo tše
tharo tše kgolokgolo tša Asia. E be e fela e bitšwa toropokgolo
ya boraro ya tumelo ya Bokriste, le Jerusalema ya pele, gomme
Antioka ya bobedi. E be e le toropokgolo ya go huma kudu.
Mmušo e be e le wa Roma eupša polelo e be e le Segerike.
Borahistori ba dumela gore Johane, Maria, Petro, Andrea le
Filipi bohle ba boloketšwe ka go toropokgolo ye botse ye. Paulo,
yo a hweditšego tumelo ya therešo ka go toropokgolo ye, o bile
modiša fa feela e ka ba mengwaga ye meraro; eupša ge a be
a se gona mohlapeng o be kgafetšakgafetša, ka thapelo, a ba
sekegela. Timotheo o bile pišopo ya yona yamathomo. I Timotheo
1:1-3, “Paulo, moapostola wa Jesu Kriste ka taelo ya Modimo
Mophološi wa rena, le Morena Jesu Kriste, Yo a lego kholofelo
ya rena; go Timotheo, morwa wa ka mong tumelong: Mogau,
kgaogelo, le khutšo, go tšwa go Modimo Tatawešu le Jesu Kriste
Morena wa rena. Bjale ka ge ke go kgopetše go šala ka Efeso, ge
ke ile Matsedonia, gore o ke o laele ba bangwe gore ba se rute
thuto e šele.”

Lona leina, Efeso, le ne tlhalošo ya go tlaba ya go menagana,
“Go nepa,” le go “Hlephiša.” Ditlhologelo tša godimo tša lebaka
le tšeo di thomilego ka botlalo bja Moya, “botebo bja Modimo,”
bjoo ka bjona ba bego ba nepile go pitšo ya godimo ya Modimo,
e thoma go neela tsela go mokgwatebelelo wa šedi ye nnyane.
Go latela Jesu Kriste ga go ba le mafolofolo a mannyane go
thomile go iponagatša bjalo ka sebeela gore gomabaka a kamoso
senamelwa sa tlhago se bitšwago kereke se tla nwelela ka go a go
befa “mabotebo a Sathane.” E be e thomile go hlepha gomme e
gogolwa. Lebaka le be le šetše le kgeloga. Le be le tlogetše lerato
la lona la pele. Peu ye nnyane e bjetšwego ka go Lebaka lela
la Efeso letšatši le lengwe e tla gola ka go moya wa phošo go

fihlela dinonyana tšohle tše mpe tša sebakabakeng di tla agela
makaleng a lona. Mohlašana wola wo monnyane o tla bonala o
sa kgopiše kudu go tlhaologanyo ya motho go Efa yola yo Moswa
(Kereke ye Mpsha) gore gape o tla forwa ke Sathane. Lebaka la
Efeso lemo file monyetla wa tše kaonekaone tšaModimo, gomme
lebakanyana o ile a fenya, gomme morago a hlephiša, gomme ka
go sona sebaka sela sa go se šetše Sathane o bjetše peu ya gagwe
ya go senya ka go felelela.

Bjona bodumedi bja Efeso bo kaya ka phethagalo lebaka le
la mathomo la kereke gomme le bea mokotaba wa mabaka a a
tlago. Sa pele, tempele ya manobonobo ya Diana, yeo e bego e
agwamengwaga yementši, e boloketše ka go dikgoro tša yona tše
kgethwa seswantšho sa go befa le go se lemogege kudu, sa Diana
seo motho a ka go se nagana. Ka kgonthe o be a sa swane le e ka
ba sefe sa diswantšho tša gagwe di dutšego ka go ditempele tše
dingwe di gafetšego go yena. O be ka bonolo a no ba seswantšho
sa mosadi sa go hloka sebopego seo mafelelong se sobetšego ka
gare ga kota yeo a bego a betletšwe ka go yona. Gomme matsogo
a gagwe a mabedi a be a bopilwe ka ditshipi tše pedi tše bonolo.
Se se bontšha ka phethagalo bjang moya wa molwalekriste o
tlemolotšwego ka go lebaka la mathomo. Fale o be a tlemolotšwe
magareng ga batho, gomme efela a se tšee sebopego gore a se
tšhoše batho. Efelamatsogo amabedi a ditshipi a bontšhitše gore
e be e le maikemišetšo a gagwe go šilaganya modiro wa Modimo
ge a dira tsenelelo ya gagwe. Gomme ga go yo a bonagetšego go
mo lemoga goba se a bego a se dira. Eupša letšatši le lengwe ba
tla lemoga, ge ka matsogo ale a tshipi “mediro” ya gagwe e e ba
“thuto,” gomme thuto ya gagwe e ebamolaowammušo.

Lenaneo la tirelo ya tempele gape le utolla kudu. Ba be,
sa pele, baprista ba be ba le bašatakollwa. Boprista bjo bja
go pholofatšwa bo bontšhitšepele bopholo bja batho ba ba tla
fapogago go tloga go Lentšu, ka gobane batho ba ba tleleimilego
go tseba Modimo ka ntle ga Lentšu ba no ba go opafala ka
bophelo bjalo ka mošatakollwa wa go pholofala. Sa bobedi,
tempele e bile le bapristagadi ba dikgarebe ka gare ga yona ba ba
bego ba dira ditiro tša bodumedi tša tempele. Se se bonagaditše
pele letšatši le tshepedišo le sebopego, mekgwatlwaelo le mediro,
di tla tšeelago legato la Moya woMokgethwa gomme diponagalo
tša go kgahliša di ka se hlwe di tlatša tempele ya Modimo. Ka
godimo ga bona bohle go be go le moprista yo mogolo, monna
wa maatla a sepolitiki le khuetšo ya setšhaba, a swantšha se
se bego se šetše se kgatlampana, le ge se sa bonagatšwe kudu,
ke gore, kereke go se go ye kae e tla neelwa go boetapele bja
motho ka dipeakanyo tša motho le maikemišetšo amotho gomme
“go rialo Moya wo Mokgethwa” e ka se sa ba kgonthe ye e
phelago. Gomme ka tlase ga bona bohle go be go le makgoba
a tempele ao a bego a se na kgetho eupša go obamela bogolwane
bja bodumedi. Se se ka ra eng eupša letšatši le tla tla ge baruti ba

dikholoro, ka tsenatseno ya sepolitiki, thušo ya mmušo, le go bea
legatong la Lentšu le Moya bakeng sa thutotumelo, thutotaelo, le
boetapele bja motho, di tla dira malokomakgobamola baetapele
ba itokonya ka bohumi bjo bo hweditšwego ka bobe gomme ba
ipshina ka maipshino a bona a ditšhila, gomme batho ba go
šokiša bao ba bego ba swanetše go direlwa go ya ka Modimo,
bjale ba fetogile bahlanka.

JESU, MOTSETA LE DIKEREKE TŠA GAGWE

Kutollo 2:1, “Dilo tše go boletše Yena Yoo a swerego dinaledi
tše šupago ka seatleng sa Gagwe se setona, Yo a sepelago
gare ga dihlomapone tše di šupago tša gauta.” Yo ke Yena Yo
go boletšwego, “Jesu wa go Swana yo ke BOBEDI Morena le
Kriste.” Šole Yena, Yena le Morena Modimo Ramaatlakamoka
a Nnoši, gomme ntle le Yena ga go yo mongwe. Šole Yena,
Mophološi (“phološo ke ya Morena,” Jona 2:9) o sepela magareng
ga dikereke go kgabola mabaka a šupago. Se A bilego ka
go lebaka la mathomo ke Yena sona ka go mabaka ohle. Go
modumedi yo mongwe le yo mongwe, ke Yena Jesu Kriste wa go
swana, maabane, le lehono, le go ya go ile. Se A kilego a se dira
O sa se dira, gomme o tla ya pele a se dira.

Bjale le tla lemoga gore Jesu o sepela a nnoši magareng ga
dikereke tša Gagwe. Ga go yo mongwe gape le Yena. Ebile ka
nnete go ka se be, gobane ke Yena a nnoši a tlišitšego phološo
ya gagwe, gomme a mo rekollotše ka madi a Gagwe mong ke
wa Gagwe. Yena ke Morena le Mong wa gagwe. O Mo fa letago
lohle gomme letago leo A ka se le abelane le yo mongwe. Ga
go na mopapa le Yena. Ga gona pišopomogolo le Yena. Maria,
mme wa mmele wa Gagwe wa lefaseng, ga a na le Yena. Ga
a bolele gomme a retologela go Tate, gobane Yena ke Tate. Ga
a retologe go fa ditaelo go Moya wo Mokgethwa, ka gobane
Ke yena Modimo, Moya wa gosafelego, gomme ke Bophelo bja
Gagwe bjo bo elelago le go pompa ka gare ga kereke go e fa
bophelo, gomme ntle le Yena go ka se be le bophelo. Phološo ke
ya Morena.

Ga go na yo mongwe le Yena ge A gata phišo ya bogale
bja kgabo ye e fišago. E be e se yo mongwe, eupša YENA Yo a
fegilwego sefapanong gomme a neetše madi a Gagwe. Ke yena
Mothomi leMophethi wa tumelo ya rena. Ke yenaAlefa le Omega
ya phološo ya rena. Re beeleditšwe go Yena gomme e sego yo
mongwe. Ga se rena ba kereke. Ke rena ba Gagwe. Lentšu la
Gagwe ke molao. Dithutotumelo, dithutotaelo, melaolawana le
melaotheo ga di ne taolo go rena. Ee, ke Jesu a NNOŠI Yo a
sepelago magareng ga dikereke. Ke Modimo ka go yena, a rata le
go dira ka thatobotse ya Gagwe. Le se tsoge la lebala seo. Le na
le kamano e tee feela le Modimo gomme Modimo o na le kamano
e tee feela le lena— yeo ke JESU, gomme JESUANNOŠI.

Šole Yena le dinaledi tše šupago ka seatlang sa Gagwe se
setona. Seatla se setona goba letsogo le bolela ka maatla le
maatlataolo a Modimo. Pesaleme 44:3, “Ka gobane ga se ba
hwetša naga go ba ya bona ka tšhoša ya bona beng, ebile ga se
letsogo la bona le ba phološitšego: eupša seatla se setona saGago,
le letsogo la Gago, le seetša sa sefahlego sa Gago, ka gobane
Wena o ba gaogetše.” Ka seatleng sela se setona sa maatla go
ne dinaledi tše šupago, ba, go ya ka Kutollo 1:20, ke batseta
ba dikereke tše di šupago. Se se laetša gore wona maatla le
maatlataolo a Modimo a ka morago ga batseta ba Gagwe go
lebaka le lengwe le le lengwe. Ba ya pele ka mollo le maatla
a Moya wo Mokgethwa ka Lentšu. Bona ke dinaledi gobane
ba bonagatša seetša. Seetša se ba se bonagatšago ke seetša sa
Gagwe. Ga ba na seetša sa bona beng. Ga ba gotetše mello ya
bona beng, gore batho ba ke ba sepele mo seetšeng sa ditlhase
tša bona. Jesaya 50:11. Ke bošego, gobane ke nako ye dinaledi
di tšwelago ntle. Ke bošego bja leswiswi la sebe, ka gobane
bohle (ebile lefase ka moka), ba dirile sebe gomme kgafekgafe ba
hlaelwa letago la Modimo. Baroma 3:23.

Batseta ba ba šupago ba ba tsebagatša Modimo go batho.
Yo a ba amogelago, o amogela Yena Yo a ba romilego. Johane
13:20. Ba bolela le go dira godimo ga maatlataolo a Gagwe. O
ema ka morago ga bona ka maatla ohle a Modimohlogo. Mateo
28:18-20, “Gomme Jesu o tlile gomme a bolela le bona, a re,
MAATLA OHLE a filwe go Nna legodimong le lefaseng. Eyang
ka gona, gomme le rute ditšhaba tšohle, le ba kolobetša mo
Leineng la Tate, le la Morwa, le la Moya wo Mokgethwa: le ba
rute go obamela dilo tšohle e ka ba dife Ke le laetšego tšona:
gomme, bonang, KE NA LE LENAKAMEHLA, ebile le go fihla
bofelong bja lefase (pheletšong ya mabaka).” Kafao šebale fale,
ba tletše ka Moya woMokgethwa le tumelo, ba tuka ka mollo wa
Modimo, ba swere pele Lentšu la therešo, gomme šole O eme go
ba thekga. Gomme naganang ka yona, ga go modumedi le o tee
ka go lebaka e ka ba lefe a hlokilego go lla ka pelong ya gagwe,
“Oo, gore nkabe ke bile morago fale ka go lebaka la mathomo
ge baapostola ba ronngwe le mathomo.” Ga GO ne bohlokwa go
lebelela morago. LEBELELANG GODIMO! Bonang Yena Yo le
bjale a sepelago magareng ga dikereke go kgabola mabaka ohle.
Bonang Yena Yo a swanago maabane le lehono, le go sa felego;
gomme Yo a sa kego a fetoga e ka ba ka semelo goba ditsela tša
Gagwe. Moo ba babedi goba ba bararo ba kgobokanego mmogo
mo Leineng la Gagwe, šole Yena o kamagareng ga bona! Gomme
e sego feela magareng ga bona bjalo ka molebeledi a sa dirego
selo, goba bjalo ka morongwa wa go tšea pego; eupša šole O eme
fale a hlagiša tlwa se A lego — Bophelo le Mophediši le Mofi wa
dimpho tše dibotse tšohle go kereke. Haleluya!

“Yo a sepelago magareng ga dihlomapone tše di šupago tša
gauta.” Mantšu ale a rereša bjang ge a lebeletšwe go ya ka

Lengwalo, le le Mo hlalošago bjalo ka “Kriste Yo a lego Bophelo
bja rena.” Ka gobane Kriste, ka nnete, ke bophelo bja kereke. Ga
e na bophelo bjo bongwe. Ntle le Yena e no ba gabonolo sosaete
ya bodumedi, tlelapa, kgobokano ya go se re selo ya batho. Bjalo
ka setoto se kgabišitšwe le go apešwa e sa no ba setoto, kafao
kereke, ga go tshwenye se mananeo a yona le maitapišo a yona a
bogegago a ka go e fihlelela, ntle le Kriste e no ba setopo le yona.
Eupša le Yena magareng ga yona, le Yena a e hlohleletša, e ba
go kgahlego ya ohle “Gagwe mmele, botlalo bja Gagwe bjoo bo
tlalago gohle ka go bohle.” Gomme yona iri ye O sepelamagareng
ga sehlomapone sa gauta sa lebaka la mafelelo. Se A bilego ge A
be a sepela mo lebakeng sa mathomo ke Yena sona bjale ka go
lebaka le la mafelelo. Jesu Kriste wa go SWANA, MAABANE, le
LEHONO, le GO YA GO ILE.

“Dihlomapone tše šupago tša gauta.” Ka go Ekisodo 25:31, e
re, “Gomme o tla dira sehlomapone sa gauta ye e SEKILEGO:
sehlomapone se dirwe sa mošomo wo o SETLILWEGO: leoto
la sona, le makale a sona, le sedibelwana sa sona, le dinoko
tša sona, le matšoba a sona, a tla ba a go swana.” Kereke
ya therešo ya Jesu Kriste, monyalwa, o swantšhwa le gauta
ye e SEKILEGO. Toko ya gagwe ke toko ya GAGWE.
Ditholanakgopolo tša gagwe ke ditholanakgopolo tša GAGWE
mong tša letago. Boitsebišo bja gagwe bo hwetšwa ka go Yena.
Se A lego, o swanetše go se bonagatša. Se A nago le sona, o
swanetše go bonagatša. Ga go na molato ka go yena. Yena o
tagile gohle ka gare le ka ntle. Go tloga mathomong go ya
bofelong ke modiro wa Morena wa gagwe, gomme mediro ya
Gagwe yohle e phethagetše. Gabotse ka go yena go bokantšwe le
go bonagatšwa ga bohlale bjo bo safelego le morero wa Modimo.
Motho a ka e hlaologanya bjang? Motho a ka kgona go e kwešiša
bjang? Le ge re sa kgone go dira seo, re ka se amogela ka tumelo,
gobane Modimo o se boletše.

Eupša sehlomapone se ga se feela sa gauta, ke gauta ye e
SETLILWEGO. E betlilwe ka seatla ya gauta ye e setlilwego,
go ya le ka polane ya yona ye e filwego ke Moya. Ka ntle ga
Morena le Mong wa gagwe, Jesu Kriste, a go kile gwa ba le batho
ba ba setlilwego le go hlwekišwa kudu bjalo ka monyalwa wa
Jesu Kriste? Ka kgonthe o tlatša ditlaišo tšeo Kriste a di šiilego
morago. Dithoto tša gagwe di a thopša. Bophelo bja gagwe bo
kotsing. O tšewa bjalo ka dinku tša go hlabja. O a bolawa letšatši
lohle. O tlaišega kudu, eupša ka go yona yohle ga a itefeletše,
ebile ga a dire ba bangwe go tlaišega. Monyalwa yo wa go ratega
wa Kriste o swanelwa ke Ebangedi. Gomme bjalo ka ge gauta
e a bopega, mola mphiri o tla ngwathega ge o setlwa, gauta ye
ya Modimo e tla rwala tlaišego ya yona bakeng sa Morena, a
sa kobege, a sa ngwathege, a sa senyege, eupša a bopilwe bjalo
ka selo se sebotse le lethabo go ya go ile ka diteko le meleko ya
bophelo bjo.

KRISTE O RETA BA GAGWE MONG

Kutollo 2:2-3, “Ke tseba mediro ya gago, le katano ya gago,
le kgotlelelo ya gago, le ka fao o sa kgotlelelego ba elego ba babe:
gomme o ba lekile ba ba rego ke bona baapostola, gomme ga
se bona, gomme o ba hweditše go ba baaketši: gomme o rwele
boima, gomme o kgotleletše, gomme o katane bakeng sa Leina la
Ka, gomme wa se lape.”

Ke mo gobotse bjang Mophološi a reta le go boaboela bana
ba Gagwe. O tšea maikarabelo a go tlala a mokgwatebelelo le
maitshwaro a bona a makaone a semoya. O a tseba gore go na
le bofokodi magareng ga bona, eupša go le bjalo ga A goeletše
kgahlanong le bjona. A seo ga se no ba bjalo ka Morena? O tseba
ka fao a ka re hlohleletšago ka go ditaba tša maleba le go re
efoša go ditaba tše di sa lokago. Bohle re ka ithuta thuto ye botse
thwi fa go sepedišeng kereke le malapa a rena. Gomme bokaone
gape, bohle re ka ithuta thuto ye botse ka gore Modimo o dira
le yo mongwe le yo mongwe wa rena tlwa ka tsela ye. O se tsoge
wa nyefiša, Mokgethwa wa Modimo, gobane Modimo ga a hloke
kgaogelo go lebala katano ya gago ya lerato. E ka ba eng re e
dirago, ebile le go fa komiki ya meetse a go tonya go yo mongwe,
go nemoputso le tšhegofatšo go tšwa goMorena.

“Ke tseba mediro ya gago, katano ya gago, le kgotlelelo ya
gago.”Ge O sepela magareng ga kereke ya Gagwe, O a lemoga ka
ga tlaišo ya batho ba Gagwe, gomme O a tshwenyega. Bjalo ka
ge go bile ka matšatšing a bothopša ka Egepeta ge A kwele dillo
tša bona, Yena Yo a sa fetogego o sa kwa dillo tša bagatelelwa
ge A sepela magareng ga bona. Lona lentšu, katano, le šupetša
tapišego ka kgatelelo. Batho ba Modimo ga ba Mo šomele feela
ka katano ya lerato, eupša ba tlaišega bakeng sa Gagwe ka
lethabo. Ba a kgotlelela go rwaleng joko. Lebaka le la mathomo
le tlaišegile tlhomaro ye kgolo. E ile ya swanelwa go šoma ka
thata go rera Ebangedi le go phatlalatša therešo. Pitšo ya bona
ya godimo mo bophelong e bile go hlankela Modimo, gomme ge
dikholofelo tša bona mo bophelong di senyegile ba kgotleletše
gomme ba gafetše tšohle go Yena Yo a tshepišitšego moputso wa
go se fele ka legodimong bakeng sa se ba se tlogetšego bakeng sa
Gagwe mo lefaseng.

Ke nagana re swanetše go ema fa gomme re šogane le
kgopolo yeo batho ba Modimo ba bilego ka mehla gomme ka
mehla ba tla hlomarwago. Le a tseba gore Genesi ke puku ya
mathomo, gomme se le se hwetšago se thomile fale se tla ya pele
thwi go kgabola Kutollo gomme se ka se tsoge sa fetoga. Fale
re bona gore Kaine o hlomere le go bolaya Abele ka gobane wa
moragorago o kgahlile Modimo. Morago re bona seswantšho sa
go phethagala ka go morwa wa Abraham wa nama, Ishmaele,
yo a gokilego le go lwa le morwa wa tshepišo, Isaka. Gomme go
bile le Esau, yo a hloilego Jakobo gomme nkabe a mmolaile, ge

nkabe Modimo a se tsene gare. Ka Testamenteng ye Mpsha re
hwetša Judase a eka Jesu, mola ditshepedišo tša ngwagakgolo
wa mathomo di lekile go senya badumedi ba peleng. Bana ba
lefase le, ba laolwa ke diabolo, ba hloile bana ba Modimo ba
ba laolwago ke Moya.

Ga go tshwenyege ka fao Mokriste a lokilego le go loka pele
ga setšhaba, le ka fao a tletšego kgaogelo go mogagabo, a sa dire
selo eupša botse, anke a ipolele Kriste bjalo ka Mophološi wa
gagwe le go dumela go šoma ga dimpho tša Moya woMokgethwa
ka maleme, seprofeto, phodišo le mehlolo, gomme o tla solwa.
Moya wa lefase le o hloile Moya wa Modimo, gomme ka gobane
ga o kgone go fenya Moya wa Morena o leka go senya sebjana ka
go sona Moya wa Therešo o dulago.

Tlhomaro le meleko ke tlhago, ke karolo ya setlwaedi ya
bophelo bjaMokriste. Go ne selo se nnoši o ka se dirago ka tšona.
Di gafele tšohle go Modimo, se ahlole, gomme tlogelela mediro
ya tšona ya ntle le kahlolo yamafelelo go Yena.

“Wena ga o kgone go kgotlelela bona ba e lego ba babe:
gomme o ba lekile ba ba rego ke bona baapostola, gomme ga
se bona, gomme o ba hweditše go ba baaketši.” Baefeso ba ba
dumetše gore batho baModimo ba swanetše go ba ba bakgethwa.
Go ya ka temana ye ba tšere dikgato go boloka mme go hloka
komelo ya sebe. Ka go bonagala gagolo bokgelogi bo be bo šetše
bo thomile. Sebe se be se tsene ka gare ga kereke. Eupša ba be
ba obametše mantšu a Paulo ge a rile ba tloše yo mobe magareng
ga bona. Ba be ba le batho ba ba aroganego. Ba be ba tšwile
lefaseng, gomme bjale ba be ba sa ye go dumelela lefase go tsena
makgatheng ga bona. Ba ka se dudišane le sebe ka kerekeng.
Bokgethwa e be e se polelwana go bona goba sekapolelo; e be
e le mokgwa wa bophelo.

“O ba lekile ba ba rego ke bona baapostola, gomme ga
se bona, gomme o ba hweditše go ba baaketši.” Nna, seo ke
setatamente sa go lebanya. “O ba lekile bona ba ba ipitšago
baapostola bonabeng.” A seo ga se boikgantšho? Ke tokelo efe
batho ba nago go leka bale ba ba ipitšago baapostola bonabeng?
Gomme ba ba leka bjang? Oo, ke rata se. Sese ka go Bagalatia
1:8, “Eupša le ge e le rena, goba morongwa go tšwa legodimong,
a rera ebangedi e ka ba efe go lena e sego ye (šetšego) re le
reretšego yona, a a be morogakwa.” E bile baapostola ba ba
tlišitšego Lentšu la setlogo go batho. Lentšu lela la setlogo ga
le kgone go fetoga, ebile le ge e le khutlo goba thaladi ya lona.
Paulo o tsebile e bile Modimo Yo a boletšego le yena, kafao o
rile, “Le ge nka tla gomme ka leka go le fa kutollo ya bobedi,
ka leka go dira phetogo ye nnyane go se ke se filego setlogong,
anke ke be morogakwa.” Le a bona, Paulo o tsebile gore kutollo
ya mathomo e be e nepagetše. Modimo ga a kgone go fa kutollo
ya mathomo, morago kutollo ya bobedi. Ge A dirile, O tla be a

fetola monagano wa Gagwe. A ka fa kutollo gomme a oketša go
yona, bjalo ka ge a dirile ka Serapeng sa Edene ge A tshepišitše
Peu go mosadi, gomme moragorago o hlaotše gore Peu yela e be
e swanetše go tla ka Abraham, gomme moragorago o rile e tla
tla ka mothalo wa madi a go swana go Dafida. Eupša e be e le
kutollo ya go swana. E no fa batho tshedimošo ye ntši go ba thuša
go amogela le go e kwešiša. Eupša Lentšu la Modimo ga le kgone
go fetoga. Peu e tlile tlwa bjalo ka ge go utolotšwe. Haleluya.
Gomme re bona se baapostola bale ba maaka ba bego ba se dira.
Ba tlile le lentšu la bona beng. Baefeso bale ba tsebile Lentšu
lela bjalo ka ge Paulo a le rutile. Ba be ba tletše ka Moya wo
Mokgethwa ka go bewa diatla tša Paulo. Ba lebeletše baapostola
bale ba maaka ka leihlong gomme ba rile, “Ga le bolele se Paulo
a se boletšego. Lena le, kagona, ba maaka.” Oo, seo se tukiša pelo
ya ka. Boelang morago go Lentšu! Ga se lena bao ka kgonthe le
lekago moapostola, le moprofeta le morutiši, KE LENTŠU LE
LE BA LEKAGO. Le lengwe la matšatši a go ya go tla moprofeta
go Lebaka la Kereke la Laodikia gomme le tla tseba ge eba ke
yena wa kgonthe wa go rongwa go tšwa go Modimo goba aowa.
Ee le tla dira, gobane ge a le wa Modimo O TLA BA KA GO
LENTŠU LELA TLWA BJALO KA GE MODIMO A LE FILE
PAULO. A KA SE KE A AROGA GO TLOGA GO LENTŠU
LELA NAKWANA, E SEGO LE KA NTSEKANA E TEE. Ka
go lebaka lela la mafelelo, ge go tla ba le baprofeta ba maaka
ba bantši ba tšwelelago, šetšang gomme le bone ka fao ba yago
pele go le botša gore ge le sa ba dumele le se ba se bolelago,
le tla lahlega; eupša ge MOPROFETA yola wa LETŠATŠI LA
MAFELELO a etla tiragalong, ge ka therešo a le moprofeta yola,
o tla be a goeletša, “Boelangmorago go Lentšu goba le lahlegile.”
A ka se age godimo ga kutollo goba tlhathollo ya sephiri, eupša
godimo ga Lentšu. Amene, le Amene!

Baprofeta ba ba maaka ke diphiri tša megabaru tše Paulo a
boletšego ka tšona. O rile, “Mohla ke tlogile ba tla leka go tla le
go tleleima kutollo ya go lekana; eupša morero wa bona ga se go
le hola, eupša go le senya.” Ditiro 20:27-32, “Ka gobane ga se ke
tšhabe go le botša keletšo ka moka ya Modimo. Kagona šetšang
go lenabeng, le go mohlape ohle, wo Moya wo Mokgethwa o le
dirilego bahlokomedi godimo ga ona, go fepa kereke ya Modimo,
ye A e rekollotšego ka madi a Gagwe mong. Ka gobane ke
tseba se, gore ka morago ga go tloga ga ka go tla tsena diphiri
tša megabaru magareng ga lena, ba sa išego felo ka mohlape.
Gape le go lena seng go tla tsoga banna, ba ba bolelago dilo
tša go fapoga (mantšu le dikgopolo tša bona beng, e sego tša
Modimo), go gogela barutwana ka morago ga bona. Kagona
šetšang, gomme le gopole, gore mo sebakeng sa mengwaga ye
meraro ga se ka kgaotša go le sebotša bošego le mosegare wo
mongwe le wo mongwe ka meokgo. Gomme bjale, banabešu, ke
le neela go Modimo, le go Lentšu la mogau wa Gagwe, le le

kgonago go le aga, le go le fa bohwa magareng ga bona bohle
ba ba hlwekišitšwego.”

Johane o tsebile ka ga bona, gape, ka gobane o boletše ka
go I Johane 4:1, “baprofeta ba maaka ba bantši ba (šetše) ba
ile ntle ka lefaseng.” Moya wola wa molwalekriste o be o šetše
o šwahletše kereke, gomme o be o dira ka go ya kgahlanong le
Lentšu. Gobaneng fa ke mo tšohle di thomilego. Thwi fa ka go
lebaka la mathomo la kereke. Ba be ba šetše ba gana Lentšu
gomme ba hloma dithutotaelo le difilosofi tša bona sebakeng
sa Lentšu. Seo ke molwalekriste, gobane Jesu ke Lentšu. Go
lwa le Lentšu ke go lwa le Jesu. Go lwa le Lentšu ke go ba
molwalekriste, ka gobane Moya le Lentšu ke se SETEE. Ge o
elwa le Lentšu, o swanetše go ba molwalekriste. GOMME GE E
THOMILEKAGOKEREKE YAMATHOMOE SWANETŠEGO
GOLAGOFIHLABOFELONGGEETŠEATAOLO. Gomme seo
ke tlwa se le tla go se bona ge re akaretša mabaka ka moka. E
thoma ye nnyane ka kgonthe go Lebaka la Efeso gomme e gola
ka go lebaka le lengwe le le lengwe go fihlela ya go lwa le Lentšu,
tshepedišo ya molwalekriste e tšea taolo ka go felelela gomme go
se palelwa ga Lentšu go hlaswitšwe ke baapostola ba maaka ba
kereke ya maaka.

Bjale go bonolo go hwetša tebelelo ya phošo ya se re bolelago
ka sona gobane ke dira se go tia kudu. Se ka kwagala go lena o ka
re go lwa le Lentšu go, moya wa molwalekriste, ke go hlaswa mo
go feletšego ga Lentšu, kganetšo ya Beibele e fihlago go ganwa
ga yona. Aowa mohlomphegi. Ga se seo. Se se lego ke, ke Kutollo
22:18-19, “Gobane ke pakela motho yo mongwe le yo mongwe yo
a kwago mantšu a seprofeto sa puku ye, Ge motho e ka ba mang
a ka oketša go dilo tše, Modimo o tla mo okeletša dikotlo tšeo di
ngwadilwego ka pukung ye: gomme ge motho e ka ba mang a ka
tloša go tšwa go mantšu a puku ye ya seprofeto, Modimo o tla
tloša karolo ya gagwe go tšwa go Puku ya Bophelo, le ka ntle ga
toropokgolo ye kgethwa, le go tloga go dilo tše di ngwadilwego ka
pukung ye.” Ke go fetolwa ga ebile feela lentšu le LETEE ka go
tloša goba go oketša go lona. Ke mathaithai a setlogo a Sathane
ka Serapeng sa Edene. O nno oketša lentšu le letee le lennyane
go se Modimo a se boletšego. Seo se e dirile. Se tlišitše lehu le
tshenyego. Gomme ka Efeso, e be e no ba go swana. Feela lentšu
le oketšwa, feela lentšu le tlošwa, le go lwa le Lentšu, moya wa
molwalekriste o thoma go atlega.

A le e hweditše bjale? Mafahlana ale a mabedi šeale gape.
Mehlare yela ye mebedi šele gape, e gola lehlakore ka lehlakore
ka lefaseng la go swana, e eja go tšwa go dijo tša go swana, e
enwa go tšwa go pula ya go swana, gomme e holega ka letšatši la
go swana. Eupša e tšwa go dipeu tša go FAPANA.Mohlare o tee o
GOLentšu laModimo, tlwa bjalo ka geModimo a le file, gomme o
a le rata le go le obamela. Mohlare wo mongwe o tšwa go peu yeo
e lwago le Lentšu la Modimo gomme o le fetola moo o nyakago. O

bea legatong dithutotumelo le dithutotaelo tša ona mong bakeng
sa Lentšu la therešo le le phelago tlwa bjalo ka ge Kaine a dirile,
yo a feleditšego a bolaile Abele. Eupša le se boifeng mohlape wo
monnyane. Dulang le Lentšu.Bolokang Lentšu lela magareng ga
lena le diabolo. Efa ga se a dira seo gomme o šitilwe. Gomme ge
kereke e nyefiša go Lentšu o ya ka go mabotebo a leswiswi la
Sathane.

“Gomme o rwele boima, gomme o kgotleletše, gomme o
katane bakeng sa Leina laKa, gommewa se lape.”Se e no nyakile
go swana bjalo ka ge go boletšwe ka go temana ya 2. Eupša ka
go temana ya 2 modiro, katano, le kgotlelelo di be di etšwa go
hlapetšeng Lentšu le lekgethwa le le gafetšwego go bona. Ka fao
ba rakilego manaba. A diala tše ba bilego go Paulo. Eupša ka go
temana ye tlhomaro ya bona le meleko le kgotlelelo di godimo ga
Leina le le šegofetšego la Jesu.

Le a tseba gore ga go tlabe gore, gobane ke Lentšu le Leina
tšeo di tlišago lenaba le tšhologela ka morago ga rena bjalo
ka lefula. Lentšu lela le le maatla le le bonagaditšwego ka
diphodišo, maswao, matete, le dipontšho tše dingwe, di dirile
Bafarisei go goeletša ntle bakeng sa lehu la badumedi ba therešo.
Gomme bjale Leina lela, le hloilwego le go nyatšwa ke Bajuda,
le kwerwago ke dihlalefi ge ba segile go nagana e ka ba mang a
ka tlaelago kudu go ka dumela go monna yo a hwilego gomme
a tsogilego gape gomme bjale o dutše ka legodimong. Kafao fa
go be go le bahlomari ba sedumedi, Bajuda, ba rogaka Jesu yo,
Yo go bona a bilego Mesia wa maaka; gomme fa go be go le ba
bangwe ba sega ka lethabo gomme ba kwera ka go kodutla go
Leina la modimo yo moswa, Yo go bona a bego a se modimo le
gannyane.

Bjale fa go se sengwe gape seo se thomilego ka go lebaka lela
gomme se tla tšwelapele thwi go theoga go kgabola mabaka, se
eba go teba le leswiswi. Ke gore, batho ba be ba hlaswa Leina
lela. E be e se Kereke ya therešo ya Efeso yeo e bego e se dira.
Aowa mohlomphegi. E be e le baapostola ba maaka. E be e le wa
ka ntle a leka go tsena ka gare gomme a tšhilafatše badumedi.
Baefeso ba tsebile Leina lela gomme ba le ratile. Gopolang
setlogo sa Kereke ya Efeso. Sehlopha se sennyane sa batho ba ba
bego ba lebeletše bakeng sa Mesia ba kwele gore moprofeta yo a
ipiditšego yenamong moeteledipele wa Mesia o be a bonagetše
ka leganateng la Palestina gomme o be a kolobetša batho go
tshwarelo ya dibe. Ba, gona, ba amogetše kolobetšo ya Johane.
Eupša ge Paulo a tlile go bona o ba bontšhitše gore moprofeta
o hwile, gore Jesu o tlile gomme o phethagaditše bophelo bja
Gagwe bjalo ka sehlabelo bakeng sa sebe, le gore BJALE Moya
wo Mokgethwa o tlile gomme o tla tsena ka gare gomme wa tlala
badumedi bohle ba therešo ka go Jesu, Mesia. Ge ba kwele se,
BA ILE BA KOLOBETŠWAMO LEINENG LAMORENA JESU,
gomme ge Paulo a beile diatla tša gagwe godimo ga bona bohle,

ba ile ba tlala ka Moya wo Mokgethwa. Ba tsebile se e bego e le
sona go obamela Lentšu, go kolobetšwa mo Leineng la Gagwe
(Morena Jesu Kriste) gomme ka tsela yeo ba tsebile ba tla tlala
ka Moya wo Mokgethwa. O be o ka se kgone go dira batho bale
go fetoga. Ba tsebile therešo. Ditiro 19:1-7.

Ba tsebile maatla a Leina lela. Ba bone Leina lela le be le
le le maatla kudu gore ebile dithethwana di tšerwe mmeleng
wa Paulo gomme tša romelwa ka Leina la Jesu go batho ba ba
hlokofaditšwego di kgonne go golola balwetši go tšwa gomehuta
yohle ya malwetši le go rakela meboya ye mebe ntle. Leina lela
le dirile ka go bonagatša ka go makatša kudu moo Bajuda ba
dinganga ka Efeso ba lekilego go le šomiša go raka bodiabolo.
Ditiro 19:11-17, “GommeModimo o tlišitšemehlolo ya go ikgetha
ka diatla tša Paulo: gore go tšwa mmeleng wa gagwe go išitšwe
go balwetši disakatuku goba dithethwana, gomme malwetši a
ba tlogile, gomme meoya ye mebe e tšwile go bona. Ka gona ba
bangwe ba Bajuda ba bagolomi, barakameoyaemebe, ba itšeetše
go bona go bitša bona ba ba bilego le meboya ye mebe ka Leina
laMorena Jesu, ba re, Re a le leleka ka Jesu Yo Paulo amo rerago.
Gomme go be go ne barwa ba šupa ba Sekefa, Mojuda, gomme
mogolo wa baprisita, ba ba dirilego bjalo. Gomme moya o mobe
o fetotše wa re, Jesu ke a mo tseba, le Paulo ke a mo tseba; eupša
lena le bomang? Gomme monna yo a bego a ne moya wo mobe
a ba tabogela, gomme a ba wiša, gomme a ba fenya, gore ba
tšhabe go tšwa ntlong yeo ba hlobotše le go gobala. Gomme se
se tsebilwe ke Bajuda bohle le Bagerika ba le bona ba bego ba
dula ka Efeso; gomme poifo ya ba wela bohle, gomme Leina la
Morena Jesu la godišwa.”

Ba tsebile bophelo bja toko bjoo bo felegetšago go rwala
Leina lela, ka gobane mang kapa mang a bitšago Leina la
Morena, a a tlogele sebe. Ebang ba bakgethwa, lena ba le rwelego
dibjana tša Morena. Le ka se rwale Leina la Morena Modimo
wa lena ka lefeela. Baefeso ba ba be ba le BAKRISTE. Ba rwele
Leina, gomme Leina lela e be e le Kriste, Yo a bego a le Moya
wa Modimo ka gare ga bona, gomme Le e bego e le le lengwe la
Maina a gomenega gararo aMorena wa bona.

“Gomme o katane bakeng sa Leina la Ka, gommewa se lape.”
Badumedi ba ba be ba sa katanele Paulo, goba mokgatlo. Ba be
ba se ba ikgafela go mananeotshepedišo le ditheo tšeo ka tšona
ba agilego diswaro tša boleng. Ba šometše Morena. Ba be ba le
bahlanka ba Gagwe, e se didirišwa tša mokgatlo. Ga se ba ye
kerekeng ka Lamorena gomme ba bolela ka Leina lela gomme
morago ba le lebala beke ka moka. Ga se ba fe tirelo ya molomo
go Leina lela. Aowa mohlomphegi. E be e le maphelo a bona ao
a neetšwego.

Tšohle ba di dirilego, ba di dirile ka Leina lela. Ba dirile
ka Leina lela, eupša ge ba sa kgona go dira ka Leina lela, gona

ba tlogetše go dira. Ba e be e le Bakriste ba ba beilwego go tša
legodimong bamekgwa ya bona e bego e le ka goMorena.

Eupša sehlopha sela sa morara wa maaka seo se nyakilego
go tšhilafatša Leina ba iphihlile boka diphiri tša go batalala
mo leswiswing, ba letile go tsena le go kgeilela fase. Eupša
bakgethwa ba emelane le moleko gomme ba bolokile Lentšu
le Leina.

BOIPELAETŠO BJA MODIMO

Kutollo 2:4, “Go le bjalo ke ne sengwe ke go solago, gobane
o tlogetše lerato la gago la pele.” Go kwešiša se le swanetše go
lemoga gore Moya ga o bolele le bakgwethwa ba setlogo ba Efeso
ba nnoši. Molaetša wo ke wa go lebaka ka moka le le tšerego
e ka ba mengwaga ye 120. Molaetša wa lona, gona, ke wa go
mašika ohle ka go nako yela. Bjale histori e dula e ipoeletša
yonamong. Ka go mašika a Israele re bona tsošeletšo ka go lešika
le lengwe, feela go bona mello e nyamalala ka go la go latela.
Ka go lešika la boraro, dikgabo di ka no ba di tuka gannyane,
eupša ka go la bone go ka no se be le mašaledi e ka ba afe a
kgabo yela ya setlogo. Ka gona Modimo o thumaša mollo gape,
gomme tselatshepelo ya go swana e a bušeletšwa. Ga bonolo ke
ponagalo ya therešo gore Modimo ga a na ditlogolwana. Phološo
ga e fetišetšwe pele ka tswalo ya tlhago le bjang go feta go se ne
therešo e itšego go tatelano ya boapostola. Ga e ka go Lentšu. O
thoma ka badumedi ba therešo ba go tswalwa gape, gomme ge
lešika la go latela le etla ga ba sa no ba Bakriste feela, eupša
ba tšere leina la kereke ya leina gomme bjale ke Mabaptist,
Mamethodist, bjalobjalo. Seo ke tlwa se ba lego, le bona. Ga se
Bakriste. O swanetše go tswalwa ke thato ya Modimo, e sego
thato ya motho, go phološwa. Eupša magagešo a bohle ba tla
mmogo bjale ka thato ya motho. Ga ke re gore ba bangwe ba
bona ga se ba loka le Modimo. Le ge e le motsotso ga ke re seo,
eupšamollo wa setlogo o timile. Ga ba sa swana le neng.

Tlhologelo ya go fiša ya go kgahla Modimo, kganyogo ya
go tseba Lentšu la Gagwe, sello sa go obeletša ntle ka Moya,
tšohle di thoma go nyamalala gomme sebakeng sa kereke yela
e tuka ka mollo wa Modimo e roretše gomme e fetogile fomale
nthatana. Seo ke se se bego se direga morago fale ka go Baefeso.
Ba be ba fetoga fomale nthatana. Boikgafo go Modimo bo be bo
nyamalala gomme batho ba be ba sa šetše kudu mabapi le se
Modimo a nagannego ka bona ge ba thoma go šetša kudumabapi
le se lefase le se nagannego ka bona. Lešika lela la bobedi le
tlago pele le be le no ba boka Israele. Ba nyakile kgoši go ba
boka ditšhaba tše dingwe. Ge ba dirile seo, ba ganne Modimo.
Eupša ba e dirile go le bjalo. Yeo ke histori ya kereke. Ge e
nagana kudu ka go ipapetša le lefase sebakeng sa go ipapetša le
Modimo, ga se telele go fihla o ba bona ba emiša go dira dilo tše

ba bego ba di dira, gomme ba thoma go dira dilo ba bego ba ka
se di dire mathomong. Ba fetola mokgwa wa bona wa go apara,
mekgwatebelelo ya bona le maitshwaro a bona. Ba a hlephiša.
Seo ke se “Efeso” e se rago: go hlephiša — go gogolwa.

Ntikodiko yela ya tsošeletšo le lehu ga se nke ya tsoge ya
palelwa. Tšohle o swanetšego ke go dira ke go gopola mosepelo
wowamafelelo waModimo kaMoya ge banna le basadi ba apere
boka Bakriste, ba ile kerekeng, ba rapetše bošego bjohle, ba ile
dikhoneng tša mekgotha gomme ba be ba sa lewe ke dihlong tša
diponagalo tša Moya. Ba tlogetše dikereke tša bona tša kgale
tša go hwa gomme ba rapelela ka magaeng le meagong ya kgale
ya boloto. Ba bile le kgonthe. Eupša ga se go be nako ye telele
go thoma ba thoma go hwetša tšhelete ya go lekanela go aga
dikereke tše mpsha tše kaone. Ba beile khwaere sebakeng sa go
opelela Modimo bonabeng. Ba beile dipurapura go dikhwaere.
Ba kgobokantše mosepelo gomme ba o sepediša ka motho. Ka
pela ba thoma go bala dipuku tšeo di bego di sa swanelwa go
balwa. Ba hlephišitše mapheko gomme dipudi di tsene ka gare
gomme tša tšea taolo. Sello sa lethabo se be se ile. Tokologo ya
Moya e be e ile. Oo, ba tšwetšepele ka sebopego; eupša mollo o be
o timile gomme boso bjamolora e le tšohle tše di šetšego.

Dinakwana di se kae tša go feta ke boletše gore Johane o
kwešišitše se go rata Modimo e bego e le sona. Moapostola yola
yo mogolo ka kgonthe o be a tla e bona ge kereke e thoma go
lahlegelwa ke lerato la yona la pele la Modimo. Ka go I Johane
5:3, o re, “Ka gobane le ke lerato la Modimo, gore re boloke
ditaelo tša Gagwe (Lentšu la Gagwe).” Go fapoga go gonnyane go
tloga go Lentšu lela e be e le kgato go tloga go Kriste. Batho ba re
ba rata Modimo, ba ya kerekeng, ebile ba a goeletša le go hlalala
le go opela le go ba le nako ye kgolo ya maikutlo. Eupša ge go
fedile, šetšang le bone ge eba ba ka go LENTŠU lela, ba sepela
ka go lona, ba phela ka go lona. Ge ba eya go kgabola tše dingwe
tšohle gomme morago ba se sepele ka go Lentšu lela, ba ka no
bolela ba rata Modimo eupša maphelo a bona a bolela kanegelo
ye nngwe. Ke a makala ge Johane a se a bona bontši bja bao pele
a ehwa; batho ba bolela ba ratile Modimo eupša ba sa obamele
Lentšu la Gagwe. Oo, Kereke ya Efeso, se sengwe se direga go
lena. Yo mongwe o leka go oketša go Lentšu lela goba go tloša
go lona. Eupša ba e dira ka mabohlajana gore le se kgone go e
bona. Ga se ba dira mosepelo wo mogolo kudu le ka kgonago
go bona fale phatlalatša. E utamile, gomme ba e tliša ka tsela
ya go bea mabaka le kwešišo ya semotho gomme e tla tšea taolo
ntle le ge le ka e gana. Boelang morago go Pentecost pele go eba
thari kudu!

Eupša bjalo ka setlwaedi batho ga ba šetše tshebotšo ya
Modimo. Tsošeletšo yela yamollo e agilwego godimo ga Lentšu le
lekgethwa emakatša kudu, gomme ponagalo yaMoya e šegofetše
kudu, gore poifo ye nnyane e khukhunela ka gare gomme e

sebetše ka pelong ya re, “Re ka šireletša bjang therešo ye re
nago le yona? Re ka dira eng go bona tsošeletšo ye e eya pele?”
Yeo ke nako ge “moya wa molwalekriste” o etla ka gare le go
sebela, “Lebelelang, le ne therešo bjale, bonang gore ga e lahlege.
Ipopeng gomme le beeng thutotumelo ya se le se dumelago. E
beyeng yohle ka go puku ya kereke.” Gomme ba e dira. Ba a
ipopa. Ba oketša go Lentšu. Gomme ba a hwa feela boka Efa a
dirile go tšeeng lentšu la Tee la phošo. Ke Lentšu la Modimo le le
tlišago bophelo. Gomme ga se se re se bolelago mabapi le Lentšu
seo se balwago, eupša ke seModimo a se boletšego.

TSHEBOTŠO YA MODIMO

Kutollo 2:5, “Kagona gopola moo o welego gona, gomme o
sokologe, gomme o dire mediro ya pele; goba go sego bjalo ke tla
tla go wena ka pela, gomme ke tla tloša sehlomapone sa gago go
tloga madulong a sona, ntle le ge o sokologa.”

Modimo o ba botša go GOPOLA. Go pepeneneng se sengwe
se tlogile menaganong ya bona. Ba be ba lebetše se sengwe. O ba
boditše go retologelamorago kamenaganong ya bona go lefelo la
bona la setlogo. Setlogo sa lebaka lamathomo e be e le Pentecost.
Ba be ba wele go tloga go yona. Ba be ba lebetše letago le matete
a yona. E be e le nako go boela morago ka monaganong gomme
morago ka go kgonthe. Morago go ge ba be ba kgona go re,
“Go nna go phela ke Kriste.” Morago go bosekegi ge Anania le
Safira ba ile ba šogana le bona. Morago go Kgoro ye Botse. Oo,
a bogoboga e lego go gogolwa go tloga go Modimo gomme wa
adibetša ditiro tšela tšeo di tšhilafatšago Leina la Gagwe. Anke
ba ba bitšago Leina la Gagwe ba tlogele sebe gomme ba boloke
dibjana tša bona di sekile bakeng sa Modimo. Lebelelang se le
kilego la ba sona ka pelong ya lena, lemonagano, le ka bophelong
bja lena. Morago boelang morago go bjona.

Gomme tsela go ya morago ke eng? Tsela ke tsela ya
tshokologo. Ge modiradibe a swanetše go tla go Modimo ka
tsela ya tshokologo gona yo bolelo goba mokgelogi o tla swanela
go sokologa bontši bjoo kudu. Sokologang! Enywang dikenywa
tše di swanetšego tshokologo. E netefatšeng ka bophelo bja
lena. “Ge o sa sokologe,” go boletše Modimo, “Ke tla tloša
sehlomapone sa gago.” Nnete. Kereke ka seemong sela e ka se
kgone go fa seetša go lefase. Seetša sa yona se fetogile leswiswi.
Modimo gona o tla tloša motseta wa yona wa go botega le badiša
ba yona ba go botega gomme a ba tlogela ba nnoši, gomme ba tla
ya pele ba bolela ka Bokriste eupša ba bo hloka.

Sokologang ka pela! Le se dikadike! Go pepeneneng Efeso
e ile ya dikadika, ka gobane nako ya bophelo bja yona e bile ye
kopana kudu. Letago la Modimo le sesefetše go ya le go ya ka
pela kudu. Ga se go be kgale go fihla toropokgolo e bile marope.

Tempele ya yona ya letago ya fetoga mokgobo wa go hloka
sebopego. Naga e fetogile mohlaka o dutšwego ke dinonyana
tša meetse; batho ba sepetše ntle le basedumele ba se kae ka
motsaneng wa bohlaki. Ga se go be le Mokriste o TEE a šetšego.
Lebone le be le tlošitšwe madulong a lona.

Bjale ga go re gore a ka be a sa kgona go sokologa. Ga go re
gore re ka se kgone go sokologa. Re ka kgona. Eupša e swanetše
go ba ka pela. E swanetše go ba pelo ya go rereša e llela Modimo
ka manyami, gomme ka gona Modimo o tla bušetša. Letago le tla
tla gape.

PEU YA BONIKOLAITE

Kutollo 2:6, “Eupša o na le se, gore o hloile mediro ya
Banikolaite, ye le Nna ke e hloilego.”

Bjale go ne dikgopolo tša pedi go se Banikolaite ba bego ba
le sona. Go boletšwe ke ba bangwe gore ba be ba le sehlopha
sa bakgelogi ba ba bilego le mothomi wa bona, Nicholas wa
Antioka, mosokologi, yo a bilego yo mongwe wa matikone a
šupago ka Jerusalema. Ba bile le mekete ya bahetene gomme
maitshwaro a bona a be a se a go amogelega. Ba rutile gore
gore o tsebe kudu ka ga kganyogo ya nameng o tla swanela
go go tseba ka boitemogelo mafapha ka moka a yona pele. Ka
tlhago ba ineetše go go itlogela gola go fihla boinyatšišo bja
bona bo feleletše. Kagona ba šomišitše go bona maina a mabedi
a Testamente ya Kgale ao a swantšhitšego bobapu: Bileama le
Isabele. Ka ge Bileama a sentše batho gomme kagona a ba fentše,
go boletšwe gore Nicholas o dirile go swana. Sehlopha se go
akanywa se rakilwe ka Efeso gomme se hweditše lefelo la go
itlhoma ka Peregamo.

Eupša bothata ka ga tumelo ye ke gore ga se therešo. Ga go na
histori ka yona le gatee. Gabotse e no ba motlwae go bokaone.
Go tšea mmono wo bjalo go tla dira lebaka la kereke ya Efeso
ya histori ka phethagalo ntle le go amana le lehono. Se ga se
therešo, ka gobane e ka ba eng e thomago ka go kereke ya pele
e swanetše go tšwelapele ka go lebaka le lengwe le le lengwe
go fihlela mafelelo e šegofatšwa le go godišwa ke Modimo goba
go senywa bjalo ka selo sa go se hlweke ka go leuba la mollo.
Gore motlwae wo gabotse o kgahlanong le Lengwalo, gabonolo
lemogeng gore ka go Kutollo 2:2, Kereke ya Efeso GA SE e kgone
GO KGOTLELELA ba babe. Bona ka gona ba ile ba swanela
go ba beela ka ntle, goba go ka se hlaologanyege go re ga se ba
kgone go ba kgotlelela. Ge ba sa ba beela ka ntle, gona ba be ba
ba kgotleletše. Bjale ka go temana ya 6, e bolela gore ba hloile
ditiro tša bona. Kafao sehlopha se sa Banikolaite se dutše se le
karolo ya lebaka la pele, se dira ditiro tša sona. Ditiro di be di
hloilwe, eupša batho ga se ba paledišwa. Kafao re bona dipeu

ka go Efeso tšeo di tla tšwelagopele gomme di tla ba thuto yeo e
tlago thwi go, le ka go, leuba la mollo.

Banikolaite ba ke eng? Lentšu le tšwa go mantšu a mabedi
a Segerike. Nikao, go rago go fenya, le Laos, ye e rago maloko.
Ka taba ya pepeneneng, yo mongwe o be a dira se sengwe ka go
kereke yela ya pele se se bego se fenya maloko. Ge maloko a be a
fenywa, gona go swanetše go ba go bile “maatlataolo” tsoko fale
a e dirago.

Ke eng se Modimo a se hloilego seo se bego se direga ka go
kereke yela? Se se bego se direga nako yela, gomme bjale se ya
pele lehono, ke tlwa se lentšu Nikolaite le se rago. Batho ba be
ba gateletšwe ka mokgwa wo mongwe ka tsela ye ka kgonthe e
bego e le kgahlanong le Lentšu la Modimo.

Bjale go hwetša tlhalošo ya kgonthe ya se re yago go tsena
ka go sona, ke swanetše go le eletša go dula le elelwa gore
bodumedi (ditaba tša semoya ge le rata), bo bopilwe ka dikarolo
tše pedi tšeo di tsenelanago eupša di ganetšanago bjalo ka boso
le bošweu. Bodumedi le lefase la semoya bo dirilwe ka mehlare
ye mebedi ye e nago le medu ya yona ka Edene. Bobedi Mohlare
Wa Bophelo le Mohlare wa Tsebo ya Botse le Bobe e eme mo
gare ga serapa gomme ga go pelaelo makala a yona a tsenelane
seng sa yona. Kagona ka go Kereke ya Efeso ke kgakgamatšo
ya go swana. Kereke e dirilwe ka botse le bobe. Merara ye
mebedi e dira kereke. Ba bjalo ka korong le mphoka, di gola
kgauswi le kgauswi. Eupša o tee ke THEREŠO. Wo mongwe
ke MAAKA. Bjale Modimo o tla bolela GO wo mongwe le wo
mongwe gomme O tla bolela KA wo mongwe le wo mongwe. O
tla ba bitša kereke. Gomme ke bakgethiwa feela ka kgonthe ba
tla tsebago ke ofe e lego Moya wa therešo. Ke bakgethiwa feela
ba ka se forwego. Mateo 24:24, “Ka gore go tla tsoga Bokriste ba
maaka, le baprofeta ba maaka, gomme ba tla bontšha maswao le
matete a magolo; go fihla gore, ge go be go kgonega, ba tla fora
bona bakgethiwa.” Kafao moragorago fale ka go kereke ya pele
(sekgala se sennyane ka morago ga Pentecost) morara wa maaka
o ile go tsenelana wonamong go dikologa Morara wa Therešo
gomme re hwetša ditiro tše tša Banikolaite. Gomme moya wola o
ya go hwetšwa o elwa le Morara wa Therešo go fihlela o senywa
ke Modimo. Bjale a le e hweditše?

Go lokile. Bjale seemo sa semoya sa kereke yela e bile eng?
E be e tlogetše lerato la yona la pele. Go tlogeleng lerato la
yona la pele la Lentšu la Modimo go utolotšwe go rena bjalo ka
go weng go tloga go setlogo sa yona, e bego e le Pentecost. Ka
Seisemane sa go hlaka, seo se ra gore kereke ye e be e le kotsing
ya go tšewa go tloga go go etwapele ke Moya wo Mokgethwa,
taolo ya Moya. Se e be e le tlwa se se diregilego ka morago ga ge
Moshe a etilepele Israele go tšwa go Egepeta. Tsela ya Modimo
e be e le go ba etellapele ka leru la mollo, dipolelo tša seprofeto,



LEBAKA LA KEREKE YA EFESO 91

mehlolo le maswao, le matete a a filwego ke Modimo. Se se be se
swanetše go fihlelelwa ke banna “banna bahlaolwa ke Modimo,”
le “babewa keModimo,” le “barongwa keModimo”, le kampa ka
moka e laolwa ke mosepelo waMoya woMokgethwa. Ba gwabile
gomme ba nyakile sehlopha sa melao le dithutotumelo go sepela
ka tšona. Morago ba nyakile kgoši. Morago ba nyakile go ba tlwa
bjalo ka lefase gomme ba ya ka go tlhanogo le go lebalwa. Seo ke
tlwa ka fao lebaka la kereke la pele le thomilego, gomme go tla
befabefi le go befabefi, go fihlela Moya wo Mokgethwa o ganwa
ka go felela gommeModimo o swanetše go senya batho.

Bonang ka fao e thomilego ka go kereke ya pele. E be e bitšwa
ditiro. Morago e fetogile thuto. E fetogile seelo. E fetogile tsela
ya go se phetlege. Mafelelong e tšere taolo gomme Modimo o
ile a kgoromeletšwa ka thoko. Oo, e thomile gannyane kudu, ka
setu, e sa kgopiše kudu. E bonagetše gabotse kudu. E bonagetše
e kwagala kudu. Morago e hweditše maswaro, gomme bjalo ka
hlware, e pitletše ntle wona mohemo le go bolaya bosemoya
bjohle bo bilego gona ka go kereke. Oo, morara wola wa maaka
o ne mahlajana. O bjalo ka morongwa wa seetša go fihlela e go
swara. Bjale ke nyaka go bolela gore ke dumela go boetapele.
Eupša ga se boetapele bja batho ke bo dumelago. Ke dumela
ka go boetapele bja Moya wo Mokgethwa o etla ka Lentšu. Ke
dumela gape, gore Modimo o beile banna ka kerekeng, banna
ba ba filwego ke Moya; gomme ba tla bea kereke ka lenaneong.
Ke dumela seo. Ke dumela gape gore kereke e bušwa ke banna
bao Modimo a ba romelago go tšea taolo. Eupša pušo yeo ke KA
LENTŠU, gore ga se batho ba ka kgonthe ba bušago eupšaMOYA
WA MODIMO, ka gobane Lentšu le Moya ke SETEE. Bahebere
13:7, “Gopolang bona ba ba le bušago, ba ba le boditšego Lentšu
la Modimo: ba tumelo ya bona ba lateleng, le etše hloko bofelo
bja polelo ya bona.”

Eupša bonang se se bego se direga morago fale. Morara wola
o be o sware gomme o be o ruta gore pušo ya motho e lokile. E
rutile gore kereke e swanetše go bušwa. E rutile taolo go batho,
eupša sebakeng sa go e dira ka tsela ya Modimo, ka bonolo
ba tšere maatlataolo gomme ba bea maatla ohle a semoya ka
diatleng tša bona beng gomme ba tšwela ntle le boprista bjo
bokgethwa bo eme magareng ga Modimo le batho. Ba boetšwe
thwi morago go mokgwatshepedišo wa kgale wa Arone. Ba
fetogile molwalekriste ka gobane ba tlošitše boboelanyi bja
Gagwe gomme ba gapeletša bja bona beng. Modimo o hloile sela.
Baefeso ba hloile sela le modumedi e ka ba ofe wa therešo o tla
se hloya le yena. Re tla swanela go foufala kudu go se bone selo
sa go swana se šoma go kgabola mabaka ohle gomme gonabjale
ke ye mpempe ya tšohle. Se e bilego, e bile mokgatlo. Seo se
arogantše batho. Batho ba Modimo ba swanetše go ba batee. Ka
Moya o TEE bona BOHLE ba kolobeditšwe ka go mmele o tee
gomme YO MONGWE LE YO MONGWE o swanetše go išwa ke

Moya wo Mokgethwa gomme YOMONGWE LE YOMONGWE o
swanetše go tšea karolo ka go rapeleng Modimo. Eupša banna
ba nyakile bogolwane, ka fao ba tšere taolo, gomme dipišopo
ba ba dipišopokgolo, gomme ka dithaetlele tša go gapeletša ba
tlile Lentšu la Modimo phaphi gomme ba rutile dithuto tša bona
beng. Ba dirile batho go obamela bona go fihlela nako e tlile gore
tsela ya bona ya go rapela le ka go nnyane ya se swane le matšatši
a pele morago ga Pentecost. Ditiro tše di be di le mathomo a
tatelano ya boapostola. Go tloga go tatelano ya baapostola e
bile kgato e tee ye bonolo le ka pela go ya go “boleloko bja
kereke” bjalo ka mokgwa wa mogau wa go phološa. Lentšu le ile
la theošetšwa go thutotumelo. Molwalekriste ka moya wa gagwe
o be a laola kereke.

E lebeleleng lehono. Ge le bala Ditiro 2:4 ka tsela ye ba
bangwe ba dirago, le ka e bala ka tsela ye, “Bjale ge letšatši
la Pentecost le tlile ka botlalo, go tlile moprista ka senkgwana
gomme o rile, ‘Ntšheta leleme la gago ntle,’ gomme o beile
senkgwana godimo ga lona, gomme yenamong o nwele beine
tsoko gomme o rile, ‘Bjale o amogetše Moya wo Mokgethwa.’”
Ga go kgolwagale? Seo ke tlwa se Bonikolaite bo tlilego go
sona. Ba re, “Se tshwenyege se Lentšu la Modimo le se bolelago.
Le ka se kgone go le kwešiša. Re swanetše go go hlathollela
lona. Gapegape Beibele ga se e fetšwe. E swanetše go fetoga
le dinako gomme re tla go botša se diphetogo e lego.” Seo se
kgahlanong bjang le Lentšu laModimo leo kamaatla le bolelago,
“Anke Modimo a rereše, eupša motho yo mongwe le yo mongwe
a be moaketši,” nako le nako ge go na le kgohlano le therešo.
Legodimo le lefase di tla feta, eupša GAGOLENTŠULE TEE la
Modimo le tla palelwago. Kafao batho ba etilwepele ke batho ba
ba itshemago se ba sego sona. Ba re ke bona baemedi ba Kriste,
eupša se ba lego ke molwalekriste.

Kanegelo ye nngwe ya go nyamiša še. Ke kanegelo ya
kolobetšo ya meetse. Mo letšatšing la Jesu le ka morago ga
Pentecost ba be ba karabetšwa ka meetseng. Ga go yo a ka
ganago seo. Banna ba dirutegi ba bolela gore tšohle ba di dirilego
e bile go tšhela meetse go bona ka gobane go be go le bonolo
go hwetša melete ye mennyane ya meetse mafelong a mantši.
Gomme ge ba ba tšhela ka meetse, ba e dira ka Leina la Tate
le la Morwa le la Moya wo Mokgethwa, o ka re dithaetlele tšela
e be e le maina a kgonthe, gomme o ka re go ne boModimo ba
bararo sebakeng sa feela yo motee. Eupša dula ka go mokgatlo
wola gomme o leke go rera therešo ya go karabetša mo Leineng
la Morena Jesu Kriste gomme o tla lahlelwa ntle. O ka se kgone
go etwapele keModimo gomme o dule ka fale. Ga go kgonagale.

Bjale Paulo o be a le moprofeta, a rutilwe ke Moya wo
Mokgethwa. Ge Paulo a kolobeditše mo Leineng la Morena Jesu
Kriste, gomme a rile e ka ba mang yoo a dirilego go fapana le
thero ya gagwe o be a le morogakwa, gona ke nako go phafoga

le go bona gore kereke ga e sa laolwa ke Moya wo Mokgethwa
eupša e laolwa ke Banikolaite. Ditiro 20:27-30, “Ka gobane ga se
ke tšhabe go le botša keletšo yohle ya Modimo. Kagona šetšang
go lenabeng, le go mohlape ohle, wo Moya wo Mokgethwa o le
dirilego bahlokomedi godimo ga ona, go fepa kereke ya Modimo,
ye A e rekollotšego ka madi a Gagwe mong. Ka gobane ke tseba
se, gore ka morago ga go tloga ga ka go tla tsena diphiri tša
megabarumagareng ga lena, ba sa išego felo kamohlape. Gape le
go lena seng go tla tsoga banna, ba ba bolelago dilo tša go fapoga,
go gogela barutwana ka morago ga bona.”

Paulo o e bone e etla. Eupša o ba seboditše ka ga boprista
bjo bja mahlajana bjoo bo tla tlago le go tšea taolo ka dithuto tša
maaka. O tsebile ba tla hloma tsela ya go rapela yeo e beetšego
batho thoko go tloga go karolo e ka ba efe ka go bodiredi bja
Moya wo Mokgethwa. Gomme ebile thwi lehono magareng ga
bale ba tleleimago go lokologa le go tlala ka Moya ga go ne
tokologo ye ntši kudu ka go maloko, gomme bokaonekaone re ka
bo bonago ke bareri ba sego ba ba kae ka thero ya go šušumetšwa
mola mohlape o no dula fale gomme o leka go e moma. Se ke
sello kgole go tloga go Paulo yo a boletšego gore ge bohle ba tlile
mmogo, bohle ba bile le go hlahliwa ke Moya, gomme bohle ba
tšere karolo go thapelo ya Semoya.

Gomme kereke lekgotla ga se e ke ya ithuta thutwana ye go
tšwa go Lengwalo goba go tšwa go histori. Nako le nakoModimo
a efa ketelo ya Moya wo Mokgethwa gomme batho ba lokologa,
ka morago ga lebakana ba itlema bonabeng thwi morago go sona
selo ba tšwilego go sona. Ge Luther a etšwa go Bokatoliki, batho
ba dutše ba lokologile lebaka la nakwana. Eupša ge a hwile,
batho gabonolo ba kgatlofaditše se ba nagannego o se dumetše
gomme ba beile dithutotumelo tša bona beng le menagano
gomme ba latola e ka ba mang yo a boletšego kgahlanong
le se ba se boletšego. Ba ile morago thwi go Bokatoliki ka
sebopego se sennyane sa go fapana. Gomme thwi lehono bontši
bjaMalutheran ba komana go ya tsela yohlemorago.

Oo, ee! Ka go Kutollo 17, seotswa sela sa kgale se bile le
barwedi ba bantši. Barwedi ba ba no ba bjalo ka mme. Ba
beetše Lentšu ka thoko, ba gana mediro ya Moya waModimo, ba
gatelela maloko, gomme ba e dira go se kgonagale go maloko go
rapela Modimo ntle le ge ba etla ka goba ka phethene ya bona,
ye e sego selo eupša polane ya gosedumele go tšwa go Sathane
yenamong.

Kae, oo re kae, semoyeng? Re ka go lešoka la leswiswi. Re
hlahlathile gakaakang go tloga go kereke yamathomo. Pentecost
ga e gona go bonwa gomme Lentšu ga le kgone go hwetšwa.
Tatelano ya boapostola, ye lehono e atilego, ga e hwetšwe ka
go Lentšu. Ke sedirišwa sa madirwakemotho. E fetiša ka go se
be molaong therešo gore MODIMO, E SEGO MOTHO, o beile

baetapele ba Gagwe ka kerekeng. Petro ebile ga se a be ka Roma.
Efela ba a aketša gomme ba re o be a le. Histori e netefatša
o be a se. Go ne batho ba ba balago histori, eupša ba šišinya
magetla a bona gomme ba ya morago go dumeleng maaka. Ke
kae o ka hwetšago “moemedi wa Kriste” ka Lentšung? Ga a
gona a tšeago lefelo la Gagwe, efela e dirilwe gomme batho ba e
amogela. Ke kae o ka hwetšago gore “kutollo ye e okeditšwego”
e amogetšwe ke Modimo, gagologolo kutollo kgahlanong le ye e
šetšego e filwe? Efela ba e amogela gomme ba khutša go yona.
Ke kae o hwetšago “phekathori”? Ke kae o hwetšago “mesa”?
Ke kae o hwetšago “go lefa tšhelete go tšwa ka ntle ga hele”? Ga
go gona ka go Lentšu, eupša batho ba e beile ka pukung ya bona
beng gomme ka yona ba thopile batho, ba ba buša ka poifo. Ke
kae o hwetšago gore “motho o ne maatla a go re lebalela o ka re o
be a le Modimo”? “Diphiri tša megabaru,” ga se le lethata kudu
go lekanela go ba hlaloša. Bonikolaite. Mokgatlo. Motho godimo
ga motho.

Boelang morago go Modimo. Sokologang pele go eba thari
kudu. Bonang mongwalo wa seatla lebotong. O ngwala kahlolo.
Bjalo ka dibjana tše dikgwethwa di gobošitšwe gomme kagona
tša tliša bogale bja Modimo, bjale Lentšu le lekgethwa la
Modimo le gobošitšwe gomme Moya o nyamišitšwe, gomme
kahlolo e fa, ebile mo monyako. Sokologang! Sokologang!
Boelang morago go Pentecost. Morago go boetapele bja Moya wo
Mokgethwa. Morago go Lentšu la Modimo, ka gore gobaneng le
swanetše go hwa?

SEGALONTŠU SA MOYA

Kutollo 2:7, “Yo a nago le tsebe, anke a kwe se Moya o se
botšago dikereke; Go yena yo a fenyago Ke tla mo fa go ja go
MohlareWaBophelo,Wo o lego gare ga paradeisi yaModimo.”

“Yo a nago le tsebe, anke a kwe se Moya o se botšago
dikereke.” Go ka ba gore dimilione ba tla kwa mantšu a goba
go a bala. Eupša ke ba bakae ba tla a elago hloko? Seo ga re se
tsebe. Eupša yo a tla fago tsebe ya gagwe gomme a nyaka go tseba
mantšu a therešo o tla hwetša Moya wa Modimo o efa seetša go
yena. Ge tsebe ya gago e bulegile go Lentšu, Moya wa Modimo o
tla dira Lentšu kgonthe go wena. Bjale woo ke modiro wa Moya.
Nka go ruta therešo, eupša ge o sa bule tsebe ya gago go kwa le
pelo ya gago go e amogela, o ka se hwetše kutollo.

Bjale hlokomelang, e bolela gore Moya o bolela le dikereke.
Yeo ke bontši, e sego botee. Moya ga se o be le Johane a ngwale
bakeng sa kereke ya gae ya Baefeso, goba bakeng sa lebaka
la mathomo feela. Ke go mabaka ohle a kereke. Eupša ye ke
kereke ya mathomo. Gomme kagona e bjalo ka Puku ya Genesi.
Se se thomilego ka go Genesi se ema therešo go kgabaganya

Lentšu ka moka gomme mafelelong e tswalela ka go Kutollo.
Kagona, kereke ye e thomago ka go Ditiro ke polane ya Modimo
go mabaka ohle go fihlela e tswalela ka go Lebaka la Laodikia.
E šetšeng ka kelohloko. Anke lebaka le lengwe le le lengwe le
ele šedi, ka gobane se se kgatlampanago fa e no ba mathomo.
Mohlare wola wo monnyane wola o bjetšwego o ya go gola. O
ya go gola go kgabola mabaka. Wo, gona, ke molaetša bakeng sa
Mokriste yo mongwe le yo mongwe go kgabola lebaka le lengwe
le le lengwe go fihlela Jesu a etla. Ee, ke yona, ka gobane keMoya
o bolelago. Amene.

MOPUTSO WO O TSHEPIŠITŠWEGO

Kutollo 2:7, “Go yena yo a fenyago Ke tla mo fa go ja go
Mohlare Wa Bophelo, Wo o lego gare ga paradeisi ya Modimo.”
Wo ke moputso wa ka moso go bafenyi bohle ba mabaka ohle. Ge
pitšo ya mafelelo go ya ntweng e galagaditšwe, ge dihlabani tša
rena di beilwe fase, gona re tla khutša ka paradeising yaModimo
gommekabelo ya rena e tla baMohlarewaBophelo, go ya go ile.

“Mohlare Wa Bophelo.” A seo ga se sekapolelo se sebotse?
O boletšwe makga a mararo ka go Puku ya Genesi le makga a
mararo ka go Puku ya Kutollo. Ka go mafelo ohle a tshelelago
ke mohlare wa go swana gomme o swantšhitše tlwa selo sa
go swana.

Eupša ke eng Mohlare Wa Bophelo? Gabotse, sa mathomo,
re tla swanela go tseba se mohlare ka bowona o se emelago. Ka
go Numeri 24:6, ge Bileama a hlaloša Israele, o rile ba be ba le
“mehlare ya dikgophana tše di bjetšwego ke Morena.” Mehlare
go kgabola Mangwalo e bolela ka batho, bjalo ka go Pesaleme
1. Kagona Mohlare Wa Bophelo e swanetše go ba Motho wa
Bophelo, gomme yoo ke Jesu.

Bjale ka go Serapa sa Edene go be go le mehlare ye mebedi
e eme mo gare ga sona. O tee e be e le Mohlare Wa Bophelo, yo
mongwe e be e le Mohlare wa Tsebo ya Botse le Bobe. Motho o
be a swanetše go phela ka Mohlare Wa Bophelo; eupša o be a se
a swanela go kgwatha mohlare wola wo mongwe goba o tla hwa.
Eupša motho o lle go tšwa go mohlare wola wo mongwe, gomme
ge a dirile, lehu le tsene ka go yena ka sebe, gomme o bile go
aroganywa go tloga go Modimo.

Bjale Mohlare wola morago fale ka Edene, Mohlare wola
wo o bego o le mothopo wa bophelo, e be e le Jesu. Ka go
Johane, ditema tša 6 go kgabola 8, Jesu o ipea Yenamong bjalo
ka mothopo wa bophelo bjo bosafelego. O ipiditše Yenamong
Borotho go tšwa legodimong. O boletše ka go ineeleng Yenamong
le gore ge motho a eja Yena a ka se tsoge a hwa. O kwagaditše
gore O tsebile Abraham, le gore pele ga Abraham, O BE A LE.
O profetile gore Yena Yenamong o tla ba fa meetse a a phelago

ao ge motho a a nwele a ka se tsoge a nyorwa gape, eupša
o tla phela gosafelego. O iponagaditše Yenamong bjalo ka KE
NNA YO MOGOLO. Yena ke Borotho Bja Bophelo, Sediba Sa
Bophelo, Yena wa Gosafelego, MOHLARE WA BOPHELO. O be
a le morago fale ka Edene mo gare ga serapa ebile bjalo ka ge A
tla ba ka gare ga paradeisi ya Modimo.

Ba bangwe ba ne kgopolo gore mehlare ye mebedi ka
serapeng e be e no ba mehlare ye mengwe ye mebedi go swana
le ka moka ga yona yela Modimo a e beilego fale. Eupša baithuti
ba šedi ba tseba gore seo ga se bjalo. Ge Johane Mokolobetši a
goeleditše gore selepe se be se beilwe go modu wa mehlare yohle,
o be a sa no bolela ka mehlare ya tlhago, eupša ka metheo ya
semoya. Bjale ka go I Johane 5:11 e re, “Gomme ye ke PEGO,
gore Modimo o re file bophelo bjo bosafelego, gomme bophelo
bjo bo ka goMorwawaGagwe.” Jesu o boletše ka go Johane 5:40,
“Gomme le ka se tle go Nna, gore le ke le be le bophelo.” Kagona
pego, Lentšu la Modimo, le bolela phatlalatša le go hlaka gore
BOPHELO, BOPHELO BJO BOSAFELEGO, bo ka go Morwa.
Ga go lefelo le lengwe. I Johane 5:12, “Yo a nago le Morwa o
ne BOPHELO; gomme yo a se nago Morwa wa Modimo GA a
ne Bophelo.” Bjale ka ge pego e ka se fetolwe, gwa tlošwa goba
go oketšwa go yona, gona pego e eme gore BOPHELO BO KA
GOMORWA. Ka ge se se le bjalo, MOHLARE KA SERAPENG E
SWANETŠE GO BA JESU.

Go lokile. Ge Mohlare Wa Bophelo e le motho, gona Mohlare
wa Tsebo ya Botse le Bobe ke motho le YENA. Go ka se be ka
tsela ye nngwe. Kagona Wa Moloki le Yo Mobe ba eme hleng le
hleng fale ka gare ga Serapa sa Edene. Hesekiele 28:13a, “Wena
(Sathane) o be o le ka Edene, serapa saModimo.”

Fa ke moo re amogelago kutollo ya therešo ya “peu ya
Sephente.” Fa ke se ka kgonthe se diragetšego ka Serapeng sa
Edene. Lentšu le bolela gore Efa o forilwe ke sephente. Ka
kgonthe o gokeditšwe ke sephente. E bolela ka go Genesi 3:1,
“Bjale sephente e be e le bohlale go feta phoofolo e ka ba efe ka
tšhemong ye Morena Modimo a e dirilego.” Phoofolo ye e be e le
kgauswi kudu go motho (gomme efela e be e le phoofolo ka go
felela) gore o kgonne go fa mabaka le go bolela. O be a le sephedi
sa go ema thwi gomme o be a le ka tsela ye nngwe magareng
ga tšhimpanse le motho, eupša kgauswana le motho. O be a le
kgauswi kudu go beng motho moo peu ya gagwe e kgonnego,
gomme e ile ya tswakana le yela ya mosadi gomme ya mo dira
a ime. Ge se se diregile, Modimo o rogakile sephente. O fetotše
lerapo le lengwe le le lengwe ka mmeleng wa sephente gore o
ile a swanela go gogoba boka noga. Saense e ka leka tšohle e di
nyakago, gomme e ka se hwetše makopantšho a a lahlegilego.
Modimo o dirile seo. Motho ke setswerere gomme ka kgona go
bona tswalano ya motho le phoofolo gomme o leka go netefatša
ka ebolušene. Ga go ebolušene le gatee. Eupša motho le phoofolo

ba kile ba tswakana. Yeo ke ye nngwe ya diphiri tša Modimo tšeo
di dutšego di utilwe, eupša sese se utolotšwe. E diragetše thwi
morago ka gare ga Edene ge Efa a retologile go tloga go Bophelo
go amogela Lehu.

Hlokomelang se Modimo a ba boditšego ka serapeng. Genesi
3:15, “Gomme Ke tla bea bonaba magareng ga gago le mosadi,
le gare ga peu ya gago le Peu ya gagwe, E tla tlapiriganya hlogo
ya gago, gomme wena o tla loma serethe sa Gagwe.” Ge re efa
dipataka go Lentšu gore mosadi o bile le Peu, gona sephente e
swanetše ka kgonthe e bile le peu le yona. Ge Peu ya mosadi
e bile ngwana wa motho ntle le tiro ya motho, gona peu ya
sephente e swanetše go ba phethene ya go swana, gomme ke
gore monna yo mongwe o swanetše go tswalwa ka ntle ga tiro
ya motho wa monna. Ga go ne moithuti yo a sa tsebego gore
Peu ya mosadi e be e le Kriste Yo a tlilego ka tiro ya Modimo,
ka ntle ga thobalano ya motho. Gape go no tsebja gabotse gore
go bolelelwapele ga go tlapiriganywa ga hlogo ya sephente e
be gabotse e le seprofeto se amanago le se Kriste a tlago se
phethagatša kgahlanong le Sathane kua sefapanong. Kua mo
sefapanong Kriste o tla tlapiriganya hlogo ya Sathane, mola
Sathane a tla loma serethe sa Morena.

Karolo ye ya Lengwalo ke kutollo ya ka fao peu ya tlhago
ya sephente e bjetšwego ka lefaseng, ebile bjalo ka ge re ne
bohlatse bja Luka 1:26-35, ka go yona go beilwego bohlatse thwi
bja ka fao Peu ya mosadi e tlilego ka go ponagalo ya nama
ka ntle ga tiro ya motho wa monna. “Gomme mo kgweding ya
boselela morongwa Gabariele o rometšwe go tšwa go Modimo
go toropokgolo ya Galelia, e bitšwago Nasaretha, go kgarebe ye
e beeleditšwego go monna yo leina la gagwe e lego Josefa, wa
ngwako wa Dafida; gomme leina la kgarebe e be e le Maria.
Gomme morongwa o tlile ka go yena, gomme o rile, Dumela,
wena o gaugetšwe gagolo, Morena o ne wena: o mošegofatšwa
gare ga basadi. Gomme ge a mmona, o ile a tshwenywa ke polelo
ya gagwe, gomme a lahlela ka monaganong wa gagwe tše e be e
le mohuta ofe wa ditumedišo. Gomme morongwa o rile go yena,
Se boife, Maria: gobane wena o hweditše kgaogelo go Modimo.
Gomme, bona, o tla ima ka popelong ya gago, gomme wa belega
Morwa, gomme o tla mo reela Leina la Gagwe JESU. O tla ba yo
mogolo, gomme O tla bitšwa Morwa wa Yogodimodimo: gomme
Morena Modimo o tla Mo fa terone ya tate wa Gagwe Dafida:
gomme o tla buša godimo ga ngwako wa Jakobo go ya go ile;
gomme go Mmušo wa Gagwe go ka se be le bofelo. Ka gona
Maria o rile go morongwa, Se se tla ba bjang, o bona ga ke
tsebe monna? Gomme morongwa o fetotše gomme o rile go yena,
Moya wo Mokgethwa o tla tla godimo ga gago, gomme maatla
a Yogodimodimo a tla go ukamela: kagona gape Selo Sela se
SekgethwaSe o tlago se tswala se tla bitšwaMorwawaModimo.”
Bjalo ka ge Peu yamosadi e bile ka tlhagongModimo a itšweletša

Yenamong mo nameng ya motho, kafao peu ya sephente ke tsela
ya tlhago yeo Sathane a hweditšego o be a kgona go ipulela
mojako go yenamong ka go moloko wa motho. Go be go sa
kgonagale go Sathane (ka gobane o no ba SEHLOLWA sa sephedi
sa semoya) go itšweletša yenamong ka mokgwa wo Modimo a
itšweleditšego Yenamong, kafao bohlatse bja Genesi bo re botša
ka fao a tšweleditšego peu ya gagwe gomme a tliša goba a
hlabela yenamong ka go moloko wa motho. Gape gopolang gore
Sathane o bitšwa “sephente.” Ke peu goba tlhabelo ya gagwe ka
go moloko wamotho ye re bolelago ka yona.

Pele ga ge Adama a ka tsoge a ba le tsebo ya senama ya
Efa, sephente e bile le tsebo yela pele ga gagwe. Gomme yola
a tswetšwego ka yona e bile Kaine. Kaine o be a le wa (tswalo ya,
pelego ya) yola “Yo Mobe,” I Johane 3:12. Moya wo Mokgethwa
ka go Johane o ka se kgone ka go lefelo le lengwe wa bitša
Adama “Yo Mobe” (ka gobane seo ke se a tla bago ge a bile
tate wa Kaine) gomme ka go lefelo le lengwe a bitša Adama
“Morwa wa Modimo” se a bego a le ka tlholo. Luka 3:38. Kaine
o tšweletše ka semelo go swana le tatagwe, motliši wa lehu,
mmolai. Go nyatša Modimo ga phatlalatša ge a lebantšwe ke
Ramaatlakamoka ka go Genesi 4:5, 9, 13-14, go mo laetša go ba
ka phethagalo moseswanelemotho ka dimelo, go bonala ebile go
fetiša bohlatse e ka ba bofe re nago ke Lengwalong mabapi le
thulano ya Sathane ke Modimo. “Eupša go Kaine le go moneelo
wa gagwe ga se A be le tlhompho. Gomme Kaine o be a befetšwe
kudu, gomme sefahlego sa gagwe sa wa.” “Gomme Morena o rile
go Kaine, Ngwaneno Abele o kae? Gomme o rile, ga ke tsebe: A
ke nna modiši wa ngwanešo?” “Gomme Kaine o rile go Morena,
Kotlo ya ka ke ye kgolo go feta nka kgona go e rwala. Bona,Wena
o nthaketše ntle letšatši le go tloga sefahlegong sa lefase; gomme
ke tla širwa go sefahlego sa Gago; gomme ke tla ba moneneri le
motšhabi mo lefaseng; gomme go tla direga, gore yo mongwe le
yo mongwe yo a nkhwetšago o tla mpolaya.”

Hlokomelang tlwa ka tsela ye pego ya Modimo e beago
bohlatse bja matswalo a Kaine, Abele le Sethe. Genesi 4:1-2,
“Gomme Adama o tsebile Efa mosadi wa gagwe; gomme a ima,
gomme a belega Kaine, gomme o rile, ke hweditše motho go
tšwa goMorena. Gomme o belege gape ngwanabo Abele.” Genesi
4:25, “Gomme Adama o tsebile mosadi wa gagwe gape; gomme
o belege morwa, gomme o biditše leina la gagwe Sethe.” Go na
le barwa ba BARARO ba tswetšwe go tšwa go ditiro tše PEDI
tša tsebo ya senama ke Adama. Ka gore Beibele ke Lentšu la
Modimo tlwa le go phethagala, ye ga se phošo eupša pego bakeng
sa go re bonegetša. Ka gore barwa ba BARARO ba tswetšwe go
tšwa go ditiro tše PEDI tša Adama, le a tseba ka NNETE gore
yo MONGWE wa bale ba bararo O BE A SE morwa wa Adama.
Modimo o begile se tlwa ka wona mokgwa wo go re bontšha se
sengwe. Therešo ya taba ke gore Efa o bile le barwa ba BABEDI

ka popelong ya gagwe (mafahla) go tšwa go dikimišo tša go
AROGANA. O be a rwele mafahla, le kimo ya Kaine nako ye
nngwe pele go yela ya Abele. Le bonaMAFAHLA ale gape. Sekai
sa go phethagala bjalo ka mehla. Go bao ba naganago gore se ga
se kgonagale, anke go tsebje gore direkoto tša dingaka di tletše
ka ditaba moo basadi ba rwelego mafahla a a bego a le a lee la go
arogana le go imiša ga go fapana le go nontšhwa ga mae go bile
matšatši go fapana, gomme E SEGO FEELA BJALO, eupša tše
dingwe tša direkoto di bontšha gore mafahla a ne botate ba go
arogana. Go se kgale go filwe pego ya lefase ka bophara ya mme
wa Monorwegian yo a suago monnamogatša wa gagwe bakeng
sa phepo bakeng sa yenamong le mafahla a gagwe, yo motee wa
ona o be a le yo mošweu gomme yo mongwe yo moso. O dumetše
gore o bile le moratiwa wa Monegro. Dikimo tše pedi di be di
le e ka ba dibeke tše tharo go arogana. Ka Beaumont, Texas, ka
1963, direkoto gape di bea pele tswalo ya bobontši moo dikimo
di bilego matšatši a mantši go arogana, gabotse kudukudu gore
mosadi o nyakile a hwile le yomongwewa bana ka pelegong.

Bjale gobaneng se se ile sa swanela go ba bjalo? Gobaneng
go bile gore peu ya sephente e swanetše go tla ka tsela ye?
Motho o hloletšwe Modimo. Motho o be a swanetše go ba
tempele ya Modimo. Lefelo la Modimo la bokhutšo (Moya wo
Mokgethwa) e be e le motho, tempele. Ditiro 7:46-51, “Yo a
hweditšego kgaogelo pele ga Modimo, gomme a ratilego go
hweletša Modimo wa Jakobo tabarenekele. Eupša Salomo o Mo
agetše ntlo. Go le bjalo Yogodimodimo ga a dule ka ditempeleng
tša go dirwa ka diatla; bjalo ka ge go boletše moprofeta,
Legodimo ke terone ya Ka, gomme lefase ke bogato bja dinao
tša Ka: ke ngwako ofe le ka go Nkagela? go rialo Morena: goba
lefelo la Ka la bokhutšo ke lefe? A ga se seatla sa Ka se se
dirilego dilo tše tšohle? Lena ba melala ye methata le go se
bolle pelong le ditsebeng tša lena, ka mehla le ganetša Moya
wo Mokgethwa: bjalo ka ge botataweno ba dirile, le dira bjalo
le lena.” Sathane o tsebile se go tloga kgale. Le yena o nyaka
go dula ka go motho bjalo ka ge Modimo a dira bjalo. Eupša
Modimo o itshekeleditše tokelo yeo go Yenamong. Sathane a ka
se kgone go dira seo. Modimo a nnoši o bonagetše ka nameng
ya motho. Sathane ga se a kgone seo gomme a ka se kgone go
dira seo. Ga a ne maatla a go hlola. Tsela e nnoši go Sathane go
phethagatša se a nyakilego go se dira e bile go tsena sephente ka
Edene ebile bjalo ka ge a tsene ka moya wo mobe ka go dikolobe
ka Gadara. Modimo ga a tsene diphoofolo; eupša Sathane o a
kgona gomme o tla phethagatša mafelelo a gagwe. O be a ka
se kgone go ba le ngwana ka Efa thwi bjalo ka ge Modimo a
dirile ka Maria, kafao o tsene ka gare ga sephente gomme ka
gona o forile Efa. O mo gokeditše gomme ka yena Sathane o
bile le ngwana ka boradia. Kaine o rwele dimelo tša go tlala
tša semoya tša Sathane le bophoofolo (tša thobalano, tša nama)

semelo sa sephente. Ga go makatše Moya wo Mokgethwa o
boletše gore Kaine o be a le wa yola yo mobe. O be a le.

Bjale ke nyaka go ya ka go netefatšo ye e rilego re nago le
yona gore go na le kgogedi magareng ga motho le phoofolo. Ke
selo sa nama. A le a tseba gore o ka tšea disele tša embrio go
tšwa go lesea le le sego la tswalwa gomme wa e hlabela ka gare
ga batho? Ka gona disele tšela tša kgokgokgo di tla ya thwi ka
go kgokgokgo ya motho, disele tša pshio di tla ya thwi ka go
dipshio tša motho. A le a lemoga ka fao se se makatšago kudu?
Bohlale tsoko bo hlahlela disele tšela tša phoofolo thwi ka go
lefelo la tshwanelo. Bohlale bjola bo amogela disele tšela gomme
bja di bea thwi go lefelo la maleba. Go na le kgogedi magareng
ga phoofolo le motho. Ba ka se kgone go tswakana le go belega.
Seo se ile sa lekwa. Eupša morago ka go serapa tswakano yela
e ile ya direga gomme khemikhale ya kgogedi ye e sa lego gona
e netefatša se. Ka gobane morago ka Edene sephente e be e le
sebopiwa sa go ema thwi. O be a le kgauswi le motho. O be a
nyakile go ba motho. Sathane o tšere monyetla wa dimelo tša
tlhago tša sephente go mo šomiša go fora Efa. Morago Modimo
o sentše phethene yela ya sephente. Ga go phoofolo ye nngwe e
kgonago go tswakwa lemotho. Eupša kgogedi e gona.

Bjale ka gore re fihlile bokgole bjo, anke ke leke go
kgwahlafatša go nagana ga lena go thuto ye gore le kgone go
bona bohlokwa bja go yeng ga rena ka go “thuto ya peu ya
sephente” bjalo ke dira. Re thoma ka taba ya gore go be go ne
mehlare ye MEBEDI mo gare ga serapa. Mohlare wa Bophelo
e be e le Jesu. Mohlare wo mongwe ka kgonthe ke Sathane ka
lebaka la se se tšwilego go kenywa ya mohlare wola. Bjale gona,
re tseba gore bobedi bja mehlare yela e bile le tswalano le motho
goba e ka be e se ya ke ya bewa fale. E swanetše go ba e bile le
karolo ka go peakanyo ya go ikema le morero wa Modimo ka
go tswalano ya yona le motho le go Yenamong goba re ka se
tsoge ra kgona go fa go tsebatšohle go Modimo. Se ke therešo
yohle bokgole bjo, a ga se yona? Bjale Lentšu ka therešo kudu
le bea pele gore go tloga PELE ga motheo wa lefase morero wa
Modimo e be e le go abelana Bophelo bjo Bosafelego bja Gagwe
le motho. Baefeso 1:4-11, “KaMo a re kgethilego ka go Yena pele
ga motheo wa lefase, gore re be ba bakgethwa le go hloka bosodi
pele ga Gagwe ka lerato: go beng a re kgethetšepele go peo ya
bana ka Jesu Kriste go Yenamong, go ya ka kgahlego ye botse
ya thato ya Gagwe, go tumišo ya letago la mogau wa Gagwe, wo
ka go wona A re dirilego go amogelwa ka go moratwa. Yo ka
go yena re ne topollo ka madi a Gagwe, tebalelo ya dibe, go ya
ka mahumo a mogau wa Gagwe; woo A o atišitšego go rena ka
bohlale bjohle le kwešišo; go ba a dirile go tsebja go rena sephiri
sa thato Ya gagwe, go ya ka kgahlego ye botse ya Gagwe ye A e
rerilego ka go Yenamong: gore go lebaka la go tlala ga dinako A
ke a kgobele ka go o tee dilo tšohle ka go Kriste, bobedi tše di

lego legodimong, le tše di lego lefaseng; ebile ka go Yena: Yo ka
go yena gape re hweditšego bohwa, go beng re kgethetšwepele
go ya ka morero wa Gagwe Yo a dirago dilo tšohle ka morago
ka dikeletšo tša thato ya Gagwe mong.” Kutollo 13:8, “Gomme
bohle ba ba dutšego lefaseng ba tla mo rapela (Sathane), ba
maina a bona a sego a ngwalwa ka goPuku yaBophelo yaKwana
ye e hlabilwego go tloga motheong wa lefase.” Eupša Bophelo
bjola ga se bo kgone, gomme bo ka se ke, bja abelanwa ka tsela
ye nngwe ye itšego go feta ka tsela ya “Modimo a bonagala
nameng.” Ye e bile karolo ya morero wa Gagwe wa gosafelego
le go kgethelopelo. Peakanyo ye e be e le go tumišo ya letago
la mogau wa Gagwe. E be e le peakanyo ya Topollo. E be e le
peakanyo ya Phološo. Bjale theetšang sekgauswi. “Modimo a le
Mophološi, go be go le bohlokwa gore a kgethelepele motho yo
a tlogo nyaka phološo gore A iphe Yenamong lebaka le morero
wa go ba.” Yeo e nepagetše diphesente tše lekgolo le bontši bja
Lengwalo bo a se hlatsela bjalo ka ge go dira yona temana ye e
šupilwego ya Baroma 11:36, “Gobane ka Yena, le ka Yena, le go
Yena, DILO TŠOHLE di gona: go Yena go be LETAGO go ya go
ile. Amene.” Motho ga se a kgone thwi go tla le go ja go Mohlare
wola wa Bophelo mo gare ga serapa. Bophelo bjola Bosafelego
bja Mohlare bo ile bja swanela go ba nama pele. Eupša pele
Modimo a ka tsoša le go phološa modiradibe, O be a swanetše
go ba le modiradibe go mo tsoša le go mo phološa. Motho o
be a swanetše go wa. Go wa go go tla hlolwago ke Sathane,
go be go swanetše go ba le nama go dira go wa. Sathane o be
a swanetše go tla ka nama le yena. Eupša Sathane o be a ka
se kgone go tla ka nama ya motho go dira go wa bjalo ka ge
Kriste a tla tla nameng ya motho go bušetša ba ba welego. Eupša
go bile le phoofolo, sephente, kgauswi kudu le motho go fihla
Sathane a kgonne go tsena go sebata sela gomme ka sebata sela o
kgonne go tla go nama ya motho le go hlola go wa, le go itlhabela
yenamong ka yona ka go moloko wa motho, ebile bjalo ka ge
Jesu letšatši le lengwe a tla tla le go itlhabela Yenamong ka go
moloko wa motho, ka go mebele ya batho, ebile go bolekano bja
tsogo ka go yona re tla bago le mebele go swana le wa Gagwe wa
letago. Kagona se Modimo a se dirilego fa ka serapeng e be e le
peakanyo ya Gagwe e e kgethetšwegopele. Gomme ge Sathane
a tlišitše seo se bego se le bohlokwa go morero wa Modimo,
gona motho o be a ka se kgone go fihla go Mohlare Wa Bophelo
ka serapeng. Ka nnete aowa. E be go se nako. Eupša phoofolo
(phoofolo e hlotše go wa a ga se ya ke? anke bophelo bja phoofolo
bo tšhollwe) e tšerwe gomme madi a yona a tšholotšwe gomme
gona Modimo o bile le poledišano le motho gape. Gona go be
go tla tla letšatši ge Modimo a tla bonagala nameng, gomme ka
mokgwa wa kgobošo ya Gagwe O tla bušetša motho yo a welego
le go mo dira motšeakarolo wa Bophelo bjola Bosafelego. Ge o
ka bona seo gatee, o ka kwešiša peu ya sephente le go tseba gore

ga se ebe apola ye Efa a e jelego. Aowa, e be e le go nyenyefatšwa
ga motho ka go tswaka peu.

Bjale ke a tseba ka go araba potšišo e tee ye nngwe e tlamegile
go tla, gomme batho ba a mpotšiša, “Ge eba Efa o wele ka tsela
yela, Adama o dirile eng, ka gobane Modimo o bea molato go
Adama?” Yeo e bonolo. Lentšu la Modimo le dutše go ya go ile ka
legodimong. Pele tlhasana e tee ya naledilerwele e dirwa, Lentšu
lela (molao wa Modimo) o be o le gona TLWA BJALO KAGEGO
NGWADILWE KA DIBEIBELENG TŠA RENA. Bjale Lentšu le
re ruta gore gemosadi a tlogelamonnawa gagwe gomme a sepela
le monna yo mongwe ke yena seotswa gomme ga a sa nyetšwe
gomme monna ga se a swanela go mo tšea morago. Lentšu lela
le bile therešo ka Edene bjalo ka ge le bile therešo ge Moshe a le
ngwala ka go molao. Lentšu le ka se fetoge. Adama o mo tšere
morago. O tsebile tlwa se a bego a se dira, eupša o se dirile go
le bjalo. O be a le karolo ya gagwe, gomme o be a ikemišeditše
go tšea boikarabelo godimo ga yenamong. O be a ka se mo lese a
sepela. Kafao Efa o imile ka yena. O tsebile o tla dira. O tsebile
tlwa se se tla diragalelago moloko wa motho, gomme o rekišitše
moloko wa motho ka sebeng gore a ke a hwetše Efa, ka gobane o
be a mo rata.

Gomme kafao barwa bale ba babedi ba tswetšwe. Barwa ba
ba tla bago botate ba moloko wa motho woo ebile le bjale o
bego o tšhilafaditšwe. Gomme rekoto e reng ka bona? Balang
rekoto. Juda 14, “Gomme Henoge le yena, wa bošupa go tloga go
Adama, o profitile…” Genesi 5 ke tema ya tatelano ya lešika la
Henoge. E fa tatelano yela ya lešika ka mokgwa wo, 1. Adama, 2.
Sethe, 3. Enose, 4. Kenane, 5. Mahalalele, 6. Jarede, 7. Henoge.
Hlokomelang gore Kaine ga a bolelwe. Mothalo wa Adama o
ya ka Sethe. Ge Kaine a be a le ngwana wa Adama, molao
wa tokelo ya tswalo o ka be o file Kaine tokelo ka go lešika.
Gape go swanetše go lemogwa ka tlhokomelo gore ka go Genesi
5:3, e bolela gore, “Adama o phetše mengwaga ye lekgolo le
masometharo, gomme a belegamorwawa go swana le yenamong,
ka seswantšho sa gagwe; gomme o mo reetše leina la Sethe.” Ga
go gona fao e bolelago gore Kaine o be a swana le Adama, efela
o be a swanetše go ba ge a be a le morwa wa gagwe, ka gobane
molao wa pelego o gatelela gore ye nngwe le ye nngwe e tšweletše
ya go swana le yonamong. Gape re swanetše re fe dipataka go
taba gore ka go tatelano ya lešika ka go Genesi le Luka, Kaine
ga a gona. Ge Kaine a be a le morwa wa Adama go be go tla
bolelwa ka yena felotsoko gore, “Kaine, yo a bego ale morwa wa
Adama, yo a bego a le morwa wa Modimo.” Ga e bolele bjalo ka
gobane e KA SEKGONE go bolela seo.

Ke nnete baithuti lebaka la nako ye telele ba beile pele
methalo ye mebedi ya batho: ye nngwe ya ona e bile mothalo wa
baloki o hweditšwego ka go Sethe gomme wo mongwe mothalo
wa ba sa lokago o hweditšwego ke Kaine. Gomme go a tlaba,

eupša therešo, bona baithuti ba go swana ga se nke ba tsoge ba
re botša ka fao go bilego gore Kaine o be a le mohuta wa motho
a bilego mola Abele le Sethe ba be ba le ba semoya, mothalo wa
baloki. Ka dintlha, Kaine o be a swanetše go be a bile wa semoya
gomme Abele a bile wa semoya gannyane, gomme Sethe ebile
kudu bjalo, gomme thwi go theoga mothalo gobane moloko wo
mongwe le wo mongwe wo o hlatlamago ka mehla o ile kgojana
go tloga go Modimo. Eupša aowa, Kaine o tšwelela bjalo ka yo
mobe bjalo ka ge go se motho a kilego a hlalošwa go beng go
emelana le Modimo le Lentšu ka ntwa.

Bjale anke se se tsebje: Lengwalo ga le bapale ka mantšu. E
ka ba eng e lego ka go Rekoto e fale go mahlo a a tloditšwego
go bona. E fale ka morero. Ka go Lentšu lela e re, Genesi 3:20,
“GommeAdama o biditše leina lamosadimogatša wa gagwe Efa;
gobane o be a le mme wa bohle ba ba phelago.” Eupša ga go
Lengwalo le tsogilego le bolela gore Adama ke tatago bohle ba
phelago. Ge go se na tlhaloso ya go utagala ye go bewa go Genesi
3:20, gobaneng e ka bolelwa gore Efa ke mme wa bohle, gomme
ga go lentšu ka ga Adama? Ntlha ke gore le ge Efa a be a le mme
wa bohle ba ba phelago, Adama o be a se tate wa bohle ba ba
phelago.

Ka go Genesi 4:1, Efa o rile, “Ke hweditše motho go tšwa
go Morena.” Ga a fe dipataka go Adama ka botate bja Kaine.
Eupša ka go Genesi 4:25, e re, “Ka gobane Modimo, go boletše
mosadi, ompeetše peuYENNGWE, SEBAKENGSAABELE, yo
Kaine a mmolailego.” Ga a bolele gore Modimo o mo FILE peu
ye nngwe — yoo a ka be a bile Kriste, ka gobane Yena o FILWE.
Morwa yo, Sethe, o BEETŠWE sebakeng sa Abele. O lemogile
gore morwa wa gagwe yo a tlilego ka Adama; bjale ga a lemoge
Kaine ka gobane o tlile ka sephente. Ge a re PEU YE NNGWE
sebakeng sa Abele, o bolela gore Kaine o be a fapana le Abele,
ka gobane ge ba be ba le ba tate wa go swana o be a swanetše go
be a re, “Ke filwe PEUYENTŠI ye e rilego.”

Ga ke dumele se sengwe le se sengwe ke se balago, eupša ka
nnete selo sa go tsitsinkela gore ya Matšhe 1, 1963, kgatišo ya
Life e bega balekolamenagano ba bolela tlwa selo sa go swana re
se ahlaahlago. Bjale ke a tseba gore balekolamenagano bohle ga
ba dumelelane seng sa bona, eupša še fa. Poifo ya dinoga ga se go
hlaswa ga go lemogwa eupša ga go se lemogwe. Ge go ka be go
le poifo ya tlhago batho ba be ba tla no ema ba kgahlegile pele
seroba sa korela goba tau. Dikgopolo tša bona tša go se lemogwe
di ba iša pele ba tsepeletše dinoga. Kgoketšo yela ya dinoga ka
go se lemogege ke ya thobalano. Gore e bile go kgabola mabaka e
bonwa ke batho gomeloko kamorago gameloko e eya go kgabola
selo sa go swana. Dinoga ka mehla di bile gomme di tla ba le go
kgahliša ga go hlaswa. Noga ka mehla e emetše sela se e lego
bobedi go loka le bobe. Ka mehla e bile seswantšho sa setho sa

bonna go kgabolamabaka. Feela tlwa bjalo ka tlhaloso ya Serapa
sa Edene, re hwetša sephente emothofaditše kganyogo yempe.

Go nyakile go eba lefase tšekelele magareng ga merafe ya
go se hlabologe ye mentši gore noga e amantšhwa le thobalano
gomme gantši e rapelwa go kopantšwe le yona. Thuto ya
thutothobalano e tliša seo ka ntle ka mehlala ye mentši. Bjale
ke tla rata go tseba fao batho ba ba hweditšego seo go tšwa go
sona, go boneng ga se ba rutega gomme ga sa nke ba ke ba bala
Beibele. Eupša ebile bjalo ka ge kanegelo ya meetsefula e tsebja
lefaseng ka moka, kafao therešo ye ya go wa ga motho e a tsebja.
Ba tsebile se se diregilego ka kua Edene.

Bjale thwi fa yo mongwe o ya go mpotšiša potšišo ye: A
Modimo o ile a botša Efa go šetša bakeng sa sephente goba
sephente e tla mo goketša? Bjale theetšang, Modimo o be a se
a swanela go bolela selo se setee ka ga se se tla diregago. Nno
hwetšang ntlha ya kanegelo. O no fa Lentšu. O boletše go se
je TSEBO. Jang BOPHELO. BOPHELO E BE E LE LENTŠU
LA MODIMO. LEHU E BE E LE ENG KAPA ENG YEO E
BEGO E SE LENTŠU LA MODIMO. O dumeletše LENTŠU LE
LETEE go fetolwa gomme thwi nako yeo Sathane omo hweditše.
Modimo a ka be a rile, “Le se fule dikenywa tše dintši go tšwa
mehlareng go feta le ka kgona go di ja.” Sathane o be a ka re,
“Bona, seo ke nnete gabotse. O a bona ge o fula tše dintši kudu
di tla bola. Eupša mokgwa šo wa go boloka kenywa gomme efela
ka nako ya go swana o ka fula tšohle o di nyakago. Kafao o a
bona, o ka ba le tsela ya gago le tsela ya Modimo ka nako ya
go swana.” Diabolo a ka be a mo hweditše thwi fale. Yo a nago
molato ka ntlha e TEE ya molao o robile molao KA MOKA. Le
se tlankele Lentšu lela. Seo ke tlwa se se diregilego ka go Lebaka
la Efeso pele le felela e ka ba ka 170 A.D.

Gomme mohlare wola o tšweleditše eng? Mohlare wa Tsebo
o tšweleditše lehu. Kaine o bolaile ngwanabo, Abele. Yo mobe
o bolaile moloki. O beile phethene. O tla boloka phethene yela
go fihla pušetšong ya dilo tšohle bjalo ka ge go boletšwe ke
baprofeta.

Mohlare wa Tsebo o tšweleditše banna ba mahlajana; banna
ba botsebalegi. Eupša ditsela tša bona ke ditsela tša lehu. Batho
baModimo ke ba bonolo eupša ba go nagana semoya, ba ithekgile
ka Modimo le tlhago, ba lema mmu ka go iketla, ba šeditše
therešo go phala lehumo. Peu ya sephente e tlišitše kgwebo ye
kgolokgolo, ditšweletšo tša go makatša, eupša ka yona yohle go
tla lehu. Lerole la sethunya le dipomo tša athomo tša bona di
a bolaya mo ntweng; gomme mo nakong ya khutšo ditšweletšo
tša bona tša dikgerekgere, bjalo ka koloi, di bolaya bontši
mo nakong ya khutšo go feta go dira ditšweletšo tša ntwa di
senya mo nakong ya bothata. Lehu le tshenyo ke dikenywa tša
mekatano ya gagwe.

Eupša ke ba bodumedi. Ba dumela go Modimo. Ba bjalo ka
tatagobona, diabolo, le rakgolokhukhu wa bona, Kaine. Bobedi
bja bona ba dumetšeModimo. Ba ya kerekeng. Ba kopakopana le
baloki bjalo ka ge go diramphoka o kopakopana le korong. Ka go
dira bjalo ba a senya le go tšweletša bodumedi bja Bonikolaite.
Ba phatlalatša mpholo wa bona ka matsapa a mangwe le a
mangwe go senya peu yaModimo ebile bjalo ka geKaine a bolaile
Abele. Ga bo na poifo yaModimo pele gamahlo a bona.

Eupša Modimo ga a lahlegelwe ke o tee wa ba Gagwe. O a ba
boloka ebile le lehung, gomme o tshepišitše gore mo letšatšing la
mafelelo O tla ba tsoša.

MAFETŠO

“Go yena yo a fenyago Ke tla mo fa go ja go Mohlare Wa
Bophelo, Wo o lego gare ga paradeisi ya Modimo.” A kgopolo
ya go tsikinya ye e lego. Mohlare wola Wa Bophelo ka Serapeng
sa Edene Wo o bego o sa kgone go batamelwa ka lebaka la go
wa ga Adama bjale o filwe go mofenyi. Tšhoša ya go lauma ya
lekerubi la go hlapetša e khwametšwe. Eupša ga se e khwamelwe
pele ntlha ya yona e thankgetše madi ka madi a Kwana. A re
nagantšhišeng godimo ga therešo ye ge re sa lekodišiša gobaneng
Mohlare o ganeditšwe Adama le ditlogolo tša gagwe eupša bjale
o dumeletšwe gape.

Maikemišetšo a Modimo go tlholo ya Gago, motho, ke go
hlagiša Mantšu a Gagwe. Ka go Genesi, Adama o filwe Lentšu
go phela ka lona. Bophelo bjo bo phelwago ka Lentšu e tla
ba Lentšu le hlagišitšwe. Seo ke therešo a ga se yona? Eupša
afa Adama o phetše ka Lentšu lela? Aowa, ka gobane o be a
swanetše go phela ka Lentšu LE LENGWE LE LE LENGWE,
gomme o paletšwe go ela hloko Lentšu le lengwe le le lengwe.
Morago go tsogile Moshe. A monna yo mogolo le yo maatla a
bilego. Efela le yena o paletšwe go phela ka Lentšu le lengwe
le le lengwe, gomme moprofeta yola, sekai sa Moprofeta yo
Mogolo go tla, o paletšwe ka pefelo go obamela Lentšu. Gomme
go bile le Dafida le yena, kgoši ye kgolo ya Israele, monna ka
morago ga pelo ya Modimo mong. O paletšwe ka bootswa, ge
a lekilwe. Eupša mafelelong, mo botlalong bja nako, go tlile
Yena, Hlogo, yena Jesu, Yo le yena a swanetšego go lekwa go
bona ge A ka phela ka Lentšu LE LENGWE LE LE LENGWE
leo le tšwilego molomong wa Modimo. Ka gona Sathane o ile
a paledišwa. Ka gobane fa go be go le Yena Yo a phetšego ka
“Go ngwadilwe,” gomme Setšweletšwahlwahlwa sa Modimo se
fentše ka go bonagatša Lentšu la Modimo. Ka gona Yena wa go
Phethagala yo a bonagaditšwego o neetšwe go sefapano, bjalo
ka Kwana ya go Phethagala ya Modimo bakeng sa sehlabelo
sa go phethagala. Gomme mo “mohlareng” O hweditše dintho
go iša lehung, gore rena, ka Yena le ka lebaka la Gagwe, re ke

re je go Mohlare Wa Bophelo, gomme gona Bophelo bjola bo
filwego mahala bo tla re kgontšha go fenya, le go hlagiša Lentšu
la Modimo.

Gomme bjale Barwa ba ba Modimo, ba ka Yena ba fenyago,
ba filwe monyetla wa paradeisi ya Modimo, le kopanelo ya Jesu
Kriste ya kgafetša. Go ka se sa ba gape karogano ye itšego
go tloga go Yena. Mo A yago, monyalwa wa Gagwe o tla ya.
Se A lego, O se abelana le moratiwa wa Gagwe ka kamano
ya bojabohwa mmogo. Dilo tša diphiri di tla utollwa. Dilo tša
leswiswi di tla dirwa go ba pepeneneng. Re tla tseba bjalo ka
ge re tsebja. Gomme re tla ba bjalo ka Yena. Bjo ke bohwa bja
mofenyi yo a fenyago ka madi a Kwana le Lentšu la bopaki go
Jesu Kriste.

Re hlologetše letšatši lela bjang ge ditsela tša manyokenyoke
di tla otlollwa, gomme re tla ba le Yena, nako ntle le bofelo.
Anke letšatši lela le hlaganele go tšwelela, gomme anke re
hlaganele go obamela Lentšu la Gagwe gomme ka lona re
netefatšemaswanedi a rena go abelana letago laGagwe.

“Yo a nago le tsebe, anke a kwe se Moya o se botšago
dikereke.” Go šokiša bjang gore lebaka le la mathomo ga se le
theetše Moya. Go le bjalo le theeditše motho. Eupša re leboga
Modimo, mo lebakeng la mafelelo go tla ba le sehlopha se se
tsogago, Monyalwa wa Therešo wa letšatši la mafelelo, gomme o
tla theetša Moya. Ka letšatši leo la leswiswi la kgotlompo seetša
se tla bowa ka Lentšu le le sekilego gomme re tla boela go maatla
a Pentecost go amogela gapeMorena Jesu Kriste.



TEMA YA BONE

LEBAKA LA KEREKE YA SIMIRINA

Kutollo 2:8-11

Gomme go morongwa wa kereke ya Simirina ngwala; Dilo
tše go bolela wa Mathomo le Mafelelo, Yo a bego a hwile, gomme
o a phela;

Ke tseba mediro ya gago, le tlaišego, le bohloki, (eupša o
humile) gomme Ke tseba maroga a bona ba ba rego ke bona
Bajuda, gomme e se bona, eupša ke sinagoge ya Sathane.

O se boife le ge e le eng ya dilo tše o tla go hlokofatšwa
ka tšona: bonang, diabolo o tla lahlela ba bangwe ba lena ka
kgolegong, gore le sekišwe; gomme le tla ba le tlaišego matšatši a
lesome: lena botegang go lehu, gommeKe tla le famphaphahlogo
wa bophelo.

Yo a nago tsebe, anke a kwe se Moya o se botšago dikereke;
Yo a fenyago a ka se hlokofatšwe ke lehu la bobedi.

MATSENO

Gore ke gopotše menagano ya lena ke nyaka go šupetša gape
ka fao re fihleletšego maina a batseta go mabaka a go fapana.
Modimo ka thato ya Gagwe ya go ikema o kgonthišitše gore
histori ya kereke ya Testamente ye Mpsha e se ke ya lahlega,
ebile bjalo ka ge A kgonthišitše gore histori ya Israele e ka se
lahlege ka go e bea ka Beibeleng le go e hlatsetša lehono go
tšwa go disekorolo tše dintši, dibjana tša letsopa le ditšweletšwa
tša bokgabo tše dingwe tšeo diarchaeologist ba di utolotšego
le go di hlatholla. Ka nnete re ne neeletšano ye e sepelago ya
histori ya Beibele go tloga go letlakala la pele go fihla gabjale.
Kagona ka go bala histori re kgona go hwetša se motho goba
batho ka go mabaka a go fapana ba bego ba le kgauswiuswi le
phethene ya Modimo ya setlogo, Moapostola Paulo. Ba Modimo
a ba dirišitšego go tliša batho ba Gagwe morago go Lentšu le
Therešo e tla ba bona go ba lekola. Morago go tšwa go bale go
tla ba le o tee bakeng sa lebaka le lengwe le le lengwe yo a
tla emago go hlakahlaki bjalo ka wa kgauswiuswi ka phethene
le maatla a Lentšu. Yena yoo o tla ba motseta. Mabaka le ona
a hwetšwa ka go ithuta histori. Ka bonolo go no hlokega go
ithuta mabaka bjalo ka ge a hwetšwa ka go Kutollo gomme
ohle a swara phethene ka phethagalo le histori bjalo ka ge KA
NNETEE SWANETŠE. Ka ge mabaka a kereke a boleletšwepele
ke Modimo le ona maemo a ona a utolotšwe, gona ka tlhokagalo,
histori ye e tla latelago e tla ba bjalo ka ge Beibele e e beile.
E no ba bonolo bjalo — eupša gona bobonolo ke sekgonyo sa
Lentšu. Bjale le se sohle ga se ke no ba moithuti le rahistori, ke

nyakile go ba motho wa monagano wa Moya, gomme e bile feela
ka kamogelo ya thwi ya Moya wa Modimo moo ke kgethilego
banna ba ke ba kgethilego. Ye ke therešo bjalo ka ge Modimo a
tseba pelo ya ka.

MOTSETA

Go dirišeng molao wa rena re o filwego ke Modimo wa go
kgetha motseta go lebaka le lengwe le le lengwe, ntle le go
dikadika re tsebagatša gore Irenaeus o phagamišitšwe keMorena
go maemo ale. O be a le morutiwa wa mokgethwa le mohlabani
yola yo mogolo wa tumelo, Polycarp. Gomme ga go pelaelo ge
a be a dutše mo dinaong tša monna yola yo mogolo o ithutile
megau ya Bokriste yeo e eletšego go tšwa go bophelo bja gagwe
bja boikgafo, ka gobane Polycarp o be a le yo mongwe wa
bakgwethwa ba therešo ba go phadima ba mabaka ohle ge a
lebeletšwe ge go iwa ka bophelo bja bosekegi. Le tla elelwa go
tšwa go go bala ga lena gore Polycarp o bile mohwelatumelo. A
tšofetše kudu go tšhaba, gomme monna wa go botega kudu go
dumelela yo mongwe go mo fihla gomme morago a hwetša kotlo
go direng bjalo, o ineetše yenamong go lehu. Eupša pele a dira, o
kgopetše gomme a fiwa tumelelo go rapela diiri tše pedi bakeng
sa baena ba gagwe Moreneng, bakeng sa mmušiši, bakeng sa
manaba a gagwe le baswari ba gagwe. Bjalo ka bakgethwa ba
bagolo ba mabaka ohle, le go hlologela tsogo ye kaone, o eme
go tia, a gana go latola Morena, gomme o hwile ka letswalo le
le lokologilego. O ile a bewa koteng (a bofolotšwe ka kgopelo
ya gagwe mong) gomme mollo wa gotetšwa. Mollo wa kekela go
tloga go mmele wa gagwe, wa gana go mo kgwatha. Ka gona
o ile a tsetsemetšwa ka tšhoša. Ge se se be se dirwa, meetse a
faletše go tšwa lehlakoreng la gagwe a tima kgabo. Moya wa
gagwe ka nnete o bonwe o etšwa ka sebopego sa leeba le lešweu o
lokolotšwe go tšwa sehubeng sa gagwe. Efela bakeng sa bopaki
bjohle bjo bogolo bjo, morutwana yo wa Johana Moutolli o be
a se go tia kgahlanong le tshepedišo ya Bonikolaite, ka gobane
yenamong o fekemetše go mokgatlo, a sa lemoge gore tlhologelo
bakeng sa kopanelo le se se bonagetšego boka polane ye botse go
tlišamodirowaModimo ka kgonthe e be e le leanolebe la lenaba.

Ka Irenaeus se se be se se bjalo. O be a tiile kgahlanong le
sebopego e ka ba sefe sa mokgatlo. Gape, histori ya bophelo bja
gagwe, ka go yona a hlanketšego Morena, go be go le ponagalo
ye ntši ka Moya wo Mokgethwa; gomme Lentšu le rutilwe ka
go hlaka gwa go se tlwaelege le go ipapetša le ditheo tša yona
tša setlogo. Dikereke tša gagwe ka Fora di be di tsebja go ba le
dimpho tša Moya magareng ga tšona, ka gobane bakgwethwa
ba boletše ka maleme, ba profetile, ba tsošitše bahu, gomme
ba fodišitšwe balwetši ka thapelo ya tumelo. O bone kotsi ya
mohuta e ka ba ofe wa bongwanešu bja go beakanywa magareng

ga bagolo, badiša, bjalobjalo. O eme ka go tia bakeng sa ya go
kopana, ya go tlala ka Moya, kereke ya gae ya go bonagatša
mpho. Gomme Modimo o mo hlomphile ka gobane maatla a
Modimo a bonagetše magareng ga bakgethwa.

Gape o be a hlakile go kwešišo ya Modimohlogo. Gomme ka
ge a be a le morutiwa wa Polycarp, yo yena a bego a le morutiwa
wa Mokgethwa Johane, re kgona go tseba ka kgonthe o bile le
thuto ya go phethagala bjalo ka ge go kgonagala go thuto ye.
Ka go Bolumo 1, letlakala 412 la Ante-Nicene Fathers, re ne
setatamente se ka yena go Modimohlogo. “Ditlhagišo tšohle tše
dingwe, ka go swana, di tliša thaetlele ya yo motee, le sephedi sa
go swana, Morena wa Maatla, Morena, Tate wa Bohle, Modimo
Ramaatlakamoka, Yo Godimodimo, Mohlodi, Mmopi, le bjalo ka
tšeo, a ga se maina le dithaetlele tša go latelana tša diphedi tša
go fapana, eupša tša yo motee le wa go swana.” O bontšhitše ka
go hlaka gore tše ke eupša dithaetlele bjalo ka ge go le Rosa ya
Sarona, Naledi ya go Kganya ya Meso, yo Mobotsebotse go ba
Dikete tše Lesome, bjalobjalo. Ebile ga go na eupša Modimo yo
MOTEE. Leina la Gagwe keMorena Jesu Kriste.

Kagona ka go latela ga go se itšimeletše go Lentšu, kwešišo
ya gagwe ya go makatša ya Lengwalo, le go benggona ga maatla
a Modimo godimo ga bodiredi bjola, ke yena kgetho ya maleba
go lebaka. Go no ba ka gohle go hloka mahlatse gore mabaka
a mangwe ga se a be le ka go batseta ba ona tekatekano ye
bjalo ya kenywa, maatla, le boetapele ka goMoyawoMokgethwa
le Lentšu.

SIMIRINA

Toropokgolo ya Simirina e be e le gannyane leboa la Efeso
mo molomong wa Kgogometšana ya Simirina. Ka lebaka la
boemakepe bja yona bjo bokaone kudu e be e le lefelo la kgwebo
le tumilego ka diromelwantle tša lona. Gape le be le itlhokotše
bakeng sa dikolo tša lona tša polelo, filosofi, bongaka, saense,
le meago ye mekaone. Bajuda ba bantši ba dutše kua, gomme
ba be ba le kgahlanong le Bokriste kudukudu, ebile kudu bjalo
go feta Baroma ba bile. Gabotse, Polycarp, pišopo ya mathomo
ya Simirina o bolailwe wa mohwelatumelo ke Bajuda gomme go
bolelwa gore Bajuda ba gobošitše letšatši le lekgethwa la bona
(Mokibelo) go topela dikgong tšeo di tla dirago poloko ya gagwe
ya go fišwa ka mollo.

Lentšu le Simirina le ra, “kgalako,” le tšwa go lentšu, mmira.
Mmira o be o šomišwa go omiša bahu.Kagona re ne bohlokwa bja
go menagana gabedi bo hwetšwago ka go leina la lebaka le. E be
e le lebaka la go galaka le le tletšego ka lehu. Mehlare ye mebedi
ya morara ka go kago ya kereke e be e hlehla kgole go arogana
ka kgalako ye e oketšegilego go wa therešo ka lehlakoreng la
wa maaka. Lehu le be le se feela peu ya wa maaka eupša ebile

le ka go wa therešo go be go na le bogole le kgolofalo ya go
khukhunetša ka gobane ba be ba šetše ba hlehlile go tloga go
therešo ye e sa otswafalago yamengwaga e semekae yamathomo
kamorago ga Pentecost; gomme ga go modumedi wa therešo yo a
lego go tia go go itšego le go phelega semoyeng le go phela go feta
tsebo ya gagwe le go gomarela Lentšu la Modimo le le sekilego,
bjalo ka ge go bonwe ka mehlala ye mentši ka go Testamente ya
Kgale. Mokgatlo o be o gola go katologa, o tiišetša le go thekga
lehu la boleloko, ka gobane boetapele bja Moya wo Mokgethwa
bo be bo tlošitšwe gomme Lentšu le tšeetšwe ke dithutotumelo,
dithutatumelo le mekgwa yamadirwakemotho.

Ge Israele e tsene ka go segwera sa go se bemolaong le lefase,
gomme e bopile setswalle ka lenyalo, letšatši mafelelong le tlile
ge lefase le thopile gomme Babilonia e išitše batho ba Modimo
go bothopša. Bjale ge ba ile go bothopša ba ile ba na le boprista,
tempele le Lentšu. Eupša ge ba bowa morago ba bile le borabi,
lenaneo la boithutamodimo la Bafarisei, sinagoge, le Talmud.
Gomme ge Jesu a tlile ba be ba senyegile kudumooAba biditšego
ba tatagobona, diabolo, gomme se go sa lebelelwe gore ba be
ba le ba Abraham go ya ka nama. Ka go lebaka le re bona selo
sa go swana se direga. Go le bjalo, bjalo ka ge “Israele yohle”
e se Israele, eupša sehlopha sa sennyane e be e le Baisraele ba
Semoya ba therešo, kafao go tla dula go le sehlopha se sennyane
sa Bakriste ba therešo, monyalwa wa Kriste, go fihla A tlile
bakeng sa ba Gagwe mong.

Ka go toropokgolo ye go be go le ditempele tše pedi tša
go tuma. E tee e be e le tempele e agetšwego go rapela Zeus,
gomme ye nngwe e agetšweCybele. Gommemo gare ga ditempele
tše pedi tše go hwetšwagala tsela ye botsebotse ya dinako tša
bogologolo, e bitšwago Mokgotha wa Gauta. Go nna ye e laetša
tsenelelo ya go iša ya bohetene yeo e bego e šetše e thomile ka
go lebaka la mathomo, eupša e bego e tsebja go ba gona ka
Roma feela. Go kopantšhwa ga ditempele tše pedi tša modimo
le modimogadi ke peu ya go rapela Maria ka go yona Maria
a bitšwago mme wa Modimo gomme o amogela tlhompho le
dithaetlele le maatla a a mo fago go lekana le Jesu Kriste.
Mokgotha wa Gauta woo o di kopanyago ke seswantšho sa
megabaru yeo e hlotšego babeakanyi ba Bonikolaite go kopanya
mmušo le kereke ka gobane ba tsebile lehumo le maatla a ba
filego. Bjalo ka Lebaka la Efeso le bile eupšamalao a peu bakeng
sa Lebaka la go šokiša la Peregamo leo le bego le sa le ka
moso, Lebaka le la Simirina le bile pula, letšatši, le dijo tšeo
di netefaditšego tshenyego ye mpe yeo e tla tiišetšago kereke
ka go go rapela medingwana goo e lego bootswa bja semoya,
bjoo go bjona e ka se tsogego e tsogile. Lehu le be le tsenelela
modu wa yona go ya lekaleng gomme bao ba llego go yona, ba lle
bohloko le lehu.

Lebaka le le bile gona go tloga ka 170 go ya go 312A.D.

DITUMEDIŠO

Kutollo 2:8, “Dilo tše go bolela wa Mathomo le Mafelelo, Yo
a bego a hwile, gomme o a phela.”

“Wa Mathomo le Mafelelo, Yo a bego a hwile, gomme o a
phela.” Bjale a ga se mantšu a motho. Motho feela (ge a ka kgona
go bolela go tšwa lebitleng) o tla re, “Ke nna wa mathomo le
mafelelo, yo a bego a phela gomme o hwile.” Selo sa mathomo
se se diregago go motho ke gore o a tswalwa (o a phela) gomme
selo sa mafelelo seo se diregago ke gore o a hwa. Kafao yo ga
se motho a bolelago. Yo ke Bomodimo. Monna (Adama) o tšere
bophelo gomme a bo fetoša lehu. Eupša MONNA yo (Jesu) o
tšere lehu a le fetoša bophelo. Adama o tšere go hloka molato
a go fetoša molato. Yo Yena o tšere molato gomme a o fetoša
toko. Adama o tšere paradeisi gomme a e fetola lešoka la go
senyega la go ngautša; eupša yo Yena o bowa morago go fetola
lefase le le tšokotšwago le go thekesela ka tshenyego ka go Edene
ye nngwe. Adama o tšere bophelo bja kopanelo le lethabo le
Modimo gomme a bo fetoša leganata la leswiswi la semoya le le
tlišitšego sebe, go bola ga maitshwaro, bohloko, tlaišego, bofora,
le tshenyo ye e lwago ka gare ga disoulo tša batho. Eupša yo Yena,
go tloga go lehu la go šokiša le kgobogo yeo e bego e tletše go
batho, o tlišitše bophelo bja toko le bobotse, gore bjalo ka ge sebe
se bušitše go fihla lehung, ebile le bjalo nke batho bjale ba buše
ka toko ka Yena, Kriste Jesu; gomme e se bjalo ka ge molato o
bile, le ge ka nnete o be e le omošoro, eupša bjale mpho yaGagwe
ke ye ntši kudu go ya go bophelo bjo bosafelego.

Gomme šo Yena, o sepela mo gare ga bale ba A ba
lopolotšego, yona kereke ya Gagwe. Gomme bale ba a ba
lopolotšego ba be ba le eng? A bontši bja bona ba be ba se bjalo ka
Paulo, babolai le basenyi? A bontši bja bona ba be ba se bjalo ka
lehodu le le bego le ehwa, bahlakodi le babolai ba batho? Bohle
diala tša mogau wa Gagwe. Bohle ba tlišitšwe morago go tšwa
lehung. Bohle ba dirilwe go PHELAka goKriste Jesu,Morena.

Ke a makala ge eba le lemogile ditumedišo go lebaka la
mathomo gomme le lemogile tša go lebaka le. Nno di beammogo.
“Dilo tše go boletše Yena yoo a swerego dinaledi tše di šupago ka
seatleng sa Gagwe se setona, gomme o sepela gare ga dikereke.”
“Dilo tše go bolela wa Mathomo le Mafelelo, Yo a bego a hwile,
gomme o a phela.” Yo ke motho yo motee wa go swana. Gomme
O re dira re tsebe gore kereke ke ya Gagwe. Bjalo ka ge peu ya
kenywa e le ka gare ga kenywa, le Yena o bjalo, Peu ya Segoši,
mo gare ga kereke. Bjalo ka ge peu e nnoši e ne bophelo ka go
yona, kafao ke Yena mothomi wa bophelo go kereke. Go sepela
ga Gagwe go laetša tlhokomelo ya Gagwe ya go se lape go yona.
Ke Yena Modiši Mogolo a hlapeditšego tša Gagwe mong. Yeo
ke tokelo ya Gagwe, ka gobane O rekile kereke yela ka madi a
Gagwe mong. Madi ale ke madi a Modimo. Yena Yo a ruilego

kereke yela ke Modimo, yena Modimo. Ke Yena “wa Mathomo
le Mafelelo.” Thaetlele yela e bolela ka bokagosafelego. O be a
hwile gomme o a phela. O lefile tefo kafao O ne bong a nnoši bja
tempele ya Modimo. O a e buša. O rapelwa ka go yona. O hloile
e ka ba mang a tšea Borena bja Gagwe le maatlataolo. Ga go
pelaelo lebaka le A itsebišago Yenamong go lebaka le lengwe le
le lengwe bjalo ka Bomodimo ke go sebotša le go homotša batho.
O sebotša morara wa maaka, gomme O homotša wa therešo. Yo
ke YENA WA THEREŠO RAMAATLAKAMOKA MODIMO. Mo
kweng gomme le phele.

MAEMO A LEBAKA

Kutollo 2:9, “Ke tseba mediro ya gago, le tlaišego ya gago,
le bohloki, (eupša o humile) gomme Ke tseba maroga a bona ba
ba rego ke bona Bajuda, gomme e se bona, eupša ke sinagoge ya
Sathane.”

Sekgonyo go lebaka le go pepeneneng kudu ke tlaišego. Ge go
bile le tlaišego ka go lebaka la mathomo, bjale go boleletšwepele
tlaišego ye e okeditšwego go kgabaganya lebaka la bobedi. Ga
go pelaelo eupša se mantšu a a latelago a Paulo a šomile go
boati bja Bakriste mogohle ba bego ba le gona ka lefaseng le
ka go lebaka le lengwe le le lengwe. Bahebere 10:32-38, “Eupša
gopolang matšatši a a fetilego, a ka go wona, ka morago ga ge le
bonegeditšwe, le kgotleletše ntwa ye kgolo ya ditlhokofatšo; ka
go le lengwe, ge le be le dirwa sesegišwa bobedi ka go dikgobošo
le ditlhokofatšo; gomme ka go le lengwe, ge le fetogile bagwera
ba bona ba ba dirilwego bjalo. Ka gobane le bile le lešoko go nna
ka go ditlemo tša ka, gomme ka lethabo le tšere go tšitlanywa ga
thoto ya lena, le tsebile lenabeng gore le ne lefa le lekaone le la
go se onale. Kagona se lahleng boitshepo bja lena, bjo bo bilego
le tefelo ye kgolo ya moputso. Ka gobane le hloka kgotlelelo,
gore, ka morago ga ge le dirile thato ya Modimo, le ke le amogele
tshepišo. Ka gobane feela lebakanyana, gomme Yo A tla tlago o
tla tla, gomme a ka se diege. Bjale moloki o tla phela ka tumelo:
eupša ge motho e ka ba mang a boela morago, soulo ya ka ga e
mo thabele.”

Go itswalanya feela le batho ba pelo ye botho le modumedi
wa therešo gabotse go ka no tliša lehu sebakeng sa botho
bja bona.

Bjale Morena Modimo Ramaatlakamoka o re, “KE A
TSEBA.” Yena šole o sepela gare ga batho ba Gagwe. Yena šole,
Modiši Mogolo wa mohlape. Eupša a O thibela ditlhomaro? A o
emiša tlaišego? Aowa, ga A dire. O no re, “KE TSEBA tlaišego ya
gago — ga se Ke hlokomologe matshwenyego a gago.” A kotana
tšhitišo se e lego go batho ba bantši kudu. Bjalo ka Israele ba
makala ge ebaModimo ka kgonthe o a ba rata. Modimo a ka loka
le go rata bjang ge A a ema kgauswi gomme a bogela batho ba

Gagwe ba tshwenyega? Seo ke se ba se botšišitšego ka goMaleaki
1:1-3, “Morwalo wa Lentšu la Morena go Israele ka Maleaki. Ke
le ratile, go realo Morena. Efela o re, Ke kae O re ratilego? A
Esau o be a se mogolwane wa Jakobo? go rialo Morena: efela Ke
ratile Jakobo, gommeKe hloile Esau, gomme ke beile dithaba tša
gagwe le bohwa bja gagwe go senyega bakeng sa ditrakoni tša
lešoka.” Le a bona, ga se ba kgone go eleletša lerato la Modimo.
Ba naganne gore lerato le ra go hloka mohlako. Ba naganne gore
lerato le rile lesea ka tlhokomelo ya motswadi. Eupša Modimo
o rile lerato la Gagwe e be e lela “tlhaolo” lerato. Netefatšo ya
lerato la Gagwe ke TLHAOLO — gore ga go kgathale go direga
eng, lerato la Gagwe le netefaditšwe therešo ke ntlha ba be ba
kgethetšwe go phološo (ka gobaneModimo o le kgethetše phološo
ka tlhatso ya Moya le tumelo go therešo). A ka no le gafela go
lehu bjalo ka ge a dirile Paulo. A ka no le gafela go mohlako
bjalo ka ge A dirile Jobo. Yeo ke kgetho ya Gagwe. Yena o ikeme.
Eupša yohle e ka morero. Ge nkabe A se ne morero, gona A ka
ba mothomi wa tlhakatlhakano e sego khutšo. Morero wa gagwe
ke gore ka morago ga ge re hlakile lebakanyana re tla dirwa go
phethagala, ra tsengwa, ra tiišetšwa le go dudišega. Bjalo ka ge
Jobo a boletše, “O bea maatla ka go rena.” (Jobo 23:6b.) Le a
bona Yena, Yenamong, o hlakile. O ithutile go obamela ka dilo
tše A di hlakilego. Gabotse O dirilwe go phethagala ka dilo tše
A di hlakilego. Bahebere 5:8-9, “Le ge A be a le Morwa, efela O
ithutile go obamela ka dilo tše A di hlakilego; gomme go dirweng
go phethagala, O bile mothomi wa phološo ya gosafelego go bona
bohle ba ba Mo obamelago.” Ka polelo ya pepeneneng, sona
semelo sa Jesu se phethagaditšwe ke mohlako. Gomme go ya
ka Paulo O šietše kereke ya Gagwe moelo wa mohlako gore le
bona, gape, ka tumelo ya bona go Modimo ge ba hlaka bakeng
sa Gagwe, ba tle go lefelo la phethagalo. Gobaneng a nyakile se?
Jakobo 1:2-4, “Banabešu, e baleng yohle go ba lethabo ge le wela
melekong ya go fapafapana; le tseba se, gore go lekwa ga tumelo
ya lena go tliša kgotlelelo. Eupša anke kgotlelelo e be le modiro
wa yona o phethagetše, gore le ke le be ba phethagetšego ka tlalo,
le sa hloke selo.”

Gobaneng A ema hleng? Lebaka ke Baroma 8:17-18,
“Gomme ge le le bana, gona le bajabohwa; bajabohwa bja
Modimo, bajabohwammogo le Kriste; ge e le gore re hlakišwa le
Yena, gore re ke gape re tagafatšwe mmogo. Gobane ga ke tšeele
gore mohlako wa nako ye ya bjale o swanetše go bapetšwa le
letago le le tla utollwago go rena.” Ntle le gore re hlake le Yena
re ka se buše le Yena. Le swanetše go hlaka gore le buše. Lebaka
la se ke gore semelo ga se no nke sa dirwa ntle lemohlako. Semelo
ke PHENYO, e sego mpho. Monna yo a hlokago semelo a ka se
kgone go buša ka gobane maatla ka ntle ga semelo ke Bosathane.
Eupša maatla le semelo di ne maswanedi go buša. Gomme ka
gore O nyaka re abelane ebile terone ya Gagwe ka metheo ya
go swana gore O fentše gomme o dutše fase teroneng ya Tate

wa Gagwe, gona re swanetše go fenya go dula le Yena. Gomme
mohlako wo monnyane wa lebakanyana re o kgabolago bjale ga
wa swanela go bapetšwa le letago le legolo leo le tla utollwago
go rena ge A etla. Oo, ke mahumo afe a beetšwego bale ba ba
ikemišeditšego go tsena ka mmušong wa Gagwe ka ditlaišego
tše ntši.

“Le se nagane go tlaba mabapi le meleko ya go fiša yeo e le
lekago.” Seo ke se Petro a se boletšego. A go a tlaba gore Modimo
o re nyaka re godiša semelo sa go swana le Kriste seo se tlago
ka mohlako? Aowa mohlomphegi. Gomme bohle re ne meleko.
Bohle re a lekwa le go kgalengwa bjalo ka barwa. Ga a gona yo a
sa fetego seo. Kereke yeo e sa hlakego, gomme e sa lekwego, ga e
na le yona — ga se ya Modimo. Bahebere 12:6, 8, “Ka gobane ba
Morena a ba ratago o a ba kgalemela, gomme o laya morwa yo
mongwe le yo mongwe yo A mo amogelago.” “Eupša ge le hloka
go kgalengwa, yeo bohle re lego batšeakarolo, gona le dihlaba,
ga le barwa.”

Bjale seemo se sa go ikgetha ka Simirina se swanetše go
šomišwa go lebaka le lengwe le le lengwe. Ga go na lebaka le
lokologilego go sona. Ga go modumedi wa therešo a lokologilego
go sona. Ye ke ya Modimo. Ye ke thato ya Modimo. E a hlokega.
Re hloka Morena go re ruta therešo gore bohle re swanetše
go hlaka gomme re be bjalo ka Kriste go e direng. “Lerato
le kgotlelela kudu gomme ke le botho.” Mateo 5:11-12, “Ba
lehlogonolo ke lena, ge batho ba le roga, le go le hlomara, gomme
ba tla bolela mokgwa ka moka wa bobe kgahlanong le lena ka
maaka, ka lebaka la Ka. Hlalalang, gomme le thakgaleng gagolo:
ka gobanemoputsowa lena kewomogolo legodimong: ka gobane
baprofeta ba ba bilego pele ga lena ba ba tlaišitše bjalo.”

Mafaufau a go ba maru le madimo a bophelo ga se maswao a
go se amogele ga Modimo. Ebile mafaufau a go taga le meetse
a go homola ga se maswao a lerato le kamogelo ya Gagwe.
Kamogelo ya Gagwe ya e ka ba mang wa rena e feela ka GO
MORATEGI. Lerato la gagwe ke la tlhaolo le A bilego le lona go
rena pele ga motheo wa lefase. A o A re rata? Aa ee. Eupša re tla
tseba bjang? Re tla tseba gobane o BOLETŠE BJALO, gomme a
bonagatša gore O re ratile ka gobane o re tlišitše go Yenamong
gomme o re file Moya wo Mokgethwa, a re bea bjalo ka barwa.
Gomme ke tla netefatša bjang lerato la ka go Yena? Ka go dumela
se A se boletšego, le go itshwara nnamong ka lethabo ka gare ga
meleko yeo Yena ka bohlale bja Gagwe a e dumelelago go tla
go direga.

“Ke tseba bohloki bja gago (eupša o humile).” Yona šeo gape.
Bonang Yena a sepela godimo le tlase ka gare ga Kereke ya
Gagwe. Bjalo ka tate O lebeletše tlase godimo ga lapa la Gagwe.
Ke Yena Hlogo ya lapa la Gagwe. Ke Yena moabi. Ke Yena
mošireletši. Efela O lebelela go bohloki bja bona. Oo, modumedi
wa go se rutege o thetšwa bjang go se. Modimo o kgona bjang go

kgotlelela go lebelela go ba Gagwe mong mo nakong ya bohloki
gomme a no se bo emiše le gannyane — go se no ba fa le go ba
kgotholela se sengwe le se sengwe sa dithoto go bona?

Fa ke mo le swanetšego go dumela gape go lerato, le go loka
le bohlale bja Modimo. Ye, le yona, e a hlokega. Elelwang O
eleditše, “Se naganeng ka tša ka moso, le tla ja eng goba le
tla apara eng. Tateweno o tseba dilo tše le di hlokago. Yena Yo
a apešago lili le go fepa phorogohlo o tla le direla tše dintši
kudu. Dilo tše tša nama ga se ditlhoko tša motheo tša therešo tša
bophelo bja lena, ka gobane bophelo bja motho ga bja ithekga ka
dilo tšeo a nago le tšona. Eupša bokaone nyakang pelemmušowa
Modimo le toko ya Gagwe gomme dithoto tšohle di nyakegago di
tla oketšwa go lena.” Batho ba Modimo ga se batho ba go nagana
ka dithoto. Ke ba go nagana ka Kriste. Ga ba nyake mahumo a
a lego tlase; ba nyaka ale godimo. Ke therešo ka nnete, bontši
bja Bakriste ga SE ba huma. Efela ba ka lehlakoreng la bodiidi.
Go be go le bjalo mehleng ya Jesu. Go be go le therešo mehleng
ya Paulo gomme go tla ba therešo lehono. Oo, ga se therešo kudu
lehono ka gobane Lebaka la Laodikia ke le lengwe la bohumi bjo
bontši moo gantši selekanyetšo sa bosemoya ke boati bja phahlo
ya lefase. Nna, kereke e humile bjang ka phahlo. Eupša e diila
bjang Semoyeng. “Ba lehlogonolo ke ba ba diilago, ka gobane
mmušo wa Modimo ke wa bona. Mmušo wa Modimo ga SE dijo
le dino.” Ga se thoto. O ka GARE ga rena. Monna wa mohumi o
humile goModimo, e sego go dilo tša lefase.

“Oo,” Moya o a goeletša, “Ke bona bohloki bja gago. Ke bona
tlhoko ya gago. Ga o ne bontši kudu, ge e ka ba eng, go itheta ka
sona. Se o bego a ne sona se tšerwe go tloga go wena. Ka lethabo
o neetše dithoto tša gago go ananya bakeng sa tša gosafelego. O
a segiwa. O a nyatšiwa. Ga o ne methopo ya dithoto go wela go
yona. Eupša o humile go e na le yona yohle. Polokego ya gago
e letše go Yena Yo a lego kotse le moputso wa gago wo mogolo
go fetiša. Mmušo wa gago ga se wa be wa tla. Eupša o tla tla.
Gomme e tla ba wa go sa felego. Ee, Ke tshwenyega ka meleko
le madimabe a lena. Ke tseba ka fao go lego boima go ya pele.
Eupša Ke tla gopola yohle ye ge Ke bowa go le tleleima bjalo ka
ba Kamong, gomme nako yeo Ke tla le putsa.”

Bjale se ga se selo kgahlanong le batho ba go huma, gobane
Modimo o kgona go phološa motho wa mohumi. Ba bangwe ba
bana ba Modimo ke bahumi. Eupša tšhelete e ka ba moreo kudu,
e sego feela go bale ba ba nago le yona eupša go bale ba ba se
nago le yona. Moragorago fale ka go lebaka la mathomo, Jakobo
o goeleditše go bale ba ba bego ba bea tshepo ya bona ka go batho
ba go huma, “Le se be le tumelo ya Morena wa rena Jesu Kriste
ka go bebana sefahlego.” Bahloki fale ba be ba leka go pepetletša
bahumi gore ba hwetše thušo, go e na le go tshepa Modimo. “Le
se e dire,” Jakobo o rialo. “Le se e dire. Tšhelete ga se se sengwe
le se sengwe. Tšhelete ga se karabo.” Gomme lehono ga se karabo

le gona. Re na le bohumi bjo bontši go feta re kile ra ba le bjona
gomme efela ke go go nnyane go fihlelelwago Semoyeng. Ga se
ka tšhelete moo Modimo a šomago. O sepela ka Moya wa Gagwe.
Gomme go sepela gola ga Moya go tla feela go bophelo bjo bo
ikgafetšego go Lentšu.

SINAGOGE YA SATHANE

Kutollo 2:9b, “Ke tseba maroga a bona ba ba rego ke bona
Bajuda, gomme e se bona, eupša ke sinagoge ya Sathane.”

Fa go temana yeo e rwelego kgopolo ye kgolo, e sego fela
ka gobane diteng tša yona di tlaba kudu, eupša gape gabotse
e bušeletšwa ka go lebaka leo le lego ka kua ga mengwaga ye
sekete moragorago.

Kutollo 2:9, “Ke tseba mediro ya gago, le tlaišego, le bohloki,
(eupša o humile) gomme Ke tseba maroga a bona ba ba rego ke
bona Bajuda, gomme e se bona, eupša ke sinagoge ya Sathane.”
Sa mathomo, lentšu, Bajuda, ga le hlaloše bodumedi bja batho
ba Bajuda. Le bolela feela go batho ba Juda gomme le ne tlhaloso
ya go swana thwi ge nkabe nka re ke tswetše Moirish. Batho ba
ba bolela gore gabotse ba be ba le Bajuda, Bajuda ba kgonthe ka
tswalo. Ba be ba le baaketši. Ba be ba se Bajuda ka tswalo gomme
ba be ba se Bajuda ka bodumedi.

Ge eba se sohle ke therešo, ba be ba le eng? Ba be ba le batho
ba ba forilwego ba ba bego ba šetše ba le karolo ya kereke. Ba be
ba le ba morara wa maaka.

Ba be ba se ba kereke ya therešo, eupša kereke ya maaka ka
gobane Modimo o rile “ba be ba le ba sinagoge ya Sathane.”
Bjale lentšu sebakeng sa sinagoge ga se lentšu la go swana
re le šomišago bakeng sa kereke. Ka Beibeleng, kereke e
ra, “babiletšwantle,” goba “babidiwa.” Mopesaleme o boletše
mabapi le batho ba ba kgethilwego, “Wa lehlogonolo ke motho
yo WENA O MO HLAOTŠEGO, gomme wa mo DIRA go Go
batamela, gore a ke a dule dikgorong tša Gago.” Pesaleme 65:4.
Eupša tlhalošo ya sinagoge ke “kgobokano goba mokgobokano.”
Wo e ka ba wo mobotse goba wo mobe, eupša ka go taba ye ke
wo mobe, gobane ba ke ba kgobokano ya bona e sego ya Modimo
eupša ya bona beng. Jesaya o rile ka bona, “Bonang, ka kgonthe
ba tla kgobokana, eupša E SEGO KA NNA: mang kapa mang
a ka tla kgobokanyago mmogo kgahlanong le wena o tla wa ka
tšhoša ya gago.” Jesaya 54:15. Gomme ka gore ba ka kgonthe ba
be ba le kgahlanong le morara wa therešo, Modimo letšatši le
lengwe o tla šogana le bona ka tshenyego.

Bjale gobaneng re ne batho ba ba hlakahlakanego ka go
dikago tša kereke gomme ba ipitša Bajuda bonabeng? Lebaka
ke le: Ka gore ke baaketši ba kgona go dira tleleimi e ka ba
efe ba dumago. Ba ka kgona go bolela se ba se nyakago o ka re

e be e le ntlha gomme ba se gomarela. Gomme ka go taba ye
ba ka no ba ba aketša ka kgopolo ye maatla monaganong wa
bona. Go be go se bjalo gore kereke ya mathomo e be e nyakile
ge e be e se ka moka e dirilwe ka Bajuda, go ba dira maloko a
setlogo a mmele wa Gagwe? Baapostola ba lesomepedi ba be ba
le Bajuda, gomme baapostola ba moragorago ba be ba le Bajuda
goba basokologi. Kagona go batho go ana ba be ba le Bajuda go
tla ba fa bolaodi le go tleleima go ba ba setlogo. Bolela maaka. A
gomarele. Hlokomologa ntlha le histori. E no e bolela gomme o
tšwelepele o e bolela go batho, gomme go go ye kae batho ba tla
e amogela.

Bjale a le swere se sengwe fale? A woo ga se moya wa go
swana thwi ka kerekeng lehono? A ga go ne sehlopa seo se
tleleimago gore ke bona kereke ya setlogo le ya therešo le gore
phološo e ka go yona feela? A ga ba tleleime gore ba swere
dikgonyo tša mmušo tše ba di amogetšego go tšwa go Petro? A ga
ba tleleime gore Petro o be a le mopapa wa bona wa mathomo,
le gore o dutše ka Roma le ge ka KGONTHE GO SE NTLHA
YA HISTORI BAKENG SA YONA? Gomme le balatedibagolo ba
yona ba ba rutegilego le go tseba kudu ba dumela maaka a yona.
Sinagoge sa Sathane! Gomme ge Sathane a le tatagwe, gomme
yena tatago maaka, gona ga go tlabe gore bale ba sinagoge ya
gagwe ke baaketši le bona.

Hlokomedišišang kgopolo ya maroga. Ba ba sinagoge ya
Sathane ba be ba sa roge Modimo mo (le ge seo se eya ntle le
go bolelwa) eupša ba be ba rogaka kereke ya therešo. Nnete.
Bjalo ka Kaine a hlomere le go bolaya Abele ka gobane yena
(Kaine) o be a le wa yola yo mobe, gomme bjalo ka ge balatedi
bale ba go hwa ba fomale ba Sejuda (Jesu o rile ba be ba le ba
tatagobona, diabolo) ba lekile go senyaBokristemomengwageng
e se kae ya mathomo ya lebaka la mathomo, bjale sehlopha se sa
go swana (morara wa maaka) ebile o leka ka maatla kudu go
senya modumedi wa therešo mo lebakeng la bobedi. Moya wola
wa molwalekriste o a gola.

Sehlopha se se tsentšhitšego tsela ya sona ka go nokologa
kudu bjalo ka go kereke ka MEDIRO ya sona (Bonikolaite) ga se
sa boifa go go senolwa eupša phatlalatša se kgobokanya sehlopha
sa mokgobokano wa sona mong gomme se tla kgahlanong le
kereke ya therešo ka bonaba bjo bo sa širetšwago.

Bjale ge ke bolela se e be e le kereke ya go kgatlofatšwa
ya molwalekriste ke le fa therešo go tšwa go histori ye e
tiišeleditšwego. Kereke ya mathomo e hlomilwego ka Roma (re
tla lota mohlala wa histori wa yona ka go Lebaka la Peregamo) e
be e šetše e retolotše therešo ya Modimo go maaka ka go tliša
bodumedi bja boheteni ka maina le tlhalošo tša Sekriste. Go
lebaka la bobedi e be e le boheteni kudu (le ge e tleleima go ba
kereke ya therešo) moo Polycarp a tlilego e ka ba dimaele tše
1500 mo botšofading bjo bogolo kudu go ba lopa go retologela



118 TLHAROLLO YA MABAKA A ŠUPAGO A KEREKE

morago. Ba be ba ka se e dire. Ba be ba ne tatelano ya bogolo ye
e kgwahlilego le mokgatlo wo o kgwahlilego, le go tloga mo go
feletšego go tloga go Lentšu. Ye gona, ke sinagoge ya Sathane, e
tletše ka maroga, ka go yona re šetšego re bona dipeu tša thuto
ya Bonikolaite, gomme ye go se go ye kae e tla bago setulo goba
maatla a nnete a bodumedi bja Bosathane. Gomme se ke tlwa
thwi ka gobane Kutollo 2:9bGA e re batho ba ke BA sinagoge ya
Sathane eupša e re bonaKESINAGOGEYASATHANE.

Moya wowamolwalekriste ga se o moswa. Se ga se se sengwe
seo se no tlilego ka go mabaka a kereke. O bile gona nako ye ka
moka. Go hwetša kwešišo ye e hlakilego ya ka fao o šomago, ka
fao o yago kgahlanong le Modimo le go thopa kereke, lebelelang
go Testamente ya Kgale gomme le e bone fale. Anke re lekoleng
moya wo bjalo ka ge o bonagaditšwe ka go Israele ge a etšwa
Egepeta go ba kereke ka lešokeng.

Feela bjalo ka ge kereke ya pele e thomile ka tlase ga
bodumedi bjo bo sekilego bjaMoyawoMokgethwa kamaswao le
matete le diponagalo bjalo ka boprofeta, maleme, le tlhathollo,
bohlale, tsebo le phodišo, kafao mo matšatšing a Israele ge ba
tloga Egepeta, ba be ba le ka tlase ga boetapele bja Moya wa
Modimo o bonagala ka dimpho. Modimo o be a le moetapele wa
batho. Gabotse O be a le Kgoši ya bona. O be a le Tate Kgoši. O
hlokometše Israele boka monna a hlokomela lapa la gagwe. O ba
fepile, o ba lwetše dintwa tša bona, o nolofaditše mathata a bona
gomme a fediša matshwenyego a bona. O no feafea Yenamong
godimo ga bona. Ba be ba le setšhaba se nnoši go sona A bego a
le Modimo ka therešo. Eupša letšatši le lengwe ba ile ba taditetša
go dikologa, gomme ba bone Bafilisita le ditšhaba tše dingwe
ka dikgoši godimo ga tšona. Go tantše mahlo a bona gomme ba
tšea sephetho gore ba swanetše go dira boetapele bja bona go
ba motho, kafao ba nyakile kgoši. Bjale Modimo o be a eya go
dira boetapele go ba motho Yenamong, ka go Motho wa Morena
Jesu Kriste, eupša ba Mo thakile pele. Sathane o tsebile polane
ya Modimo kafao o beile ka dipelong tša batho go thaka Modimo
pele (Lentšu).

Ge ba batamela Samuele gommeba kgopela kgoši, Samuele o
ile a nyama kudumoo pelo ya gagwe e nyakilego e eme.Modimo o
be a etile pele batho ba Gagwe ka yo wa go ikgafa, moprofeta wa
go hlatsetšwa ke Lengwalo gomme o ikwetše gore o be a gannwe.
O kgobokantše batho gomme o ba lopile go se hlanogele Modimo
Yo a ba rwelego bjalo ka bana, gomme a ba fa katlego le go
ba šegofatša. Eupša ba phegeletše. Ba rile go Samuele. “Ga se
nke wa tsoge wa ba phošo go boetapele bja gago. Ga se nke wa
tsoge wa se botege ka go šoma ga gago ka tša ditšhelete. O dirile
bokaonekaone bja gago go re boloka mo mothalong le Lentšu
la Morena. Re thabela mehlolo, bohlale, thušo le tšhireletšo ya
Modimo. Re a e dumela. Re a e rata. Gomme go ya pele ga re
nyake go ba ntle le yona. E no ba gore re nyaka kgoši go re etapele

ntweng. Bjale ke nnete ge re eya ntweng e sa le maikemišetšo a
rena go ba le baprista ba eya pele le Juda a latela, gomme re
tla letša diphalafala le go goeletša le go opela. Ga ra ikemišetša
go emiša e ka ba eng ya tšeo. EUPŠA RE NYAKA KGOŠI YO E
LEGOYOMONGWEWARENAGOREETAPELE.”

Gomme Modimo o rile go Samuele. “O a bona, ga se ba gana
wena, eupša ba ganneNNA go bušeng godimo ga bona.”

Seo se bile go šokiša bjang. Le ga nnyane ga se ba lemoga
gore ge ba be ba kgopela Modimo go ba dumelela go ba bjalo ka
ba lefase ka moka ba be ba Mo gana, ka gobane Modimo o be a
beakantše gore batho ba Gagwe ba itshware go fapana le lefase.
Ga se ba lefase gomme ga ba bogege bjalo ka lefase gomme ga
ba itshware bjalo ka lefase. Ba bapotšwe go lefase gomme lefase
le bapotšwe go bona. II Bakorinthe 6:17-18, “Ka gona etšwang
magareng ga bona, gomme le be ba ba arogantšwego, go rialo
Morena, gomme le se kgwathe selo sa ditšhila; gomme ke tla le
amogela, gomme ka ba Tate go lena, gomme le tla ba barwa le
barwedi ba Ka, go rialoMorena Ramaatlakamoka.”

Le a bona phapano e tee gare ga Israele le ditšhaba ka moka
e be e le Modimo. Beela Modimo ka thoko gomme Israele e be
e le bjalo ka setšhaba e ka ba sefe se sengwe. Ge Simisone a
ripa moriri wa gagwe o be a le bjalo ka motho e ka ba ofe yo
mongwe. Beela boetapele bja Moya wo Mokgethwa ka thoko
gomme kereke GA SE SELO EUPŠA LEFASE KA LEINA LA
MODIMO LE KGOMAREDITŠWE GO YONA. Lefase le kereke
tšohle ke tša letsopa la go swana, feela boka Jakobo le Esau ba
be ba le ba batswadi ba go swana, eupša Moya waModimo o dira
phapano.

Ga go tshwenyege ge o ipitša Mokriste wenamong. Mang
kapamang a ka dira seo. Taba ke ge eba o na leMoyawaModimo
ka go wena goba aowa, ka gobane ntle le Moya o lethogošwahla;
ga se wena wa Gagwe. Amene.

E se kgale kudu ke botšišitše mohumagadi ge eba o be a le
Mokriste. O rile go nna, “Ke tla ba le wena o tsebe, mohlomphegi,
gore ke tshuma kerese bošego bjo bongwe le bjo bongwe.” Ke eng
ka lefaseng sela se nago le go dira le yona? Ke nna Momethodist,
ke nnaMobaptist, ke nnaMopentecostal. Seo ga se ne selo go dira
le yona. KeMoya woMokgethwa goba ehwa.

Gabotse, go thomeng moragorago kua ka go kereke ya
mathomo batho ba thomile go nagana le go bea mabaka ka fao
ba ka hlabollago go Modimo. Mediro ya Banikolaite e thomile
go ipontšha yonamong. Morago sehlopha sa bopša. Ba hlehletše
kgole go tloga go phethene ya Lentšu. Sohle e se tšeago e no ba
lentšu le letee gomme komelwana yela ye nnyane e omela hlaka
ka moka. Yo a senyago go ntlha e tee ya molao o ne molato wa
tšohle. Efa o nno fetola lentšu le lete. Seo se tla e dira.

Gomme ge sehlopha sela sa go tsema go Sathane se bopša, se
thomile go hloya le go lweša badumedi ba therešo, se gapeletša
gore bona (bamathoko) ba be ba le kereke yaModimo.

Hlokomelang ka fao mokgatlo o tswalago lehloyo. O senya
setswalle. O dira kgalako. Seo ke se mmira o se rago. Se ke se
Simirina e bego e tletše ka sona. Kgalako. Modu wa kgalako o
tšhilafatša ba bantši. Kafao bontši le bontši bja tšhilafalo bo be
bo etla ka gare. Lebaka le lengwe le le lengwe le tla kwa mabadi
a gagwe.

Kereke ya Simirina e be e hlahlathile kgole go tloga go
setlogo. E be e fetogile motswako. E be e itswakile yonamong
ka tsela ye Efa a dirilego. Le a tseba gore motswako ke se se
tlago ka mehuta ye mebedi ya diphedi e tswakana. Setšweletšwa
ga e sa le sa go seka boka sa setlogo. Ke monkolo. Gabotse, ge
Efa a dumeletše sebata go hlakanya peu ya sona le ya gagwe o
tšweleditše sebopša se se bitšwago Kaine se e bego e se motho ka
go seka. O be a le wa YO MOBE. Hlokomelang ka fao a bego a
fapana le Abele. Hlokomelang ka fao a bego a fapana le Sethe.
O hloile Modimo gomme a se obamele Lentšu gomme o hlomere
le go bolaya moloki. O ipeile yenamong godimo ka godimo ga
Lentšu la Modimo.

Kereke, le yona, e tlogile go tloga go se setlogong e be e le
sona. Ke motswako. Ke gore, kereke ya setlwaedi ke motswako.
Batho ba re, “Ke nna Mobaptist.” Go be go se bjalo mathomong.
“Ke nna Momethodist.” Go be go se bjalo mathomong. Sebakeng
sa Lentšu le le otlologilego la Modimo, sebakeng sa banna ba ba
tletšego kaMoya ka kerekeng ba ba bego ba etilwepele ke kutollo
ya go fiwa ke Moya, bjale go ne dithutotumelo, le melaolawana,
le go thanka go go rutegilego ga banna ba ba rutegilego. Thuto e
tšere sekgoba sa kutollo. Go fa mabaka go tšeetše tumelo legato.
Lenaneotshepedišo le tšere legato la go tumiša ka go itiragalela
ka Moya wo Mokgethwa. Go be go se bjalo mathomong. Mohuta
kamokawa sephedi o fetogile. E fetogile kereke yamotswako.

Bjale ka gona, ge kereke e fetoga go tswakwa, a e tla
tšweletša Bakriste ba ba sekilego? E ka se kgone. Bophelo goba
peu yeo e tlišago Bakriste tswalong ga e ka go bona. Ya go
swana e tswala ya go swana. Mabaptist a tswala Mabaptist
gomme ba itshwara bjalo kaMabaptist. Mamethodist a tšweletša
Mamethodist gomme ba itshwara bjalo ka Mamethodist. Ga go
ye e tsebjago ka maatla a Modimo goba ba ka kgona go ba ka
gobane ga a gona. Ba tsebja ka thapelo ya bona ya go beakanywa
yaModimo le dithutotumelo le dithutotaelo tša bona.

Bolelang ka motswako. Afa le tseba motswako wa go
tsebalega kudu ka lefaseng? O bile le rena lebaka la mengwaga.
Ke moula. Ke motswako gare ga tonki le pere. Ke phoofolo ya
mohuta wa go segiša. Ga a kgone go itšweletša yenamong. Ga
e na bophelo bjoo bo ka kgonago go dira seo. Efela bolela ka

mošomo. O kgona go šoma go feta pere goba tonki. Eupša šetšang
tlhago ya gagwe. O ne kgang gomme o ka se tsoge wa mo tshepa.
Ke seswantšho sa go phethagala sa bodumedi bja motswako.
Motswako magareng ga therešo le leswiswi, ka gobane pere ke
sekai sa modumedi wa therešo gomme esele seswantšho sa wa go
se loke. Ba hlakanye gomme o ne bja go opafala, bodumedi bjo
bofomale. Ga bo ne peu ya bophelo. Bo hwile. Bo ka bolela ka
therešo eupša bo ka se e tšweletše. Ga e na Modimo magareng
ga yona, efela e kgobokana mmogo le go bolela ka Modimo,
gomme nako ye yohle e gana maatla ka mokgwa tshepedišo. Ba
tla gana Lentšu ka lona Leina la Morena. Gomme go ka se tsoge
gwa ba le kholofelo ye e rilego bakeng sa bona. Afa le lemoga
gore ga go bodumedi bjo bo beakantšwego bo tsogilego bja ba
le tsošeletšo? Go ka se tsoge! Gatee ge ba beakantšwe ba hwile.
Ba ka se kgone go tsoge ba boile morago. Aowa mohlomphegi.
Nka le bontšha seo ka go sekai. Ka go Ekisodo 13:13, “Gomme
leitšibolo le lengwe le le lengwe la esele o tla le lopolla ka kwana;
gomme ge o sa rate go le lopolla, gona o tla tshopha molala wa
lona; gomme maitšibolo ka moka a motho magareng ga bana
ba gago o tla ba lopolla.” Le a bona, esele e kgona go lopollwa.
Modiradibe yo mongwe le yo mongwe wa go šokiša a ka lopollwa
ka madi a sehlabelo sa Jesu Kriste, goba go ganeng Kriste a
ganwa yenamong. Eupša ga o lopolle moula. Ga go na topollo
bakeng sa gagwe. Ga go ne madi bakeng sa gagwe. Go ka se
kgone go ba gobanemoula o tšea botšhabelo go kerekemola esele
e tšea botšhabelo ka go madi. Moula ga “o na peu” ka go ona yeo
e ka kgonago go phedišwa, eupša esele e na le peu.

Gobaneng, feela dibeke di se kae tša go feta ke badile kgatišo.
Ee, e be e le kgatišo ka rakgwebo wa go se phološwe; e sego
ka Mokriste. O boletše gore o be a makatšwa ke dikereke. Ga
a kgone go di kwešiša. Di bile le diseminari di tladitšwe ka
diprofesa tše di rutilego Lentšu la Modimo gore ba le senye.
Bjale monna yo ga se a kgone go hlaologanya seo. O be a
gakantšhitšwe ke sona. O boletše gore o kgona go kwešiša ge
moganamodimo goba lekomonisi, gobamonagani wa go lokologa
goba yo mongwe gape a e dira. Eupša ge kereke yonamong e
senya Lentšu la Modimo go no swana le polao ya ka boomo.
ŠEBOO BODUMEDI BJA LENA BJA MOTSWAKO. PHAFOGA
AMERIKA PELEGOEBA THARI KUDU.

Ge kereke e eya kgole go tloga go Lentšu e tla dumela eng
kapa eng. E bjalo ka Efa. GeKaine a belegwe o rile, “Ke hweditše
motho go tšwa go Morena.” Bjale a le a lemoga gore o be a
era yeo ka kgonthe? O naganne gore o hweditše motho go tšwa
go Morena. Le a bona, ge a kile a forwa ka go tšea lentšu la
Sathane sebakeng sa Lentšu la Modimo gona o naganne gore
eng kapa eng a e boletšego e lokile. Ge a be a boletše gore o
hweditše motho go tšwa go Modimo, gona o hweditše motho go
tšwa go Modimo. Eupša Modimo o beile melao ka go legohle la

Gagwe. Peu ya go loka e kgona feela go tšweletša kenywa ya go
loka gomme peu ye mpe e kgona go tšweletša kenywa ye mpe.
Bjale peu ye nngwe le ye nngwe, le ge di fapana, e tla šomiša
lefase la go swana, dijo, monola, le mahlasedi a letšatši, eupša
e tla tšweletša mohuta wa yona mong. Hlokomelang histori ya
mothalo wa Kaine. Hlokomelang histori ya mothalo wa Sethe.
Ke feela phapano e tee magareng ga bona — peu ya setlogo. Ga
go se sengwe gape.

Ge le ka lebelela setatamente se sa Efa kgauswi ka kgonthe
le tla lemoga gore o bile le bontši bja kwešišo go feta ba bantši
ba lemoga. Ga se a bolele morwa go Sathane gobane seo se ka be
se mo dirile go lekana le Modimo. KeModimo feela a kgonago go
hlola lee ka go popelo ya Maria. Sathane ga se a kgone go dira
seo. Efa o tsebile seo. Sathane o kgona feela go aroša. Kafao o
mo forile ka peu ye e fošagetšego. E bile peu ya sephente yeo e
tšweleditšego Kaine. E bile peu ya Adama yeo e tšweleditšego
Abele le Sethe.Dipeu tšela di ile go kgabola tselatshepetšo ya go
swana, eupša bana ba be ba fapana ka gobane ba be ba etšwa go
dipeu tša go fapana.

O dumetše gore Kaine o be a etšwa go Modimo. O amogetše
maaka a diabolo bjalo ka therešo ya Modimo. Seo ke tlwa se
re nago le sona bjale. Dikereke di ipeele tšonabeng bjalo ka
methopo ya therešo eupša therešo ga e go go tšona; efela bana ba
bona ba ba tswetšego ba ana ka tšona gomme ebile ba ka bolaya
go thekga phošo ya bona.

Ge o nagana gore ke pheteletšo, balang tema 3 yohle ya II
Timotheo gomme ditemana tše tlhano tša mathomo tša tema ya
4. II Timotheo 4:1-5, “Ke a go laela kagona pele ga Modimo, le
Morena Jesu Kriste, Yo a tla ahlolago ba ba phelago le ba ba
hwilego mo go bonagaleng ga Gagwe le mmušo wa Gagwe; rera
Lentšu; le emele mo sehleng, ka ntle ga sehla; kgalema, sola,
eletša ka bopelotelele le thuto. Ka gore nako e tla tla ge ba ka se
sa kgotlelela thuto ya maleba; eupša ba tla ikgobelela bonabeng
barutiši go ya ka ditumo tša bona, ba ne ditsebe tša go hlohlona;
gomme ba tla retollela ditsebe tša bona kgole go tloga go therešo,
gomme ba tla retologela go dinonwane. Eupša wena šetša ka go
dilo tšohle, kgotlelela ditlaišego, dira modiro wa moebangedi,
dira netefatšo ye e tletšego ya bodiredi bja gago.”

Ge kereke e dumeletše yonamong go sepelela kgole go tloga
go setlogo, bjalo ka Adama le Efa, lehu le a tsena.

Ga go na maatla ka go yona. O fetogile nkokoi. Motsotso wo
kereke e sepeletšego go ya go sebopego le motlwae, le go ya go
boprista ka go kgobokanya badiredi ka go sehlopha seo se tšeago
sephetho ka boetapele ntle le Moya wo Mokgethwa le Lentšu la
Gagwe, wona motsotso woo lehu le tsene gomme e thomile go
babja, gomme ge a babja o fetogetše go sehlopha sa go hloka
maatla sa batho ba sebetša sa bona e lego manganga. Ga e kgone

go tšweletša selo Semoyeng, ka gobane dikholofelo tša yona di
agilwe godimo ga lenaneotshepedišo gomme e sego go tumelo go
Lentšu la Gagwe. Ba bjetše lenaneotshepedišo kafao ba bunne
lenaneotshepedišo. Ba bjetše phapogo kafao ba bunne bana ba
ba fapogilego.

O tshwenyana le Modimo gomme o buna tlwa se o se
hlabetšego. Motho o swanetše go ithuta seo go tšwa go tlhago.
O tshwenyane le tlhago. O hlabetše megopolo ya gagwe mong ka
go tlhago gomme a bekanyaleswa dimolekule, bjalobjalo, gomme
bjale o buna sesasedi. Nno lebelelang ka fao ba tšweletšago
kgogo. E tšweletšwa godimo kudu gore ke motšhene wa go beela
woo o iphetšago ka go beela. Ga se e lokele bakeng sa dijo gomme
ke ye boleta le go se be le phepo go jeng. Ba hlabela dilo ka gare
ga nama ye re e jago gomme ka lebaka la seo mmele wa motho
o a fetoga gore basadi ba a sesefala mo mathekeng gomme ba
a akola mo magetleng gomme banna ba no ba ka tsela ya go
fapana. Bjale ge o tsenatsena tlhago gomme o hwetša nkokoi le
go iphahla ka lefego, go tla direga eng ge o fetolela therešo ka
go maaka? Karabo ke, o tla tswala molwalekriste, tshepedišo ya
go hloka modimo ya bodumedi yeo e fapogilego kudu e ka se
lebelege bjalo ka goba ya tšweletša se sa setlogo se se dirilego.
Karabo e nnoši yeoModimo a nago le yona bakeng sa seemo boka
seo ke leuba la mollo.

Lebaka lela la go šokiša la Simirina le be le ehwa.Ge le hwile,
ga se le tsoge la bowa morago. Ga go lebaka le le kilego la bowa
morago. Ga go tsošeletšo ye e bowago morago. E ka se kgone
go ba le bophelo bja Modimo ka go yona ka lešika la tlhago.
Go tšea lešika go tšwa godimo. Lebaka le la mafelelo le thomile
ka mello ya tsošeletšo ya Pentecostal gomme ba e kgatlofatša
thwi morago. Sebakeng sa go tšea Lentšu ba tšere menagano
ya bona beng gomme ba dirile feela se lebaka le lengwe le le
lengwe le se dirilego — ba beile mmanuale sebakeng sa Lentšu.
Nno tepogela ka ntle ga mmanuale wola gomme o bone go direga
eng. O ka ntle, ngwanešu. Gomme ba tla go hlomara gomme ba
bea Modimo molato. Gomme ba rata mokgatlo wa bona bjang.
Ga gomakatše. KeMapentecostal a lešika la bobedi gomme ka ge
Modimo a se ne ditlogolo ba no ba bana ba tatagobona, ba tsebja
ka dithutotumelo tša bona le sebopego sa borapedi. Ba ka bolela
ka se se bego se le gona, eupša ga ba kgone go se tšweletša. Ba
kile ba ba le legadima eupša ka ga sohle se šetšego ke modumo.
Eupša anke ba go botše ka ga letago la mosepelo wa bona. Ba
tla re, “Ee mohlomphegi, ke nyaka o tsebe gore wo ke mosepelo
wo o sego wa thongwa ke motho. O tlile ka go itiragalela.
Moya o wetše gohlegohle lefaseng. Ee mohlomphegi, re hweditše
se ba bilego le sona ka Pentecost. Wo e be e se wa motho
eupša wa Modimo.” GONAGOBANENG BA SA E BOLOKAKA
TSELA YEO? GE MODIMO A O THOMILE GO TLA BJANG
MODIMO A SA KGONA GO O BOLOKA LE GO O FETŠA?

Ge Modimo a se a ngwala pukwanaseatla ya dithutotumelo
le difomula le thutotaelo go e thoma, gona ke tokelo efe ba
bilego le yona go dira seo? Modimo o tšholletše ntle Moya
wa Gagwe godimo ga Mabaptist, Mamethodist, Manazarine,
Maadventist, Mapresbyterian, Mabrethren, Church of God (tše
dintši di reetšwego bjalo), bjalobjalo. Baena ba bohle ba ba
godišitšwe ka dithuto tša go fapana, melaolawana, dimanuale
tša kereke, bjalobjalo. Modimo o e swieletše yohle ka thoko e
tee; O sentše diteori tša bona tša mabaka gomme o bušeditše
dimpho tša Moya, go netefatša O a swana maabane le lehono
le go ya go ile. Eupša afa Mapentecostal ale a ile a ithuta
thutwana ya bona ka ga mokgatlo? Aowa mohlomphegi. Ba
kgatlofaditše thwi morago gomme ba ngwadile dipuku tša bona
tša go balwa, melaolawana le dimanuale tša kereke, puku ya
kopanelo, bjalobjalo, ka kgopolo e tee ka monaganong, e lego
go netefatša gore bjale ba ne therešo yohle, ba tseba dikarabo
tšohle, gomme kagona ke bona, ba bohlokwa ba Modimo ba ba
tsebago tsela gomme ba ka kgonago go e laetša ba bangwe bjalo
ka bahlahli ba go bewa ke Modimo. Eupša ga se ba e swara. Ba
itswakantše bonabeng boka tšona dihlopha ba tšwilego go tšona.
Ge ba nyaka go ba ka go monyalwa ba ya go swanela go tšwela
ntle tlwa bjalo ka ge borakgolokhukhu ba bona ba dirile.

Ba bjalo ka ka moka ga bona. Tsošeletšo e fedile. Ba leka
go phela leina gomme ba hwile. Ba tšere mokgatlo, mola nako
ye yohle ba bolela ka Moya wa Modimo. Ba bolela ka bohlatse
bja Moya wo Mokgethwa. Eupša ba lebala gore diabolo o kgona
go bolela ka maleme, le yena. Yona tlhakatlhakano ya Babele
e magareng ga bona gomme ba e bitša Moya wa Modimo.
Gapegape re bona motho a botša Modimo, sebakeng sa Modimo
a botša motho.

Bjale o ka kganyoga go nkomanya thwi fa bakeng sa se ke
se boletšego. Go lokile. Ba ipitša bonabeng Pentecostal le Full
Gospel. Anke ba e netefatša. Ka Pentecost mollo o tlile ka leru
gomme wa ikaroganya godimo ga yo mongwe le yo mongwe
wa bona bjalo ka leleme, gomme o wetše go yo mongwe le
yo mongwe. Mollo o kae? Ba boletše ka maleme ka Pentecost
gommebatho ba ba theeditšego ba kwešišitše. Seo se kae? Lešaba
ka moka la badumedi le itshwere o ka re ke lapa le letee.
Mapentecostal a arogane gampe bjalo ka sehlopha sefe kapa sefe
go histori. Ga go motho yo a ikokeditšego yenamong go kereke
ya pele eupša ke Modimo feela a okeditšego. Ba ne dipudi tše
dintši kudu magareng ga bona bjalo ka efe kapa efe. Ba tleleima
go ba Ebangedi ya go tlala eupša ga ba kgone go e netefatša.
Dikereke tša bona di hloka maatla bjalo ka efe kapa efe ya tšona.
Ge ba le Ebangedi ya go tlala gona bokaone re amogele Beibele
e dirile phošo ge e hlaloša banna ba Ebangedi ya go tlala ka
Pentecost. Ba a opela, “Go bile le phetogo ye kgolo ka go nna.”
Ba a rereša. Eupša phetogo ga se ebe bakeng sa bokaone. Ke nako

go tla morago go Modimo. Ba ne leina gore ba a phela eupša
ba hwile. Maleme ga se bohlatse bja tsošeletšo. Ke bohlatse bja
lehu. Maleme a kwalakwaditše bohlatse gore bodumedi bja go
beakanywa bja Bajuda bo fedile, gore lebaka le leswa le thomile.
Maleme lehono a theošetša tlase garetene go mabaka a kereke
ya Bantle gomme Ebangedi e ya morago go Bajuda. Batho ba
bolela kamaleme a tsentšhamosepelo womogolo wa Semoya. Ba
šiilwe ke sekepe. Therešo ke gore a ngwala bofelo bja dikgopolo
tšohle tša motho, mananeotshepidišo le mebušo, gomme mmušo
wa Modimo o felegetšwa ka gare. Phafogang batho ba Modimo.
Phafogang.

Ge eba ga le nagane se ke therešo, nno theetšang
se. Gohlegohle lefaseng bobedi Pentecostal le dihlopha tša
bamotheo ba beakanya borakgwebo. Ba šwahletše phuluphithi
ntle ga pitšo go tšwa go Modimo. Ba itirile bonabeng setaele sa
bathei ba batho le bahlami ba mosepelo wa Modimo, gomme ba
bolela gore bodiredi bja mpho bja Baefeso 4:10-13 bjoo Modimo
a filego kereke bo paletšwe, kafao ba tšea taolo. Fa re thwi ka
gare ga phethagatšo ya seprofeto, e bitšwago dikgano tša Kora,
gomme ebile ga ba tsebe gore ba se phethagaditše. Ka bofofu ba
ya pele ba rera boitemogelo bakeng sa therešo. Anke Modimo a
be le kwelobohloko go bona. Anke mahlo a bona a bulege pele
go e ba thari kudu. Oo, ntheetšeng. Ke neng mo boikgantšho
bja tšhelete, boetapele bja leago, bokgoni bja tša kgwebo, goba
maatla feela a monagano a kilego a dira motho go swanelega
bakeng sa boetapele bja semoya, goba go fa boima e ka ba bofe go
Lentšu la Modimo? Gomme ge ka go tsela efe kapa efe ya dithoto
goba meelo ya motho e thoma go bontšha bjalo ka sedirišwa se
Modimo a šomago sebakeng sa Moya wo Mokgethwa o NNOŠI,
gona relwa kgahlanong leModimo, ga re bakeng saGagwe.

Bjale ke nyaka se go ba rekotong thwi fa. Ga ke bolele
kgahlanong le bagolo ka kerekeng. Aowa mohlomphegi. Gomme
mogolo yola a ka no ba a diila bjalo ka motho ofe kapa ofe a
kilego a diila, goba a ba monna wa mohumihumi ka lefaseng
ge feela a le mogolo ka pelong le modirong. Nka se dikadike
go hlomamiša monna ofe kapa ofe yoo a nago le maswanedi
a kgonthe a Semoya bjalo ka mogolo goba motikone go sa
kgathalege maemo a gagwe a ditšhelete goba a leago. Eupša ge
o bona sebopego sa leago goba sa ditšhelete se etla ka gare ga
kereke seo se aroganya batho ka tsela efe kapa efe — yeo ga se
ya Modimo. Ke leswao le lengwe la nako ka go le la go huma
tlhagong, eupša la go diila Semoyeng Lebaka la Laodikia le re
phelago ka go lona bjale.

“Ke tseba bohloki bja gago.” A le lemogile gore bohloki bja
bona bo kgomagantšwe le sinagoge ya Sathane ka go temana
ya go swana? Ee, ke mokgatlo wa go huma wo maatla woo o
nago le lehumo gomme ka mehla o kgoromeletša ntle batho ba
bannyane bao ba hlankelago Modimo. Ge Moya wa Modimo o

sepela ka dipelong tša batho, ke mang yoo a tlogelago meago le
thoto?Mohlapewomonnyane kamehla o hweletšwa kemokgatlo
wo mogolo. Gomme batho ba ya kae nako yeo? Ba rapela ka
magaeng, meago ya kgale ya mabenkele, le mabatong a ka tlase,
feela bjalo ka ge ba dirile ge ba ile kamabitleng a ka tlase.

Batho ba ba be ba diila ka go dithoto tša lefase. Nnete. Eupša
ba be ba humile Semoyeng.

“Ke tseba maroga a bona.” Bjale ga se kgopolo fa gore
baaketši ba ba roga Modimo, le ge seo se eya ntle le go bolelwa.
Eupša ba roga kereke ya therešo. Ka mehla go bjalo. Bajuda ba
Jerusalema ba rogile kereke momathomong. Badirela badimo ba
bantši ba Bantle ba dirile sa go swana. Ge e ka ba mang a yago
go bolelwa gampe, ka mehla e tla ba peu ya therešo. Mo mehleng
ya Nero Bakriste ba be ba fegwa molato bakeng sa bošula bjo
bongwe le bjo bongwe — ebile le bakeng sa go tshuma Roma. Ka
dinageng tšamakomonisi mohlapewomonnyane kamehla kewa
pele go fedišwa le ge ka nnete ba se bogolo bja go tshwenya. Le
ge Bakriste e le batho ba ba kaone ba go botega, ba ba dirago
feela go loka, ka mehla ba tla hlomarwa go fihla bofelong moo
ba ka go senywa senameng.

Lebaka le se se le bjalo, ke ka gobane ke kgalemo go
bahlokamodimo. Bjalo ka monwana wa go baba ba eme ntle
pele ga ba babe. Gomme le ge moloki a se a ikemišetša go
gobatša go yo mobe eupša a nyaka go dira botse feela, ka go
hloka phapano ba ikhwetša ba tateditšwe bjalo ka ge go bile ka
Johane Mokolobetši le Herode. Ka gobane Johane ga se a nyake
go gobatšaHerode gobamosadiwa gagwe eupša go ba phološa go
tloga go bogale bjaModimo. Se ga se sa se kwešišwe gabotse feela
le go ganetšwa ka phethagalo, eupša Johane o bolailwe ka lebaka
la yona. Gomme bakeng sa botse bjohle batho ba Modimo ba
bo dirago, ba sa gobošwa phatlalatša le go bolawa. Ka kgonthe
go swanetše go ba le maatla a mabe ka morago ga batho ba
ba tla hlokago letswalo gore ba tle ba bušetše bobe go bao ba
ba dirilego gabotse. Ee, go ne maatla a mabjalo. Ke Sathane.
Karabo e letše go temana ya go latela.

MENGWAGA YE LESOME YA TLAIŠEGO

Kutollo 2:10, “O se boife le ge e le eng ya dilo tše o tla go
hlokofatšwa ka tšona: bonang, diabolo o tla lahlela ba bangwe
ba lena ka kgolegong, gore le sekišwe; gomme le tla ba le tlaišego
matšatši a lesome: lena botegang go iša lehung, gomme ke tla le
fa mphaphahlogo wa bophelo.”

Nako ye nngwe le ye nngwe Morena ge a šomiša mantšu ao,
“Se boife,” go na le modiro kgauswi woo o tla amago kotsi ye
kgolo le tlhokofatšo le go hloka. Bjale ga A bolele ka tsela ya
go garola, mokgwa wa go phaa, “Tlaišego e etla.” Seo se ka go

tšhoša. Eupša bjalo ka mme yo a lego hleng le go tima lebone o
bolela ka bonolo go ngwana wa gagwe gore a se tšhoge, “Bjale se
boife, gobane lebone le tla tima gomme go tla ba leswiswi. Eupša
gopola gore ke fa le wena.” Kafao O re, “Se boifeng motho goba
se a kago le dira sona. Ke na le lena, gomme mogau wa Ka o le
lekane. Ge le feta go kgabola meetse, a ka se le gogole. Ebile le
ka lehung ga se la fenywa. Le ka godimo ga bafenyi.”

Moapostola yo mogolo, Paulo, o tsebile ka maitemogelo
kgonthe ya mantšu ale gomme o ngwadile ka go Baroma 8:35-39,
“Kemang a ka go re aroganya le lerato la Kriste? e ka ba tlaišego,
goba go nyama, goba tlhomaro, goba tlala, goba go hlobola, goba
kotsi, goba tšhoša? Bjalo ka ge go ngwadilwe, Ka lebaka la Gago
re bolawa letšatši ka moka; re balwa bjalo ka dinku bakeng sa
go hlabja. Aowa, ka go dilo tšohle tše re ka godimo ga bafenyi ka
Yena Yoo a re ratilego. Ka gobane ke kgodišitšwe, gore e ka ba
lehu, goba bophelo, goba barongwa, goba mebušo, goba maatla,
goba dilo tše di lego gona, goba dilo tše di tlago, goba bogodimo,
goba botebo, goba sebopša e ka ba sefe se sengwe, se ka kgona
go re aroganya le lerato la Modimo, le le lego ka go Kriste Jesu
Morenawa rena.” Aowa, ga ra swanela go boifa. Lerato la Gagwe
le raka poifo yohle.

Bjale hlokomelang se A se bolelago, “diabolo o tla lahlela
ba bangwe ba lena ka kgolegong, gore le sekišwe.” Bajuda ba be
ba dira seo thwi nako yeo. Baprista ba bahetene ba be ba dira
seo thwi nako yeo. Babuši ba ba lekilego go ithatiša setšhaba ka
lebaka la gore batho ba be ba rata arena, ba lahletše Bakriste
ka diketekete go lehu la bona, ba ba senya ka ditau le dikwena.
Na diabolo o amana bjang le se? Gobaneng a bewa molato? Aa,
ee, eupša ke lehloyo la diabolo ka morago ga yona yohle. O ka
morago ga yona yohle ka gobane o hloile Modimo. Se Modimo
a beilego pelo ya Gagwe go sona, Sathane o tlamegile go leka
go se senya. Eupša šetšang. Go bonegetša go gongwe šefa. Ge
eba Sathane a le ka morago ga Bajuda ba ba gogelago Bakriste
ka go kgorotsheko, gona Bajuda ga se ba bodumedi bja Modimo
eupša bja diabolo. Mokgobokano wa bona gape ke sinagoge ya
Sathane. Gomme ge eba Kereke ya Katoliki ya Roma e bolaile
mašabašaba a badumedi ka go Mabaka a Leswiswi, ee le ka go
mabaka ohle, gona ke ba diabolo gommeke ba ga Sathane, gape.

Gomme ge le nagana se se a tšhoša, nno letang go fihla
seprofeto sa Kutollo 13 se phethagatšwa. Ke therešo ya go
gakgamatša gore United States of America e ka go tema yeo.
Yona nomoro lesometharo ke seka ka setšhaba se. Se thomile
ka dikoloni tše lesometharo. Folaga ya sona e na le dinaledi tše
lesometharo le methaladi ye lesometharo. Gomme mayo a yona
šeale ka go tema ya 13. Ka go seswantšho se se bolelwago ka
go tema ye go tla hwetšwa bobe bjohle bja sebata seo se bilego
pele ga sona. Bjalo ka ge sebata se tsogile ka go Khansele ya
Nicene, go bjalo seswantšho sa sebata se tla tšwa go Khansele ya

Dikereke tša Lefase ka maatla a go hloka modimo le Bosathane
go tšhollela pefelo ya diabolo godimo ga wa Modimo wa therešo.
Go tla ba go bušeletšwa ga tiro ya mahlajana ohle a bodiabolo le
bosehlogo.

Bao ba lwantšhago ba go kokobala baModimo le go ba kwera
le go ba senya — anke ba e dire. Gomme go e dira ba tla e dira.
Gomme yohle ka Leina la Modimo le bodumedi. Eupša ba a
aketša. Ga se ba Modimo. Ke ba tatagobona, diabolo. Bona, ka
ditiro tša bona kgahlanong le batho EKABABAFE, ba itshenola
bonabeng go se ba lego sona. Anke ba kgatlofatše le go ganetša
mohlape wo monnyane. Bona eupša ba utolla go ya pejana go
bohle gore ke ba diabolo. Ke bona morara wa maaka — morara
wo o bolayago. Lehloyo la bona le netefatša se ba lego sona.
Kereke yaNikolaite yamolwalekriste ke se ba lego sona.

“Ba tla lahlelwa ka kgolegong.” Ee, ba gogelwa ka go
kgorotsheko gomme ba pharwa ka molato ka maaka gomme ba
a sekišwa le go golegwa. Gomme ka nnete yohle e dirwa ka leina
la bodumedi le boitshwaro le go hloka molato ga go befediša.
Yohle e direlwa taba ye botse. Seo se ntira ke nagane ka kahlolo
ya Kgorotsheko Kgolo go thapelo le go bala Beibele ka dikolong.
Ke mang a lego ka morago ga yona? Ke Sathane. E no ba pefelo
ye nngwe ya go phatloga kgahlanong leModimo.

“Le tla ba le tlaišego matšatši a lesome.” Seprofeto sese.
Gomme ka sona go ka eleletšwa nako ya bophelo ya Lebaka la
Simirina. Diocletian, mmušiši yo mošorošoro go bohle, o hlomile
lesolo le lešoro kgahlanong le bakgethwa baModimo, gore ntle le
bakeng sa kgaogelo ya Modimo nkabe a swietše badumedi bohle
ntle. E bile ya madi kudu go histori gomme e tšere mengwaga
ye lesome (matšatši a lesome a Kutollo 2:10b) go tloga ka 302 go
fihla ka 312.

“Lena botegang go iša lehung.” Ga A re botegang go fihla
lehung, eupša botegang go lehu. O ka no swanela go tswalela
bopaki bja gago ka madi a gago. Diketekete, ee dimilione,
ba hwile mo mabakeng ohle. Ba hwetše tumelong. Bjalo ka
Antipase, mohwelatumelo wa go botega, ga se ba swara bophelo
bja bona go ratega go lehu. Gantši re nagana gore go nyakile
go sa kgonagale go ba mohwelatumelo. Eupša nke o gopole
gore tumelo ye re e šomišago tšatši ka tšatši go fenya ka go
Kriste Jesu ke tumelo ya go swana yeo e emišago boPolycarp le
bahwelatumelo bohle. Tumelo ye e phagamilego e tla fa mogau
wo o phagamilego bakeng sa nako ye e phagamilego. A go
šegofatšwe Modimo go ya go ile!

“Gomme Ke tla go fa mphaphahlogo wa bophelo.” Ka gore
ebile le sego sa meetse a go tonya se fiwago ka Leina la
Morena se ka se palelwe go amogela moputso, moputso o tla
ba wo mogolo gakaakang go yena yo a neelago bophelo bja
gagwe bjalo ka mohwelatumelo bakeng sa Leina la Morena

Jesu. Mohlomongwe re ka hwetša kgopolo ye nnyane ge re ka
bapetša mphaphahlogo wo le mphaphahlogo o rwalwago go tša
mabelo. Ka go I Bakorinthe 9:24, Paulo o re, “A ga le tsebe
gore ba ba kitimago mo lebelong ba kitima bohle, eupša ke
yo motee a amogelago sefoka? Kafao kitimang, gore le thope.”
Mphaphahlogo o fiwago mothopasefoka wa lebelo la Olimpiki e
be e le sehlagana samakale amohlware. Eupšamphaphahlogo go
bolelwago ka wona fa ka go Kutollo, o fiwago mohwelatumelo,
ke mphaphahlogo wa bogoši. Jesu o o bitša mphaphahlogo wa
bophelo. Mphaphahlogo o tee ke wa bale ba ba katanego; wo
mongwe ke wa bale ba ba filwego. Mefapahlogo bobedi bja yona
ga se ya go senyega. E ka se lobe. Bathopasefoka ba lebelo la
bophelo bja lefase ka pejana ba tla lahlegelwa ke lethabo la
bareti ba lefase. Letago la bona le tla palelwa. Eupša bale ba ba
neelagomaphelo a bona bakeng saModimo, e ka ba ka go katana
tšatši ka tšatši goba go tšholla madi a bona bjalo ka sehlabelo
sa mmapale sa maphelo a bona ba tla fiwa mphaphahlogo wa
bophelo.

Gohle nako ye nnyane kudu e tšewa go katanela meputso ya
gosafelego ya Modimo. Moputso wa Modimo o tšeelwa bohwefo
kudu. Ge re dumela go kgonthe ya tsogo ya mmele, le mmušo
wa gosafelego wa bokgonthe, gona re swanetše go bea ka
legodimong mahumo ale a mabotse ao a lebanego bakgethwa ba
go botega.

MOPUTSO BAKENG SA GO FENYA

Kutollo 2:11, “Yo a nago tsebe, anke a kwe se Moya o se
botšago dikereke; Yo a fenyago a ka se hlokofatšwe ke lehu la
bobedi.”

Bjale, gapegape Moya o bolela le mabaka ohle. Molaetša wo
ke wa go re homotša lehono ebile bjalo ka ge o homoditše baena
ba rena bamabaka amangwe ohle. GommeO bolela go rena gore
lehu la bobedi le ka se re hlokofatše.

Bohle re a tseba gore lehu la bobedi ke leuba lamollo. Kutollo
20:14, “Gomme lehu le hele di lahletšwe ka leubeng la mollo. Le
ke lehu la bobedi.” Ka nnete seo se ra gore bohle bale ba bego
ba le ka go lona, ba lahletšwe ka go leuba la mollo. Bjale gona,
ke nyaka go tliša se sengwe ntle fa go lena. Ga go pelaelo se tla
dira batho go swayaswaya ka thuto ya ka ya go tlaba. Eupša
ke ema fa go maatlataolo a Lentšu la Modimo le go ganetša
gore mosedumele o ya heleng ya gosafelego gomme a swa fale
gosafelego. La mathomo, hele, goba leuba la mollo, goba eng
kapa eng le nyakago go e bitša ga e gosafelego. E kgona go
ba bjang e bile le mathomo? Ka go Mateo 25:41, e bolela gore
“mollo wa go ya go ile o lokišeditšwe diabolo le barongwa ba
gagwe.” Bjale ge e lokišitšwe, gona ga e hloke mathomo. Ge e
bile le mathomo gona e ka se be ya gosafelego. Ka nnete le ka

no thetšwa godimo ga kgopolo ya lentšu “go ya go sa felego.”
Eupša lentšu lela le ra “go tloga mabakeng go ya mabakeng”
gomme le na le tlhalošo ya go fapana e amanywago le yona. Ka
go I Samuele 2:13-14, Modimo o boditše Samuele gore O be a eya
go ahlola ngwakowaEli go ya go ile, le gore ba ka se sa neela gape
dihlabelo “go ya go ile” bjalo ka ba Gagwe baprista. Gomme
ka go I Dikgoši 2:27, Solomone o rakela ntle lešika la mafelelo
la Eli go tloga go boprista. Yeo e bile lešika la bone goba bjalo
moragorago. Bjale le kgona go bona gore “go ya go sa felego” ga
go bapetšwe le “gosafelego,” goba seo se se nago mathomo goba
bofelo. Fa go taba ye lentšu le go ya go sa felego le ra “go ntlha
ya go timelela.” Seo ke se se diregilego. Ba timeletše.

Lebelelang lentšu, “tshenyego” godimo ka go II
Bathesalonika 1:9, “Ba ba tla otlwago ka tshenyego ya go sa
felego.” Ka Segerike, “tshenyego” ka nepagalo era phedišomoka.
Bjale lentšu, “tshenyo,” GA e re go senya. Bjale “go senya” go ra
se sengwe se yago pele le pele go bola. Kafao phedišomoka ya go
sa felego e ka ra go reng? Ga e re go ya pele o senyamoka, goba
seo se tla dira lentšu “go senya,” sebakeng sa “tshenyego.” Go ra
go senya go fihla ntlheng ya bofelo.Go e fediša.

Le ka makala bjale, ke neng o ka go šomiša lentšu leo,
“gosafelego,” le go se le šomiše ka tsela ye re rutilwego. Seo se
bonolo. Ge e bolela ka Modimo e ra go hloka mathomo goba
bofelo, gomme e dula e le gona gomme ga e tsoge ya emiša.
Gomme ge o bolela ka bophelo bjo bosafelego o na le seo ka
mogopolong e lego bophelo bja Modimo. “Ye ke rekoto, gore
Modimo o re file bophelo bjo bosafelego, gomme bophelo bjoo bo
ka go Morwa. Yo a nago le Morwa o na le bophelo.” Bjale gona,
ke feela barwa ba Modimo ba nago le bophelo bjo bosafelego,
mohuta woo o sa nkago wa ba le mathomo, eupša ka mehla ba
bile gona. Yeo ke nnete. Le ne se sengwe ka go lena bjale thwi
seo e lego kagosafelego — ntle le mathomo goba bofelo. Ke Moya
wa Modimo. Ke karolo ya Modimo Yenamong. Ke bophelo bja
Modimo.

Bjale ge ebamodiradibe o ya heleng gomme a hlokofatšwa go
swana le ge le eya legodimong le go ipshina ka legodimo, gona o
na lemohutawa go swanawa bophelo šetšego le na le bjona.

Gabotse, gona go ka ba le bao ba rego bophelo bjo bosafelego
bo bolela ka tlhokomelo ya bana ba Modimo. Ke tlhokomelo le
boipshino bja bona tšeo di amegago. Ka go le lengwemodiradibe
o ya go kotlo ya gagwe, gore re ka fokotša lehu la bobedi go taba
ya kotlo le lefelo. Bophelo bjo bosafelego bo ra legodimo, gomme
kahlolo ya gosafelego e ra hele. Le tla makala go batho ba ba
phagamišitšwego bjalo ka baithutamodimo bao ba dumetšego
seo. Eupša afa le tseba se seo se se dirago? Se dira bophelo bjo
bosafelego taba ya thutalefase sebakeng sa Motho. Bophelo bjo
bosafelego ke Modimo — Morena Jesu Kriste. Ka fao e ka ba
mang a kgonago go dumela selo se sebjalo, gore bophelo bjo

bosafelego ke taba ya lefelo, ke go feta ke tsebago. E ntira ke
makale go nagana ka sona.

Aowa mohlomphegi. Go na le mohuta o tee feela wa bophelo
bjo bosafelego. Modimo o na le bjona. Ge re na le Modimo, re na
le bophelo bjo bosafelego ka go le ka Yena.

Kafao le a bona, lentšu lela gosafelego, goba go ya go
safelego, le ka šomišwa ka mekgwa ye mentši, eupša ge le
šomišwa go Modimo, Yena go beng se A lego sona, le na le
tlhalošo e tee. Ke sekgala sa Modimo. O ka se kgone go le šomiša
ka mokgwa wola go selo e ka ba sefe se sengwe. Modimo a nnoši
o gosafelego, gomme ka gobaneO a phela, re phela le Yena.

Bjale le se dumelele yo mongwe a bolela gore ga ke dumele
go leuba la mollo le kotlo. Ke a dira. Ga ke tsebe ke botelele
gakaakang go tla tšeago, eupša mafelelong go tla tlošwa. Ka go
Kutollo 21:8, e bolela gore badiradibe bale ba ba boletšwego ba
tla ba le kabelo ya bona ka go leuba la mollo. Eupša tlhathollo
ya therešo ya lentšu ga se “kabelo” eupša “nako.” Le a bona, fao
le na le le yona.

Ka fao ba babe ba tla lahlelwa ka heleng (Haedese goba
lebitla) gomme hele ka leubeng la mollo. Ba arogantšwe le
Modimo. A selo sa go šiiša seo e tla bago.

Eupša ka baloki go ka se be bjalo. Ga ba swanela go boifa.
Ba lopolotšwe ke Modimo. Ba mo sehubeng sa Gagwe. Ke bona
bafenyi. Gomme ke mang yena yo a fentšego? Yo a dumetšego
gore Jesu ke Kriste.

Gobaneng mofenyi yo a tla, modumedi yo a phonyokga, le go
ya ka dikgaong tša bophelo bjo bosafelego le lethabo? Ka gobane
Jesu o lefetše tefo go re rekolla go tšwa sebeng. O tladitše sekgoba
sa karogano, gomme rena ba re bego re le kgole bjale re dirilwe
go batamela kgauswi ka madi.

Gomme ba ka se tsoge ba tla go lahlweng. Ba ka se tsoge ba
ba ka go leuba la mollo. Ba ka se tsoge ba lahlega gobane A ka
se lahlegelwe le ke o tee wa bona. Ga go le o tee wa balopollwa a
tla bago e ka ba kae ntle le moo Jesu a lego.

A le a tseba gobaneng seo se le? Ke tla e swantšha go lena. Ke
na le mošemane yo monnyane, Joseph. Ke yena karolo ya ka, ga
go tshwenyege go direga eng. Ge nkabe ke le monna wa mohumi,
se sempempe nkago se dira e tla ba go se mo abele bohwa, eupša
ga se gona nkago tsoge ka se dira go mo latola. Nka se kgone
gobane yena ke karolo ya ka. Fa, a re tšeeng teko ya madi. A re
bapetšeng madi a gagwe le a ka. A tla netefatša gore Joseph ke
morwa wa ka. Ke wa ka.

Ke teko ya madi yeo e bontšhago ge eba o wa Modimo
goba aowa.

Nka se kgone go thuša go nagana ka nako yeo ke bego
ke namela mohlape wa motswalasekegi tša Dihereford ntle

ka Colorado. Re be re fela re tliša dikgomo tšela bakeng sa
tlhatlhofo ya mmušo ge re nyakile go di fudiša polaseng ya
mmušo. Eupša ba be ba sa dumelele phoofolo e tee yeo e bego e
se na theke ya madi mo tsebeng. Theke e be e laetša gore e be e le
motswalasekegi. Balemirui ba ba di tsitsinketšego le ga tee ba be
ba sa lebelele brente. Ba nno lebelela theke go bona gore madi e
be e le madi a nepagetšego. Haleluya. Ge e le madi a nepagetšego,
e swanetše go nepagala.

Le a tseba Modimo o lebeletše fase gomme o kwalakwaditše,
“Soulo yeo e dirago sebe, e tla hwa. E arogantšwe go tloga go
Nna. Ga e kgone go batamela go Nna.” Re a tseba gore bohle
ba dirile sebe gomme ba hlaelelwa ke letago la Modimo. Seo se
ra gore bohle ba hwile, bohle ba arogantšwe, gomme letšatši le
lengwe nako e tla tla ge le yona nthatana yela ya bophelo e tla
gamolelwa ntle gomme go tla be go fedile. Eupša Modimo ka
lerato, o tšere phoofolo gomme o tšere bophelo bja yona legatong
la bophelo bja modiradibe.

Ka go Testamente ya Kgale modiradibe o tlišitše kwana. O
beile seatla sa gagwe go kwana ge moprista a kgaola mogolo
wa kwana. O kwele go tšwa madi gomme o kwele go lla. O
kwele mmele o thatafa mo lehung. O bone muši wa madi a
a fafaditšwego o rotogela go Modimo. O tsebile gore kwana
e tšere legato la gagwe. O tsebile gore bophelo bja kwana bo
fedišitšwe bakeng sa bja gagwe. Eupša bophelo bja kwana yela
bo be bo le bophelo bja phoofolo gomme ga se bo kgone go bowa
morago godimo ga modiradibe go mo hlwekiša. Kafao o tlogile
ka kganyogo ya go swana go sebe. O be a tla sepela le sebe ka
monaganong wa gagwe, gomme a bowa morago gomme a neela
sehlabelo bakeng sa selo sa go swana ngwagamoragorago.

Eupša ka go Testamente ye Mpsha ga go bjalo. Kwana ya
rena ye e hwago ke Morwa wa Modimo Yo a neetšego madi a
Gagwe bakeng sa ba bantši. Ka tumelo re sepela godimo gomme
ra bea diatla tša rena godimo ga Kwana yela — re Mmona ka
dintho tšamadi, mokokotlo wo o kgeitšwego, meetlwa ye sehlogo
e gagola dintšhi tša Gagwe — re kwa bohloko bja Gagwe gomme
reMokwa a goeletša, “ModimowaKa,ModimowaKa, gobaneng
Wena O ntlogetše?” Gomme go diregile eng? Bophelo bjola bo
tlogetšego sele yela e thubilwego bo tlile morago godimo ga yo
a sokologago. Bophelo bjo bo bego bo le ka go Yena bo boile
morago godimo ga rena. Re boela morago re se sa na tlhologelo
go dira sebe, gomme bjale re na le lehloyo bakeng sa mediro le
dikganyogo tša nama.

Re lebeleng. Bophelo bja rena ke eng? Ke feela sele e
tee ye nnyane yeo e tšwago go tatagorena. Mosadi ga a ne
haemoklopini. O tšweletša lee; ke yena sephaphaši. Eupšamadi a
tšwa gomonna. Ke ka lebaka leo mosadi a tšeago leina la monna.
Bana ba tšea leina la gagwe. Mme ke sephaphaši go bana ba a
mmelegelago bona.

Ke se se diragetšego bakeng sa topollo ya rena. Moya wo
Mokgethwa o tlile godimo ga Maria gomme o belege Morwa
gomme o Mmiditše, Jesu. Mohlodi yo mogolo o tlile tlase gomme
a ba sehlabelo bakeng sa dibe tša rena. Madi a Gagwe a be
a le madi a Modimo. Seo ke tlwa se a bego a le. Madi ale a
Modimo a tšholotšwe gomme Moya o Mo tlogile ge A be a ehwa
ka pelobohloko. Morago BOPHELOBJAGO SWANA (MOYA) bo
boile morago go dula ka go modiradibe yo a sokologilego gomme
bja mo lokolla. Modiradibe yola ga se a bowa morago ngwaga
morago ga ngwaga, sehlabelo morago ga sehlabelo, gobane go
be go se ne tlhokego. Ka sehlabelo se SETEE, gatee le phetho o
lokolotšwe go tšwa pušong ya sebe, gomme o amogetše bophelo
bja Kriste ka bjona a renago ka phenyo godimo ga sebe, lefase,
nama le diabolo.

Modimo o e dirile. O e dirile yohle. O goeleditše go lefase le
le rogakilwego ka sebe, “Ke tla le fa leswao. Kgarebe e tla ba le
ngwana. Kgarebe e tla ima gomme ya belega Morwa. Leo e tla
ba leswao la lena. E tla ba leswao la go ya go ile. Se a tlago se
tšweletša e tla ba Imanuele, Modimo o na le rena.”

Modimo o tlile fase ka sele ya madi, e sego ka monna, eupša
kaMoya woMokgethwa, gomme ka go popelo ya kgarebe yela go
agilwe tabarenekele bakeng sa morero wa lehu. Peu ya mosadi
e tlile gore A tlapiriganywe go re tlišetša phološo ya rena. Ge
Moya wo Mokgethwa o tlile godimo ga Maria, O hlotše ka gare
ga popelo ya gagwe sele yeo e tla atišago gomme ya ba mmele
wa Morena wa rena. Sele yena e hlotšwe. E be e le Mathomo
a Tlholo ya Modimo. Yoo ke Yo Jesu a lego. Gomme Yola yo
Mokgethwa o tladitšwe ka madi a Makgethwa, ona madi a
Modimo. Tabarenekele yela e tlile go tswalwa. O godile go ba
monna. O ile Jorodane gomme kua Sehlabelo sela se hlapišitšwe
Ke Johane mo nokeng e bitšwago Jorodane. Ge Sehlabelo se se
Amogelegago se tsogile go tšwa ka meetseng, Modimo o tlile
gomme o dutše ka go Yena, a Mo tlatša ka Moya go hloka
moelo. Gomme ge A hwile gomme a tšholotše madi a Gagwe,
bophelo bjo bo phethagetšego bja Modimo bo lokolotšwe go
bowa morago godimo ga modiradibe yo a tlago amogela Kriste
bjalo ka Mophološi.

Oo, se se ratha bjang. Jehofa, a tswalwa a lla godimo ga
mokgobo wa mmutedi. Jehofa a tswalwa ka go legopong la
mahlaka. Leswao la gago la go sa felego šeleo go baikgogomoši
le baipoti, baitiradihlalefi ba ba itlhametšego thutamodimo ya
bona beng gomme ba latola therešo ya Modimo. Jehofa Modimo,
lesea le le llago ka lešakeng la go nkga. Morago re nagana re
ne tokelo go ikgogomoša, re kwakwaladitše dinko tša rena, re
swaswalatša le go itshwara o ka re re yomongwe. Leswao la gago
la kgonthe šele. Le ke le le nepagetšego. Jehofa, a bapala bjalo
ka mošemane. Jehofa a šoma ka lebenkeleng la mmetli. Jehofa a
hlapiša maoto a batheadihlapi.

“Ke tla le fa leswao,” go boletše Modimo. “E sego leswao
la boprista bja kholoro ye tšhweu. E sego leswao la bohumi le
maatla. Ga go na selo ka go leswao le seo o ka go se nyaka, goba
wa nagana se swanela. Eupša ke leswao la go ya go ile. Ke leswao
le legologolo la ohle.” Jehofa a eme ka go jarata ya kgorotsheko a
tlapirigantšwe gomme a etšwamadi kameotlwamodintšhing tša
Gagwe le sehuba sefahlegong sa Gagwe, a nyatšišwa gomme a sa
bewe felo. Jehofa, a nyatšiwa le go ganwa, a lekeletše a hlobotše
godimo ga sefapano, mola baikaketši ba hlaletše gomme ba Mo
hlohlile go fologa sefapanong. Jehofa a ehwa. Jehofa a rapela
gomme go se selo se diregago. Morago Jehofa o hwile. Leo ke
leswao go batho bohle bjalo. Ga go na le lengwe go swana le lona.
Ke lona le legolo.

Morago leswiswi le tlile godimo ga lefase. Ba Mmeile ka
lebitleng. Fale o letše matšatši le mašego ale a mararo go fihlela
tšhišinyego ya lefase e šwalalanya sefifi sa bošego gomme A
tšwelela. Jehofa o tšweletše. Jehofa o rotogetše godimo. Morago
Jehofa o boile go dula ka go kereke ya Gagwe. Jehofa o boile
morago ka phefo ye e tšutlago ka maatla le dikgabo tša mollo.
Jehofa o boile morago go sepela magareng ga kereke ya Gagwe le
go maatlafatša batho ba Gagwe. Gapegape Jehofa o tlile, gomme
nakong ye go dula ka go batho ba Gagwe. Gomme gape Jehofa o
fodiša balwetši, o tsoša bahu gomme o iponagatša Yenamong ka
Moya. Jehofa o boile morago, a bolela ka maleme, gomme a efa
karabo morago ka tlhathollo.

Jehofa o boile morago gomme O tsošitše mmalegogwana go
se sa dira sebe gape. O tlile fase go setagwa se se nago le dinyalo
tša mehlahloša sefahlegong sa gagwe ge a letše fale a idibetše ka
ditšhileng. Ee, Jehofa o tlile go bonagala nameng le go bonagala
ka nama. Jehofa o tlile —Modimo ka go rena, kholofelo ya letago.

Ee, Jesu o tlile gomme o tšholotše madi a Gagwe gomme o
lokolotše mathopša. O tlile gomme o lopolotše dinku tša Gagwe
tše di lahlegilego. O ba file bophelo bjo bosafelego gomme ba ka
se tsoge ba senyega. A ka se lahlegelwe le ke o tee wa bona, eupša
go ba tsoša mo letšatšing la mafelelo.

Haleluya, lehu la bobedi ga le kgone go ga hlokofatša. Ga le
ne maatla godimo ga bona. Ka gobane ke ba Kwana gomme ba
Mo latela e ka ba kae A yago.

MOYA WO MOKGETHWA KA GO
LEBAKA LE LENGWE LE LE LENGWE

Kutollo 2:11, “Yo a nago tsebe, anke a kwe se Moya o se
botšago dikereke.” Ga go na lebaka la kereke le leteemoo temana
ye e sa bolelwego. Lebaka le lengwe le le lengwe le na le keletšo
ya go swana go batho ba lebaka le lengwe le le lengwe. “Yo
a nago le tsebe, anke a kwe se Moya o se bolelago.” Eupša ka
phethagalo ga go kgonagale go batho bohle go kwa se Moya o se

botšago mabaka a go fapana. I Bakorinthe 2:6-16, “Go le bjalo
re bolela bohlale magareng ga bona bao ba phethagetšego: efela
e sego bohlale bja lefase le, goba bakgoma ba lefase le, bjo ba sa
išego felo: eupša re bolela bohlale bja Modimo ka sephiri, bjona
bohlale bjo bo utilwego, bjo Modimo a bo beilego pele ga lefase
go letago la rena: le go sego le o tee wa bakgoma ba lefase le a
bo tsebilego: ka gobane ge nkabe ba bo tsebile, ba ka be ba se
ba bapola Morena wa letago: Eupša go ngwadilwe, Leihlo ga se
le bone, goba tsebe ya kwa, ebile ga gwa tsena pelong ya motho,
dilo tšeModimo a di lokišeditšego bona bale baMo ratago. Eupša
Modimo o di utolotše go rena ka Moya wa Gagwe: ka gobane
Moya o fenyekolla dilo tšohle, ya, dilo tše di tebilego tšaModimo.
Ka gobane ke motho mang a tsebago dilo tša motho, ge e se moya
wamotho wo o lego ka go yena? ebile go bjalo dilo tšaModimo ga
di tsebje ke motho, eupša Moya wa Modimo. Bjale re amogetše,
e sego moya wa lefase, eupša Moya Wo o lego wa Modimo; gore
re ke re tsebe dilo tše di filwego rena ka go lokologa tša Modimo.
Dilo tše gape re di bolelago, e sego ka mantšu a bohlale bja
motho bo a rutago, eupša a Moya wo Mokgethwa o a rutago; re
bapetša dilo tša semoya le tša semoya. Eupša motho wa nama ga
a amogele dilo tšaMoyawaModimo: ka gobane ke bošilo go yena:
ebile ga a kgone go di tseba, ka gobane di hlathwa ka Semoya.
Eupša yo a lego wa Semoya o ahlola tšohle, efela yenamong ga
a ahlolwe ke motho. Ka gobane ke mang a tsebilego monagano
wa Morena, gore a mo rute? Eupša re ne monagano wa Kriste.”
Mateo 13:13-16, “Kagona Ke bolela le bona ka diswantšho: ka
gobane bona ba bona ga ba bone; gomme bona ba ekwa ga ba
kwe, ebile ga ba kwešiše. Gomme ka go bona go phethagatšwa
seprofeto ya Jesaya, se se rilego, Ka go kwa le tla kwa, gomme la
se kwešiše; gomme go bona le tla bona, gomme la se hlaologanye:
ka gobane pelo ya batho ba e tletše leswiswi, gomme ditsebe tša
bona ke difoa go kweng, gomme mahlo a bona ba a tswaletše;
gore e ka ba nako efe ba bone ka mahlo a bona le go kwa ka
ditsebe tša bona, gomme ba kwešiša ka pelo ya bona, gomme
ba sokologa, gomme Ke tla ba fodiša. Eupša mahlo a lena ke a
lehlogonolo, ka gobane a a bona: le ditsebe tša lena, gobane di a
kwa.” Johane 8:42-44, “Jesu o rile go bona, Ge Modimo nkabe
a le Tatagolena, le be le tla Nthata: ka gobane Ke tlile le go
tšwa go Modimo; ebile ga Ka tla ka Bonna, eupša O Nthomile.
Gobaneng le sa kwešiše polelo ya Ka? ebile ke ka gobane ga
le kgone go kwa Lentšu la Ka. Ke lena ba tatagolena diabolo,
gomme le tla dira ditumo tša tatagolena. O bile mmolai go tloga
mathomong, gomme ga a dule therešong, ka gobane ga go therešo
ka go yena. Ge a bolela maaka, o bolela tša gagwe mong: ka
gobane ke moaketši, le tatago ona.” Go hlakile kudu go tšwa
Mangwalong a gore ga go motho ka boyena a kgonago go kwa
Modimo. Bokgoni bjoo bo swanetše go fiwa go yena ke Modimo.
Mateo 16:17, “Gomme Jesu o fetotše gomme o rile go yena, O
wa lehlogonolo, Simone morwa Jona: gobane ga se nama le madi

di go utolletšego, eupša Tate wa Ka Yo a lego legodimong.” Go
beeng ditemana tše mmogo re bona gore go ne sehlopha se setee
sa batho, le gore sona sehlopha se se ikgethilego sa batho ba ba
kgonago go kwa se Moya o se bolelago ka go lebaka le lengwe le
le lengwe. Ke sehlopha se setee sa go ikgetha seo se amogelago
kutollo bakeng sa lebaka le lengwe le le lengwe. Sehlopha seo ke
sa Modimo, ka gobane sehlopha seo se sa kgonego go kwa ga se
sa Modimo. (Johane 8:42-44.) Sehlopha seo se kgonago gomme se
kwago se Moya o se bolelago gomme sa amogela kutollo ya ona
ke sehlopha seo se hlalošwago ka go I Bakorinthe 2:6-16. Ke bona
ba ba nago le Moya wa Modimo. Ke bona ba ba tswetšwego ke
Modimo. Ba kolobeditšwe ka go mmele wa Morena Jesu Kriste
kaMoyawaGagwe. Ba kolobeditšwe kaMoyawoMokgethwa.

Go tšweletša pele se re sa tšogo se bolela, le gape go
šomiša Lengwalo leo le swanetšwego go bewa ka monaganong
ge re bolela ka ba ba lego bao ba kolobeditšwego ka Moya wo
Mokgethwa, bonang se Jesu a se bolelago go Johane 6:45, “Go
ngwadilwe ka go baprofeta, Gomme BOHLE ba tla rutwa ke
Modimo.” Eupša phetlang go Jesaya 54:13 moo se se tšerwego
gona gomme e balega, “Gomme bana ba gago bohle ba tla
rutwa ke Morena.” BOHLE ba Modimo ke BANA ba Modimo.
Kagona ke seo e lego bohlatse bja go beng ngwana wa therešo
wa Modimo, (yena yo Moya o tlilego godimo gomme wa dula)
gape e beilwe pele bjalo ka yena a rutilwego Lentšu ke Moya wo
Mokgethwa.

Bjale le ka thoma go bona gobaneng maleme e se bohlatse
bja go kolobetšweng ka Moya wo Mokgethwa. Ga e bolele ka
go lebaka e ka ba lefe gore “yo a nago leleme anke a bolele se
Moya o se bolelago.” Seo se bea maleme, tlhathollo ya ona, le
seprofeto, bjalobjalo, ka thoko bjalo ka bohlatse. Bohlatse ke go
KWA se Moya o se bolelago. Moya o a bolela. Ee, Moya o a ruta.
Seo ke tlwa se Jesu a rilego O tla se dira ge A tlile. Johane 14:26,
“O tla le ruta dilo tšohle, le go le gopotša dilo tšohle, eng kapa
eng Ke le boditšego.” Gomme seo e no ba se se diregilego. Ke
ka fao Diebangedi di ngwadilwego. Banna ba ba gopoditšwe ka
menaganong ya bona ke Moya wo Mokgethwa wona Mantšu ao
Jesu a a boletšego. Ke ka lebaka leo Diebangedi di nepile. Di
phethagetše. Eupša Moya ga se o tliše dilo tšohle go menagano
ya bona eupšaOba rutile go ya pejana go therešo ba bego ba šetše
ba na nayo. Ka ka fao Paulo a amogetšego dikutollo. O boletše
mabapi le yona, “Eupša ke a le tiišetša, baena, gore Ebangedi ye
e rerilwego ke nna ga e ka morago ga motho. Ka gobane ebile
ga se ke e amogela go motho, ebile ga se ke e rutwe (ke motho),
eupša ka kutollo ya Jesu Kriste.” Bagalatia 1:11-12. O rutilwe ke
Moya wo Mokgethwa.

Letšatši le lengwe ge Jesu a le lefaseng, monna tsoko yo
bohlokwa o tlile go Mo etela. Monna yo o rile, “Rabi, re a
tseba gore o morutiši yo a rometšwego go tšwa go Modimo.”

Eupša le tla lemoga gore Jesu o mo kgaoleditše. O retologetše
go Nikodemo gomme mantšu a A a boletšego a ka no bolelwa ka
mokgwa wo, “Nna GA ke morutiši. Nna ke Kwana ya Sehlabelo
bakeng sa sebe. Nna ke kgontšha Tswalo ye Mpsha ka Moya
wa Ka. Eupša go tla Yo A lego Morutiši. Yena ke Moya wo
Mokgethwa.” Ge Jesu a be a le lefaseng O tlile bjalo ka Kwana, le
bjalo ka Moprofeta. Eupša ge A tlile morago go kereke ka Moya
wa Gagwe O bile Morutiši.

Gomme go lebaka le lengwe le le lengwe re kwa therešo
ya go swana. “Yo a nago le tsebe, anke a kwe se Moya o se
botšago dikereke.” Eupša ke motho feela yo a tladitšwego ka
Moya a kgonago go kwa kutollo bakeng sa lebaka leo. Ga a
gona yo mongwe a ka kgonago. Aowa mohlomphegi. Ba ka
se kgone gobane seo ke tlwa se Paulo a se boletšego ka go I
Bakorinthe 2:6-16.

Bjale se se swanetše go le dira le hlalale. Go na le thuto ya
moswananoši kudu mo moyeng ye e hlolago go se kwešiše go go
ntši le maikutlo a mathata. Ka gobane ge Mapentecostal a re o
SWANETŠE go bolela ka maleme goba ga se o kolobetšwe ka
Moya wo Mokgethwa, e ka ba ba ganetša gore banna ba bagolo
bjalo ka Knox, Moody, Taylor, Goforth le ba bangwe ga se ba
amogela Moya wo Mokgethwa, goba ba bolela gore bohle ka
sephiring ba boletše ka maleme gomme ba be ba sa lemoge se se
bego se direga. Bjale seo ga se therešo. Aowa mohlomphegi. Yeo
e phošo ye kgolo. Maleme ga se bohlatse bja go tlala ka Moya.
A no ba ye nngwe ya diponagalo tše senyane di boletšwego ka
go I Bakorinthe 12. Ga go na Lengwalo leo le rego o amogela
Moya wo Mokgethwa ka maleme goba gore o amogela Moya wo
Mokgethwa ka go bolela ka maleme. Eupša e bolela gore “Ka
morago ga ge bohle ba tletše ka Moya wo Mokgethwa ba boletše
kamaleme,” gommemoragorago e bolela gore ba profetile.

Lehono magareng ga magagešo a mantši go tšeelwa bofefo
gore bohle ba ba tleleimago go amogela Moya wo Mokgethwa ka
go bolela ka maleme ba bolela ka leleme la mmapale la Semoya.
Eupša se ga se bjalo ka gobane batho ba bantši ba bolela ka
leleme le sa tsebjego eupša ka tlase ga khuetšo ya moya wo šele.
Bjale a re re re ka kopanong gomme batho bohle ba bolela ka
maleme. O tla kgona go tseba bjang ke leleme lefe le tšwago go
Moya gommeke lefe le tšwago go diabolo?Ke bilemakgatheng ga
bahetene moo baloi ba bona ba nwelego madi go tšwa legateng,
ba boletše kamaleme le go hlatholla le go profeta. Ebile ba kgona
go ngwala ka maleme. Bjale ge maleme E LE bohlatse bja go
amogelaMoyawoMokgethwa, gona leleme le lengwe le le lengwe
le tla swanela go ba laModimo. Eupša go amogetšwe ke batho ba
bohlatse bja maleme gore go na le maleme a maaka le a therešo
ka gobane Modimo o na le sa mmapale gomme Sathane o na
le sa maaka. Kafao potšišo ya ka ke, “Ke mang a tsebago se e
lego kgonthe? Ke mang a kwešišago leleme go tseba se se bego se

bolelwa? Ke mang a nago mpho ya go hlatha go tseba?” Bjale ge
re hwetša dikarabo tšeo re tla ba le se sengwe go ya go sona, eupša
go fihlela nako yeo, re swanetše go makala ka ga mothopo wa
maleme. Le kgona go bona gonabjale gore ge o thekga bohlatse
bja maleme gomme o sa tsebe se se bolelwago, mafelelong o
swanetše go tla go lefelo moo maleme ohle a swanetšego go ba
a Modimo. Seo gona se tla re iša go go dumela gore diabolo
ga a kgone go bolela ka maleme. Seo ga se bjalo; aowa, e sego
le motsotso. Moromiwa yo mongwe le yo mongwe wa therešo
go tšhemo ya kgole o tseba feela gabotse kudu gore bodiabolo
ba bolela ka maleme a mangwe, go swana le ge ke e tseba ka
boitemogelo.

Baithutamodimo ba Pentecostal ba amogela gore ga ba ne
Lengwalo go bea pele gore batho ba bolela ka maleme ge ba
kolobeditšwe kaMoyawoMokgethwa. Ba amogela gore ba e tšea
go tšwa go maitemogelo a a beilwego ka go Puku ya Ditiro moo
makga a mararo go a mahlano batho ba boletšego ka maleme.
Gomme gape ba bolela ntle le Lengwalo gore go na le mehuta
ye mebedi ya maleme. Le letee ke leleme o bolelago ka lona ge o
amogela Moya wo Mokgethwa gomme ke lona “bohlatse,” mola
moragorago ge o dumela, o ka amogela mpho ya maleme yeo
ka yona o ka bolelago kgafetšakgafetša. Go le bjalo, ba re, ge
o kile wa bolela ka maleme bjalo ka bohlatse bja go amogela, o
ka se tsoge o boletše gape. Gapegape re duma go tseba moo se se
hwetšwago ka go Lentšu. Ge se se ntshe, gona Modimo ga se a se
bolela gommemadimabe go yena yo a ka oketšago go Lentšu lela.
Eupša go na le se sengwe ka go Lentšu mabapi le yona thuto yeo
ba e hlokomologilego moka. I Bakorinthe 13. E bolela ka maleme
a batho le a barongwa. A e tla ba maleme a a tsebjago le a a
sa tsebjego. Mapentecostal a sebjalebjale ba bolela gore ba ka
kgona go amogela Moya wo Mokgethwa ba bolela ka maleme a
go se tsebje goba a barongwa. Ba beile karikana pele ga pere,
ka gobane ka go Ditiro 2 batho ba boletše ka dimmotwana tše
di phethagetšego tše ebile le basedumele ba di kwelego le go di
kwešiša.

Bjale geModimo a homotše bokaone re homole. EupšamooA
boletšego bokaone re bolele, le rena, gomme re bolele se A šetšego
a se boletše. O re boditše bohlatse, goba se se tlago direga ka
morago ga go kolobetšwa ka Moya wo Mokgethwa e bile gore re
tla ba le Morutiši a etla le go re ruta therešo. Eupša Morutiši o be
a lemorutiši waKAGARE, e segomorutiši wa ka ntle. GeMoya o
be o se ka gare, o be o ka se kwe therešo le go e amogela ka kutollo
ge o e kwele nakwana ye nngwe le ye nngwe ya letšatši. Leo e
bile leswao la Moya o dulago ka gare mo matšatšing a Paulo. Ba
ba tladitšwego ka Moya wo Mokgethwa ba kwele Lentšu, ba le
amogetše gomme ba phetše ka lona. Bale ba ba sa bago le Moya
ba le kwele feela bjalo ka batho ba nama, ba bea tlhathollo ya go
fošagala go lona gomme ba ile ka sebeng.

Ka go lebaka le lengwe le le lengwe, (gomme lebaka le lengwe
le le lengwe ke lebaka la Moya wo Mokgethwa go modumedi wa
therešo) — ke re, ka go lebaka le lengwe le le lengwe bohlatse e
bile bja go swana. Bale ba ba bilego le Moya, Morutiši, ba kwele
Lentšu, gomme Moya wola ka go bona o tšere Lentšu gomme wa
le ruta (go le utolla) go bona; gomme ba be ba le ba sehlopha
seo se kwelego motseta le molaetša wa gagwe gomme ba o tšere
gomme ba phetše ka ona.

Ke a tseba ke go lekega go gogolo go bolela morago ka ga
letšatši la Pentecost le gape go letšatši ge Moya wo Mokgethwa o
wetše ka ntlong yaKoronelio gommemorago ra beamaitemogelo
ale a mabedi a go swana bjalo ka bohlatse bja Kolobetšo ya
MoyawoMokgethwa. Eupša ka go tiragalo ye nngwe le ye nngwe
maleme a kwešišitšwe ke batheeletši. Se ke sello sa kgole go
tloga go babele ya sebjalebjale ya tlhakatlhakano ya dikopano
tša Pentecostal. Gomme se ge se be se sa lekanela go re tutuetša
go tlogela go fa mabaka go go bjalo, ke eng re tla e dirago ge
re lebane le ntlha ya gore batho ba ba sa nkago ba bolela ka
maleme ba ne tše dingwe tša diponagalo tše dingwe tše seswai
ka maphelong a bona, bjalo ka lentšu la bohlale, go hlatha
ga meboya, lentšu la tsebo, tumelo, phodišo le yona mehlolo?
Gomme go hlodišiša fa ebile go kgahla kudu ka go tshedimošo
gore maleme ke ye nnyanenyane ya dimpho tše senyane; kafao
ge re bona batho ba ba sa dirego, goba ba sa nkago ba ke ba
bolela ka maleme, ba šomiša dimpho tše kgolwane go feta ba ba
bolelago ka maleme, re swanetše go hlohlora thuto ye bjalo ebile
bontši go felela go fetiša pele.

Kafao bjale le kgona go bona, gore re ka se kgone go fihlelela
go bolela se Beibele e sa se bolelago. Ge Lengwalo le re ruta
gore mošomo wa Moya wo Mokgethwa, le diponagalo tša Motho
yola wa go Šegofala ke go tliša therešo ya lebaka le lengwe le
le lengwe go peu ya therešo ya lebaka leo, gona re a tseba gore
Moya o swanetše go be o agile ka go motho goba a ka se kgone go
amogela therešo bakeng sa nako yeo. Amene. Seo se nepagetše
tlwa. Gomme ge mabaka a a tliša ntle e ka ba eng, ka kgonthe a
tliša le go hlatsetša therešo ye.

Bjale pele re tlogela hlogo ye ke nyaka go itlhakiša nnamong
kudu go se Kolobetšo ka Moya wo Mokgethwa e lego go ya ka
Lentšu. Ga se go ya ka nna, gomme ga se go ya ka lena. E
swanetše bo ba go ya ka “Go rialo Morena,” goba re hlahliwa
ka maaka. Amene.

Sa mathomo le tla lemoga gore ka dikopanong tša ka ge ke
feditše go rera tirelo ya boebangedi, goba molaetša tsoko wa go
ruta, ke lahlela nnete le go mema phetolo go tšwa bathong. Ke ba
kgopela go tla pele le go amogela Moya woMokgethwa. Bagwera
ba ka ba Pentecostal, go nkweng ke bolela se ba dumela gore ke
mema batho go tla pele go kolobetšwa ka Moya wo Mokgethwa
ka gobane ba šetše ba tswetšwe gape. Kafao ge ke mema bale

ba ba tladitšwego ka Moya go tla le go šomana le bale ba ba
arabilego memo go amogela Moya, barategi ba ba rutlologela
pele gomme ba šomana le batho ka mokgwa wo bjalo ka go ba
tutuetša go inela go Modimo le go dumela go bolela ka maleme.
Se se hlotše tlhakatlhakano ye kgolo gomme ke nyaka go le botša
tlwa se ke se rago. Ke ra go modiradibe go tla pele le go tswalwa
gape, e lego go kolobeletšwa ka mmeleng wa Kriste ka Moya wo
Mokgethwa e lego tlwa se se diregilego ka Pentecost ge kereke
e hlongwa. Ka mantšu a mangwe, go tswalwa ke Moya ke go
kolobetšwa ka therešo kaMoya woMokgethwa. Ke se tee gomme
sa go swana.

Bjale ke a lemoga gore go ya go hlakahlakanya go nakwana
fa, ka ge batho ba bantši ba tseba gore ke hlomamišitšwe moreri
wa Baptist gomme ke boletše ka go tiiša gore Mabaptist a e
lahlile go boleleng gore o amogela Moya wo Mokgethwa GE o
dumela, ka gobane seo ga se bjalo. O Mo amogela “GE E SA LE
o dumela.” Ditiro 19:2-6, “O rile go bona, A le amogetše Moya
wo Mokgethwa ge e sa le le dumetše? Gomme ba rile go yena, Ga
se nke ra kwa kudu bjalo ge eba go na le Moya wo Mokgethwa
wo o rilego. Gomme o rile go bona, Gona le kolobeditšwe go eng?
Gomme ba rile, Go kolobetšo ya Johane. Ka gona Paulo o rile,
Johane ruri o kolobeditše ka kolobetšo ya tshokologo, a re go
batho, gore ba swanetše ba dumele go Yena Yo a swanetšego go
mo hlatlama, ke gore, go Kriste Jesu. Ge ba kwele se, ba ile ba
kolobetšwa mo Leineng la Morena Jesu. Gomme ge Paulo a beile
diatla tša gagwe godimo ga bona, Moya wo Mokgethwa o tlile
go bona; gomme ba boletše ka maleme, le go profeta.” Šeo fao.
Paulo o botšišitše, “A le amogetše GE E SA LE, E SEGO GE
le dumetše.” Gomme go ne phapano ye kgolo fale, ka gobane
ke KA MORAGO ga ge re dumetše gore re a amogela. Baefeso
1:13 ke lentšu tlwa le bušeletša se se diregilego ka Efeso go ya
ka Ditiro 19, “Ka go Yena gape le tshepetšego, MORAGO ga ge
le kwele Lentšu la therešo, Ebangedi ya phološo ya lena: ka go
Yena gape MORAGO ga ge le dumetše (e sego ge le dumetše), le
swailwe ka Moya wo Mokgethwa wola wa tshepišo.” Bjale ntlha
ya ka še. Ba bantši kudu ba borasebjalebjale ba rena le ebile
bona bamotheo ba rena (ba bitšwago bjalo) ba dumela go phološo
ka go nako tsoko ye e rilego ye ka makga a mantši e bitšwago
“go tšea sephetho,” gomme seo se biditšwe go amogela Kriste
goba go tswalwa gape. Bjale go amogela Kriste ke go amogela
Moya wa Gagwe. Go amogela Moya wa Gagwe ke go tswalwa
gape. Go amogelaMoya waGagwe ke go kolobetšwa kaMoya wo
Mokgethwa. Amene. Magagešo a a a dumela. Seo se a kgahliša.
Eupša ba ema fao. O amogela Moya wo Mokgethwa MORAGO
ga ge o dumetše. Ka mehla go bile ka tsela yeo gomme go ba ka
mehla. Lona lentšu la mathomo la taelo go batho le bile ka Petro
ka Pentecost gomme o rile, “Sokologang, gomme le kolobetšweng
yo mongwe le yo mongwe wa lena mo Leineng la Jesu Kriste
tebalelong ya dibe, gomme le tla amogela mpho wa Moya wo

Mokgethwa. Ka gobane tshepišo ke ya lena, le go bana ba lena, le
go bohle ba ba lego kgole, ebile ba bantši ka fao Morena Modimo
wa rena a tla bitšago.”

Ditaelo tše di tlile bjalo ka karabo thwi go tšwa go Petro
go nyalelana le se ka nnete se diregilego ka Pentecost. Se se
diregilego e bile gore Modimo go ya ka Joele o be a tšhollela
ntleMoyawoMokgethwawo o tshepišitšwego go nama yohle. Ga
se A tšhollelwa ntle pele ga nako yela goba a fiwa pele ga nako
yela. Ye e be e le yona. Eupša WO o be o swanetše go tla go tloga
gabjale go ya pele ka go sokologa, go kolobetšweng mo Leineng
la Morena Jesu Kriste, gomme ka gona Modimo o tlamegile go
tlatša bona ba ba tlilego. Petro, goba e ka ba ofe wa baapostola
ga se nke a re, “Le swanetše go tswalwa gape, gomme gona le
tladitšwe ka Moya.”

Go re ye ke phethene ya boitemogelo ge go bapetšwa le
go amogela Moya wo Mokgethwa, lemogang ka kelohloko yona
nako ye e latelago moo Moya o wetšego go batho. Ditiro 8:5-17,
“Ka gona Filipi o ile tlase go toropokgolo ya Samaria, gomme
o rerile Kriste go bona. Gomme batho ka mmero o tee ba
išitše šedi go dilo tšela tše Filipi a di boletšego, ba ekwa le
go bona mehlolo ye a e dirilego. Ka gobane meboya ya ditšhila,
e goelela ka segalontšu sa godimo, e tšwile go ba bantši bao
ba bego ba ne yona: gomme ba bantši ba ba bego ba rephile
ditho, le bao ba bego ba golofetše, ba fodišitšwe. Gomme go
bile le lethabo le legolo ka go toropokgolo yela. Eupša go be
go na le monna tsoko, a bitšwago Simone, yo peleng ka go
toropokgolo ya go swana a bego a šomiša maleatlana, gomme
o be a loile batho ba Samaria, a ipolela gore yenamong o be
a le motho yo mogolo: bohle ba be ba mo theetša, go tloga
go ba bannyane go ya go ba bagologolo, ba re, Monna yo ke
maatla a magolo a Modimo. Gomme ba bile le tlhompho ye
kgolo go yena, ka gobane o be a ba loile nako ye telele ka
maleatlana. Eupša ge ba dumetše Filipi a rera dilo tša mmušo
wa Modimo, le Leina la Jesu Kriste, ba ile ba kolobetšwa, bobedi
banna le basadi. Morago Simone yenamong o dumetše le yena:
gomme ge a kolobeditšwe, o tšwetšepele le Filipi, gomme a
maketše, go boneng mehlolo le maswao a a bego a dirwa. Bjale
ge baapostola ba ba bego ba le ka Jerusalema ba kwele gore
Samaria e amogetše Lentšu la Modimo, ba rometše Petro le
Johane go bona: ba ge ba tlile tlase, ba ba rapeletšego, gore ba
ke ba amogele Moya wo Mokgethwa: (ka gobane O be o sešo wa
wela le go o tee wa bona: ba be ba kolobeditšwe feela Leineng la
Morena Jesu.) Morago ba beile diatla tša bona go bona, gomme
ba amogetše Moya wo Mokgethwa.” Go ya ka temana ya 12,
BA DUMETŠE LENTŠU. Morago ba ile ba kolobetšwa Leineng
la Morena Jesu. Eupša go ya ka temana ya 16, le ge go le
bjalo, ba be BA SE BA AMOGELA MOYA WO MOKGETHWA
GO LE BJALO. E bile feela ka MORAGO ga go dumeleng le

go kolobetšweng ka nepagalo moo ba amogetšego Moya wo
Mokgethwa. Ye ke phethene tlwa bjalo ka ge e beilwe ke Petro
ka go Ditiro 2:38-39.

Lengwalo le lengwe le le fago seetša sa go makatša go se le
hwetšwa ka go Bagalatia 3:13-14, “Morogakwa ke yo mongwe le
yo mongwe yoo a lekeleditšwego mohlareng: gore ditšhegofatšo
tša Abraham di ke di tle go Bantle ka Jesu Kriste; gore (ka
mokgwa gore) re ke re amogele tshepišo ya Moya ka tumelo.”
Bjale ga go ka mokgwa wo go ka bolelwago gore “tšhegofatšo
ya Abraham” ke tswalogape, le go re “tshepišo ya Moya” ke
Kolobetšo ka Moya wo Mokgethwa, bjalo ka ditiragalo tša go
arogana. Ka gobane Lengwalo le balega bjalo: “Jesu o hwile
sefapanong, gomme ka mokgwa wa lehu lela le tsogo, tshepišo
ya Abraham e tlile go Bantle, ya tlogela Bajuda. Se se diragetše
gore Moya o ke o be gona go Bantle.”

Go kwešiša se ke sa tšogo se bolela ke go hlakiša gobaneng
baithuti ba sa nke ba ke ba hwetša Paulo a bolela go nako e ka
ba efe, “Tswalwang gape gomme MORAGO le tlale ka Moya.” Ba
nno e amanya fale, gomme ba beile ditlhalošo tša bona beng go
e dira go e bolela, EUPŠA LENGWALO GA LE BOLELE SEO.
Jesu le yena ga se nke a e bolela. Lebelelang go Johane 7:37-39,
gomme e baleng bjale ka kwešišo. “Mo letšatšing la mafelelo,
letšatši lela le legolo la mokete, Jesu o emeletše gomme a goa, a
re, Ge motho e ka ba mang a nyorilwe, anke a tle go Nna, gomme
a nwe. Yo a dumelago go Nna, bjalo ka ge Lengwalo le boletše,
go tšwa dimpeng tša gagwe go tla elela dinoka tša meetse a a
phelago. (Eupša se O be a bolela ka MOYA, Wo ba ba dumelago
go Yena ba tla o amogelago: ka gobaneMoya woMokgethwa o be
o sešo wa fiwa; ka gobane Jesu o be a sešo a tagafatšwa.)” Bjale
e bolela fa ka go hlaka le ka kgatelelo gore modumedi go nweng
ka go tleng go Jesu ka tumelo o tla ba le dinokana tša meetse a a
phelago di tšhologa go tšwa go yena. Gomme e bea boitemogelo
bjo go Pentecost. Bjale go beeng kgopolo ye monaganong re bala
Johane 4:10 le 14, “Ge nkabe o tsebile mpho ya Modimo, le Yo a
boletšego go wena, Mphe meetse Ke nwe; nkabe o kgopetše Yena,
gommeObe a tla go fameetse a a phelago.” “Eupšamang lemang
a nwago gomeetse aoKe tlamo fago a ka se tsoge a nyorwa; eupša
meetse a Ke tlogo mo fa a tlo ba ka go yena sediba ba meetse a
a phophomago ka go bophelo bjo bosafelego.” Ona meetse a a go
phela a go swana a a bolelwa, eupša nakong ye ga a bitšwe noka;
a bitšwa sediba sa mothopo. Fao ke moo batho ba dirago phošo
ya bona. Ka lebaka la gore a bitšwa sediba le noka, ba nagana
gore ka go lefelo le letee ke bophelo bjo bosafelego bjo bo fiwago
ke Moya gomme go lefelo la go latela moo a bitšwago noka (go
laetša molaolatshepedišo o mogolo) a swanetše go ba Moya bjale
o fiwa bjalo ka tiišetšo ya maatla. Go sego bjalo. Ke a matee le
go swana. Ke Moya woo o fago bophelo le maatla, gomme ao a
tlile ka Pentecost.

Ke eng se se hlotšego go se kwešiše gabotse go? Karabo ke,
“BOITEMOGELO.” Re sepetše ka boitemogelo gomme e sego ka
Lentšu. Maitemogelo a a be kgole bjalo ka mothalo wa gago
wa go ela. Go na le mothalo o tee thwi, kota e tee, gomme yeo
ke LENTŠU. Bjale šetšang ka tlhokomelo gomme le hwetše se.
Petro o rile, “Sokologang, gomme le kolobetšwe mo Leineng la
Jesu Kriste bakeng sa tebalelo ya dibe, gomme le tla amogela
mpho ya Moya wo Mokgethwa.” Paulo o rile, “A le amogetše
Moya wo Mokgethwa GE E SA LE le dumetše?” Bjo ke ka moka
bothata bja rena thwi fa. Batho ba sokologa dibeng tša bona,
ba kolobetšwa ka meetse, EUPŠA GA BA YE PELE LE GO
AMOGELA MOYA WO MOKGETHWA. O DUMELA GO GO
AMOGELENG MOYA. Go dumeleng go Jesu ke kgato go lefelo
la maleba e lego go ya go Moya wo Mokgethwa. Eupša batho ba
ema fao. Ba ya bokgole bjalo ka meetse gomme morago ba ema.
Ba a dumela, gomme morago ba a ema. Beibele ga e bolele gore o
amogela GE o dumela. E re, “A le amogetše Moya woMokgethwa
GE E SA LE le dumetše?” Phetolelo ya maleba le ya pepeneneng
ke: “Afa lena, go beng gore le kile la dumela, le amogetše Moya
wo Mokgethwa?” Batho ba a dumela gomme morago ba ema. Ga
o amogele Moya wo Mokgethwa ge o dumela GO Yena, go beng o
sokologile. O ya pele gomme wa amogela Moya wo Mokgethwa.
A le a e bona? Se ke se e lego phošo ka bamotheo ba rena. Ga ba
ne maatla ka gobane ba hlaelela Pentecost.

Ba bjalo ka bana ba Israele ba ba tšwilego Egepeta gomme
ba hlaelela Naga ya Tshepišo. Bjale bana bale ba Israele ba
tlogetše Egepeta e ka ba milione tše pedi ka maatla. Bohle ba
sepetše mmogo, bohle ba bone mehlolo ya Modimo ya go swana,
bohle ba jele mana a go swana le meetse go tšwa leswikeng le le
otlilwego, bohle ba latetše leru la go swana mosegare le pilara
ya mollo bošego eupša ke ba BABEDI FEELA ba ba fihlilego
Nageng ya Tshepišo. KE BA BABEDI FEELA BA BEGO BA LE
BADUMEDI BA THEREŠO GOBA BA KGONTHE. Yeo ke go
rereša gobane Lentšu le re botša gore kamoka ba hwile ka lebaka
la gosedumele; gomme ka lebaka la gosedumele ga se ba kgona go
tsena. (Bahebere 3:19.) Gona ka gore yeo e bjalo, gomme ke feela
ba BABEDI BA TSENEGO, gona ka moka ba be ba se badumedi
ba therešo. Ke eng e dirilego phapano? Ba babedi ba dutše le
Lentšu. Ge dipelo tša ditlhodi tše lesome di šitilwe ka Kadese
Barnea, Joshua le Kalebe ga se ba ke ba thekesela ka gobane
ba dumetše Lentšu gomme ba rile, “Re kgona go fetiša go tšea
naga.” Ba tsebile ba ka kgona ka gobane Modimo o be a rile, “Ke
le file naga.” Ka morago ga ge Baisraele bale ba bone maatla le
botho le go namolelwa ga Modimo ga se ba tsena ka khutšong,
ye e lego sekai sa Moya wo Mokgethwa. Kafao le kgona go bona
gonabjale gore ke ba senene kudu ba ka tsogego ba dumela tsela
yohle go amogeleng Moya waModimo.

Go lokile, re tlile bokgole bjo. Bjale ke nyaka go ya pejana,

gomme ge ke dira ke a tseba ke ya go hlola maikutlo tsoko go
phagama. Eupša seo ke se sengwe ke se nago maikarabelo go
sona. Ke ne maikarabelo go Modimo le Lentšu la Gagwe le batho
ba Modimo a nthometšego go bona. Ke swanetše go botega go
tšohle A mphago go bolela.

Ka go Johane 6:37 le 44 e re, “Bohle ba Tate a Mphilego
ba tla tla go nna; gomme yo a tlago go Nna ga go ka mo Ke
tla go mo lahla.” “Ga go motho a ka tlago go Nna, ntle ga ge
Tate yo a Nthomilego a mo goga: gomme Ke tla mo tsoša mo
letšatšing la mafelelo.” Johane 1:12-13, “Eupša ba bantši ba ba
Mo amogetšego, O ba file maatla go ba barwa ba Modimo, ebile
bona bao ba dumelago go leina la Gagwe: ba ba tswetšwego,
e sego ka madi, goba ka thato ya nama, goba thato ya motho,
EUPŠA YA MODIMO.” Baefeso 1:4-5, “Go ya ka mo A re
kgethilego ka go Yena pele ga motheo wa lefase, gore re be
ba bakgethwa le go hloka bosodi pele ga Gagwe ka lerato: go
beng a re kgethetšepele ka go peo ya bana ka Jesu Kriste go
Yenamong, go ya ka kgahlego ye botse ya thato ya Gagwe.” Bjale
ntle le go tsenelela kudu ka go thuto ya boikemo bja Modimo (ka
gobane seo se tla re puku ka boyona) anke ke šupetše fa gore go
ya ka ditemana tše, Jesu Kriste o kgetha monyalwa wa Gagwe
mong feela go swana le ge batho ba kgetha banyalwa ba bona
lehono. Monyalwa lehono ga a no tšea sephetho o ya go tšea
monna tsoko bakeng sa monnamogatša. Aowa mohlomphegi.
Ke monyadi yo a tšeago sephetho le go kgetha mosadi tsoko
bakeng sa monyalwa wa gagwe. (Johane 15:16, “Lena ga se
la Nkgetha, eupša Ke le kgethile.”) Bjale go ya ka Lentšu la
Modimo, monyalwa o kgethilwe pele ga motheo wa lefase. Go
kgetheng fa ga monyalwa go rerilwe ka go Yenamong. Baefeso
1:9. Gomme ka go Baroma 9:11, e re, “Gore morero wa Modimo
go ya ka kgetho o ke o eme.” Le ka e bala ka tsela efe ye nngwe.
Morero pelo, morero wa gosafelego wa Modimo e be e le go tšea
monyalwa wa kgetho ya Gagwe MONG, gomme morero woo o be
o le ka go Yenamong, gomme go beng wa gosafelego o tsemilwe
pele ga motheo wa lefase.

Šetšang ka tlhokomelo bjale gomme le boneng se. Pele go
ka tsoge gwa ba le tlhasana ya lerole la naledi; pele Modimo a
bile Modimo (Modimo ke selo sa go boboelwa gomme go be go se
motho go Mo rapela, kafao ka nako yeo O be a no ba Modimo
ka kgonagalo). gomme O be a tsebja feela bjalo ka Moya wa
gosafelego,monyalwa o be a šetše a le kamonaganongwaGagwe.
Ee, o be a le. O be a phela ka dikgopolong tša Gagwe. Gomme go
ka reng ka dikgopolo tšela tša Modimo? Ke tša gosafelego, afa ga
se tšona?

Dikgopolo tša gosafelego tša Modimo! Anke ke le botšišeng,
“A dikgopolo tša Modimo di kagosafelego?” Ge le ka kgona go
bona se, le tla bona dilo tša dintši. Modimo ga a fetoge bobedi
ka semelo le boitshwaro. Re ithutile seo le go šetše re netefaditše

seo. Modimo ga a na magomo ka mabokgoning a Gagwe kafao
gona Yena bjalo ka Modimo o swanetše go ba motsebatšohle.
Ge A le motsebatšohle, gona ga A ithute bjale, goba ga A tšee
keletšo le Yenamong, goba Yena e ka ba ka nako efe a oketša go
tsebo ya Gagwe. Ge A ka kgona go oketša go tsebo ya Gagwe,
gona ga se Yena motsebatšohle. Bokaonekaone re ka bo bolelago
ke gore nako ye nngwe O tla ba. Eupša seo ga se ka Lengwalo.
Yena KEmotsebatšohle. Ga se nke a ke a be le kgopolo ye mpsha
ka ga e ka ba eng ka gobane dikgopolo tša Gagwe tšohle ka
mehla O bile le tšona gomme ka mehla o tla ba le tšona, le go
tseba bofelo go tloga mathomong ka gobane ke Yena Modimo.
KAGONA DIKGOPOLO TŠA MODIMO DI KAGOSAFELEGO.
TŠONADI KGONTHE. Ga di no ba bjalo ka motho ka polane a e
thadilego gomme ye letšatši le lengwe e ka tlišwago go beng selo
le sebopego, eupša di šetše di le kgonthe le gosafelego, le karolo
ya Modimo.

Le bona ka fao se se šomago. Modimo ka mehla o bile le
dikgopolo tša Gagwe ka Adama. Adama, bjalo ka dikgopolo tša
Gagwe, o be a sešo a hlagišwa. Pesaleme 139:15-16 e tla go fa
kgopolo ye nnyane ya se, “Ditho tša ka di be di se tša utagala
go Wena, ge ke be ke dirwa sephiring, gomme ka kgomaganywa
ka hloko ka dikarolong tša tlasetlase tša lefase. Mahlo a Gago
a bone ditho tša ka, efela di se šo tša phethagala; gomme
ka pukung ya Gago maloko a ka ohle a ngwadilwe, a ka go
tšwelengpele a hlamilwego, mola efela go sešo gwa ba le le letee
la ona.” Yeo, bjalo ka ge ke boletše, ga se e ngwalwe mabapi le
Adama eupša e le fa kgopolo le tsebo gore kgopolo e bile gona
ka monaganong wa Gagwe, gomme kgopolo yeo e be e le ya
gosafelego gomme e be e swanetše go hlagišwa. Kafao ge Adama
a bopša ka lerole la lefase gomme boyena bja gagwe bja semoya
bo hlotšwe keModimo, ka gonaAdama o bile kgopolo yaModimo
ye e hlagišitšwego, gomme dikgopolo tšela tša gosafelego bjale di
be di bonagaditšwe.

Tlase go kgabola mengwagakgolo re ka kgona go ya. Re
hwetša Moshe, Jeremia, Johane Mokolobetši, gomme yo mongwe
le yomongwewa ba ba be ba le kgopolo yaModimo ya gosafelego
e hlagišitšwe sehleng sa yona. Morago re tla Jesu yena LOGOS.
O be a le KGOPOLO ya go phethagala le go felela e hlagišitšwe
gomme O tlile a tsebja bjalo ka Lentšu. Seo ke se A LEGO,
gomme O TLA BA go ya go safelego.

Bjale e bolela gore “O re kgethile ka GO YENA (Jesu) pele ga
motheo wa lefase.” Seo se ra gore re be re le thwi fale LE Yena
ka monaganong le dikgopolong tša Modimo pele ga motheo wa
lefase. Seo se fa boleng bja GOSAFELEGO go bakgethiwa. Le
ka se tloge go seo.

Anke ke hlabele kgopolo ka fa. Ebile le tswalo ya rena ya
tlhago e theilwe godimo ga kgetho. Obari ya mosadi e tšweletša
a mantši, mae a mantši. Eupša gobaneng e le gore mo nakong

e rilego lee le rilego le theogela tlase gomme e sego le lengwe?
Gomme gona magareng ga peu ya monna, ka lebaka le le sa
tsebjego peu ye e rilego e ikgomaretša yonamong go lee mola
tše dingwe tšeo di ka bonolo di bego di ka no ikgomaretša
tšonamong, goba di bile le sebakabotse se sekaone go dira
bjalo di sa dira bjalo gomme di hwile. Go na le bohlale ka
morago ga ye yohle, go se go bjalo ke eng e hlaolago ge eba
lesea ke mošemane goba mosetsana, hlogopudutšwana goba
hlogontshwana, mohuta wa mahlo a go etša goba a go tiba,
bjalobjalo. Ka dikgopolo tše mo monaganong naganang ka
Joshua le Kalebe. A Jesu ga se a bolele ka go Johane 6:49,
“Botataweno ba jele mana ka lešokeng, gomme ba hwile”?
Batswadi bale bao ba hwilego ba be ba le bohlokwa bjalo ka
botatemogolo ba batho ba Jesu a bego a bolela le bona. Ba
senyegile, efela ba be ba le ka go kgetho ya Modimo mo tlhagong
bjalo ka Joshua le Kalebe ba be ba le Semoyeng.

Eupša go ya pele. Bakgethiwa ba ba be ba se feela dikgopolo
tša gosafelego tša Modimo tše di bego di tla hlagišwamo nameng
mo sehleng sa tšona, eupša bakgethiwa ba ba go swana ba bitšwa
ka leina le lengwe. Baroma 4:16, “Kagona ke ya tumelo, gore
e ke e be ka mogau; gore mafelelong tshepišo e be ya kgonthe
go peu yohle; e sego go yela feela e lego ya molao, eupša go
yela gape e lego ba tumelo ya Abraham; yo a lego tatagorena
bohle.” Baroma 9:7-13, “Ebile, e sego ka gore ke bona peu ya
Abraham, bona bohle ke bana: eupša, Peu ya gago e tla bitšwa
ka go Isaka. Ke gore, Bona ba ba bitšwago bana ka nama, ba
ga se bana ba Modimo: eupša bana ba tshepišo ba balelwa go
peu. Ka gobane le ke lentšu la tshepišo, Ka nako ye Ke tla tla,
gomme Sarah o tla ba le morwa. Gomme e sego se feela; eupša
Rebeka le yena o imile ka yena, ebile ka tatagorena Isaka; (mola
bana ba sešo ba belegwa, ebile ba se ba dira botse goba bobe bo
itšego, gore morero wa Modimo go ya ka kgetho o ke o eme, e
sego ka mediro, eupša ka Yena Yo a bitšago;) go rilwe go yena,
Yo mogolo o tla hlankela moratho. Bjalo ka ge go ngwadilwe,
Ke ratile Jakobo, eupša Ke hloile Esau.” Bagalatia 3:16, “Bjale
ditshepišo di dirilwe go Abraham le peu ya gagwe. Ga se a re,
Le go dipeu, eke ke tše ntši; eupša bjalo ka e tee, Le go peu
ya gago, e lego Kriste.” Bagalatia 3:29, “Gomme ge le le ba
Kriste, gona le peu yaAbraham, le bajabohwa go ya ka tshepišo.”
Go ya ka Baroma 4:16 re hwetša gore Modimo o file Tshepišo
ya Kgonthe go peu YOHLE ya Abraham, gomme Paulo o ipea
yenamong le badumedi bohle ka tlase ga legoro leo ka gobane
o re, “…Abraham; yo a lego tatagorena BOHLE.” Ka gona o
ya pele go se no sesefatša tlhalošo ya gagwe, eupša bokaone go
e fihliša bofelong ka gobane ka go Bagalatia 3 o tsebagaditše
PEU (botee) e lego Jesu, gomme o badile “peu” bana bjalo ka
bana ba tshepišo, gomme tshepišo bjalo ka go dira le “kgetho,”
goba “go kgetha gaModimo.” Gomme seo ke tlwa se re bego re se
bolela. Ba ba ba lego Peu ya Bogoši ke bakgethiwa ba Modimo;

ke bakgethelwapele, batsebjapele baModimo, gomme ba be ba le
ka monaganong wa Modimo le dikgopolong tša Gagwe. Ka lona
leleme le le hlakilego Monyalwa wa Therešo wa Kriste o be a le
ka monaganong wa Modimo kagosafelego, le ge a se a hlagišwa
go fihlela yo mongwe le yo mongwe a tlile ka go se se beilwego,
sehla se se hlaotšwego. Bjalo ka ge moleloko yo mongwe le yo
mongwe a tlile pele e HLAGIŠITŠWE le go tšea lefelo la yona ka
mmeleng. Kagona monyalwa yo ke MONYALWA PEU LENTŠU
LE LE BOLETŠWEGO ka sebele. Gomme le ge a le mosadi ka
go bewa gape o bitšwa “mmele wa Kriste.” Go molaleng kudu
gore o swanetše go bitšwa seo ka gobane o kgethetšwepele ka go
Yena, o tšwile go mothopo wa go swana, o be a le gosafelego le
Yena, gomme bjale o bonagatša Modimo ka go mmele wa maloko
a mantši mola Modimo a kile a bonagatšwa ka go MOLELOKO
O TEE, yena wa renaMorena Jesu Kriste.

Bjale gona, fa re tla go mafetšo. Bjalo ka Logos ya gosafelego
(Modimo) o bonagetše ka go Morwa, gomme ka go Jesu go dutše
botlalo bjohle bja Modimohlogo mmeleng, gomme Yena yola wa
Gosafelego o be a le Tate a bonagala ka nameng, gomme ka yona
o hweditše thaetlele ya Morwa, ebile bjalo le rena, gosafelego ka
dikgopolong tša Gagwe mo nakong ya rena re bile Peu Lentšu le
le Boletšwego la maloko a mantši, e bonagala nameng, gomme
dikgopolo tšela tša gosafelego bjale di bonagala nameng ke
barwa baModimo, ebile bjalo ka ge re bitšwa. GASEREBEPEU
YA TSWALOGAPE, RE BE RE LE PEU GOMME KAGONA
RA TSWALWAGAPE KAGOBANEKE BAKGETHIWA FEELA
BA KA KGONAGO GO TSWALWAGAPE. Ka gobane re BE
RE LE PEU ke lebaka le re kgonnego go phedišwa. Ka go
MOHLOKAPEU ga go ne selo go phedišwa.

Swarang se ka tlhokomelo ka monaganong. Bjale tšeang
kgato ya go latela. Go lopolla go ra go reka morago. E bušetša
go mong wa setlogo. Modimo, ka lehu la Gagwe, madi a a
tšholotšwego a REKILEMORAGO BA GAGWEMONG. O rekile
morago Monyalwa Peu Lentšu le le Boletšwego. “Dinku tša Ka
di kwa segalontšu sa Ka (Lentšu), gomme di a Ntatela.” Ka
mehla o be o le nku. Ga se nke wa ke wa ba kolobe goba mpša
wa fetolelwa go nku. Seo ga se kgonagale ka gobane mohuta wo
mongwe le wo mongwe wa bophelo o tšweletša mohuta wa go
swana gomme ga go na go fetoga go sephedi. Bjalo ka ge re be
re le ka dikgopolong tša Modimo gomme morago ra hlagišwa
nameng, go swanetše go be le letšatši ge re tla kwa segalontšu sa
Gagwe (Lentšu), gomme go kweng segalontšu sela ra phafogela
Tatagorena a re bitša, gomme ra lemoga gore re barwa ba
Modimo. Re kwele segalontšu sa Gagwe gomme re goeleditše
ntle bjalo ka ge go dirile morwa wa lehlaswa, “Mphološe, oo,
Tate wa ka. Ke boela go Wena.”

Morwa wa Modimo a ka ya nako ye telele pele a lemoga
gore ke yena morwa. Gabotse bontši bja Bakriste ba therešo ba

bjalo ka kanegelo ya lentsuana la ntšhu leo le phaphašitšwego
ka tlase ga sethole. Le a tseba gore ntšhu ke sekai sa modumedi
wa therešo. Gabotse, molemi o tšere lee go tšwa go sehlaga sa
ntšhu gomme a le bea ka tlase ga kgogo. Mo nakong ya maleba
mae ohle ka tlase ga sethole a phaphašitše. Matsuana a kgogo
a hlehlile gabotse le mme sethole eupša ntšhu ye nnyane ga
se e hlaologanye go kekeretša le go fata sebakeng sa dijo ka
go mokgobo wa mmutedi. O kgonne go phela eupša o be a
hlakahlakane gabotse ka ga yona yohle. Eupša letšatši le lengwe,
go tloga moragorago godimo sebakabakeng mme ntšhu yo a
bego a beile lee o bone ntšhu yela ye nnyane mo mogoleng. E
fofetše tlase ka lebelo la go šiiša gomme ya goeletša ka godimo
ga segalontšu sa gagwe bakeng sa yena go fofela godimo go mo
gahlanetša. O be a sa nke a ke a kwa sello sa ntšhu, eupša ge
a kwele kgoeletšo yela ya mathomo se sengwe ka go yena se
huduegile gomme a hlologela go hlahlamologela go wona. Eupša
o be a boifa go ka leka. Gape mme o goeleditše go yena go
phagama ka phefo le go mo latela. O goeleditše morago gore o
be a boifa. Gapegape o biditše ntle, a goeletša gore a leke. A
bethantšha diphego tša gagwe o iphošeditše ka moyeng, gomme
go araba sello sa mmagwe, o phephesetše ka go mafaufau a
bolou. Le a bona ka mehla o be a le ntšhu. O itshwere bjalo
ka kgogo nakwana ye nnyane eupša a se kgone go kgotsofala.
Eupša ge a kwele pitšo ya ntšhu kgolo o tlile go lefelo la gagwe
mong. Gomme gatee morwa wa therešo wa Modimo a ekwa sello
sa Moya ka Lentšu, le yena, o tla lemoga yo a lego yena gomme
a kitimela go Moprofeta Ntšhu yo Mogolo le go ba le Yena go sa
felego a dutšemafelong a legodimong ka goKriste Jesu.

BJALE GO TLA LETLAPAHLOGO LA RENA LE LE
FENYAGO go Kolobetšo ka Moya wo Mokgethwa. Bagalatia
4:4-7, “Eupša ge botlalo bja nako bo tlile, Modimo o rometše
Morwa wa Gagwe, a dirilwego ka mosadi, a dirilwego ka tlase
ga molao, go lopolla bona ba ba lego ka tlase ga molao, gore re
ke re amogele peo ya barwa. Gomme ka lebaka la ge le le barwa,
Modimo o rometše Moya wa Morwa wa Gagwe ka dipelong
tša lena, o goelela, Aba, Tate. Kagona ga o sa le mohlanka,
eupša morwa; gomme ge o le morwa, gona o mojabohwa bja
Modimo ka Kriste.” Šeo fao. Jesu Kriste o tlile, o hwile godimo
ga sefapano, le go phethagatša Topollo (go bušetša go mong wa
setlogo ka mokgwa wa go rekolla, goba go lefela tefo) gomme
ka yona O RE BEILE BJALO KA BARWA. Ga se A re dira
barwa, ka gobane re be re šetše re le barwa ba Gagwe, eupša
O re beile bjalo ka barwa; ka gobane ge feela re be re sa le ka
lefaseng, ka nameng, ga re kgone go lemogwa bjalo ka barwa ba
Gagwe. Re be re swerwe bokgoba ke diabolo. Eupša re be re le
barwa, go le bjalo. Gomme kwang se: GOMME KA LEBAKA
LA GE LE LE BARWA, MODIMO O ROMETŠE MOYA WA
MORWA WA GAGWE KA DIPELONG TŠA LENA WOO KA
ONA LE GOELELAGO, TATE, TATE.” Ka Pentecost Moya o

wetše godimo ga bomang? Barwa. Ka Korinthe? Godimo ga
Barwa ge ba be ba EKWALENTŠU.

Kolobetšo ka Moya wo Mokgethwa ke eng? Ke Moya o le
kolobeletša mmeleng wa Kriste. Ke tswalo ye mpsha. Ke Moya
wa Modimo o etla ka gare le go le tlatša ka morago ga ge
le sokologile, (go beng le kwele Lentšu la Gagwe) gomme le
kolobeditšwe ka meetseng bjalo ka karabo ya letswalo le lebotse
go Modimo.

Se re sa tšwago go se bea se tla ba bonolo kudu go bohle go
se kwešiša ge bohle ba dumela thuto ya botee bja Modimohlogo.
Ka gobane ga go na batho ba bararo ka go Modimohlogo bjola
eupša yo MOTEE. Kagona GA SE ra tswalwa gape ka Moya
wa Bophelo wa Kriste o etla ka gare, gomme ka gona morago
ga seo Moya wo Mokgethwa o etla ka gare go re fa maatla. Ge
seo e ka be e le therešo, gobaneng re sa hlomphe Tate ka go se
Mo fe karolo ka go phološo ya rena ka go felela, ka gobane ge
phološo e le ya Morena gomme go be go le Barena ba bararo,
gona YENA (Tate) o swanetše go ba le se sengwe go dira, le
yena. Eupša ka kgonthe go ka kgona go bonwa gore Jesu o
dirile se go hlaka kudu gore e be e le Yena gomme Yena a nnoši
Yo a lego Modimo gomme ke Yena gomme Yena a nnoši Yo a
tlago ka gare ga modumedi. Johane 14:16 e bolela gore Tate o
tla romela Mohomotši yo mongwe. Eupša temana ya 17 e bolela
gore Yena (Jesu) o dutše le bona gomme o swanetše go ba KA
GO bona moragorago. Go Temana ya 18 O re O tla tla go bona.
Go temana ya 23 go boleleng le barutiwa O rile, “Rena (Tate
le Morwa) re tla tla go yena.” Kagona ke Tate, Morwa le Moya
wo Mokgethwa bohle ba etla ka gare ka nako e tee ka gobane
KE MOTHO YO MOTEE a dirago Modimohlogo. Advent yeo e
dirilwe ka Pentecost. Ga go na go tla go gobedi gwa Moya, feela
go tee. Bothata ke gore batho ga ba tsebe therešo ya kgonthe,
gomme ba no dumela go Jesu bakeng sa tebalelo ya dibe eupša
ga ba tsoge ba ya pele go amogela Moya.

Pele ke tswalela hlogo ye, ke a tseba go na le potšišo ka
menaganong ya lena. Le tla nyaka go tseba ge eba ke dumela
ka go thuto ya go benggonapele. Ga ke dumele ka go thuto yeo
ya Mormon ya go benggonapele ga disoulo bontši bjo rilego go
feta ke dumela go tsenammeleng gape goba phetolokhudugo ya
disoulo. Elang hloko fa gomme le bone se. Ga se motho yoo
a tlago a kgethetšwepele gosafelego go tšwa go Modimo, KE
LENTŠU, GOBA PEU. Yeo ke yona. Moragorago kua, kgole
morago kudu go monagano wa motho go e swara, Modimo wa
Gosafelego ka dikgopolo tša gosafelego, o naganne gomme a bea,
“JAKOBO KE MO RATILE, EUPŠA ESAU KE MO HLOILE”
(Baroma 9:13), “GOMME BA SEŠO BA TSWALWA, GOMME
BA SEŠO BA DIRA BOTSE GOBA BOBE.” Le a bona, e be e
le KGOPOLO, gomme morago kgopolo yela ya hlagišwa, gomme
Modimo o rekollotše Jakobo, ka gobane Jakobo a nnoše o be a

le PEU. Jakobo, a nnoši o bile le peu; ke ka lebaka leo o bile le
tlhompho go tokelo ya tswalo le kgwerano ya Modimo. Ge o le
peu ya therešo, o tla kwa Lentšu lela; Moya o tla go kolobeletša
ka mmeleng wa Kriste, wa go tlatša le go go maatlafatša, gomme
o tla amogela Lentšu la letšatši le lebaka la gago. Le bona
ka fao go hlakilego bohlatse bja therešo bo bago ge Lentšu le
utollotšwe go wena? Gape, elang hloko, Jesu o be a le Peu ya
Bogoši. O phetše ka mmeleng wa motho. Ge Moya o Mmiditše
(Kgopolo Lentšu le le Bonagaditšwego), O ile Jorodane gomme
kua o kolobeditšwe ka meetse. Go obameleng Lentšu, Moya wo
Mokgethwa o tlile godimo ga Gagwe gomme segalontšu se rile,
“Yo keMorwamoratwawaKa, kwang Yena.” Segalontšu ga se sa
re, “Yo o fetogile Morwa wa Ka,” Jesu o BE A LE Morwa. Moya
wo Mokgethwa o Mmeile madulong bjalo ka Morwa yola pele ga
bona bohle. Ka gona go be a tladitšwe bjalo (gomme phethene ya
go swana e swara ka Pentecost le go ya go ile ka morago), O ile
ka maatla a a bonagatšwago, a amogela kutollo ye e tletšego ya
Modimo le go tšwa goModimo, bakeng sa letšatši leo.

Bjale kgafetšakgafetša re be re bolela gore bohlatse bja
therešo bja go kolobetšwa ka Moya wo Mokgethwa ke go
modumedi go amogela Lentšu bakeng sa lebaka le a phelago ka
go lona.Anke ke le bontšhe ka go hlaka kudu.

Mabaka a Šupago bjalo ka ge a beilwe ka go Kutollo 2 le
3 a tšea sekgala ka moka sa Botlalo bja Bantle, goba nako ka
moka ye ka yona Modimo a šomanago le Bantle go phološo. Ka
go lebaka le letee le lengwe le lengwe, go sa tlogelwe lefe, e bolela
selo sa go swana go bulweng le go tswalelweng molaetša go
lebaka le lengwe le le lengwe. “Go motseta wa (Efeso, Simirina,
Peregamo, Thiathira, Sarede, Filadelefia, Laodikia) ngwala; Dilo
tše go boletše Yena…” bjalobjalo, bjalobjalo. “Yo a nago le
tsebe, anke yena (botee) a kwe se Moya o se botšago dikereke.”
Hlokomelang fa gore Jesu (ka Moya) ka go lebaka LE LENGWE
LE LE LENGWE o itsebiša Yenamong go FEELA motho o TEE
go amana le Lentšu bakeng sa lebaka leo. Motseta o TEE a nnoši
go lebaka le lengwe le le lengwe o amogela se Moya o se bolelago
go lebaka leo, gomme MOTSETA O TEE yoo ke motseta go
kereke ya therešo. O bolelela Modimo ka kutollo go “dikereke,”
bobedi ya therešo le ya maaka. Molaetša ka gona o gašwa go
bohle. Eupša le ge o gašwa bakeng sa bohle ba ba tlago kgauswi
le motseta, molaetša wola o amogelwa motho ka motho ke feela
sehlopha se itšego se se atlegilego ka tsela ye e itšego. Motho ka
motho yo mongwe le yo mongwe wa sehlopha seo ke yena a nago
bokgoni go kwa se Moya o se bolelago ka tsela ya motseta. Bale
ba ba kwago ga ba hwetše kutollo ya sephiri ya bona beng, goba
sehlopha se hwetša kutollo ya mohlakanelwa, EUPŠA MOTHO
YO MONGWE LE YO MONGWE O KWA LE GO AMOGELA
SE MOTSETA A ŠETŠEGO A SE AMOGETŠE GO TŠWA GO
MODIMO.

Bjale le se nagane go tlaba gore go ka mokgwawo, ka gobane
Paulo o beile phethene ye ka tlase ga seatla sa Modimo. Paulo a
nnoši o bile le kutollo ye e tletšego bakeng sa letšatši la gagwe
bjalo ka bohlatse ka go mekamekana ga gagwe le baapostola ba
bangwe ba ba dumetšego gore Paulo o be a le Moprofeta Motseta
go Bantle bakeng sa letšatši lela. Gomme gape hlokomelang ka
mehlala ya nnete ka go Lentšu, gore ge Paulo a hlologetše go ya
Asia, Modimo o mo ganeditše, ka gobane dinku (bana ba Gagwe)
di be di le ka Matsedonia gomme bona (ba Matsedonia) ba tla
kwa se Moya o bego o swanetše go se bolela ka Paulo, mola batho
ba Asia ba ka se ke.

Ka go lebaka le lengwe le le lengwe re na le phethene ya go
swana tlwa. Ke ka lebaka leo seetša se tla ka motseta tsoko yo a
filwego ke Modimo ka go sediko se itšego, gomme gona go tšwa
go motseta yoo go phatlalala seetša ka bodiredi bja ba bangwe
ba ba rutilwego ka go tshepagala. Eupša ke nnete bohle ba ba
yago ntle ga ba ke ka mehla ba ithuta ka fao go lego bohlokwa
go bolela FEELA se motseta a se boletšego. (Elelwang, Paulo o
seboditše batho go bolela feela se a se boletšego, I Bakorinthe
14:37, “Ge motho e ka ba mang a inagana yenamong go ba
moprofeta, goba wa semoya, anke a amogele gore dilo tše ke le
ngwalelago ke MELAO YAMORENA.” “Eng? Lentšu la Modimo
le tšwile go lena? goba le tlile go lena le nnoši?”) Ba oketša fa,
goba ba tloša fale, gomme ka pela molaetša ga o sa hlwekile,
gomme tsošeletšo e a hwa. Re swanetše go ba kelohloko bjang go
kwa segalontšu se SETEE, ka gobaneMoya o ne eupša segalontšu
se setee se e lego segalontšu sa Modimo. Paulo o ba seboditše go
bolela se a se boletšego, ebile bjalo ka ge Petro a dirile bjalo. O ba
seboditše gore EBILELEYENA (PAULO) a ka se kgone go fetola
lentšu le letee la se a se filego ka kutollo. Oo, go bohlokwa bjang
go kwa segalontšu sa Modimo ka tsela ya batseta ba Gagwe,
gomme gona ra bolela se se filwego bona go bolela go dikereke.

Ke a holofela le thoma go e bona bjale. Mohlomongwe le ka
kgona go kwešiša bjale gobaneng ke sa sware le bamotheo le
Mapentecostal. Ke swanetše go swarelela go Lentšu ka tsela ye
Morena a le utolletšego. Bjale ga se ke e akaretše yohle. Seo se
tla tšea puku ye nngwe, eupša ka thušo ya Morena re tla hwetša
dithero tše dintši le ditheipi le melaetša ka tšohle tša dintlha go
le thuša go kwešiša le go kopakopana le Lengwalo lohle.

“Yo a nago le tsebe, anke a kwe seMoya o se botšago dikereke
tša lebaka le lengwe le le lengwe.” Ka go lebaka le lengwe le le
lengwe go bile sello sa go swana. Kwang se Moya o se bolelago.
Ge o le Mokriste, o tla boela morago go se Moya o se rutago, seo
ke, Lentšu la lebaka le. Motseta yo mongwe le yo mongwe go
lebaka le lengwe le le lengwe o tla rera Lentšu lela. Tsošeletšo
ye nngwe le ye nngwe ye nanana le ya therešo e tla ba gona ka
gobane banna ba boetše morago go Lentšu bakeng sa lebaka la
bona. Sello sa lebaka le lengwe le le lengwe ke kgalemo, “Le



152 TLHAROLLO YA MABAKA A ŠUPAGO A KEREKE

tlogetše Lentšu laModimo. Sokologang, gomme le boengmorago
go Lentšu.” Go tloga go puku ya mathomo ka Beibeleng (Genesi)
go ya go puku ya mafelelo (Kutollo) go na le lebaka le letee le
nnoši go go se thabe ga Modimo — go tlogela Lentšu; gomme go
na le kalafi e tee go boelwa ke kgaogelo ya Gagwe — morago
go Lentšu.

Ka go Lebaka la Efeso, le ka go lebaka le, le ka go lebaka le
lengwe le le lengwe re le akanyago re tla bona gore se ke therešo.
Gomme ka go lebaka la mafelelo e lego lebaka la rena, re tla
hwetša phifalo ya Lentšu, bokgelogi bja go tlala bo felela ka go
tlaišego ye kgolo.

Ge o le peu ya therešo, ge o kolobeditšwe ka therešo ka Moya
wo Mokgethwa o tla rata Lentšu la Gagwe ka godimo ga dijo tša
gago tše bohlokwa, gomme wa hlologelwa go phela ka Lentšu
LE LENGWE LE LE LENGWE leo le tšwilego molomong wa
Modimo.

Ye ke thapelo ya ka ya tiišetšo bakeng sa rena bohle; anke
re kwe se Moya o se tlišago go tšwa Lentšung bakeng sa
rena lehono.

Kutollo 2:12-17

Gomme ngwalelamorongwawa kereke ya Peregamo;Dilo tše
go bolela YenaYo a nago le tšhoša ye bogale yamagalemabedi;

Ke tseba mediro ya gago, le mo o dulago gona, ebile ke mo
go lego setulo sa Sathane: gomme o swere Leina la Ka go tiiša,
gomme ga se wa latola tumelo ya Ka, ebile le ka matšatšing ale
Antipa e bego e le mohwelatumelo wa go botega wa Ka, yo a
bolailwegomagareng ga lena, moo Sathane a dulago.

Eupša ke ne dilo di se nene kgahlanong le wena, gobane o sa
ne ba bangwe moo ba ba swerego thuto ya Bileama, yo a rutilego
Balaka go lahlela dikotanašitiši pele ga bana ba Israele, go ja dilo
tše di hlabetšwegomedingwana, le go dira bootswa.

Kafao o na le bona ba ba swerego thuto ya Banikolaite, selo
se Ke se hloilego.

Sokologa; goba go sego bjalo Ke tla tla go wena ka pela,
gomme ke tla lwa kgahlanong le bona ka tšhoša ya molomo
wa Ka.

Yo a nago le tsebe, anke a kwe se Moya o se botšago dikereke;
Go yo a fenyago Ke tla mo fa go ja mana wo o utilwego, gomme
ke tla mo fa letlapa le lešweu, gomme ka letlapeng leina le leswa
le le ngwadilwego, le go sego motho a le tsebago ge e se yo a le
amogelago.

PEREGAMO

Peregamo (leina la bogologolo) e be e le ka Mysia, selete se
se bego se nošetšwa ke dinoka tše tharo, ka e tee yeo e bego e
golagane le lewatle ka yona. E be e hlalošwa bjalo ka toropokgolo
ya go tuma kudukudu ka Asia. E be e le toropokgolo ya setšo
ka bokgobapuku bja bobedi feela go bjo bo lego ka Alexandria.
Efela e be e le toropokgolo ya sebe se segolo, e ineetše go ditiro tša
bootswa tša borapedi bja Aesculapius, yo ba bego ba mo rapela
ka sebopego sa sephente ya go phela ye e bego e beilwe le go
fepša ka tempeleng. Ka toropongkgolo ye botse ye ya dirapa tša
mehlare tša go nošetšwa, mesepelo ya phatlalatša le diphaka go
be go phela sehlopha se sennyane sa badumedi ba go ikgafa ba
bego ba sa tlaetšwe ke kgogedi ya botse bjamaitirelo, le borapedi
bja Sathane bja go silikiša bo bego bo tletše lefelo.

LEBAKA

Lebaka la Peregamo le tšere e ka ba mengwaga ye
makgolotharo, go tloga 312 go fihla 606 A.D.

MOTSETA

Ka go šomiša molawana wa go kgetha motseta go lebaka
lengwe le lengwe, ke gore, re kgetha yo bodiredi bja gagwe bo
lego kgauswiuswi kudukudu go batamela bja motseta wa pele,
Paulo, ka ntle le go dikadika re bega motseta wa Peregamo go
ba Martin. Martin o tswetšwe ka 315 ka Hungary. Go le bjalo,
bophelo bja gagwe bja mošomo e bile ka Fora moo a katanego
ka gare le tikologo ya Tours bjalo ka pišopo. O hwile ka 399.
Mokgethwa yo mogolo yo e be e le malome wa Mokriste yo
mongwewa gomokatša,Mokgethwa Patrickwa Ireland.

Martin o sokologetše go Kriste ge a be a latela tša mošomo
bjalo ka lesole ka modiro. E bile ge a be a sa tsentše dinala ka go
mošomo wo moo mohlolo wa go makatša o ilego wa tšwelela. Go
ngwadilwe goremokgopedi o be a robetše a babja kamekgotheng
ya toropo moo Martin a bego a beilwe. Go tonya ga marega go
be go feta ka mo a bego a ka go kgotlelela gobane o be a apere
ditsagatsagana. Go be go se yo a elago šedi ditlhoko tša gagwe go
fihla Martin a etla kgauswi. Ka go bona bothata bja monna yo
wamohumanegi, eupša a se ne kobo ya tlaleletšo, o apotše jase ya
gagwe ya ka ntle, a e ripaganya ka bobedi ka tšhoša ya gagwe,
gomme a potoka seaparo go dikologa monna wa go gatsela. O
ile a mo thuša bokaonekaone bjo a bego a kgona gomme a ya
ka tsela ya gagwe. Bošegong bjoo Morena Jesu o tšweletše go
yena ka ponong. O be a eme fale, boka mokgopedi, a potokilwe
ka seripa sa seaparo sa Martin. O boletše le yena gomme a re,
“Martin, le ge a le mokatikisi o Nkapešitše ka kobo ya gagwe.”
Go tloga nako yeo Martin o nyakile go direla Morena ka pelo
yohle ya gagwe. Bophelo bja gagwe e bile tatelano ya mehlolo bo
bonagatša maatla a Modimo.

Morago ga go tlogela sešole le go ba moetapele wa kereke,
o tšere maemo a ntwa kudu kgahlano le go direla medingwana
ya maitirelo. O ripile dithokgwana, a pšhatla diswantšho le go
phušula dialetara. Ge a lateletšwe ke bahetene bakeng sa ditiro
tša gagwe o ile a ba hlohla kudu ka mokgwa wa go swana wo
Eliya a dirilego baprofeta ba Baali. O ile a ikgafa go tlengwa
mohlareng ka bosekamelong bja wona gore ge o ripelwa fase o
be o tla mo šilaganya ntle le ge Modimo a be a ka tsena gare le
go retolla mohlare go dikologa ge o ewa. Mohetene wa moradia o
ile a mo tlema go mohlare wo o bego o medile thoko ga thaba, a
ne nnete gore kgogedi ya tlhago ya lefase e be e tla dira mohlare
go wa bjalo le go mo šilaganya. Feela ge mohlare o thomile go
wa, Modimo o o retolotše tikologong ya bogodimo bja thaba, go
fapana le melao yohle ya tlhago. Bahetene ba ba bego ba tšhaba
ba ile ba šilaganywa ge mohlare o wetše godimo ba mmalwa
ba bona.

Borahistori ba dumetše gore bonnyane ditiragalo tše tharo o
tsošitše bahu ka tumelo ka go la Jesu Leina. Go mohlala o tee o

rapeletše lesea la go hwa. Boka Elisa, o ile a ikotlolla yenamong
godimo ga lesea la go hwa gomme a rapela. Le ile la tla morago
bophelong le go phelega. Go tiragalo ye nngwe o ile a bitšwa go
thuša go hlakodiša ngwanešu yo a bego a rwelwe go išwa go lehu
la gagwe ka nako ya tlaišo ye kgolo. Ka nako ye a fihla monnawa
go šokiša o be a šetše a hwile. Ba be bamo lekeleditše a le godimo
ga mohlare. Mmele wa gagwe o be o se ne bophelo gomme mahlo
a gagwe a tsopogile go tšwamašobeng awona. EupšaMartin o ile
a mo fegolla, gomme ge a rapetše monna a bušetšwa bophelong
le go lapa la go thakgala la gagwe.

Martin ga se a ke a tsoge a boifa lenaba go sa kgathale e be e
le mang. Kafao o ile ka sebele a lebana le mmušiši yo mošoro yo
a bego a rwele boikarabelo bja lehu la bakgethwa ba bantši ba
go tlala Moya. Mmušiši ga se a ke a mo fa tsebe, kafao Martin o
ile a ya go bona mogwera wa mmušiši, yena Damasus, pišopo yo
mobe wa Roma. Eupša pišopo, ka go ba Mokriste wa sekeng wa
morarawamaaka ga se a ke a tsena gare.Martin o ile a yamorago
paleising, eupša bjale dikgoro di be di notletšwe gomme ga se ba
ke ba mo dumelela go tsena. O robetše fase ka sefahlego pele ga
Morena gomme a rapela gore a kgone go tsena ka paleising. O
kwele segalontšhu se mmotša gore a tsoge. Ge a dirile bjalo, o
bone dikgoro di bulega ka botšona beng. O tsene ka kgorong.
Eupša mmuši wa mereba ga se a ke a retolla hlogo ya gagwe
le go bolela le yena. Martin o rapetše gape. Ka pelapela mollo
o tšweletše ka bjakobjako go tšwa setulong sa terone gomme
mmušiši wa go se thabe a tšwa ka lebelo. Ka nnete Morena o
kokobeletša fase baikgogomoši le baikgantšhi.

Phišego ya gagwe ya go direla Morena e bile ye bjalo go
fihla diabolo a rumulega ka maatla. Manaba a therešo a ile a
hira bakhukhunetši go bolaya Martin. Ba tlile ka go khukhuna
legaeng la gagwe gomme ge ba be ba le kgauswi le go mmolaya,
o ile a ema tse le go tekolela mogolo wa gagwe go tšhoša. Ge
ba tabogetše pele, maatla a Modimo a ba gogela morago go
kgabaganya kamora ka pelapela. Ba ile ba fengwa ka go seemo
seo se sekgethwa le go boifiša go fihla ba abula godimo ga diatla
le matolo a bona ba kgopela tshwarelo go boiteko godimo ga
bophelo bja gagwe.

Gantšintši ge banna ka ponagalo ba šomišwa ke Morena
ba phagamela godimo ka boikgantšho. Eupša ga go bjalo ka
Martin. Ka mehla o ile a dula e le mohlanka wa go kokobela wa
Modimo. Bošego bjo bongwe ge a be a itukiša yenamong go tsena
phuluphithing, mokgopedi a tla boithutelong bja gagwe gomme
a kgopela diaparo tsoko. Martin a iša mokgopedi go letikone
hlogo la gagwe. Letikone la hlogothata la mo laela gore a tloge.
Ka seo a ya morago go bona Martin. Martin o ile a emelela le go
fa mokgopedi kobo ya gagwe mong ye kaone, le go laela letikone
go mo tlišetša kobo ye nngwe e bego e le ya boleng bja fasana.
Bošegong bjoo geMartin a be a rera Lentšu, mohlapewaModimo

o bone seetša se boleta se sešweu se benya go dikologa motho
wa gagwe.

Ka nnete yo e be e le monna yo mogolo, motseta wa therešo
wa lebaka leo. Ga se nke a ke a tsoge a ba le tlhologelo ya le ge
e ka ba eng le gatee eupša go kgahla Modimo o phetše bophelo
bja boikgafo kudu. Ga se a ke a tsoge a gapeletšega go rera go
fihla pele a rapetše gomme a le ka go leemo le le bjalo la semoya
go tseba le go aba keletšo ya go tlala ya Modimo ka Moya wo
Mokgethwa o rometšwe fase go tšwa legodimong. Ka mehla o be
a swarelela batho ba letile ge a be a rapelela netefatša ya botlalo.

Go no tseba ka Martin le bodiredi bja gagwe bjo maatla
go ka no dira yo mongwe go nagana gore tlaišo ya bokgethwa
e be e fedile. E sego bjalo. Ba be ba sa fedišwa ke diabolo ka
sedirišwa sa ba babe. Ba be ba tšhungwa kwateng. Ba be ba
kokotelwa dikwateng sefahlego fase gomme mahlalerwa a be
a lokollwa godimo ga bona, kafao mahlalerwa a be a kgeila
go tloša nama le mala, go tlogela batšwasehlabelo go hwa ka
tlaišo ya go šiiša. Masea a be a rapolotšwa go tšwa go bomme
ba baimana le go lahlelwa dikolobe. Matswele a basadi a be
a ripša go tlošwa, gomme ba be ba gapeletšwa go ema thwi
mola morethetho mongwe le mongwe wa pelo o tšholla madi
ntle go fihla a dubagana ka lehu. Gomme kotsi e be ebile e le
ye kgolokgolo go nagana ka yona ge mongwe a lemoga gore wo
e be e se mošomo wa mohetene go felela, eupša makga a mantši
o be o hlolwa ke ba ba bitšwago Bakriste bao ba bego ba ikwela
gore ba be ba direla Modimo mogau ka go fediša mašole a a
sefapano a go botega ao a emetšego Lentšu le go obamela Moya
wo Mokgethwa. Johane 16:2, “Ba tla le raka disenagogeng: ya,
nako e a tla, gore mang kapa mang a le bolayago o tla nagana o
direla Modimo tirelo.” Mateo 24:9, “Ka gona ba tla le gafela go
tlaišwa, gomme ba tla le bolaya: gomme le tla hloiwa ke ditšhaba
bakeng sa Leina la Ka.”

Ka maswao le dimaka, ka maatla a Moya, Martin o
bonagaditšwe ka therešo bjalo ka motseta wa lebaka leo. E
sego feela gore o be a filwe ka bodiredi bjo bogolo, yena ka
boyenamong ka mehla le mehla o be a le therešo go Lentšu la
Modimo. O lwele le mokgatlo. O eme kgahlanong le sebe ka
mafelong a godimo. O lwanetše therešo ka lentšu le mediro le go
phela ntle bophelong bja go tlala bjaMokriste bja phenyo.

Moanegaphelo o mo ngwadile ka mokgwa wo. “Ga go yo
motee a kilego a mmona a befetšwe, goba a tshwenyegile, goba a
nyamile, goba a sega. Ka mehla o be a le yo motee le go swana,
gomme a bonagala bjalo ka sengwe ka godimo ga go hwa, a
tlepesetše godimo ga sefahlego sa gagwe mohuta wa lethabo la
legodimo. Go se le ge e ka ba eng godimo ga dipounam tša gagwe
eupša Kriste, go se le ge e ke ba eng ka pelong ya gagwe eupša
bokgethwa, khutšo le kwelobohloko. Ka mehla o be a llela dibe
ebile le tša bale banyefodi ba gagwe, bao ge a be a homotše le go

se be gona ba mo hlasela ka dipounama tša marabe le maleme
a mpholo. Ba bantši ba be ba mo hloetše maatla ao bona ka
bobonabeng ba bego ba se nao gomme ba sa kgone go a ekiša;
gomme mmalo! bahlasedi ba gagwe ka go galakagalaki e be e le
dipišopo.”

DITUMEDIŠO

Kutullo 2:12b, “Dilo tše go bolela Yena Yo a nago le tšhoša
ye bogale ya magalemabedi.”

Molaetša go kereke ya boraro o kgauswi le go tla
pele. Tiragalo ya boraro ya tiragatšo ye e tatologago ya
“Kriste ka magareng ga kereke ya Gagwe” e kgauswi le go
utollwa. Ka segalontšu boka phalafala, Moya o hlagiša Yena
Mohlokapapetšo, “Yena Yo a nago le tšhoša ya magalemabedi!”
Tlhagišo ye e fapana gagolo bjang go tlog go nako ge Pilato a be
a tsebiša Kwana ya Modimo, a apešitšwe diaparo tša dikwero
tše phepholo, a iteilwe le mphaphahlogo wa meetlwa, a re,
“Bonang Kgoši ya lena!” Bjale, bjale o apere seaparo sa segoši le
mphaphahlogo le letago go eme Morena yo a tsogilego, “Kriste,
maatla a Modimo.”

Ka go mantšu a, “Yena Yo a nago le tšhoša ye bogale ya
magalemabedi” go robetše kutollo ye nngwe ya Bomodimohlogo.
Ka go Lebaka la Efeso, le tla elelwa, O tlišitšwe pele bjalo ka
Modimo Mosefetoge. Ka go Lebaka la Simirina re Mmone bjalo
ka Modimo YENA MOREREŠI gomme ka ntle le Yena go be go
se yo mongwe. Bjale ka go Lebaka le la Peregamo go ne kutollo
ya go ya pejana ya Bomodimohlogo bja Gagwe, bo tlišwa pele
ka kamano ya Gagwe le tšhoša ye bogale ya magalemabedi, e
lego Lentšu la Modimo. Bahebere 4:12, “Kagobane Lentšu la
Modimo le a phela, le ne maatla, le bogalegale go feta tšhoša e
ka ba efe ya magalemabedi, le a phuleletša ebile le aroganya ka
bogare soulo le moya, le malokololo le moko, gomme kemohlathi
wa dikgopolo le maikemišetšo a pelo.” Baefeso 6:17, “Gomme le
tšee tšhoša ya Moya, e lego Lentšu la Modimo.” Kutollo 19:13 le
15a, “Gomme O be a apere seaparo se se inetšwego ka mading:
gomme Leina la Gagwe o bitšwa Lona Lentšu la Modimo.”
“Gomme molomong wa Gagwe go tšwa tšhoša ye bogale ya
magalemabedi.” Johane 1:1-3, “Mathomong go be go le Lentšu,
gomme Lentšu le be le le le Modimo, gomme Lentšu le be le le
Modimo. La go Swana (Lentšu) le be le le mathomong leModimo.
Dilo tšohle di dirilwe ke Yena; gomme ka ntle le Yena ga go le ge
e ka ba eng e dirilwego ye e dirilwego.” І Johane 5:7, “Go ne ba
bararo ba ba beago bohlatse Legodimong, Tate, Lentšu, le Moya
woMokgethwa: Gomme ba bararo ba ke yoMOTEE.”

Bjale re kgona go bona kamano ya Gagwe le Lentšu. YENA
KE LENTŠU. Yoo ke Yo e lego Yena. LENTŠU KA GO LEINA
LA GAGWE.

Ka go Johane 1:1 moo e rego, “Mathomong go be go le
Lentšu,” modu go tšwa mo re hwetšago phetolelo ya rena ya
“Lentšu” ke “Logos” ye e rago “kgopolo goba mogopolo.” E na
le ditlhathollo tše pedi tša “kgopolo” le “polelo.” Bjale “kgopolo
ge e hlagišwa” ke “lentšu,” goba “mantšu.” A ga go makatše le
bobotse? Johane o re mogopolo wa Modimo o hlagišitšwe ka go
Jesu.GommePaulo o bolela sona selo sa go swana ka goBahebere
1:1-3, “Modimo, Yo dinakong tša kgale le ka mekgwa ya go
fapana a boletšego nakong ya go feta le botate ka baprofeta,
ka mo matšatšing a mafelelo o boletše le rena ka Morwa wa
Gagwe, (Logos), Yo A mmeilego mojabohwa wa dilo tšohle, Yo
gape A dirilego mafase ka yena; Yo e lego go kganya ga letago
la Gagwe, le seswantšho sehlagiša Motho wa Gagwe, le go rwala
dilo tšohle ka lentšu la maatla a Gagwe, ge Yena ka Yenamong a
hlatswitše dibe tšohle tša rena, a dula fase ka letsogong le letona
la Bogoši bja godimo.”Modimo o tlile a hlagišwa ka gomotho wa
Jesu Kriste. Jesu e bile Seswantšho Sehlagišwa saModimo. Gape
ka go Johane 1:14, “Gomme Lentšu la dirwa nama, le go dula
magareng ga rena.” Sona selo sa Modimo se dirilwe nama le go
dula magareng ga rena. Modimo Moya wo mogolo Wo go bego go
se motho a ka kgonago go o batamela, Wo go sego motho a kilego
a o bona le go kgona go bona o be a ageletšwe ka gare ga nama
le go dula magareng ga batho, o hlagiša botlalo bja Modimo go
batho. Johane 1:18, “Ga go motho yo a kilego a bona Modimo
le ka nako efe; Morwamotswalwaeši a nnoši, Yo a lego difarong
tša Tate, O Mmegile semmušo.” Modimo, Yoo ka dinako a bego
a bonagatša bogona bja Gagwe ka leru goba pilara ya mollo ye
e bego e ratha letšhogo ka dipelong tša batho; Modimo yo, Yoo
dimelo tša pelo ya gagwe di bego di tsebišwa feela ka kutollo ya
mantšu ka baprofeta, bjale o bile Imanuele (Modimo o ne rena)
a ipega Yenamong. Lentšu, “bega,” le tšewa go tšwa go modu wa
Segerike ka mehla re o hlathola bjalo ka tlhaloso ya go thupela,
le rago go hlalosa ka go tsenelela le go dira e hlake. Seo ke se
LENTŠU la go Phela, Jesu, a se dirilego. O tlišitše Modimo go
rena, gobane O be a le Modimo. O utolotše Modimo go rena go
hlaka ga go phethagala go fihla Johane a kgonne go bolela ka
Yena ka go І Johane 1:1-3, “Sona Se se bego se lemathomong, Seo
re se kwelego,” (Logos e ra polelo), “Seo re se bonego ka mahlo a
rena, Seo ra go se lebelela, gomme diatla tša rena tša se swara, sa
Lentšu la Bophelo; (gobane Bophelo bo bonagaditšwe, gomme re
bo bone, le go fa bohlatse, le go le laetša Bophelo bjoo Bosafelego,
Bjo bo bego bo ne Tate, gomme bja bonagatšwa go rena;) Seo re se
bonego le go se kwa re se bega go lena, gore lena le be le kopanelo
le rena: gomme ka therešo kopanelo ya rena ke le Tate, le Morwa
wa Gagwe Jesu Kriste.” Ge Modimo a utollotšwe ka therešo, O
bonagaditšwe ka nameng. “Yo a bonegoNna o bone Tate.”

Bjale morago ka go Bahebere 1:1-3 re dirile noute gore Jesu
o be a le seswantšho sehlagiša Modimo. O be a le Modimo a
itlhagiša Yenamong ka mothong go motho. Eupša go na le se

sengwe gape go ela hloko ka ditemana tše, gagologolo ditemana
1 le 2, “Modimo, Yoo dinakong tša kgale le ka mekgwa ya go
fapana a boletšego nako ya go feta go botate ka baprofeta,
ka matšatšing a a mafelelo o boletše le rena ka Morwa wa
Gagwe.” Ke go nyaka o hlokomele mo ka mothalong wa ka thoko
wa Beibele ya gago o tla bona phošollo. Lentšu, “ka” ga se
tlhathollo ya maleba. E swanetše go ba “KA GO.” E sego, “ka.”
Ka gona e balega ka go nepagala, “Modimo o boletše dinakong
tša go feta go botate KA GO baprofeta ka Lentšu.” І Samuele
3:21b, “Gobane Morena o ikutolla Yenamong go Samuele ka
Silo ka Lentšu la Morena.” Seo se tliša ntle І Johane 5:7 ka
go phethagala, “Moya Le Lentšu ke BATEE.” Jesu o utollotše
Tate. Lentšu le utollotše Tate. Jesu o be a le Lentšu la go Phela.
TumišangModimo, lehonoO sa le Lentšu lela la go Phela.

Ge Jesu a be a le lefaseng O rile, “A ga le dumele gore
Nna ke ka go Tate, gomme Tate o ka go Nna? mantšu a Ke a
bolelago go lena ga Ke bolele Nnamong: eupša Tate yo a dulago
ka go Nna, O dira mediro.” Johane 14:10. Mo e bewa pele ka
bohlatse kudukudu gore ponagalo ya go phethagala ya Modimo
ka go Morwa e bile ka Moya wa go dula ka gare o bonagatša
ka Lentšung le mediro. Seo ke tlwa se re bego re se ruta gohle
go bapa. Ge monyalwa a ka boela morago go beng monyalwa
Lentšu, o tla tšweletša yona mediro Jesu a e tšweleditšego.
Lentšu keModimo. Moya keModimo. Bohle ke BATEE. Yomotee
a ka se kgone go šoma go arogana go tloga go yo mongwe. Ge yo
motee ka therešo a ne Moya wa Modimo, o tla ba le Lentšu la
Modimo. Ke ka mo go bego go le ka baprofeta. Ba be ba ne Moya
wa go dula ka gare wa Modimo le Lentšu le tlile go bona. Ke ka
fao go bilego ka Jesu. Ka go Yena go be go le Moya ntle le kelo
gomme Lentšu le tlile go Yena. (“Jesu o thomile bobedi go dira le
go RUTA.” “Thuto ya Ka ga se ya Ka mong, eupša ya Tate Yo a
Nthomilego.” Ditiro 1:1; Johane 7:16.)

Elelwang bjale, Johane Mokolobetši o be a le bobedi
moprofeta le motseta wa letšatši la gagwe. O be a tladitšwe ka
Moya wo Mokgethwa go tšwa popelong ya mmagwe. Ge a be a
kolobetša ka Jorodane Lentšu la Modimo (Jesu) le tlile go yena.
Lentšu ka mehla le tla go motlatšwa ka Moya wa therešo. Bjo
ke bohlatse bja go tlatšwa ka Moya wo Mokgethwa. Seo ke se
Jesu a rilego e be e tla ba bohlatse. O rile, “Gomme Ke tla rapela
Tate, gomme O tla le romela Mohomotši yo mongwe, gore A be le
lena go ya go ile; wona Moya wa therešo; Wo lefase le sa kgonego
go o amogela.” Bjale re tseba se Therešo e lego sona. “Lentšu
la Gago ke Therešo,” Johane 17:17b. Gape ka go Johane 8:43,
“Gobaneng le sa kwešiše polelo ya Ka? ebile ka gobane ga le
kgone go kwa Lentšu la Ka.” A le lemogile gore Jesu o rile lefase
le ka se kgone go amogela Moya wo Mokgethwa? Gabotse, ka go
temana ye ke sa tšogo e bala, ebile ba ka se kgone go amogela
Lentšu. Gobaneng? Gobane Lentšu le Moya ke batee, gomme ge

o ne Moya woMokgethwa bjalo ka baprofeta, Lentšu le tla tla go
wena. O tla le amogela. Ka go Johane 14:26, “Eupša Mohomotši,
A lego Moya wo Mokgethwa, Yo Tate a tla mo romelago ka leina
la Ka, O tla le RUTA dilo tšohle, le go tliša tšohle kelellong ya
lena, sengwe le sengwe Ke le boditšego sona.” Mo gape re hwetša
Lentšu le etla ka baka la Moya wa Modimo. Gape ka go Johane
16:13, “Kagoba ge Yena, Moya wa Therešo (Lentšu), a tlile, O tla
le hlahlela ka go therešo yohle.” (“Lentšu la Gago ke therešo.”)
“Gomme A ka se bolele tša Yenamong; eupša sengwe le sengwe
A tla se kwago (Lentšu la Modimo), seo O tla se bolela (Lentšu):
gomme O tla le laetša dilo tše di tlogo tla.” (Moya o tliša Lentšu
la Seprofeto.) Ke le nyaka le lemoge ka tlhokomelo kudu gore
Jesu ga se a bolela gore bohlatse bja go kolobetšwa ka Moya
wo Mokgethwa e be e le go bolela ka maleme, go hlatholla, go
profeta, goba go goeletša le go bina. O rile bohlatse e tla ba gore
le tla ba ka go THEREŠO; le tla ba ka go Lentšu la Modimo
la lebaka la lena. Bohlatse bo swanetše go dira le go amogela
Lentšu leo.

Ka go І Bakorinthe 14:37, “Ge motho e ka ba mang a nagana
yenamong go ba moprofeta, goba wa semoya, a amogele gore
dilo tše ke le ngwalelago ke ditaelo tša Morena.” Bjale bonang
seo. Netefatšo ya Moya go dula ka gare e be e le go amogela le
go LATELA se moprofeta wa Modimo a se filego go lebaka leo
ge a bea kereke ka lenaneo. Paulo o ile a swanela go bolela go
bao ba bego ba tleleima kutollo ye nngwe, (temana 36) “Eng?
a Lentšu la Modimo le tšwa go lena? goba le tlile go lena feela?”
Bohlatse bjamodumediwaMokriste wa go tlatšwa kaMoya ga se
go tšweletša therešo (Lentšu), eupša go amogela therešo (Lentšu),
le go dumela le go le obamela.

A le lemogile ka go Kutollo 22:17, “Gomme Moya le
monyalwa ba re, Tlaa. Gomme anke yo a kwago a re, Tlaa”? Le a
bona, monyalwa o bolela Lentšu la go swana bjalo ka ge go dira
Moya. Yena ke monyalwa Lentšu o netefatša o ne Moya. Ka go
lebaka la kereke le lengwe le le lengwe re kwa mantšu a, “Yo a
nago le tsebe, anke a kwe se Moya o se bolelago ka dikerekeng.”
Moya o fa Lentšu. Ge o na le Moya o tla kwa Lentšu la lebaka
la gago, bjalo ka ge Bakriste bale ba therešo ba tšere Lentšu la
lebaka la bona.

A le hweditše kgopolo yeo yamafelelo?Ke a bušeletša, lebaka
la kereke le lengwe le le lengwe le felela ka tlhohleletšo ya go
swana. “Yo a nago le tsebe, anke yena (motho ka motho) a kwe
se Moya o se bolelago go dikereke.” Moya o fa Lentšu. O na
le therešo ya lebaka lengwe le lengwe. Lebaka le lengwe le le
lengwe le bile le bakgethiwa ba lona mong, gomme sehlopha
seo sa bakgethiwa ka mehla se “kwele lentšu,” le go le amogela,
ba netefatša ba bile le Peu ka go bona. Johane 8:47, “Gomme
yo e lego wa Modimo o kwa Mantšu a Modimo: lena kagona
ga le a kwe, gobane ga se lena ba Modimo.” Ba ganne Lentšu

(Jesu) le Mantšu a Gagwe a matšatši a bona, eupša peu ya
therešo e amogetše Lentšu gobane ba be ba le ba Modimo.
“Gomme bana ba Gago BOHLE ba tla rutwa ke Modimo (Moya
wo Mokgethwa),” Jesaya 54:13. Jesu o boletše selo sa go swana
ka go Johane 6:45. Go ba yo MOTEE LE LENTŠU go netefatša
ge eba o wa Modimo le go tlatšwa ka Moya. Ga go mokgwa wo
mongwe.

Eupša maleme le tlhathollo le dimpho tše dingwe ke eng?
Tšona ke diponagalo. Seo ke se Lentšu le se rutago. E bale ka go
І Bakorinthe 12:7, “Eupša PONAGALO ya Moya e filwe motho
yo mongwe le yo mongwe go hola bohle.” Ka gona Paulo o bolela
diponagalo tšeo.

Bjale go tla yona potšišo ye botse ke a tseba bohle le fišegela
go e botšiša. Gobaneng ponagalo e se bohlatse bja go kolobetšwa
ka Moya wo Mokgethwa, gobane ka nnete o ka se kgone go
bonagatša Moya wo Mokgethwa ntle le ge ka therešo o le wa
go tlatšwa ka Moya? Bjale ke a duma nka kgona go bolela seo
ke nnete, gobane ga ke nyake go gobatša batho goba go sepela
godimo ga thuto ya bona; eupša nka se be mohlanka wa therešo
wa Modimo ge ke se ka le botša keletšo ka moka ya Modimo. Yeo
ke nnete, a ga se yona? A re nong go tšea tebelelo ye nnyane go
Bileama. O be a le wa bodumedi, o be a rapela Modimo. O be a
kwešiša mokgwa wa maleba wa go dira dihlabelo le go batamela
Modimo, eupša o be a se Peumoprofeta ya Therešo gobane o tšere
meputso ya go se loke, gomme go befa kudukudu go feta tšohle O
išitše batho ba Modimo ka bootsweng le go direla medingwana.
Efela ke mang a ka lekago go gana gore Moya wa Modimo o
bonagetše ka yena ka ge e tee ya dikarolo tše botse kudukudu
seprofeto sa go nepa ka phethagalo lefase le kilego la se bona?
Eupša ga se a tsoge a ba le Moya wo Mokgethwa. Bjale ka gona,
o nagana eng ka Keyafa, moprista yo mogolo? Beibele e bolela
gore o profetile mohuta wa lehu le Morena a bego a swanetše go
le hwa. Bohle re a tseba ga go ne pego ka ga gagwe a le wa go
tlatšwa ka Moya le monna wa go išwa ke Moya boka morategi
motšofe Simeone goba mokgethwa yo mobosana yola a bego a
bitšwa Anna. Efela o bile le ponagalo ya mmapale ya Moya wo
Mokgethwa. Re ka se kgone go ganetša seo. Kafao ponagalo e
kae bjalo ka bohlatse? Ga bo fao. Ge ka therešo o tladitšwe ka
Moya waModimo o tla ba le bohlatse bja LENTŠU ka bophelong
bja gago.

Anke ke le laetše ka mo ke ikwelago ka go teba le go kwešiša
therešo ye ka kutollo ye Modimo a mphilego. Bjale pele ke e
bolela, ke nyaka go bolela se. Bontši bja lena batho le ntumela go
ba moprofeta. Ga ke re ke nna yena. Le e boletše. Eupša bobedi
re a tseba gore dipono tše Modimo a mphago GA DI TSOGE
TŠA PALELWA. LE GATEE. Ge mang kapa mang a ka kgona
go netefatša pono e kile ya palelwa ke nyaka go tseba ka yona.
Bjale ka gore le ntatetše bokgole bjo, kanegelo ya ka še.

Mengwaga ye mentši ya go feta ge la mathomo ke hweditše
batho ba Pentecostal, ke be ke le ka go ye nngwe ya dikopano
tša kampa ya bona moo go be go le ponagalo yentši ya maleme,
tlhathollo ya maleme, le seprofeto. Bareri ba babedi ba go
ikgetha ba be ba swaragane ka go mohuta wo wa go bolela go
feta e ka ba mang wa baena ba bangwe. Ke ipshinne ka ditirelo
go tsenelela le go ba le kgahlego ka therešo ka go diponagalo tša
go fapana, gobane di be di ne ntikodiko ya kgonthe ka go tšona.
E be e le tlhologelo ya tlhokofalo ya ka go ithuta tšohle ke bego
nka kgona ka dimpho tše, kafao ke tšere sephetho go bolela le
banna ba babedi ka tšona. Ka mpho ya Modimo e dulago ka go
nna, ke nyakile go tseba moya ka go monna wa pele, ge eba o be a
lewaModimo ka therešo goba aowa. Kamorago ga poledišano ya
seripana le yo mobose yola, ngwanešu wa go kokobela, ke tsebile
gore o be a le wa mmapale, Mokriste wa go kgwahla. O be a le wa
kgonthe. Lesogana la go latela o be a sa swane le wa pele le gatee.
O be a ikgogomoša le go ikgantšha, gomme ge ke be ke bolela le
yena pono ya sepela go kgabaganya mahlo a ka gomme ke bone
gore o be o nyetše mohumagadi wa hlogo pudutšwana eupša o be
a dula le hlogo swana le go ba le bana ba babedi ka yena. Ge go
kile gwa ba moikaketši, o be a le yena.

Bjale anke ke le botše, ke ile ka tšhoga. Nka se kgone
go ba bjang? Mo go be go le banna ba babedi, yo motee
e be e le modumedi wa kgonthe gomme yo mongwe e be
e le modiradibe wa moekiši. EFELA BOBEDI BA BE BA
BONAGATŠA DIMPHO TŠA MOYA. Ke ila ka tshwenyega ka
kgakanego ye. Ke ile ka tlogela kopano go nyaka Modimo
bakeng sa karabo. Ke ile ke nnoši go lefelo la sephiri gomme
fao le Beibele ya ka ke rapetše le go letela Modimo bakeng sa
karabo. Ke sa tsebe feela ke karolo efe ya Lengwalo go e bala ke
nno bula Beibele ka go iketla le go se tshwenyege ka go lefelo
tsoko ka go Mateo. Ke badile lebakana gomme ka gona ka bea
Beibele fase. Mo nakwaneng phefo ya fokela ka kamoreng le go
phetla matlakala a Beibele go Bahebere, tema ya 6. Ke e badile
go kgabola gomme ka kgahlwa ke ditemana tšeo tša go makatša
ka go ikgetha, Bahebere 6:4-9, “Ka gobane ga go kgonege go bao
ba kilego ba bonegelwa, gomme ba latswa mpho ya legodimo,
gomme ba dirwa batšeakarolo ba Moya wo Mokgethwa, gomme
ba latswa Lentšu le lebotse la Modimo, le maatla a lefase le
le tlago, ge ba ka wa, go ba mpshafatša gape go ya ka go
tshokologo; ka go bona ba ipapoletše Morwa wa Modimo ka
boswa bonabeng, gomme ba Mmeile go dihlong tša phatlalatša.
Ka gobane tšhemo ye e nwago pula ye ka mehla e tlago godimo
ga yona, gomme e medišetša bona dimela tše di lewago, e hwetša
tšhegogatšo go tšwa go Modimo: eupša ye e enywago meetlwa
le ditshehlo e a ganwa, gomme e kgauswi le thogako; gomme
bofelo bja yona ke go tšhungwa. Eupša, baratwa, re le belaelela
dilo tše kaonekaone, le dilo tše di felegetšago phološo, le ge re
bolela bjalo.”

Ke ile ka tswalela Beibele, ka e bea fase, gomme ka
naganišiša lebakana le go rapela go fetiša. Ke be ke sa no se
be le karabo. Ke ile ka bula Beibele gape ntle le maikemišetšo
eupša ka se e bale. Ka pelapela phefo ya fokela ka kamoreng
gape, gomme gapegape matlakala a bulega go Bahebere 6 le
go ema fao ge phefo e kgaoditše. Ke badile mantšu ao godimo
gape, gomme ge ke dirile, nako yeo go tlile Moya wa Modimo ka
kamoreng gomme ka bona pono. Ke bone ka ponong monna a
apere bošweu bja go sekaseki yo a ilego pele ka go tšhemo yeo
e bego e sa tšo lengwa gomme a bjala leroro. E be e le letšatši
la go kganya, gomme go bjala go dirilwe mosong. Eupša thari
bošego morago ga ge mobjadi ka tše tšhweu a sepetše, monna ka
tše ntsho o tlile gomme ka go tsatsela a bjala peu tsoko ye nngwe
magareng ga yeo monna ka tše tšhweu a e bjetšego. Matšatši a
ile a feta — letšatši le pula tša šegofatša mobu; gomme letšatši
le lengwe gwa tšwelela leroro. Le be le le kaone bjang. Eupša
letšatši moragorago gwa tšwelela mefoka.

Korong le mefoka tša gola mmogo. Tša tšea karolo go phepo
ya go swana go tšwa mmung wa go swana. Tša nwa letšatši le
pula ya go swana.

Ka gona letšatši le lengwe mafaufau a fetoga mphiri,
gomme dimela tšohle tša thoma go pona le go hwa. Ke kwele
korong e phagamiša dihlogo tša yona e llela Modimo bakeng
sa pula. Mefoka le yona ya phagamiša digalontšu tša yona le
go phophotha bakeng sa pula. Nako yeo mafaufau a fifala
gomme pula ya tla, gomme gape korong, bjale e tletše maatla
ya phagamiša digalontšu tša yona le go goelela ka go boboela,
“Tumišang Morena.” Gomme ka go makala ga ka ke kwele
mefoka ya go tsošeletšega le yona e lebelela godimo le go re,
“Haleluya!”

Ka gona ke tsebile therešo ya kopano ya kampa le pono.
Seswantšho sa Mobjadi wa Peu, tema ya 6 ya Bahebere, le
bohlatse bja ponagalo ya dimpho tša Moya ka go batheeletši
ba go hlakahlakana — tšohle di tlile tša hlaka ka go makatša.
Mobjadi ka go tše tšhweu e be e le Morena. Mobjadi ka go tše
ntsho e be e le diabolo. Lefase e be e le tšhemo. Dipeu e be e le
batho, bakgethiwa le dinganga. Bobedi ba tšere karolo go phepo
ya go swana, meetse le letšatši. Bobedi ba rapetše. Bobedi ba
amogetše thušo go tšwa go Modimo, ka gobane O dira letšatši
le pula ya Gagwe go wela godimo ga bobedi baloki le ba babe.
Gomme le ge bobedi ba bile le tšhegofatšo ya go swana ya go
makatša gomme bobedi ba bile le diponagalo tša go swana le
go makatša, GO BE GO SA LE PHAPANO E TEE YELA YE
KGOLO, DI BEDI LE TŠA PEUYAGOFAPANA.

Mo gape go be go le karabo go Mateo 7:21-23, “Ga se mang
le mang yo a rego go Nna, Morena, Morena, a tla tsenago ka
mmušong wa legodimo; eupša yo a dirago thato ya Tate wa Ka
Yo a lego legodimong. Ba bantši ba tla re go Nna ka letšatši leo,

Morena, Morena, a ga ra profeta ka Leina la Gago? gomme ka
Leina la Gago ra lelekela bodiabolo ntle? gomme ka Leina la
Gago ra dira mediro ye mentši ya go makatša? Gomme ka gona
Ke tla bolela go bona, Nna ga se ka ke ka le tseba: tlogang goNna,
lena badiri ba bokgopo.” Jesu ga a gane gore ba dirile mediro
ye maatla yeo Moya wo Mokgethwa o nnoši o ka kgonago go e
phethagatša ka tsela ya batho. EupšaO ganne go tsoge a ba tseba.
Ba e be e se bakgelogi. Ba e be e le ba babe, ba ba sego ba fetoga,
dinganga. Ba e be e le peu ya Sathane.

Gomme šeo yona. O ka se KGONE go tleleima gore ponagalo
ke bohlatse bja go tswalwa ka Moya, go tlatšwa ka Moya.
Aowa mohlomphegi. Ke tla amogela gore ponagalo ya therešo ke
bohlatse bja Moya woMokgethwa o dira ditiro tše maatla, eupša
GA SE bohlatse bja motho ka motho a tladitšwe ka Moya, le ge
motho kamotho yoo a na le botlalo bja diponagalo tšeo.

Bohlatse bja go amogela Moya wo Mokgethwa lehono bo no
swana le ka mo bo bego bo le morago ka go letšatši la Morena
wa rena. Ke go amogela Lentšu la therešo bakeng sa letšatši leo
o phelago ka go lona. Jesu ga se a ke a tsoge a gatelela bohlokwa
bja Mediro bjalo ka ge A dirile Lentšu. O tsebile gore ge batho ba
hweditše LENTŠUmediro e be e tla latela. Yeo ke Beibele.

Bjale Jesu o tsebile gore go be go eya go ba go hlehlela kgole
go tloga go Lentšu ka go Lebaka la Peregamo le bego le sa le
mengwaga ye makgolopedi kgole go tloga go pono ya Patimo. O
tsebile gore go hlehlela kgole go be go tla ba dira go ya ka go
Mabaka a Leswiswi. O tsebile gore ka tsela ye motho setlogong
a ilego kgole go tloga go Modimo e bile ka go tlogela Lentšu
pele. Ge o tlogela Lentšu lela, o tlogetše Modimo. Kafao O ineela
Yenamong go kereke ka Peregamo, gomme ka nnete go dikereke
tšohle tša mabaka ohle, “Ke nna Lentšu. Ge le nyaka Bomodimo
ka makgatheng a lena, gona amogelang le go adibetša Lentšu. O
se kewa tsogewa dumelela le ge e ka bamang goba e ka ba eng go
tsena gare gagago le Lentšu lela. Le leo Ke le fago lona (Lentšu)
ke kutollo yaKamong. KENNALENTŠU. Elelwang seo!”

Ke makala ge eba re kgahlegile ka Lentšu ka makgatheng
a rena. Anke ke le fe mogopolo mo. Re rapela bjang? Re rapela
ka go la Jesu Leina a ga re? Thapelo ye nngwe le ye nngwe e ka
Leineng la Gagwe goba ga go karabo e ka ba efe. Efela ka go І
Johane 5:14 re a botšwa, “Ye ke kholofelo ye re nago le yona ka go
Yena, gore, ge re kgopela eng kapa eng go ya ka thato ya Gagwe,
O a re kwa: gomme ge re tseba gore O a re kwa, eng kapa eng
re e kgopelago, re a tseba gore re ne dikgopelo tša bontši tše re
di hlologetšego go Yena.” Bjale re a botšiša, “Thato ya Modimo
ke eng?” Go ne TSELA E TEE FEELA go tseba thato ya Gagwe
gomme yeo ke ka LENTŠU LA MODIMO. Dillo 3:37, “Ke mang
yo a rilego, gomme go tla go phethega, ge Morena a se a se laela?”
Šeo yona. Ge se se ka go Lentšu o ka se kgone go ba le sona.
Kafao re ka se kgone go kgopela ntle le ge e le ka Lentšu, gomme



LEBAKA LA KEREKE YA PEREGAMO 165

re ka se kgone go Mo kgopela ntle le ge e le Leineng la Gagwe.
Šeleo gape. JESU (Leina) ke LENTŠU (thato). O ka se kgone go
aroganyaModimo le Lentšu. Ke BATEE.

Bjale ka gona, Lentšu le A le tlogetšego morago godimo ga
letlakala le le ngwadilwego ke karolo ya Gagwe ge o le amogela
ka tumelo ka go bophelo bja go tlatšwa ka Moya. O boletše gore
Lentšu la Gagwe e be e le bophelo. Johane 6:63b. Eupša seo
ke tlwa A lego sona: Johane 14:6, “Ke nna Tsela, Therešo, le
Bophelo.” Baroma 8:9b, “Ge motho e ka ba mang a se ne Moya
wa Kriste, ga se wa Gagwe.” Šeo yona, Yena ke Moya gomme
Yena ke Bophelo. Seo ke tlwa se Lentšu le lego sona; seo ke tlwa
se Jesu a lego sona. Yena ke Lentšu. Kafao ge wa go tswalwa ke
Moya, monnawa go tlatšwa kaMoya ka tumelo a tšea Lentšu lela
ka pelong ya gagwe gomme a le bea godimo ga dipounama tša
gagwe, gobaneng go bjalo ka Modimo a bolela. Thaba ye nngwe
le ye nngwe e swanetše go tloga. Sathane a ka se kgone go ema
pele ga monna yoo.

Ge kereke, moragorago kua ka go lebaka lela la boraro e
ka be e ile ya no swarelela go kutollo ya Lentšu la go phela
makgatheng a bona, maatla a Modimo a ka be a se a nyamalala
bjalo ka ge a dirile ka go Mabaka ale a Leswiswi. Gomme thwi
lehono, ge kereke e boela go Lentšu ka tumelo, re ka bolela ntle
le pelaelo gore letago la Modimo le ditiro tša go makatša tša
Modimo di tla ba makgatheng a gagwe gape.

Bošegong bjo bongwe ke be ke nyaka Morena, Moya wo
Mokgethwa o mpoditše go topa pene ya ka le go ngwala. Ge ke
topile pene go ngwala, Moya wa Gagwe o mphile molaetša go
kereke. Ke nyaka go o tliša go lena. O swanetše go sepelelana le
Lentšu le monyalwa.

Sese se ke lekago go se bolela go lena. Molao wa go ikatiša ke
gore mohuta wo mongwe le wo mongwe o swanetše go tšweletša
mohuta wa wona mong, ebile go ya ka Genesi 1:11, “Gomme
Modimo o rile, A lefase le tšweletše bjang, le dimela tša go enywa
peu, le mohlare wa dienywa o enywe dienywa go ya ka mohuta
wa wona, wo peu ya wona e lego ka gare ga wona, godimo ga
lefase: gomme go bile bjalo.” Bophelo bofe kapa bofe bo bego
bo le ka peung bo tšweletše ka go semela le ka go kenywa.
Wona molao wa go swana o šoma go kereke lehono. Peu efe
kapa efe e thomilego kereke e tla tšwelela gomme ya ba bjalo
ka peu ya setlogo gobane ke peu ya go swana. Ka matšatšing
a a mafelelo Kereke Monyalwa wa kgonthe (peu ya Kriste) e
tla tla go Letlapahlogo, gomme e tla ba kereke ya godimodimo,
morafe wa godimodimo, ge e Mmatamela. Bona ka go monyalwa
ba tla swana le Yena kudukudu go fihla ebile ba tla ba ka go
sona seswantšho sa Gagwe. Se ke gore ba kopane le Yena. Ba
tla ba batee. Ba tla ba yona ponagalo ya Lentšu la Modimo wa
go phela. Dikereke tša maina di ka se kgone go tšweletša ye
(peu ya go fošagala). Di tla tšweletša dithutotumelo tša tšona le

dithutotaleo tša tšona, di hlakane le Lentšu. Go tswakanya mo
go tšweletša setšweletšwa sa motswako.

Morwa wa pele (Adama) o bile Lentšu peu la go bolelwa la
Modimo. O ile a fiwa monyalwa go ikatiša yenamong. Ke ka
baka leo a filwego monyalwa, go ikatiša yenamong; go tšweletša
morwa yo mongwe wa Modimo. Eupša o wele. O ušitšwe ke go
tswakanya. Go mo dirile gore a hwe.

Morwa wa bobedi (Jesu), le yena Lentšu Peu la go bolelwa
la Modimo o filwe monyalwa boka bjalo ka ge go bile ka Adama.
Eupša pele A be a kamo nyala, le yena gape o ile a wa. Yena, boka
mosadimogatša wa Adama, o ile a bewa tekong ge eba o be a tla
dumela Lentšu la Modimo gomme a phela, goba a belaela Lentšu
gomme a hwa. O belaetše. O tlogetše Lentšu. O hwile.

Go tšwa go sehlopha se sennyane sa peu ya therešo ya
Lentšu, Modimo o tla neela Kriste monyalwa wa go ratega. Ke
kgarebe ya Lentšu la Gagwe. Ke kgarebe gobane ga a tsebe
dithutotumelo goba dithutotaelo tša madirwa ke motho. Ka le
go kgabola maloko a monyalwa a tla phethagatša tšohle tše di
tšhepišitšwego keModimo go dirwa go bonagala ka go kgarebe.

Lentšu la tshepišo le tlile go kgarebe Maria. Eupša Lentšu
leo la tshepišo e be le Yena, Yenamong, go dirwa go bonagala.
Modimo o dirilwe go bonagala. Yena, Yenamong, o diragaditše
nako yeo le go phethagatša Lentšu la tshepišo la Gagwe mong
ka go kgarebe. E bile morongwa yo a mo tlišeditšego molaetša.
Eupšamolaetša wamorongwa e be e le Lentšu laModimo. Jesaya
9:6. O phethagaditše ka nako yeo tšohle tše di bego di ngwadilwe
ka Yena gobane o amogetše Lentšu la Gagwe go yena.

Maloko a kgarebe monyalwa a tla Mo rata, gomme ba tla ba
le dikgonagalo tša Gagwe, gobane Yena ke hlogo ya bona, gomme
maatla ohle ke a Gagwe. Ke balatedi ba Gagwe bjalo ka ditho tša
mebele ya rena di latela dihlogo tša rena.

Hlokomelang tirišano ya Tate le Morwa. Jesu ga se a ke a
tsoge a dira e ka ba eng go fihla pele se laetšwa go Yena ke Tate.
Johane 5:19. Tirišano ye e swanetše go phela gare ga Monyadi le
monyalwa wa Gagwe. O mo laetša Lentšu la Gagwe la bophelo.
O a le amogela. Ga a tsoge a le belaela. Ka gona, ga go selo
se ka mo kwešago bohloko, ebile e sego le lehu. Ka gobane ge
peu e bjetšwe, meetse a tla e tsošetša godimo gape. Sephiri sa
se sese. Lentšu le ka go monyalwa (bjalo ka ge le be lele ka go
Maria). Monyalwa o ne monagano wa Kriste ka gobane o tseba
se A nyakago se dirwa ka Lentšu. O diragatša taelo ya Lentšu
ka leineng la Gagwe gobane o na le “go rialo Morena.” Ka gona
Lentšu le phedišwa ke Moya gomme le tla go phethagala. Boka
peu ye e bjetšwego gomme e nošetšwa, e tla go puno ya go tlala,
e dira morero wa yona.

Bao ba lego ka go monyalwa ba dira feela thato ya Gagwe.
Ga go yo a ka ba dirago ba dire ka mokgwa wo mongwe. Ba na le

“go rialo Morena” goba ba a homola. Ba a tseba gore e swanetše
go ba Modimo ka go bona a dirago mediro, a phethagatša Lentšu
la Gagwe mong. Ga se A feleletša modiro wa Gagwe ohle ge a be
a sa le ka go bodiredi bja Gagwe bja lefaseng kafao bjale O šoma
ka gare le ka monyalwa. O tseba seo, gobane e be e se ya be ya
ba nako go Yena go dira dilo tše di itšego tše A swanetšego go di
dira bjale. Eupša bjale O tla phethagatša ka monyalwa modiro
wo A o tlogeletšego nako ye ya go ikgetha.

Bjale a re emeng boka Joshua le Kalebe. Naga ya rena ya
tshepišo e tla ponagalong bjalo ka ge ya bona e dirile. Bjale
Joshua e ra “Jehofa Mophološi,” gomme o emela moetapele wa
nako ya bofelo yo a tla tlago kerekeng ebile bjalo ka ge Paulo a
tlile bjalo kamoetapele wa setlogo. Kalebe o emela bao ba dulago
le therešo le Joshua. Elelwang, Modimo o thomile Israele bjalo ka
kgarebe ka Lentšu la Gagwe. Eupša ba nyakile se sengwe sa go
fapana. Kereke ya letšatši la mafelelo e dirile bjalo. Hlokomelang
ka mo Modimo a sego a sepediša Israele, goba go mo dumelela
go ya ka go naga ya tshepišo go fihla e bile nako ya go bewa ke
Yena mong. Bjale batho ba ka no ba ba beile kgatelelo go Joshua,
moetapele, le go re, “Naga ke ya rena, a re yeng gomme re e tšee.
Joshua, o feletšwe, o swanetše go be o lahlegetšwe ke thomo ya
gago, ga o ne maatla ale o bego o na le wona. O be a tlwaetše go
kwa go tšwa go Modimo le go tseba thato ya Modimo, le go dira
ka pela. Sengwe se fošagetše ka wena.” Eupša Joshua e be e le
moprofeta morongwa ke Modimo gomme o be a tseba ditshepišo
tša Modimo, kafao o ile a di letela. O ile a letela sephetho sa thwi
go tšwa go Modimo gomme ge nako e etla go sepela, Modimo o
beile boetapele bja go tlala ka diatleng tša Joshua gobane o dutše
le Lentšu. Modimo o be a kgona go tshepa Joshua eupša e sego ba
bangwe. Kafao e tla boeletša ka go letšatši le la bofelo. Bothata
bja go swana, dikgatelelo tša go swana.

Tšeang mohlala wo re o bonago ka go Moshe. Moprofeta
yo maatla yo wa go tlotšwa wa Modimo o bile le tswalo ya go
makatša, o tswetšwe ka nako ya maleba bakeng sa tokollo ya peu
ya Abraham go tšwa Egepeta. Ga se a tsoge a dula ka Egepeta
go ngangišana Lengwalo le bona, le ge e le go gogagogana le
baprista. O ile lešokeng go fihla batho ba be ba le komana go
mo amogela. Modimo o biditše Moshe go ya lešokeng. Go leta e
be e se karolo ya Moshe eupša ka baka la batho ba ba bego ba
se komana go mo amogela. Moshe o naganne batho ba be ba tla
kwešiša eupša ga se ba dira.

Ka gona fao go Eliya yo Lentšu la Morena le tlilego go yena.
Ge a feditše go rera therešo gomme sehlopha sela morago kua
seo e lego pulamadibogo ya sehlopha sa Isebele wa Amerika se
ka se amogele Lentšu, Modimo o mmeditše go tloga tšhemong le
go otla moloko wola bakeng sa go ganamoprofeta le molaetša wo
Modimo a o filego. Modimo o mmiditše go ya lešokeng gomme a
se ke a tšwela ntle ebile le bakeng sa kgoši. Bao ba lekilego go mo

phegelela go dira bjalo, ba ile ba hwa. Eupša Modimo o boletše le
moprofeta wa Gagwe wa go botega ka pono. Go tšwa bokhutong
o tlile gomme a tliša Lentšu morago go Israele.

Morago go tlile Johane Mokolobetši, pulamadibogo ya go
botega ya Kriste, moprofeta yo maatla wa letšatši la gagwe. Ga
se a ya sekolong sa tatagwe, le ge e le sekolong sa Bafarasei — ga
se a ya go kereke ya leina, eupša ntle go ya lešokeng a bileditšwe
kua ke Modimo. Kua o dutše go fihla Morena a mo rometše ntle
ka molaetša, a goelela, “Mesia o kgauswi.”

Bjale a re tšeeng tshebotšo ya Lengwalo mo. A e be e se ka go
matšatši a Moshe yo Modimo a hlatsetšego gore Kora o tsogetše
godimo gomme a ema kgahlanong le moprofeta yola yo maatla?
O phegišane le Moshe le go tleleima gore o be a ne bontši go tšwa
goModimo go etapele batho le gore ba bangwe ba abelane ka gare
kutollo Kgethwa ka mo go dirilego Moshe. O ganne maatlataolo
a Moshe. Bjale batho morago kua, morago ga ge ba kwele Lentšu
la therešo gomme ba tseba gabotse ntlha gore moprofeta wa
therešo o hlatsetšwe ke Modimo, ke re batho bale ba ratile Kora
le dikganetšo tša gagwe. Kora e be e se moprofeta wa Mangwalo
eupša batho ka dinomoro tše dikgolo le baetapele ba bona ba mo
latetše. Ka fao boka baebangedi lehono ka merero ya namane ya
gauta ya bona boka ya Kora. Ba lebega botse go batho bjalo ka ge
Kora a lebegile botse nako yela. Ba ne madi diphatleng tša bona,
oli godimo ga diatla tša bona le dipolo tšamollo godimo ga sefala.
Ba dumelela bareri ba basadi, ba dumelela basadi go ripa moriri
wa bona, go apara diseleka le dišothi, le go tla Lentšu la Modimo
phaphi bakeng sa dithutotumelo le dithutotaelo tša bona beng.
Seo se laetša ke mohuta mang wa peu o lego ka go bona. Eupša
ga se batho bohle ba go hlanogela Moshe le go tlogela Lentšu la
Modimo. Aowa. Bakgethiwa ba dutše le yena. Sa go swana se
direga gape lehono. Bontši bo tlogela Lentšu eupša ba bangwe
ba dula le lona. Eupša elelwang seswantšho sa korong le mefoka.
Mefoka e swanetše go dirwa dingata bakeng sa go tšhungwa.
Dikereke tše tša go latola tumelo di tlengwa kgauswiuswi le
kgauswiuswi mmogo, go ba komana bakeng sa mello ya kahlolo
yaModimo. Eupša korong e ya go kgobelwa goMong.

Bjale ke le nyaka le hlokomela kudu mo le go bona se.
Modimo o tshepišitše gore bofelong bja nako Maleaki 4 e ya go
phethagatšwa. E swanetše go ba ka gore ke Lentšu la Modimo
la go phedišwa ke Moya le le boletšwego ke moprofeta Maleaki.
Jesu o šupeditše go lona. Ke feela pele Kriste a etla lekga la
bobedi. Ka nako ye Jesu a tlago Lengwalo lohle le swanetše go
phethagatšwa. Lebaka la Bantle le tla ba ka go lebaka la kereke
la lona la mafelelo ge motseta yoo wa Maleaki a etla. O tla ba
thwi le Lentšu. O tla tšea Beibele ka moka go tloga Genesi go
fihla Kutollo. O tla thoma ka peu ya sephente le go tšwelapele
go fihla go motseta wa kgogolamooko. Eupša o tla ganwa ke
dikereke tša maina.

O swanetše go ba ka gobane yeo ke histori e ipoeletša
yonamong go tloga go nako ya Ahaba. Histori ya Israele ka
fase ga Ahaba e direga thwi mo ka Amerika moo moprofeta
wa Maleaki a tšwelelago. Bjalo ka Israele e tlogile Egepeta go
rapela ka tokologo, ya kgoromeletša ntle badudi ba setlogo, ya
tsoša setšhaba le baetapele ba bagolo boka Dafida, bjalobjalo,
gomme morago ya bea Ahaba teroneng le Isebele morago ga
gagwe go laola, kafao re dirile selo sa go swana ka Amerika.
Botatemogolo ba rena ba tlogile go tla nageng ye go rapela le go
phela ka tokologo. Ba kgoromeleditše badudi ba setlogo morago
le go tšea go laola naga. Banna ba maatla baka Washington le
Lincoln ba tsošitšwe godimo eupša morago ga lebakana banna
ba bangwe ba mohuta wa fase ba latetše banna ba maswanedi
go fihla ka pejana Ahaba a bewa ka go setulo sa bopresidente le
Isebele ka morago ga gagwe go mo laola. Ke ka nako ye bjalo ka
ye ge motseta wa Maleaki a swanetšego go tla. Ka gona ka go
kgogolamooko go tla tla makgaolakgang a Thaba ya Karamele.
Šetšang se ka tlhokomelo bjale go se bona ka go Lentšu. Johane
e bile pulamadibogo ya Maleaki 3. O bjetše tsheola gomme o
ile a ganwa ke mekgatlo ya letšatši la gagwe. Jesu o tlile le go
ba le makgaolakgang a Thaba ya Phetogelo. Pulamadibogo ya
bobedi ya Kriste o tla bjala bakeng sa kgogolamooko. Jesu o tla
ba makgaolakgang gare ga dikereke tša maina le dithutotumelo,
gobane O tla tla go thekga Lentšu la Gagwe le go tšea monyalwa
wa Gagwe ka tlhatlogong. Makgaolakgang a pele e bile Thaba ya
Karamele; a bobedi ebile Thaba ya Phetogelo, gomme a boraro e
tla ba Thaba ya Sione.

Boitshwaro bja go se tlwaelege bjaMoshe, Eliya, le Johane ba
ikgoga go tšwa bathong go ya ka go bodulathoko bo tlogetše ba
bantši ba gakanegile. Ba be ba sa lemoge gore e be e le ka gobane
melaetša ya bona e be e gannwe. Eupša peu e be e bjetšwe, go
bjala go be go fedile. Kahlolo e be e latela. Ba phethile morero wa
bona bjalo ka leswao go batho, kafao kahlolo e be e latela.

Ke a dumela go ya ka Kutollo 13:16 gore monyalwa o tla
swanela ke go ema go rera ka gore sebata se nyaka leswao ka
seatleng goba phatleng ge tumelelo ya go rera e fiwa. Dikereke
tša maina di tla tšea leswao, goba di gapeletšwe go tlogela go
rera. Nako yeo Kwana e tla tlela monyalwa wa Gagwe le go
ahlola mmalegogwana yo mogolo.

Bjale elelwang gore Moshe o be a tswaletšwe modiro wo o
itšego, eupša o be a ka se kgone go dira modiro woo go fihla a
amogetše dimpho tše di bego di tla mo kgontšha go dira modiro.
O ile a swanela go ya ntle ka leganateng le go leta kua; Modimo
o bile le nako ye e beilwego. Go be go swanetše go ba Farao yo
a itšego teroneng, gomme batho ba be ba swanetše go be ba be
ba llela borotho bja bophelo, pele Modimo a be a ka mo romela
morago. Ye ke therešo bakeng sa letšatši la rena.

Eupša re na le eng ka go letšatši le la rena?Mašabašaba a dira
maswao go fihla re na le moloko wa dinyakaleswao wo o tsebago
gannyane goba e sego selo ka Lentšu, goba mosepelo wa therešo
wa Moya wa Modimo. Ge ba bona madi, oli le mollo ba thabile;
ga go tshwenye ka se se lego ka go Lentšu. Ba tla thekga leswao
e ka ba lefe, le ge ebile e se letee la lengwalo. Eupša Modimo o
re seboditše ka seo. O boletše ka go Mateo 24 gore ka matšatšing
a mafelelo meoya e tla batamela kudu mmogo go fihla e le bona
bakgethiwa ba nnoši ba tla kgonago go e aroganya, gobane ke
bona ba nnoši ba ka se forwego.

O ka kgona go aroganya meoya bjang? E no e fa teko ya
Lentšu. Ge e sa bolele Lentšu leo, ke ya yena yo mobe. Bjalo ka
ge yena yo mobe a forile banyalwa ba babedi ba pele, o tla leka go
fora monyalwa wa letšatši le la mafelelo, ka go leka go mo dira
a itswake yenamong ka dithutotumelo, goba ka go no retologa
pepeneneng go tloga go Lentšu la go ya go leswao e ka ba lefe le
le mo swanelago. Eupša Modimo ga se a tsoge a bea maswao pele
ga Lentšu. Maswao a latela Lentšu, bjalo ka ge Eliya a boditše
mosadi go pakela yena kuku pele, go ya ka Lentšu la Morena.
Ge a dirile ka mo Lentšu le boletšego, leswao la maleba le tlile.
Etla go Lentšu pele gomme morago šetša mohlolo. Peu Lentšu e
maatlafatšwa ke Moya.

Motseta wa go rongwa go tšwa go Modimo a ka kgona
bjang go dumela karolo ya Lentšu le go gana ye nngwe ya
lona? Moprofeta wa therešo wa Modimo ka go letšatši le la
mafelelo o tla bega Lentšu ka moka. Dikereke tša maina di tla
mo hloya. Mantšu a gagwe a ka ba go kgareetša bjalo ka Johane
Mokolobetši yo a ba biditšegomarabe. Eupša bakgethelwapele ba
tla kwa le go ba komana bakeng sa tlhatlogo. Peu ya Bogoši ya
Abraham, ka tumelo ya go swana le ya Abraham e tla swarelela
go Lentšu le yena, gobane ba kgethetšwepele mmogo.

Motseta wa letšatši la mafelelo o tla tšwelela ka nako ya go
bewa ke Modimo. Ke nako ya bofelo bjale bjalo ka ge bohle re
tseba, ka gore Israele e ka go nagalegae. Nako efe kapa efe bjale
o tla tla go ya ka Maleaki. Ge re mmona, o tla be a ikgafetše
go Lentšu. O tla hlatselwa (šupetšwa ntle ka go Lentšu, Kutollo
10:7), gomme Modimo o tla hlatsela bodiredi bja gagwe. O tla
rera therešo bjalo ka ge Eliya a dirile le go ba komana bakeng sa
makgaolakgang a Thaba ya Sione.

Ba bantši ba tla mo kwešišetšathoko gobane ba rutilwe
Lengwalo ka tsela ye e itšego ye ba e tšeago go ba therešo. Ge
a etla kgahlanong le seo, ba ka se dumele. Ebile le bangwe ba
badiredi ba therešo ba tla kwešišetšathokomotseta gobane bontši
kudu bo beditšwe therešo yaModimo ke bafori.

Eupša moprofeta yo o tla tla, gomme bjalo ka ge
pulamadibogo ya go tla ga pele a goeleditše, “Bonang Kwana
ya Modimo, ye e tlošago sebe sa lefase,” ebile le bjalo ntle le

pelaelo o tla goeletša ntle, “Bonang Kwana ya Modimo, e tla
ka letago.” O tla dira se, ka gore ebile bjalo ka ge Johane e bile
motseta wa therešo go mokgethiwa, kafao yena yo motseta wa
mafelelo o bjalo go mokgethiwa le monyalwa motswalwa ke
Lentšu.

KRISTE O RETA KEREKE

Kutollo 2:13, “Ke tseba mediro ya gago, le mo o dulago, ebile
ke mo setulo sa Sathane se lego: gomme o swareletše Leina la Ka
go tiiša, gomme ga se wa gana tumelo ya Ka, ebile le ka matšatši
ao Antipa a bilego mohwelatumelo wa Ka wa go botega, yo a
bolailwegomagareng ga lena, moo Sathane a dulago.”

“Ke tseba mediro ya gago.” A ke mantšu a swanago a
bolelwago go yo mongwe le yo mongwe wa batseta ba šupa
malebana le batho ba Modimo ka go lebaka le lengwe le le
lengwe. Bjalo ka ge a bolelwa gomerara ye mebedi (wa therešo le
wa maaka) a tla tliša thabo le lethabo go dipelo tša sehlopha se
tee, eupša a swanetše go ratha poifo ka go dipelo tša se sengwe.
Ka gobane le ge re phološitšwe ka mogau, ka ntle ga mediro,
phološo ya therešo e tla tšweletša mediro, goba ditiro tše di tla
kgahlago Modimo. І Johane 3:7, “Bana ba bannyane, le se ke la
forwa ke motho: yo a DIRAGO (šomago) toko ke moloki, ebile ka
ge Yena e lemoloki.”Ge temana ye e bolela e ka ba eng ka botlalo,
e ra gore se motho a se DIRAGO ke yena SONA. Jakobo 3:11, “A
mothopo o ka tšweletša lefelong la go swana meetse a mabose
le a go galaka?” Baroma 6:2, “Rena ba re hwilego ka thoko ya
sebe, re ka kgona bjang go phela botelele e ka ba bofe ka go
sona?” Mateo 12:33-35, “E ba go dira mohlare wo mobotse, le
kenywa ya wona ke ye botse; goba gape dira mohlare go senyega,
gomme kenywa ya gagwe e senyegile: ka gore mohlare o tsebja
ka kenywa ya wona. O moloko wa marabe, le ka kgona bjang
lena, le le ba babe, go bolela dilo tše dibotse? ka gore molomo
o bolela go tšwa botlalong bja pelo. Motho wa go loka go tšwa
lehumong le lebotse la pelo o tšweletša dilo tše botse: gomme
motho yo mobe go tšwa lehumong le lebe o tšweletša dilo tše
mpe.” Bjale ge motho a tswetšwe ke Lentšu (“a tswetšwe gape, e
sego ka peu ye e senyegago, eupša ye e sa senyegego, ka Lentšu la
Modimo, le le phelago le go ba gona go ya go ile,” І Petro 1:23), o
tla tšweletša Lentšu. Kenywa goba mediro ya bophelo bja gagwe
e tla ba setšweletšwa sa mohuta wa peu goba bophelo bjo bo lego
ka go yena. Mediro ya gagwe, ka gona e tla ba ya Lengwalo. Oo,
a kahlolo therešo ye e yago go ba yona kgahlanong le Lebaka la
Peregamo. Fao go eme Yena Moselekanywe, gomme ka seatleng
sa Gagwe tšhoša ye bogale ka magalemabedi, Lentšu la Modimo.
Gomme Lentšu leo le tla re ahlola ka go letšatši la mafelelo.
Gabotse Lentšu ebile le a ahlola bjale, ka gore ke mohlathi wa
dikgopolo lemaikemišetšo a pelo. Le ripa go aroganya senama go



172 TLHAROLLO YA MABAKA A ŠUPAGO A KEREKE

tšwa go semoya. Le re dira diepistola tše di phelago di balwago
le go tsebja ke batho bohle go letago laModimo.

“Ke tseba mediro ya gago.” Ge motho a boifa gore a ka no
se kgahle Modimo, gona a a phethagatše Lentšu. Ge Motho a
makala ge e ba o tla kwamantšu ao, “O dirile gabotse, mohlanka
yo botse le go botega,” a a phethagatše Lentšu la Modimo ka
bophelong bja gagwe, gomme ka netefaletšo o tla kwa mantšu
ao a tumišo. Lentšu la therešo e be e le selekanyo nako yeo; ke
selekanyo bjale. Ga go selekanyi se sengwe; ga go lenti la boima
le lengwe. Bjalo ka ge lefase le eya go ahlolwa ke yo motee Kriste
Jesu, ebile le bjalo le ya go ahlolwa ke Lentšu. Ge motho a nyaka
go tseba ka mo a atlegago, a a dira ka mo Jakobo a šišintšego:
“Lebelela ka go seipone sa Lentšu laModimo.”

“Ke tseba mediro ya gago.” Ge A be a eme kua ka Lentšu, a
hlahloba maphelo a bona go ya polane ye A ba beetšego yona,
O swanetše go be a be a kgahlegile ka kelo botse, ka gore bona,
boka ba bangwe ba ba ilego pele pele, ba be ba kgotleletše tlaišo
ya go hloka toka gomme ba be ba sa kgomaretše go Morena ka
lethabo. Le ge go be go le bothata ka dinako go direla Morena,
efela ba Mo diretše le go Mo rapela ka Moya le ka therešo. Eupša
ka morara wa maaka go be go se bjalo. Mmalo, ba be ba hladile
bophelo bjo bo bego bo agilwe godimo ga Lentšu gomme ba be
bjale ba eya kgolekgole le kgolekgole go tloga go tšwa go therešo.
Ditiro tša bona di be di bea bohlatse go mabotebo ao ba bego ba
nweletšego.

WENA O SWARELETŠE GO TIIŠA GO LEINA LA KA

“Re tla ya go mang? Wena o nnoši o ne mantšu a bophelo bjo
bosafelego!” Ba swareletše go tiiša nako yeo; ba be ba swareletše
go tiiša bjale, eupša e sego ka letšhogolegolo la mahlomola
bjalo ka banna ba ba phelago ntle maphelo a boopa. Ba be ba
swareletše go tiiša ka maatleng a Gagwe, ka netefaletšo ya Moya
gore ba be ba le batee ka go Yena. Sa bona e be e le tsebo ya
nnete ya dibe tše di lebaletšwego gomme ba be ba rwele leina la
“Mokriste” ka bopaki go lona. Ba tsebile le go rata Leina lela
le bego le le ka godimo ga leina le lengwe le le lengwe. Matolo a
bona a kobamile go Leina lela. Maleme a bona a ipoletše go lona.
Eng kapa eng ba e dirilego, ba e dirile yohle Leineng la Morena
Jesu. Ba biditše Leina lela gomme ba tlogela bobe, gomme ka go
tšea boemo bja bona bjale ba be ba itokišeditše go hwela Leina
lela, ba netefaleditšwe tsogo ye kaonekaone.

Tšea Leina la Jesu le wena,
Ngwana wa bohloko le madimabe;
Le tla go fa thabo le khomotšo,
Gona le tšee kae kapa kae o yago.
Leina le bohlokwa, O bose bjang!
Kholofelo ya lefase le thabo ya legodimo.

Ka go ngwagakgolo wa bobedi mantšu a le “Tate, Morwa le
Moya wo Mokgethwa” a be a šetše a boletše ntle “Thirinithi”
go ba bantši, gomme kgopolo ya go feta botee ya Bomodimo ba
bararo e be e šetše e le thuto ka go kereke ya maaka. E be e ka
se be botelele go fihla Leina le tlošitšwe, bjalo ka ge ka nnete
e be e le ka go lebaka le, gomme legatong la lona dithaetlele
tša MODIMO YO MOTEE WO MOGOLO di tla dirwa kemedi ya
LEINA, Morena Jesu Kriste. Mola ba bantši ba tlogetše tumelo
le go amogela thirinithi le go kolobetša ba šomiša dithaetlele tša
Bomodimohlogo, Mohlape wo Monnyane o be o sa no kolobetša
Leineng la JesuKriste gomme kafao o swareletše go therešo.

Ka bontši bjalo bo hlompholla Modimo, ba Mo retollela ka
go badimo ba bararo, le go fetolela Leina la Gagwe la mogau go
dithaetlele, o tla makala ge ebe maswao le dimaka tše di bego
di fegeletša Leina le legolo bjalo di be di sa tlo fele di etela
magareng ga batho. Ka nnete maswao ao a be a bonagatšwa ka
maatla le ka go makatša, le ge nnete e sego ka go morara wa
maaka. Banna boka Martin ba be ba šomišwa gagolo gomme
Modimo a ba beela bohlatse bobedi ka maswao le dimaka le
dimpho tša Moya wo Mokgethwa. Leina lela le be le sa huetše
bjalo ka ge ka mehla le be lele gomme le tla dula le le moo
bakgethwa baMo hlomphago ka Lentšu le tumelo.

WENA GA SE WA LATOLA TUMELO YA KA

Ka go Ditiro 3:16 ge Petro a botšišitšwe ka fao mohlolo wo
maatla o diregilego godimo ga wa segole mo goMojako wo Botse,
o o hlalošitše ka mokgwa wo, “Gomme la Gagwe (Jesu) Leina
ka tumelo ka go la Gagwe (Jesu) Leina Leina e dirile monna yo
(segole sa nako ya go feta) go tia, ee tumelelo ka (go tšwa) go Yena
(Jesu) e mo file (monna) go felela ga go phethagala ka bogoneng
bja lena bohle.” Le a bona, šeo yona. La Jesu Leina, le Tumelo
ya Jesu e tlišitše mohlolo. Petro ga se a tleleima gore e be e le
tumelo ya motho ya gagwe mong gape go feta a tleleimile gore
e be e le leina la gagwe mong. O boletše gore la Jesu Leina le
šomišitšwe ka tumelo ye e tšwago go Jesu e dirile modiro wo
mogolo woo. Tumelo ye ke ye Morena a bego a bolela ka yona
ka go Kutollo 2:13. E be e le tumelo ya GAGWE. E be e se
tumelo KA GO Yena. Eupša e be e le ya GAGWE MONG tumelo
ye A e filego badumedi. Baroma 12:3, “Go ya ka mo Modimo
e a šomilego go motho yo mongwe le yo mongwe” (go ya ka
temana ya 1 banna ke BAENA) “kelo ya tumelo.” Baefeso 2:8,
“Le phološitšwe ka mogau ka tumelo; gomme yeo (Tumelo) e
sego ya lenabeng: ke mpho ya Modimo.” Gomme gape e bolela
ka go Jakobo 2:1, “Baena ba ka,” (hlokomelang o, gape, e bolela
go BAENA), “le se be le tumelo YA (e sego ka go) Morena wa rena
Jesu Kriste ka tlhompho ya batho.”

Ka go Lebaka le la Peregamo moo batho ba bego ba
mothofatša phološo, ba retologile go tloga go therešo gore

“Phološo ke ya Morena,” — ba kgafetše ka thoko thuto ya kgetho
gomme ba butše go phatlalala mojako wa kereke le kopanelo ya
bona go mang kapa mang le bohle ba ba tšoenago molawana
wa bogare wa bona (go sa tshwenye ka Lentšu), ka go lebaka
le la nyenyefatšo ya ka pela, go be go sa ne ba sego nene ba bego
ba ne tekanyetšo ya tumelo yeo ya Morena wa rena Jesu Kriste,
gomme e sego feela go šomiša tumelo yeo ka go ditiro tša maatla
eupša ba emelane le bao ba bego ba leka go bolela gore ba be
ba phološitšwe bonolo ka mabaka a go tšoena kereke. Ba tsebile
gore ga go motho a bego a ka kgona ka therešo go dumela go
ya ka go bophelo bjo bosafelego le toko ya Modimo ka ntle ga
tekanyetšo ya tumelo yaMorena Jesu, Yenamong. Bjalo ka kereke
ya lehono e tletše ka badumedi ba monagano ba ba amogelago
tswalo ya kgarebe, madi a a tšhologilego, go ya kerekeng le go ja
selalelo, gomme ba se ba tswalwagape le gatee, ebile le bjalo e
be e le bothata bja go swana ka go lebaka lela la boraro. Tumelo
ya motho e be e se ya lekanela nako yeo gomme ga se ya lekanela
bjale. Go tšea yona tumelo ya Morwa wa Modimo go rothela ka
go pelo ya motho gore a kgone go amogela Morena wa letago ka
go tempele ye e sa dirwago ka diatla.

Ye e be e le tumelo ya go phela. “Ke phela ka tumelo ya
Morwa wa Modimo.” Paulo ga se a re o be a phela ka tumelo KA
GOMorwawaModimo. E be e le tumelo yaMorwawaModimo ye
emo filego bophelo le gommoloka a phela phenyo yaBokriste.

Aowa, ga se ba latola gore tumelo e be e le kagodimogatlhago
go tloga mathomong go fihla mafelelong. Ba bolokile therešo ya
Leina la Gagwe le Tumelo ya Gagwe e phela gomme ba ile ba
šegofatšwa keMorena le go sengwa ba goMo swanela.

ANTIPA MOHWELATUMELO WA KA WA POTEGO

Ga go ne rekoto ka go Lentšu goba ka go histori ya bodumedi
e ka ba efe mabapi le ngwanešu yo. Eupša ka nnete ga go hlokege
go ba. Go feta go lekanela gore o tsebetšwepele le go tsebja ke
Morena. Go feta go lekanela go bona potego ya gagwe goMorena
e ngwadilwe ka go Lentšu la go phela. O be a le Mokriste. O
bile le Leina la Jesu. O bile le tumelo ya Morena wa rena Jesu
Kriste gomme o be a le magareng ga bao ba phetšego ka yona.
O arabetše go mantšu a Jakobo, “Le se be le tumelo ya Morena
wa rena Jesu Kriste ka tlhompho ya batho.” Ka go tlala Moya
wo Mokgethwa le tumelo bjalo ka ge Stefano a be a le, o be
a sa hlomphe motho, o be sa boife motho; gomme ge lehu le
ahlolelwa bohle ba bego ba tla tšea Leina leo le go sepela ka go
tumelo ya Jesu Kriste o tšere go ema ga gagwe le bao ba bego ba
ka se boele morago. Ee, o hwile, eupša boka Abele, o hweditše
bohlatse go tšwa go Modimo (leina la gagwe le ngwadilwe ka
Lentšung), gomme le ge a hwile, segalontšu sa gagwe se sa bolela
ka matlakaleng a Rekoto Kgethwa ya Modimo. Mohwelatumelo

yo mongwe wa go botega o ile a rwalelwa khutšong ya gagwe.
Eupša Sathane ga se a fenya nako yeo, ebile bjalo ka ge a se
a fenya ge a bolaile Mokgoma wa Khutšo, gobane bjalo ka ge
Sathane a ile a amogwaka kgangmo sefapanong, ebile go le bjalo
le bjale madi a Antipa a tla goeletša ntle go makgolo go fetiša ba
ba tla tšeago difapano tša bona le goMo latela.

MOO GO LEGO SETULO SA SATHANE

Lebaka leo yeo e le karolo ya theto ya Moya ke ka gobane
masole a bogale a a sefapano a be a fenya Sathane thwi ka
bogareng bja kamora ya terone ya gagwe mong. Ba be ba thopa
ntwa ka Leina le Tumelo ya Jesu thwi ka kampeng ya baetapele
ba leswiswi. A tshwao ye tonagadi. Boka banna ba maatla ba
Dafida ba ba go šwahlela kampa ya lenaba go tlišetša Dafida
meetse a go timola lenyora, kafao ditšitširipa tše tša tumelo di
šwahletše sekgao sa sebosethata sa Sathane sa lefase, gomme ka
go rera le go tutuetša ba tlišitše meetse a phološo go bao ba bego
ba phela ka fase ga morithi wa lehu.

Bjale bontši ka mo mantšu a malebana le terone le sekgao sa
Sathane a lego karolo ya tumišo ya Modimo go bakgethiwa ba
Gagwe, gabotse a beakanya sefala bakeng sa go latola bobe bjo
bo thopilego bogolwane ka kerekeng.

PEREGAMO: Terone le Lefelo la Bodulo la Sathane. Go ba
bantši, dikafoko tše e bile feela diswantšho go ka re nako yeo
therešo ya histori e rwele seo ntle. Eupša ka nnete ke a kgonthe
gomme histori e hlatsela seo. Peregamo ka nnete e be e le terone
le lefelo la bodulo la Sathane. E diregile kamokgwawo:

Peregamo setlogong e be e se lefelo mo Sathane (ge go etla
go merero ya batho) a bego a dula. Babilonia ka kgonthe le ka
diswantšho be e le motsemošate. E bile ka toropongkgolo ya
Babilonia mo borapedi bja Sathane bo hlolegilego. Genesi 10:8-
10, “Gomme Kuše a tswala Nimirode: a thoma go ba yo maatla
lefaseng. O be a le motsomi yo maatla pele ga Morena.” “Gomme
mathomo a mmušo wa gagwe e bile Babele, le Ereke, le Akadi, le
Kaline, ka nageng ya Sineara.” Genesi 11:1-9, “Gomme lefase
ka moka le be le na le leleme le tee, le polelo e tee. Gomme
gwa tla go phethega, ge ba falala go tšwa bohlabela, gore ba
hweditše molala ka nageng ya Sineara; gomme ba dula moo.
Gomme ba boledišana seng sa bona, Eyang go, a re direng ditena,
le go di fiša go tsenelela. Gomme ba bile le setena go ba letlapa,
gomme motimmu ya ba leraga la bona. Gomme ba rile, Eyang
go, a re ikageleng toropokgolo le tora, yeo ntlhora ya yona e
tla fihlago legodimo; gomme a re itireleng leina, gore re se ke
ra phatlalala godimo ga sefahlego sa lefase ka moka. Gomme
Morena a theogela fase go bona toropokgolo le tora, ye bana ba
batho ba e agilego. GommeMorena a re, Bonang, batho ke batee,
gomme bohle ba na le leleme le tee; gomme se ba thoma go se

dira: gomme bjale ga go se se tla ba palelago, se ba akanyago go
se dira. Eyang go, a re yeng fase, gomme kua re raranye leleme la
bona, gore ba se hlwe ba kwešiša mmolelo wa bona seng. Kafao
Morena a ba phatlalatša ka bopepetla go tloga fao godimo ga
sefahlego sa lefase lohle: gomme ba tlogetše go aga toropokgolo.
Ka gona leina la yona le bitšwa Babele; gobane Morena moo o
rarantše leleme la lefase lohle: gomme go tloga moo Morena a ba
phatlalatša ka bopepetla godimo ga sefahlego sa lefase lohle.”

Babele ke leina la setlogo la Babilonia. Le ra tlhakahlakano.
Ka nnete e thomilwe ke Kuše, morwa wa Hama, eupša e tlišitšwe
go mmušo wa maatla le bobotse ka fase ga morwa wa gagwe,
Nimirode, motsomi yo maatla. Nimirode, go ya ka bohlatse bja
Genesi lesometee gape le go ya ka histori ya bodumedi, o ile ntle
go phethagatša dilo tše tharo. O be a nyaka go aga setšhaba sa
go tia, seo o se dirile. O be a nyaka go gaša bodumedi bja gagwe
mong, seo o se dirile. O be a nyaka go itirela leina yenamong,
seo gape o se phethagaditše. Diphethagatšo tša gagwe e bile
tše kgolo kudu go fihla mmušo wa Babilonia o bitšwa hlogo ya
gauta magareng ga mebušo yohle ya lefase. Gore bodumedi bja
gagwe bo hweditše go ba bja pele bo netefatšwa ke ntlha ya
gore Lengwalo le bo tsebagatša le Sathane ka go felela ka go
Jesaya tema ya 14 le ka go Kutollo ditema tša 17-18. Gomme
ka histori re ka kgona go netefatša gore bo šwahletše lefase ka
moka gomme ke motheo wa tshepedišo ye nngwe le ye nngwe ya
go direla medingwana, le kgwekgwe ya nonwane, le ge maina a
medimo a fapana ka dikarolo tša go fapana tša naga go ya ka
leleme la batho. Gore o itiretše leina yenamong gomme balatedi
ba gagwe e ya ntle le polelo, ka gore ge feela lebaka le la bjale le
eya (go fihla Jesu a ikutolla Yenamong go baena ba Gagwe) o tla
rapelwa le go hlomphiwa, le ge e le ka fase ga leina la go fapana
go tloga go Nimirode, le ka tempeleng ya go fapana gannyane go
tšwa go ye setlogong a bego a dirilwe ka go yona.

Bjalo ka ge Beibele e sa šome ka dihistori tša ditšhaba tše
dingwe ka botlalo, go tla ba bohlokwa go puruputša direkoto
tša bodumedi tša bogologolo go hwetša karabo ya rena gore
Peregamo e tlile bjang go ba setulo sa bodumedi bja Sathane
bja Babilonia. Methopo ye megolo ya tshedimošo e tla ba ka
go direkoto tša setšo sa Baegepeta le Bagerika. Lebaka la se
ke gore Egepeta e amogetše saense le mmetse wa gagwe go
tšwa go Bakalatia gomme morago Gerika e di amogetše go tšwa
Egepeta. Bjale ka ge baprista ba be ba ikarabela ka go ruta
disaense tše, gomme ka ge disaense tše di be di šomišwa bjalo
ka karolo ya bodumedi, re šetše re tseba senotlelo sa ka mo
bodumedi bja Babilonia bo hweditšego maatla ka go dinaga
tše pedi tše. Gape ke therešo gore ge setšhaba se kgonne go
fenya setšhaba se sengwe, ka nako ya maleba bodumedi bja
mofenyi e ba bodumedi bja mofenywa. Go tsebega gabotse gore
Bagerika ba bile le lona leswao la go swana la Zodiac bjalo ka

ge Mababilonia ba dirile; gomme go hweditšwe ka go direkoto
tša bogologolo tša Baegepeta gore Baegepeta ba file Bagerika
tsebo ya bona ya go rapela badimo ba bantši. Kafao diphiri tša
Babilonia di phatlaletše go tloga setšhabeng go ya setšhabeng
go fihla se tšwelela ka Roma, ka China, ka India ebile bobedi ka
Amerika Leboa le Borwa re hwetša wona motheo wa go swana
wa borapedi.

Dihistori tša bogologolo di dumelelana le Beibele gore
Bodumedi bjo bja Babilonia ka nnetennete e be e se bodumedi
bja setlogo bja batho ba lefase. E bile bja pele go hlehlela kgole
go tloga go tumelo ya setlogo; eupša ka bobjona e be e se bja
setlogo. Borahistori bjalo ka Wilkinson le Mallett ba netefaditše
ka go kgotsofatša go tšwa go ditokomane tša bogologolo gore
mo nakong ye nngwe batho bohle ba lefase ba be ba dumela
ka go MODIMO YO MOTEE, wa godimodimo, wa gosafelego,
mosebonagale, Yoo ka Lentšu la molomo wa Gagwe o boletše
dilo tšohle go ba gona, le gore ka go semelo sa Gagwe O be a
le wa lerato le go loka le toko. Eupša bjalo ka ge Sathane ka
mehla a senya eng kapa eng a ka kgonago, re mo hwetša a senya
menagano le dipelo tša batho gore ba gane therešo. Bjalo ka ge
ka mehla a lekile go amogela borapedi mo o ka rego o be a le
Modimo gomme e sego mohlanka le tlholo ya Modimo, o gogetše
borapedi kgole go tloga go Modimo go fihla bofelong mo e lego
gore a ka bo gogela ka go yenamong gomme a phagamišwa bjalo.
Ka nnete o phethagaditše tlhologelo ya gagwe go phatlalatša
bodumedi bja gagwe go kgabaganya ntle lefase ka moka. Se se
netefatšwa ke Modimo ka go Puku ya Baroma, “Ge ba tsebile
Modimo, ga se ba Mo tagafatša bjalo ka Modimo, go fihla ba
eba lefeela ka dikakanyong tša bona, gomme ka leswiswi la pelo
ba amogeše bodumedi bja go senyega, go fihla ebile ba rapela
dibopša gomme e sego Mohlodi.” Elelwang, Sathane e be e le
sebopiwa sa Modimo (Morwa wa Moso). Kafao re hwetša gore
moo therešo e kilego ya phatlalatšwamagareng ga batho, gomme
bohle ba swarelela go therešo e tee yeo, moo moragorago go
tlile letšatši moo sehlopha se segolo se retologilego go tloga go
Modimo le go phatlalatša sebopego sa borapedi bja diabolo go
dikologa lefase. Histori e e hlatsa ntle gore ba leloko la Seme ba
ba emego le therešo ya go se fetoge ba be ba le ka go kganetšo
ya go tia go bao ba Hama ba ba retologetšego kgole go tloga go
therešo go ya go maaka a diabolo. Ga go nako ya go tsena ka
poledišanong ya se; e nno tsebišwa go lena gore le tle le bone go
be go le mabodumedi a mabadi gomme a mabedi feela, gomme
bjo bobe e bile bja lefase ka bopepetla.

Borapedi bjo modimo o tee bo fetogile borapedi bja medimo
ye mentši ka Babelonia. Maaka a diabolo le diphiri tša diabolo
di tsogetše godimo kgahlanong le therešo ya Modimo le diphiri
tša Modimo ka toropongkgolo yeo. Sathane ka kgonthe o bile
modimo wa lefase le go amogela borapedi go tšwa go bao a ba

radiilego, le go ba dira go dumela gore ka therešo o be a le
Morena.

Bodumedi bja go rapela badimo ba ba bantši bja lenaba
bo thomile ka thuto ya bothirinithi. E be e le moragorago kua
ka bogologolo gore kgopolo ya “Modimo o tee ka go batho
ba bararo” e ile ya tla go phela. Go makatša bjang gore
baithutamodimo ba rena ba sebjalebjale ga se ba lemoga se;
eupša ka bohlatse bjalo ka ge ba forilwe ke Sathane bjalo ka
dipulamadibogo tša bona di bile, ba sa dumela ka go batho ba
bararo ka go Bomodimohlogo. Anke re no laetšwa lefelo le tee
ka Lengwalong moo go lego maatlataolo bakeng sa thuto yeo.
A ga go makatše gore ge lešika la Hama le ile ka tsela ya bona
ya borepadi bja Sathane bjo bo amago kgopolo ya motheo ya
badimo ba bararo gore ga go mohlala wo motee wa lešika la
Seme le dumela selo se sebjalo goba ba na le tirelo ya borapedi
ye e amago ebile mohuta wa yona?Ga go makatše gore Bahebere
ba dumetše, “Kwaa, O Israele, Morena Modimo wa gago ke
Modimo yo MOTEE,” ge eba go be go le batho ba bararo ka go
Bomodimohlogo? Abraham, lešika la Seme, ka go Genesi 18, o
boneModimo yoMOTEE feela le barongwa ba babedi.

Bjale thirinithi ye e hlagišitšwe bjang? E hlagišitšwe ka
khutlotharo ya go lekana ebile bjalo ka ge e hlagišwa ka Roma
lehono. Go makatša, Bahebere ga se ba ke ba ba le mogopolo
wo mobjalo. Bjale ke mang a rerešago? A ke Bahebere goba
Bababilonia? Ka Asia kgopolo ya borapedi bja badimo ba bantši
bja badimo ba barao ka go yo motee o tlile ntle ka seswantšho sa
dihlogo tše tharo godimo ga mmele o motee. O hlagišwa bjalo ka
mahlale a mararo. Ka India, ba hweditše ka dipelong tša bona
go mo hlagiša bjalo ka modimo yo motee ka dibopego tše tharo.
Bjale yeo ka kgonthe ke thutamodimo ye botse ya letšatši la
sebjalebjale. Ka Japane go ne Bhuddha yo mogolo ka dihlogo
tše tharo boka yo motee re mo hlalošitšego pele. Eupša ya go
utolla kudukudu go tšona tšohle ke ye e beago pele kgopolo
ya bothirinithi bja Modimo ka go sebopego sa boraro: 1. Hlogo
ya mokgalabje e swantšhago Modimo Tate. 2. Ntikodiko yeo ka
diphiri e bego e swantšha “Peu” yeo ka lemanoga e rago Morwa.
3. Diphego le mosela wa nonyana (leeba). Mo e be be le thuto
ya Tate, Morwa le Moya wo Mokgethwa, batho ba bararo ka go
Bomodimohlogo, thirinithi ya go fapana. O ka kgona go bona
selo sa go swana ka Roma. Bjale a ke botšiše gatee gape, a
ga go makatše gore diabolo le barapedi ba gagwe gabotse ba
bile le therešo go fetiša e utollotšwe ka go feta tate wa tumelo,
(Abraham) le lešika la gagwe? A ga go makatše gore barapedi ba
Sathane, ba tsebile kudu ka Modimo go feta bana ba Modimo?
Bjale seo ke se baithutamodimo ba sebjalebjale ba lekago go re
botša ge ba bolela ka thirinithi. Bjale e nong go elelwa selo setee
se go tloga bjale go ya pele: direkoto tše ke dintlha gomme ye ke
ntlha — Sathane ke ramaaka le tatago maaka, gomme neng kapa

neng ge a etla ka seetša e ka ba sefe e sa ba maaka. Ke mmolai.
Gomme thuto ya gagwe ya thirinithi e fedišitše mašabašaba
gomme e tla fediša go fihla Jesu a etla.

Go ya ka histori ga se gwa tšea botelele go phetogo go dirwa
ka go kgopolo ye ya Tate le Morwa le Moya wo Mokgethwa.
Sathane o ba tšere kgato ka nako go tloga go therešo. Kgopolo
ya go gola ya Modimo bjale e be e le: 1. Tate wa gosagelego. 2.
Moya wa Modimo o apere nama ka go mme wa MOTHO. (A seo
se go dira o nagane?) 3. Morwa Mokgethwa, kenywa ya go apara
nama gola, (Peu ya mosadi).

Eupša diabolo ga se a kgotsofala. Ga se a be a tšo fihlelela
borapedi bja gagwemong, ka ntle le tsela ye e sego ya go lebanya.
Kafao o tšeela batho kgole go tloga go therešo. Ka diphiri tša
gagwe o utolla go batho gore ka ge tate Modimo yo mogolo wa
go se bonale a sa ikamanye yenamong ka go merero ya batho,
eupša a dutše a ba homoletše, ka gona go latela gore gabotse a
ka no rapelwa ka setu. Gabotse go ra go mo hlokomologa kudu
ka mo go kgonegago, ge e se ka go felela. Thuto ye e phatlaletše
go rarela lefase le yona, gomme thwi lehono ka India o kgona go
bona ditempele tšela go mohlodi yo mogolo, modimo wa setu, ga
di nene kudu ka palo.

Ka ge go be go se bohlokwa go rapela tatemohlodi, go bile
feela ka tlhago gore borapedi bo retologela go “Mme le Ngwana”
bjalo ka dilo tša go tlotlwa. Ka Egepeta go be go le tlhakano ya
go swana ya mme le morwa e bitšwa Isise le Osirise. Ka India e
be e le Isi le Iswara. (Šetšang ebile le go swana ga maina.) Ka
Asia e be ele Cybele le Deoius. Ka Roma le ka Gerike e no latela.
Le ka China. Gabotse, eleletša go makala ga baromiwa bangwe
ba Katoliki ya Roma ge ba tsena China gomme kua ba hwetša
Madonna le Ngwana ka mahlasedi a seetša a a tšwelelago go
tšwa hlogong ya lesea. Seswantšho se ka be gabotse se neelanwe
bakeng sa se se lego ka Vatican ka ntle ga phapano ya dibopego
tše di itšego tša sefahlego.

Bjale go re swanela go hwetša mme le ngwana wa setlogo.
Modimogadimmewa setlogo wa Babilonia e be e le Semiramis yo
a bego a bitšwa Rhea ka go dinaga tša bohlabela. Ka matsogong
a gagwe o be a ne morwa, yo le ge e be e le lesea, o be a
hlalošwa go ba yo motelelele, wa go tia, yo mobotse gagolo a
gwaletša basadi. Ka go Hesekiele 8:14 o be a bitšwa Thamusi.
Magareng ga bangwadi ba maemo o be a bitšwa Bakhase. Go
Mababilonia o be a bitšwa Ninase. Se se hlotšego ntlha ya gore
o emelwa bjalo ka lesea ka matsogong gomme efela o hlalošwa
bjalo ka monna yo mogolo le maatla ke gore o be a tsebja bjalo
ka “Morwa Mogatša.” Ye nngwe ya dithaetlele tša gagwe e be ele
“Monnamogatša wa Mme”, gomme ka India mo a bego a tsebja
bjalo ka Iswara le Isi, yena (monnamogatša) o emelwa bjalo ka
leseamo sefegeng samosadimogatša wa gagwemong.

Gore Ninase yo ke Nimirode wa Beibele re kgona go tiišetša
ka go bapetša histori le bohlatse bja Genesi. Pompeius o rile,
“Ninase, kgoši ya Assiria, o fetotše ditsela tša magareng tša
bogologolo tša bophelo ka tlhologelo ya phenyo. YENA KE WA
MATHOMOYOAHLAKIŠITŠEGONTWAKGAHLANONGLE
BAAGIŠANI BA GAGWE. O fentše ditšhaba tšohle go tloga
Assiria go fihla Lybia bjalo ka ge banna ba ba be ba sa tsebe
meragelo ya ntwa.” Diodorus o re, “Ninase e be e le mogologolo
kudu wa dikgoši tša Assiria di boletšwego ka go histori. Gobeng
le semelo sa ntwadumela o ile a hlahla masogana a mantši go
tsenelela ka meragelo ya ntwa. O tlišitše Babilonia ka tlase ga
gagwe mola go se gwa be gwa ba toropokgolo ka Babilonia.” Ka
gona re bona Ninase yo a thomile go ba yo mogolo ka Babelonia,
o agile Babele a thopa Assiria, a ba kgoši ya yona, gomme a
tšwelapele go metša mafelo a mangwe a magolo moo batho
ba bego ba hloka tsebo ya ntwa gomme ba phela ka tsela ya
magareng bjalo ka ge go bolela Pompeius. Bjale ka go Genesi
10, go bolela ka mmušo wa Nimirode e re, “Gomme mathomo
a mmušo wa gagwe e bile Babele, le Ereka, le Akadi, le Kaline
ka nageng ya Sineara. Go tšwa nageng yeo go tlogile Asure,
gomme a aga Ninife, le…Kalaga,” bjalobjalo. Eupša bafetoledi
ba dirile phošo go fetoleng Asure bjalo ka leina ka gobane ke
lediri, gomme ka Sekalatia le ra “go tiiša.”Kafao keNimirode, yo
ka go dirweng go tia (o hlomile mmušowa gagwe ka go aga sešole
sa mathomo sa lefase se a bego a se katiša ka go terela le ka go
tsoma ga go tsenelela) o ile ka ntle ga Sineara ka sešole sa gagwe
sa go tia gomme a gatelela ditšhaba le go aga ditoroporkgolo tše
bjalo ka Ninife, yeo e rereletšwego ka yena, ka gona le lehono
karolokgolo yamarope a toropokgolo yeo a bitšwaNimroud!

Bjalo ka ge re hweditše gore Ninase e be ele mang, bjale
go bohlokwa go hwetša tatagwe e be e le mang. Go ya ka
histori e be le Bele, mothomi wa Babilonia. (Bjale go swanetše
go hlokomelwe fa gore Bele o e thomile ka go mogopolo wa gore
o thomile mosepelo wo ka moka, eupša e bile morwa, Ninase,
yo a e hlomilego gomme o bile kgoši ya mathomo, bjalobjalo.)
Eupša go ya ka Lengwalo, tatago Nimirode ke Kuše: “Gomme
Kuše o tswetše Nimirode.” Ga se feela gore se se bjalo eupša re
hwetša gore Hama o tswetše Kuše. Bjale, ka setšo sa Baegepeta
Bele o be a bitšwa Hermese, gomme Hermese e ra, “MORWAWA
HAMA.” Go ya ka histori Hermese e be le moprofeta yo mogolo
wa bodiredi bja medingwana. O be a le mohlatholli wa badimo.
Leina le lengwe a bego a bitšwa ka lona e be e leMerekurio. (Bala
Ditiro 14:11-12.)

Hyginus o bolela se ka modimo yoo a bego a tsebja go
fapana bjalo ka Bele, Hermese, Merekurio, bjalobjalo, “Lebaka
la mengwaga ye mentši batho ba phetše ka tlase ga mmušo wa
Jofe (e sego JofewaRoma, eupša JehofawaBahebere yo e legowa
matšatšikgwedi pele ga histori ya Roma) ntle le ditoropokgolo

le ntle le melao, gomme bohle ba bolela leleme le tee. Eupša
morago ga fao Merekurio (Bele, Kuše) o hlathollotše dipolelo
tša batho (mola mohlatholli a bitšwa Hermenetese) motho wa
go swana o phatlaladitše ditšhaba. Morago go se kwane gwa
thoma.” Go bonwe go tšwa go se gore Bele goba Kuše, tatago
Nimirode, setlogong e be e le moetapele wa ntikodiko yo a
etilegopele batho go tloga goModimowa therešo le go hlohleletša
batho bjalo ka “mohlatholli wa badimo” go tšea sebopego se
sengwe sa bodumedi. O ba hlohleleditše go ya pele ka tora
yeo gabotse morwagwe a e agilego. Tlhohleletšo ye ke yona e
tlišitšego kgakanego le karogano ya batho, kafao gore o bile
bobedi, “mohlatholli le mogakantšhi.”

Kuše, ka gona, e bile tate wa tshepedišo ya bodiredi bja
medimo ye mentši gomme ge batho ba dimofatšwa ke batho,
yena ka nnete, o bile tate wa badimo. Bjale Kuše o be a bitšwa
Bele. Gomme Bele ka go nonwane ya Roma e be e le Janus. O
swantšhwa ka go ba le difahlego tše pedi gomme o be a rwala
tlelapo yeo ka yona a bego a beletiša le go “šwalalanya” batho.
Ovid o ngwadile gore Janus o boletše malebana le yenamong,
“bagologolo ba be ba mpitša Tlhakahlakano.” Kafao re hwetša
gore Kuše wa Beibele, lerabela la setlogo kgahlanong le bodiredi
bja modimo yo motee o be a bitšwa Bele, Belus, Hermese, Janus,
bjalobjalo, magareng ga batho ba bogologolo. O bonagetše a be a
tliša dikutollo le ditlhathollo go tšwa go badimo go ya go batho.
Ka go dira bjalo o hlotše bogale bja Modimo go šwalalanya
batho, go tliša karogano le tlhakahlakano.

Bjale go fihla ntlheng ye re bone mo bodiredi bja badimo ba
bantši goba borapedi bja badimo ba bantši bo tšwago. Eupša
a le lemogile gore gape re hweditše go bolelwa ga monna yo a
bitšwago Kuše yo a filwego thaetlele ya “tatago badimo”? A le
lemogile mo kgwekgwe ya kgale ya dinonwane tša bogologolo,
gore badimo ba itsebagatša bonabeng le batho? Moo ke mo
borapedi bja bokhukhu bo tšwago gona. Kafao re ka no hlahloba
histori go hwetša ntle ka borapedi bja bokhukhu. Gabotse, go
tlišitšwe ntle gore Kuše o tsebišitše borapedi bja badimo bja
tate, morwa le moya. Badimo ba bararo ba bego ba lekana bohle.
Eupša o tsebile ka peu ya mosadi e bego e etla, kafao go ile gwa
swanela go ba mosadi le peu ya gagwe go tla seswantšhong. Se
se tlile sa phethagala mohla Nimirode a hwile. Mosadimogatša
wa gagwe, Semiramise o mo dimofaditše, gomme kafao a itira
yenamong mmago morwa gomme gape mmago badimo. (Feela
tlwa bjalo ka ge kereke ya Roma e dimofaditšeMaria. Ba tleleima
o be a se ne sebe gomme o be a le Mmago Modimo.) Yena
(Semiramise) o biditše Nimirode “Zeroashta” go rago, “peu ya
mosadi ye e tshepišitšwego.”

Eupša ga se ya ba botelele kudu go fihla mosadi a thoma
go goga šedi ye ntši go feta morwa, gomme ka pejana e be e le
yena a bego a swantšhitšwe ka go gataka sephente ka fase ga

leoto. Ba mmiditše “mohumagadi wa legodimo” le go mo dira
yo mokgethwa. Kafao boka lehono moo Maria, mmago Jesu, o
phagamišeditšwe go go se hwe gomme thwi bjale ka Setemere
1964 khansele ya Vatican e leka go fa boleng go Maria bjo a se
nago nabjo, gobane ba rata go mmitša, “Maria Mmoelanyigadi,”
“Maria Mmago Badumedi Bohle,” goba “Mmago Kereke.” Ge
go kile gwa ba borapedi bja bokhukhu bja Babilonia ka go
bodumedi, ke bodumedi bja Kereke ya Roma.

Ga se feela borapedi bja bokhukhu bo thomilego ka
Babilonia eupša kafao gape e bile le go rapela tlhago. E bile
ka Babilonia badimo ba amantšhitšwego le letšatši le ngwedi,
bjalobjalo. Selo segolo ka go tlhago e be e le letšatši le nago le
dimelo tša go fa seetša le phišo gomme le tšwelela go motho bjalo
ka polo ya mollo ka magodimong. Kafao modimo mogolo e be e
tla ba modimo letšatši yo ba mmiditšego Baali. Ka mehla letšatši
le be le bontšhwa bjalo ka ntikodiko ya kgabo gomme ka pejana
tikologong ya kgabo yeo fao go be go tšwelela sephente. Ga se
ya ba botelele go fihla sephente e eba seka sa letšatši gomme
ya fetša e rapelwa. Kafao tlhologelo ya pelo ya Sathane e tlile
ya phethagatšwa ka botlalo. O be a rapelwa bjalo ka Modimo.
Terone ya gagwe e ile ya hlongwa. Makgoba a gagwe a ile a
mo kwatamela. Ka kua Peregamo o be a rapelwa ka sebopego
sa sephente ya go phela. Mohlare wa Tsebo ya Botse le Bobe,
bjale o swantšhwa ka sebopego sa sephente ya go phela ga wa
foraforetša Efa feela eupša bontši bja batho.

Eupša go tlile bjang Peregamo e be setulo sa Sathane ge
Babilonia e be e le setulo? Karabo gape e ka go histori. Ge
Babilonia e wetše ka go Bameda le Baperesia, kgošimoprista,
Attalus o tšhabile toropongkgolo gomme a ya ka Peregamo le
baprista ba gagwe le diphiri tše kgwethwa. Kua o hlomilemmušo
wa gagwe ka ntle ga mmušo wa Roma, gomme a atlega ka tlase
ga tlhokomelo ya diabolo.

Ye e bile gona go thomagape ga sekopana ga histori ya
bodumedi bja Babilonia le go batamela ga bjona Peregamo.
Dipotšišo tše dintši ntle le pelaelo di tlogetšwe di se tša arabiwa
gomme bontši go fetiša, ntle le pelaelo, go ka be go boletšwe go
re sedimoša, eupša ye ga ya nepša go ba go ithuta histori, eupša
e nepilwe go ba thušo go go ithuta Lentšu.

KAHLOLO

Kutollo 2:14-15, “Eupša Ke na le dilo di se nene kgahlong
le wena, gobane o na le ba ba swerego thuto ya Bileama, yo a
rutilego Balaka go bea dikotanašitiši pele ga bana ba Israele,
go ja dilo tše di dirilwego dihlabelo go badingwana, le go dira
bootswa. Kafao gape o na le bona ba ba swerego thuto ya
Banikolaite, selo se Ke se hloilego.”

Ka go Lebaka le la Peregamo Morena o ahlola dithuto tše
pedi tše A di hloilego: 1. Thuto ya Bileama ye e tlišitšego bodiredi
bja medingwana le go dira sebe ga go phethagala go Israele go
Paali Peore, le 2. Thuto ya Banikolaite, yeo eupša e bego e le
mediro ka go Lebaka la Efeso. Kopanya kahlolo ye le ntlha ya
gore O be a gatelela Peregamo bjalo ka setulo sa Sathane, gomme
go bonolo le maleba go fetša ka gore ka mokgwa wo mongwe
bodumedi bja Babilonia bo tswakane le Bokriste.

Bjale se ga e no ba go tšea gore eupša ntlha ya histori ye re
tla e netefatšago ka go ya morago ka go histori go e ka ba 36
A.D. le go tla godimo go Khansele ya Nicene ya 325. Ge Bokriste
(gagolo Bajuda ka tswalo) ba ile ba šwalalanywa ka bopepetla
go tloga Jerusalema ba ile mogohle ba rera Ebangedi, gagolo ka
disenagogeng. Kafaomomengwageng yemeraro, goba e ka ba ka
36 A.D. Ebangedi e ile ya tšeelwa Roma ke Junia le Androniko,
bao go ya ka Baroma 16:7 e bego e le baapostola. Mošomo o
ile wa atlega kua lebaka la mengwaga ye mmalwa go fihla ge
dikgakgano tša Bajuda magareng ga bonabeng di dirile Mmušiši
Claudi go ba raka go tloga Roma. Ka Bajuda ba ileditšwe go tšwa
toropongkgolo yela lerapo la mokokotlo la kereke ye nnyane yela
ka kgonthe le ile la robega. Mohlomongwe ebile le bagolo e be
e le Bojuda gomme kafao ba ka be ba ile ba sepela. Mohlape o
be o hloka tlhokomelo gomme ka ge Lentšu le be le se la tšwe
la ngwalwa bjalo ka mohlahli go be go tla ba bonolo kudu go
mohlape wo monnyane go phaphamala goba go fekeetšwa ke
difilosofa le bahetene ba letšatši leo. Ka diphiri tše šoro di bego
di phaletše, le moya wamolwalekriste o lokolotšwe, re hwetša go
tšwa go histori gore kereke ye nnyane ye ka Roma e ile ya kgeloga
wa go hloka kholofelo, gomme ya thoma go hlagiša ditirelo tša
bohetene ka fase ga dithaetlele tša Bokriste.

Bjalo ka ge lebaka la kiletšo le tšere mengwaga ya go ka ba
13, bathomi, Junia le Androniko, ga se ba ke ba etla morago go
fihla 54 A.D. Eleletšang letšhogo la bona go hwetša kereke ka
thaetlele ya Bokriste ye e bego ka madimabe e le bohetene. Go
be go le dialetara ka kerekeng tšeo godimo ga tšona go bego go
beilwe diorelo le go keteka ditirelo tša bohetene. Baetapele ba
ba bego ba tsemile medu ba kereke yeo ba be ba sa batamelege,
kafao ka ba ba sego nene ba bego ba lekile go dula ba botegile ba
ile ba thoma kereke ye mpsha, goba Kereke ya Bobedi ya Roma.
Modimo ka mogau o šomile magareng ga bona ka maswao le
matete kafao kereke ya boraro e ile ya thongwa. Gomme le ge
Kereke ya Mathomo e ile ya gobošwa go beng bohetene gomme
e SEGO Bokriste ka go rapela ga yona ga se ya ke ya tlogela
thaetlele ya yona eupša ya no šala gomme e SA ŠETŠE e le
Kereke yaMathomo yaRoma—Kereke yaKatoliki ya Roma.

Bjale bontši bja rena ba na le kgopolo ya go fošagala gore e
ka ba mang le bohle ba ba ipitšago Bakriste bonabeng ba tla ba
senepša sa diabolo gomme bogale bja lenaba la mmušo. Eupša

ga go bjalo. Kereke ye ya mothomo e ile ya thoma go atlega le
go oketšega bjalo ka maloko go fihla babušiši le bašomedi ba
mmušo ba go fapana ba gabotse ba rata kereke yeo ka mabaka
a sepolitiki. Kafao ge baetapele ba Kereke ya Mathomo ka
Roma ba ikhweditše bonabeng ba ratwa, ba tšere sebakabotse
go retolla mmušo kgahlanong le badumedi ba therešo gomme ba
gapeletša tlhomaro ya bona ntle le ge ba ka tla ka lešakeng la
bona. Yo mongwe pišopo yo mobjalo wa Kereke yeo ya Mathomo
ya Roma e be e le Anicetus yo a phetšego ka go ngwagakgolo wa
bobedi gomme a bile ka nako e tee le Polycarp. Ge Polycarp yo
a bego a hlomphega a kwele gore Kereke ya Mathomo ya Roma
e be e amega ka go ditirelo tša bohetene gomme e be e sentše
therešo ya Ebangedi, o ile kua go ba rapeletša go fetola. O ba
bone ba ikala bonabeng pele ga diswantšho tše di rereletšwego
baapostola le bakgethwa. O ba bone ba gotetša dikerese le go
fiša diorelo godimo ga aletara. O ba bone ba keteka Paseka
ka fase ga leina la Paseka, moo ba phagamišitšego borotho bja
sebopego sa nthetelegwana bjoo bo bego bo hlomphamodimowa
letšatši, gommemorago ba tšholletše beine ntle bjalo kamoneelo
go badimo. Eupša mokgethwa yo wa go tšofala yo a sepetšego
dimaele tše 1500 ga se a ke a kgona go swara go phonkgela
ga bona fase. Modimo o boletše ka yena feela ge a be a tloga,
“Efuraime o nyalane le medingwana ya gagwe ya maitirelo, mo
tlogele a nnoši,”Hosea 4:15. Polycarp ga se a tsoge a boa gape.

Go latela Anicetus e bile pišopo ye mpe ya Roma ya go
bitšwa Victor. O tšweleditše ebile mekete le ditirelo tša go fetiša
tša bohetene ka go Kereke ya Mathomo, gomme gape o ile go
dikologa a leka bokgoni bja gagwe go phegelela dikereke tša
therešo tša Bokriste go akaretša dikgopolo tša go swana. Ga se ba
ke ba dira go ya ka mo a kgopetšego kafao o gapeleditše badiredi
bammušo go hlomara badumedi, ba ba gogela ka kgorongtsheko,
ba ba lahlela ka kgolegong ebile ba ahlolela ba bantši lehung.
Mohlala wo mobjalo wa ditiro tša gagwe tše mpe o hwetšwa ka
historing moo Mmušiši Septimus Severus a gapeleditšwego ke
Callistus (mogwera wa Victor) go bolaya 7000 ka Thesalonika
gobane badumedi ba ba therešo ba ketikile Paseka go ya ka
Morena Jesu gomme e sego go ya ka go rapela Asetarate.

Morara wa maaka o be o šetše o tlemolla pefelo ya wona
kgahlanong le Modimo wa go phela ka go bolaya bakgethiwa,
ebile bjalo ka ge moetapele wa wona a dirile, Kaine, a
bolaya Abele.

Kereke ya therešo e tšwetšepele e leka go dira Kereke ya
Mathamo gore e sokologe. Ga se e kgone go dira bjalo. E
oketšegile ka bogolo le khuetšo. E ile ya thoma ka lesolo la
kgafetša go tlontlolla peu ya therešo. Ba tleleimile gore bona
gomme bona ba nnoši ba be ba le baemedi ba therešo ba Morena
Jesu Kriste, gomme ba kgontšha ntlha ya gore ba be ba le kereke
ya setlogo a Roma, gomme bona ba nnoši ba be ba le Kereke ya

Mathomo. Ka nnete ba be ba le Kereke ya Mathomo, gomme ka
NNETE KE BONA.

Ka gona ka nako ya lebaka le la kereke la boraro re na le
dikereke tše pedi di rwele leina la go swana eupša ka phapano
ya go galaka gare ga tšona. E tee e tlogetše therešo, e nyalane le
medingwana ya maitirelo gomme ga e ne bophelo ka go yena.
O itswakantše yenamong le maswao a lehu, (e sego bophelo),
a latela ka go go phafoga ga gagwe. O ne maatla le maloko a
mantši. O ratwa ke lefase. Ye nngwe ke sehlopha se sennyane
sa go tlaišwa. Eupša o latela Lentšu, gomme maswao a a mo
latela. Balwetši ba a fodišwa gomme bahu ba a tsošwa. O phela
ka Bophelo le Lentšu la Modimo. Ga a rate bophelo bja gagwe,
eupša o swareletše go Leina la Gagwe le tumelo ya Gagwe ebile
go iša lehung.

Gomme kafao tlhomaro ye šoro ya Roma ya semmušo e wetše
godimo ga badumedi ba therešo go fihla Constantine a tsogile le
go fa tokologo ya go rapela ga bodumedi. Moo go bonagala go ne
mabaka a mabedi gobaneng tokologo ye e ile ya fiwa. Lefelong
la pele babušiši ba go fapana ba go loka ga se ba ke ba dumelela
tlhomaro, eupša ge ba fetile, ba ile ba latelwa ke bao ba bolailego
Bakriste. E be e hloka tlhaologanyo kudu go fihla mafelelong e
tlile go tlhokomelo ya setšhaba gore Bakriste ba be ba swanetše
go tlogelwa ba nnoši. Lebaka la bobedi gomme la go hlokomelega
bokaonekaone ke gore Constantine o bile le ntwa ye thata kudu
pele ga gagwe ya go tšea taolo ya mmušo. Bošego bjo bongwe ka
torong o bone sefapano se sešweu se tšwelela pele ga gagwe. O
ikwetše gore seo e be e le seka go yena gore ge Bakriste ba be
ba ka rapelela phenyo bakeng sa gagwe, o be a tla fenya ntwa.
O tshepišitše tokologo go bona mo tiragalong ge a be a ka ba
mofenyi. O bile mofenyi gomme tokologo ya borapedi e ile ya
fiwa ka go kwalakwatšo ya taelo yaNantese, 312 A.D.

Eupša tokologo ye ya go tloga tlhomarong le lehu e be e sa
hlomphege boka ge e tšwelela pele. Constantine bjale e be e le
mošireletši. Bjalo ka mošireletši kgahlego ya gagwe ka mokgwa
womongwe e be e feta ya mmogedi, gobane o tšere sephetho gore
kereke e be e hloka thušo ya gagwe ka go ditaba tša yona. O ba
bone ba sa dumelelane godimo ga ditaba tša go fapana, ye nngwe
e be e ama Arius, Pišopo wa Alexander, yo a bego a ruta balatedi
ba gagwe gore Jesu therešo o be a se Modimo eupša sephedi sa
fasana, se se hlotšwego ke Modimo. Kereke ya Bodikela e be e
swere mmono wa go fapana, e dumela gore Jesu e be e le yena
kgwekgwe ya Modimo gomme ba rile “a lekana le Tate.” Ka
ditaba tše bjalo, mmogo le tšhwahlelo ya tirelo ya bohetene ka
go borapedi, mmušiši o biditše Khansele ya Nicene ka 325 ka
kgopolo ya gore o be a tla tliša dihlopha tšeo mmogo moo di bego
di ka kgona go otlolla diphapano tša tšona, le go tla go kwešišo ya
go swana, gomme bohle ba be batee. A ga go makatše gore le ge
se se thomile ka Contantine ga se sa hwa eupša se sa phela kudu

lehono bjalo ka “Khansele yaDikereke tša Lefase”?Gommemo a
paletšwego ka therešo go e fihlelela, e tla fihlelelwa ka go letšatši
le ka mosepelo wa mohlakanelwa.

Bjale tsenatseno ye ya mmušo le kereke ke selo sa bošilo
gobane lefase ga le kwešiše e ka ba therešo e hwetšwago ka go
Lentšu goba ditsela tša kereke. Gobaneng, sona sephetho se sa
go neelwa fase ke khansele gore Arius o be a le phošo se ile sa
bušetšwa morago mengwaga ye mebedi moragorago ke mmušiši
gomme lebaka la mengwaga ye mentši thuto yeo ya maaka e ile
ya gapeletšwa godimo ga batho.

Eupša gore kereke lemmušo di be di tla tlammogo ka therešo
e tsebetšwepele ke Morena. Lona leina Peregamo le ra “go
nyalana ka go tsenelela.” Gomme ka nnete mmušo le kereke di be
di nyalane; dipolitiki le bodumedi di be di kopane. Ditšweletšwa
tša kopano yeo ebile metswako ya go tšhoša kudu kgafetša yeo
lefase le kilego la e bona. Therešo ga e ka go bona, eupša ditsela
tšohle tšempe tšaKaine (motswakowamathomo) ke yona.

E sego feela gore mmušo le kereke di nyalane ka go lebaka le,
eupša bodumedi bja Babilonia bo tšoenne semmušo go Kereke ya
Pele. Sathane bjale o bile le go fihlelela go Leina laKriste gomme
o ile a bewa teroneng bjalo ka Modimo ka borapedi. Ka thušo
ya federale dikereke di bile bajabohwa go meago ye mebotse ye
e bego e lokologantšwe ka dialetara tša mmabolo wo mošweu
le diswantšho tša bakgethwa ba ba sepetšego. Gomme thwi ka
go lebaka le ge “sebata” sa Kutollo 13:3 se se bego se gobetše
go iša lehung: (Mmušo wa Roma wa bohetene) o boile morago
bophelong lemaatla bjalo ka “MmušowoMokgethwawaRoma.”
Roma bjalo ka setšhaba sa phahlo e ile ya hwetša tahlegelo kudu
gomme ka pejana e tla e loba go felela; eupša ga go tshwenye
bjale, gobane mmušo wa gagwe wa bodumedi o tla mmoloka ka
ntlhoreng ya pušo ya lefase go tšwa ka gare moo a ka se bonalego
go dira bjalo go tšwa ka ntle.

Anke ke laetše therešo tlwa ya Lengwalo ya taba ye, ka
gobane ga ke nyake e ka ba mang go nagana gore ke ka kutollo
ya ka mong — ye e sa hwetšwego ka Lengwalong. Daniele 2:31-
45, “Wena, O kgoši, o bone, gomme bona seswantšho se segolo.
Seswantšho se segolo se, seo phadimo ya sona e bego e le ya
go phethagala, se be se eme pele ga gago; gomme sebopego sa
sona se be se šiiša. Hlogo ya seswantšho se e be e le gauta ye
kaone, sehuba le matsogo a gagwe a silibere, mpa ya gagwe le
dirope tša gagwe tša mphiri, maoto a gagwe a tshipi, dinao tša
gagwe seripa sa tshipi le seripa sa letsopa. O bone gomme go fihla
letlapa lela le kgomoga ntle le diatla, leo le iteilego seswantšho
godimo ga dinao tša gagwe e bego e le tshipi le letsopa, le go
di pšhatlaganya diripana. Ka gona ebile tshipi, letsopa, mphiri,
silibere, le gauta, di pšhatlagane diripana mmogo, gomme tša
ba bjalo ka mooko wa selemo diboweng; gomme diphefo tša di
rwalela kgole, gore di se sa hweletšwa lefelo: gomme letlapa le

le teilego seswantšho la ba thaba ye kgolo, gomme ya tlala lefase
ka moka. Ye ke toro; gomme re tla bolela tlhathollo ya yona pele
ga kgoši. Wena, O kgoši, o kgoši ya dikgoši: gobane Modimo wa
legodimo o go file mmušo, maatla, le go tia, le letago. Gomme
kae kapa kae bana ba batho ba dulago, diphoofolo tša naga le
dinonyana tša legodimo O di file ka seatleng sa gago, gomme
o go dirile mmuši godimo ga tšohle. Wena o hlogo ye ya gauta.
Gomme ka morago ga gago go tla tsoga mmušo wo mongwe wa
fasana go wena, le mmušo wo mongwe wa boraro wa mphiri, wo
o tla rwalago pušo godimo ga lefase lohle. Gomme mmušo wa
bone e tla ba wa go tia bjalo ka tshipi: gomme bjalo ka tshipi
e pšhatla ka diripana le go gatelela dilo tšohle: gomme bjalo ka
tshipi ye e pšhatlago tšohle tše, o tla pšhatlaganya diripana le
go tlapiriganya. Gomme bjalo ka ge o bone dinao le menwana,
karolo ya letsopa la mmopadipitša, le karolo ya tshipi, mmušo o
tla aroganywa; eupša ka go wona go tla ba maatla a tshipi, ka
gore bontši ka mo o bonego tshipi e tswakana le letsopa la go
thelela. Gomme bjalo ka ge menwana ya maoto e be e le karolo
ya tshipi, le karolo ya letsopa, kafao mmušo o tla tia seripa, le
go phatloga seripa. Gomme bjalo ka ge o bone tshipi e tswakane
le letsopa la go thelela, ba tla itswakanya bonabeng le peu ya
batho: eupša ba ka se kgomarelane seng, ebile bjalo bjalo ka ge
tshipi e sa tswakane le letsopa. Gomme ka matšatšing a dikgoši
tše Modimo wa legodimo o tla hloma godimo mmušo, wo o ka
se tsogego wa fedišwa: gomme mmušo o ka se tlogelelwe batho
ba bangwe, eupša o tla pšhatlaganya diripana le go kwametša
mebušo yohle ye, gomme o tla ema go ya go ile. Bontši ka mo o
bonego gore letlapa le kgomogile go tšwa thabeng ntle le diatla,
le gore le pšhatlile ka diripana tshipi, mphiri, le letsopa, silibere,
le gauta; Modimo yo mogolo o tsebišitše kgoši se se tla diregago
ka morago ga fao: gomme toro ke kgonthe, gomme tlhathollo
ya yona ke nnete.” Ka mo go utollwa taba thwi ya bokamoso,
histori ye e sego ya tlatšwa ye e profetilwego go tla godimo
ga lefase go tloga nako ya Daniele go fihla Jesu a tla tla le go
rena bjalo ka Morwa wa Dafida. E tsebja bjalo ka “Dinako tša
Bantle.” Ka go yona e bile le dikarolo tše nne tša histori di bego
di tsebja ke mmušo wo o bego o laola ka go karolo ye nngwe le ye
nngwe: Babilonia, Bameda le Bapresia, Bagerika, Baroma. Kgoši
ye kgolokgolo le gomangkanna kudu e be e le wa Babilonia yeo e
bego e kaiwa bjalo ka hlogo ya gauta. Wa go latela ka letago e be
e le wa Bameda le Baperesia woo bjalo ka ge histori e hlatsetše o
bego ka therešo o le fasana ka letago o be o kaiwa bjalo ka sefega
le matsogo a silibere. Morago go latetše lebaka la Bagerika leo
kgoši ya lona e bego e le bohlalehlale go baetapele bohle ba sešole
lefase le kilego la ba tseba kafao ka go swanela le be le kaiwa
bjalo ka mpa le dirope tša mphiri. O be o le wa fasana ka letago
go feta ye mengwe ye mebedi e tlilego pele ga wona. Mafelelong
go tlile mmušo wa mafelelo e bego e le Mmušo wa Roma o bego o
kaiwa bjalo ka maoto le dinao. Eupša mola mebušo ya pele e be

e kaiwa ka diminerale tša go seka, (gauta ya go seka, silibere le
mphiri) mmušo wo wa mafelelo e be e le tshipi ya go seka feela
mo maotong, gobane ge o fihla dinaong e be e le motswako wa
tshipi le letsopa, gomme minerale le mobu di no se tswakane go
tšweletša go tsepama le maatla. Gomme ga se feela gore se se
bjalo, eupša sa go tlaba gagolo, mmušo wo wa mafelelo (Roma)
o tla ema ka go “leemo la go tswakana” la wona la go makatša
thwi go ya godimo go fihla Jesu a boa.

Mmušo wo wa Roma wa tshipi (tshipi e laetša maatla le
kgapeletšo ya go senya ye kgolo kgahlanong le kganetšo) o be
o swanetše go dirwa ke dikarolo tše pedi tše kgolo. Gomme ka
kgonthe mmušo ka go direga o phatlogile ka bobedi — Bohlabela
le Bodikela. Bobedi e be e le ye maatla kudu, e šilaganya yohle
pele ga yona.

Eupša ge letago le maatla a mebušo yohle a palelwa, kafao
mmušo wo o ile wa thoma go wa le wona. Kafao Roma e wele.
Mmušo wa Bohetene wa Roma o be o se sa le tshipi. O kgeretlane.
O ile a gobatšwa go iša lehung. Roma bjale e be e sa kgone go
buša. Go be go fedile. Lefase le gopotše bjalo. Eupša lefase le be
le fošitše bjang, gobane hlogo yela (Roma) le ge e be e gobetše e be
e se ya gobala go iša lehung. (Wuest, phetolelo ya Kutollo 13:3,
“Gomme ye nngwe ya dihlogo tša gagwe e bonagetše e gobetše
go iša lehung, mogolo o kgaotšwe. Gomme ntho ya sona ya lehu
ya fola. Gomme lefase ka moka la latela Sebata sa Lešoka ka go
makala.”)

Batho ba lebelela Roma. Ba lebelela setšhaba sa Italy.
Gomme ge ba lebelela ga ba lemoge gore Roma ka go se
fapoge ga boyana moo mopapa a nago le lefelo bjalo ka mmušo
wa gagwe ka go diragala ke setšhaba ka gare ga setšhaba,
gomme o na le baemedi gomme o amogela baemedi. ROMA
YA MOPAPA YA BOKRITSE BJA MAAKA (ebile e bitšwa
toropokgolo ya gosafelego — a maroga) BJALE E LAOLA KA
BODUMEDI EBILE KA GO KGONA KUDU GO FETA GE
ROMA YA BOHETENI YA MMUŠIŠI E BE E LAOLA KA
GO KGAPELETŠO YA TSHIPI YA GO SEKA. Roma e tšere
lemanoga le leswa la bophelo ge Constantine a kopanya kereke
le mmušo gomme a thekga kopano ka maatla. Moya wo o
tutueditšego Roma ya bohetene ke moya wa go swana wo bjale
o tutuetšago Roma ya Bokriste bja maaka. Le kgona go bona go
bjalo gobane bjale le a tseba gore mmušo wa bone ga se wa ke wa
tlogela go ba gona; o nno fetola sebopego sawona sa ka ntle.

Gatee ge Khansele ya Nicene e lahletše maatla a Roma ya
sepolitiki go kereke, go ile gwa bonagala gore go be go se ne
magomo ao Kereke ye ya Mathomo ya Bokriste e bego e tla a
ya. Leina, Mokriste, leo setlogong le tlišitšego tlhomaro, bjale le
bile leina la bahlomari. E bile ka go lebaka le moo Augustine wa
Hippo (354-430) a beilego pelemolawana gore kereke e a tlamega
gomme e SWANETŠE go šomiša kgapeletšo ge go kgonega go

tliša bana ba yona morago ka šakeng, le gore e be e le ka
kwano le Lentšu la Modimo go bolaya mahlanya le bakgelogi.
Ka thulanong ya gagwe le Donatist o ngwadile, “Ka nnete ke mo
go kaone gore batho ba swanetše go hlahliwa go rapela Modimo
ka go ruta go feta gore ba swanetše go gapelwa go yona ka poifo
ya kotlo goba bohloko, eupša ga e latele yeo ka gobane tsela ya
pele e tšweletša batho ba bakaone, kagona bao ba sa ineelego
go yona ba swanetše go hlokomologwa. Ka gobane ba bantši ba
hweditše mohola (bjalo ka ge re netefaditše gomme re netefatša
tšatši ka tšatši ka boitemogelo bja nnete) ka go gapeletšweng
pele ka poifo goba bohloko, gore ka morago ga fao ba huetšwe ka
go rutwa, gore ba tle ba latele ntle ka tiro se ba šetšego ba ithutile
ka lentšu.” “Mola bao ba le kaone ba ba hlahlilwego gabotse ka
lerato, bao ka nnete ke ba bantši kudu ba ba phošollwago ke
poifo. Ka gore ke mang ka kgonego a ka re ratago go feta Kriste,
Yo a beilego bophelo bja Gagwe fase bakeng sa dinku? Efela ka
morago ga go bitša Petro le baapostola ba bangwe ka mantšu a
Gagwe a nnoši, ge A tlile go bitša Paulo, ga se A mo gapeletše
feela ka segalontšu sa Gagwe, eupša ebile o mo pshikološitše
fase ka maatla a Gagwe; gomme gore ka kgapeletšo A tliše
yo a galefilego ka leswiswsing la boganamodimo, go hlologela
seetša sa pelo, sa pele O mo rathile ka bofofu bja mmele bja
mahlo. Gobaneng ka gona Kereke e sa šomiše kgapeletšo go
gapeletša barwa ba gagwe ba ba lahlegilego go bowa? Morena
Yenamong o rile, ‘Eya ntle go ditselalephefo le magoreng, gomme
ba gapeletšeng go tla ka gare.’ Kagona ge maatla ao Kereke e a
amogetšego ka peo ye kgethwa ka go sehla sa yona, ka semelo
sa bodumedi le tumelo ya dikgoši, a ka ba sedirišwa seo ka sona
bao ba hwetšwago ka go ditselalephefo le magora — ke gore ka
mabohlanyeng le ka dikaroganong — ba gapeletšwa go tla ka
gare, ka gona a ba se hwetše phošo ka go gapeletšweng.”

Go nyorelwa madi go be go gola ka lebelo. Morara wa maaka
ka Spain bjale o ralokile godimo ga Mmušiši Maximus go tšoena
ka tlhaselong godimo ga badumedi ba therešo ba ba bego ba
ne Lentšu le maswao le matete le bona. Kafao Mapriscillianist
tsoko a tlišitšwe go Treves ke Pišopo Ithacus (385). O be a ba
latofatša ka boloi le maitshwarohlephi gomme ba bantši ba
bolawa. Martin wa Tours, le Ambrose wa Milan ba ipelaetša
go se, gomme ba phophotha ka lefela gore tlhomaro e fedišwe.
Ge tlhomaro e telefatšwa dipišopo tše pedi tše di ile tša gana
go kopanela le pišopo Hydatus le ba bangwe boka yena. Go a
makatša gore Sinoto ka Treves se dumeletše dipolao.

Go tloga nako ye go ya pele, gagolo go kgabola Mabaka a
Leswiswi, re tla bona bana ba nama ba hlomara le go fediša bana
ba Moya, le ge bobedi ba tleleima Tate o tee ebile bjalo ka ge e
bile ka go taba ya Ishmaele le Isaka. Leswiswi la tshenyego ya
semoya le tla tebateba gomme seetša sa therešo sa Modimo se
tla nyamalala go fihla go ya ka dipalo se tla phadimela go fifala

kudu. Efela tshepišo ya Modimo e tla swarelela therešo, “Seetša
se phadima ka leswiswing, gomme leswiswi ga le kgone go dira
selo ka sona.”

Bjale go fihla nako ye ga se ka tliša ntle ntlha yela ka
histori ye ke tshepišitšego go e akaretša, ke gore, go kopakopanya
bodumedi bja Nimirode le bodumedi bja Bokriste. Le tla elelwa
gore Attalus o tšhabile go tloga Babilonia go ya Peregamo gomme
a hlama mmušo wa gagwe ka ntle go phihlelelo ya Mmušo wa
Roma. O ile wa atlega mo mengwageng, o fepša ke modimo wa
lefase le. Tatelano ya moprista magoši ba latetše Attalus go fihla
pušo ya Attalus ІІІ ge ka mabaka a go tsebja feela ka go boikemo
bja Modimo o neetše mmušo go Roma. Julius Caesara nako yeo
o tšere bobedi mmušo nameng le semoyeng ka gore o bile Pontiff
Maximus wa bodumedi bja Babilonia gomme kagona o be a le
mopristakgoši. Thaetlele ye e fetetše pele go babušiši ba ba go
latela go fihla nako ye Maximus ІІІ yo a go e gana. Go ya ka
Histori ya Steven ke nako ye mopapa a go tšea bohlogo bjo
mmušiši a bo gannego gomme lehono go sa ne mopapa lefaseng,
gomme ke therešo ke Pontiff Maximus. O apara korone ya tharo
gomme o dula ka Roma. Gomme ka go Kutollo 17 Modimo ga a
sa bolela Peregamo bjalo ka setulo sa Sathane ebile ga a sa re
ke moo Sathane a dulago. Aowa, kamora ya terone ga e sa le ka
Peregamo, eupša ke Babilonia wa SEPHIRI. Ga e ka Babilonia
eupša ka go Babilonia wa SEPHIRI. E ka toropongkgolo godimo
ga dithaba tše šupa. Hlogo ya yona ke molwalekriste gobane o
tšere maemo a Kriste Yo a nnoši e lego mmoelanyi gomme Yo a
nnoši a kgonago go lebalela dibe. Ee, Pontiff Maximus o na le
rena lehono.

THUTO YA BANIKOLAITE

Kutollo 2:15, “Kafao o na le bona ba ba swerego thuto ya
Banikolaite, selo se Ke se hloilego.”

Le tla elelwa gore ke tlišitše ntle ka go Lebaka la Efeso
lentšu lela, Nikolaite, le tla go tšwa go mantšu a mabedi a
Segerika:Nikao le rago go fenya, leLoa le ragomaloko.Nikolaite
e ra, “go fenya maloko.” Bjale gobaneng e le selo sa go šiiša
bjalo? Se a šiiša gobane Modimo ganke a tsoge a bea kereke
ya Gagwe ka diatleng tša boetapele bjo bo kgethilwego bo
sepelago le monagano wa sepolitiki. O beile kereke ya Gagwe ka
go tlhokomelo ya babewa ke Modimo, batlala ka Moya, banna
ba go phela Lentšu ba ba etagopele batho ka go ba fepa ka
Lentšu. Ga se A aroganya batho ka magoro gore mašabašaba a
etwepele ke boprista bjo bokgethwa. Ke therešo gore boetapele e
swanetše go ba bjo bokgethwa, eupša le gona phuthego kamoka e
swanetše. Go fetišiša, ga go lefelo kaLentšungmoo baprista goba
badiredi goba mmoelanyi yo mobjalo gare ga Modimo le batho,
ebile ga go lefelo mo ba arogantšwego ka go rapela Morena

ga bona. Modimo a nyaka bohle go Mo rata le go mo direla
mmogo. Bonikolaite bo fedišitše melawana yeo gomme legatong
ba aroganya badiredi go tloga go batho le go dira baetapele
barena sebakeng sa bahlanka. Bjale thuto ye gabotse e thomile
bjalo ka tiro mo lebakeng la pele. Go bonala bothata bo letše
ka go mantšu a mabedi: “bagolo” (bapotologi) le “baokamedi”
(dipišopo). Le ge Lengwalo le bontšha gore go ne bagolo ba
mmalwa ka go kereke ye nngwe le ye nngwe, bangwe ba thomile
(Ignatius magareng ga bona) go ruta gore kgopolo ya pišopo ke
ye nngwe ya pele goba maatlataolo le taolo ka godimo ga bagolo.
Bjale therešo ya taba ke gore lentšu “mogolo” le bolela gore
motho kemang, mola lentšu “pišopo” le laetša ofisi yamonnawa
go swana. Mogolo kemonna. Pišopo ke ofisi yamonna. “Mogolo”
ka mehla e bile gomme ka mehla le tla bolela gabonolo tatelano
ya mengwaga ka go Morena. Ke mogolo, e sego ka gobane o
kgethilwe goba go bewa, bjalobjalo, eupša ka gobane yena ke
YO MOGOLOGOLO. Ke thupetše go fetiša, o hlahlilwe, e sego
mphihlane, o a botega ka baka la boitemogelo le bohlatse bjo
botelele bja boitemogelo bja Bokriste bja gagwe. Eupša aowa,
dipišopo ga se tša kgomarela diepistola tša Paulo, eupša efela
ba ile go taba ya Paulo ya nako ye a bitša bagolo go tšwa Efeso
go ya Milato ka go Ditiro 20. Ka go temana ya 17 rekoto e a
bolela, “bagolo” ba ile ba bitšwa gomme ka gona ka go temana
ya 28 ba bitšwa baokamedi (dipišopo). Gomme dipišopo tše, (ntle
le pelaelo monagano wa sepolitiki le go labalabela maatla) ba
gapeleditše gore Paulo o file tlhaloso ya gore “baokamedi” ba
feta mogolo wa selegae ka maemo a semmušo feela ka kerekeng
ya gagwe mong. Go bona pišopo bjale e be e le yo a nago le
maatlataolo a a oketšegilego godimo ga baetapele ba bantši ba
selegae. Kgopolo yeo e be e se ya Lengwalo le ge e le histori, efela
ebile le monna wa maemo a Polycarp o kobametše go leba go
mokgatlo wo mobjalo. Kafao, se se thomilego bjalo ka tiro ka go
lebaka la pele se ile sa dirwa thuto ya kgonthe gomme go bjalo
le lehono. Dipišopo di sa tleleima maatla go laola banna le go
mekana le bona ka mo ba nyakago, ba ba bea mo ba ratago ka
bodireding. Se se gana boetapele bja Moya wo Mokgethwa Wo
o rilego, “Ntlhaoleleng Paulo le Baranaba bakeng sa mošomo
wo Ke ba bileditšego wona.” Se ke molwa le Lentšu le molwa
le Kriste. Mateo 20:25-28, “Eupša Jesu o ba bileditše go Yena,
gomme o rile, Le a tseba gore bakgoma ba Bantle ba šomiša
taolo godimo ga bona, gomme ba e lego ba bagolo ba šomiša
maatlataolo godimo ga bona. Eupša go ka se be bjalo magareng
ga lena: eupša mang kapa mang a ka bago yo mogolo magareng
ga lena, a a be modiredi wa lena; gomme mang kapa mang a ka
bago kgoši magareng ga lena, a a be mohlanka wa lena: ebile
bjalo ka ge Morwa wa motho a se a tlela go direlwa, eupša go
direla, le go fa bophelo bja Gagwe go ba topollo go ba bantši.”
Mateo 23:8-9, “Eupša le se ke la bitšwa Rabi: gobane Mong wa
lena ke yo Motee, ebile Kriste; gomme bohle le baena. Gomme

le se bitše monna tate wa lena godimo ga lefase: gobane wa lena
Tate ke yoMotee, Yo a lego legodimong.”

Go hlakiša ye le go feta, anke ke hlaloše Banikolaite ka tsela
ye. Le a elelwa gore ka go Kutollo 13:3 e re, “Gomme ke bone
ye nngwe ya dihlogo tša gagwe bjalo ka ge e be e gobetše go iša
lehung; gomme ntho ya gagwe ya go bolaya e ile ya fola: gomme
lefase lohle la makala kamorago ga sebata.” Bjale re a tseba gore
hlogo ya go gobala ke Mmušo wa Roma ya bohetene, maatla a
lefase a magolo ale a sepolitiki. Hlogo ye e tsogile gape bjalo
“mmušo wa semoya wa Katoliki ya Roma.” Bjale setšang se ka
tlhokomelo. Roma ya bohetene ya sepolitiki e dirile eng se se bego
e le motheo wa katlego ya yona? Yena, “o arogantše gomme a
fenya.” Yeo e be e le peu ya Roma — aroganya gomme o fenye.
Meno a gagwe a tshipi a be a kgeile le go metša. Yo a bego a mo
kgeila le go mo metša o be a sa kgone go tsoga gape bjalo ka ge a
fedišitše Carthage le go mo bjala go letswai. Peu ya tshipi ya go
swana e dutše ka go yena ge a tsogile bjalo ka kereke ya maaka,
gomme pholisi ya gagwe e dutše e swana — aroganya gomme o
fenye. Bjoo ke Bonikolaite gommeModimo o bo hloile.

Bjale ke ntlha ya go tsebagala ya histori gore ge phošo
ye e khukhunetše ka kerekeng, banna ba ile ba thoma go
phenkgišanela ofisi ya pišopo go fihla mo bofelong maemo a a be
a neelwa banna ba ba bego ba rutegile le tšwelopele ka phahlo le
mogopolo wa sepolitiki. Tsebo ya setho le lenaneo tša thoma go
thopa lefelo la bohlale Kgethwa gomme Moya wo Mokgethwa
o be o se sa laola. Se ka nnete e be e le bobe bjo bokotsi, ka
gore dipišopo di thomile go tiiša gore ga go sa nyakega semelo sa
molaleng sa Mokriste go direla e ka ba ka Lentšu goba ditirelo
ka kerekeng ka gobane e be e le dielemente le moletlo di bego
di nyakega. Se se dumeletše banna ba babe (bagokagoketši) go
gagoganya mohlape.

Ka thuto ya madirwakemotho ya go phagamišetša dipišopo
go lefelo le ba sego ba le fiwa ka Lengwalong, kgato ya go
latela e bile go neela ntle dithaetlele tša go bewa ka maemo
tše di agilego godimo ka go tatelano ya maemo a bodumedi; ka
gobane ka pejana go bile bopišopobagolo ka godimo ga dipišopo
le dikhadinale ka godimo ga bopišopobagolo gomme ka nako ya
Bonifacewa boraro go be go lemopapa godimo ga bohle,Pontiff.

Seo ka thuto ya Banikolaite le go kopanya Bokriste le
Bobabilonia dipoelo tša bofelo e ile ya swanela go ba seHesekiele
a se bonego ka go tema ya 8:10, “Kafao ke ile ka ya ka gare le go
bona; gomme bonang sebopego se sengwe le se sengwe sa dilo tša
go gogoba, le diphoofolo tša makgapa, le medingwana yohle ya
ntlo ya Israele, di swantšhitšwe godimo ga leboto go dikologa.”
Kutollo 18:2, “Gomme a goeletša ka maatla ka segalontšu sa go
tia, a re, Babilonia yo mogolo o wele, o wele, gomme o fetogile
bodulo bja bodiabolo, le segola sa moya wo mongwe le wo
mongwe wa ditšhila, le serobe sa nonyana ye nngwe le ye nngwe



LEBAKA LA KEREKE YA PEREGAMO 193

ya ditšhila le go hloega. Gobane ditšhaba tšohle di nwele beine
ya bogale bja maotswa a gagwe.”

Bjale thuto ye ya Banikolaite, molawana wo wa go hlongwa
ka kerekeng ga se wa e itia kudu gabotse ka batho ba bantši ka
gobane ba be ba kgona go bala epistola ya go aroga goba taodišo
godimo ga Lentšu ye e ngwadilwego ke motho wa bomodimo.
Kafao kereke e dirile eng? E rakile barutiši ba go loka le go
tšhuma disekorolo. Ba rile, “Go tšea thuto ya go ikgetha go bala
le go kwešiša Lentšu. Gobaneng, ebile le Petro o boletše gore dilo
tše dintši Paulo a di ngwadilego di be di le bothata go kwešišwa.”
Go tšeeng Lentšu go tloga go batho ka pejana go tlile go batho
go theetša feela se moprista a bego a se bolela, le go dira se a
bego a ba botša. Ba be ba bitša seo Modimo le Lentšu la Gagwe
le lekgwethwa. Ba tšere taolo godimo ga menagano le maphelo a
batho le go ba dira bahlanka ba babušakakgang ba baprista.

Bjale ge le nyaka go netefatša gore Kereke ya Katoliki e
nyaka maphelo le menagano ya batho ka kgang, e nong go
theeletša pegosemmušo ya Theodosius ІІ.

Pegosemmušo ya Pele ya Theodosius
Pegosemmušo ye e neetšwe ka pelapela ka morago ga ge a

kolobeditšwe ke Kereke ya Mathomo ya Roma. “Rena babušiši
ba bararo re rata gore balatedi ba rena ba gomarele ka go tiiša
go bodumedi bjo bo rutilwego ke Mokgethwa Petro go Baroma,
bjo bo bolokilwego ka go botega ka motlwae gomme bjo bjale
bo bolelwago ke pontiff, Damasus wa Roma, le Petro, pišopo wa
Alexandria, monna wa bokgethwa bja Boapostola go mokgatlo
wa Baapostola, le thuto ya Ebangedi; a re dumeleng ka go
Bomodimohlogo botee bja Tate, Morwa, le Moya woMokgethwa,
bja modimo wa go lekana ka Thirinithi ye Kgethwa. Re laela
gore bakgomaredi ba tumelo ye ba bitšwaBakriste baKatoliki; re
swaya balatedi bohle ba go hloka tlhaologanyo ba mabodumedi
a mangwe ka leina la gosetsebalege la majelathoko, le go ganetša
kopano ya bona ya bodumedi go tšea leina la dikereke.Ka ntle le
kahlolo ya toka ye kgethwa, ba swanetše go letela kotlo ye boima
yeo balaodi ba rena, ba hlahliwa ke bohlale bja legodimo ba tla
naganago ke ya maleba go e dirišago…”

Melao ya kotlo ye lesometlhano yeo mmuši yo a e filego
ka gare bjalo ka mengwaga ye mentši e amogile ditokelo tša
boebangedi go phela bodumedi bja bona, e ba phaetše thoko go
tloga go diofisi tšohle tša setšhaba, le go ba tšhošetša ka dikotlo,
go amoga, go raka ebile kamabakeng amangwe, lehu.

A le a tseba ke eng? Re lebantše tsela yeo thwi lehono.
Kereke ya Katoliki ya Roma e ipitša yonamong Mme kereke.

E ipitša yonamong ya pele goba kereke ya setlogo. Seo ke go
nepa ka go phethagala. O bile Kereke ya Mathomo ya Roma ya
setlogo ye ya go kgeloga le go ya ka sebeng. E bile ya mathomo
ye e kgatlofaditšego. Ka go yona go hweditšwe ditiro gomme

ka gona le thuto ya Bonikolaite. Ga go yo a ka ganago gore ke
mme. Ke mme gomme o tšweleditše barwedi. Bjale morwedi o
tšwa go mosadi. Mosadi yo a aperego moretele o dutše godimo
ga dithaba tše šupa tša Roma. Ke mmalegogwana gomme o
tswetše barwedi. Barwedi bao ke dikereke tša Protestant tše
di tšwago go yena gomme ka gona tša ya thwi morago ka go
mokgatlo le Bonikolaite. Mme yo wa dikerekebarwedi o bitšwa
mmalegogwana. Yo ke mosadi yo a bego a se therešo go dikeno
tša gagwe tša lenyalo. O be a nyetšwe keModimo gomme ka gona
o tlogile go ya go otswa le diabolo gomme ka gomaotswa a gagwe
o tšweleditše barwedi ba ba nogo swana le yena. Kopano ye ya
mme le morwedi ke molwa le Lentšu, molwa le Moya gomme
mafelelongmolwa le Kriste. Ee, MOLWALEKRISTE.

Bjale pele ke eya kgole botelele kudu ke nyaka go bolela gore
dipišopo tše tša peleng di gopotše gore di be di le ka godimo ga
Lentšu. Ba be ba botša batho ba be ba kgona go lebalela dibe
tša bona go boipolelo bja dibe tšeo. Yeo e be e se therešo. Ba
ile ba thoma go kolobetša masea ka go ngwagakgolo wa bobedi.
Gabotse ba be ba dira kolobetšo ya tsošološo. Ga go makatše
batho ba hlakahlakane lehono. Ge ba be ba hlakahlakane nako
yela, kgauswi bjalo go Pentecost, bjale ba ka go seemo sa go
šokiša kudu, go bengmengwaga ye 2000 kgole go tloga go therešo
ya setlogo.

Oo, Kereke ya Modimo, go na le kholofelo e tee feela. Boela
morago go Lentšu gomme o dule le lona.

THUTO YA BILEAMA

Kutollo 2:14, “O na le bona fao ba ba swerego thuto ya
Bileama, yo a rutilego Balaka go lahlela kotanašitiši pele ga
bana ba Israele, go ja dilo tše di hlabetšwego badingwana ba
diswantšho, le go dira bootswa.”

Bjale o no se kgone go ba le Bonikolaite bo beilwe ka
kerekeng gomme wa se be le thuto ye nngwe ye ya tla ka gare, le
yona. Le a bona, ge o tloša Lentšu laModimo le go sepela gaMoya
bjalo ka mokgwa wa go rapela (“ba ba Nthapelago ba swanetše
go Nthapela ka Moya le ka therešo”) ka gona o tla swanela go fa
batho sebopego se sengwe sa borapedi bjalo ka kemedi, gomme
go dira kemedi go bolela Bobileama.

Ge eba re ya go kwešiša se thuto ya Bileama e lego sona ka go
kereke ya Testamente ye Mpsha bokaone re ye morago le go bona
se e bego e le sona ka go kereke ya Testamente ya Kgale le go e
šomiša go lebaka lela la boraro gomme ka gona re e tliše godimo
go lebjale.

Kanegelo e hwetšwa ka go Numeru ditema 22 go kgabola 25.
Bjale re a tseba gore Israele e be e le batho ba ba kgethilwego ba
Modimo. Ba be ba le Mapentecostal a letšatši la bona. Ba be ba

tšere botšhabelo ka fase ga madi, bohle ba be ba kolobeditšwe
ka go Lewatle le Lehubedu gomme ba tlile godimo go tšwa
meetseng, ba opela ka Moya le go bina ka fase ga maatla a
Moya wo Mokgethwa, mola Miriama, moprofetagadi, a raloka
tamporine ya gagwe. Gabotse, morago ga nako ye e itšego ya
leeto, bana ba ba Israele ba tlile Moaba. Le a elelwa Moaba e be
e le mang. E be e le morwa wa Loto ka yo mongwe wa barwedi ba
gagwe mong, gomme ka go le lengwe Loto e be e le motlogolo wa
Abraham, kafao Israele le Moaba ba be ba tswalana. Ke nyaka le
bone seo. Bamoaba ba be ba tseba therešo, ge eba ba phetše ka
yona goba aowa.

Kafao Israele e tlile godimomellwaneng yaMoaba le go roma
batseta go kgoši go re, “Re barwarre. Re dumelele go feta go
kgabola naga ya gago. Ge batho ba rena goba diphoofolo tša rena
di eja goba go nwa le ge e ka ba eng, re tla se lefa ka lethabo.”
Eupša Kgoši Balaka o ile a thantshelwa kudu. Hlogo yela ya
sehlopha sela sa Banikolaite e be e se kgauswi le go dumelela
kereke go tla go kgabola ka maswao le matete le diponagalo tša
go fapana tša Moya wo Mokgethwa tša yona, ka difahlego tša
bona di phadima ka letago la Modimo. E be e le kotsi kudu, bjalo
ka ge a ka loba ba ba bangwe ba lešaba la gagwe. Kafao Balaka o
ganne go dumelela Israele go kgabola go feta. Gabotse, poifo ya
gagwe go bona e be e le ye kgolo kudu, gore a be a ye gomoprofeta
wa go hirwa a bitšwago Bileama le go mo kgopela go boelanya
gare ga gagwe le Modimo, le go kgopela Ramaatlakamoka go
rogaka Israele, le go ba dira go se kgone selo. Gomme Bileama,
ka go fišegela go tšea karolo ka ditabeng tša sepolitiki le go
ba monna yo mogolo, o be a nno thaba go dira bjalo. Eupša
go boneng gore o be a swanetše go batamela go, le go amogela
theeletšo go tšwa go Modimo go dira batho ba rogakwe, ka ge a
se a kgona go e dira ka boyenamong, o ile go kgopela Modimo
ge eba o be a ka ba le tumelelo ya Gagwe go ya. Bjale a seo ga e
no ba Banikolaite ba re nago nabo le rena lehono? Ba rogaka yo
mongwe le yomongwe yo a sa yego ka tsela ya bona.

Ge Bileama a kgopetše Modimo tumelelo go ya, Modimo o
mo ganne. Joo seo se tsetsemeditše! Eupša Balaka o phegeletše,
a mo tshepiša ebile meputso ye megologolo le tlhompho. Kafao
Bileama o ile morago go Modimo. Bjale karabo e tee go tšwa go
Modimo e swanetše go be e be e enetše. Eupša e sego Bileama
wa thato ya gagwe. Ge Modimo a bone phapogo ya gagwe, O
mmoditše go emelela le go ya. Ka pelapela a nametša tonki sala
gomme šole a ya. A ka be a lemogile gore ye ga bonolo e be e le
nakana mokhura ya Modimo gomme o be a ka se kgone go ba
rogaka ge a be a ka ya makga a masomepedi le go leka makga
a masomepedi. Batho ba swana bjang le Bileama lehono! Ba
dumela go boModimo ba bararo, ba kolobetšwa ka dithaetlele
tše tharo sebakeng sa LEINA, gomme efela Modimo o tla romela
Moya godimo ga bona bjalo ka ge A dirile godimo ga Bileama,

gomme ba tla ya pele ba dumela gore ba rereša tlwa, gomme šeba
gabotse Mabileama go phethagala. Le a bona, thuto ya Bileama.
Eyang pele go le bjalo. E direng ka tsela ya lena. Ba re, “Gabotse,
Modimo o re šegofaditše. Go swanetše go be go lokile.” Ke a tseba
O le šegofaditše. Ga ke gane seo. Eupša ke tsela ya go swana ya
mokgatlo yeo Bileama a e tšerego. Ke go ngangabala go Lentšu
la Modimo. Ke thuto ya maaka.

Kafao Bileama o ile go theoga tsela ka bobelete go fihla
morongwa go tšwa go Modimo a eme ka tseleng ya gagwe. Eupša
moprofeta yola (pišopo, khatinale, modulasetulo, mopresitente
le mookamedi kakaretšo) o be a foufetše kudu go dilo tša Semoya
ka kgopolo ya tlhompho le letago le tšhelete, go fihla a sa kgone
go bona morongwa a eme ka tšhoša ye e khwamotšwego. O be
a eme kua go thibela moprofeta wa go gafa. Tonki ye nnyane e
mmone gomme ya thinyetša morago le pele go fihla mafelelong
a pitlaganya leoto la Bileama kgahlanong le leboto la matlapa.
Esela ya ema gomme ya se nyake go ya pele. O be a sa kgone.
Kafao Bileama o fologile le go thoma go mo itia. Tonki nako yeo
ya thoma go bolela le Bileama. Modimo o dirile tonki yela go
bolela ka leleme. Tonki yela e be e se motswako; e be e le peu
ya setlogo. O rile go moprofeta wa sefofu, “A ga se nna tonki ya
gago, gomme a ga ka go rwala ka go botega?” Bileama a fetola,
“Ee, ee, o tonki ya ka gomme o nthwele ka go botega go fihla
bjale; gomme ge ke sa kgone go go dira gore o sepele, ke ya go
go bolaya…” “Mmalo! Ke eng se, go bolela le tonki? Seo se a
makatša, ke naganne ke kwele tonki e bolela, gomme ke be ke e
araba morago.”

Modimo kamehla o boletše ka leleme. O boletšemoketengwa
Belesetsara gomme morago ka Pentecost. O e dira gape lehono.
Ke tshebotšo ya kahlolo ye e tlago ka pejana.

Kagona morongwa o ile a dirwa go bonala go Bileama. O
boditše Bileama gore ge e be e se ka tonki a ka be a hwile ebile
bjale bakeng sa go leka Modimo. Eupša ge Bileama a tshepišitše
go boela morago, o ile a rongwa pele ka tshebotšo go bolela feela
se Modimo a mo filego sona.

Kafao Bileama o ile tlase le go bea godimo dialetara tše
šupa bakeng sa diphoofolo tša go hlweka tša sehlabelo. O bolaile
kgapa e swantšhago go tla ga Mesia. O tsebile gore a dire eng
go batamela go Modimo. O bile le dikgerekgere feela gabotse;
eupša e sego maatla; go swana le bjale. A ga le kgone go e bona,
Banikolaite? Go be go le Israele tlase kua ka moeding, ba neela
sehlabelo sa go swana, ba dira dilo tša go swana, eupša yo motee
feela o be a ne maswao a latela. Yo motee feela o bile le Modimo
magareng ga bona. Sebopego se ka se go fihliše felo. Se ka se tšee
lefelo la ponagatšo yaMoya. Seo ke se se diregilego kaNicaea. Ba
beile godimo thuto ya Bileama, e sego thuto ya Modimo. Gomme
ba thitšitšwe; ee ba wele. Ba bile banna ba go hwa.

Morago ga ge sehlabelo se dirilwe, Bileama o be a le komana
go profeta. Eupša Modimo o tlemile leleme la gagwe godimo
gomme ga se a kgone go ba rogaka. O ba šegofaditše.

Balaka o be a befetšwe kudu, eupša go be go se selo Bileama
a bego a ka kgona go se dira ka seprofeto. Se be se boletšwe
ke Moya wo Mokgethwa. Kafao Balaka o boditše Bileama go
ya tlase ka fase, ka moeding, gomme a lebelele godimo ga
dikarolo tša magetla a bona go bona ge go be go se tsela tsoko
ya go kgonega a bego a ka kgona go ba roga. Mathaithai ao
Balaka a a dirišitšego ke mathaithai a go swana ba a dirišago
lehono. Dikereke tše kgolo tša maina di lebelela fase dihlopha
tše nnyane, gomme eng kapa eng ba e hwetšago magareng ga
bona go dira ntle bogoboga ba e tliša ntle le go e goelela. Ge
masebjalebjale ba phela ka sebeng, ga go yo a bolelago le ge
e ka ba eng ka yona; eupša anke yo mongwe wa bakgethiwa
a tsene bothateng gomme lephepha le lengwe le le lengwe le
e thuthupiša go kgabaganya naga. Ee, Israele e bile le karolo
ya gagwe (senama) ya magetla. Ba bile le lehlakore la bona leo
le bego le sa swanele ditumišo; eupša ntle le ntlha ya go se
phethagale ga bona, ka morero wa Modimo wo o šomago ka
kgetho, ka mogau gomme e sego ka mediro, BA BILE LE LERU
MOSEGARE LE PILARA YA MOLLO BOŠEGO, BA BILE LE
LESWIKA LE LE ITEILWEGO, SEPHENTE YA MPHIRI LE
MASWAO LEMATETE. Ba hlatsetšwe — e sego ka go bonabeng,
eupša ka go Modimo.

Modimo ga se a ba le tlhompho ye e itšego go Banikolaite
bale ka tša bona Ph.D. tše, di LL.D. le D.D. tše, le mekgatlo
yohle ya bona ye mekaone le bokaonekaone bjo motho a ka bo
kgantšhago; eupša O bile le tlhompho go Israele gobane ba bile
le Lentšu le hlatselwa magareng ga bona. Nnete Israele ga se e
lebege e pholetšhegile kudu, e sa tšwa go tšwa ka Egepeta ka
motšhabo wa lepotlapotla, eupša e be e le batho ba go šegofala
go le bjalo. Tšohle a kilego a di tseba lebaka la ka godimo
ga mengwaga ye 300 e be e le go diša mehlape, go hlokomela
mašemo le go kgoba ka poifo ya lehu ka fase ga Baepegeta. Eupša
o be a lokologile bjale. O be a le batho ba go šegofala ka boikemo
bja Modimo. Ka nnete Moaba e mmogetše fase. Ditšhaba tše
dingwe tšohle di dirile, le tšona. Mekgatlo ka mehla e bogela
fase go basekgatlofatšwe gomme ka tsela ye nngwe ba tla, ka
maikemišetšo, ba tliša ka go mokgatlo goba go ba fediša ge
ba sa tle.

Bjale yo mongwe a ka mpotšiša, “Ngwanešu Branham, ke
eng e go dirago o nagane gore Moaba e be e kgatlofaditšwe mola
Israele e be e se ya? O hwetša kae kgopolo yeo?” Ke e hwetša
thwi ka mo Beibeleng. Yohle e kailwe ntle mo. Se sengwe le se
sengwe se ngwadilwego ka go Testamente ya Kgale se se lego ka
sebopego sa kanegelo se ngwaletšwe go re sebotša gore re kgone
go ithuta go tšwa go sona. Sese thwi ka goNumeri 33:9, “Go tšwa

ntlhoreng ya maswika Ke a mmona, gomme go tšwa dithabeng
Ke ammona: bonang, batho ba tla dula ba NNOŠI, gomme ba SE
KE BA LEMOGWA MAGARENG GA DITŠHABA.” Šeo yona.
Modimo a lebelela tlase go tšwa ntlhoreng ya maswika, e sego
ka go moedi tsoko a lebeletše dintlha tše mpe tša bona le go ba
ahlola. Modimo o ba bona ka tsela ye a ba bonago — go tšwa
bogodimo bja lerato le kgaogelo. Ba be ba dula baNNOŠI gomme
ba be ba se ba kgatlofatšwa. Ba be ba se ne kgoši. Ba be ba ne
moprofeta, gomme moprofeta o be a ne Modimo ka go yena ka
Moya; gommeLentšu le tlile gomoprofeta gommeLentšu le ile go
batho. Ba be ba se ba U.N. Ba be ba se ba Khansele ya Dikereke
tša Lefase, goMabaptist, Mapresbyterian, Assembly of God goba
sehlopha le ge e ka ba sefe se sengwe. Ba be ba sa hloke go ba ba.
Ba be ba hlakantšwe go Modimo. Ba be ba sa hloke keletšo go
tšwa go khansele e ka ba efe — ba be ba ne “Go rialo Morena”
magareng ga bona. Haleluya!

Bjale ka ntle le ntlha ya gore Bileama o be a tseba go
batamela ga maleba go Modimo le go kgona go tliša pele kutollo
go tšwa go Morena ka go fiwa maatla ga go ikgetha, o be a sa
le, go tšeo tšohle, pišopo ka go sehlopha sa maaka. Ka gore o
dirile eng bjale gore a thope go ratwa ke Balaka? O logile leano
leo ka go lona Modimo a tla gapeletšegago go mekamekana le
Israele ka lehu. Feela bjalo ka ge Sathane a tsebile gore o be a
ka kgona go foraforetša Efa (go mo dira a we ka sebe sa nama)
kafao a dira Modimo go fetiša kahlolo ye e boletšwego ya lehu
kgahlanong le sebe, kafao Bileama o tsebile gore ge a be a ka
kgona go hwetša Israele go dira sebe, Modimo o be a tla swanela
ke go mekamekana le bona ka lehu. Kafao o beakantše tsela go
ba dira ba tle godimo gomme ba tšoene ka sebeng. O rometše ntle
ditaletšo go tla moketeng wa Baalipeore (etlang godimo gomme
le rapele le rena). Bjale Israele, ntle le pelaelo, ba be ba bone
mekete ya Baegepeta kafao ba be ba sa kwe gore e be e le phošo
kudu go ya le go no lebelela gomme mohlomongwe le go ja le
batho. (Phošo ke eng ka go kopanela go le bjalo? Re swanetše go
ba rata, a ga re, goba re ka kgona bjang go ba thopa?) Go ba yo
botho go ka se tsoge gwa gobatša motho — goba ba gopotše bjalo.
Eupša ge basadi bale ba thobalano ba Moaba ba thoma go bina
le go apola mola ba phaphasela go dikologa, ba dira rokenrole
ya bona le go menekana, kganyogo ya tsogela godimo ka go
Baisraele gomme ba gogelwa ka bootsweng, gomme Modimo ka
bogale a bolaya dikete tše masomenne pedi tša bona.

Gomme seo ke se Constantine le bao ba go mo latela ba
se dirielego ka Nicaea le ka morago ga Nicaea. Ba laleditše
batho ba Modimo go khonferense. Gomme ge kekere e dutše
fase go ja, le go tsoga go bapala (go tšea karolo go sebopego
sa kereke, ditirelo, le mekete ya bohetene e rereletšwe ditirelo
tša Bokriste), o tantšwe; o dirile bootswa. Gomme Modimo o
sepeletše ntle.

Ge motho e ka ba mang a retologa go tloga go Lentšu la
Modimo gomme a tšoene kereke sebakeng sa go amogela Moya
woMokgethwa, motho yoo o a hwa. Hwile! Seo ke se a lego sona.
O se ke wa tšoena kereke. O se ke wa tsena ka go mokgatlo le go
tšeelwa godimo ke dithutotumelo le metlwae goba le ge e ka ba
eng se se tšeago lefelo la Lentšu le Moya, goba o hwile. Gohle go
fedile. O hwile. O arogane gosafelego go tloga goModimo!

Seo ke se se diregilego ka go lebaka le lengwe le le lengwe
ge e sa le. Modimo o hlakodiša batho. Ba tšwela ntle ka madi, ba
hlwekišwa ke Lentšu, ba sepela go kgabola meetse a kolobetšo
gomme ba tlatšwa ka Moya; eupša morago ga lebakana lerato
la pele le a tšidifala gomme yo mongwe o hwetša monagano gore
ba swanetše go ikaga gore ba ipoloke bonabeng le go itirela leina
bonabeng, gomme ba ikaga bonabeng thwi morago ka go leloko
la bobedi gomme dinako tše dingwe ebile pele ga nako yeo. Ga
ba sa na le Moya wa Modimo, e no ba sebopego sa borapedi.
Ba hwile. Ba itswakantše bonabeng le thutotumelo le sebopego
gomme ga go bophelo ka go bona.

Kafao Bileama o išitše Israele ka go direng bootswa. A le a
tseba gore bootswa bja nama ke wona moya wa go swana wo o
robetšego ka go bodumedi bja go kgatlofatšwa? Ke boletše gore
moya wa bootswa ke moya wa mokgatlo. Gomme diotswa tšohle
di tla ba le lefelo la tšona ka letsheng la mollo. Seo ke se Modimo
a se naganago ka mokgatlo. Ee mohlomphegi, mmalegogwana le
barwedi ba gagwe ba tla ba ka letsheng la mollo.

Dikereke tša maina ga se tša Modimo. Ga se nke tša tsoge tša
ba gomme di ka se tsoge di bile. Ke moya wa go fošagala wo o
aroganyago batho ba Modimo ka tatelano ya ditulo le maloko;
gomme ke, kagona, moya wa go fošagala wo o aroganyago batho
go tšwa go batho. Seo ke se mokgatlo le dikereke tša maina di se
dirago. Ka go ikaga ba ikaroganya bonabeng go tloga go Lentšu
laModimo, le go itliša bonabeng ka go bootswa bja semoya.

Bjale hlokomelang gore Constantine o file mekete ya go
ikgetha go batho. E be e le mekete ya kgale ya bohetene ka
maina a maswa a tšerwe go tšwa kerekeng, goba ka go mabaka a
mangwe ditirelo tša Bokriste di be di tšewa gomme di šomišwa
bohlaswa kamedirong ya bohetene. O tšere borapedi bjamodimo
wa letšatši gomme o bo fetoletše go Morwa wa Modimo. Go na le
go keteka ka Desemere 21, e lego ge ba be ba tlwaetše go keteka
mokete go modimo wa letšatši, ba o beile go fihla Desemere la
25 gomme ba o bitša letšatši la matswalo la Morwa wa Modimo.
Eupša re a tseba gore O tswetšwe ka Aporele ge bophelo bo etla
pele, e sego ka Desemere. Gomme ba tšere mokete wa Asetarate
gomme ba o bitša keteko ya Paseka moo Bakriste ba swanetšego
go keteka lehu le tsogo ya Morena. Gabotse e be e le mokete wa
bohetene wa Asetarate.

Ba beile dialetara ka kerekeng. Ba beile ka gare diswantšho.
Ba file batho se ba se biditšego thutotumelo ya baapostola, le
ge o ka se kgone go e hwetša ka Beibeleng. Ba rutile batho
borapedi bja bokhukhu bjo ka bjona bo dira Kereke ya Katoliki
ya Roma kereke ye kgolokgolo ya semoya ka lefaseng. Nonyana
ye nngwe le ye nngwe ya ditšhila e be e le ka gare ga serobe
sela. Gomme le na le Maprotestant ka mekgatlo ya bona ba dira
selo sa go swana.

Ba jele dilo tše di hlabetšwego badingwana ba maitirelo.
Bjale ga ke re gore se ka kgonthe se ra gore ba be ba le
ka go direga ba eja dinama tše di hlabetšwego badingwana
ba maitirelo. Ka gore le ge khansele ya Jerusalema e boletše
kgahlanong le se sebjalo, Paulo ga se a dira bontši bja sona bjalo
ka ge a rile medingwana ya maitirelo e be e se selo. E be e no
ba taba ya letswalo ntle le mo e kgopišitšego ngwanešu wa go
fokola gomme gona e be e sa dumelelwa. Go feta mo, Kutollo ye
e swanetše go dira le Bantle gomme e sego Bajuda bjalo ka ge
tše e le dikereke tša Bantle. Ke bona ye ka seetša sa go swana ke
bonago mantšu aMorena, “Ntle le ge le ka ja nama ya Ka gomme
la nwa madi a Ka, ga le ne bophelo ka go lena.” “Motho a ka se
phele ka borotho bo nnoši, eupša ka Lentšu le lengwe le le lengwe
le tšwelego molomong wa Modimo.” Le kgona go bona gore go ja
gabotse ke go tšea karolo ka go kgopolo ya semoya. Kafao ge
batho ba ba be ba kwatama go diswantšho, ba gotetša dikerese,
ba šomišamatšatšiboikhutšo a bohetene, ba ipolela dibe tša bona
go banna (tšeo tšohle e lego tša bodumedi bja diabolo,) ba be ba le
batšeakarolo le diabolo gomme e sego le Morena. Ba be ba direla
medingwana ya maitirelo ge eba ba a e amogela goba aowa. Ba
ka kgona go bolela tšohle ba nyakago gore dialetara le diorelo
di no ba go ba eletša ka dithapelo tša Morena goba e ka ba eng
ba naganago e a e era; gomme ba ka kgona gore ge ba rapela
pele ga seswantšho e no ba bakeng sa go gatelela; gomme gore
ge ba ipolela pele ga moprista, ka kgonthe ke go Modimo ba e
dirago ka dipelong tša bona, gomme ge ba re moprista o a ba
lebalela, e no ba gore o e dira mo Leineng la Morena; ba ka no
bolela se ba nyakago eupša ba tšea karolo ka go Babilonia ya go
tsebega, bodumedi bja Sathane gomme ba tšoenne bonabeng go
medingwana ya maitirelo gomme ba dirile bootswa bja semoya,
go rago lehu. Ba hwile.

Kafao kereke le mmušo di nyalane. Kereke e tšoenne godimo
le badingwana ba maitirelo. Ka maatla a mmušo ka morago
ga bona ba ikwela gore bjale, “Mmušo o tlile gomme thato ya
Modimo e gapeleditšwe godimo ga lefase.”Ga gomakatšeKereke
ya Katoliki ya Roma ga ya lebelela go boa ga Morena Jesu. Ga
se bona mamiliniamo. Ba na le miliniamo wa bona thwi mo.
“Mopapa o a rena thwi bjale gommeModimo o rena ka go yena.”
Kafao ge A etla go ya ka bona, e swanetše go ba ge magodimo a
maswa le lefase a lokile. Eupša ba phošo. Mopapa yola ke hlogo

ya kereke ya maaka, gomme go ya go ba miliniamo, eupša ge woo
o tšwelapele a ka se be ka gowona. O tla ba felotsoko gape.

TSHEBOTŠO

Kutollo 2:16, “Sokologa; goba go sego bjalo Ke tla tla go
wena ka pelapela, le go lwa kgahlanong le bona ka tšhoša ya
molomo wa Ka.”

Ke eng gape A ka e bolelago? AModimo a ka tshediša sebe sa
bao ba rwelego Leina la Gagwe ka lefeela mahlo? Go na le tsela
e tee feela go amogela mogau ka go iri ya sebe, SOKOLOGA.
Ipolele o phošo. Etla go Modimo bakeng sa tebalelo le bakeng
sa Moya wa Modimo. Ye ke taelo go tšwa go Modimo. Go se
obamele ke lehu, gobane O re, “Ke tla dira ntwa le wena, ka
tšhoša kamolomongwaKa.” Sebata se dirile ntwa le bakgethwa,
eupša Modimo o tla dira ntwa le sebata. Bao ba lwantšhago
Lentšu letšatši le lengwe ba tla hwetša Lentšu le elwa le bona.
Ke selo sa go hlokofala go tloša, goba go oketša go Lentšu la
Modimo. Ka gobane bao ba le fetošitšego, le go dira ka lona
se se bego se ba swanela, bofelo bja bona e tla ba eng eupša
lehu le tshenyego? Eupša mogau wa Modimo o sa goeletša ntle,
“Sokologa.” Oo, dikgopolo tša tshokologo di bose bjang. Ga ke
tliše selo ka seatleng sa ka, ke kgomarela gabonolo sefapanong
sa Gago. Ke tliša manyami a ka. Ke a sokologa gore ke nna yo ke
lego, le se ke se dirilego. Bjale ke madi, e sego selo eupša madi
a Jesu. E tla ba eng? Tshokologo, goba tšhoša ya lehu? Go tšwa
go wena.

MEPUTSO

Kutollo 2:17, “Yo a nego le tsebe a a kwe se Moya o se botšago
dikereke; go yo a fenyago ke tla mo fa go ja mana a a utilwego, le
go mo fa letlapa le lešweu, gomme ka go letlapa go ngwadilwe
leina le leswa, le go sego motho a le tsebago ge e se yo a le
amogelago.”

Molaetša womongwe le wo mongwe go lebaka le lengwe le le
lengwe o swere ntle tutuetšo go modumedi, go mo hlohleletša go
ba mofenyi gomme ka yona a putswe ke Morena. Ka go lebaka le
Moya o tshepiša mana a a utilwego le leina le leswa le ngwadilwe
ka go letlapa le lešweu.

Bjale ka ge wo mongwe le wo mongwe wa melaetša ye o
lebantšwe go “morongwa” — (motseta wa motho) boikarabelo
bjo bogolo kudu gape le monyetla wa go makatša ka go yena. Go
banna ba Modimo o dira ditshepišo tša go ikgetha, le bjalo ka
go taba ya baapostola ba lesomepedi ba dula godimo ga diterone
tše lesomepedi ba ahlola meloko ye lesomepedi ya Israele. Ka
gona, elelwang Paulo o filwe tshepišo ya go ikgetha: yeo ya go

neela batho ba monyalwa ka go letšatši la gagwe go Kriste, ІІ
Bakorinthe 11:2, “Gobane ke ne lehufa godimo ga lena ka lehufa
la bomodimo: gobane ke le beeleditše go monnamogatša o tee,
gore ke le neele bjalo ka kgarebe ye e hlwekilego go Kriste.”
Kafao go tla ba ka motseta yo mongwe le yo mongwe yo a
botegilego go Lentšu la iri le lebaka la gagwe. Go tla ba bjalo
ka go letšatši la mafelelo. E tla ba moputso wa go ikgetha wa go
swana wo wa go fiwa Paulo. Ke a nagana bontši kudu bja lena
le elelwa ka mo ke rilego ka mehla ke be ke boifa go hwa gore
ke tla kopana le Morena gomme A ka se thabe ka nna bjalo ka
ge ke Mo šaeditše makga a mantši. Gabotse, ke be ke nagana
ka seo mosong wo mongwe ge ke robetše ka malaong gomme ka
pela ke ile ka ubulelwa godimo ka go pono ya go tlaba kudu.
Ke re e be e tlaba ka gobane ke bile le dipono tše dikete gomme
le gatee ga se nke ka bonala ke tlogela mmele wa ka. Eupša ke
be ke le kua ke ubuletšwe godimo; gomme ke lebeletše morago
go bona mosadimogatša wa ka, gomme ke bone mmele wa ka o
robetše fao thoko ga gagwe. Nako yeo ke ikhweditše nnamong
ka go lefelo le lebotsebotse kudu nkilego ka le bona. E be e le
paradeisi. Ke bone dihlopha tša batho ba babotsebotse le go
thabathabi nkilego ka ba bona. Bohle ba be ba lebega boswa
kudu — e ka ba 18 go ya go 21 ya mengwaga bogolo. Go be
go se moriri wo mopududu goba lešošo goba bogole e ka ba
bofe magareng ga bona. Makgarebe bohle ba be ba ne moriri go
theogela mathekeng a bona, gomme masogana ba be ba le botse
le go tia kudu. Oo, ba ile ba nkamogela bjang. Ba ile ba nkgokara
le go mpitša ngwanešu moratwa wa bona, le go tšwelapele ba
bolela ka mo ba bego ba thabile go mpona. Ge ke be ke maketše
gore batho bao bohle e be e le bomang, yo mongwe lehlakoreng
la ka o rile, “Ke batho ba gago.”

Ke ile ka makala kudu le go botšiša, “A bohle ba ke
Mabranham?”

O rile, “Aowa, ke basokologi ba gago.” Nako yeo o šupile
mohumagadi yo mongwe le go re, “O bona mohumagadi yo
moswa yola o bego o mo thabela nakwana ya go feta. O be a le 90
yamengwaga bogolo ge omo thopelaMoreneng.”

Ke rile, “Oo, nna, gomme go nagana se ke se ke bego ke
se boifa.”

Monna o rile, “Re khutšitše mo lebakana re letile go tla ga
Morena.”

Ke arabile, “Ke nyaka go Mmona.”

O rile, “O ka se kgone go Mmona feela bjale; eupša O tla
ka pejana, gomme ge A dira O tla tla go wena pele, gomme o
tla ahlolwa go ya ka Ebangedi ye o e rerilego, gomme re tla ba
balatedi ba gago.”

Ke rile, “A o ra gore ke ikarabela ka bohle ba?”

O rile, “Yo mongwe le yo mongwe. O tswetšwe o le
moetapele.”

Ke mmotšišitše, “A yo mongwe le yo mongwe o tla ikarabela?
Go reng ka Mokgethwa Paulo?”

O nkarabile, “O tla ikarabela ka letšatši la gagwe.”
“Gabotse,” ke rile, “Ke rerile Ebangedi ya go swana ye Paulo

a e rerilego.” Gomme mašabašaba a goelela, “Rena re khutšitše
godimo ga yeo.”

Ee, ke kgona go bona gore Modimo o ya go fa moputso wa
go ikgetha go batseta ba Gagwe bao ka bobotegi ba dirilego
boikarabelo bjo A bo beilego godimo ga bona. Ge ba amogetše
kutollo yaLentšu la lebaka leo gommeba rerile ka bobotegi ka go
letšatši la bona, le go phela se ba bego ba se rera, ba tla amogela
moputso wo mogolo.

Bjale ka kgopolo ye kamonaganong, lebelelang temana gape.
“Ke tla mo fa mana a a utilwego.” Bohle re a tseba gore mana e
be e le dijo tša morongwa; e be e le se Modimo a se rometšego fase
godimo ga bjang bakeng sa Israele mo nakong ya go goloma. E be
e le dijo tša go phethagala. Go be go makatša ka fao dithorwana
tše nnyane tšeo di bego di ba boloka ka go go phelega ga go
phethagala. Ga go yo a bego a babja. E be e le tšohle ba bego
ba di hloka. Ge areka e dirilwe ba beile a mangwe a mana ao ka
gare ga yona. Ka gona areka e ile ya bewa ka morago ga seširo
gomme moprista yo mogolo a nnoši o be a lokela go batamela go
yona gomme ka gona o be a swanetše go ba le madi a sehlabelo.
Borotho go tšwa legodimong, bo be bo swantšhwa ka mana,
letšatši le lengwe bo tlile fase go tšwa legodimong gomme bja ba
Bophelo go bohle ba dumelago go Yena. O rile, “Ke nna borotho
bja bophelo. Ke nna borotho bja go phela bo tlilego fase go tšwa
legodimong, ge motho e ka ba mang a ka ja borotho bjo o tla
phela go ya go ile.” Ge A sepetše O re tlogeletše Lentšu la Gagwe,
“Motho a ka se phele ka borotho bo nnoši, eupša ka Lentšu le
lengwe le le lengwe le le tšwagomolomongwaModimo.”

Lentšu la Gagwe e be e le borotho. E be e le mana a go
phethagala, ao, ge motho a phela ka wona, a ka se tsoge a hwa.
Eupša thwi kamorago ga lehu la botate, ga go yo a bonagetšego a
tseba therešo yamaleba gommemo lebakaneng la seripanamana
a a bonagetše a utagaletše batho. Eupša ka go lebaka le lengwe le
le lengwe Modimo o thomile go fa morago ka kutollo seo se bego
se utilwe go fihla ka go lebaka le la mafelelong go ya ka Kutollo
10:7, moprofeta o tla tla le go utolla diphiri tšohle gomme ka gona
Morena o tla tla. Bjale ka go lebaka le lengwe le le lengwe, ke
re, batseta ba amogetše therešo ye e utilwego. Eupša ga se ba
ikamogella yona bonabeng ba nnoši. Eupša e bjalo ka ge e be e
le ge barutiwa ba kgopetšwe go fa mašabašaba dilofo le dihlapi;
Jesu o ba file dijo tša go ngwathiwa, gomme bona morago ba di
fa batho. Modimo o fa mana a Gagwe ao a utilwego go mofenyi.

Go ka se kgone go ba ka mokgwa wo mongwe. O be a ka se bule
mahumo aGagwe go bao ba gannego se a šetšego a se utollotše.

Se ke bego ke se bolela ka motseta wa lebaka le lengwe le
le lengwe a amogelago go tšwa go Modimo ye nngwe ya therešo
ya setlogo ya Pentecost se kaiwa ntle ka go Testamente ya Kgale
moo Moshe a go laelwa go tšea mafiswana a mararo le seripa a
mana le go a bea ka go sebjana sa gauta ka morago ga seširo
sa sekgethwakgethwa. Fao moprista yo mogolo wa moloko wo
mongwe lewomongwe o be a kgona go tsena kamadi a sehlabelo.
Ka gona o be a kgona go tšea karolo ye nnyane ya mana wo
(gobane a be a sa senyege) e bego e le karolo ya a setlogo gomme a
a je. Bjale ka go lebaka le lengwe le le lengwemotseta waMorena
go lebaka leo o be a fiwa kutollo ya Modimo ya nako yeo ya go
itlhaola. Gatee ge motseta a bonegetšwe ke therešo, o be a tliša
therešo yeo go batho. Gomme bao ditsebe tša bona di bego di
butšwe ke Moya ba be ba ekwa therešo yeo, ba e dumela, le go
phela ka yona.

Bjale gona, gape go na le kgopolo ya ka moso ya go tšea
karolo go mana a a utilwego. Ke a nagana e tla ba go tšea
karolo ga gosafelego ga kutullo ya Jesu Kriste ka go mabaka a
gosafelego a tlago. Re ka kgona bjang gape go thoma go tseba
mahumo a go se puruputšege a Sephedi sa Gagwe mong? Tšohle
re hlologetšego go di tseba, dipotšišo tšohle tša rena di sego tša
arabega, tšeo tšohle di tla utollwa. E tla ba go tšwa go Kriste
Yo a lego bophelo bja rena gore re a e amogela. Oo, dinako tše
dingwe re nagana re fihla go tseba bonnyane ka Yena le Lentšu
la Gagwe fase mo, gomme go botse bjalo, go re dira re hlalale;
eupša letšatši le lengwe ge nama ya rena e fetoga, Lentšu lela le
Yena e tla ba se re sego ranke ra tsoge ra lora se kgonega.

Gape e bolela mo gore O ya go fa mofenyi letlapa le lešweu
gomme ka gare (e sego godimo) ga letlapa leina le leswa, leo
mong a nnoši a le tsebago. Bjale kgopolo ya leina le leswa ke ya
go tlwaelega. Abram o fetoletšwe go Abraham, Sarai go Sarah,
Jakobo go Israele, Simone go Petro, le Saulo go Paulo. Maina
a e ba gore a tliša phetogo, goba a filwe ka baka la phetogo. E
bile feela ka morago ga ge Abram le Sarai ba bile le maina a
bona a fetotšwe ke Morena mo ba dirilwego komana go amogela
morwa yo a tlago. Ka go taba ya Jakobo, o ile a swanela go
fenya gomme morago a bitšwa mokgoma. Ka tabeng ya Simone
le Saulo, ge ba amogetšeMorena, phetogo ya bona e tlile. Gomme
lehono yo mongwe le yo mongwe wa rena badumedi ba therešo
o bile le phetogo ka go leina. Re Bakriste. Ke leina la go swana
go rena bohle. Eupša letšatši le lengwe re tla ba le phetogo ye
nngwe; ka nnete re tla amogela leina le leswa. Gabotse go ka
kgonega go ba gore leina leo e be e le leina la rena la therešo la
setlogo le ngwadilwego ka Pukung ya Bophelo yaKwana go tloga
motheong wa lefase. O tseba leina, eupša ga re dire. Letšatši le
lengwe ka kgahlego botse yaGagwe, le rena re tla tseba.

Letlapa le lešweu. Go botse bjang. Seswantšho se sengwe
sese sa bakgethwa ba amogela phumulamegokgo go tšwa
seatleng sa Modimo bakeng sa meleko ya gagwe godimo ga
lefase. Le a tseba, morago ga Constantine, kereke ya maaka e be
e kgona go ina seatla sa yona ka go matlotlo a mmušo gomme ka
ona e agameago yemebotse ya go tlala diswantšho. Dihlwadieme
tše, di bego di dirilwe ka mmabolo wo mošweu, gabotse e be e le
badingwana ba maitirelo ba Roma ba rereletšwegape bjalo ka
bakgethwa. Dikereke le difenešara tša tšona e be le tše botse
ka go itlhaola, ebile le ge yo mongwe a bona lehono. Eupša
Modimo o be a se ne nabo. Modimo o be a le kae? O be a
ne bakgethwa ba Gagwe ka legaeng tsoko le lennyane, goba
ka leweng, goba lefelo tsoko la thaba ya lešoka moo ba bego
ba ikuteše maloko a kereke ya maaka. Ba be ba se ne meago
ye mebotse, dikhwaere tša dipurapura, diaparo tše kaone, le
dikgogedi tše dingwe tša bolefase. Eupša bjale ka go tshepišo ye
ya go ikgetha go badumedi ba therešo ba mabaka ohle, Modimo
o begile semmušo O tla ba fa meputso ya botse bjo bogolo le
kgotlelelo ya gosafelego. Anke bahumi ba tšeele badiidi fase.
Anke ba fe dipalo tše kgolo go kereke gore yona ka go bušetša
e tla hlompha mofi ka go bea seswantšho sa mmabolo goba
sehlwaseeme go ba hlompha godimo ga pealatšo ya phatlalatša
gore bohle ba kgone go mo opela matsogo. Letšatši le lengwe
Modimo Yo a bonago le go tseba tšohle gatee gape o tla leboga
mohlologadi go feng tšohle tša gagwe, le ge e ka ba eupša
phoofotšwana ya nthathana, gomme Yena, Yenamong, o putsa
ka mahumo a legodimo.

Ee, mana a a utilwego le leina le leswa ka gare ga letlapa le
lešweu. Morena o lokile bjang go rena go re putsa ka go makatša
bjalo, gomme re sa swanela. Oo, ke nyaka go ba komana dinako
tšohle go dira thato ya Gagwe, le go bea godimo mahumo ka
legodimong.

TEMA YA BOSELELA

LEBAKA LA KEREKE YA THIATHIRA

Kutollo 2:18-29

Gomme go morongwa wa kereke ya Thiathira ngwala; Dilo
tše di bolelwa keMorwawaModimo, Yo a nago lemahlo aGagwe
boka kgabo ya mollo, gomme maoto a Gagwe a bjalo ka mphiri
wo mokaone;

Ke tseba mediro ya gago, le lerato, le tirelo, le tumelo, le
kgotlelelo ya gago, le mediro ya gago; gomme yamafelelo e phala
ya pele.

Go le bjaloKe na le dilo di se kae kgahlanong lewena, gobane
o tlogela mosadi yola Isebele, yo a ipitšago moprofetagadi
yenamong, go ruta le go foraforetša bahlanka ba Ka go dira
bootswa, le go ja dilo tše di hlabetšwegomedingwana.

GommeKemo file sebaka go sokologa go bootswa bja gagwe;
gomme ga a sokologe.

Bona, Ke tla mo lahlela ka malaong, le ba ba dirago bootswa
le yena ka go tlhokofatšong ye kgolo, ge e se ge ba sokologa
medirong ya bona.

Gomme Ke tla bolaya bana ba gagwe ka lehu; gomme
dikereke tšohle di tla tseba gore Ke nna Yo A puruputšago
dipshio le dipelo: gomme Ke tla fa yo mongwe le yo mongwe wa
lena go ya ka mediro ya lena.

Eupša go wena Ke re, le go ka moka ka Thiathira, ba bantši
ba ba se nago thuto ye gomme bao ba sa tsebego matebo a
Sathane, ge ba bolela; Nka se bee godimo ga lena morwalo wo
mongwe.

Eupša swarang go tiiša se le šetšego le na le sona go fihla
Ke etla.

Gomme yo a fenyago, le go lota mediro ya Ka go fihla
bofelong, yenaKe tlamo famaatla ka godimo ga ditšhaba:

Gomme o tla di buša ka molamo wa tshipi; bjalo ka bjana tša
mmopi di tla pšhatlagana go ba makopelo: ebile bjalo ka ge Ke
amogetše go Tate wa Ka.

Gomme Ke tla mo fa naledi ya meso.
Yo a nago le tsebe, anke a kwe seMoya o se botšago dikereke.

THIATHIRA

Ka histori, toropokgolo ya Thiathira e be e le go se be
bohlokwa bonnyane go ditoropokgolo tšohle tše šupa tšaKutollo.
E be e le magareng ga Mysia le Ionia. E be e dikologilwe ke
dinoka tše dintši, eupša di be di tletše dinwamadi. Seka sa go

retega kudu ka yona ke gore e be e eme gabotse ka mašeleng
ka baka la mekgatlo ya babopapitša, bašogi, balogi, batai,
balogadiropo, bjalobjalo. Ke go tšwa toropongkgolo yemoLydia,
mmapatši wa phepholo, a tšwago. O bilemosokologiwaPaulowa
mathomo wa Moyuropa.

Bjale lebaka le Moya o kgethilego toropokgolo ye bjalo ka
ye e šetšego e na le dielemente tša semoya bakeng sa lebaka
la bohlano e bile ka lebaka la bodumedi bja yona. Bodumedi
bogolo bja Thiathira e be e le borapedi bja Apollo Tyrimnaios
bo bego bo tšoenane le tumelo thoko ya mmušiši. Apollo e be e
le modimo wa letšatši, gomme a latela tatagwe ka maatla, Zeus.
O be a tsebja bjalo ka “moefošabobe”; o be a etapele molao wa
bodumedi le boboelanyi (mokgwa wa poelanyo, go fediša go dira
phošo goba molato). Plato o rile ka yena, “O hlalošitše go batho
theo ya ditempele, dihlabelo le ditirelo go badimo, ntle le ditirelo
tše di golaganago le bahu le ka morago ga bophelo.” O file tsebo
ya gagwe ya “bokamoso” le “thato ya tatagwe” go batho ka
baprofeta le dingwalwa. Ka Thiathira tirelo ye e be e dirwa ke
moprofetagadi yo a bego a dutše godimo ga setulo sa maotwana
a mararo le go fa melaetša ge e tsenywa.

Go swara ga bodumedi bjo go be go kgahliša. Maatla a
modirelowa bjona a be a se a no lala feela ka go sekgao sa sephiri,
eupša a lala ka go ntlha ya gore ga go yo a ka bago wa mekgatlo
ye e fago batho go phela ga bona ntle le ge e le ya borapedi bja
tempele ya Apollo. Mang le mang yo a bego a gana go tšoena
ka go mekete ya medingwana le diphathi tša thobalano o be a
iletšwa go diyunione tše tša ngwagakgolo wa mathomo. Gore o
be karolo ya bophelo bja leago le kgwebo o be o swanetše go ba
modumedi wamedingwana wa bohetene.

Go maswanedi kudukudu go lemoga gore lona leina
Thiathira le ra, “Mosadi wa go Laola.” Kafao lebaka le le na le
semelo sa taolo ya kgapeletšo, kgapeletšo ye e hlaselago bohle
ka bošoro, e fenya bohle le go laola ka maatla ohle. Bjale mosadi
wa go laola ke thogako ye kgolokgolo ka lefaseng. Monna yo
bohlalehlale lefase le kilego la mmona ke Salomo, gomme o
rile, “Ke dirišitše pelo ya ka go tseba, le go puruputša, le go
nyaka ntle bohlale, le lebaka la dilo, le go tseba bobe bja bošilo,
ebile le bja botlaela le bogafa: gomme ke hwetša ka go fetiša
KGALAKO GO FETA LEHU MOSADI, yo pelo ya gagwe e
lego melaba le dinnete, gomme diatla tša gagwe ditlemo: yo a
kgahlago Modimo o tla mo phonyokga; eupša MODIRADIBE o
tla tšewa ke yena. Bonang, ke hweditše se, go bolela moreri, go
bala ka o tee ka o tee, go hwetša lebaka: leo gabjale soulo ya
ka e a le nyaka, eupša ga ke hwetše: monna o tee magareng ga
sekete ke mo hweditše; eupša ga se ka hwetša mosadi magareng
ga bao bohle.” Mmoledi 7:25-28. Paulo o rile, “Ga ke dumelele
mosadi go ruta goba go TŠEA maatlataolo.” Go tloga Serapeng
sa Edene go ya pele, mosadi kgafetša le go atlega o lekile go



LEBAKA LA KEREKE YA THIATHIRA 209

tšea taolo godimo ga monna, gomme thwi lehono ke lefase la
mosadi le modimogadi wa Amerika e lego mosadi wa go ponoka.
Bjalo ka ge modingwana wa mosadi a wele go tšwa lefaufaung
(le a elelwa matsogo a gagwe e be e le ditšhipi) a laetša la pele
goba Lebaka la Efeso, kafao maatla a gagwe a godile go fihla
a fihleletše maatlataolo go felela, maatlataolo ao a tšerwe ke
dimelo tša gagwe tša tshipi.

Bjale mosadi ga se a beelwa go ba le dimelo tša tshipi. Yena
ke, go ya ka Lengwalo le Lekgethwa, go ineela go monna. Seo
se laelwa go yena. Mosadi yo ka therešo e lego mosadi, mosadi
yohle, o tla ba wa semelo seo. E sego legogwa la mojako. Ga go
monna wa kgonthe a dirago mosadi legogwa la mojako. Eupša o
tla nyaka go ba ka tlase ga maatlataolo gomme e sego go buša
godimo ga monna, gobane yena ke hlogo ya ntlo. Ge a thuba
seswantšho sela Modimo a mo dirilego sona, o fapogile. Monna
mang kapa mang a dumelelago mosadi go tšea maatlataolo le
yena o thubile seswantšho sela le yena o fapogile. Ke ka baka
leo mosadi GA A KGONE GO APARA SEO SE DIRETŠWEGO
MONNA GOBA GO RIPA MORIRI WA GAGWE. Ga a tsoge
a apara seaparo se se diretšwego monna goba go ripa moriri
wa gagwe. Ge a dira o šwahlela ka taolong ya monna go tšea
maatlataolo le go iphapoša yenamong. Gomme ge mosadi a
šwahlela phuluphithi se a se LAETŠWEGO GA A SWANELA
GO SE DIRA, o laetša moya wo a nago le wona ke wa eng.
Go ba mosadi wa go laola ke molwalekriste gomme dipeu tša
Kereke ya Katoliki ya Roma di ka go yena le ge a ka gana se ka
maatla bjalo. Eupša ge go ETLA GO LENTŠU, Anke Modimo a
be therešo gomme lentšu la motho yo mongwe le yo mongwe e be
maaka. Amene.

A re yeng morago mathomong. Ka go tlholo ya setlogo ya
sebopego bjalo ka ge re e tseba lehono,Modimo o dirile se sengwe
le se sengwe ka dipedi, tona le tshadi. Go be go le dikgogo tše
pedi — mokoko le sethole. Go be go le dikgomo tše pedi, tshadi le
poo. Gomme thwi go theoga mothalo. Eupša ge go tlile go motho,
go bile yo motee feela. E be e se ba babedi. Adama o be a dirilwe
ka seswantšho sa Modimo. O be a le morwa wa Modimo. Bjalo
ka morwa wa Modimo o be a sa kgone go lekwa le go wa. Go be
go ka se kgonege. Kafao Modimo o tšere šetšwa go motho go dira
go wa. Mosadi ga se a tšwa boswa go tšwa seatleng sa Modimo
bjalo ka setšweletšwa sa therešo sa Modimo. O tšweleditšwe go
tšwa go monna. Gomme ge Modimo a mo dirile go tšweletšwa
go tšwa go monna o be a fapana kudu go tšwa go ditshadi tše
dingwe A bego a di hlotše. O be a kgona go foraforetšwa. Ga go
tshadi ka tlholong e ka kgonago go ba moitshwarahlephi; eupša
tshadi ya motho e ka kgwathwa e nyakile e ka ba nako ye nngwe
le ye nngwe. Gomme bofokodi bjoo ka go yena bo dumeletše
Sathane go mo foraforetša ka tsela ya sephente, gomme ya tliša
mosadi go leemo lešele pele ga Modimo le Lentšu la Gagwe. Ke
sekai sa dilo tšohle tša mahlapa, tša ditšhila le go hloega ka

seatleng setee, gomme ka seatleng se sengwe ke sekai sa dilo
tšohle tša go hlweka le botse, le bokgethwa bjalo ka kamogelo ya
Moya le ditšhegofatšo tša Modimo. Ka go seatla se tee o bitšwa
mmalegogwana yo a tagilwego ka beine ya maotswa a gagwe. Ka
seatleng se sengwe o bitšwa Monyalwa wa Kriste. Ka seatleng se
tee o bitšwa Babilonia wa Sephiri, makgapa pele ga Modimo;
gomme ka seatlang se sengwe o bitšwa Jerusalema yo Moswa,
mme wa rena. Ka seatleng se tee o ditšhila kudu le bobe le tšhila
go fihla ka boripana a lahlelwa ka letsheng la mollo bjalo ka
lefelo le nnoši le mo swanetšego; gomme ka seatleng se sengwe o
phagamišeditšwe legodimong, o abelana yona terone ya Modimo
bjalo ka lefelo le nnoši le swanelago kgošigadi ye bjalo.

Gomme ka go lebaka le la Kereke ya Thiathira ke MOSADI
YO A LAOLAGO. Ke Babilonia wa Sephiri. Ke mmalegogwana
yo mogolo. Ke Isebele moprofetagadi wa maaka. GOBANENG?
Gobane mosadi wa therešo o ineela go Modimo. Kriste ke hlogo
ya gagwe. Ga a ne lentšu eupša la Gagwe, ga go dikgopolo eupša
tša Gagwe, ga go boetapele eupša bja Gagwe. Eupša go reng
ka kereke ye? O lahletše Lentšu ntle, o fedišitše Dibeibele le
dikanegelo tša maswanedi tša bomodimo. O bolaile bao ba bego
ba rera therešo. O thopile magoši, bakgoma le ditšhaba — a
laola madira gomme a gapeletša gore ke yena mmele wa therešo
wa Kriste le gore bomopapa ba gagwe ke batlatša Kriste. O
foraforeditšwe ke diabolo go felela go fihla ka go le lengwe o ba
moforaforetši wa ba bangwe. Ke monyalwa wa Sathane gomme
o tšweleditše bodumedingwana bja gagwe bja hlaba.

O laotše gohle go kgabola Mabaka a Leswiswi. Ka gore ka
godimo ga mengwaga ye makgolosenyane o hlakotše le go senya.
O bolaile bokgabo, a senya saense, a se tšweletše selo eupša lehu
go fihla seetša sa Therešo sohle se nyakile go felela gomme feela
seetša sa kgakala sa tlhasana se šetše. Oli le beine di be di nyakile
go tlogela go ela; eupša le ge a be a laola mebušo ya lefase le go
gapeletša gore batho bohle ba hwetše bodulo ka go yena, go be
go le sehlopha se sennyane e bego e le sa Modimo gomme bodulo
bja sona e be e le ka legodimong, gomme bona ga se a kgona go ba
senya. Modimo o bolokile mohlape wo monnyane wa Gagwe; ga
se ba kgona go senywa. Kereke ye ya Roma e be e le ya bohetene le
bobe bjalo ka Kgošigadi Athalia yo a lekilego go senya peu yohle
ya bogoši gomme a nyaka go atlega, eupša MODIMOA BOLOKA
E TEE, gomme go yena go tšweletše ba bantši ba go botega.
Kafao Modimo o bolokile mohlape wo monnyane ka go bošego
bjo botelele bjola bja leswiswi le therešo ya bona yeo mafelelong
a tsošitšego Luther.

Mang kapa mang yo a tsebago eng kapa eng yohle ka Kereke
ya Katoliki ya Roma le sebopego sa yona sa go rapela a ka kgona
go bolela gobaneng toropokgolo ye ya Thiathira e kgethilwe ke
Moya go emela kereke ka go Mabaka a Leswiswi. Šeo yona, thwi
pele ga mahlo a rena.

LEBAKA

Lebaka la Thiathira le tšere boteleletelele go wona ohle, e ka
bamengwaga ye 900, go tloga 606 go fihla 1520.

MOTSETA

Kereke e be e šetše e le botelele e arogane ka dihlopha
tše pedi, Bodikela le Bohlabela. Nako ye nngwe le ye nngwe
mompshafatši o be a tla tsoga e ka ba ka go e tee goba dikarolo
bobedi gomme lebakana go iša karolo ye nngwe ya kereke ka go
setswalle sa go tebatibi le Modimo. Monna yo bjalo ka Bodikela
e bile Francis wa Assis. Therešo go atlega lebakana la nako,
mafelelong mošomo wa gagwe wa bewa ka fase ga tatelano ya
ditulo ya Roma. Peter Waldo wa Lyons, mogwebi yo a go gafa
bophelo bja selefase, o bile mafolofolo ka go direleng Morena
le go gogela ba bantši go Yena; eupša o ile a pšhatlaganywa ka
mošomong wa gagwe le go rakwa ke mopapa. Ka go dihlopha
e ka ba sa Bodikela goba sa Bohlabela ga se go be ka go tšona
monna yo a bego a ka kgona go ba motseta go lebaka le ge a
hlahlobiwa ka go seetša sa Lengwalo. Le ge go le bjalo, go be
go le banna ba babedi ka go British Isles, bao bodiredi bja bona
ka Lentšu le modiro bo bego bo ka emela teko ya therešo. Ba
be ba le Mokgethwa Patrick le Mokgethwa Columba. E bile go
MokgethwaColumba yo letengwa la go bamotseta lewetšego.

Le ge motseta go Lebaka la Thiathira e bile Mokgethwa
Columba, ke nyaka go dula gannyane go bophelo bja
Mokgethwa Patrick bjalo ka mohlala go rena gape le go fa
mabaka go tleleime ya Roma gore Mokgethwa Patrick o bile
wa gagwe kudu go feta Joan wa Arc. Patrick o tswetšwe ke
kgaetšedi wa Mokgethwa Martin ka toropong ye nnyane ya
Bonavern mo mabopong a noka ya Clyde. Letšatši le lengwe ge a
be a bapala mo lešing le dikgaetšedi tša gagwe tše pedi, mahodu
a lewatle a tla le go tšhabiša boraro bjohle. Moo dikgaetšedi di
ilego, ga go yo a tsebago, eupša Patrick (leina la gagwe e be
e le Succat) o ile a rekišetšwa kgošigadi ka Northern Ireland.
Mošomo wa gagwe e be e le go hlokomela dikolobe. Go dira se
o hlahlile dimpša. Dimpša tša gagwe di be di hlahlilwe gabotse
kudu go fihla batho ba bantši ba tlile go tšwa kgole le kgauswi
go di reka. Ka go beng bonoši bja gagwe o ile a retologela
go Modimo gomme a phološwa. Nako yeo go tlile tlhologelo
ya tšhoganetšo go phonyokga le go boela gae go batswadi ba
gagwe. O logile leano leo le beilego bokgoni bja gagwe bjalo
ka mohlahli go šoma. O ile a ruta dimpša go robala godimo
ga gagwe le go khupetša mmele wa gagwe ka tlhokomelo le
go se šikinyege go fihla di laetšwe. Kafao letšatši le lengwe ge
mong wa gagwe a rekišitše dimpša tše mmalwa, Patrick o laetše
dimpša, ntle le moetapele wa sehlopha, go tsena ka sekepeng.

Moetapele wa sehlopha yo nako yeo a mo filego seka sa sephiri
o ile a tšhaba le go gana go namela. Ge mong le moreki ba
be ba leka go hwetša mpša, Patrick o ile a tsena ka sekepeng
gomme a laetša dimpša go mo khupetša. Ka gona ka molodi o
tlišitše moetapele wa sehlopha ka sekepeng le godimo ga gagwe.
Ka ge Patrick a be sa bonwe le ge e ka ba kae moreki o beile
seila godimo le go sepelela ntle lewatleng. Morago ga go ba le
nnete gore mokapotene o be a le kgole ntle go ka boela morago,
Patrick o dirile tšhupetšo ye nngwe go dimpša e di dirilego go
tsoša raurau. Gomme o tlile pele le go botša mokapotene gore
ntle le ge a ka mmea lebopong gae ga gabo o tla laela dimpša
go tšwelapele ka raurau, gomme o tla thopa sekepe. Go le bjalo,
mokapotene e be e le Mokriste, gomme ge a kwele kanegelo ya
mošemane o mmeile lebopong legaeng la gabo. Moo Patrick o
ile sekolong sa Beibele gomme a boela Ireland moo ka Lentšu le
maatla a Modimo ka go maswao a mantši le matete a thopetšego
dikete go Morena. Ga se a ke a ya Roma ka nako le ge e ka
be efe goba a ke a rongwa ke Roma le ge e ka ba ka nako
efe. Therešo ya taba ke gore ge mafelelong Roma e hweditše
maitseparelo sehlakehlakeng ge ba bone nako e le monyetla, ba
bolaile Bakriste ba ka godimo ga 100,000 bao mo mengwageng
ba godilego go tšwa go sehlopha sa setlogo seo se tlilego go
Morena ka tlase ga Mokgethwa Patrick.

Mengwaga ye e ka bago 60 morago ga lehu la Mokgethwa
Patrick, Columba o ile a tswalwa ka County Donegal, Ireland
Leboa, go lapa ka bogoši la Fergus. O bile yo bohlale, moithuti
wa boikgafelo, a neetše go mogopolo bontšintši bja Lengwalo.
Modimo o mmiditše ka segalontšu sa go kwagala go ba
moromiwa. Morago ga ge a kwele segalontšu sa Modimo, ga
go selo se kgonnego go mo emiša, gomme bodiredi bja gagwe
bja mehlolo bo dirile borahistori ba bantši go mmea kgauswi
le baapostola. Bodiredi bja gagwe e bile bjo bogolo kudu ka
maswao a kagodimogatlhago a latela go fihla bangwe (gagolo
baithuti kaRoma) ba be ba nagana ditiragalo di be di feteletšwa.

Ka go le lengwe la maeto a gagwe a boromiwa, ge a be a
batamela toropokgolo ya go agelelwa ka maboto, o hweditše
dikgoro di tswaletšwe kgahlanong le yena. O phagamišitše
segalontšu sa gagwe ka thapelo gore Modimo a tsene gare le
go mo dumelela phihlelelo go batho gore a rere. Eupša ge a
rapela boramaletšwana ba kgorotsheko ba thoma go mo hloriša
ka mašata a godimo. Nako yeo a thoma go opela pesaleme. Ge a
opela, Modimo a oketša bolumu ya segalontšu sa gagwe go fihla
a nweletša ntle dikgoeletšo tša bohetene. Ka pelapela dikgoro tša
phatloga go bulega ka botšona beng. A tsena ka gare gomme a
rera Ebangedi, a thopela ba bantši goMorena.

Ka go tiragalo ye nngwe ge gape a be a tswaleletšwe ntle go
tšwa motseng, ge a retologile go tloga, morwa wa kgoši a thoma
go babja kudu ka pelapela, ebile go iša lehung. Mokgethwa



LEBAKA LA KEREKE YA THIATHIRA 213

Columba o ile a nyakwa ka bjako le go bitšwa gape. Ge a rapetše
thapelo ya tumelo mošemane a fodišwa semeetseng. Motse wa
bulelwa go boebangedi ka Ebangedi.

Ebangedi ya go seka ye e bego e rerwa ke Columba le
badirišani mmogo ba gagwe e ile ya phatlalala godimo ga
Scotland ka moka, go e retollela go Modimo. Gomme ya elela
le ka Ireland le godimo ka Yuropa Leboa. Mokgwa wa gagwe
wa go phatlalatša Ebangedi e be e le wo motee woo ka go
wona mohlomongwe banna ba lesomepedi ka fase ga moetapele
ba be ba tla ya ka go lefelo le leswa gomme ka kgonthe ba
aga Ebangedi — toropo ya bogare. Magareng ga banna ba ba
lesomepedi go tla ba babetli, barutiši, bareri, bjalobjalo, bohle
ba hlamilwe ka Lentšu le bophelo bjo bokgethwa. Koloni ye
nnyane ye e be e tswalelwa ka leboto. Ka pejana lefelo le la go
tswalelelwa le tla be le dikologilwe ke baithuti le malapa a bona
ka magaeng a bona beng, ba ithuta Lentšu le go itukišetša go ya
ntle le go direla Morena bjalo ka baromiwa, baetapele, le bareri.
Banna ba be ba lokologile go nyala le ge ba bantši ba be ba sa
dire, gore ba direle Modimo bokaone. Ba dutše ba lokologile go
tšwa go thušo ya mmušo, kafao ba be ba sepela go lokologa go
dipolitiki. Go ena le go hlasela madumedi a mangwe ba be ba
ruta therešo gobane ba be ba dumela gore therešo e be e le sebetša
go lekanela go phethagatša mafelelo ao Modimo a bego a na le
wona ka monaganong bakeng sa bona. Ba be ba lokologile go
Roma ka go felela.

Mokgethwa Columba e bile mothomi wa sekolo se segolo sa
Beibele sehlakahlakeng sa Hy (kgole le lebopo la borwa bodikela
bja Scotland). Ge a eya kua sehlakehlake se be se opafetše le go
ba maswika mo e lego gore se be se sa kgone go tšweletša dijo
tša go ba lekana bohle. Eupša Columba o bjetše peu ka seatleng
setee mola a swareletše se sengwe godimo ka thapelo. Lehono
sehlakahlaka ke se sengwe sa tša go nona kudukudu lefaseng. Go
tšwa go sehlakahlaka se sa go tia ka Beibele go tšweletše dirutegi
tšemaatla di hlamilwe ka bohlale le maatla aModimo.

Ge ke badile histori ya mohlanka yo mogolo yo wa Modimo
le modiro wa go makatša a o dirilego, go nyamišitše pelo ya ka
go hwetša gore maatla a bopapa, a go kganyoga go tliša batho
bohle ka go tshwaro ya ona, a tlile gomme ka pela a tšhilafatša
mašemo a a thomo le go senya therešo bjalo ka ge e rutilwe ke
Columba.

DITUMEDIŠO

Kutollo 2:18, “Dilo tše go bolela Morwa wa Modimo, Yo a
nago le mahlo a Gagwe boka kgabo ya mollo, le maoto a Gagwe
boka mphiri wo mokaone.”

Kutollo yaModimohlogo go Lebaka la Thiathira ke gore Jesu
ke Morwa wa Modimo. Gatee ka matšatšing a Gagwe a nama

O be a tsebja bjalo ka Morwa wa Motho. Eupša go tloga fao
go ya pele ga re sa Mo tseba ka morago ga nama. Ga A sa le
Morwa wa Motho, Moprofeta yo Mogolo, Yo ka go Yenamong
a kgobokeditšego mmogo diprofeto tšohle. Motswalwa a Nnoši
o morago ka difarong tša Tate. Bjale re Mo tseba ka morago
ga maatla a tsogo. O tsogile gomme o tšeetše ka go Yenamong
maatla a magolo a Gagwe gomme godimo ga bohle le ka godimo
ga bohle go tumišo ya letago la Gagwe mong. Letago la Gagwe A
ka se le abelane le yo mongwe. Boetapele bja Gagwe godimo ga
kereke A ka se bo neele monna le ge e ka bamang.

O lebelela fase godimo ga Thiathira, gomme mo O bone ka
go toropokgolo yela le ka go lebaka lela la bone tlhompho ye e
lego ya Gagwe a nnoši, e beilwe godimo ga yo mongwe. Mahlo
a Gagwe a tuka mollo wa bogale le kahlolo ge A bona Apollo
a hlomphiwa bjalo ka Morwa wa Modimo, mola Yena a nnoši a
le Motswalwa a Nnoši wa Tate. Kahlolo ya Gagwe e tla swanela
go befa bjang godimo ga bodumedi bja Lebaka la Thiathira moo
maloko a kereke boka borapedi bja modingwana wa morwa wa
modimo (Apollo morwa wa Zeus), ba phagamišetša mmuši wa
motho go tlotlo, ba thekgilwe ke maatla a mmušo. Ka gobane ke
seo tlwaA se bonego. Kereke yaKatoliki ya Roma, e karabetše ka
botlalo ka go rapeleng medingwana e theilwe godimo ga ditirelo
tša modimo wa letšatši (Apollo) e phagamišitše monna gabotse
go ya go modimo (mopapa) ka lenyalo la kereke go mmušo.
Ka gore Thomas Aquinas le Alverus Pelagius ba hlamile le go
bolela gore: “Mopapa o bonagala go bao ba mmonago ka leihlo
la semoya, go ba, e sego monna eupša Modimo. Ga go mellwane
go maatlataolo a gagwe. O kgona go bega go ba nnete se a ratago
le go kgona go tšeela e ka ba mang ditokelo tša bona ge a bona go
swanetše. Go belaela maatla tšekelele a go iša go go tswalelelwa
ntle ga phološo.Manaba a magolo a kereke ke mahlanya ao a ka
se aparego joko ya go obamela ga therešo.”

“Go na le mmoelanyi yo motee gare ga Modimo le batho,
motho Kriste Jesu (Morwa wa Modimo),” І Timotheo 2:5. Eupša
mopapa wa Roma o fetošitše Lentšu. O le dirile, “mmoelanyi yo
motee gare ga Modimo le motho (e sego batho).” Kafao bjale o
boelanya gare ga mmoelanyi le batho. Eupša ga go mmoelanyi
yo mongwe ge e se Morwa. Mopapa o bega phološo ka kereke ya
Roma. Eupša ga go phološo ka ntle le Morwa wa Modimo. Ga go
makatše mahlo a tukamalakabe a kahlolo. Ga gomakatše maoto
a bjalo ka mphiri wo mokaone ge A eme komana go gatikela go
ba puere le lerolemebušo yemebe ya lefase le. Tebogo goModimo
bakeng sa maoto ao a go tia a mphiri. A fetile go kgabola kahlolo
bakeng sa rena. Bjale wona ke motheo wa rena ka gore seo A se
thopilego ke sa rena. Re eme re tsebagatšwa ka go Yena, Jesu
Morwa wa Modimo.

Ke ka go lebaka le mo re hlatselago go tsoga ga
Mohammedanism mo go ganago Morwa wa Modimo le go

beakanya lehu godimo ga bohle ba ipitšagoBakriste bonabeng.
Gape ke ka go lebaka le moo kereke ya maaka e ganetšago

molao wa pele wa RamaatlakamokaModimo le go hloma ka pela
ka go robeng molao wa bobedi ka gore e beile mopapa wa yona
ka lefelong la Jesu Kriste le go hloma le go gapeletša borapedi
bja medingwana go fihla mo e lego gore go be go era lehu go
bao ba bego ba ganela didirwa lefelo ka kerekeng. Ka tlase ga
Mmušišigadi Theodora, a nnoši, go tloga ka 842 go fihla 867,
bakgethwa ba ka godimo ga 100,000 ba bolailwe ka gobane ba
ganeditše diswantšho go hloka boleng.

Ka nnete lebaka le le swanetše go sokologa goba go loba
tšohle. Morena wa letago šole o eme, Modimo yena Modimo —
Lentšu laGagwe le kgafetšwe thoko, mothowaGagwe o gannwe,
eupša diatla tša batho le dipelo tša batho di ka se kgone go Mo
uša. Anke ba Mo gane, O dula a botega. “Se boife mohlape wo
monnyane; ke thato botse ya Tate go le fa mmušo. Gomme ge
Ke etla ka maoto a mphiri le mahlo a kgabo, Ke tla fa phumula
megokgo; kahlolo ke ya ka, Ke tla lefetša,” go bolelaMorena.

THETO

Kutollo 2:19, “Ke tseba mediro ya gago, le lerato, le tirelo,
le tumelo, le kgotlelelo ya gago, le mediro ya gago; gomme ya
mafelelo e feta ya mathomo.”

Mo gape re hwetša ditshwao tša go swana tša matseno, “Ke
tseba mediro ya gago.” Morwa wa Modimo, Yenamong, o rile,
“Ntumeleng bakeng sa yona mediro.” O beile kgatelelo godimo
ga mediro ya Gagwe mong ge a sa le lefaseng. Mediro ye A e
dirilego e be e beilwe ke Modimo go šušumetša tumelo ka go
Yena. E be e le karolo ye kgolo ya bodiredi bja Gagwe. Moya wo
MokgethwawaGagwe ka gomoapostola Paulo o rile, “Gobane re
ba bopša ba Gagwe, ba ba hloletšwego mediro ye mebotse ka go
Kriste Jesu, yeo Modimo a e beilego pele gore re tle re sepele ka
go yona.” Baefeso 2:10. Mediro ye e be e swanetše go šušumetša
tumelo ka go Yena bjalo ka ge e be e tla laetša pele setswalle
sela go Yena seo Paulo a se hlalošitšego bjalo ka “hlotšego ka
go Yena.”

Bjale mediro e ka se tsoge ya tšea lefelo la tumelo ka go
Modimo bakeng sa phološo ya rena. Eupša mediro e tla laetša
pele tumelo ya rena e šetšego e beilwe ka go Yena. Mediro ye
mebotse e ka se go phološe, eupša e tla tla pele go tšwa go bophelo
bjo bo phološitšwego bjalo ka kenywa go Morena. Ke dumela go
mediro ye mebotse. Le ge motho a se a phološwa, o swanetše go
dira mediro ye mebotse le go dira bokaonekaone a ka kgonago.
Se se šiišagomahlong aModimo ke batho go diramediro yemebe
gomme ka gona ba bolela gore ba dira thato ya Morena. Seo ke
se dipišopo le bomopapa le tatelano ya maemo ya Roma ba bego
ba se dira. Ba be ba bolaya, ba golofatša, le go dira mokgwa ohle

wa bobe mo Leineng la Morena. Ba phetše maphelo ntle tlwa
go fapana le se Lentšu le se rutago. Ka go letšatši le lebe lela
badumedi bale ba therešo ba phadimile boka seetša ka lefelong
la leswiswi ge ba be ba tšwelapele ba dira botse; gobane ba be
ba bušetša thogako ka tšhegofatšo, gomme ba dirile therešo go
hlomphaModimo le ge bontši bo e hwetše.

Ka go temana ye O laela bana ba Gagwe gobane ba be ba
phela maphelo a go fetoga. Mediro ya bona e be e paka go Moya
wo moswa ka gare. Batho ba bone mediro ye mebotse ya bona
gomme ba tagafatša Modimo. Ee mohlomphegi, ge o le Mokriste
o ya go dira se se lokilego. Mediro ya gago e tla laetša gore pelo
ya gago e lokile. Gomme e ka se be se sengwe o se beago, ka gore
o tla dira thato ya Gagwe ge go se yo mongwe eupša Modimo a
go bonago, gomme o tla dira thato ya Gagwe ebile le ge e ka ama
bophelo bja gago.

“Ke tseba lerato la gago, tirelo, tumelo le kgotlelelo.” Le tla
lemoga gore lerato la bone le beilwe gare ga “mediro” le “tirelo.”
Gomme leo ke lefelo la maleba la lona, gobane ntle le lerato
mediro ya rena ga e amogelege pele ga Modimo gomme le tirelo
ya rena. Paulo ge a bolela le Bakorinthe o rile, “Ntle le lerato,
ga ke selo, gomme eng kapa eng ke e dirago ga e ne poelo ntle
le ge e dirwa ka lerato.” Bjale le kgona go bona thwi mo gore
badumedi ba mo ba be ba se ka legorong la Banikolaite bao ba
dirago mediro bjalo ka mokgwa wa phološo goba go akelwa ke
batho. Ba be ba dira mediro ya bona go tšwa go lerato la Modimo
le le tšhetšwego ka bophara ka dipelong tša bona ke Moya wo
Mokgethwa. Lerato leo ka dipelong tša bona e be e le lerato la
Modimo bakeng sa ba Gagwe mong. Jesu o rile, “Ka se batho
bohle ba tla tseba gore le barutiwa ba KA, gore le na le lerato
seng sa lena.” Bahetene ba ba bonego maphelo a Bakriste ba
pele ba rile, “Bonang ka mo ba ratanago seng.” Johane o rile,
“Yo mongwe le yo mongwe a ratago o tswetšwe ke Modimo,” І
Johane 4:7.

Ke nyaka go fa tshebotšo thwi mo. E bolela mabapi le
matšatši a mafelelo gore ka go ata ga bokgopo lerato la ba
bantši le tla notlega. Ka go Laodikia, goba lebaka la mafelelo,
go ithata, le go rata phahlo go tla tšea sebaka sa lerato la therešo
la Modimo. Re hloka go hlapetša kgahlanong le maatla a sebe
ka matšatši a a mafelelo. Ba bantši ba ba bothata kudu gobane
ga se ba lemoga ditlamorago tša moya wa letšatši le la mafelelo.
Ke nako ya go batamela kgauswi le Modimo le go mo dumelela
go tlatša maphelo a rena ka lerato la Gagwe, goba re tla kwa
go tonya ga kereke ya letšatši la mafelelo, le go gana therešo ya
Modimo ye yona e nnoši e kgona go re thuša.

Ka go mengwaga yela ya leswiswi le go šiiša morara wa
therešo o swareletše go lerato la Modimo le lerato la baena.
Modimo o ba retetše yona.

“Ke tseba tirelo ya gago.” Jesu o rile, “Yo e lego yomogologolo
go bohle ke mohlanka wa bohle.” Monna yo bohlale o swaile go
polelo yeo. Sese se a se boletšego, “Histori e nnoši e tla netefatša
therešo ya setatamente seo.” Monna yoo o be a rereša. Banna
bohle ba bagolo ka therešo ba histori ba bile badiredi. Bao ba
gapeleditšego go direlwa; bao ba gateletšego; bao ka mehla ba
nyakilego go ba ka hlogong, ba ile fase ka dihlong. Ebile le bona
bahumi ba ahlolwa ke Modimo ge ba se ba šomiša lehumo la
bona gabotse. Eupša lebelela ka historing gomme o tla hwetša
ba bagolo ba therešo e be e le bao ba bego ba direla ba bangwe.
Histori ga e bolele bao ba diretšwego bontši, eupša ka mehla e
tla tumiša bao ba diretšego ba bangwe kudu. Bjale a re šomišeng
seo go renabeng. Ebile bjalo ka ge Morwa wa Motho a se a
tlela go direlwa, eupša go direla, kafao re swanetše go latela
mohlala woo. Mmone ge A kwatama Yenamong bogodimo bja
maoto a baapostola le go hlatswa maoto a bona a go lapa le
ditšhila. O rile, “Ga le tsebe bjale se Ke se dirago, eupša le tla
tseba ka morago. Eupša se le mponago ke se dira, le lena le
swanetše go se dira.” O bile modiredi gore Modimo a kgone go
Mo phagamišetše mabogodimo a godimodimo. Gomme letšatši
le lengwe ka kahlolong ya bakgethwa re ya go Mo kwa a re,
“O dirile gabotse, MOHLANKA yo botse le go botega, tsena
lethabong la Morena.” Go bothata go ba mohlanka ka mehla.
Eupša bohle ba ba šomišago gomme ba šomišetša ba bangwe
letšatši le lengwe ba tla dudišwa le Yena ka teroneng ya Gagwe.
E tla e swanela yohle, nako yeo. “A re kataneleng Mong, go tloga
ka ledimadimana go fihla go dikela ga letšatši, a re boleleng ka
lerato lohle la Gagwe la go makatša le tlhokomelo; gomme ge
tšohle tša bophelo di fedile, gomme mošomo wa rena lefaseng o
dirilwe, gommemaina a bitšwa godimomošola, ke tla ba fao.”

“Ke tseba tumelo ya gago.” Bjale ga a bolele mo bjalo ka ge
A dirile go kereke ka Peregamo, “o swareletše go tumelo ya KA.”
Bjale ga A bolele ka tumelo ya Gagwe, eupša O a ba reta bakeng
sa potego ya bona. Gomme ge A dira gape O bolela ya bona
“kgotlelelo.” Bjale potego le kgotlelelo di ya mmogo. Gabotse
kgotlelelo ke setšweletšwa sa potego, ka gore e bolela ka go
Jakobo 1:3, “Go lekwa ga tumelo ya lena go tšweletša kgotlelelo.”
Ka go felela ga go na le tsela ye nngwe o ka hwetšago kgotlelelo.
E swanetše go tla ka go lekwa ga tumelo ya rena. Baroma
5:3, “Tlaišo e tšweletša kgotlelelo.” Bogodimo bjo Modimo a
tšeelago go šongwa ntle ga kgotlelelo ya rena go bonagala ka
Jakobo 1:4, “Eupša anke kgotlelelo e be le modiro wa gagwe
wa go phethagala, gore le be ba go phethagala le gohle, le sa
hlaetše selo.” Thato ya Modimo go rena ke Phethagalo. Gomme
phethagalo yeo ke kgotlelelo — go letela go Modimo le go letela
bakeng sa Modimo. Ye ke tirotšwetšopele ya go godiša semelo.
Modimo o retile kudu bakgethwa ba ba Mabaka a Leswiswi.
Go kgotlelela bjalo ka dikwana di išwa tlhabong, ka go rata, ba
diretše Modimo ka potego. Seo ke sohle ba bego ba se nyaka go

tšwa go bophelo, tirelo feela go Morena wa bona. Moputso wa
bona e be e eya go ba womogolo gakaakang.

“Ke tseba mediro ya gago; gomme mafelelo go ba bontši go
feta ya pele.” Ye ke ya go kgahliša ka nnete. Ge leswiswi la
lebaka le oketšega; ge palo ya tlhompho ya bahwelatumelo e gola
boteleletelele letšatši ka letšatši, ba be ba šoma ka thata gohle,
ba diretše gohle go fetiša, gomme tumelo ya bona e oketšegile. E
bile kotsi bjang gore ka go Lebaka la Efeso lerato le phušitše.
Gomme therešo ga go selo se bolelwago ka go oketšega ga go
katana ga lerato ka go mabaka a mangwe; eupša ka go lebaka le,
ka go leswiswi gomabaka ohle, ba be baMo direla ebile go fetiša.
A thuto e lego yona. Ga go ne go kgaotša ga tirelo ye ya mogau
ya lerato go Morena, eupša bokaone go oketšega ga yona. Seo ke
sephiri. Anke lenaba le leke go tima tirelo ya rena go Morena —
karabo ya rena ke tirelo ye e oketšegilego. Ge mafšega a lla ka
poifo, yeo ke nako ya go goelela phenyo.

“Ke tseba mediro ya gago, gomme ya mafelelo go ba bontši
go feta ya pele.” Bjale bjalo ka ge re šetše re boletše, lebaka
le le bitšwa Mabaka a Leswiswi ka gobane ka nnete e be e le
nako ya leswiswiswiswi go histori yohle. E be e le lebaka la
Mopapa Innocent ІІІ yo a go tleleima gore o be a le “motlatši
wa Kriste — boikemo bja godimodimo godimo ga kereke le
lefase,” yo a tlišitšego POTŠIŠOTSENELELO yeo ka fase ga
tlhahlo ya gagwe go tšholotšwego madi a mantši go feta nako
efe kapa efe ntle le ka go Mpshafatšo. E be e le lebaka la
Pušobootswa, pušo ya bommalegogwana. Sagarius ІІІ o be a ne
mohumagatšana gomme a “tlatša khwaere ya bopapa ka diotswa
le barwa ba dihlaba le go fetolela paleisi ya mopapa go ba legolo
la bahlakodi.” Anastasius ІІІ o ile a betelwa go iša lehung ke
Marozia yo e bego e lemmalehwafengwaSagarius. JohnXІ e be e
lemorwawahlabawaMarozia. JohnXІІ e be e le setlogolomorwa
sa Marozia gomme o be a “hlotlola bahlologadi le dikgarebe
gomme a bolawa a sa le ka go tiro ya bootswa ke monnamogatša
wa mosadi yo a bego a befetšwe.” E bile lebaka ka Dikgao tša
Bopapa bakeng samethalomebedi ya bomopapa (yomotee a buša
go tšwa go Avignon gomme yo mongwe go tšwa Roma) ba rogane
le go lwa seng sa bona. Bomopapa ba babedi ba be ba se molato
feela wa ditiro tša thobalano tša maitshwarohlephi (e le botate
ba dihlaba tša go balega, go dira go robala le monna o le monna,
bjalobjalo) eupša ba be ba ne molato wa go rekiša diofisi tša
boprista go babeeletši ba godimodimo.

E bile ka go lebaka le ge seetša se tukela fasefase bjalo, efela
badumedi ba go se be nene ba ile ba katana ka phišego kudu
ge leswiswi le be le oketšega go fihla go ya bofelong bja lebaka
bontši bo ile bja tsoga go leka dimpshafatšo. Mekatano ya bona e
be e le ya phišego go fihla e bula tsela bakeng sa mpshafatšo ye e
bego e etla. Kafao bjalo ka ge Lentšu le bolela mabapi le lebaka

le, “ya gago ya mafelelo (bofelo bja lebaka) mediro ke e mentši
go feta ya pele.”

Lentšu, Thiathira, le na le ditlhalošo tša go fapana magareng
e le go “Sehlabelo sa Gotšwelapele.” Go ba bantši se se dumelwa
go ba seprofeto malebana le go šomišaMassa e lego gotšwelapele
go neela sehlabelo go Kriste. Woo kemogopolo womobotsebotse,
eupša gape go ka ra sehlabelo gotšwelapele ka maphelong le
mekatano ya badumedi ba therešo baMorena.

Ka nnete bakgethwa ba ba Thiathira e be e le lebebe la
mabele, ba tletše kaMoyawoMokgethwa le tumelo, ba hloletšwe
go mediro ye mebotse, ba laetša pele tumišo ya Gagwe, ba sa
sware maphelo a bona go ratega go bonabeng, eupša ka go
thaba ba neela bobjohle bja bona bjalo ka sehlabelo se sebose
go Morena.

KGALEMO

Kutollo 2:20, “Ga go ganetšege Ke na le dilo di se kae
kgahlanong le wena, gobane o tlogela (kgotlelela) mosadi yola
Isebele, yo a ipitšago moprofetagadi yenamong, go ruta le go
foraforetša bahlanka ba ka go dira bootswa, le go ja dilo tše di
hlabetšwego medingwana.”

Bjale ka temana ye ke le nyaka le theogele fase go temana
ya 23 gomme le bone netefatšo ya therešo ye kgolo ke bego ke e
tliša go šedi ya lena nako yohle. “Gomme Ke tla bolaya bana ba
gagwe ka lehu; gomme dikereke tšohle di tla tseba goreKe nnaYo
a puruputšago dipshio le dipelo.” Ke be ke bolela go bapa gore
gabotse go ne dikereke tše pedi, le ge Moya o bolela go tšona
bobedi ka go lebaka le lengwe le le lengwe, mo o ka rego di
be di le e tee. Mo e boletše pepeneneng gore go na le dikereke,
gomme e bolela feela pepeneneng gore tše dingwe tša dikereke
tšeo ka bohlatse kuduGAdi tsebe gore Yena keYoApuruputšago
dipshio le dipelo. O ya go netefatša go bona gore go bjalo. Bjale
gona, dikereke tšeo di sa tsebego therešo ye di tla ba eng? Nnete
ke sehlopha samorarawamaaka gobane badumedi ba therešo ka
nnete ba tseba gore kahlolo e thoma ntlong ya Modimo, gomme
bona go beng ba boifa Modimo, ba ikahlola bonabeng gore ba se
ke ba ahlolwa.

Bjale gobaneng Modimo a bitša dikereke tše dikereke tša
Gagwe le ge e le morara wa maaka? Therešo ya taba ke gore ke
Bakriste. Eupša ga se Bakriste ba Moya. Ke Bakriste ba nama.
Ba rwala Leina ka lefeela. Mareka 7:7, “Ka gona ba nthapela
ka lefeela, ba ruta dithuto melao ya batho.” Eupša ka nnete
ke Bakriste goba ke eng ba bego ba tla ba? Mohammedan ke
Mohammedan. Bjoo ke bodumedi bja gagwe ga go kgathale ka
fao a bo phelago ka gobane o dumela ka teori go se Korana e
se rutago. Ka tsela ya go swana Mokriste ke Mokriste ge feela a
dumela go ntlha ya gore Jesu ke Morwa wa Modimo, o tswetšwe

ke kgarebe, o bapotšwe gomme a hwa le go tsoga gape, gore
Ke Mophološi wa motho, bjalobjalo. (Gabotse, ka go Lebaka la
Laodikia go na le bao ba ipitšago Bakriste ka gobane ba dumela
go dimelo tše kaone tša Jesu, mola ba bolokile go bonabeng tokelo
ya go gana Bomodimo bja Gagwe. Borasaense ba Bakriste ba
šetše ba dirile seo gape le mašabašaba a a rerago Ebangedi ya
Leago.) Ke Mokriste wa go se iše kgole gomme ke wa kereke.
Eupša ga se wa THEREŠO goba modumedi wa Semoya. Mohuta
woo wa modumedi ke yo a kolobeleditšwego ka go mmele wa
Kriste gomme ke leloko la Gagwe. Eupša go le bjalo, ke ka
tshepedišong ya Modimo gore mefoka e golela godimo le peu
gomme ga ya swanela go tomolwa. Yeo ke taelo ya Modimo.
Letšatši la yona la go tlengwa le go tšhungwa le etla; eupša e
sego bjale.

Kafao Moya o bolela go sehlopha se sa mahlakanasela. Ka
go seatla se tee O a tumiša, gomme ka go se sengwe O a sola. O
boletše se se lokilego le modumedi wa therešo. Bjale O sebotša se
morara wa maaka o swanetšego go se dira ge o swanetše go ema
o lokafaditšwe pele ga Morena.

MOSADI YOLA ISEBELE

Moapostola Jakobo o re laeditše tsela ye sebe se e tšeago.
Jakobo 1:14-15, “Eupša monna yo mongwe le yo mongwe o
a lekwa, ge a gogwa ke tumo ya gagwe, le go gokagoketšwa.
Gomme ka gona ge tumo e emere, e tšweletša sebe: gomme sebe,
ge se phethegile, se tšweletša lehu.” Bjale seo ke seswantšho sa
tlwa se se diregago ka go mabaka a kereke. Bjalo ka ge sebe
se sa thome ka go selo eupša maikutlo, kafao lehu go kereke le
thomile ka ye bonolo, mediro ye mennyane ya Banikolaite. Go
tloga go mediro e ile go thuto. Go tloga go thuto e akareditše
maatla a mmušo le go hlagiša bohetene. Bjale ka go lebaka le e
ya go moprofeta wa yona mong (morutiši) gomme kafao e sepela
go ya pele go fihla e tla ikhwetša yonamong ka go letsha la mollo,
ka gore ke tlwamo e yago go felela, ka go lehu la bobedi.

Bjale kgoeletšo ka moka ya Modimo kgahlanong le lebaka le
la bone e hwetšwa ka go kahlolo ya Gagwe go moprofetagadi,
Isebele. Gomme go kwešiša tlwa gobaneng A mo ahlola bjalo, re
tla swanela go lebelela histori ya gagwe ka Beibeleng gomme ka
gona ge re hwetša se a se dirilego morago kua, re tla tseba se se
diregago mo nakong ye.

Selo sa pele le se bohlokwa kudu se re ithutago ka Isebele ke
gore GA SE morwedi wa Abraham, le gore go tlišwa ga gagwe
ka go ditšhaba tša Israele ga se ga kamogelo ya semoya bjalo ka
mola ya Ruthe, Momoaba. Aowa mohlomphegi. Mosadi yo e be
e le morwedi wa Ethibaali, kgoši ya Sidoni (І Dikgoši 16:31), e
bego e le moprista wa Asetarate. O hweditše terone ka go bolaya
mmušapele wa gagwe, Phelese. Kafao re bona di sa tloga gore o

be a le morwedi wa mmolai. (Se ka nnete se re gopotša Kaine.)
Gomme ka tsela ye a bilego karolo ya Israele e be e se ka dikanale
tša semoya tšeModimo a bego a di beile go amogela Bantle; eupša
o tlile ka gare ka LENYALO go Ahaba, kgoši ya ditšhaba tše
lesome tša Israele. Bjale kopano ye bjalo ka ge re bone e be e
se ya Semoya; e be e le ya sepolitiki. Gomme kafao mosadi yo
yoo a bego a subeletše ka go borapedi bja medingwana o be a
se ne tlhologelo ye nnyanennyane go ba morapedi wa Modimo
o Tee wa Therešo, eupša bokaone o tlile ka maikemišetšo ao a
ennwego a go retolla Israele go tloga go Morena. Bjale Israele
(ditšhaba tše lesome) e be e šetše e tseba se e bego e le sona go
rapela mamane a gauta, eupša gabjale ba be ba se ba rekišwa
ntle go go direla medingwana, gobane Modimo o be a rapelwa
le molao wa Moshe o be a amogelwa. Eupša go tloga go nako ya
lenyalo la Ahaba go Isebele, go direla medingwana go ile gwa
tšwelapele ka fešene ya go boifiša. E be e le ge mosadi yo a eba
mopristagadi ka ditempeleng tše di bego di agetšwe Asetarate
(Venus) le Baali (modimo letšatši) moo Israele e tlilego go ntlha
ya mathata ya bophelo bja gagwe.

Le se ka monaganong bjale re ka kgona go thoma go bona se
Moya wa Modimo o se beago pele ka go Lebaka le la Thiathira.
Sese sona.

Ahaba o nyetše Isebele gomme o e dirile bjalo ka tshepelo ya
sepolitiki go tiiša mmušo wa gagwe le go o šireletša. Seo ke tlwa
kereke e se dirilego ge e nyetše ka fase ga Constantine. Bobedi
ba tlile mmogo ka mabaka a sepolitiki, le ge ba beile moya wa
semoya go yona. Bjalo ga go yo a ka nkgodišago gore Constantine
e be e le Mokriste. O be a le mohetene ka se se bego se lebega
boka Mokriste ka melaba. O pentile difapano tše tšhweu godimo
ga dikotse tša mašole. O bile mothomi wa Knights of Columbus.
O beile sefapano godimo ga ntlhohlo ya Mokg. Sophia ka sona a
thoma motlwae.

E be e le kgopolo ya Constantine go tliša yo mongwe le yo
mongwe mmogo, bahetene, Bakriste ka molomo le Bakriste ba
therešo. Gomme lebakana go lebegile o ka re o be a tla atlega ka
gobane badumedi ba kgonthe ba tlile go bapa go bona ge eba ba
be ba tla kgona go tliša morago bao ba bego ba hlehletše kgole
go tloga go Lentšu. Ge ba bone gore ba be ba sa kgone go ba
tliša morago ka go therešo, ba ile ba gapeletšega go ngwathega
go tšwa go mmele wa sepolitiki. Ka gona ge ba dirile, ba ile ba
bitšwa maarogi le go tlaišwa.

Anke ke bolele thwi mo gore re na le sona selo sa go swana se
ya pele gonabjale. Batho bohle ba tla mmogo. Ba ngwala Beibele
ye e tla swanelago yo mongwe le yo mongwe ge eba ke Mojuda,
Mokatoliki goba Moprotestant. Ba na le Khansele ya Nicene
ya bona beng eupša ba e bitša Khansele ya Mohlakanelwa.
Gomme a le a tseba mekgatlo yohle ye e lwa le mang? Ba lwa
le Mapentecostal a therešo. Ga ke re mokgatlo wo o bitšwago

Pentecostal. Ke ra bao ba lego Pentecostal gobane ba tladitšwe
ka Moya wo Mokgethwa le go ba le maswao le dimpho ka
magareng ga bona gobane ba sepela ka therešong.

Ge Ahaba a nyetše Isebele ka mabaka a sepolitiki o rekišitše
tokelo ya tswalo ya gagwe. O tšoena godimo le mokgatlo o rekiša
tokelo ya gago ya tswalo, ngwanešu, ge eba o rata go e dumela
goba aowa. Sehlopha se sengwe le se sengwe sa Protestant se
kilego sa tšwela ntle gomme morago sa ya morago se rekišitše
tokelo ya bona ya tswalo, gomme ge o rekiša tokelo ya gago ya
tswalo, o no swana le Esau — o ka kgona go lla le go sokologa
gohle o nyakago, eupša go ka se go dire botse bjo bo itšego.
Go ne selo se tee feela o ka kgonago go se dira gomme seo ke,
“Tšwelang ka ntle ga gagwe, batho ba ka, gomme tlogelang go
tšeakarolo ya dibe tša gagwe!” Bjale ge o sa nagane ke a rereša, e
no araba potšišo e tee ye. A go ne motho e ka ba mang a phelago
a ka kgonago go mpotša ke kereke efe goba ke mosepelo ofe wa
Modimo o kilego wa ba le tsošeletšo gomme o tlile morago ka
morago ga ge a ile ka mokgatlong gomme o bile kereke ya leina?
Balang dihistori tša lena. Le ka se kgone go hwetša e tee — ga go
ebile e tee.

E bile ka iri ya gare ga bošego ge Israele e tšoenana le lefase
le go tlogela Semoya bakeng sa dipolitiki. E be e le iri ya gare ga
bošego ka Nicaea ge kereke e dirile selo sa go swana. Ke iri ya
gare ga bošego bjale gore dikereke di tla mmogo.

Bjale ge Ahaba a nyetše Isebele o mo dumeletše go tšea
tšhelete ya mmušo go aga dintlo tše pedi tše kgolo tša borapedi
bja Asetarate le Baali. Ye e agetšwego Baali e be e le ye kgolo
go lekanela Israele yohle go tla le go rapela fao go yona. Gomme
ge Constantine le kereke ba nyalane o file kereke meago, le go
beakanya dialetara le diswantšho, le go beakanya tatelano ya
maemo yeo e bego e tšere sebopego.

Ge Isebele a hweditše maatla a mmušo ka morago ga gagwe
o gapeleditše bodumedi bja gagwe godimo ga batho le go
bolaya baprofeta le baprista ba Modimo. Go bile mo gobe go
fihla Eliya, motseta wa letšatši la gagwe, a naganne o be a
le yena a nnoši a šetšego; eupša Modimo o bile le 7000 go
fetiša bao ba sego ba ke ba koba letolo go Baali. Gomme thwi
bjale kua magareng ga dikereke tšeo tša maina tša Mabaptist,
Mamethodist, Mapresbyterian, bjalobjalo, go na le bangwe ba
tla tšwelago ntle le go tla morago go Modimo. Ke le nyaka le
tsebe gore ga ke, bjale, gomme ga se ka tsoge ka ba kgahlanong
le batho. Ke kereke ya leina — tshepedišo ya mokgatlo ye ke
lego kgahlanong le yona. Ke swanetše go ba kgahlanong le yona
gobane Modimo o e hloile.

Bjale a re nong go ema motsotso mo le go bušeletša se re se
tlišitšego ntle ka borapedi ka Thiathira. Ke rile ba be ba rapela
Apollo (yo e bego e le modimo letšatši) mmogo le mmušiši. Bjale
Apollo yo o be a bitšwa “moefošabobe.” O be a retolla bobe go

tloga go batho. O be a ba šegofatša gomme o be a le modimo wa
kgonthe go bona. O be a swanetše go ruta batho. O hlalošitše ka
go rapela, le ditirelo tša tempele, ditirelo go badimo, ka dihlabelo
le lehu le bophelo kamorago lehu. Tsela ye a bego a dira tše e be e
le ka moprofetagadi yo a bego a dutše matseno godimo ga setulo
sa maoto a mararo. Nna! A le a e bona? Moprofetagadi yola a
bitšwago Isebele šo gomme o ruta batho. Gomme thuto ya gagwe
e foraforetša bahlanka ba Modimo le go ba dira ba dire bootswa.
Bjale bootswa bo ra “go rapela medingwana.” Seo ke se tlhalošo
ya sona ya semoya e lego. Ke kopano ye e sego molaong. Kopano
ya Ahaba le kopano ya Constantine bobedi di be di se molaong.
Bobedi ba dirile bootswa bja semoya. Seotswa se sengwe le se
sengwe se tla tatologela godimo ka letsheng la mollo. Modimo o
boletše bjalo.

Bjale gona, thuto ya Kereke ya Katoliki (kereke ke tshadi,
ke mosadi) e gana Lentšu la Modimo. Mopapa yo ka nnete e
lego Apollo ka phetolelo ya sebjalebjale o rutile batho go tšoena
bonabeng go medingwana. Kereke ya Katoliki ya Roma bjale e
bile moprofetagadi wa maaka go batho gobane o tšere Lentšu la
Morena go tloga go batho gomme o file megopolo ya gagwemong
ka se se bopago tebalelo ya dibe, se se tlišago ditšhegofatšo tša
Modimo; gomme baprista ba fihlile bokgole mo ba bolelago ka
go ikgetha gore ba ne maatla a sego feela ka bophelong feela
eupša ka lehung. Ba ruta ka bobona beng gore go na le phekatori,
eupša o ka se hwetše yeo ka go Lentšu. Ba ruta gore dithapelo
le dimassa le tšhelete di tla go ntšha ka go phekatori le go ya ka
legodimong. Tshepedišo ka moka ye e theilwego godimo ga thuto
ya yona ke maaka. Ga ya robala godimo ga motheo wa nnete wa
kutollo yaModimo ka go Lentšu laGagwe eupša e robetše go a go
šutha, a go nwelela,mašabašaba amaaka a diabolo yonamong.

Kereke e ile thwi go tšwa go mokgatlo go ya go kereke ya
leina gomme go ya go thuto yamaaka. Yeo ke nnete. Makatoliki a
Roma ga ba dumele goreModimo o ka go Lentšu la Gagwe. Aowa
mohlomphegi. Ge ba dirile ba tla swanelwa ke go sokologa le go
boela morago, eupša ba re Modimo o ka go kereke ya Gagwe.
Seo se tla dira Beibele histori ya Kereke ya Katoliki. Seo ga
se bjalo. Lebelelang se ba se dirilego go kolobetšo ya meetse e
nnoši. Ba e tšere go tloga go beng Kolobetšo ya Bokriste le go e
dira ya bohetene ya dithaetlele. Anke ke le botše ka boitemogelo
bjo ke bilego le bjona le moprista wa Katoliki. Mosetsana yo ka
go mo kolobetša nako ye nngwe o retologile go ba Mokatoliki,
kafao moprista o be a nyaka go mpotšolliša ka yena. O botšišitše
ka mohuta wa kolobetšo a bilego le yona. Ke mmoditše ke mo
kolobeditše ka Kolobetšo ya Bokriste e lego mohuta o nnoši
o bego o le gona go tsebo ya ka. Ke mmolokile ka meetseng
Leineng la Morena Jesu Kriste. Moprista o swaile go nna gore ka
nako ye nngwe Kereke ya Katoliki e dirile seo. Ka nako yeo ke
mmotšišitše ke neng Kereke ya Katoliki e dirilego seo, gobane
ke badile dihistori tša bona ga se ka kgona go hwetša se a se

boletšego. O mpoditše gore e hweditšwe ka Beibeleng, le gore
Jesu o beakantšeKereke yaKatoliki. Kemmotšišitše ge eba o be a
nagana Petro ka kgonthe e be ele mopapa wa pele. Ka kgatelelo o
rile Petro o be a le. Ke mmotšišitše ge eba dimassa di boletšwe ka
Selatini go netefatša gore di be di nepagetše gomme di ka se tsoge
tša fetoga. O rile e be e le therešo. Kemmoditše gore ke naganne o
fapogetše tsela botelele go tloga go se ba bilego nasomathomong.
Ke mo dirile a tsebe gore ge Kereke ya Katoliki ka kgonthe e
dumetše Puku ya Ditiro, gona ke be ke le Mokatoliki wa fešene
ya kgale. O mpoditše gore Beibele e be e le rekoto ya Kereke ya
Katoliki le gore Modimo o be a le ka kerekeng. Ke ganane le yena
ka goreModimo o ka go Lentšu la Gagwe. AModimo a be therešo
eupša motho yo mongwe le yo mongwe moaketši. Ge o tloša goba
go oketša go Puku yela, Modimo o tshepišitše gore O tla oketša
dikotlo go bao ba oketšago le go tloša karolo ya bona go tšwa go
Puku ya Bophelo ge a ka leka go fokotša go tšwa go yona. Kutollo
22:18-19.

Anke ke no laetša ka fao Kereke ya Katoliki ya Roma
e dumelago gore Modimo o ka kerekeng go ena le Lentšu.
Setsopolwa se se go tšwa go pukutšatši ya Mopapa John wa
23. “Boitemogelo bja ka go mengwaga ye meraro ye bjalo ka
Mopapa, ge e sa le mola ‘ka poifo le go roromela’ ke amogetše
tirelo ye ka go obamela ga go seka go Thato ya Morena,
e neetšwego nna ka Kholetšhe Kgethwa ya Dikhatinale ka
kopanong ya sephiri, ke bea bohlatse go setatamente therešo se
gomme ke lebaka la go sepela le la go sa felego go nna go ba
therešo go yona; tshepo ya go felela ka goModimo, ka go tšohle di
amago lebjale, le setu sa go phethagala malebana le bokamoso.”
Mopapa yo o bolela gore Modimo o boletše ka kereke go utolla
thato ya Gagwe. Maaka bjang. Modimo o ka go Lentšu la Gagwe
le go bolela ka Lentšu go utolla thato ya Gagwe. Gape o boletše
gore o beile tshepo ya go felela ka go lentšu la batho gomme
ka lona o le obametše ka setu. E kwagala botse kudu eupša ke
maaka kudu.Go no swana le phapogo ka Serapeng sa Edene.

Bjale a re yeng godimo mo ka go Kutollo 17 le go bona
mosadi yo, kereke, yo a phelago ka diprofeto tša maaka gomme
e sego Lentšu la Modimo. Ka go temana 1, Modimo o mmitša
mmalegogwana yo mogolo. Gobaneng a le mmalegogwana? Ka
gobane o ka tirelong ya medingwana. O swere batho godimo ka
go selo sa go swana. Kalafi ya go direla medingwana ke eng?
Lentšu la Modimo. Kafao mosadi yo ke mmalegogwana gobane
o tlogetše Lentšu. Šole o dutše godimo ga meetse a mantši, ao a
rago mašabašaba a batho. Ye ka nnete e swanetšego go ba kereke
yamaaka gobane kereke yaModimo ke ye nnyane— ke ba ba sego
nene ba tla e hwetšago.

Šetšang o bjalo ka eng ka mahlong aModimo, ga go kgathale
o lebega bjang go batho le gore o kwagala bofilosofi gakaakang.
Ke wa tšhila o tagilwe ka maotswa a gagwe. Bjale o be a tagilwe

ka madi a bahwelatumelo. Feela boka Isebele yo a bolailego
baprofeta le baprista le go fediša batho baModimo ba ba bego ba
sa kwatame fase le go rapela Baali. Gomme seo ke tlwaKereke ya
Katoliki e se dirilego. Ba bolaile bao ba bego ba ka se kwatamele
melawana ya bopapa fase. Bao ba bego ba nyaka Lentšu la
Modimo go na le mantšu a batho ba be ba bolawa, ka mehla ka
mekgwa ye sehlogo. Eupša kereke ye e bego e šoma ka lehu e be
e hwile yonamong gomme e sa e tsebe. Go be go se bophelo ka go
yena le bile go se maswao a a kilego amo latela.

SEBAKA GO SOKOLOGA

Kutollo 2:21, “Gomme Ke mo file sebaka go sokologa go
bootswa bja gagwe; gomme ga se a sokologe.” A le a tseba gore
kereke ye gabotse e be e le ye šoro kudu go feta Ahaba? A le
a tseba gore o sokologile lebakana gomme a sepela ka boleta
pele ga Modimo? O ka se bolele seo go Kereke ya Katoliki ya
Roma. Aowa mohlomphegi. Ga se a tsoge a sokologe eupša ka
go seleka o fedišitše e ka ba mang le bohle ba ba lekilego go mo
thuša go sokologa. Yeo ke histori. Bjale Modimo o tšwetšepele
a tsošetša godimo e sego batseta feela go lebaka le lengwe le le
lengwe eupša O tsošeditše godimo bathuši tsoko ba go makatša
ba batseta bao. O file lebaka le lengwe le le lengwe banna tsoko
ba go makatša ba Modimo gomme ba dirile se sengwe le se
sengwe ba bego ba kgona go tliša kereke morago go Modimo. Ka
nnete Modimo o mo file sebakabotse le thušo go sokologa. A o
kile a sokologa le go laetša o dirile ka dikenywa tša gagwe? Aowa
mohlomphegi. Ga se a tsoge ebile a se tsoge a dirile. O tagilwe. O
lahlegetšwe ke dikwi ka go dilo ša semoya.

Bjale le se ke la gakanega le go thoma go nagana gore
Kereke ya Roma e sokologile go go gagareng bakgethwa ga
yona ka gobane e leka go kopana le Maprotestant ka go dira
dithutotumelo tša gagwe go sepelelana le Dithutotumelo tša
Protestant. Le gatee ga se a tsoge a kgopela tshwarelo le go
bolela gore o be a le phošo ka dipolao tša gagwe tša mašabašaba.
Gomme ebile a ka se ke. Gomme ga go kgathale o bonala a le
mohlodi le bose bjang ka nako ye e itšego ye, efela o tla tsogela
godimo go bolaya, gobane bobolai bo robetše ka pelong ya gagwe
ye mpe le go se sokologe.

KAHLOLO KGAHLANONG
LE MMALEGOGWANA E A FETIŠWA

Kutollo 2:22-23, “Bonang, Ke tla mo lahlela ka malaong,
gomme bao ba dirilego bootswa le yena ka go tlhorišo ye kgolo,
ge e se ge ba sokologa medirong ya bona. Gomme Ke tla bolaya
bana ba gagwe ka lehu; gomme dikereke tšohle di tla tseba gore
Ke nna Yena Yo a puruputšago dipshio le dipelo: gomme Ke tla
nea yomongwe le yomongwewa lena go ya kamediro ya gago.”

Eng? Mosadi yo o na le bana? Gomme ke mmalegogwana?
Ge yeo e le taba gore o bile le bana ka bommalegogwana bja
gagwe gona o swanetše go tšhungwa ka mollo bjalo ka ge Lentšu
le boletše. Yeo ke therešo tlwa. Bjoo ke bofelo bja gagwe gobane
o tla tšhungwa ka mollo. Bofelo bja gagwe ke letsha la mollo.
Eupša ema gomme o nagane ka bana ba nakwana. Mosadi ke
yena bana ba tšwago ka go yena. Go molaleng gore mosadi yo
o bile le bana ba ba tšwago ka go yena eupša ba dirile selo
sa go swana a se dirilego. Ntaetšeng kereke e tee ye e kilego
ya tšwela ka ntle ga mokgatlo ye e sego ya ya thwi morago ka
go wona. Ga go le e tee. Ga go e tee. Malutheran ba tšwetše
ka ntle gomme morago ba kgatlofatša thwi morago gomme
lehono ke seatla le tlelafo le mosepelo wo wa mohlakanelwa.
Mamethodist ba tšwetše ka ntle gomme ba kgatlofatša thwi
morago. Mapentecostal ba tšwetše ka ntle gomme ba kgatlofatša
thwi morago. Go ya go ba ye nngwe e tšwelego ntle, gomme
tumišang Modimo ba ka se kgatlofatše morago gobane ba tseba
therešo. Sehlopha seo e tla bamonyalwawa letšatši lamafelelo.

Bjale e boletše mo gore mmalegogwana yo o bile le bana.
Bjale e be e le bomang? E be e le barwedi, gobane e be e le
dikereke go no swana le yena. Bjale ntlha ya go kgahliša kudu
še. Isebele le Ahaba ba bile le morwedi. Morwedi yoo o nyalane
le Jorama morwa wa Josafate gomme ka go ІІ Dikgoši 8:16 e
bolela gore “Jorama o sepetše ka ditseleng tša ratswalagwe.”
O ile thwi ka go go direla medingwana ka lenyalo le. O tlišitše
Juda ya go boifa Modimo le go rapela Modimo ka go go direleng
medingwana. Seo ke tlwa se dikereke barwedi tšohle di se
dirilego, ebile bjalo ka ge ke le šupeditše. Di thoma ka go therešo
gomme tša nyala ka go mokgatlo le go tlogela Lentšu bakeng
sa metlwae, dithutotumelo, bjalobjalo. Bjale anke ke tliše se
go kgabaganya. Ka go Bahebere 13:7 e re, “Gopolang bona ba
ba nago le pušo godimo ga lena, ba ba le boditšego Lentšu la
Modimo.” Ke Lentšu le le re bušago, e sego batho. Bjale monna
bjalo ka monnamogatša ke hlogo ya mosadi. O a mmuša. Eupša
kereke ke mosadi, le yona, gomme mmuši wa yona ke Lentšu.
Jesu ke Lentšu. Ge a gana Lentšu gomme a tšea bohlogo e ka
ba bofe bjo bongwe ke seotswagadi. Bjale mpotšeng kereke e tee
ye e sego ya tlogela Lentšu bakeng sa metlwae le dithutotumelo.
Tšohle ke diotswagadi — bokamme, bokamorwedi.

Kotlo e tla ba eng ya mmalegogwana le bana ba gagwe?
Gabotse, e ya go menagana gabedi. Sa pele O rile, “Ke tla mo
lahlela ka malaong.” Go ya ka karolo ya mafelelo ya temana
ya 22 e tla ba malao a tlaišego, goba tlaišego ye kgolo. Seo ke
tlwa se Jesu a se boletšego ka go Mateo 25:1-13. Go be go ne
dikgarebe tše lesome. Tše hlano di be di le bohlale gomme tše
hlano e be e le ditlaela. Tše hlano tše bohlale di bile le oli (Moya
wo Mokgethwa) eupša tše dingwe tše hlano di be di se ne. Ge
mokgoši o ile godimo, “Bonang, Monyadi o a tla,” tše hlano
tša ditlaela di ile tša swanela ke go kitima di nyaka oli mola

dikgarebe tše hlano tše bohlale di le ka gare lenyalong. Tše hlano
tše di šetšego ka ntle di tlogetšwe go tlaišego ye kgolo. Seo ke se
se tla diregago go bohle ba ba sa yego godimo ka go tlhatlogo.
Seo ke se se tla tlago godimo ga mmalegogwana le barwedi ba
gagwe. Sa bobedi, e bolela gore o tla ba bolaya ka lehu goba
bjalo phetolelo ya thwi e re, “A ba bewe lehung ka lehu.” Ye
ke polelo ya go tlaba. Re ka re, “a motho a išwe lehung ka go
lekeletšwa, goba ka mohlagase goba tsela ye nngwe.” Eupša ye
e re, “A ba bewe lehung ka lehu.” Lehu ka bolona ke tlholo ya
lehu la bona. Bjale ke le nyaka le bone se ka go hlaka gore ke
tšee seswantšho sa rena gape sa morwedi wa Isebele a nyalwa
ka ntlong ya Juda gomme ka seo a e tliša ka borapeding bja
medingwana le go dira Modimo go tliša Juda lehung. Seo ke
se Bileama a se dirilego, le yena. Kafao mo e be e le Isebele le
bohetene bja gagwe. Godimo kua ke Juda o rapela Modimo ka
maleba le go phela ka tlase ga Lentšu. Kafao Isebele o nyadišitše
morwediagwe go Jorama. Motsotso wo seo se direga, Jorama o
dirile batho go ba badirelamedingwana. Motsotso wo lenyalo leo
le direga Juda o be a hwile. Lehu la semoya le tlile ka gare.
Motsotso ge kereke ya Roma ya pele e kgatlofaditše, e hwile.
Motsotso wo Malutheran a kgatlofaditšego, lehu le tlile ka gare
gomme ba hwile. Mapentecostal ba tlile go bapa morago gomme
ba kgatlofaditše. Moya o tlogile, le ge ba sa e dumele. Eupša O
dirile. Lenyalo lela le tlišitše lehu. Morago seetša sa Oneness sa
Modimohlogo se tlile. Ba kgatlofaditše le bona ba hwa. Ka gona
morago ga ge mollo wa Modimo o wele Nokeng ya Ohio ka 1933
tsošeletšo ya phodišo e swietše lefase, eupša ga se ya tsoge ya
tla go kgabola mokgatlo wo o itšego. Modimo o tšwetše ka ntle
ga dihlopha tša Pentecostal, ka ntle ga mokgatlo, gomme se A
yago go se dira ka moso se ya go ba ka ntle ga mokgatlo, le sona.
Modimo a ka se kgone go šoma ka bahu. A ka kgona go šoma
feela ka maloko a go PHELA. Maloko ao a go phela a ka ntle ga
Babilonia.

Kafao le a bona, “Lehu” goba “Mokgatlo” o tlile, gomme
kereke e hwile, goba go e bea molalenglaleng lehu le bile
modudi kafao boripana pele BOPHELO bo nnoši bo be bo rena.
Bjalo ka ge Efa wa setlogo a tlišitše lehu go batho kafao bjale
mokgatlo o tlišitše lehu, gobane mokgatlo ke setšweletšwa sa
basenyi ba babedi, Bonikolaite le Bobaali, bo tsebagaditšwego
ke moprofetagadi Isebele. Bjale Efa o swanetše go ka be a swele
le sephente bakeng sa tiro ya bona ye mpe. Eupša Adama o tsene
gare, a mo tšeela go yenamong ka pela gore a phološwe. Eupša ge
bodumedi bjo bja Bosathane bo ile tema ka botlalo ya mabaka,
go ka se be yo mongwe a tsenago gare, gomme o tla tšhungwa
le moforaforetši wa gagwe, gobane mmalegogwana le bana ba
gagwe le molwalekriste le Sathane ba tla hwetša mafelo a bona
ka letsheng la mollo.

Thwi mo ke tla be ke eya pele ga ka mong gomme
mohlomongwe ke swanetše go bolokela se molaetša ka lebaka

la mafelelo, eupša go no bonala thwi go no se bea ka gare bjale
gobane se šomana ka go hlaka le mokgatlo le se se yago go
direga ka wona. Gomme ke nyaka go le sebotša. Kutollo 13:1-
18, “Gomme ke eme godimo ga lešabašaba la lewatle, gomme
ke bone sebata se tsoga go tšwa ka lewatleng, se na le dihlogo
tše šupa le dinaka tše lesome, gomme godimo ga dinaka tša
gagwe mefapahlogo ye lesome, gomme godimo ga dihlogo tša
gagwe maina a maroga. Gomme sebata se ke se bonego se be
se swana le lepogo, gomme maoto a gagwe a be a le bjalo ka
maoto a bera, gomme molomo wa gagwe bjalo ka molomo wa
tau: gomme terakone ya mo fa maatla a gagwe, le setulo sa
gagwe, le maatlataolo a magolo. Gomme ke bone ye nngwe
ya dihlogo tša gagwe e gobetše go iša lehung; gomme ntho
ya gagwe ya lehu ya fodišwa: gomme lefase lohle la makala
ka morago ga sebata. Gomme ba rapela terakone ye e filego
sebata maatla: gomme ba rapela sebata, ba re, moka sebata
ke Mang? ke mang a kgonago go lwa le yena? Gomme o filwe
molomo wa go bolela dilo tše kgolo le maroga; gomme a fiwa
maatla go tšwelapele dikgwedi tše masomenne pedi. Gomme
a bula molomo wa gagwe go rogana kgahlanong le Modimo,
go roga leina la Gagwe, le tabarenekele ya Gagwe, le ba ba
dulago legodimong. Gomme o filwe go dira ntwa le bakgethwa,
le go ba fenya: gomme o filwe maatla godimo ga merafe, le
maleme, le ditšhaba. Gomme bohle ba ba dulago lefaseng ba
tla mo rapela, bao maina a bona a sego a ngwalwa Pukung
ya Bophelo ya Kwana ye e bolailwego go tloga motheong wa
lefase. Ge motho e ka ba mang a na le tsebe, anke a kwe. Yo a
etagopele mathopša o tla ya bothopša: yo a bolayago ka tšhoša
o swanetše go bolawa ka tšhoša. Mo ke kgotlelelo le tumelo ya
bakgethwa. Gomme ka bona sebata se sengwe se etla godimo
go tšwa lefaseng; gomme o be a ne dinaka tše pedi boka kwana,
gomme a bolela bjalo ka terakone. Gomme o diragaditše maatla
ohle a sebata sa pele pele ga gagwe, gomme a dira lefase le ba
ba dulago ka go lona go rapela sebata sa pele, seo ntho ya sona
ya go iša lehung e fodilego. Gomme o dirile matete a magolo,
gore a dire mollo go tla fase go tšwa legodimong lefaseng pele
ga batho, gomme a fora bona ba ba dulago lefaseng ka mehlolo
yeo a bego a na le maatla go e dira mahlong a sebata; a botša
bona ba ba dulago lefaseng, gore ba direle sebata seswantšho,
se se bego se na le ntho ka tšhoša, gomme sa phela. Gomme
o bile le maatla a go fa bophelo go seswantšo sa sebata, gore
seswantšho sa sebata se swanetše bobedi go bolela, le go dira
gore ba bantši ba ba ka se rapelego seswantšho sa sebata ba
swanetše go bolawa. Gomme o dirile bohle, bobedi ba bannyane
le ba bagolo, bahumi le badiidi, balokologi le batlengwa, go
amogela leswao ka go seatla sa bona sa go ja, goba diphatleng
tša bona: le gore ga go motho a ka rekago goba go rekiša, ge e
se yo a bilego le leswao, goba leina la sebata, goba nomoro ya
leina la gagwe. Mo go bohlale. Anke yo a nago le kwešišo a bale

nomoro ya sebata: gobane ke nomoro ya motho; gomme nomoro
ya gagwe ke Makgolotshela masometshela le tshela.”

Tema ye e bontšha maatla a Kereke ya Katoliki ya Roma le se
a tla se dirago ka mokgatlo. Elelwang wo ke morara wa maaka.
A e bitše Leina la Morena, e dira bjalo feela ka maaka. Bohlogo
bja yona ga se bja Morena eupša bja Sathane. Mafelelong e fetša
ka go felela e itsebagatša le sebata. Mmalegogwana o nametše
godimo ga sebata se sehubedu ka go bonagala o laetša maatla
a gagwe ke modimo wa kgapeletšo (Sathane) gomme e sego
Modimo wa rena, Morena Jesu Kriste.

Ka go temana ya 17, ka kgatelelo e laetša gore e tla tšea taolo
ya go felela ya kgwebo ya lefase, gobane ga go motho yo a ka
kgonago go reka goba go rekiša ntle le go tšwa go yena. Se se
tswetšwe ka go Kutollo 18:9-17 ye e bontšhago kamano ya gagwe
le magoši, bakgoma, borakgwebo, bao bohle ba swanetšego go
dira le Roma le kgwebo.

Ka go Kutollo 13:14, re ithuta gore sebata se phatlaladitše
khuetšo ya gagwe ka seswantšho se a se agetšwego. Seswantšho
se se dirilwego ke khansele ya mohlakanelwa ya lefase ka
bophara, ka moo dikereke tšohle tša go kgatlofatšwa di tla
tlago mmogo le Katoliki ya Roma (di a e dira ebile le bjale.)
Go a kgonega gabotse gore mokgahlo wo o tla le gore o emiše
maatla a bokomonisi. Eupša bjalo ka ge bokomonisi bo ka
Nebukadinetsara bo tsošeditšwe godimo go tšhuma nama ya
mmalegogwana, Roma e tla fenywa le go fedišwa. Hlokomelang
gore kae kapa kae kereke ya Roma e ilego, bokomonisi bo latetše.
Go swanetše go ba ka tsela yeo. Gomme anke ke le sebotše
bjale, le se fihle go nagana bokomonisi ke lenaba la lena. Aowa
mohlomphegi. Gape ke Kereke ya Katoliki, gomme ebile le go
fetiša bjalo.

Bjale a re baleng Kutollo 13:1-4, gomme re bapetše ye le
Kutollo 12:1-5. Kutollo 13:1-4, “Gomme ka ema godimo ga
lešabašaba la lewatle, gomme ka bona sebata se tsoga go tšwa
ka lewatleng, se na le dihlogo tše šupa le dinaka tše lesome,
gomme godimo ga dinaka tša gagwe mefapahlogo ye lesome,
gomme godimo ga dihlogo tša gagwe leina la maroga. Gomme
sebata se ke se bonego se be se swana le lepogo, gomme maoto
a gagwe a be a le bjalo ka maoto a bera, gomme molomo wa
gagwe bjalo kamolomowa tau: gomme terakone yamo famaatla
a gagwe, le setulo sa gagwe, le maatlataolo a magolo. Gomme
ke bone ye nngwe ya dihlogo tša gagwe e gobetše go iša lehung;
gomme ntho ya gagwe ya lehu ya fodišwa: gomme lefase lohle
la makala ka morago ga sebata. Gomme ba rapela terakone ye e
filego sebatamaatla: gommeba rapela sebata, ba re,moka sebata
keMang? kemang a kgonago go dira ntwa le yena?”Kutollo 12:1-
5, “Gomme gwa bonala matete a magolo legodimong; mosadi
a apere letšatši, gomme ngwedi ka fase ga dinao tša gagwe,
gomme godimo ga hlogo ya gagwemphaphahlogowa dinaledi tše

lesomepedi: gomme e le moima a goelela, a šokwa ka go belega,
le mahloko a pelego. Gomme gwa tšwelela matete a mangwe
legodimong; gomme bonang terakone e kgolo ye khubedu, e na
le dihlogo tše šupa le dinaka tše lesome, le mefapahlogo ye šupa
godimo ga dihlogo tša gagwe. Gomme mosela wa gagwe wa goga
karolo ya boraro ya dinaledi tša legodimo, gomme ya di lahlela
lefaseng: gomme terakone ya ema pele ga mosadi yo a bego a
loketše go belega, go metša ngwana wa gagwe ka pejana ge a
tswetšwe. Gomme a belega ngwana wa monna, yo a bego a tlile
go buša ditšhaba tšohle kamolamowa tshipi: gomme ngwanawa
gagwe a ubulelwa godimo go Modimo, le go terone ya Gagwe.”
Sathane le bodumedi bja gagwe bja Bosathane ba ka go bobedi
dibata tše. Ka go Kutollo 14, sebata se se bego se gobaditšwe go
iša lehung eupša sa phela gape ke mmušo wa bohetene wa Roma
wo o welego go tlhaselošoro ya mahlokatlhabologo gomme ka
yona ya lahlegelwa ke maatla a gagwe a tša lefase. Eupša o a
hweditšegape ka go Roma ya bopapa. A le a e bona? Setšhaba
se se bego se buša ka go pšhatlaganya tšohle le go ba mmušo
wa go tiatii o kilego wa tsebja, mafelelong o gobetše go iša
lehung. Maatla a gagwe a sebele a be a ile ge e le go laola
ka madira, bjalobjalo. Eupša ka fase ga Constantine o tlile
morago bophelong, gobane Roma ya bopapa e tseneletše lefase
ka moka, gomme maatla a gagwe ke gomangkanna. O šomiša
magoši le borakgwebo gomme ka go maatla a gagwe a lehu a
bodumedi le tšhelete o buša bjalo ka modimogadi wa lebaka le
la bjale. Gape ke terakone ye e bego e eme e letetše go metša
ngwanamonna. Herode o lekile go bolaya Morena Jesu gomme
a šitwa. Moragorago Jesu o bapotšwe ke mašole a Roma, eupša
bjale o ubuletšwe godimo teroneng.

Bjale go bapa le se ke sa tšogo se bolela, gopolang pono ya
Daniele. Karolo ya mafelelo ya seswantšho, maatla a mafelelo a
lefase a be a le ka dinaong. E be e le tshipi le letsopa. Bonang
tshipi ke Mmušo wa Roma. Eupša bjale ga e sa le tshipi ya go
kgwahla. Letsopa le hlakane le yona. Efela o gona gomme o
sepediša ditaba tša lefase ka go bobedi ditšhaba tša temokrasi le
tše di sa bušago ka maatla. Kereke ya Baroma e ka go setšhaba
se sengwe le se sengwe. E hlakane ka go sona sohle.

Anke ke le fe se sengwe se sennyane ka tshipi le letsopa.
A le elelwa ge Khrushchev a itia seeta sa gagwe godimo
ga teseke ka go U.N.? Gabotse, go be go le ditšhaba tše
tlhano tša bohlabela fao le tše tlhano tša bodikela. Khrushchev
o be a bolelela Bohlabela, gomme Mopresitente Eisenhower
bakeng sa Bodikela. Ka Serussia, Khrushchev ke letsopa gomme
Eisenhower e ra tshipi. Baetapele ba babedi ba bagolo ba lefase,
menwana ye mebedi ye megolo ya manao a tshipi le letsopa, e be
e le lehlakore ka lehlakore. Re bofelong bja lona bjohle.

Ka go temana ya 4, e a botšiša, “Ke mang a kgonago go lwa
le sebata?” Bjale go na le maina tsoko a magolo lebakeng le ka

lefaseng. Go na le ditšhaba tsoko tše maatla, eupša gonabjale
Roma e bitša tšhunu. Mopapa o ka setulong sa mootledi. Gomme
maatla a gagwe a ya go oketšega. Ga go yo a ka kgonago go lwa
kgahlanong le yena.

Temana ya 6, “Gomme a bula molomo wa gagwe kamaroga.”
(Go ruta thuto ditaelo tša batho; hlogothata, menagano ya
godimo, barata maipshino, ba na le sebopego sa bomodimo
gomme ba gana maatla a bjona.) O rogile Leina la Modimo — go
fetola Leina go ya go dithaetlele le go gana go dira ka mokgwa
wo mongwe.

Temana ya 7, “Gomme o filwe go dira ntwa le bakgethwa.”
Tlaišo — lehu go modumedi wa therešo gomme gohle Leineng
la Morena gore Leina la Modimo le rogakwe, ebile bjalo ka ge
go le ka Russia, ka baka la se bodumedi bja Katoliki bo se
dirilego kua.

Temana ya 8, “Gomme bohle ba ba dulago godimo ga lefase”
(bohle baomaina a bona a sego a ngwalwa ka Pukung ya Bophelo
ya Kwana ye e hlabilwego go tloga motheong wa lefase) “ba tla
mo rapela.”

Lebogang Modimo dinku di ka se mo rapele. Yo mongwe
le yo mongwe eupša yena mokgethiwa ba tla forwa. Eupša ba
ka se forwe. Gobane ba kwa segalontšu sa Modiši gomme di a
Mo latela.

Bjale ka gona, bonang se, se re bego re leka go le laetša. Peu ye
ya lehu ye e thomilego ka go lebaka la pele — peu ye yamokgatlo,
mafelelong e godile go ba mohlare ka moo nonyana ye nngwe le
ye nngwe ya ditšhila e bego e dula. Le ge a tleleima gore ke mofi
wa bophelo, ke mofi wa lehu. Kenywa ya gagwe ke LEHU. Ba ba
tšeago karolo go yena ba hwile. Tshepedišo ye ya kereke ya lefase
ye maatla ye e tlaetšago lefase gore ka go yena go na le phološo
ya mmele le semoya e fora le go fediša mašabašaba. Eupša ga se
feela lehu le mothofaditšwe, eupša sebopiwa se sa podiša ya go
hwa sonamong se tla bewa lehung ka lehu e lego letsha la mollo.
Oo, gore banna ba ka bona se bofelo bja bona bo tla bago ka go
dula ka go yena. “Tšwelang ka ntle ga gagwe, gobane ka baka la
eng le tla hwa?”

TSHEBOTŠO YA MAFELELO

Kutollo 2:23, “Gomme Ke tla bolaya bana ba gagwe ka lehu;
gomme dikereke tšohle di tla tseba gore Ke nna Yena Yo a
puruputšago dipshio le dipelo: gomme Ke tla fa yo mongwe le yo
mongwe wa lena go ya ka mediro ya lena.”

Modimo o lebeletše pelong. Seo ga se sa tsoge sa fetoga.
Ebile se ka se tsoge sa fetoga. Mo, bjalo ka go kgabola mabaka
ohle go ne dihlopha tše pedi, tšohle di bolela kutollo ya tšona
go tšwa go Modimo le setswalle sa tšona go Modimo. “Le ge

go le bjalo motheo wa Modimo o eme o le nnete, go beng le
leswao le, Morena o tseba bao e lego ga Gagwe,” ІІ Timotheo
2:19. “Morena o puruputša dipshio.” Lentšu “go puruputša” le
ra “go lota mohlala” goba “go latelela.” Modimo o lota mohlala
wa dikgopolo tša rena (dipshio); O tseba se se lego ka dipelong
tša rena. O bona mešomo ya rena yeo e lego ponagalo ya kgonthe
ya se se robetšego ka go rena. Ke go tšwa pelong mo go tšwago
e ka ba toko goba bobe. Maikaelelo a rena, merero ya rena —
ohle a tsebja go Yena bjalo ka ge A šeditše tiro ye nngwe le ye
nngwe. Gomme tiro ye nngwe le ye nngwe, lentšu le lengwe le
le lengwe le tla tlišwa ka kahlolong ge boikarabelo bja maphelo
a rena bo fiwa. Go be go se ne poifo ya Modimo pele ga morara
wa maaka gomme ba tla lefa kudu. Anke bohle ba ba bitšago
Leina la Gagwe, ba phele ka mo go swanetšego bakgethwa. Re
ka no tlaetša batho eupša re ka se tsoge ra tlaetšaMorena.

TSHEPIŠO KA MATŠATŠING AO A LESWISWI

Kutollo 2:24-25, “Eupša go lena Ke re, le go ka moka ka
Thiathira, ba bantši ba ba se nago thuto ye, gomme ba sego ba
tsebamatebo a Sathane, bjalo ka ge ba bolela; Nka se bee godimo
ga lena morwalo wo mongwe. Eupša seo le šetšego le na le sona
swarang go tiiša go fihla Ke etla.” Bjale pele re eya ka go tshepišo
anke ke laetše gape gore kereke bjalo ka ge e boletšwe ke Moya
ka go puku ye e na le merara ye mebedi yeo makala a yona a
logaganego a a e dira. “Eupša Ke re go lena, le go ka moka ka
Thiathira, ba bantši ba ba se nago thuto ye.” Šeo yona. O bolela
le dihlopha tše pedi. Se setee se na le thuto, se sengwe ga se nayo.
Šebao bona, ba phatlaletše mošola go kgabaganya ditšhaba ka
thuto ya yo mongwe e ganetša ye nngwe. Ye tee ke yaModimo, go
tseba matebo a Gagwe, ye nngwe ke ya Sathane, go tseba matebo
a Sathane.

“Nka se bee morwalo wo mongwe godimo ga gago.” Lentšu
la morwalo ke boima goba kgatelelo. Kgatelelo ya Mabaka a
Leswiswi e be e le go kobega, goba go thokgega. Kobama goba o
hwe. E be e le senyakwa, maatla a mmušo a thekgile borapedi
bja Bosathane. Ebang mokgatlo goba le lefe ka bophelo bja
lena. Lebaka le lengwe le le lengwe le bile le kgatelelo ya lona.
Mohlala morwalo wo mogolo wa lebaka la mafelelo ke kgatelelo
ya mahumo, go phela boleta le ngangego ya megalatšhika ka go
lebaka la go hlakahlakana le le bonalago go sa swanele go phela
ka go lona. Lebaka le la bone le bonala go be le bile le morwalo
wa maleba. E be e le go ngangabala kgahlanong le Roma, go
emela Lentšu ebile go iša lehung.

“Ga se ba tsebamatebo a Sathane.”Gobonala gore temana ye
e tlogetšwe ntle ke baswai gobane ba be ba sa kgone go kwešiša
se thuto goba ke maitemogelo afe a hlalošwago ke sekafoko se.
Gabotse go bonolo go tseba se se se rago. Sa pele a re tsebeng se

matebo a Modimo a lego sona, gomme go sa go fapana e tla ba
therešo ka matebo a Sathane. Ka go Baefeso 3:16. “Gore O tla
le fa, go ya ka mahumo a letago la Gagwe, go maatlafatšwa ka
maatla le Moya wa Gagwe ka go motho wa ka gare; gore Kriste
a dule ka dipelong tša lena ka tumelo; gore lena, le tsemilego
medu le gomela ka leratong, le ka kgona go nagana le bakgethwa
bohle bophra ke eng, le botelele, le botebo, le bogodimo; le go
tseba lerato la Kriste, le le fetago tsebo, gore le tlatšwe ka botlalo
bjohle bja Modimo.” Bjale go ya ka ditemana tše, ge motho a
itemogela botebo bja Modimo ka bophelong bja gagwe, gabotse
ke boitemogelo bja sebele bja Moya wa Modimo o dutšego ka
go yena, gomme monagano wa gagwe o goteditšwe ke bohlale le
tsebo ya Modimo ka Lentšu. Eupša botebo bja Sathane bo tla
ba ka gore o tla leka go fediša se. Ka mehla o tla leka go dira
kemedi bakeng sa kgonthe ye ya Modimo. O tla e dira bjang? O
tla tloša tsebo ya therešo ya Modimo — a fediša Lentšu go bea
pele ya gagwe mong, “Ya, a Modimo o e boletše?” Gona o tla
emela Kriste wa sebele ka meoyeng ya rena. O tla e dira, bjalo
ka ge a dirile Israele go dira go swana; ka motho a rena bjalo ka
kgoši bakeng saModimo. Boitemogelo bja go tswalwa gape bo tla
ganwa ka go rata go tšoena kereke. Matebo a Sathane a tsenwe
ka go lebaka leo. Gomme kenywa ya botebo bjoo bja Sathane e
lego maaka, dipolao le bosenyi bja go šiiša di tšweletše go tšwa
go yona.

MEPUTSO

Kutollo 2:26-29, “Gomme yo a fenyago, le go boloka mediro
ya Ka go fihla bofelong, go yena Ke tla mo fa maatla ka godimo
ga ditšhaba: gomme o tla di buša ka molamo wa tshipi; bjalo ka
dibjana tša mmopadipitša ba tla pšhatlega ya bamakopelo: ebile
bjalo ka ge Ke amogetše go tšwa go Tate wa Ka. Gomme Ke tla
mo fa naledi ya moso. Yo a nago le tsebe, anke a kwe se Moya o
se botšago dikereke.”

“Yo a fenyago, le go boloka mediro ya Ka go fihla bofelong.”
Go molaleng kudu go tšwa go ditshwao tša Moya ka mediro gore
Morena o leka go dira baGagwemong go bona kgopolo yaGagwe
ya mediro ya go loka. Makga a mane O bolela mediro. Gomme
bjale O a bolela, gore yo a tšwelagopele a dira mediro ya Gagwe
ka go botega go fihla bofelong o tla newa maatla ka godimo ga
ditšhaba, gomme o tla ba wa go tia, wa go kgona, mmuši wa go se
kobege yo a ka kgotlelelago kamaatla ka go seemo sefe kapa sefe,
gore ebile le lenaba le le hlokofetšego le tla robja ge go hlokega.
Go laetša go buša ga gagwe ka maatla go tla ba bjalo ka ga bja
yena Morwa. Se se a makatša. Eupša a re lebeleleng tshepišo ye
go ya ka seetša sa lebaka. Roma ya maatla ka thekgo ya mmušo,
e hira magoši le madira le badiramelao, e roba le go šilaganya
bohle pele ga yona. O bolaile dimilione gomme o swerwe ke tlala
go bolaya dimilione go fetiša ba ba ka se mo khunamelego. Ka

go se kgotlelele o bea dikgoši godimo goba go di tliša fase neng
kapa neng ge a kgona. Ya, tsenatseno ya gagwe gabotse e hlotše
ditšhaba go wa gobane o ikemišeditše go fediša bakgethiwa ba
Modimo. Mediro ya gagwe ke mediro ya diabolo, gobane o a
bolaya le go aketša ka ge a dirile. Eupša go tla letšatši leo ka
go lona Morena a yago go re, “Tliša manaba a a Ka pele ga Ka
gomme le ba bolaye.”Morago baloki ba tla ba leMorenawa bona
ge bogale bja toko ya Gagwe bo tla wela godimo ga barogani.
Baloki ba etla le Yena ka letagong, o tla senya bao ba sentšego
lefase le go hlola mmudubudu ka bakgethwa baModimo. Le e be
e le lebaka la go retolla thama, la tlalelo ya go šiiša; eupša letšatši
le etla ge therešo e tla fenya gomme ke mang a tla emago ka
go mollo wa lona gomme a bolokega? Ke balopollwa ba Morena
ba nnoši.

“Gomme Ke tla mo fa naledi ya moso.” Go ya ka Kutollo
22:16, le ІІ Petro 1:19, Jesu ke Naledi ya Moso. “Ke nna modu
le lehlogedi la Dafida, le naledi ya go kganya ya moso.” “Go
fihla letšatši le hlaba, gomme naledi ya mosegare e hlabe ka
dipelong tša lena.” Moya o, ka gona, dira tshepišo go bakgethiwa
ba Lebaka la Leswiswi malebana le Yenamong le gona ka go
mabaka a a tlago.

Bjalo ka ge re šetše re boletše, Jesu o itsebagatša Yenamong le
batseta ba lebaka le lengwe le le lengwe. Ba amogela Kutollo go
tšwa go Yena ya Lentšu la lebaka le lengwe le le lengwe. Lentšu
kutollo le le tliša bakgethiwa ba Modimo go tšwa ka lefaseng
le go ya ka go kopano ya go tlala le Jesu Kriste. Batseta ba ba
bitšwago dinaledi gobane ba phadima ka sa go adingwa goba ba
bonagatša seetša sa Morwa, yena Jesu. Gape ba bitšwa dinaledi
gobane ke “baswari ba seetša” bošego. Ka gona ka go leswiswi
la sebe, ba tliša seetša saModimo go batho baGagwe.

A ke Mabaka a Leswiswi. Ke leswiswi ka go ikgetha ka gore
Lentšu la Morena le nyakile ka go felela le utetšwe batho. Tsebo
ya wa Godimo Kudukudu gabotse e fedile. Lehu le fentše dipalo
tše ntši tša badumedi go fihla direnke tša bona di hwile ka bontši.
Dilo tša Modimo di leemo la fasefase go fiha tšatšikgwedi le,
gomme go bonagetše o ka re Sathane ka nnete o fenya batho ba
Modimo.

Ge e ka ba batho ba hlokile tshepišo go gokarela naga mo
go sego bošego, e be e le batho ba Dinako tša Leswiswi. Gomme
ke ka baka leo Moya o ba tshepišago naledi ya moso. O ba botša
gore Naledi Kgolo, ebile Jesu, Yo a dulago ka go Seetša se go
sego motho yo a ka kgonago go se batamela, o tla ba bonegela ka
mmušong wa ka moso ka bogona bja Gagwe mong ka sebele. O
tla be a sa šomiše dinaledi (batseta) go fa seetša ka leswiswing
botelele e ka ba bofe. E tla ba Jesu, Yenamong, a bolela le bona
sefahlego ka sefahlego geA abelanammušowaGagwe le bona.

Ke naledi ya moso ye e bonalago ge seetša sa letšatši se
thoma go phadima. Ge Letšatši la rena, (Jesu) a etla, go ka se

sa ba tlhokego ya batseta go ya pele; O tla re tlišetša molaetša
wa tutuetšo wa Gagwe Yenamong; gomme ge A buša mmušo
wa Gagwe, gomme re phela ka bogoneng bja Gagwe, seetša sa
Lentšu se tla ba go kganyakganyi le go kganyakganyi ka go
letšatši la rena la go phethagala.

Ke eng gape re ka e hlologelago ka godimo ga Jesu
Yenamong? A Yena ga se se sengwe le se sengwe, ebile Sengwe
le sengwe Phethagalo?

Yo a nago le tsebe anke a kwe se Moya o se botšago dikereke.
Amene. Ebile le bjalo, Morena Modimo, ka Moya wa Gago, anke
re kwe therešo ya Gago.



4  MENGWAHA E SEVEN YA KEREKE 



TEMA YA BOŠUPA

LEBAKA LA KEREKE YA SAREDE

Kutollo 3:1-6

Gomorongwawa kereke ya Sarede ngwala; Dilo tše go bolela
Yena Yoo a nago le Meboya ye šupago ya Modimo, le dinaledi tše
šupago; Ke tseba mediro ya gago, gore o na le leina la gore o a
phela, gomme o hwile.

E ba le tlhokomelo, gomme o tiiše dilo tše di šetšego, tšeo di
lego komana go hwa: ka gobane ga se Ke hwetše mediro ya gago
go phethagala pele ga Modimo.

Gopola kagona ka fao o amogetšego le go kwa, gomme go
swarelele go tiiša, gomme o sokologe. Ge kagona o ka se šetše,
Ke tla tla go wena bjalo ka lehodu, gomme o ka se tsebe iri ye Ke
tla tlago godimo ga gago.

Wena o na le maina a se makae le gona ka Sarede ba ba sa
tšhilafatšago diaparo tša bona; gomme ba tla sepela le Nna ka
bošweu: ka gobane ba ne maswanedi.

Yo a fenyago, yena o tla apešwa ka seaparo se sešweu; gomme
Nka se phumole leina la gagwe go tšwa go Puku ya Bophelo,
eupša Ke tla bolela leina la gagwe pele ga Tate wa Ka, le pele
ga barongwa ba Gagwe.

Yo a nago le tsebe, anke a kwe seMoya o se botšago dikereke.

SAREDE

Sarede e be e le motsemošate wa Lydia ya bogologolo. E fetile
go tšwa diatleng tša dikgoši tša Lydia go ya go Baperesi gomme
go tloga fao go ya go Alexander yo Mogolo. E ile ya senywa ke
Antiochus yo Mogolo. Dikgoši tša Peregamo morago di hlatlame
pušong go fihlela Baroma ba o thopa. Mo mehleng ya Tiberius e
ile ya dirwamarope ke ditšhišinyego tša lefase le dikotlo. Lehono
ke mokgobo wamarope gomme ga e dulwe.

Toropokgolo ye mo nakong ye nngwe e be e le ye bohlokwa
kudu go tša kgwebo. Pliny o boletše gore botaki bja go taya
wulu bo thomilwe fa. E be e le lefelo la go taya wulu le go loga
magogwa. E bile le bontši kudu bja silibere le gauta ka seleteng
gomme go bolelwa gore dikhoine tša gauta la mathomo di rutšwe
fa. Gape e bile le mmaraka wamakgoba.

Bodumedi bja toropokgolo ye e be e le go rapela gwa go se
hlweke ga modimogadi Cybele. Marope a kgoparara ya tempele
a ka fela a bonwa.

Le tla gopola gore ka go Lebaka la Peregamo ke boletše
gore kgopolo ya Babilonia ya “mme le morwa” e tsebegago bjalo

ka Semiramis le Ninus e fetogile Cybele le Deoius wa Asia.
Ditholanakgopolo tše di sepetšanago le bobedi bjo di fa lesedi
kudu ge re di lebelela lehlakore ka lehlakore.

Monna o be a le modimo letšatši; mosadi o be a le
modimogadi ngwedi.

O be a lemorenawa legodimo; yena kgošigadi ya legodimo.
Yena moutolli wa bobotse le therešo; yena wa botho le

kgaogelo.
Yena mmoelanyi; yena mmoelanyigadi.
Yena ka sekgonyo seo se bulago le go notlela dikgoro tša

lefase le le sa bonwego; gomme yena ka sekgonyo sa go swana
a dira go swana.

Yena bjalo ka moahlodi wa bahu; yena bjalo a eme ka
lehlakoreng la gagwe.

Yena a bolawa, a tsošwa le go rotošetšwa ka legodimong;
yena a rwaletšwe fale ka mmele ke morwa.

Bjale ka Roma modimo yo wa go swana o filwe thaetlele ya
Morena wa rena: o bitšwa Morwa wa Modimo mola a bitšwa
mmago Modimo.

Bjale seo ke se re se hwetšago morago fale ka go mabaka a
mangwe a mabedi, moo kgopolo ya “mme le morwa” e tšerego
lemanoga le legolo kudu. Eupša bjale hlokomelang gore le ge e
bile morago ka Babilonia borapedi bjola bja morwa bo ile bja
thoma go lahlegelwa ke go ratwa go borapedi bja mme, kafao,
mosadi ka kgonthe o ile a thoma go tšea legato lamorwa. Re bona
ka go lebaka le gore borapedi bja bohetene bja Sarede e be e le
borapedi bja mosadi. Ke Cybele a nnoši, e sego Cybele le Deoius.
Mme ka kgonthe o tšere legato laMorwa, a tladitšwe ka dipataka
tšohle tša Modimohlogo. Sohle motho a hlokago go se dira ke
go ya go feta dithaetlele tša gagwe tša mehutahuta le go gopola
ditholanakgopolo tša go ratega di filwego Maria ke Kereke ya
Roma go kwešišamoo bodumedi bja lebaka le bo tšwago gona.

Dilo tše pedi ka kgonthe di ntitia kamaatla ge ke lebeletše ka
go borapedi bjo bja Cybele. Bo tee e be e le taba ya gore o rwele
sekgonyo boka Janus ye e mo filego maatlataolo a go swana bjalo
ka Janus, (sekgonyo go legodimo le lefase le go diphiri) le taba ya
gore barapedi ba itshetlile bonabeng go fihlela madi a tsorotla
go tšwa mebeleng ya bona, selo se se dirwago thwi lehono ke
Makatoliki ba ba ikwelago ba a tlaišega go swana leMorena.

Taba ya gore le ke lebaka la go kgaogana ga mathomo le
Roma ya mopapa yeo ka nnete e ilego ya atlega, ga go pelaelo
go hloletše moprofetagadi Isabele go kgobokanya le go gatelela
thuto ya gagwe ya Bomaria sephethong sa go ba kgahlanong
le Maprotestant ba ba mo gannego ka karolo e ka ba efe ka
go polane ya Phološo ka ntle ga kgaogelo ya gagwe le Modimo

bjalo ka kgarebe ye e kgethilwego go belega Lesea. Bjalo ka ge
Luther a kgwahlišitše thuto ya tokafalo ka tumelo ba swareletše
go mediro, go ikotla, dithapelo le mekgwa ye mengwe ya go se
ye ka lengwalo. Gomme bjalo ka ge Bakriste ba ba lokolotšwego
ba tagafaditše Morwa, Makatoliki a Roma a okeditše go direng
Maria modimo ga bona go fihlela ngwagakgolo wa masomepedi
o bone (thulanong le baithutamodimo ba maemo a godimo
kudu ba Roma) Mopapa Pius ka kgonthe o phagamišitše Maria
go tagafatšong ka mmele wo o tsogile bahung. Thuto yela ka
phethagalo ke ya Babilonia ya morwa a rwaletše mme ka mmele
ka legodimong.

Ga go makatše lebaka le la bohlano le ya thwi mmogo le
mabaka a mangwe gomme le tla dira bjalo go fihlela le felela
ka go leuba la mollo moo seotswa le bana ba gagwe ba bolawago
ke lehung la bobedi. Ke yeo fao, Bomaria, borapedi bja Cybele.
Galeng, a le be le tseba gore Cybele o be a le Asterate yoo
Isabele a bego a lemopristagadi go yena gomme o hloletše Israele
go thekesela ka ditirelotlwaelo tša bogoboga tše a bego a di
phethagatša? Ee, yoo ke yo a bego a le ka Beibeleng.

LEBAKA

Lebaka la Sarede goba bohlano la kereke le gogile go tloga
ka 1520 go fihla ka 1750. Ka tlwaelo le bitšwa Lebaka la
Mpshafatšo.

MOTSETA

Motseta go lebaka le ke motseta wa go tsebalega
bokaonekaone wa mabaka ohle. O be a le Martin Luther. Martin
Luther o be a le serutegi se bohlalehlale sa maitshwaro a boleta.
O be a ithutela go ba ramolao ge bolwetši bja go se okobale le
lehu la mogwera wa kgauswi le mo dirile go ba go hlokofala
mabapi le seemo sa semoya sa bophelo bja gagwe. O tsene
sekolong sa bomonko sa Augustin ka Erfurt ka 1505. Fao o
ithutile filosofi gomme gape le Lentšu la Modimo. O phetše
bophelo bja boiketlo o šoro eupša ditiro tšohle tša ka ntle ga se di
kgone go timeletša go ikwela sebe ga gagwe. O rile, “Ke itlaišitše
nnamong go ya lehung go dira khutšo le Modimo, eupša ke be ke
le leswiswing gomme ka se e hwetše.” Moemedipharephare wa
sekgao sa gagwe, Staupitz, o mo thušitše go hwetša lesedi gore
phološo ya gagwe e swanetše go ba ka boitemogelo bja mošomo
wa ka gare go phala tirelotlwaelo. Ka tutuetšo ye, e nyakile
Modimo go ya pele. Moragorago o bile moprista. Go fihla nako
yeo o be a sešo a phološwa. O bile moithuti wa go kgwahla le
go teba wa Lentšu le wa mešomo ye megolo ya thutamodimo go
telefala. O be a nyakwa bjalo ka morutiši le moreri bakeng sa
botebo bja tsebo le tlhokofalo ye kgolo. Go phethagatša keno

ye a e dirilego go yenamong o ile Roma. Kua o bone bolefeela
bja mediro ya kereke e kateletšwego yeo e bego e swanetše go
tliša phološo, gomme Lentšu la Modimo la ratha gae go pelo ya
gagwe, “Moloki o tla phela ka tumelo.” Go boeng ga gagwe gae
therešo ya boebangedi bja Lengwalo le e falaletše monagano
wa gagwe gomme o ile a lokollwa go tloga sebeng gomme a
tswalelwa ka mmušong wa Modimo. Go se go ye kae ka morago
ga se o ile a phagamišetšwa go Ngaka ya Bomodimo gomme a
laelwa, “go gafela bophelo bja gagwe ka moka go go ithuta le
go hlalosa ka botshepegi le go šireletša Lengwalo le lekgethwa.”
Se o se dirile, gomme ka khuetšo e bjalo gore pelo ya gagwe le
dipelo tša bale ba mo dikaneditšego di be di tseparetše ka go
teba godimo ga therešo ya Lentšu. Lentšu go se go ye kae la
tla thulanong ya pepeneneng le mabošaedi a dithutotumelo le
dithuto tša kereke.

Kagona ge Leo X a eba mopapa, gomme John Tetzel a tlile
go rekiša thekišo ya tebalelo bakeng sa sebe, Luther ga se a
be le kgetho eupša go phagama kgahlanong le thuto ye ya go
lwa le Lengwalo. Sa pele, o goeleditše go tšwa phuluphithing
kgahlanong le yona gomme morago o ngwadile 95 thesese ya
gagwe ya go tuma ye ka la 31 Oktobere, 1517, o e kokotetše go
lemati la Castle Church.

Mo nakong ye kopana Jeremane e be e tuka gomme
mpshafatšo e be e thenkgologile. Bjale anke go gopolwe gore
Martin Luther o be a se yena a nnoši yo a gwabetšego Kereke ya
Katoliki ya Roma. O be a le eupša yo mongwe wa ba bantši. Ba
bangwe ba be ba ganne mopapa ka maatla a bona a semoya a go
iphiwa le a lebakanyana, gomme ebile le magareng ga bomopapa
go bile le dimphsafatšo tše dinnyane. Ee, go bile le ba bagwe
ba bantši bao ba ngongoregilego, eupša go taba ya Luther, nako
ya Modimo e be e budule bakeng sa mosepelo wa maikemišetšo
woo o tla bago mathomo a pušetšo ya kereke go tšhologelontle ya
MoyawoMokgethwamo letšatšikgweding lamoragorago.

Bjale Martin Luther, yenamong, o be a le Mokriste wa go
phafoga wa go tlala ka Moya. Ka nnete o be a le monna wa
Lentšu ka gobane ga se a be feela le thakgaselo ye e tletšego go le
bala eupša go le dira le hwetšagale go bohle gore bohle ba phele
ka lona. O fetoletše Testamente ye Mpsha gomme a e fa batho.
Mošomo wo wo boima o o dirile yenamong, a phošolla temana
bontši bjo e ka bago makga a masomepedi. O ikgobokeletše
sehlopha sa dirutegi tša Seheberemomagareng ga bona go bilego
Bajuda gomme ba fetoletše Testamente ya Kgale.

Mošomo wo wa kgoparara wa Luther o sa le mošomo woo
mešomo ka moka ya go hlatlama ya Lengwalo ka Jeremane o
itshamilego godimo ga ona.

O be a le moreri yo maatla le morutiši wa Lentšu, gomme o
phegeletše ka kudumomengwageng yamathomo ya go tsebalega

ga phatlalatša, gore Lentšu le be le le motheo o nnoši. Kagona
o be a le thulanong le mediro bjalo ka mokgwa wa phološo le
kolobetšo bjalo ka mokgwa wa tswalogape. O rutile boboelanyi
bja Kriste ka ntle ga motho bjalo ka ge e bile kgopolo ya setlogo
le Pentecostal. O be a le monna wa go rapela kudu gomme o
be a ithutile gore bontši ge a be a swanetše go šoma, le bontši
ka go fetiša o be a gateletšwe bakeng sa nako, nako ye ntši ya
gagwe o e file Modimo ka thapelo gore a hwetše dipoelo tša
go kgotsofatša. O tsebile se go lwa le diabolo go bego go le
sona gomme go boletšwe gore Sathane letšatši le lengwe ka go
bonagala o tšweletše go yena, gomme o fošeditše sedibana sa
enke go yena, a mo laela go sepela. Nako ye nngwe mahlanya
a mabedi a tlile go yena go mo goketša go ba tšoena go rakeng
baprista bohle le Dibeibele. O hlathile moya ka gare ga bona
gomme a ba raka.

Go rekotilwe ka Ngak. Martin Luther, ka go Sauer’s History,
Bolumo 3, letlakala 406, gore o be a le, “moprofeta, moebangedi,
mmoledi kamaleme, mohlatholli, ka gomotho o tee, a tladitše ka
dimpho tšohle tše senyane tša Moya.”

Se se huduilego pelo ya gagwe ka Moya wo Mokgethwa,
gomme e bego e le semela se sennyane se setala seo se laeditšego
gore therešo e be e bowa morago go kereke bjalo ka ge go bile ka
Pentecost, e be e le thuto ya tokafalo: phološo ka mogau, ka ntle
le mediro. Ke lemoga gore Ngak. Luther ga se a dumele feela,
le go rera feela, tokafalo, eupša yeo e be e le kgwekgwekgolo ya
gagwe bjalo ka ge ka nnete e be e swanetše go ba ka gobane yeo
ke thuto ya motheo ya therešo ya Lentšu. O tla tsebja go ya go
ile bjalo ka sedirišwa ka seatleng sa Modimo yo a tsošollotšego
therešo ye. O be a le motseta wa bohlano gomme molaetša wa
gagwe e be e le, “MOLOKI O TLA PHELA KA TUMELO.”
Ka nnete re amogela gore o tsebile gomme o rutile gore re
swanetše go tloga go tumelo go ya go tumelo. Kwešišo ya gagwe
ya go kgahliša ya boikemo, kgetho, kgethelopele le ditherešo
tše dingwe di mmontšha go ba monna yo mogolo ka go Lentšu,
efela ke re gape, bjalo ka ge borahistori ba dira, Modimo o mo
šomišitše go tliša batho go moelo wa Modimo kgahlanong le
mediro — “Moloki o tla phela ka tumelo.”

Bjale bjalo ka ge ke šetše ke boletše, lebaka le le biditšwe
ke borahistori, Sekgao sa Mpshafatšo. Yeo ke nnete tlwa. Seo
ke se le bilego. Le be le swanetše go ba seo ka gobane Martin
Luther o be a le mompshafatši, e segomoprofeta. Bjale ke a tseba
puku ya histori e mmitša moprofeta, eupša ga gore go re puku
ya histori e nepile, ka gobane ga go na rekoto ya Martin Luther
a ne maswanedi bjalo ka moprofeta wa therešo wa Modimo ka
tsela ya go tia ya Lengwalo la lentšu lela. O be a le morutiši yo
mokaone ka diponagalo tše dingwe tša Moya ka bophelong bja
gagwe gomme re tumiša Modimo bakeng sa seo. Kafao o be a
sa kgone go etelelapele kereke morago go therešo ka moka bjalo

ka ge go tla dira monna boka moapostola Paulo yo a bego a le
bobedi moapostola le moprofeta.

Bjale ge nako e ile pele re hwetša phetogo ye kgolo ka go
tsela ye a sepedišitšego ditaba tše a bego a amega ka go tšona.
Mathomong o be a le boleta kudu, a hloka poifo, a kgotlelela
gomme kgafetšakgafetša a letela Modimo go rarolla mathata.
Eupša morago dipalo tše dintši di tlile go yena. Morero wa bona
ka therešo e be e se wa semoya. Bokaone ba bile le maikemišetšo
a sepolitiki. Ba be ba nyaka go kgaola joko ya mopapa. Ba be ba
hloile go romela tšhelete kua Roma. Mahlanya a tsogile. Go se go
ye kae o ile a gogoišetšwa ka go ditaba tša sepolitiki le diphetho
tšeo ka nnete di bego di le ka ntle ga sekgao sa kereke ka ntle
le gore kereke ka thapelo, go rera le boitshwaro e be e ka hloma
moelo go elwa šedi. Mathata a a sepolitiki a godile go fihlela a
ile a gapeletšega ka go leemo la go se kgahliše la go boelanya
magareng ga marena le bahloki. Diphetho tša gagwe di be di
fošagetše kudu moo mekurukuru e tsogilego gomme diketekete
ba ile ba bolawa. O be a nyaka go dira gabotse, eupša gatee ge a
itlogetše go itswalanya gape ka go Ebangedi ya Kereke le Naga
o ile a swanela go buna sesasedi.

Eupša go tšeo tšohle, Modimo o šomišitše Martin Luther.
Anke go se bolelwe gore maikemišetšo a gagwe a be a fošagetše.
Anke go bolelwe feela gore kahlolo ya gagwe e šitilwe. Ka therešo
ge Malutheran a ka kgona go boela morago go thuto ya gagwe
gomme ba hlankela Modimo bjalo ka ngwanešu yo wa kgaogelo
a Mo hlanketše, gona batho bale ka nnete ba tla ba bohlokwa le
tumišo goModimo leMophološi yomogolo, JesuKriste.

TUMEDIŠO

Kutollo 3:1, “Dilo tše go bolela Yena Yoo a nago le Meboya
ye šupago yaModimo, le dinaledi tše šupago.”

Gapegape bjalo ka go mabaka a mane a fetilego Moya o
utolla Morena wa rena wa kgaogelo go rena ka go bea pele
ditholanakgopolo tša Gagwe tša go makatša. Nakong ye bjalo
ka ge A eme mo magareng ga kereke, re Mmona bjalo ka Yena
a nago le Meboya ye šupago ya Modimo le dinaledi tše šupago.
Re a tseba dinaledi tše šupago ke bomang, eupša re swanetše go
hwetša seMeboya ye šupago e bolelago ka sona.

Sekafoko se sa go swana se hwetšwa makga a mane ka go
Puku ya Kutollo. Kutollo 1:4, “Go tšwa go Meboya ye šupago Ye
e lego pele ga terone ya Gagwe.” Kutollo 3:1, “Dilo tše go bolela
Yena Yoo a nago le Meboya ye šupago.” Kutollo 4:5, “Gomme
go tšwa teroneng go tšwile magadima le medumo le digalontšu:
gomme go be go ne mabone a šupago a mollo a tukago pele
ga terone, e lego Meboya ye šupago ya Modimo.” Kutollo 5:6,
“Gomme ke lebeletše, gomme, bonang, mo magareng ga terone

le dibata tše nne, le mo magareng ga bagolo, go eme Kwana eke
E hlabilwe, e na le dinaka tše šupago le mahlo a šupago, e lego
Meboya ye šupago yaModimo e rometšwego ka lefaseng lohle.”

Le go thoma, re tseba ka kgonthe gore ditemana tše ga di
rute thuto ye mpsha le thuto ya go thulana le Johane 4:24a
“Modimo Ke (tee) Moya.” Eupša ye e bjalo ka I Bakorinthe 12:8-
11 moo re hwetšago Moya o TEE o iponagatša Wonamong ka
ditsela tše SENYANE. Kagona re tseba gore Meboya ye šupago
ya Modimo e ra gore ke Moya o tee le wa go swana o etla
pele ka tsela ya go menagana ga šupa. Bjale ka go Kutollo 4:5
Meboya ye ya go swana ye šupago e bitšwa “mabone a mollo o
tukago” pele ga Morena. Ka ge Johane ka mehla a se a šomiša
selo eupša diswantšho tša Testamente ya Kgale ka go Kutollo
re ya go Testamente ya Kgale le go hwetša go tšwa go Diema
20:27 gore “moya wa motho ke lebone la Morena.” Meboya ye
šupago ye e hwetšwa go nyalelana le motho. Johane Mokolobetši
ka go Johane 5:35 o biditšwe “seetša se se tukago” se ka nnete
se swanetšego go fetolelwa bjalo ka “lebone le le tukago.” Gape
ka go Kutollo 5:6 Meboya ye šupago e tsebagatšwa bjalo ka
mahlo a šupago. Ka go Sakaria 4:10, “Ka gobane ke mang a
nyaditšego letšatši la dilo tše dinnyane? ka gobane ba tla hlalala,
gomme ba tla bona seelakelo ka seatleng sa Serubabele le ale
a šupago; ke mahlo a Morena.” Go molaleng kudu gore lentšu,
“bona” le bolela ka banna. Kagona re bona gore mahlo a Morena
ka go mohlala wo ke banna — ka nnete e tla ba banna bao
ba tloditšwego, ba tletše ka Moya wo Mokgethwa, ka gobane
badiredi ba Modimo ga ba ka maatleng a batho eupša a Moya wo
Mokgethwa.Go beeng diphihlelelo tša rena tša Lengwalommogo
go molaleng gore Meboya ye šupago ya Modimo e bolela ka
bodiredi bja go se kgaotše bja Moya woMokgethwa wa go swana
ka maphelong a banna ba šupago ba Modimo a ikamanyago
Yenamong kgauswi kudu le bona. Bona ke mahlo a Gagwe,
gomme bona ke mabone a Gagwe. Gore banna ba ba šupago ke
bomang go kgonwa go bonwa gabonolo ka gobane sekafoko sa
go latela se ba bitša dinaledi tše šupago tše di šetšego di tsebja
go rena bjalo ka batseta ba šupago go mabaka a šupago. Ke mo
go botse bjang. Le a bona, naledi e diretšwe go bonagatša seetša
mo bošegong, ka gobane letšatši le sepetše. Feela bjalo motseta
(a kailwe bjalo ka naledi) go lebaka le lengwe le le lengwe o be
a swanetše go bonagatša seetša sa Morwa. Bohle ba dirile se ka
Moya wo Mokgethwa.

Paulo o be a le motseta wa mathomo gomme o boletše ka go
Bagalatia 1:8 gore ge e ka ba morongwa e ka ba ofe, motseta e ka
ba ofe, moemedi e ka ba ofe, go sa kgathale o be a le mang — ge
a rerile ebangedi ye nngwe e šele ka ntle le ye Paulo a e rerilego,
anke a be morogakwa. Paulo o tsebile gore ka morago ga ge a
sepetše diphiri tša megabaru di tla tsena ka gare. O tsebile gore
Sathane, yenamong, o kgona go bonagala bjalo ka morongwa wa

seetša kafao go bontši gakaakang badiredi ba gagwe. Kafao o
sebotša gore Ebangedi ye kamehla e tla ba go swana. Bjale Paulo
o kolobeditše ka Leina la Jesu gomme o kolobeditše gape moo
batho ba sego ba karabetšwa bjalo. O beile kereke lenaneong
gomme o rutile tirišo ya maleba ya dimpho tša Moya gomme o
tiišeditše gore di be di swanetše go dula ka kerekeng go fihla Jesu
a tlile. Kagona batseta ba go latela, bohle ba šetšego ba tshela,
ka Moya wo Mokgethwa wa go swana ba tla, tuka ka mollo wa
go swana le go fa seetša sa go swana sa Ebangedi ya Jesu Kriste
gomme maswao a ba latela. A Irenaeus o bile le maloka? Ee. A
Martin o dirile? Ee. A Columba o dirile? Ee. A Martin Luther o
dirile? Ka kgonthe kudu. A Wesley o dirile? Ee mohlomphegi, o
bile le bodiredi bjo bogolo gomme ebile o rapeletše pere ya gagwe
go fola gomme e dirile. Ke lena bao. Mabaka a šupago a kereke
le batseta ba šupago ba ba bego ba swana, gomme Paulo o beile
thogako go e ka ba mang yo a rilego ke yena motseta eupša a
bilego le ebangedi ya go fapana gomme a phetše ka seetšeng sa
go fapana.

Bjale a setatamente sela sa mafelelo sa ka se hlatsetšana le
Lentšu ka moka? Ee. Go bolelwa ka go Lentšu gore ge motho e
ka ba ofe a oketša go puku ye goba a tloša go yona, o tla otlwa le
go ahlolelwa go lahlwa keModimo. Modimo o rile, “Ke tla oketša
dikotlo tše di ngwadilwego ka go puku ye gobaKe tla tloša karolo
ya gagwe go tšwa go Puku ya Bophelo.” Kutollo 22:18.

Kafao re bona gore Meboya ye Šupago nneteng e bolela ka
Moya o Tee wa Modimo o šoma thato le Lentšu la Modimo ka
go meloko ya go fapana. Ke tla rata go swantšha seo go tšwa
go Lentšu. Moya wa Modimo o be o le ka maatla godimo ga
Eliya. MoragoMoya wola wa go swana o tlile go Elisa ka khuetšo
ya go menagana gabedi. Morago mengwagakgolo moragorago,
Moya wa go swana Wo re o bitšago Moya wa Eliya gore go
kgonwe go hlaloša bodiredi bja Ona, o tlile morago godimo ga
Johane Mokolobetši. Letšatši le lengwe Moya wola wa go swana
o tsebagaditšwe ka mokgwa wa go swana wa bodiredi o tla
tla godimo ga monna bakeng sa bofelo bja lebaka la kereke ya
Bantle. Gape: Lengwalo le bolela gore Modimo o tloditše Jesu wa
Nasaretha ka Moya wo Mokgethwa le maatla gomme O ile gohle
a dira go loka, a fodiša bohle ba ba gateletšwego ke diabolo. Ge
Jesu a sepetše O boditše barutiwa ba Gagwe go leta go fihlela
Pentecost mo nakong yeo Moya wa go swana wo o bego o le go
Yena o tla tlago morago gomme wa wela godimo ga bona le go ba
tlatša. Ka gona mmele wola wa go “biletšwa ntle” (kereke) o tla
ba legatong la Gagwe godimo ga lefase, o tšea lefelo la Gagwe.
Gomme ka gobane Moya wola wa go swanaWoo o bego o le ka go
Yena o tla ba ka go bona, ba tla dira yona mediro ya go swana.
Gomme motho e ka ba ofe yo ka nnete a lego Mmele wa Jesu
Kriste (kereke ya therešo) o tla bonagatša mediro ya go swana
bjalo ka ge Jesu le kereke ya Pentecostal ba dirile ka gobane

Moya wa go swana o tla ba ka go bona. Kereke ye nngwe e ka ba
efe yeo e se nagoMoya le diponagalo e ya go swanela go ikarabela
go Modimo.

Gape e re fa gore dinaledi tše šupago tše, goba batseta ba
šupago gomabaka a šupago ba ka seatleng saGagwe. O ba swere.
Le a tseba thwi gore ge ba swerwe ka seatleng sa Gagwe ba
amantšhwa le maatla a Gagwe. Seo ke se seatla se se rago. Se
ra maatla a Modimo! Le maatlataolo a Modimo. Ga go le o tee
wa bona a tlilego ka maatla le maatlataolo a gagwe mong. Seo
ke se Paulo a se boletšego. Ga go motho a ka go leka go dira. Go
tšea maatlataolo a Modimo le maatla a Moya wo Mokgethwa.
Ebangedi e rerwa ka go maatlataolo a Modimo ka go maatla
a Moya. Banna ba bohle ba be ba matlafaditšwe ke Moya wo
Mokgethwa. Bohle ba emelane le lefase. Ba kgonne go dira seo.
Ba be ba tletše Modimo. Ba be ba RONNGWE goba ba filwe
maatla keModimo e SEGOka bobona goba banna ba bangwe.

Bjale ba bile le se lefase le sa kgonago go ba le sona. Jesu
o boletše gore ge Yena a sepetše O tla romela Moya wa Gagwe
Wo lefase le sa kgonego go o amogela. Yeo ke nnete. Lefase,
goba tshepedišo ya lefase ga e kgone go Mo amogela. Seo ke
se mokgatlo o lego — ke tshepedišo ya lefase. Ntaetše kereke
ya tshepedišo ya lefase ye e tletšego ka Moya wo Mokgethwa.
Ke nyaka go e bona. Ge o ka kgona go ntaetša kereke e bjalo o
hwetša phošo ka go Lentšu. Aowa mohlomphegi. Ga go le o tee
wa batseta ba a bego a kgatlofetše. E ka ba gore ba beetšwe ka
ntle goba ba tšwetše ka ntle ka lebaka la gore ba be ba ahlotšwe
ka sebe sa mokgatlo. Moya wo Mokgethwa ka kgonagalo o ka ba
bjang ka go mokgatlo mola e le mokgatlo woo o tšeago lefelo la
Moya gomme kereke ya leina e tšea lefelo la Lentšu? Gopolang,
“Mokgatlo” ke “LEHU.” Go no se kgone go ba ka tsela ye nngwe.
Ge lefase le thopa, Moya o a tloga.

Ee, Moya ga se Meboya ye šupago eupša O TEE. Ka mehla
o tla ba wa go swana le go dira go swana. Gomme batseta ba
šupago ba tla ba le Moya wa go swana le go ruta Lentšu la go
swana le go ba lemaatla a go swana. Gomme ge kereke e le kereke
ya therešo e tla ba le wona Moya wa go swana le Lentšu le ditiro
tša maatla tšeo ba bilego le tšona ka Pentecost. Ka boitemogelo
e tla ba kereke ya Pentecost; gomme go tla ba le maleme, le
tlhathollo le seprofeto le diphodišo. Modimo o tla ba magareng
ga gagwe gomme Modimo o tla ipolela Yenamong ka magareng
ga gagwe bjalo ka ge ka mehla A dira. Haleluya! Gomme o tla ba
go SEkgatlofale. Le se lebaleng seo.

Bjale re kgona go bona gore Jesu Kriste o ikutolla Yenamong
go kgabola mabaka ka Moya wa Gagwe ka go batseta. Ba bjalo
ka ge Moshe a bile go bana ba Israele. Bjalo ka ge a bile le
kutollo bakeng sa letšatši la gagwe, kafao motseta yo mongwe
le yo mongwe o bile le kutollo le bodiredi bja Modimo bakeng

sa letšatši leo. Kagona ge re bona gore batseta ba ka seatleng
sa Gagwe, re bona Morena a itswalanya Yenamong le banna ba
le go ba fa maatla a Gagwe. Ga gwa lekanela gore O ipapeditše
Yenamong le kereke ka moka, ye re e bonego ge A bonwe a eme
magareng ga dihlomapone tše šupago tša gauta. Goba ebile ga
gwa lekanela gore re bona bodiredi bja go menagana ga hlano
bja Baefeso nne (baapostola, baprofeta, barutiši, baebangedi,
badiša). Ka gobane ka go lebaka le lengwe le le lengwe kereke
e a fapoga, gomme ga e no ba maloko eupša sehlopha sa
baruti — badiši ba phošo go swana le dinku. Ka gona Modimo
o itliša Yenamong mo tiragalong bjalo ka Modiši Mogolo ka go
mabodiredi a banna ba ba šupago go etapele batho ba Gagwe
morago go therešo le maatla a mantši a therešo yeo. Modimo
o ka go batho ba Gagwe — batho ba Gagwe bohle, ka gobane
ge motho e ka ba ofe a se ne Moya wa Kriste ga se wa Gagwe.
Gomme Yena ke Lentšu. Seo e tla ba Lentšu le lemogilwe ka go
batho. Eupša O beile boetapele bja go ikgetha ka go banna ba
ka tlhaolo ya Gagwe mong le ka keletšo ye e ikemišeditšego ya
thato ya Gagwe mong. Ba tšwelela gatee ka go lebaka le lengwe
le le lengwe. Ke Moya wa go swana ka go bona. Se ke sello kgole
go tloga go bohlanogi bja Roma. Ba na le monna wa tlhaolo ya
bona beng — yo motee ka morago ga yo mongwe — go se yo a
tšweletšago maatla a Modimo — go se yo a dulago le Lentšu la
Modimo — yo mongwe le yo mongwe a fapana go tloga go yo
mongwe pele ga gagwe gomme a oketša se a se ratago o ka re
o be a le Modimo. Modimo ga a gona ka go yona. Eupša O ka
go motseta wa Gagwe gomme yena yo a tla bago le botlalo bja
Modimo o tla latela motseta bjalo ka ge motseta a le molatedi wa
Morena ka Lentšu la Gagwe.

“Yo a nago le Meboya ye šupago ya Modimo, le dinaledi tše
šupago,” Kutollo 3:1. Bjalo ka ge Morena yo wa go swana a
itswalanya Yenamong le motho ka go tsena nameng, Yena gape
o itswalanya Yenamong le motho ka Moya wa Gagwe ka gare ga
motho. “Ba ke ba ka,” go rialo Morena. Batseta ba ba šupago ba
ba tletšego ka Moya ke ba Morena. Ba ka no ganetšwa. Ba ka no
botšišwa.Kannete, gomegopolo yabatho ebile bakano se bonale
go ba le maswanedi — go le bjalo, ke batseta bakeng sa lebaka
la bona. Modimo o šomišitše Abraham (o akeditše), O šomišitše
Moshe (o gwabile), Jona (ga se a kwe), Simisone (o dirile sebe),
Dafida (obolaile).O šomišitše gape Joshua, le Josefa.Gommebale
ba bosodi bja go fetiša ba fetile kgole bale dihistori tša bona di
bonagetšego di phethagetše. BOHLEBABEBALE,GOMMEKE
BAGAGWE. Ga go yo a ka lekago go ganetša seo. O ba šomišitše
ka le go kgabolaMoya woMokgethwawoo A o beilego ka gare ga
bona. Ba eme goba ba wele go Mong wa bona beng. Gomme ka
go bona bohle go phethagaditšwe thato ya go ikema ya Modimo.
Anke histori ya ka ntle e leke go ganetša se, se sa eme. Modimo
wa Gosafelego o sa sepela magareng ga dihlomapone tša gauta



LEBAKA LA KEREKE YA SAREDE 247

gomme o romela batseta ba Gagwe ka Moya wa Gagwe le Lentšu
gobathoba lebaka le lengwe le le lengwe.

KGALEMO

Kutollo 3:1b, “Ke tseba mediro ya gago, gore o na le leina la
gore o a phela, gomme o hwile.” Kutollo 3:2b, “Ka gobane ga se
Ke hwetše mediro ya gago go phethagala pele ga Modimo.” Bjale
fa, ka nnete, go selo sa go tlaba kudu. Ka go lebaka le lengwe le le
lengwe go fihla go nako yeMoya sa pele o tumišitše badumedi ba
therešo, gomme morago wa kgalemela morara wa maaka. Eupša
ka go sekgala se go na le mo pepeneneng go se hlomphe gwa go
se laolege go Morena le Lentšu la Gagwe gore molaetša ka moka
go lebaka le la bohlano o kwagala ka kahlolo.

“Ke tseba mediro ya gago.”Mediro ye e be e le eng ye e tlilego
pele ga Morena gomme ya Mo hlolela go se ipshine? Gabotse, le
a tseba gore lebaka le lengwe le le lengwe le fetetše godimo ka
go lebaka la go latela, kafao re na le tšwetšopele ya mediro ya
lebaka la bone ka go la bohlano. Mediro ye bjalo ka ge gabotse
le lemoga e be e le:

1. Boetapele bja Moya wo Mokgethwa bo be bo fekeeditšwe
ke tatelano ya boetapele bja motho.

2. Lentšu la Modimo la go hlweka le dipoelo tša lona
tša mahala go batho bohle di be di menotšwe bakeng sa
dithutotumelo, dithutotaelo, mananeo a kereke, bjalobjalo.

3. Go rapela ka Moya le Dimpho tša Moya le tšohle tšeo di
sepelelanago le kopanelo ya therešo ya setšhaba sa bakgethwa e
ile ya beelwa ka thoko bakeng sa setšo sa kereke le go rapela ga
medingwana ga tlhago, mekete ya bohetene, bjalobjalo.

4. Bomaria bo be bo tšea lefelo le legolo ka go borapedi bja
Bokriste, go fihlela ka nnete a ile a tšea lefelo la Modimohlogo
gomme Morwa o ile a theošwa maemong a Gagwe a godimodimo
a ka godimo ga bohle go bengmohlanka wamonna yo a bitšwago
mopapa, yo a itheetšego yenamongmoemedi waKriste.

Bale ba lwantšhitšego kereke ye šoro ye ya molwaleKriste
ba ile ba senywa. Bale ba šetšego le yona ba ikhweditše ba le
disampokane tša kereke ge eba e be e le bahloki goba dikgoši.
Maphelo a bona a be a se a bona, gomme ebile le maphelo a
bona a be a se a Kriste, eupša ba be mmele, soulo, le moya ba
le ba Kereke ya Roma. Ba boletše ka madi a Kriste, efela ba
rekile phološo ya bona ka tšhelete, gomme ba rekile tshwarelo
ya dibe e ka ba ka gauta goba go ikotla. Ba ba humilego ba
bona ba hweditše e le seemo sa go thabiša ge Mopapa Leo X a
ba dumeletše go reka ditebalelo bakeng sa dibe tše di se šogo
tša dirwa gore ka letswalo le le lokologilego ba kgone go polana
bosenyi bja bona bja go tšhoša gomme morago ba ye pele go bo
phethagatša, ba tseba gore mopapa o šetše a ba lebaletše dibe tša

bona. Lentšu la Modimo le tlošitšwe go bona, kafao ke mang a
ka go tseba therešo! Ka ge therešo e e tla feela go tšwa go Lentšu,
batho ba be ba tswaleletšwe ka kgolegong ya Kereke ya Roma,
ba letile lehu, gomme ka morago ga lehu kahlolo. Eupša seotswa
se segolo, se builwe ke madi a bahwelatumelo gomme a se na le
monagano ka ga kahlolo, o galefile sehlogo go bolaya batho ka
bobedi lehu la semoya le la nameng.

Bjale go yeng bofelong bja lebaka la bone mo go tlo go
ba mathomong a lebaka la bohlano gape, go hlaselwa ga
Constantinople keMathekia go rometše dirutegi tša go rutega tša
Bohlabela ka dingwalwa tša bona Segerike go ya Bodikela. Go
hlweka ga Lentšu le dithuto tša badumedi ba therešo kagona di
ile tša šwalalanywa. Gomme ga se feela barutiši ba ba kaone ba
bohlokwa gagolo eupša gape go hwetšwa ga se e bilego motheo
wa mokgwa wa sebjalebjale wa go tlanya o ile wa utollwa, wa
kgontšha tšweletšo ya dipuku. Kagona re hwetša tlala ye kgolo le
nyakego bakeng sa Beibele e kgonne go arabja.Modimo o tsošitše
banna ba bantši ba maatla ba Luther a bilego yo mongwe wa
bona. Calvin le Zwingli ba bile ba bangwe ba babedi ba dithwadi
gomme ka ntle ga ba go bile ba bantši, ba bantši kudu bao ba sa
tsebjego kudu. Go le bjalo, le ge tše tšohle e sa ba ka lefeela,
modiro wo maatla wa Modimo ka nnete o šitantšhitšwe ke bona
banna ba. Ka gobane selo se tee, GA SE ba ganetše lenyalo
la Kereke le Mmušo la Khansele ya Nicene eupša ka nnete ba
kgontšhitše kopano yeo. Tšhireletšo ya Ebangedi ka mmušo e ile
ya amogelwa le ge go be go se Lentšu bakeng sa yona. Gomme
le ge re ka bona “kgalefo ya motho e tumiša Modimo,” ka go
ditiragalo tše bjalo ka Henry wa Seswai a emelela mpshafatšo
le go gana maatlataolo a mopapa, e bile kgolekgole le therešo ya
Pentecost le tšhireletšo yaModimomakgonatšohle.

Le ge Luther kgafetšakgafetša a rutile kgahlanong le go
tsenatsena ditaba tša kereke ya gae ke ba ka ntle ga se a
kgone go hlakiša menagano ya batho ka kgopolo ya “Pišopo,
Mopišopomogolo” ya kereke ya mmušo. Kagona kereke e tšere
kgato e tee ka lehlakoreng la maleba eupša ya šala e sa kgokilwe,
kafao go se go ye kae o ile a golegwa gape ka go kgolego ya go
swana moo a ilego a leka go phonyokga.

Komiki ya mediro ya makgapa go le bjalo e be e sešo ya tlala.
Luther ka kahlolo ya go fokola ga se a no hlohleletša ntwa gomme
ka yona a hlola lehu la mašabašaba; eupša phathi ya Zwingli e
hlomere go iša kgolegong Ngak. Hubmeyer wa go loka, gomme
le ge e se ya mo ahlolela dikoteng, gabotse e bile le boikarabelo
gagolo bakeng sa lehu la gagwe ka mollo. Gomme Calvin ga se
a dira go nnyane, ka gobane o nyakile go swarwa ga Servetus
yo a bonego le go ruta botee bja Modimohlogo. Mmušo morago
o sekišitše ngwanešu yo, gomme go manyami a Calvin o ile a
tshungwa mo dikoteng.

Ge eba go kile gwa ba le nako ya mafolofolo ao a
bontšhitšwego e bile mo nakong ye ya mahloko. Mantšu a
Comenius a hlalosa bontši bja sekgala se. Comenius o ngwadile
“SELO SE TEE SE HLOKEGAGO.” O bapetša lefase le
motšhene wa mebala, gomme o laetša gore tsela go tšwelantle
ke go tlogela se se sa hlokegego, gomme wa kgetha selo se tee se
hlokegago — Kriste. Palo ye kgolo ya barutiši, o re ke lebaka la
dikgao tše dintši, tše ka tšona go se go ye kae di se nago maina
a a šetšego. Kereke ye nngwe le ye nngwe e ipona yonamong
bjalo ka ya therešo, goba bonnyane ya go hlwekahlweki, karolo
ya go rerešarereši ya yona, mola magareng ga bonabeng ba
hlomarelane seng ka lehloyo la go galaka. Ga go poelano ye e
holofelwago magareng ga bona; ba arabela lehloyo ka lehloyo
la go hloka poelano. Ba hlama dithutotumelo tša bona tša go
fapana go tšwa go Beibele; tše ke dibo le boitšhireletšo bja bona
bjoo ba ikepetšego ka morago ga bjona bonabeng gomme ba
lwantšha ditlhaselo tšohle. Nka se bolele gore go ipolela go ga
tumelo — ka gobane re ka dumela ka go ditaba tše dintši gore
ba bjalo — ke ba babe ka go bonabeng. Ba ba bjalo, go le bjalo,
ka gore ba butšwetša mollo wa lehloyo; feela ka go ba bea kgole
ka moka go tla kgonagala go bea go šoma go fodiša dintho tša
Kereke. “Go motšhene wa mebala wo wa dikgao le boipolelo bja
go fapafapana ye nngwe e ba ya yona; lerato la ngangišano.”…
“Ke eng se fihlelelwago ka yona? A go ne thulano e tee ya go
rutega e kilego ya ke ya rarollwa? A sa nke. Palo ya bona e no
oketšega. Sathane ke sehlalefi se segologolo; ga sa nke a ke a
fengwa go thulano yamantšu.”…“Ka go tireloKgethwamantšu
a batho a fela a kwewa kudu go feta Lentšu la Modimo. Yo
mongwe le yo mongwe o bolela ka mo a ratago, goba a bolaye
nako ka dingangišano tša go rutega le go ganetša mebono ya ba
bangwe. Ka ga tswalo ye mpsha le ka fao motho a swanetšego
go fetolelwa ka go go swana le Kriste go ba motšeakarolo wa
Tlhago Kgethwa (II Petro 1:4), ka go sesefala ga go e ka ba
eng e bolelwago. Ka ga maatla a dikgonyo, Kereke e nyakile
e lahlegetšwe ke maatla a go kopanya, ke feela maatla a go
lahlegelwa a šetšego.”…“Disakramente, di filwego bjalo ka
diswantšho tša botee, bja lerato, le bja bophelo bja rena ka
go Kriste, di dirilwe morero wa phapano ya go galaka, taba
ya lehloyano, lefelo la dikgao.”…“Ka boripana, Bokriste bo
fetogile motšhene wa mebala. Tumelo e ripagantšwe ka dikarolo
tše nnyane tše dikete gomme o dirwa mohlanogi ge go na le e tee
ya tšona o sa e amogelego.”…“Ke eng e ka thušago? Ke selo se
tee se se hlokegago, go boela goKriste, go lebelela goKriste bjalo
kaMoetapele a nnoši, le go sepela dikgatong tša Gagwe, go beela
thoko ditsela tšohle tše dingwe go fihlela bohle re hwetša nepo,
gomme re tlile go botee bja tumelo (Baefeso 4:13). Bjalo ka ge
Mongwa legodimong a agile se sengwe le se sengwemomotheong
waMangwalo kafao re swanetše go tlogela dintsanantsana tšohle

tša boipolelo bja rena bja go ikgetha gomme re kgotsofatšwe ke
Lentšu la Modimo le le utolotšwego le e lego la rena bohle. Le
ka Beibele ka seatleng sa rena re swanetše go goelela: Ke dumela
se Modimo a se utolotšego ka go Puku ye; ke tla boloka ditaelo
tša Gagwe ka go obamela; ke holofetše sela se A se tshepišitšego.
Bakriste, theetšang! Go ne bophelo bjo botee feela, eupša Lehu
le tla go rena ka dibopego tše sekete. Go na le Kriste o tee
feela, eupša Bomolwalekriste ba sekete.”…“Kafao o a tseba,
O Bokriste, selo se e lego se se tee se hlokegago. E ka ba o
retogela morago go Kriste goba o ya go tshenyego go swana le
Molwalekriste. Ge o le bohlale gomme o rata go phela, latela
Moetapele wa Bophelo.

“Eupša lena, Bakriste, hlalalang ka go ubulweleng godimo
ga lena.”…“Ekwang mantšu Moetapele wa Legodimo wa lena,
‘Etlang go Nna.’”…“Arabang ka segalontšu se tee, ‘Go le bjalo,
re a tla.’”

Bjale ke sa tšo no bolela gore sekgao se se file kgolo ya go
fetiša go moya wa bokereki. Ge mokgwatebelelo wa Bakorinthe
wa “Ke nna wa Paulo, ke nna wa Kefase” o ile wa tsoge wa
bontšhwa, e bile bjale. Go bile le Malutheran, Mahussite, phathi
ya Zwingli, bjalebjale. Go tswikaganya go go bjalo ga Mmele go
be go šišimiša. Ba be ba phela leina eupša ba be ba hwile. Ka
kgonthe ba be ba hwile. Ba hwile motsotso wo ba kgatlofetšego.
Dihlopha tše dikgolo di kgatlofetše le go ipofa tšonabeng ka
lenyalo go mmušo. Seo se e dirile. Ba be ba fedile. Fa go be
go le Malutheran ba ba ilego ba swaswalatša Kereke ya Roma.
Ba tsebile bokgopo bja dikopano tša sepolitiki le semoya —
efela Luther (bjalo ka ge Petro a ile a fekeetšwa ke badumedi
ba Sejuda) o ile thwi pele gomme a dira mmušo sebakeng
sa Modimo, mošireletši wa tumelo. Ye ke kereke ya leina ya
mathomo ya go tsebalega yeo e tšwilego go seotswa, eupša ge
Luther a hwile ga se go be telele go fihlela e bile le tatelano ya
boetapele boka ye e e lwantšhitšego. Mosepelo wo wa Modimo,
ka nako ye moloko wa bobedi o etla o be o le thwi morago ka
tlase ga diphego tša mmagwe. O be a boetše morago gomme
ebile a sa tsebe. Ba be ba tšere leina la bona beng ka godimo
ga Leina la Gagwe. Ba be ba phela leina la bona beng, le bona.
Gomme dikereke tšohle tša maina di dira seo lona letšatšing le.
Ba phela leina la bona beng, gomme e sego Leina la Morena Jesu
Kriste. Seo se bonwa gabonolo ka gobane kereke ye nngwe le ye
nngwe e tsebja ka tsela ye e rapelago eupša ga go ye e tsebjago
ka maatla a Modimo. Moleko wa lena šoo. Gomme ke nyaka
lena le lemoge thwi fa gore sekgao se ga se se be le maswao le
matete magareng ga bona. Ba tlogetše maatla a Modimo bakeng
samaatla ammušo. Ba gomaretše leina la bona beng; ba godišitše
maina a bona. E bile moya wola wa kgale wa go lokela yo
mongwe le yo mongwe ka šakeng yona. Lehono Mabaptist a
nyaka Mamethodist go tla godimo go Mabaptist. Mamethodist

tšwile go sokolla Mapresbyterian. Gomme Mapentecostal a ba
nyaka bohle. Yo mongwe le yo mongwe o tleleima go fana ka
tše kaonekaone le go ba le dikholofelo tše kgolokgolo — mohuta
wa lemati go ya legodimong, goba bonnyane, tsela go mojako wo
montši wa go huma. A seo sohle se šokiša bjang.

Moya wo wa bokereki o dirile dikere tša maina tšohle
di ngwale dimanuale le go ruta dithutotumelo tša tšona, go
beakanya diofisi tša bona le kereke le mebušo gomme morago
ye nngwe le ye nngwe e tleleima gore yona, e nnoši, ka therešo
e bolelela Modimo bjalo ka ge e ne maswanedi bokaonekaone.
Bjale ge yeo e se tlwa se mopapa le Kereke ya Roma ba se
dirago! Ba morago thwi fale le mmagobona, seotswa, gomme
ga ba tsebe.

Go rumeng ditshwao tša rena go temana ye, “o na le leina
gore o a phela, gomme o hwile,” nka se kgone go gatelela
go lena ka maatla kudu gore lebaka le, le ge le tlišitše
kaonafatšo, le kgalenngwe ka maatla ke Modimo sebakeng sa
go retwa, ka gobane LE GAŠITŠE PEU YA BOKEREKI YEO
E KGATLOFADITŠEGO THWI MORAGO GO SEOTSWA, ka
morago ga ge Modimo a butše lemati la go phonyokga. Ge
mosepelo go tloga go Kereke ya Katoliki o direga, o be o se
Semoya ka go felelela, eupša sepolitiki kudu. Batho ba bantši ba
thekgile Boprotestant ka gobane bjalo ka ge ke boletše, ba hloile
tshepedišo ya Roma ya sepolitiki le bokgoba bja tša ditšhelete.
Kagona, sebakeng sa go ba mosepelo wo mogolo wa Semoya ka
dinepša tšohle tša khuetšo ya Moya wo Mokgethwa bjalo ka ge
Modimo a šomišitše feela mekgwa ya Semoya go fihlelela mediro
ya Gagwe ka Pentecost, ka nnete e be e le MODIRO WO KA
GO ONA KGALEFO YA MOTHO E TUMIŠITŠEGO MODIMO,
gomme dipoelo di bapetše le histori ya Israele ge e tloga Egepeta
gomme e tsekella mo leganateng, e sa kgone go ya Nageng ya
Kanana. Go le bjalo, bontši bo ile bja fihlelelwa ka go seo moo
joko yaRoma ebile e ile ya nyako kgaolwa, banna bjale ba kgonne
go amogela Lentšu la Modimo le go ineela go khuetšo ya Moya
ka ntle le poifo e kgolo bjalo bjalo ka peleng. Se se butše lemati
go lebaka le legolo la boromiwa leo le latetšego.

Isebele wa Thiathira o be a se mo sekeng sa go neelana
ka maswaro a gagwe godimo ga batho, gomme kagona re bona
morwedi wa gagwe Athalia a tsoša hlogo ya gagwe ka go Lebaka
la Sarede ka dikholofelo gore o tla kgona go kgama peu ya
therešo ka maano a gagwe a mokgatlo.

TSHEBOTŠO

Kutollo 3:2, “E ba le tlhokomelo, gomme o tiiše dilo tše di
šetšego, tšeo di lego komana go hwa: ka gobane Nna ga se ke
hwetšemediro ya gago go phethagala pele gaModimo.”

Ke duma go ka be go boletšwe gore Lebaka la Sarede le be
le le pušetšo sebakeng sa mpshafatšo. Ga ke kgone go bolela
seo. Lentšu ga le le bitše pušetšo, eupša ka kgonthe e le bitša
mpshafatšo. Ge nkabe e bile pušetšo, lebaka lela nkabe le bile
lebaka le lengwe la Pentecostal. Eupša le be le se. Bokaonekaone
bjo bo ka go bolelwa ka lona e bile, “Tiiša tšeo di šetšego, tše di
lego komana go hwa.” Go be go ne se sengwe se hlaetša. Nna,
ee, ka nnete se be se le. Lebaka le le bile le tokafalo, eupša
le hlaeditše tlhwekišo le Kolobetšo ka Moya wo Mokgethwa.
Seo ke se polane ya setlogo ya Modimo e bilego. Seo ke se
ba bilego le sona ka Pentecost. Ba be ba lokafaditšwe, ba be
ba hlwekišitšwe, gomme ba tladitšwe ka Moya wo Mokgethwa.
Gobaneng, ntheetšeng, lebaka la go lokafatšwa le go hlwekišwa
ke gore bofelong gore o ke o kolobetšwe kaMoya woMokgethwa.
Ke ka lebaka leo go nago le kereke. Ke tempele ya Modimo e
tletše kaModimo,wonaMoyawoMokgethwa.Moyawa go swana
wo o bilego ka go Jesu ge A be a le mo lefaseng, o Mo dira go dira
mediro ye maatla ye A e dirilego e boile morago go kereke ka
Pentecost gore ba dirile mediro yeo A e dirilego. Lebaka le ga
se le be le mediro yeo. Oo, ba bile le Lentšu le le ngwadilwego,
(eupša e sego Lentšu le le utolotšwego). Ye e be e le sekgao sa
mpshafatšo. Eupša se boifeng mohlape wo monnyane, Modimo
o rile, “Ke tla bušetša,” gomme mpshafatšo ye e be e eya go
ba mathomo a yona. O be a eya (go ya ka tshepišo ya Gagwe)
go ntšha kereke morago go tšwa go botebo bja Sathane ka go
Mabaka a Leswiswi go ya go Botebo bja Modimo bjoo ba bilego
le bjona ka Pentecost le ka go mengwaga e se mekae ya pele ya
go ba gona ga kereke.

Bjale ebang le tlhokomelo, gomme le hwetše se. E bolela
ka go temana ye ya 2 yeo ke e badilego, “Ka gobane ga se ke
hwetše mediro ya gago go phethagala pele ga Modimo.” A le
tseba se tlhaloso ya “go se phethagale” kgonthe e lego? Ke “go se
phethagatšwe.” Lebaka le e be e le lebaka la go se phethagatšwe.
E be e no ba mathomo a go boela morago. Ke ka lebaka leo
ke rilego Beibele e le bitša Mpshafatšo — e sego pušetšo. Le
be le thomile ka thuto ya tokafalo ye e rilego phološo e be e
le ya Modimo yohle. Oo, ka fao Luther a rerilego boikemo bja
Modimo le kgetho. O tsebile yohle e be e le yamogau. O arogantše
kereke go tloga go pušo ya tatelano ya boetapele ya seruti.
O pšhatlagantše medingwana. O raketše ntle maboipolelo go
baprista. O gannemopapa. Go be go le go gobotsewa gomakatša,
ge a be a thoma, eupša Modimo o be a boletše mengwaga ye 1500
pele, “Luther, o ya go thoma dilo, eupša lebaka la gago le tla se
bona sohle se se sa phethagatšwa, Ke tlogela seo gomoragorago.”
Haleluya, Modimo wa rena o a rena! O tseba bofelo go tloga
mathomong. Ee, Luther o be a le motseta wa Gagwe. Ga se go
bonale boka yona, bjalo ka ge re lekola mabošaedi. Eupša go bile
le monna a biditšwego Jona, o bile le mabošaedi ka bophelong

bja gagwe le yena. O be a le moprofeta le ge nna le wena re ka
no se nyake go bolela bjalo go itheilwe ka fao a dirilego. Eupša
Modimo o tseba ba e lego ba Gagwe gomme O ne tsela ya Gagwe
feela bjalo ka ge A dirile ka Jona. O bile le tsela ya Gagwe ka
Luther go lebaka lela, gomme O tla ba le tsela ya Gagwe go
fihlela bofelong.

Bjale le e bile lebaka la go se phethagatšwe. E bile lebaka
la mpshafatšo. Eupša ke ka fao Modimo a go nyakilego. Ke
nyaka go swantšha seo go lena ka tsela ye ke dirilego go yena
ngwanešu wa go makatša wa Molutheran yo a lego mopresitente
wa seminari ye kaone kudu ntle ka Bodikela. Ke be ke memilwe
go lefelo la gagwe go ba le matena le yena le go bolela le yena
mabapi le Moya wo Mokgethwa. O be a tlabegile mabapi le dilo
tše dintši gomme o rile go nna, “Ke eng rena Malutheran re nago
le yona?”

Ke rile, “Gabotse, le ne Kriste.”
O rile, “Re nyaka Moya wo Mokgethwa. A o nagana re

ne Ona?”
Ke rile, “Ka kgonagalo, le dumela go ya go Ona.”
O rile, “O ra go reng, ‘ka kgonagalo’? Re swerwe ke tlala

bakeng sa Modimo. Re badile puku ka ga Pentecost le dimpho
tša Moya, kafao ba bangwe ba rena re fofetše ntle California go
bonamongwadi. Ge re fihla kua o re boditše gore le ge a ngwadile
puku, o be a se na dimpho. Bjale ge re bone go diragala ga dimpho
ka bodireding bja gago re nyakile go bolela le wena, ka gobane o
swanetše go tseba se sengwe ka ga tšona.”

Bjale seminari ya ngwanešu yo e ntle ka nageng gomme e
dikaneditšwe ke diakere tše ntši tša naga ya polasa go yona
baithuti ba kgonago go šoma gomme ka gona ba lefelela tsela
ya bona go kgabola kholetše. Yena gape o na le difapriki tše
di sepedišanago le polasa go fa mošomo wa tlaleletšo. Kafao go
šomišeng mašemo a gagwe go swantšha taba ya ka, ke rile, “Go
kile gwa ba le monna o a ilego pele gommuwa gago omobotse go
bjala tšhemo yamabele. O epilematšang, a tlošamaswika, a lema
le go e ekera gomme morago a bjala mabele a gagwe. Mosong wo
mongwe le wo mongwe o lebeletše ntle go kgabaganya tšhemo;
eupša mosong wo mongwe le wo mongwe sebakeng sa mmu wo e
se nago selo o bonemahlare amannyane a go fapafapana a hloga.
O rile, ‘Tumišang Modimo bakeng sa tšhemo ya ka ya mabele.’”
Morago kemmotšišitše, “Amonna o bile le mabele?”

O rile, “Gabotse, ka tsela ye nngwe o dirile.”
Ke rile, “Ka kgonagalo, ee; gomme bao e bile lena

Malutheran ka go mpshafatšo, go tšweletšeng lehlare la lena,
o a bona? Lebele le thomile go gola. (Ka morago ga ge le
bodile ka mobung nakong ya Mabaka a Leswiswi.) Ka morago
ga makopano a mantši go le lehlaka le legolo, gomme letšatši

le lengwe lenono la siliki le tšweletše. Lenono lela la siliki le
lebeletše tlase go mahlare gomme le rile, ‘Lena Malutheran a
kgale a fomale ga le na selo. Lebelelang rena, ke rena batšweletši,
baromiwa ba bagolo. Letšatši la rena ke sekgao sa boromiwa.’
Lebaka lela la lenono e be e le Lebaka la Wesele. Ba be ba le
baromiwa ba bagologolo gomme ebile ba re phadile mo lebakeng
la rena. Na lebaka lela le dirile eng? Le gašane bjalo ka modula
mo phefong.

“Bjale legato la go latela ke eng? Ka peakanyo re nagana
gore ke go bopega le go bunwa ga nnete ga thoro — ntikodiko
ye e feletšego. Eupša go sego bjalo. Go na le legato le lengwe.
Legato lela ke ge legapi goba mooko o bopega go khupetša
peu. Gomme seo ke tlwa se se diregilego ka go ntikodiko ye ya
Semoya. Mo go retologeng ga ngwagakgolo wa masomepedi, mo
mathomong a Lebaka la Laodikia, go bile le go dumela go go
phatlaletšego gore Moya woMokgethwa o be o ewa tlwa bjalo ka
ge A dirile ka Pentecost. Batho ba be ba bolela kamaleme gomme
ba tleleima go kolobetšweng kaMoya woMokgethwa le bohlatse
bja go bolela ka maleme. Eupša ke sepetše ka ditšhemong tša
mabelemakga amantši, gommemoragomo selemong ke kgothile
dihlogo tša korong gomme ka di fogohletša ka seatleng sa ka go
hwetša thoro e itšego, ge go makalo ya ka go be GO SE THORO
YA KORONG YE E FENG KA GO MOOKO WOLA, LE GE KA
NNETE E BONAGETŠE KGONTHE O KA RE GO BE GO LE
KORONG KA FALE. Se ke seswantšho se se phethagetšego sa
mosepelo wo o bitšwago wa Pentecostal. Gomme gore ye e be
e le ntlha ye e netefaditšwego go hwetšwa ka gore batho ba ba
KGATLOFADITŠE GODIMO GA THUTO gomme ba ikgokelela
bonabeng thwi morago bjalo ka ge go dirile mokgatlo pele ga
bona, go netefatša gore sebakeng sa go beng peu ya kgonthe, ba
be ba le mooko goba sekgoromelo sa go šireletša bakeng sa peu
ya korong ye e swanetšego go tla. Legato le la mooko le be le le
sekgala se se kotsi seo Jesu a boletšego ka sona ka goMateo 24:24,
‘go foreng bona bahlaolwa, ge go be go kgonega.’ Oo, motho o
ikwetše gore legapi le, Lebaka le le biditšwego la Pentecostal le
be le le peu ya therešo. Eupša e netefaditše go no ba serwadi go
rwalela bophelo ka go lebaka le ka go lona pušetšo ya therešo
e tlago gomme Korong Monyalwa o bonagatšwa maatleng a a
boletšwego keHesekia 47:2-5, ‘Ka gona o ntlišitše ka ntle ga tsela
ya kgoro ya ka leboa, gomme a nkiša go ya tseleng ya ka ntle go
kgoro ya ntlentle ka tsela yeo e lebantšego bohlabela; gomme,
bonang, go kitimile meetse ntle ka lehlakoreng le letona. Gomme
ge monna yo a bego a swere mothalo ka seatleng sa gagwe a ile
pele bohlabela, o etše dikhwipiti sekete, gomme o ntlišitše go
kgabola meetse; meetse a be a le kokoilaneng. Gape o etše sekete,
gomme o ntlišitše go kgabolameetse;meetse a be a etlamatolong.
Gape o etše sekete, gomme o ntlišitše go kgabola; meetse a be a
etla mathekeng. Ka morago o etše sekete; gomme e be e le noka

yeo ke sa kgonago go e tshela: ka gobane meetse a be a nyogile,
meetse go rutha ka go ona, noka yeo e ka se tshelwego.’

“Gomme tsela ye e bego e dirwa e be e le ka thato le peakanyo
ya Modimo ye e phethagetšego. Malutheran a bile le Moya wo
Mokgethwa ka kgonagalo ka tlase ga tokafalo; Mamethodist a
bile le Ona ka kgonagalo ka tlase ga tlhwekišo gomme lehono O
tlišitšwemorago, pušetšo —MoyawoMokgethwa o fa.”

“E ba le tlhokomelo, gomme o tiiše dilo tše di šetšego, tšeo di
lego komana go hwa.” Bjale dikgopolo tše di hlagišitšwego ka go
mantšu a mabedi, “tlhokomelo” le “tiiše” ke tše. Go šetša ga go
ne feela kgopolo ya go phakgama eupša phafoga. Go ba ka tsela
ye nngwe go baka kotsi le tobo. Go tiiša gora bontši go feta go nea
maatla, go ra go lokiša le go tsema bakeng sa go ya go ile. Ditaelo
tše tše pedi di bolela go se se šetšego sa THEREŠO ye ka boyona
e lego komana goba e “nyakile” e ehwa. Tlhagišo ye ya Moya
e tla pele ga ka bjalo ka seswantšho. Sehlopha sa makgoba, ka
go bokgoba bjo bo feletšego nameng le maitshwarong se tsogile
gomme se phonyokgile go tloga go bathopi ba bona (ka nnete seo
ke se Sarede e se rago: ba ba phonyokgilego). Ba a rakedišwa
gomme di hwetšwa tša bona tše kgolo le tša letago tšohle eupša
di lobilwe. Ga se ba tšewa gape, eupša ka ga tšohle tšeo di ka go
bolelwa ke gore ba phonyokgile — e se go phonyokga moka bjalo
ka ge ba bangwe ba be ba le go ya ka Lentšu. Ba be ba lobile
bontši bja bolokologi bja bona. BjaleMorena o re, “Ka kgonagalo
le morago ka go bothopša; bonang gore le se yeng morago. Go re
le boloke go se ye morago phafogang gomme le dule le šeditše ka
mehlamabapi le dilo tša bothopša bja lena goba le tlo lahlegelwa
ke tšohle. Itiišeng lenabeng bjalo ka go se le se šeilego kamokgwa
ga go hloma go ya go ile se le nago naso gomme kagona le
bolokeng kgahlanong le tobo ya ka moso. Se e tla ba sebakabotse
sa lena go phethagatša se le sa se phethagatšago.” Eupša a ba ile
ba ya pele? Aowa mohlomphegi. Ga se ba ele hloko segalontšu sa
Moya gomme lebaka le lengwe le ile ka bothopšeng gomme kafao
Modimo o tsošitše ba bangwe ba ba tla phethagatšago thato ya
Gagwe. Modimo o putlile ka thoko kereke ya leina ya Lutheran
bjalo ka ge A dirile tšohle tše dingwe, gomme ba ka se tsoge ba
tla morago. Modimo o swanetše go ya pele gomme ka go lebaka
le leswa a tliše therešo pejana le pušetšo gannyane gape.

KAHLOLO

Kutollo 3:3, “Gopola kagona ka fao o amogetšego le go kwa,
gomme o swarelele go tiiša, gomme o sokologe. Ge kagona o ka
se šetše, Ke tla tla go wena bjalo ka lehodu, gomme o ka se tsebe
iri ye Ke tla tlago godimo ga gago.”

Ke nyaka go bala phetolelo ye nngwe (Wuest) ya temana
ye, “Gopola, kagona, ka tsela ye o amogetšego (therešo bjalo ka

peeletšo ya sa ruri) le tsela ye o kwelego (yona) gomme o be wa go
boloka (yona), gomme o be le go fetoga ga monagano gatee.” Go
molaleng kudu go tšwa go temana ye gore Modimo o be a ba file
therešo bjalo ka peeletšo ya sa ruri. E ile ya amogelwa gomme ke
ya bona ka mo go ka se fetolwego. Bjalo go šetše go lebelelwa se
ba tla se dirago ka yona, ge eba ba tla e hlompha goba aowa.
Gomme yeo ke therešo. Ba be ba filwe therešo ya motheo ya
Ebangedi ka moka, “Moloki o tla phela ka tumelo,” “Phološo
ke ya Morena.” Ba be ba kwele therešo ya Beibele ye e lahlelago
dithuto tša Roma fase gomme ya beamaatlataolo amopapa go ba
lefeela. Ba tsebile therešo gore kereke ga e phološe. Ba kwešišitše
selalelo sa Morena. Ba bile le seetša ka kolobetšo ya meetse. Ba
ntšheditše diswantšho ntle. Therešo? Gobaneng ga se nke gwa
ke gwa ba le lebaka ka banna e ka ba bafe ba bantši le seetša
se sentši bjalo go se aba. Ba bile le phadimo ye e lekanego go ka
retolla ka go felela tshepedišo ya kgale goba go thoma ka boswa
gomme ba dumelela Modimo go ba etapele, mothalo godimo ga
mothalo le molao godimo ga molao. Ba amogetše therešo. Ba e
nyakile gommeba e kwele. Eupša potšišo e bile, ba e kwele bjang?
A ba e kwele go aga godimo goba e bile kamokgwatebelelo wa go
swana woo Bagerika ba bantši ba bilego — se sengwe go ahlaahla
le go dira teori ka sona? Ka ponagalo Lentšu le le humilego la
therešo le be le kwewa ka mokgwa wa go ithuta sekolong, go e
na le bakeng sa go šoma ntle le go diregago, ka gore Modimo o be
a nyaka phetogo ya mogopolo mabapi le yona. Ge le e le Lentšu
la Modimo le ka nnete le lego, gona le swanetše go obamelwa. Go
šitwa go obamela go tla tliša kahlolo. Ge bahlapetši ba tempele
ye kgethwa ba hweditšwe ba robetše, ba be ba bethwa gomme
diaparo tša bona di tshungwa. Morena o tla dira eng go bale ba
ka go lebaka le ba hlephišitšego go hlapetša ga bona?

“Ke tla tla go wena bjalo ka lehodu.” Sarede ya bogologolo
e ile ya tshwenywa kgafetšakgafetša ke bahlakodi bao ba bego
ba phalala go tšwa dithabeng gomme ba hula batho. Kagona ba
tsebile feela gabotse se Moya o bego se bolela ka gore go tla ga
Morena go bjalo ka lehodu. Go phakgama le go itokiša go nnoši
go tla lekanela go ba komana bakeng sa go tla ga Gagwe. Bjale re
a tseba gore wo ke molaetša go morara wa maaka, ka gobane go
tla ga Morena go tla ba bjalo ka matšatšing a Noage. Ba seswai
ba phologilego ba be ba lemogile lefula le le tlago, gomme go
lemogeng ba be ba itokišeditše gomme ba phologa. Eupša lefase
la go hlokamodimo le ile la swielwa ta. Le ge ka tšatši ka tšatši ba
be ba kgomagana le baloki le go kwa therešo, ba e beetše ka thoko
go fihlela go le thari kudu. Batho bale ba senama go felela ka go
sekgala sela sa bogologolo ba kaile lehono Bakriste ba leina ba
maphelo a bona a tletšego dilo tša lefase, gomme ba ipshinago ka
tšona go fihlela moo ba se nago tlhologelo go tša Semoya, gomme
bohle ga ba lemoge, goba go itira komana bakeng sa go tšwelela
ga Gagwe.



LEBAKA LA KEREKE YA SAREDE 257

THETO

Kutollo 3:4, “Wena o na le maina a se makae le gona ka
Sarede ba ba sa tšhilafatšago diaparo tša bona; gomme ba tla
sepela le Nna ka bošweu: ka gobane ba nemaswanedi.”

Ka nnete lentšu “maina” le ra “batho” bjalo ka ge e bolela
ka go Ditiro 1:15 mabapi le bale ka kamoreng ya ka godimo,
“palo ya maina mmogo e be e le e ka ba 120.” Eupša go nna e
ya kgole go feta feela go no laetša batho; e tliša therešo yela e
beilwego ka go lebaka le lengwe le le lengwe ye e boletšwego go
rena ke Morena wa rena ka kgatelelo ye kgolo. Ke ye: tshepedišo
ya kereke yamabaka a e dirilwe kamerara yemebedi, wa therešo
le wa maaka. Modimo ka morero wa go ikema wa Gagwe mong
o e beile yohle mmogo, a ba bitša kereke. Bonang ka go lebaka
le ka fao A ba kgalemilego a re, “go kereke ye e lego” — e sego
“dikereke tše” di lego ka Sarede — eupša a ba bopa mmogo —
“kereke ye e lego”…“Ke tsebamediro ya gago”…“o hwile”…
“mediro ya gago ga se ya phethagatšwa.” Gomme morago O ya
pele — “Wena (kereke ye ka Sarede) o ne batho ba se bakae ka
go wena ba ba lokilego, gomme ba se phošo bjalo ka boati. Ba
ba sepela ka diaparo tše di hlwekilego, gomme ba Ntshwanetše.”
Bjale batho ba ba ba bego ba le bakgethwa ba therešo baModimo
ba be ba sepela “bohle ba kgahla Morena.” Diaparo tša bona
di be di hlwekile. Le a bona matšatšing ale diaparo di be di
gogoba mo tseleng gomme di topela tšhila le tšhilafalo. Ba ba
be ba šetša ka fao ba sepelago gore ba se senywe ke lefase.
Ba be ba le Moyeng gomme ba sepela Moyeng. Ba be ba le ba
bakgethwa gomme ba hloka bosodi pele gaGagwe. Kagona ba be
ba phethagatša morero wa bona ka gobane seo ke se Baefeso 1:4
e rego ke morero wa Modimo go rena, “gore re be ba bakgethwa
le go hloka bosodi pele ga Gagwe.”

Bjale go tšwa go temana ye ye e laetšago bahlaolwa ba
Modimo go ba “Maina a se Makae,” le kgona go bona ka go hlaka
se re bego re se ruta ka ga lebaka le. Le be le hlakahlakane. Le
be le SE LA PHETHAGATŠWA. Le be le arogane ka ditsela tše
mmalwa, gomme Modimo o le kgalemile go nyakile ka moka ga
lona. Le be le fokola le go babja le go ba komana go hwa. Le be
le se sekgao sa letago seo borahistori ba menagano ya senama
ba Protestant ba lekilego go le dira. Molebelelo o tee ka lebelo
go mohlare wola o be o bodišitšwe le go senywa, o hlohlorilwe
matlakala gomme o hloka kenywa ntle le kenywa tsoko ya go
golofala le go ba le seboko yeo ka lebelo e bego e rothela mobung.
Eupša swara nakwana! Lebelela sekgauswi. Kua ka godimo, ka
go seetša sa letšatši, go be go le “dithakangwaga” tše itšego —
“Maina a se Makae” — ba phethagetše ka go Yena ka gobane ba
be ba tswetšwe ke Yena, ba tletše ka Yena gomme ba sepela le
Yena ka Lentšu la Gagwe.

Ke lebogaModimo bakeng sa “bale ba se bakae.”

“Gomme ba tla sepela le Nna.” Seo ke se Modimo A rego
o tla se bea godimo ga bona bakeng sa go sepela thwi. Yeo ke
karolo ya bohwa bja bona yeo A ba boloketšego yona. Ge ba be
ba ikemišeditše go sepela le Yena go kgabolamekatano le difu tša
bophelo gomme ba ba tlhompho go Yena, O be a eya go ba putsa.
Ga A lebale mokatano wa rena wa lerato. Modimo ka mehla o tla
re putsa bakeng samatsapa a rena goMo kgahla.

Ee, ba sepetše go kgabola lefase gomme ga se ba tšee karolo
go lona. Ga se ba dumelela ditshepedišo tša lefase go ba fekeetša.
Ge maina a go tuma a lebaka lela a ineetše go phoraforetšo ya
mmušo gomme ba kgethile go nagana ga sepolitiki go feta go
nagana ga Semoya gomme ba be ba le tseleng ya bona go boela ka
lefaseng, ba se bakae ba ba emetše Lentšu la Modimo, gomme ka
gona ba hlomphile Morena. Bjale O tla ba bušetša tlhompho. Ka
gobane ba tla sepela le Yena ka bošweu. Ba ipapeditše bonabeng
le Yena mo lefaseng gomme bjale O tla ipapetša Yenamong le
bona ka go Jerusalema ye Mpsha. Gomme go ipapetša gola go tla
kgahliša bjang!Go ntira ke hlalale gomme efela go ntira ke lle, go
nagana ka ga go ipoetša ga Gagwe, ka gobane le tla lemoga gore
ga se A apare ka mmala wo mongwe go fapana le bakgethwa,
bjalo ka ge baetapele ba lefase dira bjalo. Aowa, ba swana le
Yena; O swana le bona. Ba swana le Yena, ebile bjalo ka ge Johane
a boletše; ka gobane “baMmona bjalo ka ge A le.”

“Ka gobane ba ne maswanedi.” A le a lemoga ke Mang a
bolelago se? Ke Jesu, Yena waMaswanedi, Yenamong. Yo ke Yena
a nnoši Yo a bolelwago go ba le maswanedi go tšea puku go tšwa
seatleng sa Yena Yo a dutšego godimo ga terone. Gomme bjale
Yena wa Maswanedi yo o re go bakgethwa ba Gagwe, “Le ne
maswanedi.” Fa go Yena yo, Yena a nnoši a loketšwego go ahlola,
(gomme ka nnete kahlolo yohle e filwe Yena,) gomme O re, “Le
ne maswanedi.” Mantšu a a kgahliša bjalo ka ge go le mantšu
a Baroma 8:33b, “Modimo o re Ke nna mokgethwa.” (Phetolelo
ya Way.) Fale ka go seetša se sešweu sa toko ya Modimo, kwang
segalontšu se sebose sa Jesu ge A re, “Ba ke ba Ka. Ke baloki. Ba
nemaswanedi. Ba tla sepela le Nna ka bošweu.”

TSHEPIŠO GO MOFENYI

Kutollo 3:5, “Yo a fenyago, yena o tla apešwa ka seaparo se
sešweu; gomme Nka se phumole leina la gagwe go tšwa go Puku
ya Bophelo, eupša Ke tla mmolela pele ga Tate wa Ka le pele ga
barongwa ba Gagwe.”

“Yo a fenyago, yena o tla apešwa ka seaparo se sešweu.”
Ye ka nnete ke poeletšo ya temana ya 4, moo go bolelwago
ka ba sekae ba ba sa tšhilafatšago diaparo tša bona. Re be re
fela re na le polelo mengwaga ya go feta yeo go sego pelaelo
e tšerwe go tšwa go temana ye. E be e le, “Bolokang dikhete

tša lena di hlwekile.” Go be go era: se amaneng le dilo tše di
nago le dipotšišo; ba bangwe ba tla amana gomme le ka lekwa
go amega, goba yo mongwe a ka leka go le ama; eupša e bang
kgole le yona ka go sepela tsela kgole go tloga go yona. Bjale
Modimo o ya go putsa bale ba ba latelago keletšo ye. Ba ya
go apešwa ka bošweu ebile bjalo ka ge A apere bošweu. Petro,
Jakobo le Johane ba Mmone mo Thabeng ya Phetogelo gomme
diaparo tša Gagwe di be di le tše tšhweu bjalo ka seetša. Ke ka
fao bakgethwa ba yago go apešwa. Diaparo tša bona di tla be
di phadima, tše tšhweu twaa.

Le a tseba re phela mo nakong ya bofelo. Ke ka go lebaka
le moo dikereke di yago go tla mmogo. Gomme bjalo ka ge
bjale ebile di laola dipolitiki tša lefase, go se go ye kae di
tla laola tša ditšhelete tša lefase. Gona, ge o se wa mokgatlo
wa lefase wa dikereke, o ka se kgone go reka goba go rekiša.
O tla lahlegelwa ke tšohle. Bao ba dulago therešo go Modimo
gomme ba boloka diaparo tša bona di hlwekile go tloga go
tšhilafatšo ya “tshepedišo ya lefase” ye ya lenaneo la kereke ba
tla hlokišwa nameng. Fale ba tla neelwa moleko wo mogolo go
ineela go ona. Bareri ba tla ineela ka maitshwareletšo gore ba
tla hlankela Modimo ka gare ga tlhamo ya tshepedišo ya sebata
ya molwalekriste. Ba tla ineela go ditheto tša maaka le go hloka
boleng ga tatelano ya ditulo. Gomme batho ba tla latela badiši
ba ba maaka thwi ka go polaong. Eupša ka kahlolong bohle ba
tla hwetšwa ba ponoka. Ba ka se fiwe diaparo tšela tše tšhweu;
ebile ba ka se sepele le Yena. O ka se sepele ka diaparo tša
dipatsopatso tša lefase, o swarane diatla le diabolo fa, gomme
morago wa letela go ba le Modimo. Ke nako go phafoga le go kwa
segalontšu sa Modimo se goeletša, “Etšwang go yena (bodumedi
bjamokgatlo), batho baKa, gore le se be batšeakarolo ba dibe tša
gagwe, gore le se amogele dikotlo tša gagwe.” Amene. Modimo o
a bolela. Šikologang mabodumedi a lefase le boka le šikologa
kotlo. Tlogelang go sepela le lefase gomme le dire diaparo tša
lena tše tšhweu ka tshokologo le madi a Kwana. Eupša e direng
bjale, ka gobane gosasa go ka no ba thari kudu.

“Yo a fenyago…Nka se phumole leina la gagwe go tšwa go
Puku ya Bophelo.” Gapegape re tla go karolo ye thata kudu ya
Lentšu. Temana ye ge e lebelelwa ka bogodimo e tla dirišwa ke
bobedi Maarminian le Macalvinist go swanela merero ya bona.
Maarminian a tla bolela gore temana ye ka kgonthe e phumola
Johane 6:37-39, 41-44. “Bohle ba Tate a Mphilego ba tla tla
go Nna; gomme yo a tlago go Nna ga go ka moo Nka go mo
lahlela ntle. Ka gobane Ke theogile go tšwa legodimong, e sego
go dira thato yaKamong, eupša thato ya Yena Yoo aNthomilego.
Gomme ye ke thato ya Tate Yo a Nthomilego, gore bohle ba
A Mphilego Ke se lahlegelwe ke selo, eupša ke ba tsoše mo
letšatšing la mafelelo.” “Bajuda nako yeo ba Mo ngongoregetše,
ka gobane O rile, Ke nna borotho bjo bo fologilego go tšwa

legodimong. Gomme ba rile, A yo ga se Jesu, morwa wa Josefa,
Yo tatagwe le mmagwe re ba tsebago? Go bjang bjale gore A re,
Ke fologile legodimong? Jesu ka gona o fetotše gomme o rile go
bona, Se ngongoregengmagareng ga lenabeng. Ga go motho a ka
tlago go Nna ntle le ge Tate Yo a Nthomilego a mo goga: gomme
Ke tla mo tsoša mo letšatšing la mafelelo.” Boarminian bo dira
thato ya Tate, go se bemorero wa boikemo, eupša feela tlhologelo
ya go se tshwenyege bjalo ka ge A emelamorago go bona se batho
bohle ba se dirago ka dimpho tša Gagwe tše botse le tša mogau,
le bjona bophelo bjo bosafelego.

Bacalvinist ga ba bone seo. Ba bona ka go temana
ye khomotšo maatla e fiwago batlaišwa, bakgethwa ba ba
imetšwego, gore ga go kgathale mehla ke ye mebe gakaakang,
ditlhomaro ke tše šoro gakaakang, ka lebaka la gore mofenyi ke
yena, “yo a dumetšego gore Jesu ke Kriste,” a ka se be le leina
la gagwe le tlošwa go tšwa go puku yela. Ba bangwe gape ba re
“Puku ya Bophelo” ga se “Puku ya Bophelo ya Kwana.” Eupša
bjalo ka mehleng, ge o lebelela temana ka bokagodimo, o tla le
kwešišo ya bokagodimo.

Kgonagalo ya go tlošwa ga leina go tloga go direkoto tša
Modimo e hloka bontši go feta go fo ithuta, ka gobane go fihlela
ga bjale baithuti ba bantši ba nno ruma gore Modimo o bea
maina a bale ba tšwetšwego gape ka gare ga Puku ya Bophelo
ya Kwana mo nakong ya tswalonggape ya bona; gomme ge ka
lebaka le le itšego leina lela le swanetše go tlošwa, sekgoba mo
rekotong se tla no ba lefeela bjalo ka go bile pele leina le ka
bewa fale. Se ke diphesente tše lekgolo kgahlanong le se Lentšu
kgonthe le se rutago.

Go tloga gona mathomong a go ithuta ga rena, anke go tsebje
gore GA go ne Lengwalo le TEE leo le rutago gore Modimo bjale
o beakanya rekoto ya maina. Se sohle se dirilwe pele ga motheo
wa lefase, bjalo ka ge re tla bontšha go se go ye kae. Gape, ga
se potšišo ya go no ikamanya renabeng le dihlopha tše pedi tša
batho bobedi bja bona ba bile le sebakabotse go amogela bophelo
bjo bosafelego, moo sehlopha se setee se bo amogetšego gomme
ba bile le maina a bona a bewa rekotong mola ba bangwe ba ba
gannego ga se ba be le maina a bona a beilwe bjalo. Gabotse re
tla bontšha ka Lengwalo gore mašabašaba ba ba ebile ba bego
ba se ba tswalwa gape ba tla ya ka bophelong bjo bosafelego. Go
tlaba bjalo ka ge se se ka kwagala, ka kgonthe ke therešo. Re tla
bontšha gore go na le sehlopha sa batho se maina a bona a bego a
beilwe ka go rekoto yela pele ga motheo wa lefase, MAINA ALE
GA GO KGONEGE LE KA TLASE GA MAEMO A MAFENG
GO TLOŠWA; eupša re tla bontšha gore sehlopha se sengwe SE
MAINA A BONA A BEGO A LE KA GO REKOTO YELA PELE
GA MOTHEO WA LEFASE SE TLA BA LE MAINA A BONA A
TLOŠITŠWE.

Le go thoma, ga go na motheo bakeng sa ditleleimi gore
“Puku ya Bophelo ya Kwana” ga e swane le “Puku ya Bophelo.”
Puku ya Bophelo e ka bitšwa Puku ya Bophelo ya Kwana, goba
Puku ya Bophelo ya Kriste, goba ebile Puku ya Gago le Puku
ya ba ba Phelago. Ke feela maina a ngwadilwego ka go yona.
Kutollo 13:8, “Gomme bohle ba ba agilego godimo ga lefase ba
tla mo khunamela (sebata), bamaina a bona a sego a ngwalwa ka
Pukung ya Bophelo ya Kwana ye e hlabilwego go tloga motheong
wa lefase.” Kutollo 17:8, “Sebata se o se bonego se be se le
gona, gomme ga se gona; gomme se tla rotoga go tšwa moleteng
tlhokabotlase, gomme sa ya tahlegong: gomme ba ba agilego mo
lefaseng ba tla kgotsa, bao maina a bona a bego a se a ngwalwa
ka pukung ya bophelo go tloga go theweng ga lefase, ge ba bona
sebata se se bego se le gona, gomme se sego gona, gomme efela se
gona.” Kutollo 20:12-15, “Gomme ke bone bahu, ba bannyane le
ba bagolo, ba ema pele ga Modimo; gomme dipuku di butšwe:
le puku ye nngwe ya bulwa, e lego Puku ya Bophelo: gomme
bahu ba ahlolwa go tšwa go dilo tšeo di bego di ngwadilwe ka
dipukung, go ya ka mediro ya bona. Le lewatle la neelana ka
bahu ba ba bego ba le ka go lona; le lehu le hele tša neela ka
bahu ba ba bego ba le ka go tšona: gomme motho yo mongwe le
yo mongwe o ahlotšwe go ya ka mediro ya bona. Gomme lehu
le hele tša lahlelwa ka leubeng la mollo. Le ke lehu la bobedi.
Gomme mang le mang a sa hwetšwago a ngwadilwe ka go Puku
ya Bophelo o lahletšwe ka go leuba la mollo.” Le kgona go bona
gore le ge go ne dipuku tše dingwe di boletšwe, ka mehla go na
le bo bolelwa ka puku e TEE e nago le maina. Ka go Kutollo e
bitšwa “Puku yaBophelo yaKwana,” goba “Puku yaBophelo.”

Bjale puku ye e beilwe kae? Luka 10:17-24, “Gomme ba
masomešupa ba boile gape ka lethabo, ba re, Morena, ebile le
bodiabolo ba kokobela go rena ka Leina la Gago. Gomme O
rile go bona, Ke bone Sathane bjalo ka legadima a ewa go tšwa
legodimong. Bonang, Ke le nea maatla go gatikela disephente
le mašikišiki, le godimo ga maatla ohle a lenaba: gomme ga go
se se tla go le gobatša e ka ba ka mokgwa ofe. Go le bjalo se
thabeleng se, gore meboya e kokobela go lena; eupša bokaone
hlalalang, ka gobane maina a lena a ngwadilwe legodimong. Ka
iri yeo Jesu o hlaletše Moyeng, gomme o rile, Ke a Go leboga,
O Tate, Morena wa legodimo le lefase, gore O fihlile dilo tše
go babohlale le tlhaologanyo, gomme o di utollotše go masea:
go bile bjalo, Tate; ka gobane bjalo go bonagetše go le gabotse
pele ga Gago. Dilo tšohle di filwe Nna ke Tate wa Ka: gomme
ga go motho yo a tsebago Yo Morwa a lego, eupša Tate; le Yo
Tate a lego, eupša Morwa, le yena yo Morwa a tla go Mo utolla.
Gomme O Mo retolletše go barutiwa ba Gagwe, gomme o rile
ka sephiring, Mahlo a lena ke a lehlogonolo a a bonago dilo
tše le di bonago: ka gobane Ke a le botša, gore baprofeta le
dikgoši tše dintši ba hlologetše go bona dilo tšela tše le di bonago,

gomme ga se ba di bona; le go kwa dilo tšela le di kwago,
gomme ga se ba di kwa.” Puku ya Bophelo ka kgonthe e beilwe
legodimong, gomme e tla bonagala kua go Terone ye Tšhweu
ya kahlolo. Ka go ditemana tše Jesu o boletše gore MAINA a
bona a be a ngwadilwe legodimong. A be a ngwadilwe ka go
Puku ya Bophelo, ka gobane ke moo maina a beilwego. Jesu
o be a bolela go ba masomešupa (temana 17), eupša gape O
be a bolela le ba lesomepedi (temana 23). Ba bohle ba be ba
hlalala gore bodiabolo ba be ba kokobela go bona ka Leina
la Jesu. Phetolo ya Kriste e bile, “Se hlalaleng gore meboya e
kokobela go lena, eupša bokaone gore maina a lena a ngwadilwe
legodimong (Puku ya Bophelo).” Le tla lemoga fa gore Judase o
be a le yo mongwe wa bale ba ba leleketšego bodiabolo ntle ka
Leina la Jesu, eupša re a tseba gore o be a le diabolo, morwa wa
tahlego. Johane 6:70-71, “Jesu o ba arabile, A ga Ka le kgetha ba
lesomepedi, gomme yo mongwe wa lena ke diabolo? O boletše
ka Judase Iskariote morwa wa Simone: ka gobane ke yena a
tlago Mo eka, a le yo mongwe wa ba lesomepedi.” Johane 17:12,
“Ge Ke be ke na le bona ka lefaseng, Ke ba bolokile Leineng
la Gago: ba O Mphilego Ke ba bolokile, gomme ga go o tee wa
bona a lahlegilego, eupša morwa wa tahlego; gore Lengwalo le
ke le phethagatšwe.” Johane 13:10-11, 18, “Jesu o rile go yena,
Yo a hlapilego ga a hloke ge e se go hlapiša maoto a gagwe,
eupša o hlwekile mo gohle: gomme le hlwekile, eupša e sego
bohle. Ka gobane O tsebile yo a tlago Mo eka; ka gona O rile,
Ga se le hlweke bohle.” “Ga Ke bolele ka lena bohle: gomme
Ke tseba yo Ke mo kgethilego: eupša gore Lengwalo le ke le
phethagatšwe, Yo a jago borotho le Nna o phagamišitše serethe
sa gagwe kgahlanong le Nna.” Bjale ge polelo e era e ka ba
eng, re swanetše go amogela gore Judase o be a kgethilwe ke
Jesu (Johane 13:18), efela o be a se a hlweka, (Johane 13:10-11).
Judase gape o be a filwe Jesu ke Tate. Johane 17:12. (Anke go
lemogwe fa gore “kgetho” le go fa ke go bapelana tlwa bjalo ka
go mohlala wa Moshe le Farao, Jakobo le Esau, ka gobane le ge
Esau le Farao bobedi ba tsebilwepele, ba be ba kgethetšwepele
go kgalefo, mola bofelo bja Moshe le Jakobo e be e le tagafatšo.
I Petro 2:8-9a e bontšha bobedi balahlwa le bahlaolwa “ebile go
bona ba ba thetšwago go Lentšu, go beng go se obamele:moo ba
go beetšwego. Eupša Lena le moloko wo o kgethilwego.”) Judase
o badilwe le ba lesomepedi gomme ka nnete o bile le karolo le
bona ka go bodiredi pele ga Pentecost. Ditiro 1:16-17, “Banna
le baena, Lengwalo le le swanetše go be le phethagaditšwe, le
Moya wo Mokgethwa ka molomo wa Dafida o boletšego pele
mabapi le Judase, yo a bilego mohlahli go bona bao ba tšerego
Jesu. Ka gobane o badilwe le rena, gomme o hweditše kabelo ya
bodiredi bjo.” Karolo yeo Judase a e hweditšego magareng ga
ba lesomepedi gomme morago ya lehlaga e be e se ka fasana go
mabodiredi a ba bangwe ba lesometee, goba e be e le bodiredi bjo

šele bja diabolo bo tswakantšwe magareng ga mabodiredi a ba
bangwe. Ditiro 1:25, “Gore a ke a tšee karolo ya bodiredi bjo le
boapostola, bjo Judase awelego go tloga go bjona ka karogo, gore
a ke a ye go lefelo la gagwemong.” Judase, diabolo, o lahlegetšwe
ke bodiredi bja go fiwa ke Modimo bja Moya wo Mokgethwa,
gomme o ipolaile yenamong gomme O ILE GO LEFELO LA
GAGWE MONG. Leina la gagwe ebile le be le le ka go Puku ya
Bophelo. Eupša leina la gagwe le ile la phumolwa.

Bjale pele re rakediša kgopolo ye ya Judase, a re yeng
morago go Testamente ya Kgale gomme re bone moo Modimo
a dirilego selo sa go swana. Ka go Genesi 35:23-26, barwa ba
Jakobo ba be ba le ba lesomepedi ka palo gomme maina a bona
a be a le a a latelago: Rubene, Simione, Lefi, Juda, Isašara
le Sebulone; Josefa le Benyamini; Dani le Nafutali; Gada le
Asere. Ditlogolwana tša barwa ba ba lesomepedi ba bile meloko
ye lesomepedi ya Israele ka ntle ga gore Josefa ga se a be le
moloko o reelwa ka yena, ka gobane ka tlhokomelotšhireletšo
ya Modimo go be go swanetše go ba meloko ye lesometharo,
gomme barwa ba babedi ba Josefa ba filwe tlhompho ya go tliša
ba lesomepedi go ba lesometharo. Le a tseba, ka nnete, gore se
se be se le bohlokwa bjalo ka ge Lefi a ile a hlaolelwa Modimo
bakeng sa boprista. Kagona ge Israele e tlogile Egepeta gomme
Modimo a ba file tabarenekele ka lešokeng, re hwetša moloko
wa Lefi o direla go meloko ye lesomepedi e bitšwago Rubene,
Simione, Isašara, Juda, Sebulone, Benyamini, Dani, Nafutali,
Gada, Asere, Efuraimi le Manase. Lenaneo la dira le ba bolela
bjalo ka go Numeri 10:11-28. Ga go bolelwe ka Josefa goba Lefi.
Eupša ge re lebelela goKutollo 7:4-8, moo e bolelago “go swailwe
ba dikete tše lekgolo le makgolo a mane a meloko YOHLE ya
bana ba Israele,” e ba bolela ka mokgwa wo: Juda, Rubene,
Gada, Asere, Nafutali, Manase, Simione, Lefi, Isašara, Sebulone,
Josefa, Benyamini. Re morago go meloko ye lesomepedi le Lefi le
Josefa ba bolelwa magareng ga bona, eupša le Dani le Efuraimi
ba hlokega.

Potšišo bjale e a tšwelela, gobaneng meloko ye mebedi ye e
phumotšwe? Karabo e letše ka go Doiteronomio 29:16-20, “(Ka
gobane le tseba ka fao re dutšego ka nageng ya Egepeta; le ka
fao re tlilego go kgabola ditšhaba tše re di fetilego; gomme le
bone makgapa a bona, le medingwana ya bona, kota le letlapa,
silibere le gauta, tše di bego di le magareng ga bona:) go re go
se be magareng ga lena monna, goba mosadi, goba lapa, goba
morafe, wo pelo ya yona e hlanogelago Morena Modimo wa rena
lehono le, go ya go hlankela badimo ba ditšhaba tše; go re go se
be magareng ga lena modu wo o rwelego sabohloko le kgalako;
gomme gwa direga, ge a kwele mantšu a thogako ye, gore a
itšhegofatše yenamong ka pelong ya gagwe, a re, ke tla ba le
khutšo, le ge ke sepela ka go dikelello tša pelo ya ka, go oketša
botagwa go lenyora: Morena a ka se mo lese, eupša ka gona

pefelo ya Morena le lehufa la Gagwe di tla kutugela go motho
yoo, gomme dithogako tšohle tšeo di ngwadilwego ka go puku ye
di tla ba go yena, gomme Morena o tla phumola leina la gagwe
go tloga ka tlase ga legodimo.” Ka fa go kwagatšwa thogako
kgahlanong le go rapela medingwana, goba bootswa bja semoya.
Morafe woo o retologelago go go rapela medingwana o be o
swanetše go ba le leina la ona le phumolwa. Gomme histori ya
merafe ye mebedi ye ye maina a yona a phumotšwego ka lebaka
la go rapela medingwana e hwetšwa ka go I Dikgoši 12:25-30,
“Morago Jerobeama o agile Sikeme mo thabeng ya Efuraimi,
gomme a dula fao; gomme o ile go tloga fao, gomme o agile
Penuele. Gomme Jerobeama o rile ka pelong ya gagwe, Bjale
mmušo o tla boela go ntlo ya Dafida: ge batho ba ba eya godimo
le go dira dihlabelo ka ntlong ya Morena kua Jerusalema, gona
pelo ya batho ba e tla retologela gape go mong wa bona, ebile
go Rehobeama kgoši ya Juda, gomme ba tla mpolaya, gomme
ba boela gape go Rehobeama kgoši ya Juda. Kagona kgoši ya
tšea keletšo, gomme o dirile dinamane tša gauta tše pedi, gomme
o rile go bona, Ke kudu go lena go rotogela Jerusalema: bona
medingwana ya gago, O Israele, ye e go ntšhitšego go tšwa nageng
ya Egepeta. Gomme o beile o tee ka Bethele, gomme o mongwe o
o beile ka Dani. Gomme selo se se bile sebe: ka gobane batho ba
ile go rapela pele ga o tee, gona ka Dani.” Hosea 4:17, “Efuraimi
o gomaretše medingwana: mo tlogeleng a nnoši.”

Hlokomelang ka go ikgetha gore kotlo bakeng sa go rapela
medingwana e be e le gore leina la morafe le be le tla phumolwa
“go tloga ka tlase ga legodimo.” Doiteronomio 29:20. Ga e bolele
gore le tla phumolwa “ka legodimong,” eupša go tloga ka tlase ga
legodimo. Gomme seo ke tlwa bjalo ka ge go le, ka gobane bjale
Israele e boetše ka Palestina, gomme go se go ye kae Morena o
tla swaya 144,000 ya bona. Eupša go tšwa go palo yeo Dani le
Efuraimi ga ba gona.

Kutollo 7:4-8, “Gomme ke kwele palo ya bona ba ba
swailwego: gomme go be go swailwe dikete tše lekgolo le masome
a mane le nne ba meloko YOHLE ya bana ba Israele. Ba
moloko wa Juda go swailwe dikete tše lesomepedi. Ba moloko wa
Rubene go swailwe dikete tše lesomepedi. Bamoloko waGada go
swailwe dikete tše lesomepedi. Ba moloko wa Asere go swailwe
dikete tše lesomepedi. Ba moloko wa Nafutali go swailwe dikete
tše lesomepedi. Ba moloko wa Manase go swailwe dikete tše
lesomepedi. Ba moloko wa Simione go swailwe dikete tše
lesomepedi. BamolokowaLefi go swailwe dikete tše lesomepedi.
Ba moloko wa Isašara go swailwe dikete tše lesomepedi. Ba
moloko wa Sebulone go swailwe dikete tše lesomepedi. Ba
moloko wa Josefa go swailwe dikete tše lesomepedi. Ba moloko
waBenyamini go swailwe dikete tše lesomepedi.” (Hlokomelang,
Dani le Efuraimi ga ba gona.) Bjale ka se, bonangDaniele 12:1, ye
e bolelago ka ba ba dikete tše lekgolo le masome amane le nne ba

swaiwa nakong ya lehuto la boselela le nako ya Tlaišego e Kgolo
goba bothata bja Jakobo. “Gommemomehleng yeoMikaele o tla
tsoga, mokgoma yo mogolo yo a emelago bana ba batho ba geno:
gomme go tla ba mehla ya bothata, ye e sa nkago ya ke ya ba
gona ge e sa le go bile setšhaba ebile go mehla yeo ya go swana:
gomme ka nako yeo batho ba geno ba tla phološwa, yo mongwe
le yo mongwe YOO A TLOGO HWETŠWA A NGWADILWE KA
PUKUNG.”

Go le bjalo, ka morago ga sekgala se sa tlaišego, (lebakeng
la mileniamo,) bjalo ka ge go bonwe ke Hesekiele ka go 48:1-
8, le 22-29 re bona meloko morago gape ka lenaneo Kgethwa.
Eupša, go tloga nakong yela Efuraimi le Dani ba inyalantše
le medingwana, ba hwile, gomme meloko yela ga e sa ne go
lemogwa. Bjale ke a lemoga gore ge e sa le go senywa ga
Jerusalema, direkoto tšohle tša meloko yohle di lahlagile, kafao
ga go yo a ka bolelago ka kgonthe o tšwa go moloko ofe, EUPŠA
MODIMO O A TSEBA. Modimo yola yo mogolo Yo a tlišago
Israele morago go Palestina o tseba tlwa kemoloko ofeMoisraele
yo mongwe le yo mongwe wa therešo a tšwago go ona, gomme go
tšwa go bohle ba kgobokanego ba dikete tše lekgolo le masome a
mane Dani le Efuraimi ba ka se be gona.

Še meloko ya Israele. Hesekia 48:1-8 le 22-29, “Bjale a ke
maina a meloko. Go tloga magomong a leboa go fihla lebopong
la tsela ya Hethilone, ge o eya Hamathe, Hatsarenane, mollwane
waDamaseko ka leboa, go fihla lebopong la Hamathe; ka gobane
a ke mathoko a gagwe bohlabela le bodikela; ke karolo ya Dani.
Gomme hleng le mollwane wa Dani, go tloga thoko ya bohlabela
go fihla thoko ya bodikela, ke karolo ya Asere. Gomme hleng
le mollwane wa Asere, go tloga thoko ya bohlabela ebile go
fihla thoko ya bodikela, ke karolo ya Nafutali. Gomme hleng le
mollwane wa Nafutali, go tloga thoko ya bohlabela go ya thoko
ya bodikela, ke karolo yaManase.Gomme hleng le mollwane wa
Manase, go tloga thoko ya bohlabela go ya thoko ya bodikela, ke
karolo ya Efuraimi. Gomme hleng le mollwane wa Efuraimi, go
tloga thoko ya bohlabela go ya thoko ya bodikela, ke karolo ya
Rubene. Gomme hleng le mollwane wa Rubene, go tloga thoko ya
bohlabela go ya thoko ya bodikela, ke karolo ya Juda. Gomme
hleng le mollwane wa Juda, go tloga thoko ya bohlabela go ya
thoko ya bodikela,…” bjalobjalo. “Gape go tšwa go kabelo ya
Balefi, le go tšwa go kabelo ya toropokgolo, e lego magareng
ga ye e lego ya mokgoma, magareng ga mollwane wa Juda le
mollwane wa Benyamini, e tla ba ya MOKGOMA. Ge e le ya
meloko ye mengwe, go tloga thoko ya bohlabela go fihla thoko
ya bodikela, Benyamini o tla hwetša karolo. Gomme hleng le
mollwane wa Benyamini, go tloga thoko ya bohlabela go fihla
thoko ya bodikela, Simione o tla hwetša karolo. Gomme hleng
le mollwane wa Simione, go tloga thoko ya bohlabela go fihla
thoko ya bodikela, karolo ya Isašara. Gomme hleng le mollwane

wa Isašara, go tloga thoko ya bohlabela go ya thoko ya bodikela,
karolo ya Sebulone. Gomme hleng le mollwane wa Sebulone, go
tloga thoko ya bohlabela go fihla thoko ya bodikela, karolo ya
Gada. Gomme hleng le mollwane wa Gada, ka thoko ya borwa
go leba borwa,…” bjalobjalo.

Tšhwantšho ye nngwe yeo re ka go e tšea ke kanegelo ya
Israele e tloga Egepeta bakeng sa naga ya Kanana. Morero wa
Modimo mo lebakeng le e be e le go NTŠHA Israele, le go ba
TSENYA, gore mafelelong ba ke ba Mo hlankele. Kagona ge ba
tlogile Egepeta BOHLE ba tšwile ntle ka tlase ga madi a kwana
ya sehlabelo; BOHLE ba ile go kgabola meetse a kolobetšo mo
Lewatleng le Lehubedu; BOHLE ba ipshinne ka mehlolo ye
megolo; BOHLE ba jele mana; BOHLE ba nwele go leswika;
gomme ge go iwa ka ditšhegofatšo le diponagalo tša molaleng
tša ka ntle BOHLE ba tšere karolo ka mokgwa wa go swana le
go lekana. Eupša, ge ba tlile go Moaba ba ba tšoennego mokete
wa Paali Peori ba hwile bohle. Ditoto tša bona di wetše lešokeng,
ka gobane ke gona faomoo ba gannego Lentšu laModimo gomme
ba le furalela. Bjale se ke se Bahebere 6:1-9 o bolelago ka sona,
se se tlišitšwego ka tlhokomelo bjalo ka go Lebaka la Peregamo.
O ka se ye pele feela ka karolwana ya Lentšu, o swanetše go
tšea Lentšu LOHLE. Go ne batho ba ba bonalago go ikamanya
le dilo tša Modimo go nyakile go ba diphesente tše lekgolo. Ba
bjalo ka Judase. Ga a go eupša Jesu a tsebilego tlwa ke motho
wa mohuta mang Judase a bego a le. Kafao letšatši le tlile leo
Judase a dirilego tlwa se Israele e se dirilego ka Paali Peori. O
phethile gore o nyakile go tšoena maatla a morara wa maaka —
a tsena ka go tša ditšhelete, mokgatlo wa dipolitiki wa go lwa le
Lentšu, bodumedi bja go lwa le Kriste gomme o dirile bjalo. O
be a tlaeditšwe! Ba bangwe ba lesometee ba be ba se ba. Ba be
ba ka se kgone go ba, ka gobane ba be ba le bona bakgethiwa.
Kafao ge Judase a tlogile gomme a ekile Morena, leina la gagwe
le tlošitšwe go tloga go Puku ya Bophelo. (Kutollo 22:19.)

Bjale ke ne kgonthe gore le lemogile gore bale ba maina a
bona a bego a le ka go Puku ya Bophelo ba be ba se karolo
ya lenaneo la bodumedi bja letšatši lela bao ba tseparetšego
go dikologa Modimo wa therešo le go Mo rapela, le ge ba se
ba rapela go ya ka Therešo (Lentšu). Bjalo ka Judase ga se ba
ye tsela yohle. Bonang ka fao Judase a bego a kgethilwe ke
Modimo. O ile a rutwa ka go therešo. O abelane tsebo ya diphiri.
O bile le bodiredi bja maatla bo filwe yena gomme o fodišitše
balwetši le go leleka bodiabolo ntle ka Leina la Jesu. Eupša ge
makgaolakgang a tlile, o rekišitše ntle bakeng sa gauta le maatla
a sepolitiki. Ga se a rotogele go Pentecost go amogela Moya wa
Modimo. O be a hloka Moya. Se direng phošo ka yona, motho
yo a kolobeditšwego ka therešo ka Moya wo Mokgethwa ka go
mmele wa Kriste a amogela botlalo bja Moya o tla ba ka go
LENTŠUTSELAYOHLE. Bjoo ke bohlatse bja go kolobetšweng

ka Moya wo Mokgethwa. Judase o šitilwe. Mašabašaba a šitwa
fale. Gomme ge ba šitwa go ya pele ka go Lentšu lela, maina a
bona a tlošwa go Puku ya Bophelo.

Gore re hlakiše go ya pele go tlošwa go ga maina go tloga
Pukung ya Bophelo re swanetše go ngangela dikgopolo tša rena
go Israele matšatšing a Moshe. Ekisodo 32:30-34, “Gomme go
diregile mo mosong, gore Moshe a bolele le batho, Le dirile sebe
se segolo: gomme bjale ke rotogela go Morena; mohlomongwe
nka le direla poelano bakeng sa sebe sa lena. Gomme Moshe o
boetše go Morena, gomme o rile, Oo, batho ba ba dirile sebe se
segolo, gomme ba itiretše badimo ba gauta. Efela bjale, ge O ka
rata go ba lebalela sebe sa bona—; gomme ge go se, mphumole,
ke a Go rapela, go tšwa pukung ya Gago yeWena o e ngwadilego.
Gomme Morena o rile go Moshe, Mang le mang yo a dirago sebe
kgahlanong le Nna, yena Ke tla mo phumola go tloga go puku
ya Ka. Kagona bjale sepela, eta batho pele go ya lefelong le Ke
le boletšego go wena: bona, Morongwa wa Ka o tla ya pele ga
gago: go le bjalo mo letšatšing ge Ke tla tlago Ke tla latiša sebe
sa bona go bona.” Go hlakile go feta gore maina a ile, gomme
a tla phumolwa go tloga Pukung ya Bophelo pele nako e se sa
le gona. Ka go lefelo le la go ikgetha e be e le ka lebaka la
go rapela medingwana, ebile bjalo ka ge Dani le Efuraimi ba
lahlegetšwe ke ditokelo tša bona bjalo ka meloko bakeng sa go
rapela dinamane tša gauta. Bohle ba ba rapetšego medingwana
ba bile lemaina a bona a tlošwa go tloga go Puku yaBophelo.

Ge Israele e ganne boetapele bja Modimo ka go pilara ya
mollo, gomme ya retologa go rapela dinamane tša gauta, maina
a bona a ile a tlošwa go tloga go Puku ya Bophelo. Ekisodo 32:33,
“Mang le mang yo a dirago sebe kgahlanong le Nna, yena Ke tla
mo phumola go tloga go puku ya Ka.” Ge eba go retologeleng
bjalo go medingwana go nyaka kotlo ya go tlošwa ga maina go
tloga go Puku ya Bophelo, gona ka kgonthe go gana Jesu Kriste
bjalo ka Mesia ke Israele go tla nyaka kotlo e šorošoro. Se se
bjalo tlwa. Ka go Pesaleme 69 ye e bonagatšago kgobošo ya Jesu
e re go temana ya 21-28, “Ba Mphile sabohloko bakeng sa sejo sa
Ka; gomme go nyorweng ga Ka ba Mphile binika go nwa. Anke
tafola ya bona e fetoge moreo pele ga bona: gomme seo se bego
se swanetše go ba mohola go bona, anke se fetoge molaba. Anke
mahlo a bona a fifatšwe, gore ba se bone; gomme dira matheka
a bona go lokaloka kgafetšakgafetša. Tšhollela kgalefo ya Gago
godimo ga bona, gomme anke pefelo ya Gago ya go galefa e ba
sware. Anke madulo a bona a šwalalanywe; gomme anke go se be
le motho a dulago ka ditenteng tša bona. Ka gobane ba hlomara
Yena YoWena o mo otlilego; gomme ba bolela go manyami a bale
baWena o ba gobaditšego. Oketša bokgopo go bokgopo bja bona:
gomme anke ba se tle ka go toko ya Gago. Anke ba phumolwe
go tloga go Puku ya ba ba Phelago, gomme ba se ngwalwe le
baloki.”GeBajuda ba gana Jesu go bile le go šikologa ga nnete ga

Modimo go tloga go bona go ya go Bantle. Ditiro 13:46-48, “Ka
gona Paulo le Baranaba ba tlala sebete, gomme ba rile, Go be go
le bohlokwa gore Lentšu laModimo le swanele pele go bolelwa go
lena: eupša go boneng le bea go tloga go lena, gomme le ikahlola
lenabeng go se swanelwe ke bophelo bjo bosafelego, bonang, re
retologela go Bantle. Ka gobane Morena o re laetše bjalo, a re,
Ke go beile go ba seetša go Bantle, gore wena o be bakeng sa
phološo go fihla magomong a lefase. Gomme ge Bantle ba kwele
se, ba ile ba thakgala, gomme ba tumišitše Lentšu la Morena:
gomme ba bantši ka fao ba beetšwego go bophelo bjo bosafelego
ba dumetše.”

Se ga se go šišinya gore go ka se hlwe go eba le maina go tšwa
go meloko ya Israele e šetše ka go Puku ya Bophelo, ka gobane
bontši bja ba (eupša e sego mašabašaba) ka kokwane ya kgetho
ba tla ba ka go lebaka la kereke ya Bantle le go tla ka go mmele
wa Jesu Kriste, go laetša gore maina a bona ka nnete a šetše
ka Pukung ya Bophelo. Gape, bjalo ka ge re tla bontšha, go ya
ka lehuto la bohlano mašabašaba a bahwelatumelo ba Bajuda
ba tla fiwa dikobo tše ditšhweu le bophelo bjo bosafelego ke
Morena. Gape ba dikete tše lekgolo le masome a mane le nne ba
tla swaiwa go tleng ga Gagwe, go netefatša gore maina a bona
ga se a phumolwa le ge e ka ba. Eupša ebile go beilwe pele ka
go nepa kudu ka go Pesaleme 69 gore ke ba babe goba ba go se
loke ba go gana Kriste le basenyi ba batho ba Gagwe ba maina
a bona a tlošitšwego.

Ge Israele (batho ba ba hlaotšwego ba Modimo) ka boati ba
lahlegetšwe ke ditokelo tša bona ka go Puku ya Bophelo ka go
gana Jesu, kafao boati bja kereke ya Bantle le bona ba tla tla ka
go tshenyego e hlolago go tlošwa ga maina a bona go tloga go
Puku ya Bophelo ka go gana Lentšu gomme ka gona ba tsena ka
lefaseng la mosepelo wa mohlakanelwa wo e lego seswantšho se
agetšwego sebata.

Go ne ntlha ye nngwe go bona fa. Ka go kahlolo ye kgolo
ya Terone ye Tšhweu go tla ba karogantšho ya batho. Puku ya
Bophelo e tla bulwa le puku ye nngwe e tla bulwa. Mateo 25:31-
46, “Ge Morwa waMotho a etla ka letago la Gagwe, le barongwa
bohle ba bakgethwa le Yena, gona O tla dula godimo ga terone
ya letago la Gagwe: Gomme pele ga Gagwe go tla kgobelwa
ditšhaba tšohle: gomme O tla ba aroganya o tee go tloga go
yo mongwe, bjalo ka ge modiši a aroganya dinku tša gagwe go
tloga go dipudi: gomme O tla bea dinku ka seatleng sa Gagwe se
setona, eupša dipudi ka go le letshadi. Ka gona Kgoši o tla re go
bona ka go seatla se setona sa Gagwe, Tlang, lena bašegofatšwa
ba Tate wa Ka, tšeang kabelo ya mmušo wo le o lokišeditšwego
go tloga motheong wa lefase: ka gobane Ke be ke swerwe ke
tlala, gomme le Mphile dijo: Ke be ke nyorilwe, gomme le Mphile
seno: Ke be ke le mosetsebje, gomme le Nkamogetše: ke hlobotše,
gomme le Nkapešitše: Ke be ke babja, gomme le Nketetše: Ke be

ke le kgolegong, gomme le tlile go Nna. Nako yeo baloki ba tla
Mo araba, ba re, Morena, re Go bone neng o swerwe ke tlala,
gomme ra Go fepa? goba o nyorilwe, gomme re go file Seno? Re
Go bone neng o le mosetsebje, gomme ra Go amogela? goba o
hlobotše, gomme ra Go apeša? Goba re Go bone neng o babja,
goba ka kgolegong, gomme ra tla go Wena? Gomme Kgoši o tla
fetola gomme a re go bona, Ruri Ke re go lena, Bontši ka mo
le diretšego yo mongwe wa ba bannyane ba ba baena ba Ka, le
diretše Nna. Gomme nako yeo O tla re gape go bona ka go seatla
se setshadi, Tlogang go Nna, lena barogakwa, le ye ka mollong
wa neng le neng, wo o lokišeditšwego diabolo le barongwa ba
gagwe: ka gobane Ke be ke swerwe ke tlala, gomme la se Mphe
dijo: Ke be ke nyorilwe, gomme ga se le Mphe seno: Ke be ke le
mosetsebje, gomme ga se le Nkamogele: ke hlobotše, gomme la
se Nkapeše: ke babja, le ka kgolegong, gomme ga se le Nketele.
Nako yeo le bona ba tla Mo fetola, ba re, Morena, re Go bone
neng o swerwe ke tlala, goba o nyorilwe, goba mosetsebje, goba
o hlobotše, goba o babja, goba ka kgolegong, gomme ra se Go
direle? Ka gona O tla ba fetola, a re, Ruri Ke re go lena, Bontši ka
mo le sego la direla yo monnyane wa ba, ga se le Ntirele.Gomme
ba ba tla ya ka go kotlo ya gosafelego: eupša baloki go bophelo
bjo bosafelego.”

Kutollo 20:11-15, “Gomme ke bone terone ye kgolo ye
tšhweu, gommeYena yoo a dutšego go yona, yo lefase le legodimo
di šiago sefahlego sa Gagwe; gomme gwa se hwetšwe lefelo la
tšona. Gomme ke bone bahu, ba bannyane le ba bagolo, ba ema
pele ga Modimo; gomme dipuku tša bulwa: le puku ye nngwe ya
bulwa, e lego Puku ya Bophelo: gomme bahu ba ahlotšwe ka dilo
tšeo di ngwadilwego ka dipukung, go ya ka mediro ya bona. Le
lewatle le neetše bahu ba ba bego ba le ka go lona; gomme lehu
le hele di tlišitše bahu ba ba bego ba le ka go tšona: gomme ba
ile ba ahlolwa motho yo mongwe le yo mongwe go ya ka mediro
ya gagwe. Gomme lehu le hele tša lahlelwa ka letsheng la mollo.
Le ke lehu la bobedi. Gomme mang le mang a sego a hwetšwa
a ngwadilwe ka go Puku ya Bophelo o lahletšwe ka letsheng la
mollo.” Go tla ba bobedi baloki le ba babe ka go kahlolo ye.
Go bolelwa bjalo. BALOKI BA E KA SE BE MONYALWA KA
GOBANEMONYALWAODULA LE YENAKAKAHLOLONG.
I Bakorinthe 6:2-3, “A ga le tsebe gore bakgethwa ba tla ahlola
lefase? gomme ge lefase le tla ahlolwa ke lena, a ga le a swanela
go ahlola ditaba tše dinnyane? A ga le tsebe gore re tla ahlola
barongwa? go kaakang kudu dilo tšeo di lego tša bophelo bjo?”
Kutollo 3:21, “Go yena yo a fenyago Ke tla mo fa go dula le Nna
mo teroneng ya Ka, ebile bjalo ka ge Ke fentše, gomme ke dutše
fase le Tate wa Ka ka teroneng ya Gagwe.” Le a bona, monyalwa
o na le Yena ka teroneng. Ge a dutše go ahlola lefase o swanetše
go ba a dutše ka kahlolong le Yena. Seo ke tlwa se Daniele a se
bonego. Daniele 7:9-10, “Ke bone diterone di bewa fase, gomme

Motalawamabaka o dutše, oo seaparo sa Gagwe se bego se le se
sešweu wa leswele, gommemoriri wa hlogo ya Gagwe boka wulu
ye e sekilego: terone ya Gagwe e be e le boka kgabo ye e laumago,
gomme mabilo a Gagwe bjalo ka mollo wo o tukago. Moela wa
go fiša o tšweletše gomme wa tla pele go tšwa pele ga Gagwe:
dikete tša dikete di Mo hlanketše, gomme dikete tše lesome atiša
ka dikete tše lesome di eme pele ga Gagwe: kahlolo e be e beilwe,
gomme ge dipuku di ile tša bulwa.” Le a bona, ke tiragalo ya
go swana, ka gobane dikete tša dikete ba ba Mo hlankelago
ke monyalwa, ka gobane ke mang a hlankelago monnamogatša
eupša mosadimogatša?

Potšišo e a tsoga bjale, gobaneng baloki ba ba le mo
kahlolong? Ga go ne lefelo le lengwe leo ba ka go tla godimo,
ka gobane go ne eupša ditsogo tše pedi gomme ka go re ga se
ba lokele tsogo ya pele ba swanetše go tla godimo ka go ya
bobedi e lego tsogo go ya kahlolong. Ba ba loketšego tsogo ya
pele (monyalwa) ga ba ka kahlolong. Johane 5:24, “Ruri, ruri,
Ke re go lena, Yo a kwago Lentšu la Ka, gomme a dumela go
Yena yo a Nthomilego, o ne bophelo bjo bosafelego” (ke gore,
modumedi šetše a le moamogedi wa bophelo bjo bosafelego bjo
a bo ruilego bjale), “gomme a ka se tle kahlolong” (a ka se tle
kahlolong, ke se ka kgonthe e se bolelago); “eupša o fetile (go
ya go ile) go tloga lehung go ya bophelong.” Eupša hlokomelang
ka šedi, Jesu o swanetše go be go le bjalo sehlopha se sengwe ka
monaganong yo ka go tsogo ye e itšego o tla amogela bophelo
bjo bosafelego. Ba tla bo amogela mo tsogong, PELENG BA
BE BA SE BA BO AMOGELA BJALO KA MOLELOKO WA
MONYALWA. Johane 5:28-29, “Se makaleng ka se: ka gobane iri
e etla, ye ka go yona BOHLE ba ba lego mabitleng ba tla kwago
segalontšu sa Gagwe, gomme ba tla tla pele; ba ba dirilego go
loka, go ya tsogong ya bophelo; gomme bona ba ba dirilego bobe,
go tsogo ya tshenyego.” Bjale bohle re a tseba gore Johane 5:28-
29 GA SE TLHATLOGO ka gobane ke feela bahu ka go Kriste ba
tla tsogago go tšwa mabitleng nakong yeo mmogo le monyalwa
yo a phelago yo a sa lego lefaseng. I Bathesalonika 4:16-17, “Ka
gobane Morena Yenamong o tla fologa go tšwa legodimong ka
mokgoši, ka segalontšu sa morongwamogolo, le ka phalafala ya
Modimo: gomme bahu ka goKriste ba tla tsoga pele: morago rena
ba re phelago gomme re šetšego re tla ubulelwa godimo mmogo
le bona kamarung, go gahlanetšaMorena sebakabakeng: gomme
bjalo re tla ba le Morena go ya go ile.” Eupša e re ka go Johane
5:28-29 gore BOHLE ba ya go tla pele go tšwa lebitleng. Ye ke
yona tsogo ya go swana yeo e bolelwago go Kutollo 20:11-15
moo BAHU ba tlišitšwego pele ga Morena le go ahlolwa go ya
ka mediro ya bona, gomme bohle ba maina a bona a sego ka go
Puku ya Bophelo ba ile ba lahlelwa ka letsheng lamollo.

Bjale re lebana le potšišo ya gobaneng ba swanetše ba fiwe
bophelo bjo bosafelego mo kahlolong ka ge Mangwalo a bonala

e ke a šupetša ka phethagalo gore o swanetše go ba le Moya wa
Kriste goba o senyege. Le ge go bonala bjalo, ga ra swanela go
tlontlolla mantšu a Jesu Yo a laeditšego ka go šupetša kudu gore
go ne ba bangwe ba hwetšwago ka go Puku ya Bophelo ba ba
tlago hwetša bophelo bjo bosafelego pele ga tsogo ya kakaretšo
goba ka morago ga yona. Paulo ga a šikologe therešo ye ka
gobane ka go hlaka kudu o re ka go Bafilipi 3:11, “Ge kamokgwa
e ka ba ofe nka hwetša tsogo ya bahu.” Bjale setatamente se se
ke moswananoši kudu. Bohle re a tseba BOHLE re ya go ba ka
go tsogo ge e ba re a rata goba aowa. Bohle re tla tsošwa. Kafao
Paulo le gannyane a ka se be a re, “Ge ka MOKGWA E KA BA
OFE nka hwetša tsogo ya bahu.” Therešo ya taba ye ke, ga a
bolele seo. Go bala ga thwi ke, “Ge ka mokgwa e ka ba ofe nka
hwetša go ‘tsogontle’ go tšwa magareng ga bahu.” Ye ga se go
hwetša go tsogo ya kakaretšo goba ya bobedi, eupša go hwetša
tsogo ya pele, ye ka yona a rilego, “Wa lehlogonolo le Mokgethwa
ke yena yo a nago karolo ka go tsogo ya pele: go yo bjalo lehu la
bobedi ga le na maatla, eupša ba tla ba baprista baModimo le ba
Kriste, gomme ba tla rena le Yena mengwaga ye sekete.” Tsogo
ya pele ga e na selo go dira le lehu la bobedi. Bjoo ke bofelo bja
mengwaga ye sekete ge BOHLE KA MOKA ba ba ba hwilego ba
phela gape. Gomme ka go letšatši leo go tla ba le bale ba ba tlago
go bophelo bjo bosafelego le ba bangwe bale ba ba swerwego ka
go lehu la bobedi. Bjale ga re hloke go kamaka ka ga bale ba ka go
tsogo ya bobedi ba fiwago bophelo. Re boditšwe bo fiwa go bona
ka mabaka a gore ba bile le botho le go loka go “Baena.” Ba ba
tsošwago le go lahlelwa ka go letsha la mollo ba tla dirwa bjalo
ka lebaka la tshwarompe ya bona ya “Baena.”Ka ge le e le Lentšu
la Modimo ka bonolo re no le amogela. Ga go na ngangišano fa,
e no ba setatamente se bonolo sa ntlha.

Go hlakiša pele, hlokomelang ka go ikgetha mantšu a Mateo
25:31-46. Ga go bolelwe gore modiši ka nnete o hlaola dinku go
tloga go dipudi, eupša go BJALOKAmodiši a aroganya dinku go
tloga go dipudi. Tše ga se dinku ka go lefelo le la nako (Terone
ye Tšhweu ya Kahlolo). Dinku di ka šakeng la Gagwe, ba kwele
segalontšu sa Gagwe (Lentšu) gomme ba Mo latetše. BA ŠETŠE
BA NE BOPHELO BJO BOSAFELEGO GOMME BA KA SE
KGONE GO TLA KAHLOLONG. Eupša ba GA Ba ne bophelo
bjo bosafelego, gomme ba kahlolong. Ba dumeletšwe go YA KA
GO bophelo bjo bosafelego. Eupša ke godimo ga mabaka afe ba
tsenago ka go bophelo bjo bosafelego? Ka nnete e sego ka ntlha
ya gore ba šetše ba ne bophelo bja Gagwe bjalo ka ge go dira
monyalwa, eupša ba bo amogela ka gobane ba be ba le botho
go baena ba Gagwe. Ga se bona baena ba Gagwe: seo se tla
ba dira bajabohwammogo le Jesu. GA SE bona bajabohwa ba
e ka ba eng eupša bophelo. Ga ba abelane terone, bjalobjalo,
le Yena. MAINA A BONA A SWANETŠE GO BE A BILE KA
GO PUKU YA BOPHELO GOMME A SE TLOŠWE. Bjale ka

lebaka la lerato la bona go batho ba Modimo ba a lemogwa le
go phološwa. Ga go pelaelo ba ba hlanketše le go thuša bana ba
Modimo. Mohlomongwe boka Nikodemo le Gamaliele ba emetše
bana mo nakong ya bothata.

Ge eba se se ne lefetla la “pušetšo,” šetšang ka tlhokomelo
bjale, ka gobane ba babe GA ba bušetšwe, eupša ba išwa ka go
letsha la mollo. Maina a ba bantši ba bale ba sentšwego a be a
le ka go Puku ya Bophelo le ona; eupša ba ile ba phumolwa ka
gobane ba šitilwe go hlompha batho ba Modimo ba ba bego ba
le Lentšu le le phelago le le bonagaditšwego (diepistola tše di
phelago) bakeng sa letšatši la bona.

Bjale anke re be go hlaka kudu fa. Tše ga se ditšhaba di
ahlolwa gomme di eya ka go mileniamo ka gobane ba lotile le
go thuša Bajuda. Seo se hlakile kudu ka lebaka la mafetšo a
ditemana tše. “Gomme ba (bababe) ba tla ya ka go kotlo ya
neng le neng (letsha la mollo), eupša baloki ka go bophelo bjo
bosafelego.”Ga go na rekoto ya dikahlolo tše PEDI di beilwemoo
bababe ba lahlelwago ka go letsha la mollo. Ke feela sebata le
moprofeta wa maaka ba ahlolwago bofelong bja tlaišo ye kgolo.
Aowa, ye ke kahlolo ya Terone ye Tšhweu, gomme ba ahlolwa go
ya ka se se ngwadilwego ka dipukung.

Ke tsogo ya bobedi yeo “disoulo ka tlase ga aletara” bjalo
ka ge go beilwe ka go lehuto la bohlano (Kutollo 6:9-11) ba fiwa
dikobo tše tšhweu, gomme ka nnete bophelo bjo bosafelego, goba
go ka se be le ntlha ya dikobo tše tšhweu. “Gomme ge A butše
lehuto la mohlano, ke bone ka tlase ga aletara disoulo tša bona
bao ba bolaetšwego Lentšu la Modimo, le bakeng sa bopaki bjo
ba bo swerego: gomme ba goeleditše ka segalontšu sa godimo, ba
re, Ke botelele gakaakang, OMorena, yomokgethwa le go rereša,
O sa ahlole le go lefetša madi a rena go bona bao ba agilego
lefaseng? Gomme yomongwe le yomongwewa bona o filwe kobo
ye tšhweu; gomme go rilwe go bona, gore ba swanetše go khutša
feela lebakanyana le lennyane, go fihlela bahlankammogo ba
bona le bona le baena ba bona, bao ba swanetšego go bolawa
bjalo ka ge ba bile, go tla phethagatšwa.” Bjale hlokomelang
ka tsinkelo gore ga go le o tee wa bale ka tlase ga aletara a
bolailwego bakeng sa bopaki bja Jesu. Ba be ba se bjalo ka
Antipase yo a bolaetšwego go swarelela Leina la Gagwe go tiiša.
Ba ga se ba ba tswetšwegogape, le bophelo bjo bosafelego bjalo
ka leruo la bona. Ba tla godimo ka tsogong le go amogela bophelo
ka lebaka la go emela Lentšu ga bona. Gomme hlokomelang
ka fao ba ba goeletšago bakeng sa tefeletšo. Ga ba kgone go
ba materiale wa monyalwa. Monyalwa o retollwa lerama le go
goeletša, “Ba swarele, Tate, ga ba tsebe se ba se dirago.” Ba ke
Bajuda. Ba swanetše go ba ka gobane ba ka go lehuto la bohlano,
gomme ke ka go lehuto la bone moo monyalwa wa Montle a
sepetšego ka tlhatlogo. Kafao Bajuda ba ga se ba tswalwa ka
Moya wa Gagwe. Ebile ga ba dumele gore Jesu ke Mesia. Eupša

ka ge ba foufaditšwe ke Modimo bakeng sa Bantle,Modimo o ba
file bophelo bjo bosafelego ka mabaka gore le ge ba sa kgona go
tla go Yena, efela ba be ba botegetše ka go rereša go Lentšu lohle
ba le tsebilego, le go le hwela ka lebaka la gore go bjalo ka ge
matshwetetshwete a hwile ka tlase ga Hitler, Stalin, bjalobjalo,
gomme feela ba tla hwa.

Ke tsogo ya bobedi moo dikgarebe tše tlhano tša ditlaela
di tlago. Hlokomelang gore ba be ba le dikgarebe. Ga se ba be
le Moya wo Mokgethwa kafao ba hlailwe ke go ba monyalwa,
mola ba bahlano ba go hlalefa ba ba bilego le oli ba eba karolo
ya monyalwa yola. Eupša batho ba, go arogantšwe, batho ba go
rata Modimo, le go leka go dula ka go Lentšu, go ya ka se ba se
tsebilego sa lona, le go beng thušo ka go modiro wa Morena ba
tla rotoga mo bofelong bja nako. Ba tla hlaiwa ke mileniamo, ye
le ka thomago go bona ka ditherešo tše o bohlokwa kudu le go
makatša go feta re kile ra nagana goba ra dumela.

Batho ba bohle ba bile le maina a bona ka go Puku ya
Bophelo gomme maina a bona a šetše. Eupša ke maina a bomang
a sa šalago? Bale ba dikereke tša tshepedišo ya lefase ba ba
lwelego le monyalwa e tla ba bale ba maina a bona a tlošitšwego.
Ba ke ba ba tla lahlegelwago. Ba tla lahlelwa ka go letsha
la mollo.

Bjale anke re ye kgato ye nngwe, eupša pele re dira a re
senkeng taba ya rena bokgole bjo. Sa mathomo, re tseba ka
tiišetšo kudu gore morero waModimo o eme ka kgetho. O rerilwe
ka go Yenamong. E bile morero wa Modimo go tliša pele batho
ba go swana le Yenamong bao ba tla bago Monyalwa Lentšu. O
hlaotšwe pele gamotheowa lefase KAGOYENA. O tsebilwepele
le go ratwa pele a ka tsoge a tlišwa pele nakong ya mabaka
godimo ga lefase. O lopollotšwe ka madi a Gagwe gomme ga
a kgone go TSOGE a tlile ka kahlolong. A ka se tsoge a ba
ka kahlolong ka gobane sebe ga se kgone go balelwa go yena.
Baroma 4:8, “Wa lehlogonolo ka monna go yena Morena a ka se
mmalelego sebe.” Eupša ka nnete o tla ba le Yena ka go terone
ya Gagwe ya kahlolo, a ahlola lefase le bona barongwa. Leina
la gagwe (yo mongwe lele yo mongwe wa maloko a gagwe) o
ngwadilwe ka go karolo ya Puku ya Bophelo ya Kwana pele ga
motheo wa lefase. Sa bobedi, go na le legoro le lengwe. Maina a
bona le ona a ka go Puku ya Bophelo gomme ba tla tla godimo ka
go tsogo ya bobedi. Ba bjalo ke dikgarebe tša ditlaela le baloki
bjalo ka ge go boletšwego ka bona ka go Mateo 25. Ka go legoro
le gape go bale ba ba sa khunamelago sebata goba ba amana
le tshepedišo ya molwalekriste eupša ba hwela tumelo ya bona
le ge ba se ka go monyalwa, ba sa nke ba tswalwa gape. Eupša
ba tla tla godimo ka go tsogo ya bobedi le go ya ka go bophelo
bjo bosafelego. Sa boraro, go na le Bakriste ba mollwaneng bjalo
ka ge re ba bone ka go Israele e etšwa ka Egepeta. Ba ba bile
le maina a bona ka go Puku ya Bophelo le mediro ya bona e

ngwadilwe ka dipukung. Ba go beng ba paletšwe go obamela
Modimo le go hlokeng Moya, le ge ebile maswao le matete a bile
makgatheng ga bona, ba tla ba le maina a bona a tlošitšwe go
tloga go Puku ya Bophelo. Makgatheng ga sehlopha se go tla ba
ba go swana le Judase yo le ge ka go felela a hlaeditšego Moya,
eupša ke baloki, ba tla ba le ponagalo maphelong a bona, gomme
le ge ba le ka dipukung ga se ba kgethwa KA GO YENA. Ba
babjalo gape bjalo ka Bileama ba tla ba ka sehlopheng sela. Sa
bone le mafelelo, ke bale ba maina a bona a sa nkago go ka se
tsogego a ngwadilwe ka dipukung. Ba babjalo ba hwetšwa ka
go Kutollo 13:8 le Kutollo 17:8, “Gomme bohle ba ba agilego
lefaseng ba tlamo khunamela, bamaina a bona a sego a ngwalwa
ka go Puku ya Bophelo ya Kwana ye e hlabilwego go tloga
motheong wa lefase.” “sebata se o se bonego se be se le gona,
gomme ga se gona; gomme se tla rotoga go tšwa moleteng wa go
hloka botlase, gomme se tla ya tahlegong: gomme ba ba agilego
lefaseng ba tla makala, bao maina a bona a bego a se a ngwalwa
ka Pukung ya Bophelo go tloga go theweng ga lefase, ge ba bona
sebata se se bego se le gona, gomme se sego gona, gomme efela
se gona.” Jesu o boletše gore sehlopha se rilego se tla amogela
yo a tlilego ka leina la gagwe mong. Yena yoo ke molwalekriste.
Gomme seo ke tlwa se e se bolelago ka bona ka go Kutollo 13:8,
le 17:8. Ba ba beetšwe ke Modimo eupša e sego ya go kgetho.
Gomme le sehlopha se ke ba babjalo bao ba lego boka Farao. E
re ka yena, “Ebile Ke go tsošitše bakeng sa morero wa go swana
wo.” “Dibjana tša kgalefo tše di swanetšego tshenyego.” Baroma
9:17 le 22. Ga a gona wa ba a tla bewago ka go rekoto ya bophelo.
Ga ke bolele gore ga go na rekoto ya bona. Ga go pelaelo go
na le mohuta tsoko wa rekoto ya bona, eupša E SEGO KA GO
DIREKOTO TŠA BOPHELO. Morero wa bona wa go phela go
boletšwe ka ona gannyane ka go puku ye ka moka eupša re ka
oketša Mangwalo a mabedi gape. Diema 16:4, “Morena o diretše
yo mobe letšatši le lebe.” Jobo 21:30, “…yo mobe o beetšwe
letšatši la tshenyego? ba tla tlišwa pele go letšatši la kgalefo.”

Ka ge karolo ye ya Lentšu e le thata go monagano wa motho
go e swara, e swanetše go amogelwa le go dumelwa ka tumelo.
Ba bangwe ba tla kgopišwa ke se ke se beilego pele ka gobane
ba šitwa go kwešiša boikemo bja Modimo bjo bo beago pele gore
MODIMO KE MODIMO, gomme ka gobane A le Modimo o ka
se kgone go fenya dikeletšo tša Gagwe goba go phetla thato le
morero waGagwe; eupša Yena, gobengmakgonatšohle, o buša ka
go ditaba TŠOHLE gomme o dira e ka ba eng A ratago ka tlholo
yaGagwe ka gobane bohle ba hloletšwe botse yaGagwe.Kagona,
bjalo ka ge Paulo a bolela, “Ge Modimo a ka tšea mokgobo
o tee wa letsopa gomme a dira ka ona mokgobo wa go swana
sebjana se setee go tlhomphego gomme se sengwe sebjana sa go se
hlomphege, ke mang a kago kgopišega le go goelela kgahlanong
le Yena?” Gore O ne tokelo go dira se go mabaka a tlholo a nnoši,

re ka se kgone go ganetša. Efela O ile ebile pejana, ka gobane go
ya ka Baroma 14:7-9, re na le netefatšo ya go se ganetšege gore
Jesu o lefile poreisi ya tefo ya lefase ka moka, gomme kagona
O kgona go dira bjalo ka ge A rata ka tša Gagwe mong. “Ka
gobane ga a gona wa rena a iphelelago yenamong, gomme ga go
motho yo a ikhwelago yenamong. Ka gobane ge e ba re a phela,
re phelela Morena; gomme ge eba re a hwa, re hwela Morena:
ge eba re a phela kagona, goba go hwa, re ba Morena. Kriste
bobedi o hwile le go tsoga bakeng sa se, le go phela, gore A ke a
be Morena BOBEDI GO BAHU LE BA BAPHELAGO.” (Bong; E
SEGO kamano e rwago fa.) Se gape se beilwe ka go Johane 17:2,
“Bjalo ka ge OMo file maatla GODIMOGANAMAYOHLE, gore
A fe bophelo bjo bosafelego go ba bantši ka faoOMo filego.”

Bjale, ge re bala gotsebatšohle go Modimo, gape re swanetše
go amogela gore O phethagetše bohlaleng le go toko. Polane ye
ya kgetho le go lahla ke bohlale bja Modimo bo utulotšwego
ka go mabaka ohle ebile, bjalo ka ge e bolela ka go Baefeso
1:3-11, “Go šegofala go be Modimo le Tate wa Morena wa rena
Jesu Kriste, Yo a re šegofaditšego ka ditšhegofatšo tšohle tša
Semoya ka mafelong a legodimong ka go Kriste: go ya ka moo
A re hlaotšego ka go Yena pele ga motheo wa lefase, gore re be
ba bakgethwa le go hloka bosodi pele ga Gagwe ka lerato: a re
kgethetšepele ka go go beng ga bana ka JesuKriste go Yenamong,
go ya ka kgahlego botse ya thato ya Gagwe, go tumišo ya letago
la mogau wa Gagwe, ka wona A re dirilego go amogelega ka go
Baratwa. Ka go Yena re ne topollo ka madi a Gagwe, tebalelo
ya dibe, go ya ka mahumo a mogau wa Gagwe; wo ka wona A
re atišeditšego go rena ka BOHLALE bjohle le tlhaologanyo; go
direng go tsebja go rena phihlo ya thato ya Gagwe, go ya ka
kgahlego botse ya Gagwe ye A e rerilego ka go Yenamong; gore
mo mabakeng a botlalo bja nako A tle a kgobele mmogo ka go
yena dilo tšohle ka go Kriste, bobedi tše di lego legodimong, le
tše di lego lefaseng; ebile ka go Yena: yo ka go Yena gape re
hweditšego bohwa, go beng go kgethelwapele go ya ka morero
wa Gagwe Yo a šomago dilo tšohle ka morago ga keletšo ya thato
ya Gagwe mong.” Kagona ge Modimo a hlamile bjalo gore go
be le bale ba maina a bona a beilwego ka go karolo ya Puku
ya Bophelo ya Kwana gomme a ka se kgone go phumolwa ka
gobane ke maina a monyalwa wa Gagwe, gore re swanetše go
amogela seo. Ge gape go bolelwa gore go na le bale ba maina
a bona a beilwego ka go rekoto ya Puku ya Bophelo eupša ka
tsebelopele ya Modimo ba be ba tla wa gomme ba ba le maina
a bona a tlošitšwe re swanetše go amogela seo. Gomme ge go na
le bale ba maina a bona a SA NKAGO a bewa godimo ga rekoto
ya bophelo, re swanetše go amogela seo, gape. Gomme ge go na
le bale ba ba tla tsenago bophelong bjo bosafelego ka morago
ga kahlolo ya Terone ye Tšhweu feela ka mabaka a go beng go
ba botse le botho le go loka go bakgethiwa ba Modimo ba ba

lego baena ba Gagwe, gona re ka se kgone eupša go amogela
seo. KA GOBANE KEMANG A TSEBILEGOMONAGANOWA
MORENAGORE AMO LAELE? Bokaone anke re be balatedi ka
tumelo go Yena Yo a lego Tate wa rena gomme re phele.

Go kwešiša thuto ye ebile bontši go hlaka bjale go tla ba
bohlale go e batamela go tloga go leemo la kereke go kgabola
mabaka. Go fihlela ga bjale re be re nagana mabapi le go tlošwa
ga maina a motho ka motho. Bjale re nyaka go lekola, e sego
motho ka motho, eupša dihlopha tše di emetšwego ka go kereke.
Go dira bjalo re tla swantšha kereke go kgabola mabaka go
semela sa korong. Thoro ya korong e bjalelwa gore thoro e tee ya
korong e itswale le go ikatiša yonamong ka mokgwa wo o rilego
nakong ya sekgao se rilego sa nako. Peu yela e tee e tla hwa,
eupša go hweng, bophelo bjo bo bego bo le ka go yona bo tla
tla godimo ka go semela seo e tla bago moswari goba morwadi
wa bophelo bjola bjo bo tlago morago go setlogo ka sebopego
sa go atišwa. Jesu Peu ye kgolo ya Bogoši o hwile. yola Yena
Yo a lego bophelo bja kereke o eme mo magareng ga kereke
bakeng sa mabaka ohle a šupago a kereke a efa bophelo bja
Gagwe go kereke (morwadi goba moswari) gore bjona bophelo
bja Gagwe bo atišwegape ka mebeleng boka go swana le wa
Gagwe ka tsogong. Ke mo tsogong moo Peu ya Bogoši e tla
bonago dipeu tša bogoši tše ntši go swana le Yenamong, gomme
ba tla ba ebile bjalo ka ge A le, ka gobane Johane o re, “re
tla ba bjalo ka Yena.” Se ke se Johane Mokolobetši a bego a se
bolela ge A boletše gore Jesu o tla kgobela korong ka sešegong.
Yeo e be e le tsogo moo balopollwa ba ba kgethetšwego bophelo
bjo bosafelego ba tlago ka gare.

Bjale gona, rekoto ya semela se sa korong bofelo bja sona e
lego go tšweletša peu ya setlogo ka sebopego sa go ata ke PUKU
YA BOPHELO. Ke a bušeletša:histori goba rekoto ya semela se
sa korong ke Puku ya Bophelo ye karolo ya Puku ya Bophelo
e lego REKOTO YA BOPHELO BJO BOSAFELEGO. (Karolo ya
Puku ya Bophelo.) Se ka go kgodiša se bonwa ka go lekola semela
sa korong. Peu feela e a bjalwa. Go se go ye kae mahlare a a
bonwa. Eupša ao ga se ešo ya ba korong. Morago e gola go ba
lehlaka. Le ga le ešo le be korong. Bophelo bo gona, eupša e sego
korong. Morago mo mafelelong a lehlaka ke ntlhana ye nnyane
yeo e romelago ntle lenono. E sa le semela sa korong eupša ga e
šo e be korong. Morago semela se a nontšhwa, gomme re bona
mooko o gola. Wo o lebega bogolo boka korong eupša ga se e šo
e be peu. Morago go bopega korong ka gare ga legapi. Bjale e
morago go se e bego e le setlogong. Bjale korong ye e budulego e
a bunwa.

Jesu Kriste o hwile. O neetše bophelo bja Gagwe. Bophelo
bjola bo be bo tla tla morago go kereke le go tliša barwa ba bantši
go Yenamong go letago ka tsogong. Eupša ge peu ya korong e
swanetše go ba le serwadi go tliša dipeu tša korong tše di atilego,

le go bjalo go swanetše go be le kereke ye e tla rwalago bophelo
bja Kriste. Ge lehlare, lehlaka, lenono, le legapi di bile barwadi
bakeng sa peu eupša E SEGO peu yonamong, go bjalo kereke
lekgotla go kgabola mabaka e bile morwadi wa PEU ya therešo
le ge e se Peu yonamong. Ke ka lebaka leo re ka bolelago gore
Puku ya Bophelo ke semela KAMOKASAKORONG.

A re yeng ka godimo ga seo gape. Še peu ya setlogo ye
e bjetšwego. E tšweleditše lehlare. Leo e be e se yona. Le
tšweleditše lehlaka. E sego lona le lona. Šefa go tla legapi ka go
lona korong e bopegago. Yeo ga se yona. Lenono le a tšwelela.
NAKO YEO MODULA O WELA GODIMO GA DIPISITILE.
KAROLO YA SEMELA SELA E A PHEDIŠWA. SE SENGWE
SA PEU YELA YA SETLOGO YEO E TLILEGO GODIMO
KA SEMELA KA MOKA E FETOGA PEU. Gobaneng semela
ka moka se sa ya go peu? Ka gobane se hloletšwe go fihla
bofelong bjoo. Ke feela karolo ya semela sela e kgonago go
ya morago go beng peu ka gobane ke feela karolo ya sela
SEMELA SA KORONG E LEGO KORONG YA BOPHELO BJO
BOSAFELEGO.

Le na le sekai se se phethagetšego sa yeo ka Israele e tloga
Egepeta. Ba tšwile e ka ba dimilione tše pedi go tia. BOHLE ba
phonyokgile ka madi a sehlabelo. BOHLE ba kolobeditšwe ka
Lewatleng le Lehubedu; BOHLE ba tšwile metseng ba ipshina
ka ponagalo le ditšhegofatšo tša Moya wo Mokgethwa. BOHLE
ba jele dijo tša morongwa; BOHLE ba nwele go tšwa leswikeng
leo le ba šetšegomorago. Efela ge se ga ba se nene ba be ba se selo
eupša barwadi bakeng sa bana ba ba bego ba tla ba latela le go
ya ka go naga ya Kanana. Israele yohle GA SE Israele. Gomme
bohle eupša nthatana ya bonnyane ba bile le maina a bona a
phumotšwe go tšwa go Puku ya Bophelo.

Re na le sa go swana thwi lehono ka kerekeng. Maina a ya
go phumolwa go tšwa go Puku ya Bophelo. Ga go maina a a
tla phumolwago go tšwa go Puku ya Bophelo bjo Bosafelego
ka gobane yeo ke rekoto ye nngwe le ge e le ka go Puku ya
Bophelo. YE KE REKOTO: MODIMO O RE FILE BOPHELO
BJO BOSAFELEGO, GOMME BOPHELO BJO BO KA GO
MORWA WA GAGWE. YO A NAGO LE MORWA O NA LE
BOPHELO (BJO BOSAFELEGO) GOMME YO A SE NAGO
MORWA GA A NA BOPHELO (BJO BOSAFELEGO). Gomme
bao ba nago le bophelo bjoo ba be ba le ka go YENA pele ga
motheo wa lefase. BA HLAOTŠWE KA GO YENA PELE GA
MOTHEOWALEFASE. PEUYABOGOŠI YEKGOLO yela, Jesu
Kriste, o bjetšwe (O hwile) gomme bophelo bjola bo bego bo le
ka go Yena bo tlile godimo go kgabola semela sa korong gomme
se itšweletša sonamong ka bontši bja dipeu tša korong di na le
bophelo bja go swana ka go tšona, le go beng boka ya Setlogo ka
gobane ke tša setlogo ka Moya.

Bjale re kgona go bona gobaneng balopollwa (ba rekollotšwe
morago kemongwa setlogo) monyalwa (o be a le ka go Yena bjalo
ka ge Efa a be a le ka go Adama) a ka se tsoge a bile le “maina a
maloko” a gagwe a tlošitšwe rekotong. Yena ke karolo ya Gagwe.
O ka teroneng. A ka se tsoge a ahlolwa. Yo mongwe le yo mongwe
ka go monyalwa ke moleloko wa Gagwe gomme ga A lahlegelwe
ke motho. Eupša seo ga se mabapi kudu le “bohle” ka go Puku
ya Bophelo. Ka gobane makgatheng a bona go na le ebile bale
go swana le Judase, bjalobjalo, ba ba nago le karolo ka go rekoto
eupša maina a bona a tlošitšwe. Re kgona go bona bale ba ba
tlago kamatšatšing amafelelo, gommemorago ga go diramediro
ya go makatša, Jesu o tla bolela gore ga se nke A ba tseba. Ga se
gore O be a sa ba lemoge. Botsebatšohle bja Gagwe bo thibela
seo; eupša ba be ba sa tsebjapele bjalo ka go monyalwa; gomme
le gona ga se nke ba tsebjapele bjalo ka makgatheng a baloki ba
tsogo ya bobedi. Ba se ba enywe kenywa (ka gobane ba be ba
le ka ntle ga Lentšu — ga se ba dule ka go lona) gomme bona,
kagona, ba ahloletšwe lehu. Ka gona bjalo ka ge re bontšhitše
peleng go na le bale ba ba emetšego monyalwa gomme ba be ba
le thušo le khomotšo go yena. Bale ba bile le maina a bona a šetše
go Puku ya Bophelo gomme ba ya ka go bophelo bja neng le neng.
Sa mafelelo go na le bale bjalo ka Farao ba ba sa nkago ba ba le
maina a bona go Puku ya Bophelo gomme ba ba lahlelwa ka go
letsha la mollo le bona.

Kagona thoro ya korong ye e fetogilego semela bakeng sa
puno ke rekoto ya kereke. Gomme ebile bjalo ka ge semela sohle
sa korong e se peu korong, gomme bjalo ka ge semela sohle se
sa šomišwe ka punong, go bjalo ka kereke: — kereke yohle ga
se monyalwa, gomme le gona ga e fiwe bophelo bjo bosafelego
yohle, eupša KAROLO ya yona e kgobelwa ka sešegong, gomme
KAROLO ya yona e a bolokwa gore e ke e tsene ka go bophelo
bjo bosafelego ka tsogong ya bobedi, gomme KAROLO ya yona
e balelwa go mooko e tshungwa ka go letsha la mollo. Gomme se
ke tlwa se Johane Mokolobetši le Jesu ba se boletšego, ka gobane
Johane o boletše gore korong e tla kgobelwa gomme mooko
wa tshungwa. Jesu o rile, “Tlema mphoka, gomme nako yeo
o kgobele korong.” Mosepelo wa lekgotlakakaretšo o tla tlema
dikereke mmogo, ka gobane mphoka o swanetše go tlengwa
PELE, gomme le ge bofelo bja bona e le go tshungwa, ga ba
tšhungwe mola go tlengweng eupša ba šietšwe nako ye e tla
go tla, ye e lego bofelo bja mengwaga ye sekete, goba tsogo ya
bobedi. Eupša gatee ge mphoka o tlenngwe tlhatlogo e ka direga
le go dira bjalo mo nakong ye nngwe magareng ga go tlengwa
le go utollwa ga molwalekriste. Morago go tla tla letšatši ge
BOHLE ba ema mmogo bjalo ka ge go bonwe ka go Daniele.
Kgoši o tla ba fale le monyalwa wa Gagwe gomme pele ga bona
go tla ba matshwetetshwete a ba ba tlo go ahlolwa. Ee. BOHLE
ba fale. Dipuku tšohle di butšwe. Tsela ya mafelelo ya BOHLE

e a dirwa. Puno ka nnete e fedile. Dipuku di kilego tša bulwa di
tswaletšwe.

Go ruma thuto ye bakeng sa nako ye, anke ke boele
go setatamente se dirilwego mo mathomong a yona moo ke
boletšego gore ga go Lengwalo le le letee le le bolelago kaMorena
GABJALE a ngwala rekoto ya maina. Seo ka kgonthe se bjalo.
Go le bjalo go na le Lengwalo le šupetšago go ngwalwa go go
tlago. Ke ka go Pesaleme ya 87. Pesaleme ye e bolela ka Morena
a ngwala maina a bohle bale ba tswetšwego ka Tsione. Go ka
se tšeelwe go re Modimo o swanetše go leta go fihlela bofelo bja
mabaka goba sekgala sela sa nako go mekana le Tsione gore a
tsebe ke bomang bohle ba tla tswalwago ka Tsione. Gape, seo
se tla ganetše botsebatšohle. Ka nnete O tseba ke bomang bohle
ba ba dirago palo yela. Eupša ke eng? Ga se gabonolo lenaneo
le le fetotšwego ka go lona Modimo gabonolo a beago rekoto ye
mpsha bale maina a bona a šetšego kamorago ga tsogo ya bobedi
gomme e amana le Tsione? Nnete, yeo ke yona.

“Gomme Ke tla bolela leina la gagwe pele ga Tate wa Ka
le barongwa ba Gagwe.” Lenaneo la maina ka legodimong! “Ge
motho a ehwa, a o tla phela gape? matšatši ohle a nako ye ke e
beetšwego ke tla leta, go fihla phetogo ya ka e etla. Wena o tla
bitša, gomme Ke tla Go araba: Wena o tla ba le tlhologelo ya
modiro wa diatla tša Gago.” Modiši yo Mogolo o bitša dinku tša
Gagwe ka leina. Segalontšu sa go hlola sa Modimo se ba bitša
go tšwa leroleng goba go fetoleng diathomo tša bona le ge ba se
ba robala. Ke tlhatlogo. Ke Selalelo se segolo sa Monyanya wa
Kwana le monyalwa wa Gagwe.

Eupša tlhatlogo ga se lona lenaneo la maina le nnoši. Fale ka
tsogong ya bobedi, kua kahlolong ya Terone ye Tšhweu, maina
a tla bolelwa pele ga Tate le barongwa ba Gagwe. Bjale ke
boditšwe ke bao ba tsebago, gore modumo wo mobosebose go
ditsebe tša motho ke modumo wa leina la motho yoo. Batho ba
rata bjang go ba le maina a bona pele ga setšhaba. Ba rata go
retwa bjang. Eupša ga go segalontšu sa lefaseng se ka tsogego se
kwagaditše leina la gago ga bosebose boka go tla ba segalontšu
sa Modimo ge leina la gago le le ka Pukung ya Bophelo gomme
la šala fale go utollwa pele ga barongwa ba ba kgethwa. Letšatši
e tla ba le lebjang ge re ekwa Jesu a re, “Tate, ba boletše Leina la
Ka pele ga batho mo matšatšing a boeti bja bona lefaseng. Bjale
Ke tla bolela maina a bona pele ga Gago le barongwa bohle ba
legodimong.”

“Yo a nago le tsebe, anke a kwe se Moya o se botšago
dikereke.” Gapegape Moya o boletše. Gapegape re swayaswaile
rekoto ya se Moya o se boletšego go lebaka le lengwe. Gomme
re hweditše rekoto ye e nepagetšego. Lebaka le lengwe le fetile
gomme le phethagaditšwe tlwa bjalo ka ge A rile le tla ba. Ke
kgothatšo ye bjang yeo e lego go rena ba re holofelago go ba ka

go monyalwa wa letšatši la mafelelo, ka gobane go dira dipelo
tša rena go taboga bakeng sa lethabo gore O a botega gomme
o tla dira tshepišo ye nngwe le ye nngwe ya Gagwe. Ge A bile
go botega le go rereša go bale ba Lebaka la Sarede, gona O no
ba go rereša go lebaka le la rena. Ge bona ka mogau wa Gagwe
le maatla ba tla amogelwa le go retwa ke Yena, gona re tla ba
bjalo. A re yeng ka gona, go phethagalo le go gahlanetša Morena
sebakabakeng, le go ba le Yena go ya go ile.



TEMA YA SESWAI

LEBAKA LA KEREKE YA FILADELEFIA

Kutollo 3:7-13

Gomme go morongwa wa kereke ka Filadelefia ngwala; dilo
tše go bolela Yena Yo e lego yo mokgethwa, Yena e lego therešo,
Yena Yo a swerego sekgonyo sa Dafida, Yena Yo a bulago, gomme
ga go motho a ka tswalelago; le go tswalela, gomme ga go motho
a ka bulago;

Ke tseba mediro ya gago: bona, Ke beile mojako wo o
bulegilego pele ga gago, gomme ga go motho a ka o tswalelago:
gobane o na le maatla a mannyane, gomme o bolokile Lentšu la
Ka, gomme ga se wa gana Leina la Ka.

Bona, Ke tla dira bona ba Sinagoge ya Sathane, ba ba rego
ke bona Bajuda, gomme ga se bona, eupša ba aketša; bona, Ke
tla ba dira ba tle gomme ba rapele pele ga dinao tša gago, le go
tseba gore Ke go ratile.

Ka gobane o bolokile Lentšu la kgotlelelo ya Ka, le nna Ke
tla go boloka go tšwa go iri ya moleko, wo o tla tlago godimo ga
lefase lohle, go leka ba ba agilego godimo ga lefase.

Bona, Ke tla ka pela: swara o tiiše se o nago le sona, gore go
se bemotho yo a tšeagomphaphahlogo wa gago.

Yo a fenyago Ke tla mo dira pilara ka tempeleng ya Modimo
wa Ka, gomme a ka se sa tšwela ka ntle: gomme Ke tla
ngwala godimo ga gagwe Leina la Modimo wa Ka, le leina la
motsemogolo wa Modimo wa Ka, e lego Jerusalema ye Mpsha,
wo o fologago o etšwa legodimong go Modimo wa Ka: gomme Ke
tla ngwala godimo ga gagwe Leina la Ka le leswa.

Yo a nago le tsebe, a a kwe seMoya o se botšago dikereke.

FILADELEFIA

Filadelefia e be e le dimaele tše masomešupa tlhano
borwabohlabela bja Sarede. E be e le toropokgolo ya bobedi
ye kgolokgolo ka Lydia. E be e agilwe godimo ga dithaba
tše mmalwa ka go selete sa go tsebalega sa go bjala merara.
Dikhoine tša yona di be di ne hlogo ya Bakuse le seswantšho
sa Bakante (mopristagadi wa Bakuse). Setšhaba sa toropokgolo
se be se akaretša Bajuda, Bakriste ba setlogo sa Bejuda, le
basokologi go tšwa boheteneng. Toropokgolo e be e tlaišega ka
ditšhišinyego tša lefase kgafetšakgafetša, efela lebaka la yona
e bile le leteleteletele go ditoropokgolo tše šupa tša Kutollo.
Gabotse toropo e sa le gona ka tlase ga leina la Turkish la
Alasehir, goba Toropokgolo ya Modimo.

Tšhelete ya khoine e šišinya bomodimo bja toropokgolo go ba
Bakuse. Bjale Bakuse o bjalo ka Ninuse goba Nimirode. Yena ke
“mollelwa,” le ge bontši bja rena re nagana ka yena ka mabaka
a menyakallo le botagwa.

A seetša se ye e se tlišago menaganong ya rena. Khoine
še e na le modimo ka lehlakoreng le tee le mopristagadi goba
moprofetagadi ka go le lengwe. Bjale phethola khoine. Go a
tshwenya ke lehlakore lefe le tlago fase? Aowa mohlomphegi, e
sa no ba khoine ya go swana. Bjo ke bodumedi bja Seroma bja
Jesu le Maria.

Eupša ga re nagane ka Roma e nnoši. Aowa, ga go
mmalegogwana yo mogolo a nnoši. Nnete aowa; gobane yena,
ka maotswa a gagwe o bile mma. Barwedi ba gagwe bjale ke
dikhoine tša tšhelete ya go swana. Ka lehlakoreng le tee la khoine
ba thadile godimo borapedi bja Jesu gomme ka lehlakoreng le
lengwe ba na le mopristagadi wa bona goba moprofetagadi le
yena gomme o ngwala dithutotumelo tša gagwe le dithutotaelo
le dikokwane le go di rekišetša batho bakeng sa phološo go
gapeletša gore yena gomme yena a nnoši o na le seetša sa therešo.

Ntlha ya gore lebaka le le melofatšwa ke khoine e kgahliša
bjang. Ka gobane mme le barwedi bohle ba reka tsela ya bona go
ya legodimong. Tšhelete gomme e sego madi ke poreisi ya go lefa.
Tšhelete gomme e sego Moya ke maatla a a ba sepedišago go ya
pele.Modimowa lefase le (mamona) o foufaditšemahlo a bona.

Eupša go šomana ga bona ka lehung go tla fela ka pejana, ka
gore le ke lebaka le Moya o goelelago, “Bonang, Ke tla ka pela.”
Ebile go le bjalo, etla ka pela, Morena Jesu!

LEBAKA

Lebaka laKereke ya Filadelefia le tšere go tloga 1750 go fihla
e ka ba 1906. Lebaka le, ka lebaka la tlhalošo ya toropokgolo, le
biditšwe Lebaka la Lerato la Boena, bjalo ka ge Filadelefia e ra,
“lerato la baena.”

MOTSETA

Motseta go lebaka le ntle le pelaelo e bile John Wesley. John
Wesley o tswaletšwe ka Epworth, Juni 17, 1703, gomme e be e le
yo mongwe wa bana ba lesomesenyane ba tswetšwego go Samuel
le SusannaWesley. Tatagwe e be e le morapeledi ka go Church of
England; eupša go feta go swanela gore go retologa ga bodumedi
ga monagano wa John go be go theilwe kudu godimo ga bophelo
bja mohlala bja mmagwe go feta godimo ga thutamodimo ya
tatagwe. John e be le serutegi se bohlale. E bile ge a be a le
ka Oxford gore yena le Charles ba bile karolo ya sehlopha se se
bego se katišitšwe semoyeng go rapela momotheong wa go phela

therešo boitemogelong go feta go dira thutotumelo selekane sa
bona. Ba thadile bohlahli bja semoya bja mediro, bjalo ka go
fa bahloki, go etela balwetši le bagolegwa. Ka baka la se ba
biditšwe Mamethodist, le dithaetlele tše dingwe go tšwa. Bjale
John o be a filwe go lekanela ka pono ya gagwe ya tlhoko ya
bodumedi bakeng sa batho ba lefase go fihla a ile Amerika
(Georgia) bjalo ka moromiwa magareng ga Maindia. Tseleng ya
gagwe go ya kua o hweditše gore bontši bja banamedi ba sekepe e
be e le Mamoravian. O ile a kgahlwa go teba ke boleta bja bona,
khutšo, le tlhohleletšo ka go maemo ohle. Katano ya gagwe ka
Georgia godimo ga go ikgana mong le mošomo wo mothata e
bile go šitwa. O boetše Engelane a lla, “Ke ile Amerika go sokolla
Maindia eupša oo! kemang a tla ntshokollang?”

Morago ka London o kopane le Mamoravian gape. E bile
Peter Boehler yo amo laeditšego tsela ya phološo. O ile a tswalwa
gape kudu go go nyama le pefelo ya molaleng ya ngwanabo,
Charles, yo a bego a sa kwešiše ka fao monna wa semoya yo
bjalo ka John a bego a ka re peleng o be a se a loka le botelele
le Modimo. E bile, go le bjalo, e sego botelele morago ga fao
Charles, le yena, o phološitšwe ka mogau.

Wesley bjale a thoma go rera Ebangedi go diphuluphithi
tšeo ka London tšeo pele a bilego le go di fihlelela; eupša ka
pejana ba mo rakela ntle. E bile ka nako ye mo mogwera wa
gagwe wa kgale, GeorgeWhitefield, a mo thekga gabotse gobane
o laleditše John go tla le go mo thuša go rera ka mašemong moo
dikete di bego di theetša Lentšu. Wesley peleng o be a sa nyake
go dumela gore o swanetše go rera molaleng sebakeng sa ka
moagong, eupša ge a bone mašabašaba le go bona modiro wa
Ebangedi ka maatleng a Moya o ile a retologela ka pelo ka moka
go thero e bjalo.

Ka pejana mošomo o tšere bogolo go fihla a roma ntle banna
ba tlwaelo go rera Lentšu. Se se be se bonala o ka re se bapetše le
Pentecost moo Moya o tsošeditšego banna godimo ka maatla go
rera le go ruta Lentšu go nyakilego ka pelapela.

Go be go le kganetšo ya kgaruru go mošomo wa gagwe eupša
Modimo o be a na le yena. Mešomo ya Moya e be e bonagala ka
maatla gomme gantši moya wo bjalo wa go fenya o be o swara
batho le go tloša maatla a bona gomme ba be ba wela fase le go
lla ka tlalelo go dibe tša bona.

Wesley e be e le monna wa go tia go kgahliša. O bolela
yenamong gore ga a elelwe a kile a ikwela go ba fase ga meoya
ebile le lebaka la kotara ya iri ge e sa le a tswalwa. O be a robala e
sego go feta diiri tše tshela ka letšatši; a tsoga ka nako go thoma
go rera ka ya bohlano ka go direga letšatši le lengwe le le lengwe
la bodiredi bja gagwe; a rera go fihla makga a mane ka letšatši
le tee gore ka ngwaga o tla ba bogareng ka godimo ga dithero
tše 800.

O be a sepela boati bja dimaele tše dikete bjalo ka ge go be go
dira bakatiši ba sediko ba gagwe ba ba bego ba rwalela Ebangedi
kgauswi le kgole. Gabotse Wesley o be a sepela dimaele tše 4500
ka ngwaga ka pere.

O be a le modumedi ka go maatla a Modimo gomme o
rapeletše balwetši ka tumelo ye kgole le dipoelo tša gomakatša.

Tše dintši tša dikopano tša gagwe di bone diponagatšo tša
dimpho tša Moya.

Wesley o be sa rate mokgatlo. Badirišani ba gagwe ba bile
le “United Society” ba bego ba le, “sehlopha sa banna ba ne
sebopego, gomme ba nyaka maatla a bomodimo, ba kopane
gore ba rapele mmogo, go amogela Lentšu la tlhohleletšo, le go
šetšana seng ka lerato, gore ba thušane seng go šoma ntle phološo
ya bona.” Maemo a nnoši a bao ba bego ba tsena e be e le gore
ba swanetše go ba ba bao, “bao ba bilego le tlhologelo go tšhaba
go tšwa go bogale bjo bo tlago, le go phološwa go tšwa dibeng
tša bona.” Ge nako e be e ntše e eya pele ba dirile sete ya melao
ya go se šišinyege go šomišwa go boithibo bja bong bakeng sa go
hola disoulo tša bona. Wesley o lemogile gore ka morago ga lehu
la gagwe mosepelo o ka kgatlofatšwa gomme Moya wa Modimo
wa ba tlogela go sebopego sa go hwa. O kile a swaya gore o be
a sa boife gore leina la Methodist le be le la tlogela lefase eupša
gore Moya o ka tšea mofofo wa Gagwe.

Lebakeng la nako ya go phela ya gagwe a ka be a kgonne go
kgoboketša lehumo le lentši kudu; eupša ga se a dira. Polelo ya
gagwe ya go ratega ka taba ya tšhelete e be e le, “Hwetša yohle
o kgonago, boloka yohle o kgonago, gomme fa yohle o kgonago.”
Go ka makatša bjang go Wesley go tla morago le go bona kereke
ya leina ye e rwelego leina la Methodist lehono. Ba humile — go
humaboati. Eupša bophelo lemaatla a JohnWesley a lahlegile.

Gape go swanetše go bolelwa gore Wesley ga se a ke a
tsoge a hlologela go aga mošomo godimo ga wa kereke ya leina
goba motheo wa tumelothoko. Le ge a be a le Moarminia ka go
ditumelo tša gagwe, o be a sa nyake go ikaroganya yenamong go
tloga go baena kamabaka a thuto. O be a le molatedi yo botse wa
Jakobo: O be a theile bophelo bjo bosafelego bja gagwe godimo
ga tumelo le mediro, goba go phela bophelo, go feta bonolo go
amogela thutotumelo goba setatamente sa thuto.

John Wesley o hlokofetše ka mengwaga ye 88 a šometše
Modimo bjalo ka ge banna ba sego nene ba ka lora ebile go
nagana ba ka dira.

TUMEDIŠO

Kutollo 3:7, “Gomme go morongwa wa kereke ka Filadelefia
ngwala; Dilo tše go bolela Yena Yo e lego yo mokgethwa, Yena
Yo e lego therešo, Yena Yo a swerego sekgonyo sa Dafida, Yena

Yo a bulago, gomme ga go motho a ka tswalelago; le go tswalela,
gomme ga go motho a ka bulago.”

Oo, mantšu ao a botse bjang. Ke a segoši bjang ebile le segalo
sa wona. Go tsikinya bjang go nagana gore ditholanakgopolo
tšohle tšeo di ka šomišwa go motho yo motee. Ke mang a ka
lekago go bolela dilo tše bjalo ka yenamong eupša Jesu Kriste,
Morena wa Letago? Ke a dumela sekgonyo sa go hlatholla tlwa
se sengwe le se sengwe sa dikafoko tše tša go hlaloša tša go
makatša di se rago se hwetšwa ka go temana ya 9, “Bona, Ke
tla ba dira ba sinagoge ya Sathane, ba ba rego ke bona Bajuda,
gomme e se bona, eupša ba aketša; bona, Ke tla ba dira ba tle
gomme ba rapele pele ga dinao tša gago, le go tseba gore Ke
go ratile.” Ke re temana ye ke sekgonyo gobane e šomana le
Bajuda bao ka mehla ba ipiditšego bana ba Modimo bonabeng
go tswalelela ntle yo mongwe le yo mongwe gape. Ba bapotše le
go bolaya Morena Jesu Kriste. Tiro ya bona ya go šiiša e tlišitše
madi a bonabeng godimo ga dihlogo tša bonabeng lebaka la
mengwagakgolo. Gohle gobane ba ganne Jesu bjalo ka Mesia wa
bona, Yo ka nnete A bego a le. Go bona O be a se Yo a Tlago, goba
Morwa wa Dafida; go bona O be a le Beletsebubu, goba wa go se
loke a swanetšego feela tshenyego. Eupša ga go bjalo. Ka kgonthe
O be a le Imanuele, Modimo a bonagetše nameng. Ke Yena ka
nnete, Mesia. Nnete, O be a le tlwa bjalo ka ge bjale A ipea pele
Yenamong go ba. Šole Yena, JESUWAGOSWANA— Jesu Kriste
wa go swana maabane, le lehono le go ya go ile. Yo Mokgethwa
Yola ka magareng ga dihlomapone ke yena Jesu wa go swana
Yo a sepetšego mašing a Galelia, Yo a fodišitšego balwetši, Yo
a tsošitšego bahu, gomme Yo a bapotšwego le go bolawa le ge go
bile netefatšo ya go se ganetšege. Eupša O tsogile gape, gomme o
dutše ka seatleng se setona sa Bogoši godimo.

Bajuda ga se ba ke baMmitša yomokgethwa nako yeo. Ga ba
Mmitše yo mokgethwa bjale. Eupša Yena ke YO MOKGETHWA.
Pesaleme 16:10, “Gobane O ka se tlogele soulo ya Ka ka heleng;
ebile O ka se tlogele YO MOKGETHWA wa Gago go bona
go bola.”

Ba nyakile toko ya bona ka morago ga molao eupša ba
šitilwe wa go šokiša, ka gobane ka molao ga go motho yo
a lokafatšwago. Ka molao ga go motho yo a ka dirwago yo
mokgethwa. Bokgethwa ke bja Morena. І Bakorinthe 1:30,
“Eupša ka YENA le ka goKriste Jesu, Yo kaModimo o dirilwe ka
go rena bohlale, le toko, le tlhwekišo, le topollo.” ІІ Bakorinthe
5:21b, “Gore re dirwe toko ya Modimo ka go Yena.” E bile Kriste
goba go senyega, gomme ba senyegile gobane baMo ganne.

Gomme batho ba lebaka lela bjalo ka lehono ba be ba dira
phošo ya go swana. Bjalo ka ge Bajuda ba tšere bokhuto ka
go sebopego sa sinagoge sa go rapela, kafao ka go Lebaka la
Filadelefia ba be ba tšere botšhabelo ka kerekeng. Ga se go
tšoena kerekemo go balago. Bophelo ga bo ka kerekeng. Bophelo

bo ka go Kriste. “Bjo ke bohlatse, gore Modimo o re file bophelo
bosafelego, gomme bophelo bjo bo ka go Morwa wa Gagwe. Yo a
nago le Morwa o na le bophelo; gomme yo a se nago Morwa wa
Modimo ga a ne bophelo.”Motho o dirwa yomokgethwa keMoya.
Ke Moya wa Bokgethwa wo o tsošitšego Jesu go tšwa bahung wo
o dulago ka go rena le go re dira ba bakgethwa ba bokgethwa
bja Gagwe.

Šole O eme, YO MOKGETHWA. Gomme re tla ema le Yena
re apešitšwe toko ya Gagwe, re le ba bakgethwa ka bokgethwa
bja Gagwe.

Bjale lebaka le ke lebaka la boselela. Ka mahlong a Modimo,
nako e batamela go tswalela. Ka pejana O tla be a etla morago.
Ka pejana kgoeletšo e tla tšwela pele ge A etla, “Go yo e lego wa
ditšhila, a a tšwelepele e le wa ditšhila: gomme yo a lokilego,
a tšwelapele a lokile: gomme yo e lego yo mokgethwa, a a
tšwelepele e le yo mokgethwa.” Kutollo 22:11b.

Oo, ke thabile kudu gore bokgethwa bja ka ga se bja kamong.
Ke thabile kudu gore ke ka goKriste, ka ditholanakgopolo tšohle
tša Gagwe tša toko tša go makatša di beilwe ka gare, ya di beilwe
ka go nna.Mošegofatšwa e beModimo go ya go ile!

“Dilo tše go bolela Yena Yo e lego therešo.” Bjale lentšu
le, “therešo,” ke lentšu la go makatša kudu. Ga le re therešo
feela ka kgopolo ya go ganetša maaka. Le hlagiša Temogo
ya go Phethagala ya mogopolo ka go fapana le Temogo ya
Seripana. Bjalo ka mohlala re a gopola gore Jesu o boletše ka
go Johane 6:32, “Moshe ga se a le fa borotho bjola bja go tšwa
legodimong; eupša Tate wa ka o le fa borotho bja therešo go
tšwa legodimong.” Johane 15:1, “Ke nna morara wa therešo.”
Bahebere 9:24, “Ka gobane Kriste ga se a tsena ka mafelong
a makgethwa a dirilwego ka diatla, e lego diswantšho tša la
therešo; eupša ka go legodimo lonamong, bjale go tšwelela ka
bogoneng bja Modimo bakeng sa rena.” І Johane 2:8, “Gobane
leswiswi le fetile, gomme seetša sa therešo bjale se a phadima.”

Ge e sa le lentšu le, nnete, le hlagiša Temogo ya go
Phethagala kgahlanong le kgopolo ya Temogo ya Seripana bjalo
ka ge e laetšwa ka go ditemana tše, bjale re ka kgona go
kwešiša go feta pele ge sebelebele se le kgahlanong le sekai,
gomme selo le morithi. Tšea mohlala bjale wa mana go tšwa
legodimong. Modimo o rometše borotho bja barongwa fase go
tšwa legodimong bakeng sa Israele. Eupša borotho bjoo bo be bo
sa kgotsofatše. Bo be bo loketše letšatši le tee feela. Bao ba bo
jelego ba be ba swarwa ke tlala gape letšatši la go latela. Ge bo
be bo šadišitšwe tikologong bo be bo bola. Eupša Jesu ke borotho
bja THEREŠO go tšwa legodimong, bjoo mana e bego e no ba
sekai. Gomme ge motho e ka ba mang a eja BOROTHO bjoo bo
tšwago legodimong a ka se tsoge a swarwa ke tlala gape. Ga a
hloke go tla morago le go ja gape. Nakwana ye e jelego, o bile le

bophelo bjo bosafelego. Mo ka nnete e be e le KGONTHE. Ga go
sa hlokega morithi gape. Ga go hlokege phološo ya seripana. KA
MOKA sa yona sese. Go swana le ge Jesu e se karolo ya Modimo;
Yena KE Modimo.

Ga go yo a ka ganago gore Israele e bile le seetša. E bile
batho ba nnoši ba bilego le seetša bjalo ka setšhaba. Go bile
bjalo ge Egepeta e be e le leswiswi leo motho a bego a ka le
kgwatha. Eupša kamagaeng a Baisraele go be go le seetša. Eupša
bjale seetša sa therešo se tlile. Seetša sa lefase ke Jesu. Moshe le
baprofeta ba tlišitše seetša ka Lengwalo tswalanong le Mesia.
Kafao Israele e be e ne seetša. Eupša bjalo Phethego ya seetša
e tlile, gomme se eupša e bego e le Lentšu le kganya bjale se
tlile pele ka go Phadimo ya Modimo e bonagala magareng ga
batho ba Gagwe. Bjalo ka ge pilara ya mollo e be e efa seetša
bošego, gomme seo se be se makatša, bjale seetša le bophelo di
bonagatšwa ka botlalo bjaModimohlogommeleng.

Israele e be e tlwaetše go tšea sethole se sehubedu le go se dira
sehlabelo godimo ga aletara bakeng sa go tloša dibe. Dibe tša wa
molato di be di khupetšwa lebaka la ngwaga. Eupša khupetšo
yeo e be e sa kgone go tloša kganyogo ya sebe. E be e se moneelo
wa go phethagala. E be e le morithi go fihla sa kgonthe se etla
mmogo. Kafao ngwaga ka ngwaga monna o be a dira sehlabelo
gomme ngwaga ka ngwaga a etla morago ka gobane o be a sa
ne kganyogo ya go swana ya sebe. Bophelo bja phoofolo bo be
bo boelanya bakeng sa sebe sa gagwe, eupša ka go beng madi a
phoofolo ao a tšholotšwego le bophelo bja phoofolo bo neetšwego
bo be bo sa kgone go tla morago godimo gamotho. Le ge bo be bo
ka tla morago, bo be bo tla no se fenye. Eupša ge Kriste kemedi
ya go phethagala a neetšwe, gomme madi a Gagwe a tšholotšwe,
gona bophelo bjo bo bego bo le ka go Kriste bo tlile morago
godimo ga modiradibe yo a sokologilego gomme bophelo bjoo
ka go ba bophelo bja go phethagala bja Kriste, go hloka sebe
le toko, gona wa molato o be a ka kgona go tloga a lokologile
gobane o be a se ne kganyogo ya sebe. Bophelo bja Jesu bo be
bo tlile morago godimo ga gagwe. Seo ke se se bolelwago ka go
Baroma 8:2, “Molao wa Moya wa bophelo ka go Kriste Jesu o
nkhunolotše go tšwa gomolao wa sebe le lehu.”

Eupša Bajuda morago kua ka nako ya Jesu ba be ba sa nyake
go amogela sehlabelo. Madi a dipoo le dipudi ga se a dira selo go
phethagala. E kile ya ba mokgwa wa go bewa ke Modimo. Eupša
bjale Kriste ge a bonagetše nameng, gomme ka go tšhollwa ga
madi a Gagwe mong o beile sebe kgole gomme ka moneelo wola
wa Yenamong o re dirile baphethegi. Bajuda ga se ba tšea seo.
Eupša go reng ka Lebaka lela la Filadelefia, gomme, ee, mabaka
a mangwe, le wona? A ka kgonthe ba amogetše kgonthe ye ka
go Kriste? Aowa mohlomphegi. Le ge Luther a tlišitše therešo ya
tokafatšo, Kereke ya Seroma, le mophenkgišani wa gagwe wa ka
bohlabela, Kereke ya Orthodox, e sa kgomaretše gomediro. Bjale

mediro ke emekaone, eupša ga e go phološe. Ga e go phethagatše.
Ke Kriste goba go senyega. Gomme ebile ga se Kriste LEmediro.
KeKriste a nnoši. Lebaka le le thomilemengwaga yaBoarminian
bjo bo sa dumelego ka go Kriste bjalo ka KGONTHE. Ga bo
opele “E sego selo eupša Madi,” ka gore bo opela ya “E sego
selo eupša madi LE boitshwaro bja ka mong.” Bjale ke dumela
go boitshwaro bjo bobotse. Ge o phološitšwe o tla dira go loka.
Re šetše re fetile seo. Eupša a nke ke le botše bjale, phološo GA
SE Jesu LE. Ke Jesu a NNOŠI. PHOLOŠO KE YAMORENA. Go
tloga go thomeng go fihla go fetša yohle ke ya MODIMO. A nke
bophelo bja Gagwe bo be ka go nna. A nke e be madi a Gagwe
ao a ntlhwekišago. A nke e be Moya wa Gagwe wo o ntlatšago.
A nke e be Lentšu la Gagwe ka pelong ya ka le molomo. A nke e
be megogoma ya Gagwe e mphodišago. A nke e be Jesu, gomme
Jesu a Nnoši. E sego ka mediro ya toko ye ke e dirilego. Aowa
mohlomphegi. Kriste ke bophelo bja ka. Amene.

Ke ikwela o ka re nka no tšwelapele le pele ka ditherešo
tše, eupša ke tla le fa kgopolo e tee gape. Ke ka pina yela ya go
makatša yeo A. B. Simpson a e ngwadilego:

E kile ya ba tšhegofatšo,
Bjale ke Morena.
E kile ya ba maikhutlo,
Bjale ke Lentšu la Gagwe.
Nkile ka nyaka Mpho ya Gagwe,
Bjale Mofi mong.
Nkile ka nyaka phodišo,
Bjale Yenamong a Nnoši.

Tšohle ka go Tšohle go ya go ile,
Ke tla opela Jesu.
Se sengwe le se sengwe ka go Jesu,
Gomme Jesu se sengwe le se sengwe.

Ga go le ge e ka ba eng ka bophelong bjo, le ge se ka
kgotsofatša, sa ba se sebotse le bokaone, eupša o tla hwetša
palomoka ya phethagalo yohle ka go Kriste. Se sengwe le se
sengwe se bjelela ka go se beng bohlokwa kgauswi le Yena.

“Yena Yo a swerego sekgonyo sa Dafida.” Sekafoko se sebotse
se se latela le go tšwa go sekafoko se se bilego pele, “Yena e
lego therešo.” — Kriste, Temogo ya go Phethagala, go fapana le
Temogo ya Seripana. Še yona. Moshe o be a le moprofeta wa
Modimo, eupša Jesu (go swana leMoshe) e be leYENAMoprofeta
waModimo. Dafida (monna kamorago ga pelo yaModimomong)
o be a le kgoši ya Israele, eupša Jesu ke Dafida yo Mogologolo,
Kgoši ya Dikgoši, le Morena wa Marena, Modimo yena Modimo.
Bjale Dafida o tswetšwe go leloko la Juda moo go sego baprista
ba ba tšwilego, le ge go le bjalo o jele borotho bjo bo bego bo
boloketšwe baprista. O be a le mohlabani yo mogolo a fenya
lenaba, a hloma batho; bjalo ka kgoši o dutše teroneng. O be a le

moprofeta. O be a le sekai sa go makatša sa Kriste. Bjale e bolela
ka go Jesaya 22:22, “Gomme sekgonyo sa ntlo ya Dafida Ke tla
se bea godimo ga legetla la Gagwe; kafao O tla bula, gomme
ga go yo a tla tswalelago; gomme O tla tswalela, gomme ga go
yo a tla bulago.” Moya o šomiša tšhupetšo ye ya Testamente ya
Kgale mabapi le Morena Jesu Kriste le bodiredi bja Gagwe ka
kerekeng. Se sekgonyo sa Dafida se bego se se laetša ka nako
yeo e no ba morithi, wo bjale o phethagalago ka go Jesu a eme
makgatheng ga dihlomapone. Se swanetše go dira le Morena wa
rena MORAGO ga tsogo ya Gagwe gomme e sego leeto la Gagwe
la lefaseng. Eupša sekgonyo se se laetša eng? Karabo e letše ka
go BOEMO bja sekgonyo. GA SE ka seatleng sa Gagwe. Ga se
sa kgokelwa go dikologa molala wa Gagwe. Ga se sa bewa ka
diatleng tša banna ba bangwe, goba temana e be e ka se bolele
gore YENA A NNOŠI O NE MOŠOMO WA SEKGONYO SEO —
GOBANE YENA A NNOŠI O A BULA LE GO TSWALELA,
GOMME GA GO MONNA a nago le tokelo yeo eupša Jesu
Yenamong. A seo ga se therešo? Eupša sekgonyo se kae? SE
GODIMO GA LEGETLA LA GAGWE. Eupša LEGETLA le na
le eng go dira le sona? Balang Jesaya 9:6, “Gomme mmušo o tla
ba godimo ga legetla la Gagwe.” Eupša se se ra go reng? Karabo
ke ye. Sekafoko, “mmušo godimo ga legetla la Gagwe” se tšwa
go modiro wa lenyalo ka Bohlabela. Ge monyalwa a neetšwe go
monyadi o apola lešira le go le bea godimo gamagetla a monyadi,
go laetša gore ga a feela ka tlase ga taolo ya gagwe— gore o neetše
ditokelo tša gagwe go yena — gore yena ke hlogo — eupša gape
gore o rwala boikarabelo le tlhokomelo le gore YENA GOMME
YENA A NNOŠI — E SEGO YO MONGWE GAPE — GA GO
MONNA YO MONGWE — GA GO MAATLA A MANGWE —
A NAGO LE TOKELO E KA BA EFE LE BOIKARABELO.
Gomme seo, barategi, ke SEKGONYO sa Dafida. Modimo ka
go ba Moikemi, O tsebetšepele ka peakanyo Kgethwa tlwa ke
mang a tla bago ka go monyalwa wa Gagwe. O mo kgethile. Ga
se a kgetha Yena. O mmiditše. Ga se a tla ka boyena mong. O
mo hwetše. O mo hlatswitše ka mading a Gagwe mong. O lefile
poreisi bakeng sa gagwe. Ke wa Gagwe gomme wa Gagwe a
nnoši. O ineetše moka go Yena gomme O amogela boikarabelo.
Ke hlogo ya gagwe, gobane Kriste ke hlogo ya kereke ya Gagwe.
Bjalo ka ge Sarah a biditše Abraham, Morena, ebile le bjalo
monyalwa o thabile gore Yena ke Morena wa gagwe. O a bolela
gomme yena o a obamela ka gore leo ke lethabo la gagwe.

Eupša a batho ba etše hloko therešo ye? A ba semile Motho
waGagweYena a nnoši o na lemaatlataolo a boikemo bja go tlala
godimo ga kereke ya Gagwe? Ke re, “AOWA.” Ka gobane ka go
lebaka le lengwe le le lengwe kereke e be e bušwa ke tatelano ya
ditulo — boprista — tatelano ya boapostola — go tswalela mojako
wa kgaogelo le mogau go yo e ratago, gomme sebakeng sa go
tšea lerato le boikarabelo bja kereke ka kganyogo ya tlhohleletšo
ya tšhelete e mo hlasetše le go mo senya. Baruti ba be ba phela

ka manongonongong mola kereke ya go šokiša e eja mekgatša
ya tlaišo. Gomme ga go lebaka le tee le dirilego go fapana e ka
ba gofe. Lengwe le lengwe le itlemeletše go mokgatlo le go bea
mmušo godimo ga banna le go gafela kereke go mmušo woo. O
sa dumelele batho go tsoga, gomme ba be ba gatelelwa ka bošoro
goba go rakelwa ntle. Kereke ya leina ye nngwe le ye nngwe e na
le moya wa go swana. Kereke ya leina ye nngwe le ye nngwe e
ena gore e na le sekgonyo go ya go mmušo wa kereke. Kereke ya
leina ye nngwe le ye nngwe e tleleima gore e bula mojako. Eupša
yeo ga se therešo. Ke Jesu gomme Jesu, a nnoši. O bea maloko ka
Mmeleng. O ba lefa ka bodiredi bja bona. O bea dimphomolaleng
go yena. O a mo hlokomela le go mo hlahla. Ke phahlo ya Gagwe
a nnoši gomme ga A na le yomongwe eupša yena.

A kgolekgole go tloga go kgonthe lebaka la kereke re phelago
ka go lona le lego. Gomme letšatši le lengwe ka pejana banna
ba bao ebile bjale ba rego ba bolela sebakeng sa kereke ba
tla tsogela godimo ka go mosepelo wa mohlakanelwa go bea
molwalekriste wa go phela ka hlogong ya mokgatlo wa bona wo
o theolago Morena gomme re tla Mo hwetša (Kriste) ka ntle ga
kereke, a re, “Bonang, Ke eme mojako, le go kokota: ge motho e
ka ba mang a ekwa segalontšu sa Ka, gomme a bula mojako, Ke
tla tla ka gare go yena, gomme ka lalela le yena, gomme yena le
Nna.” Kutollo 3:20.

Eupša a nke ke bolele se. Morena wa rena ga se a fenngwa.
Banna ba tleleima go bulamojako go ya goModimo le go tswalela
mojako wola, eupša ke ba maaka. Bohle ba Tate aMo filego bona
ba tla tla go Yena, gomme yo a tlago go Yena ga go ka mo a ka
rakelwago ntle; A ka se lobe MANG wa bona. Johane 6:37-39.
Gomme ge moleloko yola a kgethilwego wa mafelelo go mmele
waKriste a tlile ka gare, gonaMorenawa rena o tla tšwelela.

Sekgonyo sa Dafida. A Dafida e be e se kgoši ya Israele —
Israele yohle? Gomme a Jesu ga se Morwa wa Dafida go ntlha
gore O tla dula godimo ga terone ya Dafida ka mileniamong
gomme a rena le go buša godimo ga bohwa bja Gagwe? Nnete.
Kafao sekgonyo sa Dafida se laetša gore ke Jesu Yo a tla tlišago
mileniamo ka gare. Yena Yo a swerego dikgonyo tša lehu le hele
o tla tsošetša godimo ba Gagwe gore ba tle ba abelane ka go go
rena ga Gagwe ga toko godimo ga lefase.

Go makatša bjang gore Morena wa rena o na le dikarabo
tšohle. Ka therešo ka go Yena ditshepišo tšohle tša Modimo di
phethagaditšwe. Ka therešo go beng KA GO Yena re bajabohwa
go se A re reketšego sona.

Ee, šole O eme, Morena wa Letago. Gatee bjalo ka Tate,
O be a dikologilwe ke barongwa, barongwabagolo, bakerubi,
le barongwabatuki, le lešaba ka moka la legodimo, ba goelela,
“Mokgethwa, Mokgethwa, Mokgethwa, ke Morena Modimo wa
Mašaba.” Bokgethwa bja Gagwe e be ele bjo bo bjalo go fihla

go se motho a ka kgonago go batamela go Yena. Eupša bjale re
Mmona ka kerekeng, a abelana bokgethwa bja Gagwe mong le
rena, go fihla ka go Yena re eba yona toko yaModimo. Ee, gomme
šole O eme, “Jesu, Phethagalo Sengwe le sengwe,” — Lili ya
Moeding, ya go Naledi ya Kganya le Moso, Botsebotse bja Dikete
tše Lesome, Alefa le Omega, Modu le Lehlogedi la Dafida, Tate,
Morwa le Moya wo Mokgethwa — Tšohle le ka go Tšohle. Jesaya
9:6, “Gobane re tswaletšwe Ngwana, re neilwe Morwa: gomme
mmušo o tla ba godimo ga legetla la Gagwe: gomme Leina la
Gagwe o tla bitšwa Matete, Moeletši, Modimo yo Maatla, Tate
waGosafelego,MokgomawaKhutšo.” Ka go Yena ke phethagalo
ya go phethagala. Le ge re kile ra se Mo seme selo, bjale re
Mo rata ka lethabo la go se bolelege le go tlala letago. O eme
ka magareng ga kereke, gomme re tla opela tumišo ya Gagwe,
gobane Yena Mofenyi yo Maatla ke hlogo ka godimo ga kereke e
lego monyalwa wa Gagwe. O rekile monyalwa yola. Yena ke wa
gagwe. Ke wa Gagwe gomme wa Gagwe a nnoši gomme O a mo
hlokomela. Yena ke kgoši ya rena gomme re mmušo wa Gagwe,
lefa la Gagwe la gosafelego.

Bjale le tla elelwa gore mathomong a temana ya 7, ke boletše
gore temana ya 9 e tla re thuša go e kwešiša. Ke a holofela le bone
se ke bego ke se ra. Jesu o ipea pele Yenamong bjalo ka Yena Yo e
lego yo mokgethwa, therešo, (goba kgonthe e nnoši) Yo a swerego
sekgonyo saDafida, YenaYo a butšego le go tswalela. Gomme yeo
ke therešo tlwa. Dikafoko tšeo di Mo hlaloša ka go phethagala.
Eupša Bajuda ka go letšatši la Gagwe ba Mo ganne le tšohle A
bego a le. Ba ganne Mophološi wa bona le tšohle A bego a di ra
go bona. Gomme Mokriste wa tlwaelo bjale o dirile go swana.
Ba dirile se Bajuda ba se dirilego tlwa. Bajuda ba Mmapotše
gomme ka gona ba retologela go modumedi wa therešo. Mokriste
wa tlwaelo o Mmapotše ka boswa le go retologela go kereke ya
therešo go e senya. Eupša Modimo ke therešo, gomme Yena Yo a
lego ka godimo ga bohle o sa tlo tla, gomme ge A dira O tla laetša
ke Mang Mmušiši a nnoši. Gomme ge A inetefatša Yenamong go
lefase, gomme lefase lohle le tla inama pele ga dinao tša Gagwe,
ka nako yeo lefase lohle le inama dinaong tša bakgethwa, go
netefatša gore ba be ba rereša ka go emeng ga bona le Yena.
Mošegofatšwa e be Modimo go ya go ile!

LEBAKA LA MOJAKO WA GO BULEGA

Kutollo 3:8, “Ke tseba mediro ya gago: bona, Ke beile pele ga
gago mojako wo o bulegilego, gomme ga go yo a ka o tswalelago:
gobane o na le maatla a mannyane, gomme o bolokile lentšu la
Ka, gomme ga se wa gana Leina la Ka.”

Sekafoko sa mathomo sa temana ye, “Ke tseba mediro ya
gago,” se fetlekilwe ka go temana ka moka, ka gobane mediro

ya bona e be e swanetše go dira le “mojako wo o bulegilego,”
“maatla a mannyane,” “Lentšu, le Leina.”

Gore re kwešiše lehumo la tlhalošo le le amegago ka go
“bona, Ke beile pele ga gago mojako wo o bulegilego, gomme
ga go motho a ka kgonago go o tswalela,” bjale re swanetše go
elelwa se se boletšwego ka lebaka le lengwe le kitimela godimo
ka go lebaka le lengwe. Go na le go lepellela, tologela goba
go nyamalala ka go, go e na le le mafelelo a go kgakganetša
le go thoma ga go hlaka. Lebaka le ka go itlhaola le elela ka
go lebaka la go latela. Gomme e sego feela gore lebaka le le
elela godimo ka go lebaka la mafelelo, eupša lebaka la mafelelo
ka go mabaka a mantši gabonolo ke go tšwelapele ga lebaka
la boselela. Lebaka la bošupa (lebaka le lekopana kudu) le
kgoboketša godimo ka go lonamong bakeng sa modiro o tee wa
ka pela, bobe bjohle bja lebaka le lengwe le le lengwe, gomme
efela kgonthe yohle ya Pentecost. Gatee ge Lebaka la Filadelefia
le le kgauswi le go kitima lebaka la lona, Lebaka la Laodikia
ka pelapela le tla ka gare, le tliša bobedi mefoka le korong
punong, “Sa pele tlemangmefoka, go e tšhuma: eupša kgobelang
korong ka bobolokelong bja ka.” Mateo 13:30. Elelwang, hle,
gore Lebaka la Sarede le thomile mpshafatšo ye e swanetšego go
fele e sa tšwelapele go fihla leroro le la go bjalwa ka Pentecost le
eya go kgabola ntikodiko ya go tlala ya go bjala, go nošetša, go
fepa, bjalobjalo, go fihla le etla thwi morago go peu ya setlogo.
Ge se se direga, mefoka ye e bjetšwego e tla swanela ke go ya
go kgabola ntikodiko ya yona le go bunwa le yona. Seo ke tlwa
se re se bonago se direga. Ge le ka no nagana ka dihla, le tla
kgona go hwetša seswantšho se sebotse kudu sa se. Semela se le
se bonago se gola ka maatla a go tlala selemo ka pela se tšwelela
go be se eya go peu. O ka se kgone go bolela tlwa ke neng selemo
se bago lehlabula — se nno nyamalala ka go lona. Ke ka mokgwa
womabaka a lego, gomme gagologolo amabedi a amafelelo.

Ke go lebaka le mo Jesu a rego, “Ke tla ka PELAPELA,”
temana ya 11. Seo se dira lebaka la mafelelo le lekopana kudu.
Laodikia ke lebaka la mošomo wa ka pelapela. Le repilwe
boripana.

Bjale ka go ikgetha re tla dula goMOJAKOWAGOBULEGA
wo go sego motho a ka o tswalelago. Sa pele go tšohle ke nyaka
go dula go mojako wa go bulega bjalo ka sešupo sa matsapa a
matona a boromiwa bja lebaka leo. Paulo o biditše maiteko a
maswa a bodiredi bakeng sa Morena mojako wo o bulegilego. ІІ
Bakorinthe 2:12, “Go fetamoo, ge ke tlile Teroa go rera Ebangedi
ya Kriste, gomme mojako wa Morena wa mpulegela.” Kafao re
kgona go bona ka papetšo ya Mangwalo gore mojako wo wa go
bulega o be o šupa phatlalatšo ye kgolokgolo ya Ebangedi yeo
lefase le kilego la e bona.

Ke nyaka le bone se sengwemo. Modimo o šoma ka ditharo, a
ga A? E bile ka go la boraro goba Lebaka la Peregamo mo kereke

ya go nyalana le mmušo. Ditiro tša Banikolaite di bile thuto ya
Banikolaite. Lebaka leo e be e le MOJAKO WA GO BULEGA
bakeng sa morara wa maaka. Gatee e ile ya thekgwa ke maatla
a mmušo gabotse e tlile ya ba tshepedišo ya lefase le ge e be e
rwele leina, Mokriste. Kafao e ile ya phatlalala boka mollo wa
hlaga. Eupša bjale, mabaka a mararo moragorago, ka morago ga
go katana go go thata le botelele ga tumelo, fa go tla MOJAKO
WA GO BULEGA go ya go therešo. Lentšu la Morena bjale le na
le letšatši la lona. Ka nnete lebaka la bohlano le beakantše sefala
bakeng sa mosepelo wo wa maatla, bjalo ka ge lebaka leo le re
file go fenyekolla, go kholonaesa, go ngwala dipuku, bjalobjalo.

Go ka be go bile gomakatša ge nkabe “mojakowa go bulega”
wo o latetše phethene Kgethwa ya Pentecost ye ya go bewa pele
ka go Bahebere 2:1-4, “Kagona re swanetše go neela šedi ya
tlhokofalo go dilo tše re di kwelego, e se be nako e ka ba efe
re a di lesa tša ngwega. Ka gobane ge Lentšu le le boletšwego
ke barongwa le be le tiile, gomme karogo ye nngwe le ye nngwe
le go se obamele go amogetše moputso wa tefo ya toko; re tla
phonyokga bjang, ge re hlokomologa phološo ye kgolo bjalo; yeo
pele e thomilego go bolelwa ke Morena, gomme ya tiišetšwa go
rena ke ba ba Mo kwelego; Modimo gape a ba beela bohlatse,
bobedi ka maswao le matete, le mehlolo ye mentši, le dimpho tša
Moya woMokgethwa, go ya ka thato ya Gagwe mong?” Bjale le a
tseba gore ye ke phethene ya Jesu, Yenamong, e rile bjalo.Mareka
16:15-20, “Gomme O rile go bona, Eyang ka lefaseng lohle,
gomme le rere Ebangedi go sebopiwa se sengwe le se sengwe.
Yo a dumelago gomme a kolobetšwa o tla phološwa; eupša yo a
sa dumelego o tla lahlwa. Gomme maswao a a tla latela bona
ba ba dumelago; Ka leineng la Ka ba tla lelekela bodiabolo
ntle; ba tla bolela ka maleme a maswa; ba tla swara disephente;
gomme ge ba nwele selo sa go bolaya, se ka se ba gobatše; ba tla
bea diatla godimo ga balwetši, gomme ba tla welwa ke maruru.
Kafao ka gona morago ga ge Morena a boletše le bona, O ile
a amogelwa godimo ka legodimong, le go dula ka seatleng se
setona sa Modimo. Gomme ba ile pele, le go rera gohlegohle,
Morena a šoma ka bona, le go tiišetša Lentšu le maswao a latela.
Amene.”

Ge se A tsoge a ba botša go ya lefaseng lohle le go
hloma dikholetše tša Beibele; ebile ga se A ba botša go phasa
sengwalwa ntle. Bjale dilo tšeo ke tše kaone, eupša se Jesu
a ba boditšego go se dira e be e le go RERA EBANGEDI —
go kgomarela LENTŠU — gomme ka gona maswao a be a
tla latela. Wona matseno a pele re nago le wona ka tsela
ye Mmušo wa Modimo o bego o rerwa e bile ge A romile
lesomepedi ntle. Ka go Mateo 10:1-8, O ba romile le go ba laela
ka mokgwa wo, “Gomme ge A bileditše barutiwa ba Gagwe
ba lesomepedi yo Yena, O ba file maatla kgahlanong le meoya
ya ditšhila, go e lelekela ntle, le go fodiša mehuta yohle ya go

babja le mehuta yohle ya bolwetši. Bjale maina a baapostola
ba lesomepedi ke a; Wa pele, Simone, yo a bitšwago Petro,
le Andria ngwanabo; Jakobo morwa wa Tsebedeo, le Johane
ngwanabo; Filipi, Baratolomeo; Tomase, le Mateo wa lekgetho;
Jakobo morwa wa Alifeo, le Lebeo, yo sefane sa gagwe e bego
e le Tateo; Simone Mokanana, le Judase Iskariote, yo gape a
Mo ekilego. Ba lesomepedi ba Jesu o ba romile pele, le go ba
laela, a re, Le se ke la ya ka tsela ya Bantle, gomme le se tsene
ka toropongkgolo efe ya Basamaria: eupša eyang go dinku tše
di lahlegilego tša ntlo ya Israele. Gomme ge le eya, rerang,
le re, Mmušo wa legodimo o batametše. Fodišang balwetši,
thakgafatšang balephera, tsošang bahu, lelekelang bodiabolo
ntle: le amogetše mahala, efang mahala.” Bodiredi bjo A bo
filego gabotse e be e le go abelana bodiredi bja Gagwe mong
le bona, gobane e re ka go Mateo 9:35-38, “Gomme Jesu o ile
go rarela ditoropokgolo tšohle le metse, a ruta ka disinagogeng
tša bona, gomme a rera Ebangedi ya mmušo, gomme a fodiša
go babja go gongwe le go gongwe le bolwetši bjo bongwe le bjo
bongwe magareng ga batho. Eupša ge A bone mašabašaba, O
ile a šišinyega ka go ba kwela bohloko, gobane ba be ba idibala,
gomme ba phatlaletše gohle, bjalo ka dinku di se ne modiši. Ka
gona A re go barutiwa ba Gagwe, ka therešo Puno ke ye ntši,
eupša bašomi ga ba nene; kagona rapelang Morena wa puno,
gore A romele bašomi pele ka go puno ya Gagwe.”

Bjale batho ba bantši ba na le kgopolo gore e no ba
baapostola ba ba bilego le bodiredi bjo bo filwe bona ke Morena
wa rena Jesu, gomme ka fao ge ba hwile, bodiredi bo be bo
fedile. Ga go bjalo. Mo ka go Luka 10:1-9, re hwetša gore ka
matšatšing a bodiiledi bja Gagwe bja lefaseng O be a šetše a
thomile go fa mabodiredi a maatla go ba Gagwe mong “Morago
ga dilo tše Morena o beile ba bangwe ba masomešupa gape, le
go ba roma ka babedi le ka babedi pele ga sefahlego sa Gagwe
ka go toropokgolo ye nngwe le ye nngwe le lefelo, moo Yena ka
Boyenamong a bego a etla. Kafao Yena o rile go bona, Puno ka
therešo ke ye kgolo, eupša bašomi ga ba nene: kagona rapelang
Morena wa puno, gore A romele pele bašomi ka punong ya
Gagwe. Eyang ditsela tša lena: bonang, Ke le romela pele bjalo
ka dikwana magareng ga diphiri. Le se ke la rwala sepatši, le ge
e le mokotlana wa leeto, le ge e le dieta: gomme le se dumediše
motho tseleng. Gomme ka ntlong efe kapa efe le tsenago, sa pele
le re, Khutšo a ebe go ntlo ye. Gomme ge Morwa wa khutšo a
le fao, khutšo ya lena e tla khutša godimo ga yona: ge a se
gona, e tla boela go lena gape. Gomme dulang ka ntlong ya go
swana, ejang gomme le nwe dilo tše ba le fago: gobane mošomi
o swanelwa ke moputso wa mohiri wa gagwe. Le se ke la tloga
ntlong go ya ntlong. Gomme ka toropongkgolo efe kapa efe le
tsenago, gomme ba le amogela, ejang dilo tše ba di beago pele
ga lena: gomme fodišang balwetši ba ba lego ka moo, gomme le
re go bona, Mmušo wa Modimo o tlile kgauswi le lena.”

Ke mang a ka lekago go gana bodiredi bja maatla bja Filipi?
Ke mang a ka lekago go gana mabodiredi a maatla a Irenaeus,
Martin, Columba, Patrick le a go se balege a mantši a ba bangwe
ba ba bilego le tlotšo yaModimo godimo ga bona?

Ee. Tsela ya Beibele ke tsela ya kgonthe ya mojako wa go
bulega. Gomme ke nyaka go oketša bopaki bja ka go yeo. Lebaka
le ke dirago seo ke ka baka la gore nka kgona feela go bolela ka
netefaletšo mabapi le se Modimo a se dirilego ka bophelong bja
ka mong. Kafao ge le ka lebalela noute ya sebele mo ke tla le
botša ka fao ke tsebago ka nnete gore Jesu o a swana maabane
le lehono le go ya go ile le gore maatla a Modimo a sa le gona go
bao ba tlago dumela le go amogela.

Nakong ya leeto la ka la boromiwa goAfrika Borwa,Modimo
o šegofaditše kudu gore ge ke tlile Durbin lefelo le nnoši le bego
le ka kgona go swara batho e be e le lepatlelo le legolo la mokato
e lego la bobedi ka bogolo lefaseng. Lešaba gabotse le be le le
ka godimo ga 100,000. Gore ba boloke molao le khutšo ba ile
ba swanela go bea magora go aroganya merafe ya go fapana. Ba
beile makgolo a maphodisa go boloka lešaba le homotše. Disoulo
tšela tša go swarwa ke tlala di be di etšwa dimaele tše dintši.
Kgošigadi go tšwa Rhodesia e tlile ka setimela sa matorokisi
a 27 a laišitše badudi ba setlogo ba Mafrika. Ba tlhakile ka
go kgabaganya megola le dithaba ba rwele ka magetla a bona
moratwa tsoko yo a bego a hloka thušo lebaka la dimaele tše
dintši le tše dintši. Naga ka moka e ile ya huduega ka mešomo ye
maatla ye ya go bonagatšwa keMoyawoMokgethwa.

Morago ga sekgalela wo mongwe ge ke be ke thoma go
direla, yo mongwe wa boMohammedan ba dikete o tlile godimo
sefaleng. Ge a eme pele ga ka, moromiwa go boMohammedan ka
boleta a thoma go kgopela Morena ka tlhokofalo, “Oo, bakeng sa
soulo ye bohlokwa yela. Oo, bakeng sa soulo ye bohlokwa yela.”
O bile kua lebaka la mengwaga le mengwaga, gomme go ya ka
bopaki bja gagwe mong, o bone feela Mohammedan yo MOTEE
a etla go amogela Jesu Kriste bjalo ka Mophološi. Ka setlogo
ba be ba le Bameda Baperesia bao melao ya bona e sa fetogego.
Ba be ba le bothata kudu go thopega. Go ra gore “gatee ge o le
Mohammedan kamehla oMohammedan” ke molao magareng ga
bona. Gabotse, ge a be a eme pele ga ka, ke ile ka thoma go bolela
le yena le go bohle bale ba dikete ka bahlatholli. Ke rile, “A ga
go bjalo gore baromiwa ba le boditše ka JESU Yo a tlilego go le
phološa?” Le ka be le bone batho ba lebelelane seng sa bona ge
ke boletše seo. Ka gona ge ba arabile gore e be e le therešo ke ile
ka ya pele le go re, “Eupša a baromiwa ba le baletše go tšwa go
Puku ye” (ke swaretše Beibele ya ka godimo go bona go bona)
“gore Jesu yo wa go swana e be e le mofodiši yo maatla, le gore O
be a tla phela ka gare ga batho ba Gagwe go theoga go kgabola
mabaka go fihla A tlile gape go ba amogela go Yenamong? A ba
le boditše gore ka lebaka la Moya woo wa go swana ka go bona

wo o bego o le ka go Jesu gore ba be ba tla kgona go dira mediro
ye maatla ebile bjalo ka ge Jesu a dirile? A ba le boditše gore le
ka kgona go fodišwa, ebile bjalo ka ge le ka kgona go phološwa?
Ke ba bakae ba lena ba tla ratago go bona Jesu yo wa go swana
a etla fase magareng ga rena le go dira dilo tša go swana tše A di
dirilego ge A be a le mo lefaseng telele go fetile?” Bohle ba be ba
nyaka seo. Se ke selo setee ka nnete ba dumelanego le sona.

Ka gona ke tšwetšepele, “Ge Jesu ka Moya wa Gagwe a tla
dira se A se dirilego ge a be a le godimo ga lefase, a le tla dumela
Lentšu la Gagwe, gona?” Gomme mo go be go le mosadi wa
Mohammedan pele ga ka.Moya o ilewa thoma go sepela ka nna.

Ke rile go yena, “Bjale, o a tseba gore ga ke go tsebe. Ebile ga
ke kgone go bolela leleme la gago.” O dumetše seo. Ke rile, “Ge
e le go go fodiša, o a tseba ga ke kgone. Eupša o kwele molaetša
morago ga sekgalela se gomme o nkwešišitše.” Mohlatholli wa
gagwe wa Moindia o arabile morago bakeng sa gagwe gore o be
a kwešiša, gobane o badile Testamente yeMpsha.

Bjale boMohammedan ke bana ba Abraham. Ba dumela go
Modimo yo Motee. Eupša ba gana Jesu bjalo ka Morwa wa
Modimo gomme ka gona ba tšea Mohammed bjalo ka moprofeta
waGagwe. Ba re Jesu ga se nke a tsoge a hwa le go tsoga gape. Ba
rutwa seo ke baprista ba bona gomme ba a se dumela.

Ke rile, “Eupša Jesu o hwile le go tsoga gape. O rometšeMoya
wa Gagwe morago godimo ga kereke. Moya woo o bego o le ka go
Yena keMoyawa go swana ka go kereke bjale gommeO ka kgona
gomme o tla tšweletša se Jesu a se tšweleditšego. O boletše ka go
Johane 5:19, ‘Morwa ga a kgone go dira selo ka Boyenamong,
eupša se A bonago Tate a se dira o a se dira: gobane dilo e ka
ba dife A di dirago, tšeo gape le Morwa o dira go swana.’ Bjale
gona, ge Jesu a ka tla gomme a utolla go nna se bothata bja gago
e lego goba se o lego mo ka sona — ge A ka kgona go mpotša se
lefetile la gago le lego, ka nnete o ka kgona go dumela bakeng sa
bokamoso?”

O boletše kamohlatholli wa gagwe, “Ee, nka kgona.”
Ke rile, “Go lokile, a nke A e dire.”
BoMohammedan bale ba be ba šeditše ka tlhokomelo. Bohle

ba be ba inametše pele go bona se se bego se tla direga.
Nako yeo Moya wo Mokgethwa o boletše, “Monnamogatša

wa gago ke yo mokopana, monna yo mokoto, ka ditedu tše ntsho.
O na le bana ba babedi. O be o le dingakeng e ka ba matšatši a
mararo a go feta gomme o go hlahlofile. O na le sešo godimo ga
popelo.”

O inamišeditše hlogo ya gagwe le go re, “Yeo ke therešo.”
Ke mmotšišitše, “Go reng o tlile go nna, Mokriste? Gobaneng

a sa ya gomoprofeta wa gago waMohammed?”
O rile, “Ke nagana o tla kgona go nthuša.”

Ke rile, “Nka se kgone go go thuša, eupša ge o amogela Jesu
Kriste bjalo ka Mophološi wa gago, Yena Yo a lego mo bjale, le
go tseba tšohle ka wena, O tla go thuša.”

O rile, “Ke amogela Jesu bjalo ka Mophološi wa ka.” Seo se e
dirile. O ile a fodišwa gomme e ka ba bo Mohammedan ba dikete
tše lesome ba tlile go Kriste ka letšatši leo gobane Ebangedi e
rerilwe bobedi ka Lentšu le maatla. Modimo ga se a tsoge a botša
motho go katana mengwaga ye masometharo gomme a se bune
selo. O re filemojakowo o bulegilegowaLentšu lemaatla gomme
ke seo re swanetšego go se šomiša. Ke seo se filego Paulo bodiredi
bja gagwe bjo bogolo le khuetšo. І Bakorinthe 2:4, “Gomme
polelo ya ka le thero ya ka e be e se ka mantšu a go gokagoketša a
bohlale bjamotho, eupša ka ditšhupetšo tšaMoya lemaatla.”

Ntheetšeng bjale. E bile ge ke be ke sa le leetong la go swana
gore ke be ke namela sefofane ka New Salisbury, Rhodesia, ke
bone phathi ya ba bane ka mangwalo a mosepelo a Amerika. Ke
ile godimo go bona le go re, “Dumelang moo, ke a bona le na le
mangwalo amosepelo a Amerika. A le etela felotsoko?”

Lesogana le nkarabile, “Aowa, rena bohle re baromiwamo.”
“Go botse bjang,” ke arabile. “A le ka bolena beng goba a le

šoma le mokgatlo tsoko?”
“ReMamethodist. Re tšwaWilmore, Kentucky,” o boletše.
“Gabotse, moo go nyakile go ba ka morago ga jarata ya ka,”

ka fetola.
“O ka se be Ngwanešu Branham yo a tlago godimo ka tsela

yela a o ka ba?”
Ke rile, “Ee, yeo ke nnete.” Seo se mo fodišitše. Ga se a bolela

se sengwe — gomme ka tsela ye yena le basetsana ba bararo
bao ba ile ba lebelela morago le pele seng sa bona. Kafao ke
rile, “Motsotso feela morwa, ke rata go bolela le lena bohle ka
dikokwane, ka go bona bohle re Bakriste le go ba mo bakeng
sa morero wo mogolo. Bjale le re lena bohle ba bane le bile mo
mengwaga ye mebedi. A le ka bolela ka Leina la Jesu gore le ka
kgona go bea monwana godimo ga soulo ye tee ye le tsebago le e
thopetše goMorena?” Ga se ba kgona go e dira.

“Ga ke nyake go gobatša maikutlo a lena, basetsana,” ke
rile, “eupša lena bohle le swanetše go be le le gae le thuša
bommagolena ka dibjana. Ga le ne e ka ba taba efe ntle mo
tšhemong ntle le ge le tladitšwe ka Moya wo Mokgethwa le rera
Ebangedi ya therešo ka go ditšhupetšo tša maatla a Moya wo
Mokgethwa. Ge le sa bone dipoelo tše Jesu a rilego le tla di bona,
ke ka gobane ga le rere Ebangedi ya therešo.”

A nke ke ye kgato pejana le go le bontšha ka mo dilo di ka
kgonago go ba ka tšhemong ya boromiwa. Ga ke re tšohle di
ka tsela ye, eupša ke a boifa bontši bja yona bo bjalo. E bile
ge ke be ke sa le ka go leeto le la go swana gomme ke be ke

tlhehla go dikologa Durbin le meyara mo ke bonego modudi
wa setlogo a na le leswaoboitsebišo go rarela molala wa gagwe
gomme o be a rwele modingwana. Ke botšišitše mogwera wa ka
se leswaoboitsebišo leo le bego le le la sona gomme o rile ge
modudi wa setlogo a amogetše Bokriste ba bea leswaoboitsebišo
godimo ga gagwe. Seo ka nnete se mmakaditše, ka gore mo go
be go le monna yo a ipitšago Mokriste yenamong gomme o rwele
modingwanawola, kafao ke botšišitše ka fao go kgonegago.

O rile, “Ke kgona go bolela leleme la gabo. A re ye godimo le
go bolela le yena.”

Kafao re ile godimo gomme meyara o šomile bjalo ka
mohlatholli wa ka. Ke botšišitše modudi wa setlogo ge eba o be a
le Mokriste. O dumetše gore ka nnete o be a le Mokriste. Ka gona
ke mmotšišitše gobaneng a rwele modingwana ge eba o be a le
Mokriste. O arabile gore e be e le modingwanawo tatagwe a bego
a o rwala gomme o be a o tlogetše go yena. Ge ke mmoditše gore
ga go Mokriste yo a swanetšego go rwala badingwana o arabile
gore modingwana wo o bile mohola womogolo go tatagwe. Ke be
ke fišegelwa go tseba gore bjang, gomme o boletše gore letšatši
le lengwe tatagwe o be a khukhunetšwa ke tau, kafao a gotša
mollo gomme a bolela le modingwana ka tsela ye a rutilwego
ke ngakamoloi. Tau ya tloga. Ke mo tsebišitše gore ke mollo o
rakilego tau bjalo ka ge mollo o tšhoša diphoofolo tša lešoka.
Nka se tsoge ka lebala phetolo ya gagwe. O rile, “Gabotse, ke
ka tsela ye, ge Amoyah (Moya) o šitwa, gona modingwana yo a
ka se ke.”

(Taba ka botlalo ya lesolo la Afrika e ka hwetšwa ka go puku,
WilliamBranham,Moprofeta, O Etela Afrika Borwa.)

Ao e ka no ba ka maatla ohle mašabašaba a Bakriste ba nago
le wona gobane Lentšu ga la tlišwa go bona ka mojako wa go
bulega wa setlogo wa Pentecost.

Bjale go ya morago go mojako wa go bulega wa boromiwa
wa Lebaka la Filadelefia. Le be le se ne mojako wa go bulega
wa maatla le swanetšego go ka be le bile le wona. Hlokomelang
ka go temana ya go swana O bolela mojako wo wa go bulega. O
re, “Wena o na le maatla a mannyane.” Yeo ke nnete. MAATLA
a Moya a be a hlokega ka go lebaka leo. Lentšu le be le rerwa
gabotse. Le be gabotse le kgona go dira disoulo go hlalefa go
ya phološong. Eupša maatla a magolo a Modimo ao a bego a
laetša pele mediro ye maatla ya Gagwe, ao a dirile molaleng
letsogo la Gagwe legatong la a Gagwe mong a be a hlokega
ntle le magareng ga dihlopha tša go phatlalala. Efela, tumišang
Modimo, a be a gola gomme a oketšegile godimo ga ao ba bilego
nao ka go Mpshafatšo.

E bile ka go lebaka le monna yo ka mehla re mmitšago tate
wa maboromiwa a ilego ntle. William Carey, modiradieta wa
motse, yo a bego a diša Particula Baptist Church ka Moulton,



LEBAKA LA KEREKE YA FILADELEFIA 299

Engelane, o tsošitše batho ka maatla ka go rera ka, “ge eba
taelo ya go fiwa Baapostola go ruta ditšhaba tšohle e be e se ne
boikarabelo go badiredi bohle ba bego ba atlega bofelong bja
lefase, go boneng gore tshepišo ye e bego e felegetša e be e le ya
botelele bja go lekana.” O be a lwantšhwa keMacalvin ba ba bego
ba ile bokgole bja thuto ya kgetho go dumela gore bohle ba ba tla
phološwago ba TLA phološwa gomme mošomo wa boromiwa o
tla ba kgahlanong le mošomo wa Moya. Eupša Andrew Fuller
o thušitše Mna. Carey ka therešo ya gagwe le kgoboketšo ya
matlotlo. Yeo e bile khuetšo ya bona gore sosaete e bopše go
phatlalatša Ebangedi go ditšhaba tšohle, ka 1792. Sosaete ye
e rometše Carey ntle yo ka maswao a bego a šegofaditšwego
ke Modimo ka go thopa disoulo ka India. Ka 1795 Bokriste
bja go tsošwa bo bopile London Missionary Society ye re e
tsebago gabotse e kgobokeditše dimilione tša diponto, gomme
ya romela baromiwa ba dikete mo mengwageng go phethagatša
ditlhologelo tša Morena. Moya wa Modimo o be o sepela gomme
“Dinku tše Dingwe” di ka be di bile sello sa pelo sa badumedi
bao ba phišegelo.

“Ke beile pele ga gago mojako wa go bulega.” Ke nyaka go
lebelela mantšu a gape. Nako ye, le ge ke sa ye go a tlogelanya le
maboromiwa, ke ya go le tlišetša kgopolo ye e rwelego go teba ka
go lebaka la mafelelo. Bjalo ka ge ke šetše ke boletše, lebaka le le
tologela ka go lebaka la mafelelo. E bile ka go lebaka le mo Jesu
a rilego, “Ke tla ka pelapela” (temana ya 11), gomme go lebaka
la mafelelo O be a eya “go fetša mošomo le go ripa boripana
ka go toko: gobane mošomo wo mokopana Morena o tla o dira
godimo ga lefase,” Baroma 9:28. Hlokomelang ka moo temana
ye ya Kutollo 3:8 e yago — “mojako wa go bulega, maatla a
mannyane, Lentšu, Leina.”Mojakowolawa go bulega o swanetše
go dira ka tšohle tše tharo. Bjale mojako o laetša eng? Ka go
Johane 10:7, e re, “Ka gona Jesu a re go bona gape, Ruri, ruri,
Ke re go lena, KE NNA MOJAKO WA DINKU.” Yeo ke nnete:
“KE NNA” KE mojako wa dinku. Bjale se ga e no ba seka sa
maatlakgogedi. Se gabotse se bjalo. Hlokomelang ka go Johane
10 ge Jesu a efa seswantšho se, O ipitša Yenamong modiši. Ka
gona O ipitša Yenamong mojako. Gomme ke seo modiši a lego
sona go dinku. Yena gabotse kemojako wa tšona.

Ge ke be ke le godimo ka Bohlabela ke bone seo, nako ya
bošego modiši o be a tla kgobela dinku tšohle tša gagwe mmogo.
O be a tla di bea ka lešakeng. Morago o be a di bala. Ga a be
a ne nnete gore tšohle di be di le ka gare, o be a tla robala ka
mojakong wa go bulega gomme ka kgonthe o be a eba mojako go
ya lešakeng. Ga go yo a bego a ka kgona go tsena ka gare goba
go ya ntle ntle le ka go yena. O be a le mojako. Letšatši la go
latela ge ke be ke eya go otlela le mogwera ka go jipi ke lemogile
gore modiši o be a thoma go etapele mohlape wa gagwe go ya ka
toropongkgolo. Nako yeo sephethepethe se ile sa tla go ema gore

dinku di kgabole. Bjale ditoropokgolo godimo ka Bohlabela ga
di bjalo ka mo. Re bea dithekišo tšohle tša rena ka gare; eupša
kua, go bjalo ka mmaraka womogolo wa balemi ka ditšweletšwa
tšohle mo ditsejana gore bafeti ba bone le go reka. Ke naganne,
“Oo nna, mo kemo raurau e thomago. Ema go fihla dinku tšela di
bona dijo tšohle tšela ntle kua.” Eupša ge modiši a ile pele, dinku
tšela di nno latela thwi mmogo tlwa ka go kgato ye nngwe le ye
nngwe. Di be di lebelela diphahlo tšela tšohle, eupša ga go nku e
kgwathilego selo. Oo, ge nkabe ke kgonne feela go tseba leleme la
tšona, nkabe ke emišitše sephethephethe nnamong le go ba rerela
thero ka seo ke bego ke sa tšo se bona.

Ge o le nku ya Modiši yo Mogolo, o latela thwing mmogo ka
go ye nngwe le ye nngwe ya dikgato tša Gagwe, feela bjalo ka
dinku tšela di dirile. O ka se ke wa lekega go tepogela ka thoko
bakeng sa ye nngwe ya letšoba le legolo la kereke, goba go theetša
segalontšu sa ye nngwe D.D. goba Ph.D. goba LL.D., eupša o tla
dula le Modiši. Beibele e bolela gore dinku di tseba segalontšu
sa Gagwe gomme di a MO latela, eupša segalontšu sa mosetsebje
se tla no di dira go tšhaba le go kitima ka morago ga Modiši wa
tšona wa therešo. Tumišang Modimo.

Eupša seo e be e se sohle ke se bonego le go ithuta godimo
kua. Letšatši le lengwe ke ile ka nagana ka go ka be ke bone
banna ntle ka mašemong ba dišitše mehuta ya go fapana ya
diphoofolo. Moisa yo motee o be a hlokometše dikolobe tsoko,
yomongwe dipudi tsoko, yomongwe dikamela tsoko, yomongwe
dimoula tsoko, bjalobjalo. Kafao ke botšišitšemogwera yo a bego
a dula fao, se ba bitšago banna bale. “Oo,” a fetola, “ke badiši.”

Ga se ke kgone go tšea seo. Ke rile, “Ga o re go bolela gore
BOHLEke badiši. Badiši ba diša dinku feela, a ga ba?”

“Aowa,” o rile, “modiši ke modiši goba mofudiši, kafao mang
kapamang a fudišago diphoofolo ke modiši.”

Gabotse, seo se mmakaditše. Eupša ke lemogile phapano
gare ga badiši bao le ba ba hlokomelago dinku. Ge go etla nako
ya bošego bohle ba bangwe eupša modiši wa dinku ba tlogela
diphoofolo tša gagwe ka lešokeng le go ya gae. Modiši o tšere
dinku tša gagwe le yena, le go di bea ka lešakeng gomme ka
gona o robala fase gomme a ba mojako wa dinku. Oo, tumišang
Modimo, Modiši wa rena ga a re tlogele goba go re šia. Ge nako
ya bošego e etla ke nyaka go ba ka lešakeng la Gagwe. Ke nyaka
go ba ka tlhokomelong ya Gagwe.

Bjale gona, re kgona go bona gore JESU KE MOJAKO. Yena
ke mojako wa dinku. Gomme hlokomelang gore e bolela bjale ka
MOJAKO O BULEGILE. Ke eng seo eupša kutollo ya Gagwe?
Gomme Kutollo yela e bulega go re tlišetša Maatla, go bonega
Lentšu le go tagafatša Leina la Gagwe. E bile ka bogoneng bja
mabaka a mabedi a mafelelo moo Kutollo ya Bomodimo bja
Jesu Kriste e khukhušago ntle pele ga rena. Ee, re a tseba O



LEBAKA LA KEREKE YA FILADELEFIA 301

be a le Modimo. Ke bjang gape A ka kgonago go ba Mophološi
wa rena? Eupša go tseba gore O be a le MODIMO A NNOŠI,
GOBA MODIMO A LE NNOŠI, gore O be a le Alefa le Omega,
gore “Jesu yo o be a le BOBEDI MORENA LE KRISTE” — GO
MO DIRA MORENA JESU KRISTE, TATE, MORWA LE MOYA
WO MOKGETHWA, BOHLE MOTHO O TEE — ye e bego a
lahlegile ge e sa le mabaka a kereke a pele, eupša bjale re e
bone gape. Kutollo ya gore O BE A LE MANG e boile. Ka nnete
Modimohlogo ga se Modimo wa batho ba bararo le bomotho
bjo botee, gobane go tšea bomotho go dira motho. Ge go na le
bomotho bjo BOTEE, go na le eupša motho yo motee. Eupša bao
ba dumelago ka go batho ba bararo ba na le Modimohlogo wa
modimo wo moraro gomme ba na le molato wa go roba molao
wa pele.

Eupša kutollo ya Modimohlogo e boile. Bjale kereke ya
therešo e ka kgona go aga ka gare maatla gape. Morago ga nako
yohle ya mafelelo o tseba Yo Morena wa gagwe e lego yena.
Gapegape RE KOLOBETŠA LEINENG LA MORENA JESU
feela bjalo ka ge ba dirile ka Pentecost.

A nke ke le botšeng ka toro ya go fiwa ke Modimo ke bilego
le yona ka kolobetšo ya boraro. Ye e be e se pono, eupša toro. Le a
tseba, ke ne nnete, gore ye nngwe ya ditšhegofatšo tša mabaka a
kereke e be e le go amogela dipono kaMoyawoMokgethwa, feela
go swana bjalo ka ge yo mongwe a kgona go amogela dipono. E
be e ka ba ka 3 a.m. ka Mokibelo mosong. Ke be ke sa tšo tsoga
go gela Joseph meetse a go nwa. Ge ke robala fase ka swarwa ke
boroko ka bjako gomme ka lora toro ye. Ke bone monna yo ke
nagannego gore e be e le tate wa ka. E be e le monna yo mogolo
gagolo wa senatla. Gape ka bona mosadi yo a bego a swanetše go
ba mme wa ka, eupša o be a sa lebege boka yena, ebile bjalo ka
ge monna a be a sa lebege boka tate wa ka. Monna yo o be a le
yo mobe go mosadimogatša wa gagwe. O be a swere kota e kgolo
ya dikhona tše tharo go yona. O a tseba ge o tšea kota le go e bea
godimo kamafelelo gomme o e itia ka selepe, e dira seripa phatša
ya diripa tše tharo sa legong lamollo. E be e le kamokgwawoo. O
be a tšea kota ye gomme a mo itia ka yona, le go mo lahlela fase.
Ge a be a robetšemola a lla, o be a sepela go dikologa ka sefega sa
gagwe se tekogetše ntle gomme sefahlegong sa gagwe go be go le
ye bjalo ya boikgantšho, tebelego ya boikgogomošo moo a bego
a bona a tšea boikgantšho bjo bogolo le kgotsofalo ka go itieng
mosadi yo monnyane wa go šokiša. Nako ye nngwe le ye nngwe
ge a be a leka go tsoga o be a mo itia. Ga se ka rata se a bego a se
dira, eupša ge ke gopola gomo emiša, ke naganne, “Nka se kgone
go kalla monna yola — ke yo mogolo kudu. Ka gona o swanela go
be a le tate wa ka.” Eupša tlase ka gare ke tsebile o be a se tate
wa ka, gomme ke tsebile gore ga go monna yo a nago tokelo ya
go hloriša mosadi ka mokgwa wola. Ke ile godimo gomme ka mo
tlimarela ka dikhonkhobane le go mo retolla go dikologa le go re,

“Ga o ne tokelo go mo ratha.” Gomme ge ke boletše seo digoba
tša ka tša gola gomme ka lebega boka tšitširipa. Monna a di bona
gomme o be a mpoifa. Ke rile, “Ge o ka mo ratha gape gona o tla
šogana le nna.” O ile a tsagatsaga go mo ratha gape, gomme nako
yeo toro ya ntlogela.

Ke phafogile ka pela ka morago ga toro. Ka nagana, yela e
be e makatša bjang. Ke maketše gobaneng ke lorile ka mosadi
yola, ge ka pela A tlile fale, gomme bogona bja Modimo bo
ile bja tsebja ke nna gomme tlhathollo ya toro e tlile go tšwa
go Yena. (Bjale lena batho le a tseba gore ga ka no hlatholla
ditoro tša lena tlwa; eupša ke bile gantši, makga a mantši, ke
le boditše se le se lorilego gore le se tsoge la swanela go mpotša.)
Mosadi o emela kereke ya lefase lehono. Ke tswetšwe thwi ka go
tlhakahlakano ye — tlhakahlakano ye a lego ka go yona. O be a
swanetše go ba mohuta wa mme (ke mmago bommalegogwana).
Monnamogatša wa gagwe ke dikereke tša maina tše di mmušago.
Kota ya dikhona tše tharo ke kolobetšo ya bofora ya boraro ka
go thirinithi. Nako le nako ge a thoma go tsogela godimo (go ra
gore diphuthego di thoma go amogela therešo) o mo akgela thwi
fase gape ka thuto yela yamaaka. O be a le yomogolo mo ke bego
ke mmoifa mo mathomong, eupša ge ke tlile kgahlanong le yena
ke be ke bile le digoba tše kgolo le tše maatla. E be e le DIGOBA
TŠA TUMELO. Ditšweletšwa tša toro e be e le gore, “bjalo ka ge
Modimo a na le nna, le go kgona gomphamaatla a mabjalo, gona
a nke ke mo emele kgahlanong le maatla a bokereki bja leina bja
lefase le go mo dira a tlogele go mo ratha.”

Bjale ga ke leke go aga thuto godimo ga toro. Ebile ga ke
leke go hlatsela thuto e ka ba efe ke e emelago ka toro. Botee bja
Modimohlogo bo tsela yohle go tloga go Genesi 1:1 go fihla go
Kutollo 22:21. Eupša batho ba foufaditšwe ke thutotaelo ya go se
be ya lengwalo ya thirinithi, gomme thutotaelo yeo e amogelwa
tšekelele go fihla mo e lego gore ge o leka go bona “Motho
Modimo yo Motee” gohle ga go kgonege. Ge batho ba sa kgone
go bona THEREŠO ya Modimohlogo, eupša ba e lwantšha; ba
ka se tsoge ba bona therešo ka moka gobane KUTOLLO KE
JESU KRISTE KA GO KEREKE YA GAGWE LE MEDIRO
YA GAGWE KA MAGARENG GA KEREKE BAKENG SA
MABAKA A ŠUPA. A le hweditše seo? Bjale ke na le nnete le
a kwešiša.

“O na le maatla a mannyane, gomme o bolokile Lentšu la Ka,
gomme ga se wa gana Leina la Ka.” Bjale re šetše re boletše ka
fao maatla a bowago. E be e le. Maatla a phišegelo a phušitše.
Batho ba tlogetše dinaga magae tša bona le go nyaka tokologo
ya borapedi. Joko ya tatelano ya ditulo e robilwe. Mebušo e
hweditše e le bohlale go se thulanye karolo e tee le ye nngwe.
Gabotse, e hlathologa gabotse eupša batho ba ba hlahlilwego
ga go šokiša ba be ba rata go hlakiša ntwa go šireletša ditokelo
tša bona tša bodumedi. Mohlomongwe pontšho ye kgolokgolo ya

maatla a bodumedi ka go lebaka le ebile ntlha, gore le ge Fora e
wele ka go rebolušene, tsošeletšo ye kgolo ya Bowesele e tlošitše
rebolušene go tloga Great Britain le go mmoloka go ba sedirišwa
ka seatlang saModimo lebaka lamengwaga yementši ya letago.

Go rerwa ga Lentšu ga se gwa tsoge ya ba mo go gologolo. Ge
Sathane a tsošitše dihlopha tše kgolo tša gagwe tša banagani ba
go lokologa, ge bathomi ba bokomonisi ba tsogetše godimo, ge
baithutamodimo ba go lokologa ba phatlalatša ditšweletšwa tša
bona tša ditšhila, Modimo o phagamišetše bahlabani ba maatla
ba tumelo, gomme mešomo ye megologolo ya dingwalwa tša
Bokriste le go ruta le go rera e tlile go tšwa go lebaka le. Bareri le
barutiši ba lona ga se ba ke ba tsoge ba fihlelelwa gomme ba ka
se tsoge ba bile. BoSpurgeon, boParker, boMcClaren, boEdward,
boBunyan, boMeuller, boBrainard, boBarnes, boBishop, bohle
ba tšwa go lebaka le. Ba rerile, ba ruta le go ngwala Lentšu. Ba
tagafaditše Leina la Gagwe.

KAHLOLO YA MOJUDA WA MAAKA

Kutollo 3:9, “Bona, Ke tla ba dira ba sinagoge ya Sathane,
bao ba rego ke bona Bajuda, gomme ga se bona, eupša ba aketša;
bona, Ke tla ba dira ba tle go rapela pele ga dinao tša gago, le go
tseba gore Ke go ratile.”

Bjale re kgona go lemoga ka pela gore bothata bjo bjaMojuda
wa maaka goba badumedi ba maaka bo be bo šetše bo phela
ka go lebaka la bobedi. Bao ba bego ba ipitša Bajuda bonabeng
ka maaka ba tšweletše thwi morago ga tšhologontle ga pele ga
lebaka la pele, gomme bjale ba tšwelela gape ka go lebaka la
bobedi ka morago ga mpshafatšo. Ye ga se kotsi. Nnete, ga se
kotsi. Ke kokwane ya Sathane. Kokwane yeo ke go kgatlofatša
le go tleleima go ba setlogo gomme ka gona go ba le maloka go
ditokelo tša go ikgetha le menyetla. A nke ke le laetšeng. Morago
kua ka go Lebaka la Simirina batho ba ba akeditše le go bolela
gore gabotse ba be ba le Bajuda (goba badumedi) ge ka kgonthe
e be e se bona. Ba be ba le ba sinagoge ya Sathane. Ba be ba le
lešaba le le kgatlofaditšwego la Sathane, ka gore ke ka go lebaka
leo re bone go thoma ga banna ka bodireding ba tšea boetapele
bjo e sego bja fiwa ka maatlataolo godimo ga badiredi baena
ba bona. (Dipišopo di bewa ka dileteng, ka godimo ga bagolo).
Selo sa go latela re se bonego e bile gore ka go lebaka la boraro
go bile lefelo la nnete le bego le bitšwa “setulo sa Sathane.”
Lebaka leo le re file lenyalo la kereke le mmušo. Ka maatla a
mmušo ka morago ga gagwe kereke ka go diragala sebopegong
e be e sa fenyege. Eupša Modimo o robile maitshwareletšo ao le
ge go le maatla a mmušo gomme mpshafatšo ya tliša seetša se
segolo. Eupša go diregile eng? Malutheran ba kgatlofaditše le go
tšoenana le mmušo gomme gape re bona sinagoge ya Sathane e
bonagala ka go lebaka le la boselela. Bjale ka nnete sehlopha

se sa sinagoge ga se sa ke sa re ke bona ba Sathane. Aowa
mohlomphegi. Ba re ke bona ba Modimo. Eupša ba aketša. Ka
gore yo e lego Mojuda wa therešo (seo ke se ba tleleimago go ba
sona) ke yo e legoMojuda ka gare — kaMoyeng. Kafao ka gona ge
e le Bajuda ba maaka go ra gore ba bjalo ka ge Jude 19 e bolela,
“GO SE BE le Moya.” Bana ba Modimo ba tswalwa ke Moya.
Ba ga ba ne Moya gomme ka gona GA SE bana ba Modimo ga go
kgathale ba gana ka phegelelo bjang le gore ba ya go leka botelele
bjo bokae go netefatša gore ke bona. Ba HWILE. Ke bana ba
mokgatlo, gomme dikenywa tša therešo di a hlokega. Ba agilwe
godimo ga dithutotumelo tša bonabeng, dithutotaelo le dithuto
gomme therešo ga e ka go bona gobane ba tšere dikeletšo tša bona
beng ka godimo ga Lentšu la Modimo.

A nke ke le bontšheng se ke bego ke leka go se ruta gohle go
bapa ka merara ye mebedi ye e tšwago go meoya ye mebedi ya
go fapana. Tšeang mohlala wa Jesu le Judase nako ye. Jesu e be
e le Morwa wa Modimo. Judase e be e le morwa wa molahlegi.
Modimo o tsene ka go Jesu. Sathane o tsene ka go Judase. Jesu o
bile le bodiredi bja go tlala bja Moya wo Mokgethwa, ka gore,
“Kafao Modimo a tloditšego Jesu wa Natsaretha ka Moya wo
Mokgethwa le ka maatla: Yo a ilego gohle a dira botse, le go
fodiša bohle ba bego ba gateletšwe ke diabolo; gobane Modimo
o be a na le Yena,” Ditiro 10:38. E re, “Ka gobane yena (Judase) o
be a balwa le rena, gomme o hweditše KAROLO ya bodiredi bjo,”
Ditiro 1:17. Mateo 10:1, “Gomme ge A bileditše go Yena barutiwa
ba Gagwe ba lesomepedi, O ba file maatla kgahlanong le meoya
ya ditšhila, go e rakela ntle, le go fodišamehuta yohle ya go babja
le mehuta yohle ya malwetši.”

Moya wola o bego o le ka go Judase o ile thwi mmogo go
kgabola bodiredi bja Jesu. Morago bobedi ba tlile sefapanong.
Jesu o lekeleditšwe sefapanong, ke lethabo a neele Bophelo
bja Gagwe bakeng sa badiradibe le go neela Moya wa Gagwe
go Modimo. Moya wa Gagwe o ile go Modimo gomme morago
wa tšhollelwa ntle ka kerekeng ka Pentecost. Eupša Judase o
itekeleditše yenamong gomme moya wa gagwe o ile morago go
Sathane, eupša ka morago ga Pentecost moya woo wa go swana o
bego o le ka go Judase o tlile morago go morara wa maaka wo wa
go mela thwi go bapa le morara wa therešo. Eupša hlokomelang,
moya wa Judase ga se wa tsoge wa fihla Pentecost. Ga se wa
tsoge wa ya godimo go amogela Moya wo Mokgethwa. Ga se wa
kgona. Eupša moya wola wa Judase o etše eng? O etše lesaka la
gauta. O be o rata tšhelete bjang. O sa ntše o rata tšhelete. Ge
o eya go dikologa ka Leina la Jesu o dira dilo tše maatla le go
swara dikopano tše dikgolo, o sa ntše o dira tšhelete ye ntši le
meago, le thuto le se sengwe le se sengwe ka kgopolo ya phahlo.
Enong go šetša moya wola o lego godimo ga bona gomme le se
ke la tlaetšwa. Judase o ile gohle bjalo ka yo mongwe wa ba
lesomepedi gomme o dirile mehlolo, le yena. Eupša o be a SE ne

Moya wa Modimo bjalo ka wa gagwe mong. O be a ne bodiredi.
Ga se a tsoge a fihla Pentecost bjalo ka ge a be a se peu ya therešo.
O be a se ngwana wa Modimo wa therešo. Aowa mohlomphegi.
Gomme go ka tsela yeo gonabjale ka go sinagoge ya Sathane. Le
se ke la tlaetšwa. O ka se tlaetšwe ge o le wa bona bakgethiwa.
Jesu o rile le ka se tlaetšwe.

Ee, batho ba ba re ke bona Bakriste eupša ga se bona.
“Ke tla ba dira ba tle le go rapela pele ga dinao tša gago,

le go tseba gore Ke go ratile.” І Bakorinthe 6:2, “A ga le tsebe
gore bakgethwa ba tla ahlola lefase?” E sego gore go tla ba feela
baapostola ba lesomepedi godimo ga diterone tše lesomepedi ba
ahlola meloko ye lesomepedi ya Israele, eupša bakgethwa, le
bona, ba tla ahlola lefase. Ke moo ba ba tleleimago go ba ba
Modimo le go tleleima gore Modimo o a ba rata ba tla hwetšago
ntle tlwa ke mang ngwana wa Modimo gomme yo a ratwago ke
Morwa. Ee, letšatši leo le a tla ge le tla dirwa go bonagala. Ba
bjale ba bušago lefase ka kelo, gomme ba nakong ya lebaka la
mafelelo ba tla agelago sebata seswantšho seo ka sona gabotse ba
bušago lefase, letšatši le lengwe ba tla kokobetšwa ge Jesu etla
le bakgethwa ba Gagwe go ahlola lefase ka toko. Seo ke tlwa se
re se bonego ka go Mateo 25 ge “Bohle” bao ba fošitšego tsogo ya
pele ba tla ema pele gaMoahlodi lemonyalwawaGagwe.

THETO LE TSHEPIŠO

Kutollo 3:10, “Ka gobane o bolokile lentšu la kgotlelelo ya
Ka, le nna Ke tla go boloka go tšwa go iri ya moleko, ye e tla
tlago godimo ga lefase lohle, go leka bona ba ba dulago godimo
ga lefase.”

O ra eng “ka lentšu la kgotlelelo ya Ka”? Bahebere 6:13-15,
“Ka gobane ge Modimo a dirile tshepišo go Abraham, gobane O
be a sa kgone go ena ka yo mogologolo, O enne ka Yenamong, a
re, Ka nnete go šegofatša Ke tla go šegofatša, gomme go atiša
Ke tla go atiša. Gomme bjalo, ka morago ga ge a tiišitše ka
kgotlelelo, o hweditše tshepišo.” Le a bona Moya o bolela ka
Lentšu la Modimo le le filwego rena. Go leta phethagalo ya
Lentšu leo go nyakega kgotlelelo ebile bjalo ka ge e dirile ka
go taba ya Abraham. O swareletše mo o ka rego o bona Yena
Yo a sa bonalego. O be a kgotleletše gomme ka gona mafelelong
Lentšu la phethagatšwa. Ye ke tsela ye Modimo a rutago batho
ba Gagwe kgotlelelo. Gobaneng, ge A phethagaditše Lentšu la
Gagwe ka ponagatšo ya sebele yona nako ye o rapetšego, o ka
se tsoge wa ithuta kgotlelelo, eupša ebile o tla hloka kgotlelelo
kudu bophelo. A nke ke le laetše therešo ye ebile ka botlalo
kudu e beilwe pele. Bahebere 11:17, “Ka tumelo Abraham, ge
a lekwa, o neetše Isaka: gomme yo a amogetšego ditshepišo
(Lentšu la Modimo) o neetše morwa motswalwanoši wa gagwe.”
Šeo yona: Abraham o ile a lekwa MORAGO ga ge a amogetše

Lentšu la Tshepišo. Bontši bo nagana gore ka pejana ge re rapela
ka go la Jesu Leina godimo ga ditshepišo tše botse tša Modimo
gore go ka se be moleko. Eupša mo e bolela gore Abraham o
lekilwe ka morago ga go amogela tshepišo. Seo se nepile go ya
ka Mopesaleme a šupa Josefa, 105:19, “Go fihla nako ye lentšu
la gagwe le tlilego: Lentšu la Morena le mo lekile.” Modimo o re
fa ditshepišo tše kgolo phetelele le tše bohlokwa. O tshepišitše
go di phethagatša. O tla dira. Eupša go tloga nako ye re rapelago
go fihla nako ye re hwetšago karabo re swanetše go ithuta go
amogela kgotlelelo ka disoulong tša rena gobane ke feela ka go
kgotlelela re bago le bophelo. A nke Modimo a re thuše go ithuta
thutwana ye ebile bjalo ka ge re tseba batho ba lebaka la boselela
ba ithutile kgotlelelo. Re bala histori ya maphelo a Bakriste ba
bagolo ba; a phapano ye re e bonago gare ga maphelo a bona le a
rena gobane ba be ba ne kgotlelelo kudu le setu, gomme lehono
rena bohle eupša go fenywa ka go go hloka kgotlelelo ga godimo
le go hlaganela.

O ya pele go re go bona, “Ka gobane le tšere Lentšu la ka le
go le phela, gomme ka lona la kgotlelela, Ke tla le boloka go iri
ya moleko, ye e tla tlago godimo ga lefase, go leka ba ba dulago
godimo ga lefase.” Bjalemo gape re bona go tsenelana gamabaka
a mabedi; gobane tshepišo ye e sepedišana le bofelo bja lebaka
la Bantle le le felelago ka go Tlaišego ye Kgolo.

“Gape Ke tla go boloka go tloga go iri ya moleko, ye e tla
tlago godimo ga lefase lohle, go leka ba ba dulago godimo ga
lefase.” Temana ye ga se pego ya gore kereke ya therešo e tla
ya ka gare le go kgabola tlaišego ye kgolo. Ge nkabe e be e era
seo e ka be e boletše seo. Eupša e rile, “Ke tla go boloka go
tloga go iri ya moleko.” Moleko wo o tlwa boka moleko wa ka
Eden. O tla ba tšhišinyo ya go goketša kudu e swere godimo go
fapana thwi le Lentšu le le laetšwego la Modimo, gomme efela
go tšwa go ntlhakemo ya go fa mabaka ga setho e tla ba ya go
nepa kudu, ya go sedimoša kudu le go fa bophelo gore e tlaetše
lefase. Ke bakgethiwa ba nnoši ba ka se tlaetšwego. Moleko o tla
tla ka mokgwa wo. Mosepelo wa mohlakanelwa wo o thomilego
ka se se bonalago e le kokwane ye botse kudu le go šegofala
(go phethagatša thapelo ya Kriste gore bohle re be batee) e ba
wa go tia kudu ka sepolitiki go fihla e bea kgatelelo godimo ga
mmušo go dira bohle go mo tšoena e ka ba thwi goba go obamela
dikokwane tše di tsemilwego ka molaong gore go se be motho
yo a tla lemogwago bjalo ka dikereke tša kgonthe ntle le ka
fase ga thwi goba mo e sego ga thwi ga taolo ya khansele ye.
Dihlopha tše nnyane di tla loba mangwalo a tumelelo, menyetla,
bjalobjalo, go fihla di loba phahlo yohle le ditokelo tša semoya
le batho. Mohlala, gonabjale ntle le ge mokgatlo wa badiredi ba
wa selegae o dumelela ka go tše ntši, ge e se ditoropokgolo tše
ntšintši, motho a se kgone go hira moago bakeng sa ditirelo tša
bodumedi. Go ba morapeledi ka go ditirelo tša sešole, maokelo,

bjalobjalo, bjale e nyakile e le taelo semmušo go lemogwa bjalo
ka go amogelega go dihlopha tša mohlakanelwa tša bothirinithi.
Ge kgatelelo ye e oketšega, gomme e tla dira, go tla ba bothata go
ngangabala, ka gore go ngangabala ke go lobamonyetla. Gomme
ba bantši kudu ba tla lekega go ya mmogo, gobane ba tla ikwela
go le kaonekaone go direla Modimo phatlalatša ka go peakanyo
ya mokgatlo wo go feta go se direle Modimo le gatee phatlalatša.
Eupša ba a phoša. Go dumela maaka a diabolo ke go direla
Sathane, le ge o ka nyaka go mmitša Jehofa. Eupša bakgethiwa
ba ka se forwe.

Go feta moo, bakgethiwa ba ka se bolokwe feela, eupša
ge mosepelo o eba, “SESWANTŠHO SE SE AGETŠWEGO
SEBATA,” bakgethwa ba tla be ba sepetše ka tlhatlogo. Gomme
wo monnyane wo wa go thabiša, wa go kgahliša mosepelo wo
wa go thoma ntle ka kopanelong ka Efeso o tla fetoga nkokoi
ya Sathane ye e tšhilafatšago le go fora lefase ka moka. Ka gore
tshepedišo ya kereke ya Katoliki ya Roma le Protestant go tleng
mmogo e tla laola lehumo ka moka la tshepedišo ya lefase le go
gapeletša lefase ka moka ka go molaba wa yona wa bodumedi,
goba go ba bolaya, ka go ba ganela le monyetla wa go reka le
go rekiša mo ba tla dirago go phela. Se se tla phethagatšwa
ga bonolo, gobane barwedi ba mmalegogwana bohle eupša ba
boetše morago go yena. Ka nako ye, Roma e kgobokeditše go
nyakile go ba kgoboko ya gauta yohle. Bajuda ba na le diponte le
pampiri yohle. Ka nako ya maleba, mmalegogwana o tla fediša
tshepedišo ya letšatši la bjale ya tšhelete ka go biletša pampiri
yohle ka gare, le go nyaka gauta. Ge go se gauta, tshepedišo e
a wa. Bajuda ba tla thewa gomme ba tla ka go segwera, gomme
kereke yammalegogwana e tla tšea taolo kamoka ya lefase.

TSHEPIŠO GO BA GAGWE MONG

Kutollo 3:11-12, “Bona, Ke tla ka pela: swara o tiiše se o nago
le sona, gore go se be motho yo a tšeago mphaphahlogo wa gago.
Yo a fenyago Ke tla mo dira pilara ka tempeleng ya Modimo wa
Ka, gomme a ka se sa ya ka ntle: gomme Ke tla ngwala Leina
la Modimo wa Ka godimo ga gagwe, le leina la toropokgolo ya
Modimo wa Ka, e lego Jerusalema ye mpsha, ye e tlago fase go
tšwa legodimong goModimo wa Ka: gomme Ke tla ngwala Leina
le leswa la Ka godimo ga gagwe.”

Ga re hloke go swaya godimo ga kgopolo ya gore O tla ka
pela. Re a tseba gore O a tla ka gobane re mo bofelong bja
matšatši a mafelelo, a ga re? Eupša O tšwelapele go re, “Swara
o tiiše se o nago le sona, gore go se be motho yo a tšeago
mphaphahlogo wa gago.”

Ke ka bogare bja nako ya bothata bjo bogolo moo Jesu a
tlago. Gomme ka go tla ga Gagwe go na le tsogo. Ba bantši ke ba
go tla pele go tšwa leroleng le go tsoga le bao ba phelago eupša

ba letetše go boa ga Gagwe. Gomme ba ba tla fiwa mefapahlogo.
Gobaneng? Ka gobane ke Barwa ba Modimo. Ke dikgoši le Yena.
Ba rena le Yena. Seo ke se mphaphahlogo o se laetšago — go
rena le go buša le Kgoši ye Kgolo, Yenamong. Yeo ke tshepišo
go bohle bao ba tlaišegago le Yena mo lefaseng — bohle ba ba
tiišitšego ka kgotlelelo ba tseba goreModimo, Moahlodi wa Toka
o tla ba putsa. Bona ba gafilego tšohle bakeng sa Gagwe le go
neela tšohle go Yena ba tla dula fase ka teroneng ya Gagwe le go
abelana ka gare mmušo waGagwewa letago.

Oo, re na le lentšu la rena bohle ka nako ye. Ke swara
o tiiše — phegelela. O se ineele. Apara tlhamo ka moka ya
Modimo — šomiša sebetša se sengwe le se sengwe A re filego
sona — šomišang mpho ye nngwe le ye nngwe phihlellong ya
rena le go lebelela pele ka lethabo, gobane re ya go rwešwa
mphaphahlogo ke Yena Yo e lego Kgoši ya Dikgoši le Morena
wa Marena.

Bjale ga A no fa mefapahlogo eupša O boletše gore ba ka
go monyalwa ba tla dirwa dipilara ka tempeleng ya Modimo.
Eupša tempele ya Modimo ke eng? Jesu o boletše ka mmele wa
Gagwe ka go ba tempele. E be e le. E be e le tempele ya Modimo.
Eupša bjale ka gore re mmele wa Gagwe, kereke ya therešo ke
tempele ya Modimo ka Moya wo Mokgethwa ka gare ga rena.
Bjale O ya go dira mofenyi pilara ka tempeleng yeo. Eupša pilara
ke eng? Pilara gabotse ke karolo ya motheo ka gobane e swere
godimo sebopego sa godimodimo. Tumišang Modimo, yo a beago
mofenyi thwi ka gare le baapostola le baprofeta, ka gore e a
bolela ka go Baefeso 2:19-22, “Bjale ka gona ga le sa le mathoko
le badiiledi, eupša badudi mmogo le bakgethwa, le ba ntlo ya
Modimo; gomme le agilwe godimo ga motheo wa baapostola le
baprofeta, Jesu Kriste Yenamong ke letlapa legolo la sekhutlo;
ka go Yena moago ohle ka go lekanela o beakantšwe mmogo o
golela ka go tempele ye kgethwa ka Moreneng: ka go Yena gape
le agilwemmogo go ba bodulo bjaModimo kaMoya.” Ee, temana
ya 22 e re re agilwe mmogo le bona. Se sengwe le se sengwe se
ile ka MOJAKO (Jesu) gomme ke karolo ya mmele wola goba
tempele. Bjale ge Modimo a bea monna ka tempeleng bjalo ka
pilara le go mo dira karolo ya sehlopha motheo sela O dira eng?
O mo fa kutollo ya Lentšu le ya Gagwemong, gobane seo ke
tlwa se baapostola le baprofeta ba bilego le sona. Mateo 16:17.
Šole yena ka go Lentšu lela. Šole yena o eme. Ga go yo a ka mo
ntšhetšago ntle.

Naganang lentšu lela, “go fenya.” Johane o botšiša potšišo,
“Ke mang yo a fenyago?” Gomme karabo e tla thwi morago, “Yo
a dumelago gore Jesu ke Kriste.” Ga A bolele gore mofenyi ke yo
a dumelago ka go “YENA” Jesu le ka go “YENA” Kriste, eupša
a dumelago gore Jesu KE KRISTE — motho o TEE — e sego ba
babedi. Ke yo a kolobeditšwegoLeineng laMorena JesuKriste.

Modimo o bolela ka monyalwa mo. A le nyaka go bona
seswantšho se sengwe sa gagwe? Ke godimo ka go Kutollo
7:4-17, “Gomme ke kwele palo ya bona ba swailwego: gomme
fao go swailwe dikete tše lekgolo le masomenne le nne tša
bohle ba meloko ya bana ba Israele. Ba moloko wa Juda
go swailwe dikete tše lesomepedi. Ba moloko wa Rubene go
swailwe dikete tše lesomepedi. Ba moloko wa Gada go swailwe
dikete tše lesomepedi. Ba moloko wa Asere go swailwe dikete
tše lesomepedi. Ba moloko wa Nafutali go swailwe dikete
tše lesomepedi. Ba moloko wa Manase go swailwe dikete tše
lesomepedi. Ba moloko wa Simeone go swailwe dikete tše
lesomepedi. BamolokowaLefi go swailwe dikete tše lesomepedi.
Ba moloko wa Isašara go swailwe dikete tše lesomepedi. Ba
moloko wa Sebulone go swailwe dikete tše lesomepedi. Ba
moloko wa Josefa go swailwe dikete tše lesomepedi. Ba moloko
wa Benyamini go swailwe dikete tše lesomepedi. Ka morago
ga se ka lebelela, gomme, bona, lešaba le legolo, le go sego
motho a ka kgonago go le bala, ba ditšhaba tšohle, le merafo,
le batho, le maleme, ba eme pele ga terone, le pele ga Kwana, ba
apere diaparo tše ditšhweu, le mepaleme ka diatleng tša bona;
gomme ba goelela ka segalontšu se segolo, ba re, Phološo go
Modimo wa rena Yo a dutšego godimo ga terone, le go Kwana.
Gomme barongwa bohle ba be ba eme go dikologa terone, le
go e ka ba bagolo le diphedi tše nne, gomme ba wa pele ga
terone ka difahlego tša bona, le go rapela Modimo, ba re, Amene:
Tšhegofatšo, le letago, le bohlale, le gofaditebogo, le tlhompho,
le maatla, le thata, a di be go Modimo wa rena go ya go ile le go
ya go ile. Amene. Gomme yo mongwe wa bagolo a araba, a re go
nna, Ke bomang ba ba aperego dikobo tše ditšhweu? gomme ba
tšwa kae? Gomme ka re go yena, Mohlomphegi, wena o a tseba.
Gomme a re go nna, Ba ke ba ba tšwago tlaišegong ye kgolo,
gomme ba hlatswitše diaparo tša bona, le go di dira tše tšhweu ka
mading a Kwana. Ka gona ba pele ga terone ya Modimo, gomme
ba Mo hlankela mosegare le bošego ka tempeleng ya Gagwe:
gommeYo a dutšego teroneng o tla dulamagareng ga bona. Ba ka
se sa swarwa ke tlala, le ge e le go nyorwa gape; e bile letšatši le
ka se bonege godimo ga bona, le ge e ka ba phišo efe. Ka gobane
Kwana Ye e legomagareng ga terone e tla ba fepa, gomme e tla ba
iša ka go methopo ya go phela ya meetse: gomme Modimo o tla
phumula megokgo yohle go tloga mahlong a bona.” Jesu o tlile.
O swaile 144,000. O tšere 12,000 go tšwa molokong wo mongwe
le womongwe. Eupša go ne sehlopha se sengwe se e sego sa ka go
144,000 bao ba bonwago ka go ditemana 9-18. Ke bomang bona?
Ba ba ka go monyalwa ba tšerwe go tšwa magareng ga Bantle.
Ba pele ga terone ya Gagwe mosegare le bošego. Ba Mo hlankela
ka tempeleng. Ke ba tlhokomelo ya go ikgetha ya Morena. Ke
monyalwa wa Gagwe.

Monyalwa o ya kae kapa kae Monyadi a lego. A ka se tsoge
a tlogelwa ke Yena. A ka se tsoge a tloga lehlakoreng la Gagwe.

O tla abelana terone le Yena. O tla rwešwa korone ka letago le
tllompho ya Gagwe.

“Gomme Ke tla ngwala godimo ga gagwe Leina la Modimo
wa Ka, le leina la toropokgolo yaModimo wa Ka.”Gomme Leina
la Modimo ke mang? Gabotse, O be a le Modimo o na le rena,
goba Imanuele, eupša leo e be e se leina la Gagwe le le filwego.
“O tla bitša Leina la Gagwe Jesu.” Jesu o rile, “Ke tlile Leineng
la Tate wa Ka, gomme ga se la Nkamogela.” Ka gona Leina la
Modimo ke JESU, ka gore leo ke Leina A tlilego ka go lona. Yena
keMORENA JESUKRISTE.Gommemosadi o tšea leina lefe ge a
nyalana le monna? O tšea leina la gagwe. E tla ba Leina la Gagwe
le le filwegomonyalwa ge Amo tšeela go Yenamong.

Kutollo 21:1-4, “Gomme ka bona legodimo le leswa le
lefase le leswa: ka gobane legodimo la pele le lefase la pele
di fetile; gomme lewatle le be le se sa le gona. Gomme nna
Johane ke bone toropokgolo ye kgethwa, Jerusalema ye mpsha,
e theoga go tšwa go Modimo legodimong, o thakgilwe wa
monyalwa a hlophišeditšwe monnamogatša wa gagwe. Gomme
ke kwele segalontšu se segolo go tšwa legodimong se re, Bonang,
tabarenekele yaModimo e na le batho, gommeO tla dula le bona,
gomme ba tla ba batho ba Gagwe, gomme Modimo Yenamong o
tla ba le bona, le go ba Modimo wa bona. Gomme Modimo o tla
phumulamegokgo yohlemahlong a bona; gomme go ka se sa ba le
lehu, le ge e le manyami, le go lla, ebile go ka se sa ba le bohloko:
gobane dilo tša pele di fetile.” Go makatša bjang. Ditshepišo
tšohle tša go makatša tša Modimo di phethagaditšwe. Gohle go
tla be go fedile. Phetogo e tla be e fedile. Kwana le monyalwa
wa Gagwe ba iketlile go ya go ile ka go diphethagalo tšohle tša
Modimo. Go e hlatholla? Ke mang a kgonago go dira seo? Ga go
yomotee. Go nagana ka yona? Go lora ka yona? Le bala se Lentšu
le se bolelago ka yona? Ee re ka kgona go dira seo sohle, efela re
ka kgona go tseba feela karolo ya bohlokamagomo bja yona go
fihla e eba kgonthe ka go tsogo ya pele.

“Gomme Ke tla ngwala Leina la ka le LESWA godimo ga
gagwe.” Leina La Ka Le Leswa. Ge TŠOHLE e eba tše diswa,
gona O tla tšeela godimo ga Gagwe Leina le leswa gomme Leina
leo e tla ba Leina la monyalwa gape. Leina leo ke eng, ga go yo a
swanetšego go thanka. E swanetše go ba kutollo ya Moya e fiwa
ka go felela gore go hloke le yo a ka lekago go e gana. Eupša
ntle le pelaelo O tla tlogela kutollo yeo go letšatši ge A kganyoga
go neela Leina leo pele. Go lekane go tseba gore go tla makatša
kudu go feta ka mo re ka eleletšago.

TEMOŠO YA MAFELELO GO LEBAKA

Kutollo 3:13, “Yo a nago le tsebe, a a kwe se Moya o se
bolelago go dikereke.” Lebaka le lengwe le le lengwe le felela
ka tshebotšo ye ya go swana. Ke kgopelo ya kgafetšakgafetša

gore dikereke di theetše go segalontšu sa Morena. Ka go lebaka
le kgopelo e bile e phegelela go fetiša mabaka a pele, gobane
ka go lebaka le go tla ga Morena ka therešo go tlile kgauswi.
Potšišo mohlomongwe e ka tsoga, “Ge go na le lebaka le lengwe
ka godimo ga le, ka baka la eng tšhoganetšo?” Karabo e robetše
ka mo gare. Lebaka la mafelelo e tla ba le lekopana — mošomo
wa ka pela wa go ngotlofatša. Gomme ga se feela gore se se bjalo,
eupša mongwe o swanetše ka mehla go elelwa gore ka mahlong a
Modimo nako e fofa kudu; ya, mengwaga ye sekete e no ba eupša
letšatši le tee. Gomme ge A etla mo diiring di se kae bjalo ka
ge A lebelela nako, gona ka nnete O swanetše go re sebotša ka
tšhoganetšo yohle gomme segalontšu sa Gagwe se swanetše go
galagala kgafetša ka dipelong tša rena go ba komana kgahlanong
le go tla moo.

Oo, go na le digalontšu tše dintši ka lefaseng — mathata a
mantši kudu a hloka go biletšwa šedi; eupša go ka se tsoge gwa
ba segalontšu se bohlokwa le go swanela go elwa hloko bjalo ka
segalontšu sa Moya. Kafao, “Yo a nago le tsebe go kwa, a a kwe
se Moya o se botšago dikereke.”

TEMA YA SENYANE

LEBAKA LA KEREKE YA LAODIKIA

Kutollo 3:14-22

Gomme go morongwa wa kereke ya Laodikia ngwala: Dilo
tše di boletšwe ke Amene, Hlatse ya go Botega le Therešo,
Mathomo a Tlholo ya Modimo;

Ke tseba mediro ya gago, gore ga o tonye ebile ga o fiše: Ke
duma ge nkabe o tonya goba o fiša.

Kafao gona ka gobane wena o bololo, gomme o sa tonye ebile
o sa fiše, Ke tla go tshwa go tšwamolomongwaKa.

Ka gobane wena o re, ke humile, gomme ke na le dithoto
tše dintši, gomme ga ke hloke selo; gomme ga o tsebe gore o
madimabe, le go šokiša, le go diila, le go foufala, le go hlobola:

Ke go eletša go reka go Nna gauta ye e lekilwego mollong,
gore o hume; le seaparo se sešweu, gore o apare, le gore dihlong
tša go hlobola ga gago go se bonale; gomme o tlotše mahlo a gago
ka makhura a mahlo, gore o ke o bone.

Ba bantši ba Ke ba ratago, Ke a ba sola le go ba kgalema:
kagona phafoga, gomme sokologe.

Bonang, Ke eme mojako, gomme ke a kokota: ge motho e ka
ba mang a ekwa segalontšu sa Ka, gomme a bula lebati, Ke tla
tla go yena, gomme ka lalela le yena, gomme yena le Nna.

Go yoo a fenyago Ke tla mo fa go dula le Nna ka teroneng
ya Ka, ebile bjalo ka ge le Nna ke fentše, gomme ke dutše fase le
Tate wa Ka ka teroneng ya Gagwe.

Yo a nago le tsebe, anke a kwe seMoya o se botšago dikereke.

TOROPOKGOLO YA LAODIKIA

Leina, Laodikia, le le rago, “ditokelo tša batho” le be le
tlwaelegile gomme le be le filwe ditoropokgolo tše mmalwa
go hlompheng bahumagadi ba bogoši ba ba reeletšwego bjalo.
Toropokgolo ye e be e le ye nngwe ya ditoropokgolo tše bohlokwa
sepolitiking le go atlega ka tša ditšhelete ka Asia Minor. Bontši
kudu bja phahlo bo be bo abetšwe toropokgolo ye ke badudi ba
go tsebalega. E be e le setulo sa sekolo se segolo sa tša bongaka.
Batho ba yona ba be ba tsebalega ka go botaki le saense. E be e
fela e bitšwa “motsekgoparara” bjale ka ge e be e le naga mošate
ya ditoropokgolo tše dingwe tše tlhano. Modimo wa bohetene a
rapetšwego fale e be e le Zeus. Gabotse toropokgolo ye e kile ya
bitšwa Diopolis (Toropokgolo ya Zeus) go hlompheng modimo
wa bona. Ka go ngwagakgolo wa bone khansele ye bohlokwa
ya kereke e swaretšwe fa. Ditšhišinyego tša lefase tša sentsokela
mafelelong di hlotše go tlogelwa ga yona ka go felelela.

Dimelo tša lebaka le la mafelelo di swanetšana bjang go
emela lebaka ka go lona re phelago bjale. Mohlala, ba rapetše
modimo o tee, Zeus, yo a bego a le mogolo le tate wa badimo.
Se se hlagišapele motheo wa bodumedi wa ngwagakgolo wa
masomepedi wa “Modimo o tee, tate wa rena bohle” woo o
tlišago pele bobanešu bja motho, gomme ebile le bjale bo tliša
mmogo Maprotestant, Makatoliki, Bajuda, Mahindu, bjalobjalo,
ka maikemišetšo gore sebopego sa go swana sa borapedi se
tla godiša lerato la rena, kwešišo, le tlhokomelano mmogo.
Makatoliki le Maprotestant ebile le bjale ba katanela go, gomme
gabotse ba a atlega ka go kopano ye ka maikemišetšo magolo
gore bohle ba bangwe ba tla latela. Wona mokgwatebelelo wo
o bonwe ka go Mokgatlo wa Ditšhaba Kopano ge baetapele ba
lefase ba ganne go amogela kgopolo e ka ba efe e tee ya go rapela
semoyeng eupša ya šikinya go beela ka thoko dikgopolo tšela
tšohle tša go arogana ka dikholofelo gore mabodumedi ohle a
lekanyetšwe ka go bjo botee, ka gobane ohle a hlologela dinepo
tša go swana, ohle a na le merero ya go swana gomme ohle ka
motheo a nepile.

Hlokomelang leina, Laodikia, “ditokelo tša batho,” goba
“toka ya batho.” A go kile gwa ba le lebaka boka lebaka la
kereke ya ngwagakgolo wa masomepedi leo le bonego ditšhaba
TŠOHLE di tsogela godimo gomme di nyaka tekatekano, ka
go tša leago le tša ditšhelete? Le ke lebaka la makomonisi
moo batho bohle ba swanetšego go lekana, le ge go le feela
ka teori. Le ke lebaka la diphathi tša dipolitiki ba ba
ipitšago bonabeng Christian Democrats, le Christian Socialists,
Christian Commonwealth Federation, bjalobjalo. Go ya ka
maliberale a rena Jesu o be a le mosocialist le kereke ya pele
ka tlase ga tlhahlo ya Moya e phethagaditše bosocialism, gomme
kagona re swanetše go dira bjale lehono.

Ge bagologolo ba biditše Laodikia motsekgoparara e be e
lebeletše pele go mmušo o tee wa lefase woo bjale re o hlomago.
Ge re nagana ka toropokgolo yela e le lefelo la khansele ye
kgolo ya kereke re bona go širilepele mosepelo wamohlakanelwa
o diragalago lehono, ka go wona go se go ye kae re tla bona
bohle ba “ba bitšwago” Bakriste ba etla mmogo. Ka nnete,
kereke le mmušo, bodumedi le dipolitiki di tla mmogo. Mphoka
o a tlengwa. Korong go se go ye kae e tla ba komana bakeng
sa sešego.

E bile toropokgolo ya ditšhišinyego tša lefase, ditšhišinyego
tša lefase tše bjalo mo mafelelong di e sentšego. Lebaka le le tla
fela Modimo a šikinya lefase ka moka le le ilego go ratana le
seotswa sa kgale. Ga se feela ditshepedišo tša lefase se tla go
phuhlama, eupša lona lefase le tla šikinywa gomme morago la
mpshafatšwa bakeng sa pušo yaKriste ka gomileniamo.

Toropokgolo e be e humile, e ithekgile ka bahumi. E be e
tletše ka tlhabologo. Saense e atile. Go swana le lehono bjang.

Dikereke di humile. Borapedi ke bjo bobotse le go ba fomale,
eupša bo a tonya gomme bo hwile. Tlhabologo le thuto di tšere
legato la Lentšu le le filwego la Semoya, gomme tumelo e
fekeeditšwe ke saense, kafao motho ke motšwasehlabelo wa go
nyaka thoto.

Ka tsela ye nngwe le ye nngwe Laodikia ya bogologolo
e hwetšwa e tswetšwegape ka go Lebaka la Laodikia la
ngwagakgolo wa masomepedi. Ka kgaogelo ya Modimo, anke ba
ba nago le tsebe ba tšwe go yena gore ba se be batšeakarolo ba
dibe tša gagwe le kahlolo ye e tlo go latela.

LEBAKA LA LAODIKIA

Lebaka la Laodikia le thomile e ka ba go thomeng ga
Ngwagakgolo wa Masomepedi, mohlomongwe 1906. Le tla tšea
botelele gakaakang? Bjalo ka mohlanka wa Modimo yo a bilego
le matshwetetshwete a dipono, go tšona GO SEGO ye e kilego
ka palelwa, anke ke akanyetšepele (ga se ke re go profeta, eupša
go akanyetšapele) gore lebaka le le tla fela e ka ba ka 1977. Ge
le ka swarela temogo ya ka mong fa, ke thea kakanyetšopele ye
go dipono tše šupago tše kgolo tša go hlatlamana tšeo di tlilego
go nna Lamorena le lengwe mosong ka Juni, 1933. Morena Jesu
o boletše le nna gomme o boletše gore go tla ga Morena go be go
batametše, eupša gore pele A etla, ditiragalo tše kgolo tše šupago
di tla tšwelela. Ke di ngwadile fase tšohle gomme mosong wola
ke file kutollo yaMorena. Pono yamathomo e bile goreMussolini
o tla hlasela Etiopia gomme setšhaba sela se tla “wa dikgatong
tša gagwe.” Pono yela nneteng e hlotše ditlamorago tše rilego,
gomme ba bangwe ba be ba befetšwe kudu ge ke e bolela gomme
ba se e dumele. Eupša e diregile ka tsela yeo. O nno sepelela fale
ka dibetša tša gagwe tša sebjalebjale gomme a thopa. Badudi
ba setlogo ga se ba be le monyetla. Eupša pono gape e boletše
gore Mussolini o tla tla bofelong bja go šiiša le batho ba gagwe
mong ba mo fetogela. Seo se phethagetše feela tlwa bjalo ka ge
go boletšwe.

Pono ya go latela e boletšepele gore Moaustrian ka leina
la Adolph Hitler o tla tsoga bjalo ka mmušanoši godimo ga
Jeremane, le gore o tla tliša lefase ka ntweng. E bontšhitše
mothalowa Siegfried le ka faomasole a rena a tla bago le nako ye
šoro go o fenya. Morago e bontšhitše gore Hitler o tla tla bofelong
bja sephiri.

Pono ya boraro e be e le ka go sekgao sa dipolitiki tša
lefase ka gobane e mpontšhitše gore go tla ba le tše tharo tše
kgoloDIISM, Bofaci, Bonazi, Bokomonisi, eupša gore tše pedi tša
mathomo di tla metšwa ka go ya boraro. Segalontšu se eleditše,
“ŠETŠA RUSSIA, ŠETŠA RUSSIA. Bea leihlo la gago go Kgoši
ya Leboa.”

Pono ya bone e bontšhitše diphihlelelo tše kgolo ka saense
tšeo di tla tlago ka morago ga ntwa ya bobedi ya lefase. E ile ya
kgobokana ka go pono ya koloi ya plastiki ya go ba le bogodimo
bja pudula yeo e bego e kitima tlase ga ditselalephefo tše dibotse
ka tlase ga taolo ya remoutu gore batho ba bonale ba dutše ka
koloing ye ntle le seterebele gomme ba be ba bapala mohuta wo
mongwewa papadi go itloša bodutu bonabeng.

Pono ya bohlano e be e amana le bothata bja maitshwaro a
lebaka la rena, e tsemile gagolo go dikologa basadi. Modimo o
mpontšhitše gore basadi ba thomile go tloga lefelong la bona ka
go fiweng bouto. Morago ba kota moriri wa bona, se laetšago
gore ba be ba sa sa le ka tlase ga taolo ya monna eupša ba
gapeletša go e ka ba tekano ya ditokelo, goba makga a mantši,
bontši go feta tekano ya ditokelo. O tšere moaparo wa banna
gomme o ile go seemo sa go se apare, go fihlela seswantšho sa
mafelelo ke se bonego e bile mosadi a ponoka ge e se bakeng sa
thethwana ye nnyane wa mokgwa wa letlakala la mogo. Ka pono
ye ke bone phapogo ye šoro le tlhokego ya maitshwaro ya lefase
ka moka.

Morago ka go pono ya boselela go tsogile ka Amerika mosadi
yo mobotse kudu, eupša yo sehlogo. O swere batho ka go maatla
a gagwe ka go felela. Ke ile ka dumela gore ye e be e le go tsoga
gaKereke yaKatoliki ya Roma, le ge ke tsebile ka kgonagalo e ka
ba pono ya mosadi tsoko a tsoga maatleng a magolo ka Amerika
ka lebaka la bouto ya go tuma ya basadi.

Ya mafelelo le pono ya bošupa e bile ka moo ke kwelego
mothuthupo wo o šiišago kudu. Ge ke retologile go lebelela ga
se ka bona selo eupša dintshetlana, melete, le muši gohlegohle
godimo ga naga ya Amerika.

Go theeng godimo ga dipono tše dišupago tše, gammogo le
diphetogo tša ka pela tše di swietšego lefase mo mengwageng
ye masomehlano ya mafelelo, ke AKANYETŠAPELE (ga ke
profete) gore dipono tše di tla be di phethagetše ka 1977. Gomme
le ge ba bantši ba ka ikwela gore se ke setatamente sa go
hloka boikarabelo go lebeletše ntlha ya gore Jesu o boletše gore
“ga go motho yo a tsebago letšatši goba iri.” Ke sa swareletše
go kakanyopele ye ka morago ga mengwaga ye masometharo
ka gobane, Jesu GA SE a re ga go motho a ka kgonago
go tseba ngwaga, kgwedi goba beke ka go yona go tleng ga
Gagwe go tla felelelago. Kafao ke a bušeletša, ka tlhokofalo ke
dumela le go swarelela bjalo ka moithuti wa Lentšu wa sephiri,
mmogo le tšhušumetšo Kgethwa gore 1977 e swanetše go fetšiša
ditshepedišo tša lefase gomme e tsenyegaemileniamo.

Bjale anke ke bolele se. A yo mongwe a ka netefatša e ka ba
efe ya dipono tšela go fošagala? A ga tša phethagatšwa tšohle?
Ee, ye nngwe le ye nngwe e phethagaditšwe, goba e mo tirong
gonabjale. Mussolini o hlasetše Etiopia ka katlego, morago o
wele le go lahlegelwa ke tšohle. Hitler o thomile ntwa a sa

kgonago go e fetša gomme o hwile ka go makatša. Bokomonisi
bo thopile bobedi diISM tše pedi tšela. Koloi ya plastiki ya
pudula e agilwe gomme e nno letela mararankodi a makaone a
ditsela. Basadi ba bohle eupša go ponoka, gomme ebile bjale ba
apere disutu tša go rutha tša go hloka bogodimo. Gomme feela
letšatši le lengwe ke bona ka go kgatišobaka yona roko yeo ke
e bonego ka ponong ya ka (ge eba le e bitša roko). E be e le
ya mohuta wa go bonatša ya plastiki ya lešela ka mafelwana a
mararo a fifaditšwego ao a khupeditšego bobedi matswele ka
go lefelo le lennyane, gomme morago go be go na le lefelo le
leso boka thethwana ye kopana ka fase. Kereke ya Katoliki e
a ata. Re bile le mopresitente yo motee wa Mokatoliki gomme
ga go pelaelo re tla ba le yo mongwe. Go šetše eng? Ga go selo
ntle le Bahebere 12:26, “Yo segalontšu sa gagwe nako yeo se
šikintšego lefase: eupša bjale O tshepišitše, a re, Efela gatee gape
ga Ke šikinye lefase feela, eupša le legodimo gape.” Gatee gape
Modimo o tla šikinya lefase gomme le lona a šikinya se sengwe le
se sengwe go kgwelekgwehla seo se ka go šikinywa. Morago o tla
lempshafatša. FeelaMatšhewa go feta, 1964, Lehu laMorena leo
tšhišinyego ya lefase ya Alaska e šikintše lefase kamoka le ge e se
ya le thenkgolla. EupšaModimo o be a sebotša kamororomelowa
lefase se A tla go se dira go se go ye kae ka mokgwa wo mogolo.
O ya go thuthupiša le go menolwa lefase le la go rogakwa la sebe,
ngwanešu, kgaetšedi, gomme go na le lefelo le lete le nnoši leo le
ka kgotlelelago tšhogo yeo, gomme leo ke ka lešakeng la Morena
Jesu. Gomme ke tla le kgopela ge kgaogelo ya Modimo e sa le
gona go lena, gore le neele bophelo bja lena ka moka, ka go se
šiitše go Jesu Kriste, Yo bjalo ka Modiši wa go botega a tlago le
phološa le go le hlokomela le go le tliša le se ne bosodi letagong
ka thabo ye kgolo go fetiša.

MOTSETA

Ke belaela kudukudu ge eba lebaka e ka ba lefe ka therešo
le tsebile motseta yoo Modimo a mo rometšego go lona, ntle le
lebakeng la mathomo moo Paulo a bilego motseta. Gomme ebile
ka go lebaka lela ba bantši ga se ba mo amogele bakeng sa se a
bego a le.

Bjale lebaka le re phelago ka go lona le ya go ba le lekopana.
Ditiragalo di ya go direga ka bonako kudu. Kafao motseta
go Lebaka le la Laodikia o swanetše go ba fa bjale, le ge
mohlomongwe re sa mo tsebe gabjale. Eupša ka nnete go tla
swanela go ba le nako yeo a tsebjago. Bjale nka netefatša seo ka
gobane re ne Lengwalo leo le hlalošago bodiredi bja gagwe.

Sa mathomo, motseta yola o ya go ba moprofeta. O tla ba
le ofisi ya moprofeta. O tla ba le bodiredi bja boprofeta. Bo tla
thewa ka go felela godimo ga Lentšu ka gobane ge a profeta
goba a eba le pono, ka mehla e tla ba “mabapi le Lentšu”

gomme KA MEHLA e tla phethagala. O tla hlatselwa bjalo
ka moprofeta ka go nepa ga gagwe. Netefatšo gore ke yena
moprofeta e hwetšwa ka go Kutollo 10:7, “Eupša mo matšatšing
a segalontšu sa motseta wa bošupa, ge a thoma go kwagatša,
sephiri sa Modimo se tla be se fedile, bjalo ka ge A boditše
baprofeta bahlanka ba Gagwe.” Bjale motho yo, yo ka go temana
ye a bitšwago “morongwa” ka go bešene ya King James GA
SE sephedi sa legodimong. Morongwa wa boselela go go letša
phalafala, yo a lego sephedi sa legodimong, o ka go Kutollo 9:13,
gommewa go swana wa lenaneo la go swana ke Kutollo 11:15. Yo
yena fa go Kutollo 10:7 ke motseta wa lebaka la bošupa gomme
ke motho, gomme yena o tliša molaetša go tšwa go Modimo,
gomme molaetša le bodiredi bja gagwe bo ya go fetša sephiri
sa Modimo bjalo ka ge se boletšwe go bahlanka ba Gagwe,
baprofeta. Modimo o ya o swara motseta yo wa mafelelo bjalo
ka moprofeta KA GOBANE KE YENA MOPROFETA. Seo ke
se Paulo a bilego ka go lebaka la mathomo, gomme lebaka la
mafelelo le na le o tee, le lona. Amose 3:6-7, “A phalafala e ka
letšwa ka toropongkgolo, gomme batho ba se boife? A go ka ba
le bobe ka toropongkgolo, gomme Morena a se a bo dira? Ka
nnete Morena Modimo a ka se dire selo, eupša O utolla sephiri sa
Gagwe go baprofeta bahlanka ba Gagwe.”

E bile mo sekgaleng sa nako ya bofelo moo medumo ye
šupago ya Jesu e tlilego. Kutollo 10:3-4, “Gomme a goeletša ka
segalontšu se segolo, bjalo ka ge tau e rora: gomme ge a rorile,
medumo ye šupago e kwagaditše digalontšu tša yona. Gomme ge
medumo ye šupa e kwaditše mantšu a yona, ke be ke le kgauswi
le go ngwala: gomme ka kwa lentšu le etšwa legodimong le re go
nna, Tswalela dilo tšeo medumo ye šupa e di boletšego, gomme
o se ke wa di ngwala.” Ke eng e bego e le ka go medumo yela
ga go yo a tsebago. Eupša re hloka go tseba. Gomme go tla tšea
moprofeta go hwetša kutollo ka gobane Modimo ga a na tsela ye
nngwe ya go tliša dikutollo tša Gagwe tša Lengwalo ntle ka ntle
le ka moprofeta. Lentšu ka mehla le tlile ka moprofeta gomme
ka mehla le tla dira. Gore wo ke molao wa Modimo go molaleng
le ka go puruputša gwa go se tshwenye ga Lengwalo. Modimo
wa go se fetoge ka ditsela tša go se fetoge ka mehla o rometše
moprofeta wa Gagwe ka go lebaka le lengwe le le lengwe moo
batho ba hlahlathilego go tloga go lenaneo Kgethwa. Ka bobedi
baithutamodimo le batho ba tlogile Lentšung, Modimo ka mehla
o rometše mohlanka wa Gagwe go batho bale (eupša go arogana
le baithutamodimo) gore a phošolle thuto yamaaka le go hlahlela
batho morago go Modimo.

Kafao re bona motseta wa bošupa a etla, gomme yena ke
moprofeta.

Ga re bone feela motseta yo a etla fa ka goKutollo 10:7, eupša
re hwetša gore Lentšu le bolela ka Eliya a etla pele Jesu a bowa.
Ka goMateo 17:10, “Gomme barutiwa baGagwe baMmotšišitše,

ba re, Gobaneng gona bamangwalo ba re Eliya o swanetše go
tla pele?” Gomme Jesu o rile, “Eliya ka therešo o tla tla pele,
le go bušetša dilo tšohle.” Pele ga go tla ga Morena wa rena,
Eliya o swanetše go tla morago bakeng sa modiro wa pušetšo
ka kerekeng. Se ke se Maleaki 4:5-6 e se bolelago, “Bonang, Ke
le romela Eliya moprofeta pele ga go tla ga letšatši le legolo le
go tšhoša la Morena: gomme o tla retollela pelo ya botate go
bana, le pelo ya bana go botatago bona, gore Ke se tle gomme ka
otla lefase ka thogako.” Ka kgonthe ga go na pelaelo gore Eliya
o swanetše go bowa pele ga go tla ga Jesu. O na le modiro wo
itlhaotšego go o phethagatša. Modiro woo ke karolo ya Maleaki
4:6 yeo e rego “o tla retollela dipelo tša bana go botatago bona.”
Lebaka leo re tsebago se ke modiro wa gagwe wo itlhaotšego go o
dira mo nakong yeo ke ka gobane o šetše a phethagaditše karolo
yeo e rego “o tla retollela dipelo tša botate go bana,” ge bodiredi
bja Eliya bo be bo le fa ka go Johane Mokolobetši. Luka 1:17,
“Gomme o tla ya pele ga Gagwe ka Moya le maatla a Eliya, go
retollela dipelo tša botate go bana, le banyatši go bohlale bja
Moloki; go dira batho komana go lokelaMorena.” Ka go bodiredi
bja Johane “dipelo tša botate di retolletšwe go bana.” Re tseba
seo ka gobane Jesu o boletše bjalo. Eupša ga e bolele gore dipelo
tša bana di retolletšwe go botate. Yeo e sa tlo direga. Dipelo tša
bana ba letšatši la mafelelo di tla retollelwa morago go botate ba
Pentecostal. Johane o dirile botate go ba komana bakeng sa Jesu
go amogela bana ka lešakeng. Bjale moprofeta yo yo Moya wa
Eliya o welago godimo ga gagwe o tla lokišetša bana go amogela
Jesu morago.

Jesu o biditše Johane Mokolobetši, Eliya. Mateo 17:12,
“Eupša Ke re go lena, Gore Eliya o šetše a tlile, gomme ga se ba
mo tseba, eupša ba mo dirile e ka ba eng ba e ratilego.” Lebaka
leo a biditšego Johane Eliya, e be e le ka gobane Moya wa go
swana wo bego o le godimo ga Eliya o be o tlile morago godimo
ga Johane, ebile bjalo kaMoyawola o be o tlilemorago godimo ga
Elisa ka morago ga pušo ya Kgoši Ahaba. Bjale gapegape Moya
wola o tla tla morago godimo ga monna yo mongwe feela pele
Jesu a etla. O tla ba moprofeta. O tla hlatselwa bjalo ke Modimo.
Ka ge Jesu, Yenamong, mo nameng a ka se be fa go mo hlatsetša,
(bjalo ka ge A dirile Johane) go tla dirwa keMoyawoMokgethwa
gore bodiredi bja moprofeta wo bo tla etelwa ke ponagalo ye
kgolo le go makatša. Bjalo ka moprofeta, kutollo ye nngwe le ye
nngwe e tla hlatselwa, ka gobane kutollo ye nngwe le ye nngwe e
tla direga. Ditiro tša go makatša tša maatla di tla dirwa ka taelo
ya gagwe ka tumelo. Ka gona go tla tlišwa molaetša wo Modimo
a mo filego ka Lentšung go retollela batho morago go therešo
le maatla a therešo a Modimo. Ba bangwe ba tla theetša, eupša
boati ba tla kitimela ka therešo go sebopego le gomo gana.

Ka ge moprofeta motseta yo wa Kutollo 10:17 a tla ba go
swana bjalo kaMaleaki 4:5-6 o tla ba ka tlhago go swana le Eliya

le Johane. Bobedi ba be ba le banna ba ba beetšwego thoko go
tloga go dikolo tše di amogelegilego tša bodumedi tša letšatši
la bona. Bobedi ba be ba le banna ba lešoka. Bobedi ba dirile
feela ge ba bile le “Go rialo Morena,” ka go lokologa go tšwa
go Modimo ka kutollo. Bobedi ba leditše mogwane kgahlanong
le ditaelo tša bodumedi le baetapele ba letšatši la bona. Eupša
seo ga se se be bjalo feela, ba leditše mogwane kgahlanong le
bohle ba ba bego ba senyegile goba ba tla senyago ba bangwe.
Gomme hlokomelang, bobedi ba profetile kudu kgahlanong le
basadi ba baitshwarahlephi le ditsela tša bona. Eliya o goeleditše
kgahlanong le Isebele, gomme Johane o kgalemile Herodia,
mosadimogatša wa Filipi.

Le ge a ka se tume, o tla hlatselwa ke Modimo. Bjalo ka
ge Jesu a nepagaditše Johane, gomme Moya wo Mokgethwa o
nepagaditše Jesu, gabotse re ka leta monna yo go ba sa mathomo
go nepagatšwa keMoya o šoma ka bophelong bja gagwe ka ditiro
tša maatla ao a sa ganetšegego gomme a sa hwetšwego felo go
gongwe; gomme Jesu Yenamong, go boweng, o tla mo nepagatša,
ebile bjalo ka ge A nepagaditše Johane. Johane o hlatseditše gore
Jesu o be a etla, — gomme go bjalo le ka monna yo, boka Johane,
o hlatsela gore Jesu o etla. Gomme gona go bowa ga Kriste go
tla netefatša gore monna yo ka nnete o be a le ketaple ya go tla
ga Gagwe la bobedi. Bjo ke bohlatse bja mafelelo gore ka nnete
yo ke moprofeta wa Maleaki 4, ka gobane bofelo bja sekgala sa
Bantle e tla Jesu, Yenamong, a bonagala. Nako yeo go tla ba thari
kudu go bale ba ba mo gannego.

Go re ke hlakiše go ya pele thero ya rena ya moprofeta
wa letšatši le la mafelelo, a re lemogeng gore moprofeta wa
Mateo 11:12, e be e le Johane Mokolobetši, yo a bilego yena
a boletšwegopele ka go Maleaki 3:1, “Bonang, Ke tla romela
motseta wa Ka, gomme o tla lokiša tsela pele ga Ka; gomme
Morena, Yo le mo nyakago, ka pela go tla tla tempeleng ya
Gagwe, yenaMotseta waKgwerano, Yo le mo thabelago: bonang,
O tla tla, go rialo Morena wa Mašaba.” Mateo 11:1-12, “Gomme
go diregile, ge Jesu a feditše go laela barutiwa ba Gagwe ba
lesomepedi, O tlogile fao go ruta le go rera ditoropongkgolo
tša bona. Bjale ge Johane a be a kwela ka kgolegong mediro
ya Kriste, o rometše ba babedi ba barutiwa ba gagwe, gomme
ba rile go Yena, A wena O Yoo a swanetšego go tla, goba a re
lebelela yo mongwe? Jesu o fetotše gomme o rile go bona, Eyang
le botše Johane gape dilo tšela di le di kwago le go di bona: difofu
di amogela pono ya tšona, le digole di a sepela, balephera ba
a thakgafatšwa, le difoa di a kwa, bahu ba a tsošwa, gomme
babotlana ba rerelwa Ebangedi. Gommewa lehlogonolo ke yena,
mang kapa mang a ka se kgopšego ka Nna. Gomme ge ba tloga,
Jesu o thomile go bolela go mašabašaba mabapi le Johane, Le
be le etše ntle lešokeng go bona eng? Lehlaka le le šikinywago
ke phefo? Eupša le be le etše ntle go bona eng? Monna a apere

diaparo tše boleta? Bonang, ba ba aparago diaparo tše boleta ba
ka dintlong tša dikgoši. Eupša le be le etše ntle go bona eng?
Moprofeta? ya, Ke re go lena, gomme bontši go feta moprofeta.
Ka gobane yo ke yena, yo go ngwadilwego ka yena, Bonang, Ke
roma motseta wa Ka pele ga sefahlego sa Ka, yo a tla lokišago
tsela ya Gago pele ga Gago. Ruri Ke re go lena, Magareng
ga bona bao ba tswetšwego ke basadi ga se nke go tsoge yo
mogologolo go feta Johane Mokolobetši: go le bjalo yena yoo a
lego yo monyenyane mmušong wa legodimo ke yo mogologolo
go mo feta.” Se se šetše se diregile. Se se diregile. Go fedile.
Eupša hlokomelang Maleaki 4:1-6, “Ka gobane, bonang, letšatši
le etla, leo le tla fišago bjalo ka onto; gomme baikgogomoši bohle,
ya, le badirabobe bohle, ba tla ba makobe: gomme letšaši leo
le tlago le tla ba tshuma, go rialo Morena wa mašaba, gore le
ka se ba šadiše modu goba lekala. Eupša go lena ba ba boifago
Leina la Ka Letšatši la Toko le tla hlaba le phodišo ka diphegong
tša Gagwe; gomme le tla ya pele, gomme la kgarama bjalo ka
mamane a lešaka. Gomme le tla gataka bababe; ka gobane ba
tla ba bjalo ka molora ka tlase ga kgato tša dinao tša lena ka
letšatši leo Ke dirago se, go rialo Morena wa mašaba. Gopolang
molao waMoshe mohlanka wa Ka, wo Kemo laetšego ka Horebe
go Israele yohle, ka melao le dikahlolo. Bonang, Ke tla le romela
Eliya moprofeta pele ga go tla ga letšatši le legolo le la go šiiša
la Morena: gomme o tla retollela pelo ya botate go bana, le pelo
ya bana go botatagobona, gore Ke se tle gomme ka otla lefase
ka thogako.” Le a bona, ka pelapela ka morago ga go tla ga
Eliya YO, lefase le tla hlwekišwa ka mollo gomme bababe ba
tla tshungwa go ba molora. Ka nnete, se GA SE se direge mo
nakong ya Johane (Eliya wa letšatši la gagwe). Moya waModimo
wo o profetilego go tla ga motseta wa Maleaki 3:1 (Johane) o
be o le eupša go gatelela setatamente sa Gagwe sa go feta sa
Jesaya 40:3 se se dirilwego bonnyane ngwagakgolo ye meraro
ya go feta. “Segalontšu sa yena yoo a goeletšago ka lešokeng,
Lokišang tsela ya Morena, dirang ditselalephefo ka leganateng
go otlologa bakeng sa Modimo wa rena.” Bjale Johane, ka
Moya wo Mokgethwa, o kwagaditše bobedi Jesaya le Maleaki
ka go Mateo 3:3, “Ka gobane yo ke yena yoo go boletšwego ke
moprofeta Jesaya, a re, Segalontšu sa yo a goeletšago lešokeng,
Lokišang tsela ya Morena, otlollang mebila ya Gagwe.” Kafao re
kgona gabotse go bona go tšwa go Mangwalo a gore moprofeta
wa Maleaki 3, yo a bego a le Johane, o be A SE moprofeta wa
Maleaki 4, le ge ka nnete, bobedi Johane le moprofeta yo wa
letšatši la mafelelo ba ne Moya wa go swana godimo ga bona Wo
o bego o le godimo ga Eliya.

Bjale motseta yo wa Maleaki 4 le Kutollo 10:7 o ya go dira
dilo tše pedi. Ya pele: Go ya ka Maleaki 4 o tla retollela dipelo
tša bana go botate. Sa bobedi: O tla utolla diphiri tša medumo
ye šupago ka go Kutollo 10 ye e lego dikutollo tše di lego ka go
mahuto a šupago. E tla ba tše Kgethwa tše di utolotšwego tše

“ditherešo tša sephiri” tšeo di tla retollelago ka nnete dipelo tša
bana go botate ba Pentecostal. Kamokgwawoo tlwa.

Eupša šetšang se gape. Moprofeta motseta yo o tla ba
tlhagong le mekgweng ya gagwe bjalo ka Eliya le Johane. Batho
ba letšatši la moprofeta motseta yo ba tla ba bjalo ka ge ba bile
letšatšing la Ahaba, le la Johane. Gomme ka ge e le “FEELA
BANA” ba dipelo tša bona di tla retollwago, ke feela bana ba
ba tla theetšago. Mo mehleng ya Ahaba ke feela 7,000 ya peu ya
therešo ya Israele ba hweditšwego. Mo mehleng ya Johane gape
ba be ba se nene kudu. Mašabašaba ka go bobedi bja mabaka a
be a le ka bootsweng bja go rapela medingwana.

Ke nyaka go dira papišo ye nngwe gape magareng ga
moprofeta motseta wa Laodikia le Johane, moprofeta motseta
yo a etilegopele go tla la mathomo ga Jesu. Batho mehleng ya
Johane bamommapeditše go baMesia. Johane 1:19-20, “Gomme
ye ke rekoto ya Johane, ge Bajuda ba rometše baprista le Balefi
go tšwa Jerusalema go mmotšiša, Ke wena mang? Gomme o
ipoletše, gomme a se gane; eupša o ipoletše, ga se nna Kriste.”
Bjale moprofeta motseta yo wa mehleng ya mafelelo o tla ba le
maatla a mabjalo pele ga Morena gore go tla ba le bale ba ba
mmapetšago le Morena Jesu. (Go tla ba le moya ka lefaseng mo
nakong ya bofelo yeo e tla goketšago ba bangwe le go ba dira go
dumela se. Mateo 24:24-26, “Ka gobane go tla tsoga boKriste ba
maaka, le baprofeta ba maaka, gomme ba tla bontšha maswao
le matete a magolo; go fihlela, ge go be go kgonega, ba tla
fora le bona bakgethiwa. Bonang, Ke le boditše pele. Kagona
ge ba ka re go lena, Bonang, O ka leganateng; le se yeng gona:
bonang, O ka dikamoreng tša sephiri; se e dumeleng.”) Eupša
le se e dumeleng. Yena ga se Jesu Kriste. Ga se Morwa wa
Modimo. YENA KE YO MONGWE WA BAENA, MOPROFETA,
MOTSETA,MOHLANKAWAMODIMO.Ga a hloke tlhompho ye
kgolo e bewa godimo ga gagwe go feta se Johane a se amogetšego
ge a be a le segalontšu se se goeleditšego, “Ga se nna Yena,
EUPŠAYENAOTLAKAMORAGOGAKA.”

Pele re tswalela karolo ye go motseta wa Lebaka la Laodikia,
re swanetše ka tlhokofalo go šetša dikgopolo tše tše pedi. Sa
pele, lebaka le le tla ba le Moprofeta Motseta o TEE. Kutollo
10:7 e re, “Ge yena (botee) a tla thoma go kwagatša.” Ga se nke
gwa ke gwa ba le lebaka moo Modimo a filego batho ba Gagwe
baprofeta ba bagolo ba babedi ka nako e tee. O file Henoge (a
nnoši); O file Noage (a nnoši); O file Moshe (yena a nnoši o bile
le Lentšu le ge ba bangwe ba profetile); Johane Mokolobetši o
tlile a NNOŠI. Bjale ka go letšatši le la mafelelo go swanetše go
ba MOPROFETA (e sego moprofetagadi — le ge ka go lebaka le
go na le basadi ba bantši ba ba rego ba fa kutollo ya Modimo
go feta banna), gomme Lentšu la go se šitwe le bolela gore yena
(moprofeta) o tla utolla diphiri go batho ba nako ya bofelo, le go
retollela dipelo tša bana morago go botate. Go na le bale ba ba

bolelago gore batho baModimo ba ya go tla mmogo ka kutollo ya
seboka. Ke hlohla setatamente seo. Ke ya sebete, kakanyo ya go
se rereše mo pele ga Kutollo 10:7. Bjale ga ke ganetše gore batho
ba tla profeta ka go lebaka le la mafelelo gomme mabodiredi a
bona a ka kgona gomme a tla nepa. Ga ke ganetše gore go tla
ba le baprofeta ebile bjalo ka ge go bile mehleng ya Paulo ge
go be go na le “o tee, Agabo, moprofeta yo a profetilego tlala.”
Ke a dumela gore go bjalo. EUPŠA KE A GANETŠA GODIMO
GA BOHLATSE BJO BO SA ŠITWEGO BJA LENTŠU GORE
GO NA LE GO FETA MOPROFETA MOTSETA YO MOGOLO
MOTEE YO A TLA GO UTOLLA DIPHIRI BJALO KA GE DI
LE KA LENTŠUNG, GOMME YO A NAGO LE BODIREDI
GO RETOLLELA DIPELO TŠA BANA GO BOTATE. “Go rialo
Morena” ka Lentšu la Gagwe le le sa palelwego e eme, gomme
e tla ema le go hlatselwa. Go na le moprofeta motseta o tee go
lebaka le.Momotheongwa boitshwaro bjamotho bo nnoši, mang
kapa mang o a tseba gore moo go nago le batho ba bantši go na
le ebile dikakanyo tša go arogana go dintlha tša go se re selo
tša thutokgolo yeo bohle ba e swarago mmogo. Ke mang gona
a tla bago le maatla a go se palelwa go go tla bušetšwago ka
go lebaka le la mafelelo, ka gobane lebaka le la mafelelo le ya
go ya morago go bonagatšeng Monyalwa Lentšu le le Sekilego?
Seo se ra gore re tla ba le Lentšu gapegape bjalo ka ge le filwe
ka phethagalo, le go kwešišwa ka phethagalo mehleng ya Paulo.
Ke tla le botša ke mang a tla bago le lona. E tla ba moprofeta
a hlatseditšwego ka botlalo bjalo, goba ebile a hlatseditšwego
ka botlalo kudu go feta go bile moprofeta e ka ba ofe ka go
mabaka ohle go tloga mehleng ya Henoge go fihla letšatšing le,
ka gobane monna yo ka tshwanelo o ne bodiredi bja seprofeto
bja letlapasetswalelo, gomme Modimo o tla mmonagatša. A ka
se hloke go ipolelela yenamong, Modimo o tla mmolelela ka
segalontšu sa leswao. Amene.

Kgopolo ya bobedi ye e swanetšwego go gatelelwa mo
dipelong tša rena ke gore mabaka a šupago a dikereke a
thomišitše ka moya wa molwalekriste gammogo le Moya wo
Mokgethwa Yo a swanetšego go šegofatšwa neng le neng. I
Johane 4:1, “Barategi, le se dumele moya wo mongwe le wo
mongwe, eupša lekang meboya ge eba ke ya Modimo: ka gobane
baprofeta ba bantši ba maaka ba ile ntle ka lefaseng.” A le
lemogile? Moya wa molwalekriste o nyalantšhwa le baprofeta ba
maaka. Mabaka a tsene le baprofeta ba maaka gomme a tla tšwa
le baprofeta ba maaka. Bjale nnete go ya go ba MOPROFETA
WA MAAKA WA KGONTHE ka mokgwa wo mogolo wa monna
yola a boletše ka go Kutollo. Eupša ge e le ga bjale pele ga
go utollwa ga gagwe go ya go tšwelela baprofeta ba bantši ba
maaka. Mateo 24:23-26, “Nako yeo ge motho e ka ba ofe a tla
re go lena, Bonang, Kriste o fa, goba fale; se e dumeleng. Ka
gobane go tla tsoga boKriste ba maaka, le baprofeta ba maaka,
gomme ba tla bontšha maswao le matete a magolo; go fihlela,

ge go be go kgonega, ba tla fora le bona bakgethiwa. Bonang,
Ke le boditše pele. Kagona ge ba ka re go lena, Bonang, O ka
leganateng; le se ye: bonang, O ka dikamoreng tša sephiri; se
e dumeleng.” Baprofeta ba ba maaka ba beetšwe rena ka go
Mangwalo a mangwe a mantši bjalo ka a a latelago. II Petro
2:1-2, “Eupša go bile le baprofeta ba maaka gape magareng
ga batho, ebile bjalo ka ge go tla ba le le barutiši ba maaka
magareng ga lena, ba ka go iphihla ba tla tlišago dithuto tša go
iša tahlegong, ebile ba gana Morena Yoo a ba rekilego gomme ba
itlišetša tshenyego ya ka pela go bonabeng. Gomme ba bantši ba
tla šala morago ditsela tša bona tše kotsi; ka lebaka la bona tsela
ya therešo e tla bolelwago gampe.” II Timotheo 4:3-4, “Ka gobane
nako e tla tla ge ba ka se sa kgotlelela thuto ya nnete; eupša
ba tla ikgobokeletša go bona beng barutiši go ya ka dikganyogo
tša bona beng, ba na le ditsebe tša go hlohlona; gomme ba tla
retollela ditsebe tša bona kgole go tloga go tumelo, gomme ba
retologela go dinonwane.” I Timotheo 4:1, “Bjale Moya o boletše
ka go kwagala, gore mehleng ya moragorago ba bangwe ba
tla hlanogela tumelo, ba ya le meboya ya go fora, le dithuto
tša bodiabolo.” Bjale ka go taba ye nngwe le ye nngwe le tla
lemoga gore moprofeta wa maaka ke yena yo a lego ka ntle ga
Lentšu. Feela boka re le bontšhitše gore “molwalekriste” go ra
“molwaleLentšu” kafao baprofeta ba ba maaka ba tla ba fapoša
Lentšu, ba le fa tlhalošo yeo e swanetšanago le maikemišetšo
a bonabeng a bodiabolo. A le kile la lemoga ka fao batho ba
ba fapošago ba bangwe ba ba kgokelelago swine go bonabeng
ka poifo? Ba bolela gore ge batho ba sa bolele se bona ba se
bolelago, goba ge ba sa tloga, gona tshenyego e tla latela. Ke
bona baprofeta ba maaka, ka gobane moprofeta wa therešo ka
mehla o tla hlahlela batho go Lentšu le go kgokelela batho go
Jesu Kriste gomme a ka se botše batho go boifa yena goba se a se
bolelago, eupša go boifa se Lentšu le se bolelago. Hlokomelang
ka fao batho ba, boka Judase, ba tšwile tšutu ya tšhelete. Ba go
dira go rekiša tšohle o nago le tšona le go efa bona le dikema
tša bona. Ba tšea nako ye ntši go meneelo go feta Lentšu. Ba
ba lekago go šomiša dimpho ba tša šomiša mpho ye e nago le
ntshetlana ya phošo ka go yona gomme ba kgopela tšhelete,
gomme ba hlokomologa Lentšu gomme ba e bitša ya Modimo.
Gomme batho ba tla ya go bona, gomme ba ba kgotlelela, le go
ba thekga, le go ba dumela, ba sa tsebe ke tsela ya lehu. Ee,
naga e tletše ka baekiši ba nama. Mo letšatšing leo la mafelelo
ba tla leka go ekiša moprofeta motseta yola. Barwa ba šupago
ba Sekefa ba lekile go ekiša Paulo. Simone wa senoge o lekile
go ekiša Petro. Dikekišo tša bona di tla ba senama. Ba ka se
kgone go tšweletša se moprofeta wa therešo a se tšweletšago. Ge
a bolela gore tsošeletšo e fedile ba tla ya gohle ba tleleima kutollo
ye kgolo gore se batho ba nago le sona se nepile tlwa le go re
Modimo o ya go dira dilo tše kgolokgolo le tša go makatša kudu
magareng ga batho. Gomme batho ba tla wela seo. Baprofeta ba

ba maaka ba go swana ba tla tleleima gore motseta wa letšatši
la mafelelo ga se moithutamodimo, kafao ga se a swanelwa go
kwewa. Ba ka se kgone go tšweletša se motseta a se kgonago;
ba ka se hlatselwe ke Modimo bjalo ka moprofeta wa letšatši la
mafelelo a le, eupša ka mantšu a bona a magolo a go kokomoga
le ka boima bja botsebalegi bja bona bja lefase ka bophara ba tla
sebotša batho go se kwe monna yola (motseta) gomme ba tla re o
ruta phošo. Ba kitima therešo tlwa go botatagobona, Bafarasei,
ba ba bego ba le ba diabolo, ka gobane ba tleleimile gore bobedi
Johane le Jesu ba rutile phošo.

Bjale gobaneng baprofeta ba bamaaka ba etla kgahlanong le
moprofetawa therešo le go nyefola thuto ya gagwe?Ka gobane ba
kitima therešo go sebopego boka borakgolokhukhu ba bona ge
kamehleng ya Ahaba ba emelane leMika. Go be g lemakgolonne
a bona gomme bohle ba bona ba be ba kwana; gomme ka bona
bohle go bolela selo sa go swana, ba tlaeditše batho. Eupša
moprofeta o MOTEE — feela o tee — o be a nepile gomme bohle
ka moka ba fošitše ka gobane Modimo o be a gafetše kutollo go
O TEE FEELA.

Phafogelang baprofeta ba maaka, ka gobane ke diphiri tše di
gagolago.

Ge eba o sa ne pelaelo e ka ba efe ka ga se kgopela Modimo
ka Moya wa Gagwe go go tlatša le go go hlahla, KA GOBANE
BONA BAKGETHIWA BA KA SE KGONE GO TLAETŠA. A le
hweditše seo? Ga go na motho e ka ba mang a ka kgonago go
le tlaetša. Paulo o be a ka se kgone go tlaetša mokgethiwa e ka
ba ofe, ge a ka be a bile phošo. Gomme ka go Lebaka lela la
mathomo la Efeso bakgethiwa fale ba be ba sa kgone go tlaetšwa
ka gobane ba lekile baapostola le baprofeta ba maaka gomme ba
ba hweditše ba le baaketši gomme ba ba beela ka ntle. Haleluya.
Dinku tša GAGWE di kwa segalontšu sa Gagwe gomme ba latela
YENA. Amene. Ke a e dumela.

DITUMEDIŠO

Kutollo 3:14, “Dilo tše go bolela Amene, Hlatse ya go Botega
le go Rereša, Mathomo a Tlholo yaModimo.”

Nna, a yeo ga se tlhalošo ya go makatša kudu ya
ditholwanakgopolo tša Morena le Mophološi wa rena wa go
ratega, Jesu Kriste? Mantšu a a no ntira ke nyake go goeletša.
A tliša moya o bjalo wa kgonthe ka pelong ya ka. Go no a bala
ntle ebile le go letela kutollo ya go felela ya Moya godimo ga ona
e a ntsikinya.

Jesu o re fa tlhalošo ye ya Gagwe mong go nyalelana le
lebaka la go feta. Matšatši a mogau a a sobelela. O lebeletše go
tloga go ngwagakgolo wa mathomo thwi go kgabola go ya go wa
masomepedi, gomme o re boditše dilo tšohle mabapi le mabaka

a. Pele A utolla dimelo tša lebaka la mafelelo go rena, O re fa go
lebelela ga mafelelo go Bomodimo bja Gagwemong bja mogau le
bogolo. Ye ke kutollo ya letlapa la seapešo ya Yenamong.

Go rialo “AMENE.” Jesu keAmene yaModimo. Jesu ke “AGo
Be Bjalo” yaModimo. Amene e emelamafetšo. E emela tumelelo.
E emela tshepišo ye e lego gona. E emela tshepišo ye e sa fetogego.
E emela leswao la Modimo.

Ke nyaka le šetšeng se ka kelohloko bjalo gomme le bone
se sengwe se sebose le botse ka kgonthe. Ke rile ye ke kutollo
ya Gagwe ya nako ya bofelo ya Yenamong. Ge letšatši la
mogau le tswalela, gona mileniamo o tla ka pejana morago ga
fao, a ga o? Gabotse, balang le nna Jesaya 65:16-19. “Go re
yo a itšhegofatšago yenamong ka lefaseng o tla itšhegofatša
yenamong ka go Modimo wa therešo; gomme yo a enago ka
lefaseng o tla ena ka Modimo wa therešo; ka gobane mathata a
maloba a lebetšwe, gomme ka gobane a utilwe go tloga mahlong
a Ka. Ka gobane, bonang, Ke hlola magodimo a maswa le lefase
le leswa: gomme dilo tša maloba di ka se gopolwe, goba go tla
kelellong. Eupša lena thakgalang le hlalale neng le neng ka go
seo se Ke se hlolago: ka gobane, bonang, Ke hlola Jerusalema
tlhalalo, gomme batho ba gagwe thabo. Gomme Ke hlalala ka
Jerusalema, lethabo ka go batho ba Ka: gomme segalontšu sa
sello se ka se hlwe se kwewa ka go yena, goba segalontšu sa go
lla.” Ye ke mabapi le Jerusalema ye Mpsha.Wo ke mileniamo.
Eupša ge re eya ka go mileniamo, kwang se A se bolelago ka
ga go beng mohuta wo o rilego wa Modimo, temana 16, “Gore
yo a itšhegofatšago yenamong ka lefaseng o tla itšhegofatša
yenamong ka go Modimo wa therešo.” Ee, yeo ke therešo, eupša
phetolelo ya kgonthe ga se “Modimo wa therešo.” Ke “Modimo
wa AMENE.” Kafao re a e bala, “O tla itšhegofatša yenamong
ka go Modimo wa AMENE; gomme yo a enago ka lefaseng o
tla ena ka Modimo wa AMENE; ka gobane mathata a maloba
a lebetšwe, gomme ka gobane a utilwe go tloga mahlong a Ka.
Ka gobane, bonang, Ke hlola magodimo a maswa le lefase le
leswa: gomme dilo tša maloba di ka se gopolwe, goba go tla
kelellong. Eupša lena thakgalang le hlalale neng le neng ka go
seo se Ke se hlolago: ka gobane, bonang, Ke hlola Jerusalema
tlhalalo, gomme batho ba gagwe thabo. Gomme Ke hlalala ka
Jerusalema, lethabo ka go batho ba Ka: gomme segalontšu sa
sello se ka se hlwe se kwewa ka go yena, goba segalontšu sa go
lla.” Haleluya. Jehofa wa Testamente ya Kgale šo, “Modimo wa
Amene.” Jesu wa Testamente ye Mpsha šo, “Modimo wa Amene.”
Kwa, O Israele: Morena Modimo wa gago ke Modimo O TEE.
Šeo fao gape, Jehofa wa Testamente ya Kgale ke Jesu wa ye
Mpsha. “Kwa, O Israele: Morena Modimo wa gago ke Modimo O
TEE.” Testamente ye Mpsha ga e utolle Modimo yo MONGWE,
ke kutollo pele ya MODIMO O TEE LE WA GO SWANA. Kriste
ga se a tla tlase go itira a tsebje Yenamong. Ga se A tle go utolla

Morwa. O tlile go utolla le go dira Tate a tsebje. Ga se nke a bolela
ka ga boModimo ba babedi; O boletše kaModimoOTEE.Gomme
bjale ka go lebaka le la mafelelo, re tlile morago go kutollo ya
letlapa la seapešo, kutollo ye bohlokwahlokwa ya Modimohlogo
ka go Beibele ka moka, yona ke, JESU KE MODIMO, YENA LE
TATEKEBATEE: GONALEMODIMOOTEE,GOMMELEINA
LAGAGWEKEMORENA JESUKRISTE.

Ke Yena Modimo wa Amene. Ga nke A fetoga. Se A se dirago
ga nke se fetoga. O a se bolela, gomme se ema go tia. O a se dira,
gomme se dirwa neng le neng. Ga go yo a kgonago go fokotša se
A se bolelago goba go se oketša. A go be bjalo. Amene. A go be
bjalo. A ga se la thakgala gore le hlankela Modimo wa mohuta
woo? Le ka kgona go tseba tlwa moo le lego le Yena ka nako e ka
ba efe le ka nako yohle. Ke Yena Modimo AMENE gomme a ka
se fetoge.

“Dilo tše go boletše AMENE.” Ke rata seo. Go ra gore e ka
ba eng A e boletšego ke mafelelo. Go ra gore e ka ba eng A e
boletšego go lebaka la mathomo le go la bobedi le go mabaka
ohle ka ga kereke ya Gagwe mong ya therešo le ka ga morara wa
maaka ke nnete tlwa gomme e ka se fetoge. Go ra gore se A se
thomilego ka go Genesi, O tla se fetša ka go Kutollo. O swanetše
ka gobane ke Yena Amene, A GO BE BJALO. Bjale re ka bona
gape gobaneng diabolo a hloya Dipuku tša Genesi le Kutollo. O
hloya therešo. O a tseba therešo e tla ema. O tseba se bofelo bja
gagwe e tla bago. O lwa le seo bjang. Eupša re ka lehlakoreng la
phenyo. Rena (ke ra badumedi ba Lentšu la Gagwe, fela) ba ka
lehlakoreng la Amene.

“Dilo tše go boletše Hlatse ya go Botega le go Rereša.” Bjale
ke nyaka go le bontšha se ke se hwetšago ka kgopolong ya
“mmotegi.” Le a tseba re fela re bolela ka ga Modimo yo mogolo
wa go se fetoge, Mantšu a Gagwe a sa fetogego. Gomme ge re
bolela ka Yena ka mokgwa woo re fela re e ba le mmono ka ga
Yena woo o Mo dirago go bonala a se na kamano kudu. Go bjalo
o ka re Modimo o dirile legohle ka moka le melao ka moka yeo
e sepedišanago le yona gomme morago a emela morago gomme
a ba Modimo yo mogolo wa go se be le kamano. Go bjalo o
ka re Modimo o dirile tsela ya phološo bakeng sa motho yo a
lahlegilego, tsela yeo e lego sefapano, gomme gona ge lehu la
Kriste le lebaletše bakeng sa dibe tša rena, gomme tsogo ya
Gagwe e re file lebati le le butšwego go ya go Yena, Modimo
o nno phutha matsogo a Gagwe le go emela morago. Go bjalo
o ka re ithutile bogolo ka go dumeleng Mohlodi yo mogolo, Yo
ge a hlotše, o lahlegetšwe ke kgahlego ya sebele ka go tlholo
ya Gagwe. Bjale ke bolela gore ke ka fao batho ba bantši ba
naganago. Eupša seo ke go nagana go go fošagetšego, ka gobane
Modimo o BUŠA KA GO MERERO YA BATHO GONABJALE.
YENA KE BOBEDI MOHLODI LE MOHLOKOMEDI. Bakolose
1:16-17, “Ka gobane dio tšohle di hlodilwe ka Yena, tšeo di lego

legodimong, le tšeo di lego lefaseng, tše di bonwago le tše di sa
bonwego, e ka ba diterone, goba mebušo, goba balaodi, goba
maatla: dilo tšohle di hlotšwe ke Yena, le bakeng sa Gagwe:
gomme Yena ke wa pele ga tšohle, gomme dilo tšohle di gona
ka Yena.” Yena ke Modimo wa go Ikema. Ka keletšo ya Gagwe
mong O rerile polane ya phološo ya bakgethiwa ba Gagwe mong
ba A ba tsebilegopele. Morwa o hwile godimo ga sefapano go
hloma mokgwa wa Phološo gomme Moya wo Mokgethwa ka
tlhokomelo o phethagatša thata ya Tate. O dira dilo tšohle mo
nakwaneng ye go ya ka morero wa thato ya Gagwe mong. O
thwi magareng ga yona yohle. O magareng ga kereke ya Gagwe.
Mohlodi yo mogolo yo, Modimo Mophološi ka go šoma ka go
botega magareng ga ba Gagwe mong gonabjale bjalo ka Modiši
yo mogolo wa dinku. Gona go beng gona ga Gagwe ke bakeng
sa ba Gagwe mong. O a ba rata le go ba hlokomela. Leihlo la
gagwe le dula le le godimo ga bona. Ge Lentšu le bolela gore
“maphelo a lena a fihlilwe le Kriste ka go Modimo” go ra tlwa
se e le bolelago. Oo, ke thakgala kudu gore Modimo wa ka o
dula a botega. O a rereša go Yenamong, A ka se aketše. O a
rereša go Lentšu, O tla le thekga. O a rereša go rena, A ka se
lahlegelwe ke o tee wa rena, eupša o tla re tsoša mo letšatšing
la mafelelo. Ke a thakgala gore ke khutšitše ka go potego ya
Gagwe. Bafilipi 1:6, “Go itshepeng go sona selo se, gore Yena
Yo a thomilego mošomo wo mobotse ka go lena o tla o dira go
fihlela Letšatši la Jesu Kriste.”

“Ke Yena Hlatse ya Therešo.” Bjale lentšu le, therešo, ke
lentšu la go swana re le bonegomorago kua ka goKutollo 3:7. Le a
elelwa gore ga e re “therešo” bjalo ka kganetšo go “maaka.” E na
le ya go huma, tlhaloso ya go teba go fetiša. E hlagiša temogo ye e
phethagetšego kganetšong ya temogo ya seripana. Bjale morago
ka go Lebaka la Filadelefia, go tla ga Morena go be go batamela.
Ke lerato le legolo bjang lebaka lela le le bonagaditšego bakeng
sa Gagwe. Go nkgopotša mantšu ale a mabotse a I Petro 1:8,
“Yo le sego la mmona, le a mo rata; ka go Yena, le ge bjale
le sa Mmone, efela le a dumela, le hlalala ka lethabo le sa
bolelwego le go tlala ka letago.” Re hlalala le bona gape. Ga
se ra Mmona, eupša re Mo kwele. Re a Mo tseba bjale bontši
bjalo ka ge dikwi tša rena tša magomo di kgona go re dumelela.
Eupša letšatši le lengwe e tla ba sefahlego ka sefahlego. Yeo ke
go lebaka le. O etla mo bofelong bja lebaka le. Temogo ya seripa e
tla dirwa TEMOGO YE E PHETHAGETŠEGO, TEMOGO YE E
FELELETŠEGO. Haleluya! Re be re lebelela ka galase ye ntsho,
eupša go se go ye kae e tla ba sefahlego ka sefahlego. Re be re
eya go tloga letagong go ya letagong, eupša go se go ye kae e tla
ba thwi ka letagong; gomme ka LETAGONG LA GAGWE RE
TLA PHADIMA. RE TLA BA BJALO KA YENA, BJALO KA
YENA KA GO MAKATŠA, JESU MOPHOLOŠI MOKGETHWA
WA RENA! A seo ga se makatše? Re feletše ka go Yena. Yeo ke
therešo. A ka se re aketše ka seo. Eupša letšatši le lengwe re tla



LEBAKA LA KEREKE YA LAODIKIA 329

fetolwa ka go diathomo. Re tla apara go se hwe. Re tla metšwa
ka bophelong. Nako yeo re tla LEMOGATEMOGO.

“Ke Yena Hlatse ya go Botega le go Rereša.” Bjale re nagana
ka lentšu leo, “hlatse.” Gabotse, lentšu lela ke lona re hwetšago
lentšu ‘mohwelatumelo’ go tša go lona. Beibele e bolela ka
Setefano le Antipase le ba bangwe bjalo ka bahwelatumelo. Ba
be ba le bahwelatumelo; gape ba be ba le dihlatse. Jesu o bile
mohwelatumelo wa go botega. Moya woMokgethwa ke hlatse go
seo. Moya o hlatsela seo. Lefase le ile la hloya Jesu. Le Mmolaile.
Eupša Modimo o Mo ratile gomme O ile go Tate. Netefatšo gore
O ile go Tate ke gore Moya wo Mokgethwa o tlile. Ge Jesu a ka
be a se a amogelwa ke Tate, Moya o ka be o se wa tla. E baleng
ka go Johane 16:7-11,“Go le bjalo Ke le botša therešo; Go a le
hola gore Ke a sepela: ka gore ge Ke sa tloge, Mohomotši a ka
seke a tla go lena; eupša ge Ke sepela, Ke tla Mo romela go lena.
Gomme Yena ge a tlile, O tla sola lefase ka sebe, le ka toko, le
ka kahlolo: ka sebe, ka gobane ga ba dumele go Nna: ka toko,
ka gobane Ke ya go Tate wa Ka, gomme ga le sa Mpona gape; ka
kahlolo, ka gobane mokgoma wa lefase le o ahlotšwe.” Bogona
bja Moya woMokgethwa ka lefaseng le sebakeng sa Jesu go beng
fa, go netefatša gore Jesu o be a lokile gomme o ile go Tate.
Eupša gape e bolela ka go Johane 14:18, “Nka se le tlogele ntle
le MOHOMOTŠI: Ke tla go lena.” O rometše Mohomotši. O BE A
LE MOHOMOTŠI. O boile morago ka MOYA godimo ga kereke
ya therešo. Ke Yena HLATSE ya go botega le go rereša mo gare
ga kereke. Eupša letšatši le lengwe O ya go tla morago nameng
gape. O tla netefatša ke Mang a lego kgoši e nnoši ye bohlale, —
ke Yena, Jesu Kriste Morena wa Letago.

Hlatse ya go Botega le go Rereša, Mohlodi le Mohlokomedi,
Temogo ye e Phethagetšego, Amene yaModimo.

Oo, ke Mo rata bjang, ke Mmoboela bjang, Jesu Morwa wa
Modimo.

Ke nyaka go tswalela dikgopolo tša ka go seripa se sa
ditumedišo kamantšu a a II Bakorinthe 1:18-22. “Eupša bjalo ka
geModimo a rereša, lentšu la rena go lena e be e se ee le aowa. Ka
gobaneMorwawaModimo, JesuKriste, Yo a rerilwegomagareng
ga lena ke rena, ebile ke nna le Silibano le Timotheo, e be e se ee le
aowa, eupša ka go Yena go bile ee. Ka gobane ditshepišo tšohle
tša Modimo ka go Yena ke ee, le ka go Yena Amene, go letago
le Modimo ka rena. Bjale Yena Yo a re hlomilego le lena ka go
Kriste, gomme a re tloditše, ke Modimo; Yo a re swailego, le go
re fa tiišetšo yaMoya ka dipelong tša rena.”

“Mathomo A Tlholo Ya Modimo.” Yoo ke Yo Morena Jesu a
rego ke Yena. Eupšamantšu ale ga a re tlwa bjale ke ge a kwagala
go rena. Go no a tšea ka tsela ye a kwagalago go dirile batho ba
bangwe (gabotse mašabašaba a batho) ba hwetše kgopolo gore
Jesu o be a le tlholo ya mathomo ya Modimo, go Mo dira ka
tlasana go feta Modimohlogo. Morago tlholo ye ya mathomo e

hlotše tšohle ka moka tša legohle le e ka ba eng le nago le yona.
Eupša seo ga sa nepagala. Le a tseba seo ga se eme mothalo
le Beibele ka moka. Mantšu a re, “Ke Yena MOTHOMI goba
MOHLAMI wa tlholo ya Modimo.” Bjale re a tseba ka kgonthe
gore Jesu ke Modimo, yena Modimo. Ke Yena Mohlodi. Johane
1:3, “Dilo tšohle di dirilwe ke Yena; gomme ka ntle le Yena ga go
ne se se dirilwego seo se dirilwego.” Ke Yena Yo go boletšwego,
Genesi 1:1, “Mathomong Modimo o hlotše legodimo le lefase.”
Gape e re ka go Ekisodo 20:11, “Ka gobane mo matšatšing a
tshela Morena o dirile legodimo le lefase, lewatle, le tšohle tšeo
di lego ka go ona, gomme o khutšitše ka letšatši la go šupa.” Le a
bona, ga go pelaelo gore ke Yena Mohlodi. O be a le Mohlodi wa
TLHOLOYA SEBELE YE E FELETŠEGO.

Ka nnete re kgona go bona se mantšu a a se bolelago bjale.
Go ba le tlhathollo ye nngwe e rilego go tla ra gore Modimo o
hlodileModimo.Modimo ka hlolwa bjangmola Yena, Yenamong,
a le Mohlodi?

Eupša bjale O eme mo magareng a Kereke. Ge A eme fale a
utolla Yo A lego mo lebakeng le la mafelelo, O ipitša Yenamong
“Mohlami wa tlholo ya Modimo.” Ye ke TLHOLO YE NNGWE.
Ye e amana le kereke. A ke maemo a ikgethilego a Yenamong.
Ke Yena MOHLODI wa kereke. Monyadi wa legodimong o hlotše
monyalwa wa gagwe mong. Bjalo ka Moya wa Modimo, O
theogetše fase le go hlola disele ka go Maria kgarebe go tšwa
go tšona mmele wa Gagwe o tswetšwego. Ke nyaka go bušeletša
seo. O hlotše tšona disele ka popelong yaMaria bakeng sa mmele
wola. Go be go se gwa lekanela go Moya wo Mokgethwa go
no fa bophelo go lee la motho le le neetšwego ke Maria. Seo
se ka be se bile motho wa sebe a tšweletša mmele. Yeo e ka
be e se ya tšweletša “Adama wa Mafelelo.” Ka Yena go rilwe,
“Bona, Wena (Tate) o Ntokišeditše mmele.” Modimo (e sego
Maria) o neelane ka mmele wola. Maria o bile sephaphaši sa
motho gomme o rwele Ngwana yola yo Mokgethwa le go Mo tliša
tswalong. E bile Modimo motho. O be a le Morwa wa Modimo.
O be a le tlholo ye MPSHA. Motho le Modimo ba kopane le
go gahlana; O be a le wa pele wa moloko wo moswa wo. Ke
Yena hlogo ya moloko wo moswa wo. Bakolose 1:18, “Gomme
ke Yena hlogo ya mmele, kereke: Yo a lego mathomo, leitšibolo
go tšwa bahung; gore dilong tšohle A ke a be le bogolwane.”
II Bakorinthe 5:17, “Kagona ge motho e ka ba mang a le ka
go Kriste, ke yena tlholo ye mpsha: dilo tša kgale di fetile;
bonang, dilo tšohle di ba tše mpsha.” Fao le kgona go bona
gore le ge motho a be a le wa LENANEO LA KGALE goba
tlholo, bjalo ka KOPANELONG LE KRISTE, o bile TLHOLO
YE MPSHA ya Modimo. Baefeso 2:10, “Ka gobane re babopša
ba Gagwe, RE HLODILWE KA KOPANELO LE KRISTE JESU
go mediro ye mebotse.” Baefeso 4:24, “Gomme gore le apare
MOTHO YO MOSWA, yo a hloletšwego Modimo ka toko le

bokgethwa bja therešo.” Tlholo ye Mpsha ye ga se tlholo ya kgale
e kaonafaditšwe, goba e ka se kgone go bitšwa tlholo ye mpsha.
Se ke tlwa se e se bolelago ke sona, “TLOLO YE MPSHA.” Ke
tlholo ye nngwe, go fapana kudu le ya kgale. Ga A sa šoma ka
ditsela tša nama. Woo ke mokgwa wo A šomilego le Israele. O
kgethile Abraham, gomme ka lešika la Abraham ka mothalo
wa Isaka moloki. Eupša bjale go tšwa go lešika le lengwe le
le lengwe, moloko goba setšhaba O rerile tlholo ye mpsha. Ke
Yena mathomo a tlholo yeo. O be a le Modimo a hlotšwe ka
sebopego sa motho. Bjale ka Moya wa Gagwe O hlola Barwa
ba bantši go Yenamong. Modimo mohlodi, a itlholela Yenamong
karolo ya tlholo ya Gagwe. Ye ke kutollo ya therešo ya Modimo.
Wo e bile morero wa Gagwe. Morero wo o tšere sebopego ka
kgetho. Ke ka lebaka leo O kgonne go lebelela thwi tlase go
lebaka la mafelelo ge tšohle di tla be di fedile gomme a ipona
Yenamong a sa le magareng ga kereke, bjalo ka mohlami wa
Tlholo ye Mpsha ya Modimo ye. Maatla a Gagwe a go Ikema a
e dirile e direge. Ka taelo ya Gagwe mong O kgethile maloko a
Tlholo ye Mpsha ye. O ba kgethetšepele go peo ya bana go ya
ka boipshino botse bja thato ya Gagwe. Ka botsebatšohle bja
Gagwe le bomakgonatšohle O e dirile e direge. O kgonne bjang
gape go tseba gore O tla be a eme magareng ga kereke a amogela
letago go tšwa go baena ba Gagwe ge nkabe A se a dira kgonthe?
Dilo tšohle O di tsebile, gomme dilo tšohle O di šomile go ya ka
se A se tsebilego gore morero wa Gagwe le boipshino botse bo
direge. Baefeso 1:11, “Ka go Yena gape re hweditše bohwa, go
beng go kgethelwengpele go Morero wa Gagwe Yo a šomaga dilo
tšohle go ya ka keletšo ya thato ya Gagwe mong.”Haleluya! A ga
se la thakgala gore le ba Gagwe!

MOLAETŠA GO LEBAKA LA LAODIKIA

Kutollo 3:15-19, “Ke tseba mediro ya gago, gore ga o tonye
ebile ga o fiše: Ke duma ge nkabe o tonya goba o fiša. Kafao
gona ka gobane wena o bololo, gomme o sa tonye ebile o sa fiše,
Ke tla go tshwa go tšwa molomong wa Ka. Ka gobane wena o
re, ke humile, gomme ke na le dithoto tše dintši, gomme ga ke
hloke selo; gomme ga o tsebe gore o madimabe, le go šokiša, le
go diila, le go foufala, le go hlobola: Ke go eletša go reka go Nna
gauta ye e lekilwego mollong, gore o hume; le seaparo se sešweu,
gore o apare, le gore dihlong tša go hlobola ga gago go se bonale;
gomme o tlotše mahlo a gago ka makhura a mahlo, gore o ke o
bone. Ba bantši ba Ke ba ratago, Ke a ba sola le go ba kgalema:
kagona phafoga, gomme sokologe.”

Bjalo ka ge re badile yemmogo ke ne kgonthe gore le lemogile
gore Moya ga se o bolele selo se setee se botho ka ga lebaka le.
O dira ditatofatšo tše pedi gomme o kwagatša kahlolo ya Gagwe
go bona.

(1) Kutollo 3:15-16, “Ke tsebamediro ya gago, gore ga o tonye
ebile ga o fiše: Ke duma ge nkabe o tonya goba o fiša. Kafao gona
ka gobane wena o bololo, gomme o sa tonye ebile o sa fiše, Ke tla
go tshwa go tšwa molomong wa Ka.”

Re ya go lebelela go se ka tsinkelo. Go bolela gore sehlopha
se sa lebaka la kereke ya Laodikia se bolelo. Bobolelo bjo bo
nyaka kotlo go tšwa go Modimo. Kotlo ke gore ba tla tshwiwa go
tšwa molomong wa Gagwe. Fa ke moo re sa nyakego go fapoga
bjalo ka magagešo a mantši a dira. Ka go hloka bohlale kudu
ba bolela gore Modimo o kgona go go tshwa go tšwa molomong
wa Gagwe e gore seo se netefatša gore ga go na selo se sebjalo
bjalo ka therešo efeng go thuto ya phegelelo ya Bakgethwa. Ke
nyaka go phošolla go nagana ga lena gonabjale. Temana ye ga se
ya fiwa go motho kamotho. E filwe go kereke. O bolela le kereke.
Gapegape, ge le ka no boloka Lentšu kgopolong le tla elelwa gore
ga go gona moo go bolelago gore re kaMOLOMONGwaModimo.
Re ngwadilwe ka diatleng tša Gagwe. Re rwelwe mo sehubeng
sa Gagwe. Moragorago ka go mabaka a sa tsebjego pele ga nako
re e re le monaganong wa Gagwe. Re ka lešakeng la Gagwe, le
ka mafulong a Gagwe, eupša ga se nke ra ba ka molomong wa
Gagwe. Eupša ke eng e lego ka molomong wa Morena? Lentšu le
ka molomong wa Gagwe. Mateo 4:4, “Eupša O fetotše gomme o
rile, Go ngwadilwe, Motho a ka se phele ka borotho feela, eupša
ka Lentšu le lengwe le le lengwe le tšwetšego ntle ga molomo
wa Modimo.” Lentšu le swanetše go ba ka molomong wa rena,
le rena. Bjale re a tseba gore kereke ke mmele wa Gagwe. O fa
go tšea legato la Gagwe. Ke eng e tla bago ka molomong wa
kereke? LENTŠU. I Petro 4:11, “Ge motho e ka ba mang a bolela,
anke a bolele dipolelo (Lentšu) tša Modimo.” II Petro 1:21, “Ka
gobane seprofetomo nakong ya kgale ga sa tla ka thato yamotho:
eupša banna ba bakgethwa ba Modimo ba boletšwe ge ba be ba
šušumetšwa ke Moya wo Mokgethwa.” Gona ke eng phošo ka
batho ba ba mehleng ya mafelelo? BA TLOGILE KGOLE LE
LENTŠU. GA BA SA FIŠA KA GA LONA. BA BOLELO KA
LONA. Ke ya go netefatša seo gonabjale.

Mabaptist a ne dithutotumelo le dithutotaelo tša bona tše
di theilwego go Lentšu gomme o ka se kgone go ba šikinya.
Ba re matšatši a boapostola a mehlolo a fedile gomme ga go
na Kolobetšo ka Moya wo Mokgethwa, morago ga go dumela.
Mamethodist ba re (ba theile go Lentšu) ga go na kolobetšo
ya meetse (go fafatša ga se kolobetšo) le gore tlhwekišo ke
Kolobetšo ka Moya wo Mokgethwa. Church of Christ e kabatiša
kolobetšo ya mpshafatšošo gomme gohle ka go ditaba tše dintši
kudu ba ya tlase ba le badiradibe ba ba omilego gomme ba tla
godimo ba le ba ba thapilego. Efela ba tleleima thuto ya bona
e theilwe go Lentšu. Eya thwi tlase ga mothalo gomme o tle
go Mapentecostal. A ba ne Lentšu? Ba fe moleko wa Lentšu
gomme o bone. Ba tla rekiša Lentšu bakeng sa maikutlo feela e

ka ba nako ye nngwe le ye nngwe. Ge o ka kgona go tšweletša
ponagalo boka oli le madi le maleme le maswao a mangwe, ge
eba ka Lentšung goba aowa, goba ge eba e hlatholotšwe ka
maleba go tšwa Lentšung, boati ba tla e šala morago. Eupša
go diregile eng ka Lentšu? Lentšu le beetšwe ka thoko, kafao
Modimo o re, “Ke ya kgahlanong le lena bohle. Ke tla le tshwa
go tšwa molomong wa Ka. Bjo ke bofelo. Lebaka la ye šupa
go tšwa go mabaka a šupa, ga se Ke bone selo eupša banna ba
rata lentšu la bona beng ka godimo ga la Ka. Kafao mo bofelong
bja lebaka le Ke le tshwa go tšwa molomong wa Ka. Go fedile.
Ke ya go bolela gabotse. Ee, Ke fa mo magareng ga Kereke.
Amene ya Modimo, wa go botega le go rereša o tla ikutolla
Yenamong gomme e tla BA KA MOPROFETA WA KA.” Oo ee,
seo se bjalo. Kutollo 10:7, “Gomme mo matšatšing a segalontšu
sa motseta wa bošupa, ge a tla thoma go kwagatša, sephiri sa
Modimo se swanetše go ba se feditšwe, bjalo ka ge A boditše go
baprofeta bahlanka ba Gagwe.” Šeo fao. O romela moprofeta
yo a hlatseditšwego. O romela moprofeta ka morago e nyakile
go ba mengwaga ye dikete tše pedi. O romela yo mongwe yo a
lego kgole kudu le mokgatlo, thuto, le borapedi bja lefase gore
bjalo ka Johane Mokolobetši le Eliya wa botala, O tla kwa feela
go tšwa go Modimo gomme o tla ba le “go rialo Morena” le go
bolelela Modimo. O tla ba seboleledi sa Modimo gomme YENA,
BJALO KA GE GO BOLETŠWE KA GO MALEAKI 4:6, O TLA
RETOLLELA DIPELO TŠA BANA MORAGO GO BOTATE. O
tla buša morago bakgethiwa ba letšatšing la mafelelo gomme
ba tla kwa moprofeta yo a hlatseditšwego a efa therešo tlwa
bjalo ka ge go bile ka Paulo. O tla bušetša therešo bjalo ka ge
ba bile le yona. Gomme bakgethiwa bale le yena mo letšatšing
leo ba tla ba bona ba ka therešo ba bonagatšago Morena le
go ba Mmele wa Gagwe le go ba segalontšu sa Gagwe le go
phethagatša mediro ya Gagwe. Haleluya! A le a e bona?

Tsinkelo ya nakwana ya histori ya kereke e tla netefatša ka
fao kgopolo ye e nepilego ka gona. Mo Mabakeng a Leswiswi
Lentšu go nyakile ka go felelela le lahlegetšwe batho. Eupša
Modimo o rometše Luther ka LENTŠU. Malutheran a boleletše
Modimo mo nakong yela. Eupša ba dirile mokgatlo, gomme
gape Lentšu le le hlwekilego le lahlegile ka gore mokgatlo o
sekamela go thutotaelo le dithutotumelo, gomme e sego Lentšu
le bonolo. Ga se ba hlwe ba kgona go bolelela Modimo. Ka gona
Modimo o romile Wesley, gomme o be a le segalontšu ka Lentšu
letšatšing la gagwe. Batho ba ba tšerego kutollo ya gagwe go
tšwa go Modimo ba bile diepistola tše di phelago di balwago
le go tsebja ke batho bohle bakeng sa moloko wa bona. Ge
Mamethodist ba paletšwe, Modimo o tsošitše ba bangwe gomme
kafao e ile pele go kgabola mengwaga go fihla letšatšing le
la mafelelo gape go na le batho ba bangwe ka nageng, ba ka
tlase ga motseta wa bona ba tla bago segalontšu sa mafelelo go
lebaka la mafelelo.

Ee mohlomphegi. Kereke ga e sa le “seboleledi” sa Modimo.
Ke yona seboleledi sa yona mong. Kafao Modimo o e hlanogetše.
O tla e tlatliša ka moprofeta le monyalwa, ka gobane segalontšu
saModimo se tla ba ka go yena. Ee ke yona, ka gobane e bolela ka
go tema yamafelelo yaKutollo temana ya 17, “Moya lemonyalwa
ba re, Tla.” Gapegape lefase le tla kwa thwi go tšwa go Modimo
bjalo ka kua Pentecost; eupša ka nnete Monyalwa Lentšu yola o
tla hlanogelwa bjalo ka go lebaka la mathomo.

Bjale O goeleditše go lebaka le la mafelelo, “O na le Lentšu.
O na le Dibeibele tše dintši go feta go kile, eupša ga o dire selo
ka Lentšu ntle le go e aroganya le go e kgebetla ka diripana, o
tšea se o se nyakago le go tlogela se o sa se nyakego. Ga o na
kgahlego go le PHELENG, eupša go le ngangiša. Ke duma go se
go ye kae o be o tonya goba o fiša. Ge o ka be o tonya le go le gana,
Nka kgotlelela seo. Ge o ka ba bošweu go fiša go tseba therešo
ya lona le go le phela, Ke tla go retela seo. Eupša ge gabonolo o
no tšea Lentšu la Ka gomme o sa le hlomphe, Nna ka go retologa
ke swanetše go gana go go hlompha. Ke tla go tshwela ntle ka go
re o a Mpeleka.”

Bjale mang kapa mang o a tseba gore ke meetse a bolelo a a
go dirago o belekege ka dimpeng. Ge o nyaka sehlatšišo, meetse
a bolelo e nyakile go ba selo se sekaonekaone go se nwa. Kereke
ye bolelo e dirile Modimo go belekega gomme O kwagaditše O ya
go e tshwela ntle. E re gopotša ka fao A ikwetšego feela pele ga
lefula, a ga e?

Oo, Modimo o duma ge kereke e ka be e tonya goba e fiša.
Bokaonekaone bja yohle, e swanetše go tuka (fiša). Eupša ga e
bjalo. Kahlolo e dirilwe. Ga e sa le segalontšu sa Modimo go
lefase. O tla no bolela gore ke yena, eupšaModimo o re aowa.

Oo, Modimo o sa ne segalontšu go batho ba lefase, ebile bjalo
ka ge A file segalontšu go monyalwa. Segalontšu sela se ka go
monyalwa bjalo ka ge re boletše gomme re tla bolela bontši ka
seo moragorago.

(2) Kutollo 3:17-18, “Ka gobane wena o re, ke humile, gomme
ke atetšwe ke leruo, gomme ga ke hloke selo; gomme ga o tsebe
gore o madimabe, le go šokiša, le go diila, le go foufala, le
go hlobola: Ke go eletša go reka go Nna gauta ye e lekilwego
mollong, gore o hume; le seaparo se sešweu, gore o apare, le gore
dihlong tša go hlobola ga gago go se bonale; gomme o tlotše
mahlo a gago kamakhura amahlo, gore o ke o bone.”

Bjale lebelela sekafoko samathomo sa temana ye, “ka gobane
wena o re.” Le a bona, ba be ba bolela. Ba be ba bolela bjalo
ka seboleledi sa Modimo. Se se netefatša tlwa se ke se boletšego
ditemana 16-17 di a se ra. Eupša le ga e bolela, seo ga se e dire
nnete. Kereke ya Katoliki e bolela gore e bolelela Modimo, e re
ke yona segalontšu se se tiišeditšwego sa Morena. Ke batho ba
ba kae ba kgonago go ba ba bašoro ke go feta bontši ke tsebago,

eupša ba tšweletša go ya ka peu ye e lego ka go bona, gomme re
tseba moo peu yela e tšwago gona, a ga re?

Kereke ya Laodikia e re, “Ke humile, gomme ke atetšwe ke
leruo, gomme ga ke hloke selo.” Yeo e be e le kakanyo ya gagwe
mong. O itebeletše yenamong gomme seo ke se a se bonego. O
rile, “Ke humile,” go rago gore ke mohumi ka dilo tša lefase le. O
ikgantšha mo pele ga Jakobo 2:5-7, “Kwang, baena barategi ba
ka, A Modimo ga se a hlaola bahumanegi ba lefase le go huma
ka tumelo, le bajabohwa ba mmušo wo A o tshepišitšego go bona
ba ba Mo ratago? Eupša le nyaditše bahumanegi. A bahumi ga
ba le gatelele, le go le gogela pele ka ditulo tša kahlolo? A ga ba
rogake Leina lela la go swanela le ka lona le biditšwego?” Bjale
GA KE šišinye gore motho wa mohumi a ka se be wa Semoya,
eupša bohle re a tseba gore Lentšu le re ke ba se nene ba ba lego.
Ke bahumanegi bao ba lego ba bantši mmeleng wa kereke ya
therešo. Bjale gona, ge kereke e tlala ka bohumi, re tseba selo se
tee; “Ikabode” e ngwadilwe godimo ga dijakwana tša gagwe! Le
ka se kgone go ganetša seo, ka gobane seo ke Lentšu.

Bolelang ka bohumi ka kerekeng — gobaneng ga se nke gwa
ke gwa ba pontšho e bjalo ya bohumi. Dipolokelo tše dibotse
di atlile ka palo bjalo ka ge go sa nke gwa ke gwa ba peleng.
Dihlopha tša go fapana di bakišana seng go bona ke mang a ka
go aga ye kgolokgolo le ye botsebotse. Gomme ba aga disenthara
tša thuto tša go ja dimilione di sa kgonego go akanywa, gomme
meago yela e šomišwa feela iri goba tše pedi ka beke. Bjale seo
se ka se be selo se sešoro, eupša ba letile nako ye nnyane ye e
tšewago ke bana ka go polanteng ya thuto go tšea legato la diiri
tša go hlahla di swanetšego go fiwa ka gae.

Tšhelete e tšhologetše ka kerekeng go fihlela dikereke tša
maina tša go fapana di eba beng ba ditoko le diponte, difapriki,
didiba tša oli, le dikhamphani tša inšorense. Ba tšholletše
tšhelete ka go tša leago le ditšhelete tša rethayamente. Bjale se se
kwagala go loka, eupša e fetogile moreo go badiredi, ka gobane
ge ba tšere sephetho go tlogela sehlopha sa bona bakeng sa bontši
bja seetša goba lerato la Modimo, ba lahlegelwa ke diphenšene
tša bona. Bontši ga ba kgone go emelana le se gomme ba šala le
dihlopha tša bona tša kgatelelo.

Bjale le se lebale gore le ke lebaka la mafelelo. Re a tseba
gore le ke lebaka la mafelelo ka gobane Israele e boetše morago
Palestina. Ge re dumela gore ka kgonthe O etla, gona go swanetše
go ba se sengwe sa phošo ka bale ba ba agago gagolo bjalo. Go go
dira o nagane gore batho ba ba beakanya go dula fa sa ruri, goba
gore go tla ga Jesu ke bokgole bjamengwaga yemakgolokgolo.

A le a tseba gore borapedi lehono bo tsebja bjalo ka kgwebo
ye kgolo? Ke ntlha ye e phethagetšego gore ba bea balaodi ba
tša kgwebo ka dikerekeng go hlokomela tša ditšhelete. A se ke
se Modimo a se nyakago? A Lentšu la Gagwe ga se le re rute ka
go Puku ya Ditiro gore banna ba šupago ba tletšego ka Moya

wo Mokgethwa le tumelo ba hlanketše Morena ka go ditaba tša
kgwebo? Ka kgonthe le kgona go bona gobaneng Modimo a rile,
“WENA o re ke humile; ga se nke Ka bolela bjalo.”

Go na le mananeo a seyalemoya, mananeo a thelebišene,
maitekelo a mmalwa a kereke ao a jago dimilione le dimilione
tša ditolara. Bohumi bo a tšhologa le go tšhologela ka kerekeng,
boleloko bo a oketšega gammogo le tšhelete, efela mošomo ga o
dirwe bjalo ka ge o dirilwe ge go be go se tšhelete, eupša banna
ba itshepetše feela go bokgoni bjo ba bo filwego ke Moya wo
Mokgethwa.

Go na le bareri ba go lefša, bathuši ba go lefša, badiredi ba
mmino le thuto ba go lefša, dikhwaere tša go lefša, bahlokomedi
ba go lefša, mananeo, le boithabišo — tšohle di ja bogolo bja
mašeleng, eupša go tšeo tšohle, maatla a a fokotšega. Ee, kereke
e humile, eupša maatla ga a gona. Modimo o sepela ka Moya wa
Gagwe, e sego ka bontši bja tšhelete goba talente ka kerekeng.

Bjale ke nyaka go le bontšha ka fao tšhušumetšo ye ya
tšhelete e bilego diabolo. Dikereke di tšwe tše gohle go hwetša
boleloko, kudu bja bahumi. Mogohle go na le sello go dira
bodumedi go kgahliša le go goketša kudu gore bahumi le dirutegi
le bohle ba ba nago le maemo a lefase ba tla tla ka gare le go tšea
karolo ka kerekeng. A ga ba kwešiše gore ge bohumi e le seelo sa
bosemoya, gona lefase šetše le na le Modimo, le na le tšohle tša
Modimo, gomme kereke ga e na selo?

“Wena o re, ke atetše ke leruo.” Se gabotse se ra gore “Ke na le
mahumo a Semoya.” Se se kwagala bokamileniamo kamekgotha
ya gauta le bogona bjaModimo. Eupša ke amakala ge eba se se le
bjalo. A kereke ka nnete e humile ka dilo tša Semoya tšaModimo?
Anke re lekole boikgantšho bjo bja Laodikia yaNgwagakgolowa
Masomepedi go lebeletšwe Lentšu.

Ge kereke ka therešo e be e humile Semoyeng, khuetšo
ya yona e be e tla kwewa godimo ga bophelo bja setšhaba.
Eupša gabotse ke mohuta ofe wa maphelo banna ba ba bitšwago
ba semoya le ba khuetšo ba setšhaba ba bo phelago? Ntle ka
metsesetoropong, ntle ka go dilete tša magaro a makaone, go
atile go tšhentšhana ka basadibagatša, go gwebakammele, le
diphohlana tša bana ba šwahlela diphathi, ba hlola tshenyego
e kgolo go phahlo. Boitshwarahlephi bo fihlile malekelekeng
ka ditiro tša bohlotlolo tša thobalano, temalelo ya motšoko, go
kempola, go utswa, le mehuta yohle ya bobe. Gomme kereke
e ya pele e tleleima ka fao moloko wo o lego kaone ka gona,
ka fao dikereke di tletšego le ka fao ba arabelago ebile le
badudibatlhago ka ditšhemong tša boromiwa. Kereke e gafetše
batho go dingaka, gagolo batsebi ba tša monagano. Ka fao e ka
ikgogomošago go beng go huma Semoyeng go feta ka moo ke
tsebago kudu.Ga se therešo. Ba phuhlame gomme ga ba tsebe.

Lebelelang gabotse go le dikologa. Lekolang batho ge ba
sepela kgauswi. Ka go mašabašaba le a bonago, a le kgona go
topa bale ba ba nago le sebopego sa Bakriste? Šetšang ka fao ba
aparago, šetšang ka fao ba itshwarago, kwang se ba se bolelago,
bonang moo ba yago. Ka kgonthe ba swanetše go ba bohlatse
bjo bo itšego bja kgonthe bja tswalo ye mpsha magareng ga
bohle bale re ba bonago ba fetago. Eupša ga se ba mmalwa.
Efela lehono dikereke tša motheo di re botša ba na le dimilione
ba phološitšwe gomme ebile le go tlatšwa ka Moya. Go tlatšwa
ka Moya? A o ka kgona go bitša basadi go tlatšwa ka Moya
ba ba yago tikologong ka moriri wa mahlafarara wa go kotwa,
dišothi le dileka, dišiamagetla le digomela, ba pentilwe gohle
boka Isebele? Ge ba ba apere diaparo tša go šia tsholo bjalo
ka ge go swanetše basadi ba Bakriste, ke tla hloya go nagana
se se swanago le sona ge ke swanetše go hlatsetša pealatšo ya
bohlaswa.

Bjale ke a tseba gore basadi ga ba bee ditaele. Hollywood
e dira seo. Eupša theetšang, bahumagadi, ba sa rekiša mašela
a jarata le metšhene ya go roka. Ga se la swanela go reka se
se lego ka mabenkeleng gomme morago la šomiša seo bjalo ka
boitshwareletšo. Ye ke taba ye bohlokwahlokwa kudu ke yago ka
go yona. A ga se le bale ka go Lengwalo gore ge monna a lebelela
mosadi gomme a mo kganyoga ka pelong ya gagwe, o šetše a
dirile bootswa le yena ka pelong ya gagwe? Gomme tšeela gore
o apare ka tsela yeo go hlola seo? Seo se go dira modirišani wa
gagwe ka sebeng, le ge o tla be ka go phethagala o sa se lemoge,
go beng kgarebe ya therešo o se na dikganyogo tše bjalo. Efela
Modimo o go bona go tšeamaikarabelo gomme o tla ahlolwa.

Bjale ke a tseba bahumagadi ga ba rate mohuta wo wa go
rera, eupša kgaetšedi, o phošo kudu ka go se o se dirago. Beibele
e go ganetša go ripa moriri wa gago. Modimo o go file wona
bakeng sa seapešo. O file taelo go wena go o dira o motelele. Ke
letago la gago. Ge o ripa moriri wa gago o laetša gore o tlogetše
bohlogo bja monnamogatša wa gago. Boka Efa le tšwetše ntle
gomme la ikela ka bolena. Le hweditše bouto. Le tšere mešomo
ya banna. Le tlogetše bo beng basadi. Le swanetše go sokologa
le go tla morago go Modimo. Gomme ge se se be se se se sebe
go lekanela, boati bjo bontši bja lena le tšere kgopolo gore le
ka šwahlela diphuluphithi le diofisi tša kereke tšeo Modimo a
di beetšego banna le bakeng sa banna feela. Oo, ke kgwathile
lefelo la ntho gona a ga ka? Gabotse, mpontšheng lefelo le letee
ka Beibeleng moo Modimo a kilego a hlomamiša mosadi e ka ba
ofe go rera goba go tšea maatlataolo godimo ga monna, gomme
ke tla kgopela tshwarelo go se ke se boletšego. Le ka se hwetše
gore ke phošo. Ke a rereša, ka gobane ke ema le Lentšu le ka
go Lentšu. Ge le ka be le humile Semoyeng le tla tseba seo ke
therešo. Ga go na se e lego therešo eupša Lentšu. Paulo o rile, “Ga
ke dumelele mosadi go ruta goba go tšea maatlataolo godimo ga

monna.” Le ka se kgone ka kgonagalo go tšea lefelo magareng ga
bodiredi bja go menagana ga hlano ba Baefeso 4 gomme wa se
tšee maatlataolo godimo ga banna. Kgaetšedi, bokaone o theetše
Lentšu lela. E be e se Moya wa Modimo o bonagatša ka go bo
tletšego Moya bjo bo go boditšego go rera ka gobane Moya le
Lentšu ke BATEE. Ba bolela selo sa go swana. Yomongwe o dirile
phošo. Yo mongwe o tlaeditšwe. Phafoga pele go e ba thari kudu.
Sathane o tlaeditše Efa, mmagolena; bjale o fora barwedi. Anke
Modimo a le thuše.

“Ga ke hloke selo.” Bjale ge e ka ba mang a re, “Ga ke
hloke selo,” gabotse a ka no be a re, “ke na le se sengwe le se
sengwe,” goba a ka be a re, “ga ke sa nyaka gape ka ge ke khoše
bjale.” Le ka hlagiša se ka tsela efe le nyakago, gomme yohle
e tla go ntlha ya gore kereke e kgotsofetše. E kgotsofetše ka
se e nago le sona. E ka ba o nagana o na le tšohle goba o ne
go lekanela. Gomme seo ke tlwa se re se hwetšago lehono. Ke
kereke efe ya leina e sa tleleimego gore E na le kutollo le maatla
le therešo? Theetšang Mabaptist, gomme ba ne yona yohle.
Theetšang Mamethodist, gomme ba ne yona yohle. Theetšang
Church of Christ gomme yomongwe le yomongwe o phošo eupša
bona. Kwang se Mapentecostal a se bolelago gomme ba na le
botlalo bja botlalo. Bjale ba a tseba ke bolela therešo ka bona,
ka gobane ga go na le o tee wa dimanuale tša bona o bolelago go
fapana. Ba e ngwadile yohle ntle gabotse bjalo le go bea maina a
bona go yona le go e fetša yohle. Modimo o no se sa ba le e ka ba
eng gape. Gomme go na le bale ba ba sa nyakego selo gape. Ga ba
dumele go phodišo gomme ga ba e nyake, le ge e le ka Lentšung.
Go na le bale ba ba ka se tšeego Moya woMokgethwa geModimo
a butše magodimo le go ba bontšha leswao.

Bjale bohle ba a bolela, le go leka go netefatša gore ba na
le yona yohle, goba ba ne go lekanela. Efela a yeo ke therešo?
Bapetša kereke ye ya ngwagakgolo wa masomepedi le kereke ya
ngwagakgolo wa mathomo. Eya pele. Dirang seo. Maatla a go
kae? Lerato le go kae? Kereke ya go seka yeo e emelanego le sebe
le go sepela ka tumelo go ya go Jesu e go kae? Botee bo go kae?
Le ka se bo hwetše. Ge kereke ye e na le tšohle e di hlokago,
gobaneng ba be ba goeletša bakeng sa bontši bja Modimo ka go
Puku ya Ditiro o ka re ba be ba se na yona yohle, gomme efela ba
bile le bontši kgole go feta ba na le lehono?

TLHAHLOBO YA MODIMO

Bjale seModimo a se bonego se be se fapana ka go felela go se
ba rilego ba se bone. Ba boletše gore ba be ba humile ka dithoto
le lehumo la Semoya. Ba be ba gorogile. Ba be ba sa hloke selo.
Eupša Modimo o e bone ka mokgwa wo mongwe. O rile, “Ga le
tsebe se, eupša o madimabe, o a nyamiša, o a diila, le go foufala,
gomme o hlobotše.” Bjale ge batho ba le ka tsela yeo, gagolo ba

hlobotše gomme BA SA TSEBE, go swanetše go ba se seng phošo
gampe. Ka kgonthe se sengwe se swanetše go ba se direga. A ga
se gore Modimo o foufaditše mahlo a bona bjalo ka ge A dirile
go Bajuda? A Ebangedi e boela morago go Bajuda? A histori e a
ipušeletša yonamong? Ke re e a dira.

Modimo o re kereke ye ya Lebaka la Laodikia e “madimabe.”
Lentšu leo le tšwa go mantšu a mabedi a Segerike a rago go
“kgotlelela” le “teko.” Gomme ga e na selo go dira le diteko
tšeo di tlago go Mokriste wa therešo ka gobane Modimo o
hlaloša Mokriste ka tekong bjalo ka “mošegofatšwa” gomme
mokgwatebelelo wa gagwe ke wa lethabo mola tlhalošo ye e
boletšwe bjalo ka “madimabe le go nyamiša.” Go tlaba bjang.
Ka go lebaka le la khoro, ka go lebaka le la kgatelopele, ka go
lebaka le la mokhora, diteko di kgonega go ba bjang? Gabotse
bjale, go a tlaba; eupša ka go lebaka le la khoro le monyetla, ge
yo mongwe le yo mongwe a ne bontši kudu gomme go ne bontši
kudu go ka ba le gona, go reng ka ditšweletšo tšohle go dira
mošomo wa rena le dilo tše dintši kudu go re fa boipshino, KA
PELAPELA, re hwetša bolwetši bja monagano bo ata kudu go
ka tšhoša setšhaba. Ge yo mongwe le yo mongwe a swanetše go
thaba, ka kgonthe go se ne selo go se thabe ka sona, dimilione ba
tšea dipilisi tša go boroko bošego, dipilisi tša diokobatši mosong,
ba hlaganela go dingaka, ba tsena mafelwanafelwana, ba leka go
tloša letšhogo le le sa tsebjego ka bjala. Ee, lebaka le le ikgantšha
ka mabenkele a magologolo a diphahlo tša lefase, eupša batho
ga se ba thaba kudu go feta ba kile. Lebaka le le ikgantšha ka
diphihlelelo tša lona tša semoya, eupša batho ga ba ne kgonthe
kudu ka bonabeng go feta ba kile. Lebaka le le ikgantšha ka
melao ye mekaone ya boitshwaro gomme le bodile kudu go feta
lebaka e ka ba lefe ge e sa le meetsefula. Le bolela ka tsebo le
saense, eupša le lwa ntwa ye le lahlegelwago ka mafelong ohle,
ka gobane monagano le soulo le moya wa motho ga di kgone go
kwešiša goba go sepela mmogo le dipheto tšohle tšeo di tlilego
lefaseng. Ka molokong o tee re ile tsela yohle go tloga go lebaka
la pere le karikana go ya go lebaka la sebakabakeng, gomme re
a itumela le go ikgantšha ka yona; eupša ka gare ke mphoma wo
mosowa go se be le selowoo o llago tlaišegong, gommeKANTLE
LE LEBAKA LE LE TSEBJAGO dipelo tša batho di a palelwa
ka lebaka la poifo gomme lefase le fifaditšwe kudu gore lebaka le
gabotse le ka bitšwa lebaka la mahlanya. Le a ikgantšha, eupša
ga le kgone go ka thekga. Le goeletša khutšo, gomme ga go na
khutšo. Le goeletša gore le na le boati bjo bogolo bja dilo tšohle,
eupša le tšwelapele le tuka ka tlhologelo boka mollo wo o sa
kgotsofalego! “Ga go na khutšo, go rialoModimo, go bababe.”

“Ba a šokiša.” Seo se ra gore ke dilo tša go ka šokelwa. Go
šokelwa? Ba nyenya tšhokelo. Ba tletše ka boikgogomošo. Ba
ikanne ka se ba nago le sona. Eupša se ba nago le sona se ka
se emele moleko wa nako. Ba agile godimo ga lešabašaba go

e na le leswikeng la kutollo ya Lentšu la Modimo. Ka pela go
tla tšhišinyego ya lefase. Ka pela go tla tla madimo a kgalefo
ya Modimo ka kahlolo. Nako yeo go tla tshenyego ya ka pela,
gomme go sa kgathale ditokišetšo tšohle tša bona tša senama
ba tla no se be go itokišetša se se tlago godimo ga lefase. Ke
bona bale go sa kgathale matsapa ohle a bona a lefase ka nnete
ba ikganetša bonabeng gomme ga ba tsebe. Ke bona dilo tša
tšhokelo ka kgonthe. Šokelang batho ba go šokiša ba ba lego
ka go mosepelo wa mohlakanelwa wa letšatši le la mafelelo, ka
gobane ba o bitša mosepelo wa Modimo, mola e le wa Sathane.
Šokelang bale ba ba sa tsebego thogako ya mokgatlo. Šokelang
bale ba ba nago le dikereke tše ntši tše dibotse kudu, magae a
baruti a go ratega bjalo, dikhwaere tša go katišwa ka bothakga
bjalo, pontšho ye bjalo ya lehumo le sebopego sa borapedi sa
go iketla le go hlomphega. Ba šokeleng, le se ba dume. Morago
go meago ya kgale ya mabenkele, morago go dikamora tša go se
bonegwe go tlala, morago go mabolokelo, morago go bonnyane
bja lefase le bontši bja Modimo. Šokelang bale ba ba dirago
ditleleimi tše kgolo, le go bolela ka dimpho tša bona. Ba kweleng
bjalo ka dilo tša tšhokelo, ka gobane ka pela ba tla ba dilo tša
kgalefo.

“Ke badiidi.” Bjale ka nnete seo se ra go diila Semoyeng.
Leswao la lebaka le le kgauswi, ke dikereke tše dikgolokgolo le
tše kaonekaone, ka batho ba bantši le ba bantši, le ponagalo ye
ntši le ye ntši ya se se swanetšego go ba ditšhupetšo tša Moya
wo Mokgethwa. Eupša dialetara tše di tladitšwego, dimpho tša
Moya tiragalong, go ya kerekeng gwa go makatša ga se karabo
go tša go Modimo, ka gobane bale ba ba tlago dialetareng ga
se gantši ba dula go ya pele le Modimo, gomme ka morago ga
ge masolo a magolo a fedile, ba kae bohle ba ba tlilego tlase
mekgobeng? Ba kwele motho, ba theeditše kgopelo, ba tlile ka
nneteng, eupša ba be ba se hlapi, gomme boka pshinyaleraga ba
gogobela morago ka meetseng a bona beng.

Ka gona go na le polelo ye ka gago bolela ka maleme — go
tšeelwa go ba bohlatse bja Kolobetšo ya Moya wo Mokgethwa,
gomme batho ba nagana gore re ka gare ga tsošeletšo ye kgolo.
Tsošeletšo e fedile. Amerika e bile le sebaka sa yona sa mafelelo
ka 1957. Bjale maleme ke leswao la kotsi ya Modimo ye e tlago,
ebile bjalo ka ge ba bile ge ba bonagetše godimo ga leboto
monyanyeng wa Belesatsara. A ga le tsebe gore ba bantši ba ya
go tla mo letšatšing la mafelelo gomme ba re, “Morena, Morena,
a ga ra dira mediro ye mentši ya go makatša ka Leina la Gago,
ebile go lelekeleng ntle ga bodiabolo?” GommeO tla re, “Tlogang
go Nna, lena bao le dirago bokgopo. Nna ga se ka ke ka le tseba.”
Mateo 7:22-23. Jesu o rile ba be ba le badiri ba bakgopo. Efela,
o hwetša motho yoo a kgonago go tla le go rapelela balwetši,
a tliša oli le madi go tšwelela ka phuthegong, seprofeto se etla
pele le mekgwa ka moka ya kagodimogatlhago, gomme batho ba

tla mo kgobokanela, gomme ba ena gore ke wa Morena, le ge ka
nnete a dira bofora bja tšhelete ya bodumedi le go phela sebeng.
Karabo e nnoši ba nago ke karabo ye ka phethagalo e sego ya
beibele ya “gabotse, o hwetša meputso, kafao o swanetše go ba
wa Modimo.” Go šiiša bjang. Lebaka le gabotse le diila bjang
ka Moya wa Modimo, gomme ba go šokiša ba go rathwa ke tlala
ebile ga ba tsebe.

“O foufetše gomme o hlobotše.” Bjale se ka nnete se a hloiša.
Go kgonega bjang e ka ba mang a foufale le go hlobola gomme
a se tsebe? Efela e bolela gore ba foufetše gomme ba hlobotše
gomme ga ba kgone go e bona. Karabo ke, ba foufetše semoyeng,
le go hlobola semoyeng. A le gopola mohla Elisa le Gehasi ba
be ba rareditšwe ke masole a Basiria? Le a elelwa gore Elisa
o ba foufaditše ka maatla a Modimo. Efela mahlo a bona a be
a ponyologile go phatlalala gomme ba kgonne go bona moo ba
bego ba eya. Bofofu bja bona bo be bo le šele ka gore ba kgonne
go bona dilo tše rilego, eupša tše dingwe dilo bjalo ka Elisa le
mohlanka le kampa ya Israele ga se ba kgone go e bona. Se
masole a a kgonnego go se bona ga se se ba thuše. Se ba sa se
bonago se ba tlišitše bokgobeng bja bona. Bjale se se ra eng go
rena? Se ra tlwa se go se rilego morago fale ka go bodiredi bja
lefaseng bja Jesu. O lekile go ba ruta therešo, eupša ga se ba
theeletša. Johane 9:40-41, “Gomme ba bangwe ba Bafarasei ba
ba bego ba na le Yena ba kwele mantšu a, gomme ba rile go Yena,
A le rena gape re foufetše? Jesu o rile go bona, Ge nkabe le se la
foufala, nkabe le se na sebe: eupša bjale le re, Re a bona; kagona
sebe sa lena se dutše.” Mokgwatebelelo wa lebaka le o tlwa se
o bego o le nakong yela. Batho ba na le tšohle. Ba tseba tšohle.
Ga ba kgone go rutwa. Ge ntlha ya therešo go tšwa Lentšu e etla
godimo gomme monna o leka go hlaloša mmono wa gagwe ka
mmono wa go ganetšana, motheeletši ga se a theeletša le gatee
gore a rutege, eupša o theeditše feela go kgadiša se se bego se
bolelwa. Bjale ke nyaka go botšiša potšišo ya go otlologa. Afa
Lengwalo le kgona go lweša Lengwalo? A Beibele e kgona go
ganetša Beibele? Afa go ka ba le dithuto tše pedi tša therešo
ka go Lentšu tšeo di bolelago go thulana goba go thulana le le
lengwe? AOWA. GO KA SE KGONE GO BA BJALO. Efela ke ba
bakae ba batho ba Modimo ba nago mahlo a bona a ponyologile
go therešo? Ebile e sego phesente e tee, bokgole bjo ke tsebago,
ba ithutile gore Lengwalo LOHLE le filwe ke Modimo gomme
LOHLE le a hola bakeng sa thuto, kgalemo, phošollo, bjalobjalo.
Ge Lengwalo ka Moka le fetšwe seo, gona temana ye nngwe le
ye nngwe e tla nyalelana ge e ka fiwa sebaka. Eupša bontši bo
dumela ka go kgethelopele go ya go kgetho le tshenyego go ya
tahlegong? Ba ba sa dirego, a ba tla theetša? Aowa, ba ka se ke.
Efela bobedi ba ka go Lentšu, gomme ga se gona se tlago e fetola.
Eupša go ithuta ka ga sona le go boelanya therešo ya dithuto
tšela le ditherešo tše dingwe tšeo di bonalago go ganetša, ba ka
se tšee nako. Eupša ba thiba ditsebe tša bona, le go lomantšha

meno a bona, gomme ba a lahlegelwa. Mo bofelong bja lebaka le
moprofeta o tla tla, eupša ba tla foufala go tšohle tšeo a di dirago
le go bolela. Ba ne kgonthe kudu ba a rereša, gomme ka bofofung
bja bona ba tla lahlegelwa gohle.

Bjale Modimo o re ba hlobotše gape ba foufetše. Ga ke
kgone go eleletša selo e ka ba sefe se kotsi bjalo ka monna
yo a foufetšego gomme a hlobotše gomme a sa tsebe. Go na le
karabo e tee feela — ga a felela monaganong. O šetše a le gare
ka go go lebala. Menagano ya gagwe e ile, sauwe sa semoya se
tsene ka gare. Ke eng gape e ka se rago? A e ka ra gore Moya
wo Mokgethwa o tšere llifi ya Ona go kereke ye ya letšatši la
mafelelo? A go ka ra gore batho ba beile Modimo ka ntle ga
menagano ya bona go fihla moo go diregago ebile bjalo ka ge
go boletšwe ka go Baroma 1:28. “Gomme ebile le ge ba sa rata
go boloka Modimo tsebong ya bona, Modimo o ba file moya wa
lefeela, go dira dilo tše di sego tša swanela.” Ka kgonthe go
tšwelela gore se sengwe boka seo se diregile. Batho šeba ba ba
bolelago gore ke ba Modimo le go tseba Modimo gomme ba ne
Moya wo Mokgethwa wa Gagwe, gomme efela ba hlobotše le
go foufala gomme ga ba tsebe. BA ŠETŠE BA FORILWE. BA
NA LE MOYAWA PHOŠO. BAKGETHIWA BA KA SE FORWE,
EUPŠA GO MOLALENG GORE BA BA BANGWE BA BJALO.
Bale ke bona ba ba foufetšego ka gobane ba ganne Lentšu la
Modimo. Bale ke bona ba ba itlhobotšego bonabeng go ponoka
ka go tlogela tlhokomelo le tšhireletšo ya Modimo gomme ba
nyakile go aga tsela ya bona ya phološo, tora ya Babele ya bona
beng ka mokgatlo. Oo, ba bonala ba apere gabotse le go ratega
bjang mahlong a bona beng ge ba bopa dikopano kakaretšo tša
bona, le dikhansele tša bona, bjalobjalo. Eupša bjale Modimo o
a e hlobola gomme ba hlobotše, ka gobane mekgatlo yela eupša
e ba hlahletše ka kampeng ya molwalekriste, ka mašemong a
mphoka, thwi godimo go go tlengwa le go tšhungwa ga bona. Ke
nnete ke bona dilo tša go šokelwa. Ee, ba šokeleng, ba sebotšeng,
ba kgopeleng, gomme ba sa ya ka tsela ya bona ka hlogo go ya
tshenyegong, ka go galefa ba gana maiteko e ka ba afe goba ohle
go ba phološa bjalo ka leswao go tšwa go tšhungweng. Ka nnete
ba a šokiša, efela ga ba tsebe. Ba hwile matswalo le ka godimo
ga tshepo, ba itheta ka se ka nnete e lego dihlong tša bona. Ba
ngangabala kgahlanong le Lentšu, efela letšatši le lengwe ba tla
ahlolwa ka yona le go lefa tefo ya ditatofatšo tšempe tša yona.

KELETŠO YA MAFELELO YA MABAKA

Kutollo 3:18-19, “Ke go eletša go reka go Nna gauta ye e
lekilwego mollong, gore o hume; le seaparo se sešweu, gore o
apare, le gore dihlong tša go hlobola ga gago go se bonale; gomme
o tlotše mahlo a gago ka makhura a mahlo, gore o ke o bone. Ba
bantši ba Ke ba ratago, Ke a ba sola le go ba kgalema: kagona
phafoga, gomme sokologe.”

Keletšo ya Modimo e lebantše. E go ntlha. O šupetša kereke
ye ya letšatši la mafelelo go kholofelo e tee. Kholofelo yeo ke
YENAMONG. O re, “Etlang go Nna le rekeng.” Go molaleng go
tšwa go sekafoko se “rekang go Nna” gore kereke ya Laodikia
le ga nnyane ga e dirišane le Jesu bakeng sa ditšweletšwa tša
Semoya tša Mmušo wa Modimo. Ditumelelano tša bona ga di
kgone go ba tša Semoya. Ba ka no nagana gore ke ba Semoya,
eupša ba ka kgona go ba bjang? Mediro magareng a bona ka
nnete ga e bjalo ka ge Paulo a ka bolela, “Modimo ka go lena
a rata le go dira ka boipshino botse bja Gagwe,” Bafilipi 2:13.
Kagona go ka reng ka dikereke tše, dikolo, dipetlele, masolo a
boromiwa, bjalobjalo? Modimo ga a ka go tšona ge feela ba le
peu le moya wa kereke ya leina, gomme e sego Peu le Moya wa
Modimo.

“Rekang go Nna gauta ye e lekilwego mollong, gore le ke le
hume.”Bjale batho ba ba be ba ne bontši bja gauta, eupša e be e le
mohuta wo o fošagetšego. E be e le gauta yela e rekilego maphelo
a batho le go ba senya. E be e le gauta ye e sekamišitšego le go
fetola semelo sa motho, ka gobane lerato la yona e be e le modu
wa bobe bjohle. Kutollo 18:1-14, “Gomme ka morago ga dilo
tše ke bone morongwa yo mongwe a fologa go tšwa legodimong,
a ne maatla a magolo; gomme lefase le ile la bonegetšwa ke
letago la gagwe. Gomme o goeleditše gagolo ka segalontšu se
maatla, a re, Babilone yo mogolo o wele, o wele, gomme o
fetogile bodulo bja bodiabolo, le boswaro bja moya wo mongwe
le wo mongwe wa ditšhila, le legolo la nonyana ye nngwe le ye
nngwe ya ditšhila go go se ratege. Ka gobane ditšhaba tšohle di
nwele beine ya kgalefo ya bohlotlolo bja gagwe, gomme dikgoši
tša lefase di dirile bohlotlolo le yena, le babapatši ba lefase
ba humile gagolo ka boati bja maipshino a gagwe. Gomme ke
kwele segalontšu se sengwe go tšwa legodimong, se re, Etšwang
magareng ga gagwe, batho ba Ka, gore le se be batšeakarolo
ba dibe tša gagwe, le gore le se amogele dikotlo tša gagwe. Ka
gobane dibe tša gagwe di fihlile legodimong, gomme Modimo
o gopotše makgopo a gagwe. Mmušetšeng ka mo a le dirilego
ka gona, lefetšang mediro ya wona gabedi: ka go komiki ye
a e tladitšego, tlatša go fihla gabedi ga gagwe. O itagafaditše
yenamong gantši gakaakang, le go phela gabose, mo fe tlaišo le
manyami a makaalo: ka gobane o rile ka pelong ya gagwe, ke
dutše wa kgošigadi, gomme ga ke mohlologadi, gomme nka se
bone tlhokofalo. Kagona dikotlo tša gagwe di tla tla ka pela ka
letšatši le letee, lehu, sello, le tlala; gomme o tla tšhungwa moka
ka mollo: ka gobane Morena Modimo Yo a mo ahlolago o maatla.
Gomme dikgoši tša lefase, ba ba dirilego bohlotlolo le go phela
gabose le yena, ba tla mo llela, le go itshetla bakeng sa gagwe, ge
ba tla bonamokubegowa go tshungwa ga gagwe, ba emetše kgole
ka lebaka la poifo ya tlhokofatšo ya gagwe, ba re,Mmalo, mmalo,
Babilone toropokgolo yela ye kgolo, toropokgolo yela ye maatla!
ka gobane ka iri e tee kahlolo ya gago e atla. Gomme babapatši

ba lefase ba tla lla le go golola godimo ga gagwe; ka gobane ga go
motho yo a rekago dithekišo tša bona gape: dithekišo tša gauta,
le silibere, lematlapa a bohlokwa, le dipheta, lemašela a leokodi,
le moretele, le siliki, le bohubedu, le kota yohle ya monkobose,
le mehuta ka moka ya dibjana tša naka la tlou, le mehuta yohle
ya dibjana tša kota ye bohlokwa kudu, le tša mphiri, le tshipi, le
mabole, le dinoko, le diorelo, le ditlolo, le senkgišabose, le beine,
le oli, le bupi bjo bo šitšwego, le korong, le diphoofolo, le dinku,
le dipere, le dikoloi tša dipere, le makgoba, le disoulo tša batho.
Gomme dikenywa tše soulo ya gago e di labalabelago di tlogile
go wena, gomme dilo tšohle tše e bego e le matsaka le bobotse
di tlogile go wena, gomme o ka se sa di hwetša le gatee.” Se ke
dikereke tša mokgatlo tša letšatši la mafelelo tlwa, ka gobane e
bolela ka go temana ya 4, “Etšwang go yena, BATHO BA KA.”
Tlhatlogo ga se ešo ya direga. Monyalwa ga se a šo a tloga ge
diemo tše tše mpe ka go kereke ye ya go huma, ya maaka di
le gona.

Eupša, go na le gauta ya Modimo. I Petro 1:7, “Gore go
lekwa ga tumelo ya lena, go lego bohlokwa kudu go feta gauta
yeo e senyegago.” Gauta ya Modimo ke semelo sa Bokakriste
e tšweleditšwe ka go leuba le le fišago la ditshotlego. Woo ke
mohuta wa nnete wa gauta.

Eupša kemohuta ofe wa gauta kereke e nago le wona lehono?
E na le eupša gauta yeo e senyegago. E humile. E kgotsofetše. E
dirile bohumi seelo segolo sa semoya. Bohlatse bja tšhegofatšo ya
Modimo le bonnete bja thuto, bjalobjalo, bjale bo theilwe godimo
ga kemagagešo a go huma amakau kudu a amanago le yona.

“Bokaone o tle pele go e ba thari kudu,” go boletše Morena,
“gomme o reke go Nna gauta ye e lekilwego mollong, gomme ka
gona o tla huma ka therešo.” A re a e hwetša? Ntheetšeng, “Go
hlobola (mmeleng) re tlile lefaseng, eupša go hlobola (semoyeng)
re KA SE le tlogele.” Oo aowa, re ya go tšea se sengwe le rena.
Se seo se lego, ke SOHLE re kgonago go tšea le rena, e sego
bonnyane goba e sego bontši. Kafao bokaone re be go phafoga
ka kgonthe bjale go bona gore re tšea se sengwe seo se tla go re
dira gabotse pele ga Modimo. Kafao, gona, ke eng re tla e tšeago
le rena? Re tla tšea SEMELO, ngwanešu, seo ke se re tla go se tšea
le rena. Bjale ke mohuta ofe wa semelo o tla o tšeago le wena? A
e tla ba sa go swana le semelo sa GAGWE Yo a kgolokilwego ke
tlaišo ka go leuba la go fiša la ditlaišego, goba e tla ba boleta bja
batho ba ba Laodikia ba go hloka semelo? Go ya ka mongwe le
mongwe wa rena, ka gobane mo letšatšing leo motho yo mongwe
le yomongwe o rwala morwalo wa gagwemong.

Bjale, ke boletše gore toropokgolo ya Laodikia e be e le
toropokgolo ya go huma. E dirile dikhoine tša gauta ka mekibo
go bobedi bja mahlakore. Dikhoine tša gauta di hlalošitše
lebaka — tša kgwebo tše di atlegilego di bile gona ka lebaka la
yona. Lehono, khoine ya gauta ya dihlogo tše pedi e na le rena. Re

ithekollela ntle renabeng gomme re ithekišetša ka gare renabeng.
Ka kerekeng, re leka go fihlelela sa go swana. Re ithekollela
ntle ga sebe renabeng gomme re ithekišetša ka ka legodimong
renabeng— goba re bolela bjalo. EupšaModimo ga a bolele seo.

Kereke e ruile lehumo la go bonagala kudu, gore nako efe
kapa efe e ka thopa tshepedišo ka moka ya lefase la tša kgwebo,
gomme ka nnete moetapele ka go Khansele ya Dikereke tša
Lefase o profetile phatlalatša gore kereke mo bokamosong bjo
bo bonelwago pele e swanetše, e ka kgona, gomme e tla dira feela
seo. Eupša tora ya bona ya gauta ya Babele e tla wa. Ke fela gauta
ye e lekilwego mollong e tla go kgotlelela.

Gomme seo ke se kereke e se dirilego kgafetšakgafetša go
kgabola mabaka. E tlogetše Lentšu la Modimo gomme e tšere
dithutotumelo le dithutotaelo tša yona mong; e dirile mokgatlo
le go ikopanya yonamong le lefase. Kafao e hlobotše, gomme
Modimo o e ahlolela bogoboga bja yona. Tsela e nnoši e ka
kgonago go tšwa go seemo se sa go tšhoša ke ka go obamela
Morena go boa morago go Lentšu la Gagwe. Kutollo 18:4,
“Etšwang go yena, batho ba Ka.” II Bakorinthe 6:14-18, “Le
se ikgokeleleng jokong mmogo le basedumele: ka gobane ke
kopanelo efe toko e nako le go hloka toko? gomme ke tswalano
efe seetša se nago le leswiswi? Gomme ke kwano efe Kriste
a nago le Selalogi? goba ke karolo efe modumedi a nago le
moganamodimo? Gomme ke tumelelano efe tempele ya Modimo
e nago le medingwana? ka gobane lena le tempele ya Modimo yo
a phelago; bjalo ka ge Modimo a rile, Ke tla aga ka go bona, le go
sepela ka go bona; gomme Ke tla ba Modimo wa bona, gomme ba
tla ba batho ba Ka. Kagona etšwang magareng ga bona, gomme
le be ba ba arogantšwego, go rialo Morena, gomme le se kgwathe
selo sa ditšhila; gomme Ke tla le amogela, gomme ka ba Tate go
lena, gomme le tla ba barwa le barwedi ba Ka, go rialo Morena
Ramaatlakamoka.” Go na le tefo go lefa bakeng sa diaparo tšela,
gomme yeo ye tefo ya karogano.

“Gomme o tlotše mahlo a gago ka sehlare sa mahlo, gore o ke
o bone.”Ga A bolele gore o swanetše go reka sehlare se sa mahlo.
Oo, aowa. Ga gona thekethe ya tefo go Moya wo Mokgethwa.
“A le amogetše Moya ka mediro ya molao, goba ka go kweng
ga tumelo?” Bagalatia 3:2. Ka ntle le Kolobetšo ya Moya wo
Mokgethwa, o ka se tsoge wa ba le mahlo a gago a ponyologile
go kutollo ya therešo ya Semoya ya Lentšu. Motho ntle le Moya
o foufetše go Modimo le therešo ya Gagwe.

Ge ke nagana ka sehlare se sa mahlo se ponyolla mahlo
a batho, ga ke kgone go thuša eupša go gopola ge ke be ke
le mošemane yo monnyane ka Kentucky. Ngwanešu wa ka le
nna re robetše ka phapošing ya marulelong godimo ga phalete
ya mahlaka. Menga mo ntlong a be a dumelela ditshetlana
go fokela ka gare. Dinakong tše dingwe marega go tla tonya
kudu re tla phafoga mo mosong le go tonya kudu ka mahlong

a rena gore mahlo a rena a tla tswalelega swine ka malaka.
Re tla lela ntle go mma, gomme o tla tla godimo ka krisi
ya go fiša ya khwephane gomme a fogohla mahlo a rena go
fihla legogo le tlogile, gomme ka gona re kgonne go bona. Le
a tseba go bile le dintshetlana tše dingwe tše mpe tša phefo
di tšutletše ka kerekeng ka go moloko wo, gomme ke a boifa
mahlo a gagwe a mohuta wa go gahla go tswalelwa gomme
o foufetše go se Modimo a mo swaretšego. O hloka oli tsoko
ya Moya wa Modimo go ponyolla mahlo a gagwe. Ntle le ge a
amogela Moya wa Modimo o tla ya pele a bea lenaneo legatong
la maatla le thutotumelo legatong la Lentšu. O bala dinomoro
bakeng sa katlego, go e na le go lebelela bakeng sa kenywa.
Dingaka tša thutamodimo di tswaletše lebati la tumelo gomme
ba iletša bohle go tsena. Le bona ga ba tsene, goba go dumelela
e ka ba mang gape go tsena. Thutamodimo ya bona e tšwa go
tšwa go puku ya go ngwalwa ya saekolotši e ngwadilwego ke
mosedumele tsoko. Go na le puku ya go ngwalwa ya saekolotši,
ye bohle re e hlokago; ke Beibele. E ngwadilwe ke Modimo
gomme e na le saekolotši ya Modimo. Ga o hloke ngaka e ka
ba efe go e hlaloša go wena. Amogela Moya wo Mokgethwa
gomme Mo dumelele a dire tlhalošo. O ngwadile Puku gomme
O kgona go go botša se se lego ka go yona le se e se rago. I
Bakorinthe 2:9-16, “Eupša bjalo ka ge go ngwadilwe, Leihlo ga
se le bone, goba tsebe ya kwa, ebile ga se go tsene ka pelong ya
motho, dilo tše Modimo a di lokišeditšego bona ba ba Mo ratago.
Eupša Modimo o di utolletše go rena ka Moya wa Gagwe: ka
gobane Moya o fenyeka dilo tšohle, ya, dilo tše di tebilego tša
Modimo. Ka gobane motho ke ofe yo a tsebago dilo tša motho,
ge e se moya wa motho wo o lego ka go yena? go bjalo le dilo
tša Modimo motho ga a di tsebe, eupša Moya wa Modimo. Bjale
re amogetše, e sego moya wa lefase, eupša Moya wo o lego wa
Modimo; gore re ke re tsebe dilo tšeo re di filwego ka go lokologa
ke Modimo. Dilo tše gape re di bolelago, e sego ka mantšu a
bohlale bja motho bo a rutago, eupša a Moya wo Mokgethwa o
a rutago; re bapetša dilo tša semoya le tša semoya. Eupša motho
wa tlhago ga a amogele dilo tša Moya wa Modimo: ka gobane
ke bošilo go yena: ebile ga a kgone go di tseba, ka gobane di
hlathwa ka Semoya. Eupša yo a lego wa Semoya o ahlola tšohle,
efela yenamong ga a ahlolwe ke motho. Ka gobane ke mang a
tsebago monagano wa Morena, gore a ke a mo laele? Eupša re
na le monagano wa Kriste.”

Bjale ge dilo tšohle tšeo Moya o goeletšago kgahlanong di
le therešo ka lebaka le, re hloka yo mongwe go tla tiragalong
bjalo ka ge go dirile Johane Mokolobetši le go hlohla kereke
bjalo ka ge go sa nka peleng. Gomme seo ke tlwa se se tlago go
lebaka la rena. Johane Mokolobetši yo mongwe o etla gomme o
tla goeletša tlwa bjalo ka ge go dirile ketapele ya mathomo. Re
a tseba gore o tla dira ka lebaka la se temana ya go latela e se
bolelago.

“Ba bantši bjalo Ke ba ratago, Ke a ba kgala le go ba
sola: kagona fišegela, gomme o sokologe.” Kutollo 3:19. Wo ke
molaetša wa go swana woo Johane a bilego le ona ge a goeletša
ka go lešoka lela la bodumedi la Bafarasei, Sadusei, le bahetene,
“SOKOLOGANG!” Go be go se ka tsela ye nngwe nako yela;
ga go ka tsela ye nngwe bjale. Go be go se tsela ye nngwe go
boela go Modimo nako yela, gomme ga go na tsela ye nngwe
bjale. Ke SOKOLOGANG. Fetolang megopolo ya lena. Fetogang.
SOKOLOGANG, ka gobane gobaneng le swanetše go hwa?

A re lekoleng karolo ya mathomo ya sekafoko, “ba bantši
bjalo Ke ba ratago.” Ka go Segerike kgatelelo e godimo ga
lešalašala “Nna.” Ga A bolele bjalo ka ge bontši ba tla duma O
tla re, “ba bantši bjalo ka ge ba Nthata.” Aowamohlomphegi. Re
se tsoge ra dira Jesu SELO sa lerato la motho ka go temana ye.
Aowa! Ke ba BANTŠI bao ba lego BARATEGI ba Modimo. Ke
lerato la GAGWE, mo tabeng, e SEGO la rena. Kafao gapegape
re ikhwetša renabeng re tumiša phološo ya Gagwe, morero wa
Gagwe le polane ya Gagwe, gomme re tiišeditšwe ebile go tia
kudu ka go therešo ya thuto ya Boikemo bja Modimo. Ebile bjalo
ka ge A boletše ka go Baroma 9:13, “Ke ratile Jakobo.” A bjale e
a hwetša gore ka ge A ratile FEELA ba BANTŠI, kagona O ka go
seemo sa kgotsofalo, a letile lerato la bale ba ba sa batamelago
kgauswi le Yena? Ga go ka mokgwa wo mongwe se se ka bago
bjalo, ka gobane O boletše gape ka go Baroma 9:13, “Ke hloile
Esau.” Gomme ka go temana ya 11 Moya o goeletša ka sebete,
“Ka gobane bana ba sešo ba tswalwa, go se yo a dirilego botse
goba bobe bo itšego, GORE MORERO WA MODIMO GO YA KA
KGETHO O KE O EME, e sego ka mediro, eupša Yena yo a
bitšago.” Lerato le ke “Lerato la Kgetho.” Ke lerato la Gagwe
go bakgethiwa ba Gagwe. Gomme lerato la Gagwe go bona le
fapana ntle le MEDIRO YA MOTHO ka gobane e bolela gore
morero wa Modimo o ema ka kgetho e lego tlwa go fapana le
mediro goba ka ba engmotho a nago ka go yenamong. Ka gobane
“PELE BANA BA TSWALWA” O be a ŠETŠE a rile, “Ke ratile
Jakobo, eupša Ke hloile Esau.”

Gomme bjale O re go ba Gagwe mong, “Ba bantši bjalo Ke
ba ratago, KE A BA KGALA LE GO BA SOLA.” Go kgalema ke
go kgala. Go kgala ke go “senola ka mmono wa go phošolla.” Go
sola ga go re go otla. Go ra go “tswapinya ka gobane go lokiša ga
modiri go ka monaganong.” Se ke tlwa se re se hwetšago ka go
Bahebere 12:5-11, “Gomme le lebetše dikgothatšo tše di bolelago
go lena bjalo ka go bana, morwa wa Ka, se nyatše tsholo ya
Morena, goba wa tsota ge o kgalwa ke Yena: ka lebaka la gore
Morena o sola ba A ba ratago, gomme o otla morwa yo mongwe
le yomongwe yo aMo amogelago. Ge o kgotlelela tsholo,Modimo
o le dira tše di dirwago barwa; ka gobane ke morwa ofe yo Tate
a sa mo solego? Eupša ge le hloka tsholo, ye le lego batšeakarolo
ba yona, gona le dihlaba, e sego barwa. Gape re bile le botate ba

nama ya rena ba ba re kgadilego, gomme re ba file tlhompho: a
bokaone re ka se be go obamela go Tate wa meboya, gomme ra
phela? Ka gobane bona ruri ba re sotše matšatši a se makae ka
morago ga boipshino bja bona; eupša Yena bakeng sa go holega
ga rena, gore re ke re be batšeakarolo ba bokgethwa bja Gagwe.
Bjale ga go tsholo ya bjale e bonalago e tsefa, eupša e a boifiša:
go le bjalo morago e tšweletša kenywa ya khutšo ya toko go bona
ba ba dirwago bjalo.”

Ka mo bjalo go beilwe pele lerato la Modimo. O kganyogile
ka lerato lapa la Gagwe mong, lapa la barwa — barwa boka
Yenamong. Fale pele ga Gagwe go letše batho bohle bjalo ka
letsopa la leraga le LETEE. Go tšwa go letsopa lela la go swana
bjale O tla dira dibjana tša tlhompho le tša go se hlomphege.
KGETHO e tla ba kgetho ya Gagwe. Gona bale ba kgethilwego,
ba tswetšwego ka Moya wa Gagwe ba tla katišwa go bapela le
seswantšho sa Gagwe mosepelong wa bona. O KGALEMA ka
pelotelele yohle le boleta le kgaogelo. O SOLA ka diatla tša
mabadi a dipikiri. Dinako tše dingwe Mmopi yo wa letsopa o
swanetše go tšea sebjana A šomago ka sona gomme a se be go
felela gore A ke a se agegape tlwa bjalo ka ge A se kganyoga.
EUPŠA KE LERATO. LEO KE LERATO LA GAGWE. TSELA
YE NNGWE YA LERATO LA GAGWE GA E GONA. GO KA
SE BE.

Oo, mohlape wo monnyane, se boife. Lebaka le ka pela le a
tswalela. Ge le dira mefoka yela e tla tlengwa mmogo, gomme
bjalo ka lenti la melogo ye meraro ga le kgaoge gabonolo, ba tla
ba le maatla a magolo a melogo ye meraro ya sepolitiki, mmele,
le maatla (Bosathane) a semoya, gomme ba tla nyaka go fetšiša
monyalwa wa Kriste. O tla tlaišega, eupša o tla kgotlelela. Se
boifeng dilo tšela tše di tlago godimo ga lefase, ka gobane Yena
“Yo a ratilego ba Gagwe mong, o ba rata go fihla bofelong.”
Johane 13:1.

“Fišegela gomme o sokologe.” Bjale kereke ye ya maaka e na
le phišegelo; se dire phošo ka seo. Phišegelo ya gagwe ka nnete
e bile yela ya Bajuda, Johane 2:17, “Phišegelo ya ntlo ya gago e
Mpheditše.” Eupša e be e le phišegelo ya phošo. Ke bakeng sa
ntlo ya moago wa bona beng. Ke bakeng sa dithutotumelo tša
bona beng, dithutotaelo, mekgatlo, toko ya bona beng. Ba beile
Lentšu ka ntle ga dikgopolo tša bona beng. Ba tlošitše Moya
wo Mokgethwa setulong gomme ba dirile batho baetapele. Ba
beetše thoko Bophelo bjo Bosafelego bjalo ka Motho, gomme ba
bo dirile mediro ye mebotse, goba ebile go bapela le kereke go e
na le mediro ye mebotse.

Eupša Modimo o bitša sebakeng sa phišegelo ye nngwe. Ke
phišegelo ya go goeletša “KE PHOŠO.” Bjale ke mang a yago go
bolela gore o phošo? Ke eng seo dikereke tša maina tše tšohle
di theilwego godimo ga sona? — tleleimi ya bosetlogo, le yeo
ya Modimo, — tleleimi gore ba a rereša. Bjale BOHLE ba ka se

kgone go rereša. Gabotse GA GO E TEE ya tšona e rerešago. Ke
mabitla a mašweu, a tletše marapo a batho ba ba hwilego. Ga
ba ne bophelo. Ga ba ne go hlatsetšwa. Modimo ga se nke a ke
a itira Yenamong go tsebja ka go mokgatlo e ka ba ofe. Ba re ba
a rereša ka gobane ke bona bao ba e bolelago, eupša go e bolela
ga go e dire bjalo. Ba hloka “Go rialo Morena” ya Modimo ye e
hlatseditšwego, gomme ga ba nayo.

Bjale anke ke bolele se fa. Ga ke dumele gore Modimo o bitša
feela kereke ya maaka go sokologa. Ka go temana ye O bolela le
bakgethiwa ba Gagwe. Ba ne go sokologa go itšego go go dira,
le bona. Bontši bja bana ba Gagwe ba sa le ka go dikereke tšela
tša maaka. Bona ke bale ba go bolelwago ka go Baefeso 5:14,
“Phafoga wena o robetšego, gomme o tsoge go tšwa bahung,
gomme Kriste o tla go fa seetša.” Go robala ga se go hwa. Ba ba
robetše magareng ga bahu. Ba ntle kua ka go dikereke tša maina
tša go hwa. Ba phaphamalammogo le bona.Modimo o a goeletša,
“PHAFOGA! Sokologa botlaeleng bja gago.” Šeba ba fana ka
khuetšo ya bona, ba neela nako ya bona le tšhelete ya bona,
gabotse ona maphelo a bona go mekgatlo ye ya molwalekriste,
gomme nako ye yohle ba nagana go lokile. Ba hloka go sokologa.
Ba swanetše go sokologa. Ba hloka go ba le phetogo yamonagano
gomme ba retologele go therešo.

Ee, le ke lebaka leo bontši ba hlokago go sokologa. Eupša a
ba tla? A go tla buša Lentšu morago? A gape go tla bea Moya wo
Mokgethwa teroneng maphelong a batho? A gape go tla tlotlwa
Jesu bjalo kaMophološi aNNOŠI?Ke re aowa, ka gobane temana
ya go latela e utolla therešo ya go makatša le go gakgamatša ya
go tswalela ga lebaka le.

KRISTE KA NTLE GA KEREKE

Kutollo 3:20-22, “Bona, Ke eme monyako, le go kokota: ge
motho e ka ba mang a ekwa segalontšu sa Ka, gomme a bula
lebati, Ke tla tla go yena, gomme ka lalela le yena, gomme yena
le Nna. Go yoo a fenyago Ke tla mo fa go dula le Nna ka teroneng
ya Ka, ebile bjalo ka ge le Nna ke fentše, gomme ke dutše fase
le Tate wa Ka ka teroneng ya Gagwe. Yo a nago le tsebe, anke a
kwe se Moya o se botšago dikereke.”

Bjale go na le kgakanego ye kgolo godimo ga temana ye
gobane bašomi ba bantši ba sebele ba e diriša ka go boebangedi
bja sebele o ka re Jesu o be a le lemating la pelo ya modiradibe
yo mongwe le yo mongwe a kokota gore a bulelwe. Gona go tla
bolelwa gore ge modiradibe a butše lemati, Morena o tla tsena.
Eupša temana ye ga e bolele ka modiradibe motho ka motho.
Molaetšawo kamoka o na lemafetšo bjalo ka ge go diramolaetša
wo mongwe le wo mongwe go lebaka le lengwe le le lengwe. Ka
go temana ya 22 e re, “Yo a nago le tsebe, anke a kwe se Moya
o se botšago DIKEREKE.” Bjalo wo ke molaetša go kereke ya

lebaka la mafelelo. Se ke seemo sa kereke ya Laodikia bjalo ka
ge bofelo bja lona bo batamela. Ga se molaetša wa sebele go
motho o tee; ke Moya o re botša moo Jesu a lego. KRISTE O
TLOGETŠE KEREKE. A ye ga se dipoelo goba bofelo bjo bo
letetšwego ge Lentšu le beetšwe thoko bakeng sa thutotumelo,
MoyawoMokgethwa o fološitšwe setulong bakeng sa bomopapa,
dipišopo, dipresitente, baeletši, bjalobjalo, gomme Mophološi
a beetšwe thoko bakeng sa lenaneo la mediro, goba go tšoena
kereke, goba mohuta wo rilego wa go ipapetša go tshepedišo
ya kereke? Ke eng bontši e ka dirwago kgahlanong le Yena?
Bjo ke bokgelogi! Ye ke go wa! Le ke lebati le le butšwego go
molwalekriste, ka gobane ge Yena a tlile Leineng la Tate wa
Gagwe (Jesu) gomme a se a amogelwa, eupša a gannwe, gona go
tla tla yo mongwe ka leina la gagwe mong (moaketši, moitiriši)
gomme yena ba tla mo amogela, Johane 5:43. Motho wa sebe,
morwa yola wa tahlego o tla thopa.

Mateo 24, e bolela kamaswaomagodimongmabapi le letšatši
le le mafelelo feela pele Jesu a etla. Ke a makala ge eba le
hlokometše leswao le le bjalo e phethagaditše e se kgale go
bontšha yona therešo ye re e ahlaahlago. Therešo yeo ke gore
Jesu gannyane gannyane o kgoromeleditšwe ka thoko go fihlela
mo lebakeng la mafelelo O kgoromeleditšwe ka ntle ga kereke.
Gopolang gore mo lebakeng la mathomo e nyakile e le kereke
ya therešo ya nkgokolo ya go tlala. Efela go be go na le bošaedi
bjo bonnyane bo bitšwago ditiro tša Banikolaite yeo e e dirilego
ntikodiko go se be go tlala. Morago ka go lebaka la go latela
leswiswi le lentši le khukhunetše ka gare go fihla kgwele ya
seetša e tagile gannyane, gomme leswiswi le khupeditše bontši
bja ntikodiko. Ka go lebaka la boraro e ile ya fifala gagolo,
gomme ka go lebaka la bone e bego e le Mabaka a Leswiswi,
seetša se be sohle se nyakile se sepetše. Bjale naganang ka se.
Kereke e phadima ka go seetša se se bonagaditšwego sa Kriste.
Ke Yena LETŠATŠI. Kereke ke NGWEDI. Kagona nkgokolo ye
ya seetša ke ngwedi. O fokotšegile go nyakile go tloga go ngwedi
wo o tletšego ka go lebaka la mathomo, go ya go wa silibere
ka go lebaka la bone. Eupša ka go lebaka la bohlano o thomile
go gola. Ka go la boselela o tšere kgato ye kgolo ya kgolo go
ya pele. Mo seripeng sa lebaka la bošupa o be o sa gola, ge ka
bjako o emiša bokopana, gomme o nyakile o sesefalela go se be
selo, gore sebakeng sa seetša go bile boso bja bokgelogi, gomme
mo mafelelong a lebaka o be o tlogetše go phadima ka gobane
leswiswi le be le thopile. Kriste bjale o be a le ka ntle ga kereke.
Leswao šele mo lefaufaung. Phifalo ya mafelelo ya ngwedi ke
phifalo ka go felela. O sesefaletše go leswiswi la go felela mo
magatong a šupago. Ka go legato la bošupa, leswiswi la go felela
le tlile ge Mopapa wa Roma (Paul wa Boselela) a ile Palestina
go dira leeto le lekgethwa la Jerusalema. O be a le mopapa wa
mathomo go tsoge a ya Jerusalema. Mopapa o bitšwa Paul wa
Boselela. Paul o be a le motseta wa mathomo gomme monna yo o

Ye ke go feta tirokwelano. Gomme o ile Jerusalema, ngwedi goba
kereke e ile ka go leswiswi la go felela. Ye ke yona. Bjo ke bofelo.
Moloko wo o ka se fete go fihlela tše di phethagatšwa. Go le bjalo
Morena Jesu, etla ka pela!

Bjale re kgona go bona gobaneng go bile le merara ye
mebedi, wo motee wa therešo le wo motee wa maaka. Bjale re
kgona go bona gobaneng Abraham a bile le barwa ba babedi,
yo motee wa nama (yoo a hlorišitšego Isaka) gomme yo motee
wa tshepišo. Bjale re kgona go bona ka fao gore go tšwa go
batswadi ba go swana bašemane ba babedi ba tšweletše bjalo
ka mafahlana, yo motee a tseba le go rata dilo tša Modimo,
gomme yo mongwe a tseba bontši bja therešo ya go swana, eupša
e se wa Moya wa go swana, gomme ke ka gona a hlomerego
ngwana yo a bego a kgethilwe. Modimo ga se a lahla bakeng
sa tahlego. O lahlile lebakeng la mokgethiwa. MOKGETHIWA
GA A KGONE go hloriša mokgethiwa. MOKGETHIWA GA A
KGONE go gobatša mokgethiwa. Ke balahlegi ba ba hlorišago
le go senya bakgethiwa. Oo, balahlegi bala ba bodumedi. Ke
ditswerere. Ke ba mothalo wa Kaine, peu ya sephente. Ba aga
Dibabele tša bona, ba aga ditoropokgolo tša bona, ba agamebušo
ya bona, gomme nako ye kamoka ba bitšaModimo. Ba hloile peu
ya therešo, gomme ba tla dira tšohle ba di kgonago, (ebile le ka
Leina la Morena) go senya bakgethiwa ba Modimo. Eupša ba a
hlokega. “Mooko ke eng go korong?” Ge go se ne mooko, ga go
na korong. Eupša bofelong, go diregang ka mooko? O tšhungwa
ka mollo o sa timego. Gomme korong? E kae? E kgobokelwa ka
sešegong sa Gagwe. Ke moo A lego.

Oo bakgethiwa ba Modimo, phafogang. Ithuteng kgauswi.
Hlokomelang. Šomang phološo ya lena ka poifo le thothomelo.
Itshameng goModimo gomme le tieng thateng yaGagwe. Lenaba
la lena, diabolo, ebile le bjale o ya gohle bjalo ka tau ye e rorago
a nyaka yo a ka mo kwametšago. Šetšang thapelo gomme le
tielele. Ye ke nako ya bofelo. Bobedi morara wa therešo le wa
maaka di tla kgolong, eupša pele korong e gola, mphoka wola
wa go butšwa o swanetše go tlengwa bakeng sa go tšhungwa. Le
a bona, bohle ba tšoena Mokgatlo wa Dikereke wa Lefase. Yeo
ke go tlema. Go se go ye kae go bolokwa ga korong go tla tla.
Eupša gonabjale meboya ye mebedi e mošomong ka go merara
ye mebedi. Etšwang magareng ga mphoka. Thomang go fenya
gore le šetšwe go retwa ke Morena wa lena, le go lokela go rena
le go buša le Yena.

TERONE YA MOFENYI

Kutollo 3:21, “Go yena yoo a fenyago Ke tla mo fa go dula le
Nna ka teroneng yaKa, ebile bjalo ka ge le Nna ke fentše, gomme
ke dutše fase le Tate waKa ka teroneng yaGagwe.”Phifalo moka ya ngwedi ge Mopapa a etetše Jerusalema.

Ye ke go feta tirokwelano. Gomme o ile Jerusalema, ngwedi goba
kereke e ile ka go leswiswi la go felela. Ye ke yona. Bjo ke bofelo.
Moloko wo o ka se fete go fihlela tše di phethagatšwa. Go le bjalo
Morena Jesu, etla ka pela!

Bjale re kgona go bona gobaneng go bile le merara ye
mebedi, wo motee wa therešo le wo motee wa maaka. Bjale re
kgona go bona gobaneng Abraham a bile le barwa ba babedi,
yo motee wa nama (yoo a hlorišitšego Isaka) gomme yo motee
wa tshepišo. Bjale re kgona go bona ka fao gore go tšwa go
batswadi ba go swana bašemane ba babedi ba tšweletše bjalo
ka mafahlana, yo motee a tseba le go rata dilo tša Modimo,
gomme yo mongwe a tseba bontši bja therešo ya go swana, eupša
e se wa Moya wa go swana, gomme ke ka gona a hlomerego
ngwana yo a bego a kgethilwe. Modimo ga se a lahla bakeng
sa tahlego. O lahlile lebakeng la mokgethiwa. MOKGETHIWA
GA A KGONE go hloriša mokgethiwa. MOKGETHIWA GA A
KGONE go gobatša mokgethiwa. Ke balahlegi ba ba hlorišago
le go senya bakgethiwa. Oo, balahlegi bala ba bodumedi. Ke
ditswerere. Ke ba mothalo wa Kaine, peu ya sephente. Ba aga
Dibabele tša bona, ba aga ditoropokgolo tša bona, ba agamebušo
ya bona, gomme nako ye kamoka ba bitšaModimo. Ba hloile peu
ya therešo, gomme ba tla dira tšohle ba di kgonago, (ebile le ka
Leina la Morena) go senya bakgethiwa ba Modimo. Eupša ba a
hlokega. “Mooko ke eng go korong?” Ge go se ne mooko, ga go
na korong. Eupša bofelong, go diregang ka mooko? O tšhungwa
ka mollo o sa timego. Gomme korong? E kae? E kgobokelwa ka
sešegong sa Gagwe. Ke moo A lego.

Oo bakgethiwa ba Modimo, phafogang. Ithuteng kgauswi.
Hlokomelang. Šomang phološo ya lena ka poifo le thothomelo.
Itshameng goModimo gomme le tieng thateng yaGagwe. Lenaba
la lena, diabolo, ebile le bjale o ya gohle bjalo ka tau ye e rorago
a nyaka yo a ka mo kwametšago. Šetšang thapelo gomme le
tielele. Ye ke nako ya bofelo. Bobedi morara wa therešo le wa
maaka di tla kgolong, eupša pele korong e gola, mphoka wola
wa go butšwa o swanetše go tlengwa bakeng sa go tšhungwa. Le
a bona, bohle ba tšoena Mokgatlo wa Dikereke wa Lefase. Yeo
ke go tlema. Go se go ye kae go bolokwa ga korong go tla tla.
Eupša gonabjale meboya ye mebedi e mošomong ka go merara
ye mebedi. Etšwang magareng ga mphoka. Thomang go fenya
gore le šetšwe go retwa ke Morena wa lena, le go lokela go rena
le go buša le Yena.

TERONE YA MOFENYI

Kutollo 3:21, “Go yena yoo a fenyago Ke tla mo fa go dula le
Nna ka teroneng yaKa, ebile bjalo ka ge le Nna ke fentše, gomme
ke dutše fase le Tate waKa ka teroneng yaGagwe.”

Bjale ke eng re swanetšego go e fenya? Yeo ke potšišo ya go
maleba go botšiša fa. Eupša yeo ga se kgopolo ya nnete ya temana
ye ka gobane ga se ENG bontši kudu re swanetšego go fenya
eupša re swanetše go fenya BJANG. Bjale se se a kwešišega, ka
gobane a go a tshwenya kudu ke ENG re swanetšego go e fenya
ge feela re tseba re ka fenya BJANG?

Go lebelela ka pela go Mangwalo ale a a amago Morena Jesu
a fenya go tla tliša therešo ya boemo bjo ntle. Ka goMateo 4, moo
Jesu a lekwago ke diabolo, O fentše diteko tša sebele tša Sathane
ka Lentšu, gomme ka Lentšu le nnoši. Ka go wo mongwe le wo
mongwe wa meleko yela ye meraro ye megolo yeo e sepedišanego
tlwa le moleko wa Serapa sa Edene, tumo ya nama, tumo ya
mahlo, le boikgogomošo bja bophelo, Jesu o fentše ka Lentšu.
Efa o wele go moleko wa sebele wa Sathane ka go šitwa go diriša
Lentšu. Adama o wele ka go se obamele thwi ga Lentšu. Eupša
Jesu o fentše ka Lentšu. Gomme gonabjale, anke ke bolele gore
ye ke tsela e nnoši go ba mofenyi, gape ke tsela e nnoši gore o
kgone go tseba ge eba o a fenya, ka gobane Lentšu lela le KA SE
palelwe.

Bjale hlokomelang ka fao Jesu a fentšego ditshepedišo
tša lefase tša bodumedi. Ge kgafekgafe A be a hlodiwa ke
baithutamodimo ba letšatši la Gagwe, kgafetšakgafetša O
šomišitše Lentšu. O boletše feela se Tate a Mo filego go bolela.
Ga se go be le nako ge lefase le sa nka la gakantšhwa ka go felela
ke bohlale bjaGagwe ka gobane bo be bo le bohlale bjaModimo.

Ka go bophelo bja gagwe bja sebele, go ngangana le
Yenamong, O fentše ka go obamela Lentšu la Modimo. Ka go
Bahebere 5:7 e re, “Yo ka matšatšing a Gagwe a nama, ge A
neetše dithapelo le dikolomelo ka sello se segolo le meokgo go
Yena Yoo a bego a kgona go Mo phološa go tšwa lehung, gomme
o kwelwe ka go seo A se boifilego; le ge A be a le Morwa, efela O
ithutile go obamela ka dilo tše A tlaišegilego; gomme go dirwego
go phethagala, O bile mohlami wa phološo ya gosafelego go bona
bohle ba ba Mo obamelago.” O be A obamela eng? Lentšu la
Modimo.

Bjale gona, go ka se be le motho o tee yo a tla dulago ka
teroneng ya Morena Jesu Kriste ntle le ge a be a phela Lentšu
lela. Dithapelo tša gago, go ikona dijo ga gago, ditshokologo tša
gago — ga go kgathale se o se tlišago go Modimo — ga se gona sa
tšeo se tla go hweletšago monyetla wa go dula ka teroneng yela.
Go tla fiwa feela go Monyalwa LENTŠU. Bjalo ka ge terone ya
kgoši e abelanwa le kgošigadi ka gobane o kopane le yena, kafao
ke feela bona ba ba lego ba Lentšu lela ebile bjalo ka ge A le wa
Lentšu lela ba tla abelanago terone yela.

Gopolang re bontšhitše ka go hlaka gohle go kgabolamabaka
gore ebile bjalo ka ge Adama le Efa bawele ka gobane ba tlogetše
Lentšu, kafao Lebaka la Efeso le wele ka go fapoga gannyane go
tloga go Lentšu, go fihlela le lebaka le lengwe le le lengwe le



354 TLHAROLLO YA MABAKA A ŠUPAGO A KEREKE

fapoga, re na le tahlego ya mafelelo ya Lentšu ke tshepedišo ya
Kereke ya Lefase. Lebaka le la Laodikia le fela ka go phifalo ya
Lentšu, kagona e hlola go tloga ga Morena go tloga magareng.
O ema ka ntle a bitša ba Gagwe mong ba ba Mo latelago ka go
obamela Lentšu. Ka morago ga pontšho ye kopana ye maatla ya
Moya sehlopha se sennyane se se hlakišwago le go hlomarwa se
se tla ya go ba le Jesu.

BOFELO BJA MABAKA A BANTLE

Lebaka le ke la mafelelo go mabaka a šupago a kereke. Se
se thomilego go la mathomo goba Lebaka la Efeso se swanetše
gomme se tla botlalong bja kenyo le puno ka go la mafelelo goba
Lebaka la Laodikia. Merara ye mebedi e tla enywa kenywa ya
tšona ya mafelelo. Meboya ye mebedi e tla fetšiša ponagatšo ya
tšona ka go ye nngwe le ye nngwe ya mayo a yona a mafelelo. Go
bjala, go nošetša, go gola go fedile gohle. Selemo se fedile. Sikile
bjale e lahletšwe punong.

Ka go temana ya 15 go ya go 18 re sa tšo go ithuta go letše
seswantšho sa therešo sa morara wamaaka wo o budulego, moya
wamaaka, batho bamaaka ba kereke. “Ke tsebamediro ya gago,
gore ga o tonye goba go fiša: Ke duma ge nkabe o tonya goba
o fiša. Kafao gona ka gobane wena o bololo, gomme o sa tonye
ebile o sa fiše, Ke tla go tshwa go tšwa molomong wa Ka. Ka
gobane wena o re, ke humile, gomme ke na le dithoto tše dintši,
gomme ga ke hloke selo; gomme ga o tsebe gore o madimabe, le
go šokiša, le go diila, le go foufala, le go hlobola: Ke go eletša
go reka go Nna gauta ye e lekilwego mollong, gore o hume; le
seaparo se sešweu, gore o apare, le gore dihlong tša go hlobola
ga gago go se bonale; gomme o tlotše mahlo a gago ka makhura
a mahlo, gore o ke o bone.” Ga go na mantšu a a kilego a hlagiša
tsholo ya go galaka kudu, gomme ga go batho ba bodumedi ba go
ikgogomoša le ikgodiša ka kilego ba kgonegilego ka yona kudu.
Efela temaneng ya 21, “Go yena yoo a fenyago Ke tla mo fa go
dula le Nna ka teroneng ya Ka, ebile bjalo ka ge le Nna ke fentše,
gomme ke dutše fase le Tate wa Ka ka teroneng ya Gagwe,” re
hwetša morara wa therešo, Moya wa therešo, batho ba therešo ba
Kereke ba phagamišetšwa go yona terone ya Modimo ka ditheto
tša godimodimo di kilego tša fiwa sa go kokobela, sehlopha sa go
tia sa Moya.

Mantšu a Johane Mokolobetši yo ka go nepagala kudu a
beilego pele Kriste tswalanong le kereke ya nnete le ya maaka
bjale e a phethagala. Mateo 3:11-12, “Nna ka nnete ke le
kolobetša ka meetse go iša tshokologong: eupša Yena Yoo a
ntlhatlamago ke yo mogolo go mphetha, Yo ke sa swanelago
go rwala dieta tša gagwe: O tla le kolobetša ka Moya wo
Mokgethwa, le ka mollo: Yo leselo le lego ka seatleng sa Gagwe,
gomme O tla fefera seboa sa Gagwe ka go felela, gomme a



LEBAKA LA KEREKE YA LAODIKIA 355

kgobokela korong ya Gagwe ka sešegong; eupša O tla tšhuma
mooko ka mollo o sa timego.” Kriste, Mmuni yo Mogolo, bjale o
kotula kenywa ya lefase. O kgobokela korong ka sešegong ka go
tlela ba Gagwe mong le go ba amogela go ya go ile go Yenamong.
Morago O a boela go senya bababe kamollo o sa timego.

Sephiri sa mphoka le korong sa Mateo 13:24-30, bjale se
phethagetše. “O ba file seswantšho se sengwe, a re, Mmušo wa
legodimong o swantšhwa le motho yo a bjetšego peu ye botse mo
tšhemong ya gagwe: eupša ge batho ba robetše, lenaba la gagwe
le tlile gomme le bjetšemphoka gareng ga korong, gomme a ya ka
tsela ya gagwe. Eupša ge mahlare a hlogile, gomme a tšweleditše
kenywa, nako yeo go tšweletše mphoka le ona. Kafao bahlanka
ba mongmotse ba tlile gomme ba rile go yena, Mohlomphegi, a
ga se wa bjala peu ye botse tšhemong ya gago? Gona mphoka
wo o tšwa kae? O rile go bona, Lenaba le dirile se. Bahlanka
ba rile go yena, A o ka rata gona gore re ye re di kgobela?
Eupša o rile, Aowa; mohlomongwe ge le kgobelamphoka, gape la
tomola korong le ona. Di leseng di gole mmogo go dihla punong:
gomme nakong ya puno Ke tla re go babuni, Kgobelang mphoka
mmogo pele, gomme le o tleme ka dingatana go di tšhuma: eupša
kgobelang korong ka sešegong sa Ka.”

Korong le mphoka, tšeo go tloga go lebaka la mathomo go
fihla bjale di gotše kgauswi le kgauswi, di a bunwa. Se Nicea e
se beilego go se fihlelela mafelelong se diregile. Ka maatla ohle
a mokgatlo kereke ya maaka e furalela therešo ye šetšego e ka ba
efe gomme ka maatla a sepolitiki e itiiša yonamong ka thekgo ya
mmušo gomme e ya pele go fetšiša modumedi wa therešo go ya
go ile. Eupša feela ga le kgauswi le go fihlelela morero wa gagwe
wa bofšega korong e kgobelwa ka sešegong. Korong le mphoka
di ka se hlwe di gola kgauswi le kgauswi. Mphoka o ka se hlwe
o amogela ditšhegofatšo tša Modimo ka lebaka la go ba gona ga
korong, ka gobane korong e tla be e ile gommekgalefo yaModimo
e tla tšhollelwa ntle ka go lehuto la boselela le le tla felago ka go
tshenyo moka ya bababe.

Bjale ke boletše nakwana ya go feta gore morara wa maaka
o tlile kenyong ya botlalo ka go lebaka le. Kenywa ya gagwe
e tla gola le go butšwa. Yeo ke nnete. Kereke ye ya moya
wo mobe, e tletšego bokgopo, e tla utollwa bjalo ka peu ya
lehloko yeo e godilego go ba mohlare moo go dutšego ditšhila tša
sebakabakeng. Gomme hlogo ya gagwe o tlo ba molwalekriste,
sephiri sa bokgopo. Tšohle tše ke therešo. Gomme ge se e le
therešo, gona gape gona go tla ba therešo gore Kereke Monyalwa
o tla gola, gomme go butšwa ga gagwe go tla ba boitswalanyo
le Morena wa gagwe ka mokgwa wa Lentšu, gomme Hlogo ya
gagwe Yo a tla tlago go yena ke Sephiri sa Bomodimo, Bjo
ka nnete e lego Kriste. Gomme bjalo ka ge kereke ya maaka
ka manka ohle le maatla a bodiabolo e bopilwe ke maatla a
sepolitiki, maatla a tlhago gomme matimone a leswiswi a tla

kgahlanong le morara wa therešo, morara wa therešo ka botlalo
bja Moya le Lentšu o tla dira tšona ditiro ka maaka ao Jesu a
dirilego. Ka gona ge a batamela Letlapahlogo, a eba boka Yena
ka Lentšu, Jesu o tla tla gore monyalwa le Monyadi ba be go
kopana bjalo ka o tee go ya go ile.

E šetše diponagalo tše di bonagalago tša se ke bego
ke le botša di a bonala gore go re dikologa. Mosepelo wa
mohlakanelwa wa mphoka ke ntlha. Eupša gape ke ntlha gore
moprofeta go lebaka la mafelelo o swanetše go tliša molaetša go
tšwa go Modimo wo o tla etagopele go tla la bobedi ga Morena,
ka gobane kamolaetšawa gagwe dipelo tša bana di tla retollelwa
morago go botate ba Pentecostal, gomme ka pušetšo ya Lentšu
go tla tla pušetšo ya maatla.

A dinako tša magoletša re phelago ka go tšona. Re swanetše
go hlokomela bjang gore re dula therešo go Lentšu le gomme ra
se le fokotše goba go le oketša, ka gobane yo a tlogo bolela moo
Modimo a sa bolelago o Mo dira moaketši. Se ke nago le sona
ka monaganong ke se: E ka ba go thomeng ga ngwagakgolo tlala
bakeng sa Modimo yeo e hlodilwego ka go Lebaka la Filadelfia
e tlišitše sello bakeng sa Moya wa Modimo. Gomme ge sello se
arabilwe ke Modimo a romela ponagalo ka maleme, tlhathollo
le seprofeto, sehlopha ka bjako, gomme kudu kgahlanong le
Lentšu, ba thadile thuto gore maleme e be e le bohlatse bja go
kolobetšwa ka Moya wo Mokgethwa. Maleme a be a le kgole go
tloga go bohlatse. A be a le ponagalo, eupša e sego bohlatse.
Maaka a thuto ga a kgone go bonwa feela ka tlhokego ya
Lengwalo go le emela, eupša bale ba sekametšego go thuto ka
potlako ba dirile mokgatlo mo motheong wa thuto, go netefatša
gore ba be ba se therešong bjalo ka ge ba tla nyaka batho go
ba dumela. Oo, e bonagetše go loka. E bonagetše boka go bowa
ga Pentecost. Eupša e netefaditše e be e se. Ga se e kgone go
ba, ka gobane e dirile mokgatlo. Woo ke lehu, e sego bophelo.
E bonagetše kgauswi kudu le ya kgonthe moo mašabašaba a
forilwego. Bjale ge e be e se ya mmapale, e be e le eng? E be e
le lenono, mooko. Ka go setala, sebopego se senanana sa segatla
e bonagetše boka e be e le selo sa kgonthe. Eupša bjalo ka ge
o ka ya tšhemong gomme wa bona se se lebegago tlwa bjalo ka
korong gomme efe e no ba lenono, (ka gobane peu korong ga se
ešo ya bopega) kafao ye e bile eupša segatlapi se boleta seo se
lebegilego bjalo ka thoro ya kgonthe ye e sa tlogo tla. Peu korong
ya setlogo ya Pentecost e be e swanetše go bowamorago lebakeng
la mafelelo. E be e bitletšwe ka Nicaea. E rometše lehlogedi
ka Sarede. E hlogišitše lehlaka ka Filadelfia, gomme e be e
swanetše go gola ka Laodikia. Eupša ga e kgone go ba morago
setlogong go fihlela Lentšu le bušeditšwe. Moprofeta ga se a šo
a tla tiragalong. Eupša bjale go ya ka nako ka go yona re emago
ka go Lebaka la Laodikia, mo “Moprofeta Motseta” wa Kutollo
10:7 o swanetše go be a šetše a le ka nageng. Gapegape “Go rialo

Morena” e swanetše go ba fa, e le komana go bonagatšwa ka go
hlatsetšwa go go sa palelwego. Kagona ke Peu ya Therešo e šetše
e gola, gommeMORAGOKE PUNO.

Nako ya puno. Ee, nako ya puno. Merara ye mebedi ye
e godilego mmogo le makabe a yona a tsenelane bjale e a
ahloganywa. Dikenywa tša merara yela ye mebedi yeo e bego
e ganetšana kudu e tla kgobelwa ka dišegong tša go ahlogana.
Meboya ye mebedi e tla ya go mayo a yona a go ahlogana. Bjale
ke nako go ela hloko pitšo ya mafelelo yeo e tlago feela go
Monyalwa Korong, “Etšwang go yena, batho ba Ka, gore le se
be batšeakarolo ba dibe tša gagwe, le gore lena (korong) le se
amogele tša gagwe (mphoka) dikotlo (tlaišego ye kgolo ya lehuto
la boselela le Mateo 24.)”

TSHEBOTŠO YA MAFELELO YA MOYA

Kutollo 3:22, “Yo a nago le tsebe, anke a kwe se Moya o se
botšago dikereke.”

Ye ke tshebotšo ya MAFELELO. Go ka se be le ye nngwe.
Kamora ya kahlolo e beilwe. Metheo ye lesomepedi e adilwe.
Mekgotha ya gauta e ritetšwe. Dikeiti tše kgolo tša dipheta di
phagamišitšwe le go kgoketšwa. O eme bobotse le letago kudu
bjalo ka phiramiti. Diphedi tša legodimong tše di mo lokišitšego
ba šeditše ka go hloka mohemo, ka gobane o a benya le go
phadima ka letago leo e sego la selefase. Karolwana ye nngwe
le ye nngwe ya botse bja gagwe e bolela kanegelo ya mogau
wa go makatša le lerato la Jesu. Ke yena toropokgolo ye e
lokišeditšwego batho. O letetše feela badudi ba gagwe, gomme
go se go ye kae ba tla tlala mekgotha ya gagwe ka lethabo. Ee,
ke pitšo ya mafelelo.Moya o ka se bolele ka go lebaka le lengwe.
Mabaka a fedile.

Eupša a go lebogwe Modimo, mo nakwaneng ye, lebaka le ga
se la fela. O sa goeletša. Gomme kgoeletšo ya Gagwe ga e feela
ka ditsebeng tša semoya tša batho ka Moya wa Gagwe, eupša
gapegape moprofeta o ka nageng. Gapegape Modimo o tla utolla
therešo boka A dirile go Paulo. Mo matšatšing a motseta wa
bošupa, mo matšatšing a Lebaka la Laodikia, motseta wa lona
o tla utolla diphiri tša Modimo bjalo ka ge di utolletšwe Paulo.
O tša bolela, gomme ba ba amogelago moprofeta yoo ka leina la
gagwe mong ba tla amogela dikholego tša dipoelo tša bodiredi
bja moprofeta. Gomme ba ba mo kwago ba tla šegofala le go ba
karolo yamonyalwa yolawa letšatši lamafelelo ba ba boletšwego
ka go Kutollo 22:17, “Moya le monyalwa ba re, Tlang.” Thoro
ya korong (Korong Monyalwa) ye e wetšego mobung kua Nicaea
di boile morago go Thoro Lentšu gape. Tumišang Modimo neng
le neng. Ee, theetšang moprofeta yo a filwego maatlataolo wa
Modimo yo a bonagalago ka go lebaka le la mafelelo. Se a se
bolelago go tšwa go Modimo, monyalwa o tla se bolela. Moya

le moprofeta le monyalwa ba tla be ba bolela selo sa go swana.
Gomme se ba tlago se bolela se tla be šetše se boletšwe ka go
Lentšu. Ba a se bolela bjale, “Tšwang go tloga magareng ga bona
bjale, gomme le be ba go arogana.” Kgoeletšo e ile ntle. Kgoeletšo
e ya ntle. Segalontšu se tla goeletša botelele gakaakang? Ga re
tsebe, eupša selo setee re se tsebago, go ka se be telele, ka gobane
le ke lebaka la mafelelo.

Yo a nago le tsebe, anke a kwe se Moya o se botšago dikereke.
Moya o boletše. Letšatši le le dikelago le kgauswi le go fifalela
ga go bokagosafelego go mabaka a a tlago. Ka gona go tla
be go fedile. Ka gona go tla ba thari kudu go tla. Eupša ge
mogongwe ka go molokoloko wo Modimo a šogane le wena ka
Moya wa Gagwe, anke wena ebile le bjale o sokologele go Yena
ka tshokologo gomme o neele bophelo bja gago go Yena gore ka
MoyawaGagweYena a ke a go fe bophelo bjo bosafelego.



TEMA YA LESOME

TEKOLOKOKOPANA YA MABAKA

Ka baka la gore dithuto tša rena e be e le tlharamollo temana
ka temana ya Mangwalo ao a šomago le mabaka a šupa, ga se ra
bea phethene ya go tšwelapele ya histori ya kereke kudu ka mo
re bego re swanetše go be re dirile. Yona ke, ka gona, morero wa
rena bjale go tšea tema ye, le go thoma ka Lebaka la Efeso go
lota kereke le histori ya yona mohlala go kgabola mabaka ohle
bjalo ka ge e filwe Johane ke Moya wa Modimo. Re tla be re sa
oketše matheriale o moswa bontši kudu ka mo e sepelelanago le
se re šetšego re na le sona.

Go tšwa go dithuto tša rena re šetše re ithutile gore bontši
bja Kutollo ka go felela ga bo kwešišwe gobane ga se ra tseba
semmušo gore “kereke” ye go bolelwago ka yona le go bolela
ka pukung ye ga e šupe “ekklesia” ya go seka “bakgethiwa,”
“mmele wa Kriste,” “monyalwa,” eupša e bolela ka mmele wohle
wa batho ba ba bitšwago Bakriste, ge eba ke ba therešo goba ba
mehleng ntše. Bjalo ka Israele yohle E SE Israele, kafao Bakriste
bohle GA SE Bakriste. Kafao re ithuta gore kereke e dirilwe ka
merara ye mebedi, wa therešo le wa maaka. Merara ye mebedi
e hlohleletšwa ke mehuta ye mebedi ya memoya; wo motee o na
le Moya wo Mokgethwa mola wo mongwe o tutuetšwa ke moya
wa molwalekriste. Bobedi e tleleima go tseba le go tsebja ke
Modimo. Bobedi e bonala e bolella Modimo. Bobedi e dumela tše
dingwe ditherešo tša motheo kudu le go fapana go tše dingwe.
Eupša bjalo ka ge bobedi di rwele leina la Morena, ka go bitšwa
ba-Kriste, gomme ka go rwala leina bjalo gomolaleng di tleleima
tswalano le Yena (Modimo o e bitša lenyalo), Modimo bjale o di
swara bobedi boikarabelo go Yena gomme ka gona o bolela le ye
nngwe le ye nngwe.

Go ya pele re ithutile gore merara ye mebedi ye e tla gola
e bapetše go fihla bofelo bja mabaka ge bobedi e tla tla go
butšweng gomme bobedi ya bunwa. Morara wa maaka o ka
se fenye le go fediša morara wa therešo, eupša ka gona, ebile
morara wa therešo o ka se kgone go tliša morara wa maaka ka
go setswalle sa go phološa le Jesu Kriste.

Re ithutile therešo ya go makatša kudukudu, gore Moya wo
Mokgethwa o kgona gomme o tla wela godimo ga Bakriste ba
morara wa maaka ba ba sego ba tswalwa boswa le go bonagatša
ka maatla ka maswao a go fapana le matete, ebile bjalo ka ge
Judase a bile le bodiredi bja kgonthe ka go Moya wo Mokgethwa
le ge yena, yenamong, a boletšwe go ba diabolo.

Ka dikokwane tše ka monaganong re thoma go lota kereke
mohlala go kgabola mabaka a šupa a go fapana.

Tswalo ya kereke e bile ka Pentecost. Bjalo ka ge Adama wa
pele a filwe monyalwa bonanana go tšwa seatleng sa Modimo

gomme o be a se a tšhilafatšwa lebakana le kopana, kafao
le Kriste, Adama wa mafelelo, o filwe monyalwa wa go seka
le bonanana ka Pentecost; gomme o dutše a arogane le go se
tšhilafatšwe nako ye e itšego. “Gomme ka moka ga go motho
yo a swanetšego go leka a itšoene yenamong go tšona” (Ditiro
5:13), gomme “Morena a oketša kerekeng tšatši ka tšatši bao ba
phološwago.” Ditiro 2:47. Se se tšwetšepele botelele bjang ga re
tsebe, eupša letšatši le lengwe ebile bjalo ka ge Efa a lekilwe le
go foraforetšwa ke Sathane, kafao kereke e ile ya tšhilafatšwa ke
go tsena ga moya wa molwalekriste. “Gomme wo ke wona moya
wa molwalekriste, wo le kwelego gore o swanetše go tla; gomme
ebile le bjale o šetše o le ka lefaseng.” І Johane 4:3. Gomme
Jesu o boletše malebana le monyalwa wa Gagwe ka go lebaka
lela la mathomo, “Ke na le sengwe kgahlanong le wena, gobane
o tlogetše lerato la gago la pele. Elelwa ka gona mo o welego,
gomme o sokologe.” Kutollo 2:4-5. Kereke ka go lebaka lela la
mathomo e be e šetše e le “mosadi yo a welego.” Bjalo ka ge
Sathane a fihlile go Efa pele ga Adama, ebile le bjale Sathane
o foraforeditše kereke, monyalwa wa Kriste, pele ga “selalelo
sa lenyalo la Kwana.” Gomme ke eng sa go itlhaola se bego se
le magareng ga gagwe se sa go hlola go wa? Eng eupša Kutollo
2:6, “MEDIRO YA BANIKOLAITE”? Lebaka la mathomo le be
le šetše e retologile go tloga go lateleng Lentšu la Modimo la go
seka. Ba retologile go tloga go senyakwa sa Modimo go kereke go
itshama go Yena ka go felela (go itshama gohlegohle godimo ga
Modimo go phethagatša Lentšu laGagwe go tlogamathomong go
fihla mafelelong ntle le mmušo wa batho) go ya go Bonikolaite,
e lego go beakanya mmušo wa batho ka gare ga kereke wo bjalo
ka ge mebušo yohle e dira, e direla batho melao. Ba dirile tlwa
se Israele e se dirilego. Ba tšere bohlokwa bja mmušo wa batho
go na le Lentšu le Moya.

Lehu le be le tsene. Re tseba bjang? A ga re kwe segalontšu sa
Moya se phagama ka go lebaka lela la mathomo bakeng sa bohle
ba ba tlogo kwa, bjalo ka ge A bitša, “Go yo a fenyago Ke tla
mo fa go ja Mohlare wa Bophelo, ka paradeising ya Modimo”?
Kereke e be e šetše e nwele go teba go mohlare wa lehu (goba
morara wa maaka wa kereke ya leina) wo bofelo bja ona e lego
letsha la mollo. Eupša ga go bakerubi ka ditšhoša tša kgabo go
hlapetša Mohlare wa Bophelo bjale. Modimo bjale ga a tloge go
tšwa bogareng bja kereke bjalo ka ge A tlogile go tšwa Edene.
Oo, aowa, ka mehla O tla ba ka bogareng bja kereke ya Gagwe
go fihla lebaka la mafelelo. Gomme go fihla nako yeo O bitša
bohle go tla.

Bjale hle a nke re hlokomeleng mo. Molaetša wo go
morongwa wa kereke ye e lego ka Efeso ga se molaetša go
kereke ya nnete ya gae ya Efeso. Ke molaetša go LEBAKA.
Gomme lebaka leo ka lona le bile le peu ya therešo le peu ya
phošo tlwa bjalo ka ge e beilwe pele go ya ka seswantšho sa

korong le mefoka. Mabaka a kereke ke tšhemo, gomme ka go
yona go korong le mefoka. Kereke ya maaka e kgatlofaditše,
mothofaditše mmušo le Lentšu, le go lwantšha Bokriste bja
therešo.

Mefoka ka mehla e atlega ka maatla kudu go feta korong
goba semela e ka ba sefe se bjetšwego. Kereke ya mphoka e
gotše ka pela ka go lebaka le la mathomo. Eupša kereke ya
korong le yona e be e atlega. Bofelong bja lebaka la mathomo
mediro ya Banikolaite e be e atlega ka go dikereke tša selegae
tša morara wa maaka ka maiteko a go oketšega go leka go
phatlalatša khuetšo go feta mmele wa tšona beng. Khuetšo ya
yona e be e kwewa godimo ga kereke ya therešo gobane banna
ba go swana le mohlomphegi Polycarp ba be ba ipitša dipišopo
bonabeng mabapi le thaetlele yela e bego e sa phele ka go yona
go ya ka Lentšu. Gape ka go lebaka leo, kereke ya therešo e be
e lahlegetšwe ke lerato la yona la pele. Lerato leo le be le kaiwa
bjalo ka lerato la monyalwa le monyadi ka go lenyalo la bona le
mengwaga ya pele ya bophelo bja bona bja lenyalo. Go be go le
go fola ga lerato lela la go felela le go tlogelaModimo.

Eupša hlokomelang. Kutollo 2:1 e hlatholla Morena Jesu
bjalo ka go ba ka bogare bja kereke ya Gagwe gomme a swere
batseta ka seatleng sa Gagwe se setona. Ka gobane monyalwa yo
o wele, ka gobane kereke mmele bjale ke motswako wa therešo
le maaka, ga A e tlogele. Ke ya Gagwe. Gomme go ya ka Baroma
14:7-9 yeo ke therešo tlwa. “Gobane ga go wa rena a iphelelago
yenamong, gomme ga go motho yo a ikhwelago yenamong. Ka
gobane ge re phela, re phelela Morena; gomme ge re ehwa, re
hwela Morena: ka gona ge re phela, goba re ehwa, re ba Morena.
Ka gobane go go bofelo bjo Kriste o hwetše bobedi, gomme a
tsoga, gomme a tsošeletša, gore a be Morena wa bobedi bahu le
ba ba phelago.” Godimo ga sefapano O rekile lefase KA MOKA
la batho. Ke ba Gagwe. Ke YenaMorena wa baphedi le bahu. (Ge
go etla go bong, E SEGO setswalle.) Gomme O sepela ka bogare
bjammele wola o nago le bophelo le lehu ka gowona.

Se se bjetšwego ka go lebaka la mathomo se tla gola ka go
lebaka la bobedi le ka go mabaka a mangwe ohle go fihla se etla
go butšwa le puno. Ka gona ka go Lebaka la Semirina re letela
go gola le go bonegelwa ga histori ya kereke mmele ka kutollo
ya Moya.

Ka go lebaka le lehloyo la morara wa maaka le a oketšega.
Le a bona, ba ne (temana ya 9) ikarogantše bona beng go tloga
go sehlopha sa therešo. Ba tšwele go bona. Ba be ba le baaketši.
Ba ipiditše bonabeng se ba bego ba se sona. Eupša a Modimo o
ile a ba fediša? Aowa. “Di tlogeleng di nnoši, gomme bobedi di
tla ya punong.”

“Eupša, Morena, ba swanetše go fedišwa gobane ba fediša
batho ba Gago. Ba a ba bolaya.”

“Aowa, ba tlogeleng ba nnoši. Eupša go monyalwa wa Ka Ke
re, ‘Botega go fihla lehung. Nthate ebile go fetiša.’”

Re ithuta ka go mabaka a go se netefale gore morara wo wa
maaka ke morara wa Sathane. Kgobokano ya bona ke ya gagwe
(Sathane). Ba kopana Leineng la Modimo le go aketša gore ke
bona ba Kriste. Ba a rera, ba ruta, ba a kolobetša, ba a rapela,
ba tšea karolo go ditirelo tša go fapana tše di filwego ke Kriste
go kereke, efela ga se bona ba Modimo. Eupša bjalo ka ge ba
re ke bona, Modimo o tla ba swara boikarabelo gomme ka go
lebaka le lengwe le le lengwe O bolela ka bona le go bona. Ba
re eletša tlwa ka Bileama. O be a ne ofisi ya baprofeta. O be a
tseba mokgwa wa maleba wa go batamela Modimo bjalo ka ge o
bontšhwa ka go sehlabelo sa diphoofolo tša go hlweka. Efela, e be
e se MOPROFETAWA LENTŠU wa therešo, ka gore, ge Modimo
a mmoditše go se ye go hlompha Balaka ka bogona bja gagwe,
o nyakile go ya ka tsela e ka ba efe, gobane o be a tutuetšwa
ke kganyogo ya gagwe ya gauta le maemo. Kafao Modimo a mo
dumelela go ya. Thato ya go phethagala ya Modimo e šutheletše
thato ya nakana mokhura ya Modimo ka baka la “kganyogo ya
pelo” ya Bileama. Gabotse Modimo o rile, “Eya pele.” A Modimo
o fetotše monagano wa Gagwe? Aowa mohlomphegi. Modimo o
bile le tsela ya Gagwe go sa kgathale Bileama ge a eya. Bileama
ga se a fediša thato ya Modimo. Modimo o bile le tsela ya Gagwe
go sa kgathale. E bile Bileama yo e bilego molobi, gobane o fetile
Lentšu ka thoko. Gomme lehono re ne selo seo se swanago. Bareri
ba basadi, mokgatlo, thuto ya maaka, bjalobjalo, gomme batho
ba rapela Modimo, ba bonagatša ka Moyeng le go ya thwi pele
bjalo ka ge Bileama a dirile, ba tleleima goreModimo o boletše le
bona ebile le ge thomo ye e amogetšwego e fapana le Lentšu le le
utolotšwego. Gomme nka se gane gore Modimo o boletše le bona.
Eupša go be go no swana le ge A boletše le Bileama nako yela ya
bobedi. Bjalo ka ge A tsebile gore Bileama o be a nyaka kganyogo
ya pelo ya gagwe mong ka godimo ga Lentšu, gomme O mo file
yona, efela gohle lebakana, mafelelong, a na le tsela ya GAGWE
MONG; ebile le bjalo lehono Modimo o botša magagešo go ya
pele ka dikganyogo tša dipelo tša bona beng, gobane ba šetše
ba ganne Lentšu. EUPŠA THATO YA MODIMO E TLA DIRWA
GO SA KGATHALE. Amene. Ke a holofela le bona se. E ka se
hlwekiše bontši kudu bja se se bonwego ka gomabaka ohle eupša
ka go ikgetha e tla thuša ka go lebaka le la mafelelo le le nago le
ponagatšo ye ntši ya ditšhegofatšo tša bokantle ge lebaka lohle le
le kgahlanong kudu le “Thato Seutollwa keLentšu” laModimo.

Ge lebaka le kile la amogela molaetša kudu le go hlaka,
lebaka le le dirile. E bile, gomme ke, therešo yela ya Testamente
ya Kgale, “Morwa wa mosadi wa motlengwa o tla hloriše
morwa wa mosadi wa molokologi go fihla morwa wa mosadi wa
motlengwa a rakelwa ntle.” Seo se re dira re tsebe gore lehloyo
le maroga a Sathane kgahlanong le Mokriste wa therešo a tla

hlagišwa ke sehlopha sa mehleng, Bakriste ba maaka, gomme se
se tla oketšega go fihla Modimo a tomola morara wola wamaaka
mafelelong a Lebaka la Laodikia.

Lebaka la boraro le utollotšwe ke Moya wa seprofeto gore
kereke ya bolefase e be e tla tšea Bonikolaite bjalo ka thuto.
Karogano ya baruti le maloko e godile go tšwa go therešo ya
Beibele ya bagolo (badiši ba mehlape ya selegae) ba bušago
mohlape ka Lentšu, go ya go “mediro tša Banikolaite” ka moo
baruti ba ipeilego bonabeng ka direnke yo motee ka godimo ga
yo mongwe, e lego fomula ya go ya se be mangwalo ka gona e
fetogela ka go boprista bjo bo beilego moruti gare ga motho le
Modimo, e fago moruti ditokelo tše di itšego gohle lebakana go
ganela maloko ditokelo di fiwa ke Modimo tša bona. Se e be e le
go tšea. Ka go lebaka le e bile thuto. E ile ya hlongwa ka kerekeng
bjalo ka lentšu la Modimo le le netefaditšwego, leo ka nnete le
bego le se la. Eupša baruti ba le biditše Lentšu laModimo gomme
ka gona thuto e be e le molwalekriste.

Ka gobane mmušo wa batho e le dipolitiki go seka le bonolo,
kereke e ile ya amega ka go dipolitiki. Kamego ye e ile ya
amogelwa ke mmušiši mmušanoši yo a tšoennego dipolitiki tša
kereke le dipolitiki tša mmušo gomme ka kgapeletšo a hloma
kereke ya maaka (bodumedi bja maaka bja Sathane) bjalo ka
bodumedi bja therešo. Gomme ka dingwalwa tša go fapana ka
babušiši ba go fapana re hwetša kereke ya maaka ka maatla a
mmušo e fedišamorarawa therešo ebilemolaleng kudu.

Go a nyamiša go bolela gore morara wa therešo o be o se
wa šireletšega tlwa go thuto ye. Ka seo ga ke re gore morara
wa therešo o kile wa hloma dikgopolo tša Bonikolaite bjalo ka
thuto. Kgole le sona. Eupša seboko se sennyane sela sa lehu se
tšwetšepele se mona go morara wa therešo go holofela gore o be
a ka wa. Ebile le ka go kereke ya therešo, banna ba Modimo a
bego a ba biditše bjalo ka bahlokomedi ba be ba swere thaetlele
yeo go ra bonnyane go feta feela boikarabelo bja selegae. E
be e se kwešišo ya go hlaka ya Paulo ye e bego e phela ka
kerekeng ka nako ye. Ka gobane Paulo o be a rile, “Gomme ba
tagafaditše Modimo ka go nna.” Ga go kgathale maatlataolo a
Paulo a bilego le wona, o bolokile batho ba lebeletše go Modimo
Yo maatlataolo ohle a tšwago go yena. Eupša baruti ka mehla ba
be ba lebeletše go Boetapele bjo Bokgethwa LEMOTHO, gomme
kagona ba neela tlhompho moo tlhompho e bego e sa swanela,
re hwetša gore kereke ya therešo e be e thankgetše ka bomotho.
Ka Bonikolaite bo hlomilwe — tatelano ya boapostola — badiredi
ba go bewa — badiša ba go boutelwa ka gare, bjalobjalo, e be e
le feela kgato e tee go kereke ya maaka go tšwelapele go ya go
Bobaali. Legato la bobedi go ya go “botebo bjo Sathane” bjale
bo be bo tšwelapele ka botlalo.

Kgato ye ya bobedi e be e le thuto ya Bileama, (e hlaloswago
ka go Kutollo 2:14) ka moo Bileama a rutilego Balaka go thitša

bana ba Israele ka “kopano ya kgomagano.” Moo baeng ba be
ba tla dira dilo tše tše pedi go fetiša kgahlanong le Lentšu
la Modimo. Le tla elelwa gore Balaka o be a hloka thušo go
bolokammušo wa gagwe. O biditše motho wa semoyawa go buša
kudukudu wa letšatši la gagwe, Bileama. Bileama o file keletšo
ye ya go fenya le go fediša Israele. E be e le, pele ga tšohle, go
šišinya gore bohle ba tla mmogo le go dira dilo di lokišwe, le
go ja mmogo le go ba le tšohle di lokile. Morago ga tšohle, go
kwešišana seng go tšea tsela e telele. Ge o kgonne seo, o ka kgona
go ya go tloga fao. Kgato ya go latela e tla ba go rapela mmogo,
gomme ka nnete, kgatelelo ye nnyane go tšwa go monggae ka
mehla e dira baeng go ya pelepele go feta ka mo ba bego ba
ikemišeditše. Bjale seo ga sa direga feela morago kua go kereke
ya Modimo ya Testamente ya Kgale eupša e diregile go kereke
ya Testamente ye Mpsha, gobane go be go le mmušiši, yoo, boka
Balaka, a bego a hloka thušo go boloka mmušo wa gagwe. Kafao
Constantine o laleditše Mokriste wa mehleng, Kereke ya Pele ya
Roma ya Bokriste, go mo thuša go tliša Bakriste ka morago ga
gagwe, bjalo ka ge e be e le mmele wo mogolo. Dipoelo e bile
Khansele ya Nicene ya 325. Fao Bakriste, bobedi ba therešo le
bamehleng, ba tlile mmogo ka taletšo a Constantine. Bakriste ba
therešo ebile ba be ba se na le taba go ya godimo kopanong. Ka go
tšohle Constantine a kgonnego go di dira go ba kopanya mmogo,
badumedi ba kgonthe ba tsebile ba be ba tšwele lefelong, gomme
ba tloga. Eupša go bao ba šetšego, Constantine o file matlotlo a
mmušo mmogo le kgapeletšo ya sepolitiki le ya sebelebele. Batho
ba ile ba tsentšhwa go borapedi bja medingwana le sememoya,
bakeng sa dihlwadieme le maina a bakgethwa di ile tša bewa
ka meagong gomme batho ba rutwa go golagana le bahu, goba
go rapela bakgethwa, e sego selo go feta go ba tlasana go feta
sememoya. Ka gobane bakeng sa dijo tše motho ka therešo a di
hlokago, lona Lentšu la Modimo, ba ile ba fiwa dithutotumelo,
le dithutotaelo le ditirelo tšeo gape di bego di gapeletšwa ke
mmušo, gomme ka godimo ga tšohle ba ile ba fiwa badimo ba
bararo ka leina la go hlakana gararo la Modimo yo Motee wa
Therešo, le kolobetšo ya meetse ya Leina la Morena Jesu Kriste
ya šuthelela kolobetšo ya bohetene ya dithaetlele tše tharo.

Badumedi ba kgonthe ba be ba se ba swanela go be ba ile kua.
Ba be ba šetše ba lahlegetšwe ke therešo ye ntši, gomme bjale
ba, le bona, ba be ba tla loba kwešišo ya Modimohlogo gomme
ba lobamaina bakeng sa dithaetlele ka go kolobetšo yameetse.

Bjale šetšang thuto ye ya Bileama ka tlhokomelo.
Hlokomelang ka godimo ga tšohle, ke madirwa ka boomo a
baruti ba go senyega go bofelela batho go bona, ka go iša batho
ka boomo ka sebeng sa go se dumele. Thuto ya Banikolaite
ke tshenyego ya baruti ge ba be ba nyaka maatla a sepolitiki
magareng ga bonabeng, mola Bobaali e le go bea batho go
tshepedišo ya bona ya thutotumelo le go rapela gore ba ba

sware. Bjale šetšang se ka tlhokomelo. Ke eng e bego e tlemile
batho go kereke ya mehleng gomme ka yona ba ba fediša? E be e
le dithutotumlo le dithutotaelo tše di dirilwego ka go dikokwane
tša kereke. E be e le thuto ya Kereke ya Roma ya Katoliki. Ba
be ba sa fiwe dijo tša therešo, Lentšu. Ba be ba fiwa dijo tše
di tšwago go go rapela badingwana, bohetene bja Babilonia bo
phuthetšwe godimo ka mareo a Bokriste. Gomme wona moya
woo wa go swana le dithuto o thwi magareng ga Maprotestant
ohle gomme o bitšwa KEREKE YA LEINA. Banikolaite ke
mokgatlo, go mothofatša boetapele bja kereke, gomme ka
bjona go theola Moya. Bobaali ke bokereke ya leina ye e tšeago
dimanuale tša kereke sebakeng sa Beibele. Gomme thwi go fihla
go iri ye, bontši bja batho ba Modimo ba swerwe ka molabeng
wa bokereke ya leina gommeModimo o a ba goeletša, “Tšwelang
ka ntle ga gagwe, batho ba Ka, gore le se be batšeakarolo ba dibe
tša gagwe, le gore le se amogele dikotlo tša gagwe.” Le a bona ga
ba ne tsebo. Eupša ge tlhatlogo e ka direga ka nakwana ye, go
hloka tsebo e ka se be kgorotsheko ya aphile go tšwa go kahlolo
yaModimo go ba ka direnkeng tša go fošagala.

Go baruti go ipeakanya bonabeng ka renke e tee godimo
ga ye nngwe go fihla mafelelong ba etwapele ke presitente ke
ponagatšo ya moya wa molwalekriste, go sa kgathale gore go
bonala go makatša le go ba bohlokwa bjang. Ga se selo eupša
go fa mabaka ga motho go tšere lefelo la Lentšu. Gomme motho
e ka ba mang a lego ka go kereke ya leina ya go kgatlofatšwa o
thwi ka bogareng bja tshepedišo yamolwalekriste. Bjale a nke ke
bolele se le go se bea pepeneneng kudu. GAKEKGAHLANONG
LEBATHO.KEKGAHLANONGLETSHEPEDIŠO.

Ka kopano ya mmušo le kereke sefala se beilwe bakeng
sa Mabaka a Leswiswi. Gomme ka nnete lebakeng la e ka
ba mengwaga ye 1000 kereke e ile ka botebong bja boso, go
tseba matebo a Sathane. Ge batho e ka ba bafe ba bodumedi
ba gokarela bobedi Bonikolaite le Bobaali, gomme ba na le a
sepolitiki, tšhelete le maatla a sebelebele go bo thekga go ne
lehlakore le tee ba ka kgonago go ya. Lehlakore leo ke thwi ka go
thuto ya Isebele. Bjale gobane re bolela se? Ka gobane bjalo ka
ge re šupile ntle ka go thuto ya lebaka la bone gore Isebele e be e
le Mosidoni, morwedi wa Ethebaali yo e bego e le kgoši moprista
wa Asetarate. O be a le mmolai. Mosadi yo o nyalane le Ahaba
(Kgoši ya Israele) bakeng sa morero wa dipolitiki. Ka gona o
tšere taolo ya bodumedi bja batho le go bolaya Balefi, gomme
a hloma ditempele ka moo a dirilego batho go rapela Asetarate
(Venus) le Baali (Modimo letšatši). O beakentše thuto gomme a
dira baprista ba gagwe go e ruta, gomme bona ba dirile batho
go e amogela. Fao le kgona go bona tlwa se kereke ya mehleng e
bego e le sona ka go Mabaka a Leswiswi. Ba tlogetše Lentšu la
Modimo go felela ntle le maina le dithaetlele tša Modimohlogo le
dikokwane tša Lengwalo di sego nene. Ba phetlile se ba se tšerego

go tšwa Beibeleng ka go fetola tlhalošo ya sona. Kholetšhe ya
bona ya dipišopo, bjalobjalo, e ngwadile dikwano tše dintši,
bomopapa ba bona ba ipoletše go ba ba go se palelwe le gore
ba amogetše kutollo go tšwa go Modimo le go bolela bjalo ka
Modimo go batho. Tšohle tše di rutilwe baprista bao ka poifo
ba dirilego batho go e dumela. Go gana e be e le lehu goba go
rakwa mo go bego go ka befa kudu go feta lehu. Bjale e be e le
kereke ka segalontšu sa go netefatšwa ye e tšerego taolo, gomme
ka go beleta ka maatla ba nwele madi a bahwelatumelo go fihla
Bakriste ba therešo bohle ba ile eupša ba fedišwa gomme go
be go se le ge e ka ba Lentšu le šetšego, le ponagalo ye nnyane
ya Moya wo Mokgethwa. Eupša morara wa therešo o katane le
go phomelela. Modimo o be a botega go mohlape wo monnyane
kgahlanong le se Roma e bego e ka se dira mebele ya bona, Roma
e be e sa kgone go bolaya Moya ka gare ga bona, gomme seetša
sa Therešo sa phadima go ya pele, se thekgilwe ke Moya wo
Mokgethwa le maatla.

Le ke lefelo le lekaone go dira tekodišišo ya go bonega.
Lebelelang. Mediro le dithuto tša Banikolaite, thuto ya Bileama,
le dithuto tša moprofetagadi wa maaka, Isebele, ga di bope
meoya ye meraro goba go dira dikokwane tše tharo tša semoya.
Ye meraro ye ke eupša diponagalo tša go fapana tša moya wa
go swana ge o eya go tloga botebong go ya botebong. Se sohle
o lego, ke moya wa molwalekriste wa mokgatlo ka go dikgato
tša wona tše tharo tša go fapana. Baruti ge ba ile ba ikaroganya
bonabeng le go ipeakanya bonabeng ba gateletše batho ka go
ba iša ka go, le go ba tlemelela go mokgatlo le bona. Mokgatlo
wo o be o theilwe godimo ga dithutotumelo le thutotaelo tše ba
bego ba di ruta batho sebakeng sa Lentšu la Modimo la go seka.
Ditirelo le moletlo di ile tša fiwa karolo ya go oketšega ka go
borapedi, gomme ka pejana tshepedišo ye ka moka e be e le ya
ntwa le maatla a diabolo ao a bego a dira bokaonekaone bja
wona go laola bohle ka poledišano ya phegelelo goba kgapeletšo
ya molaleng. O amogetše maatla a wona go tšwa go diprofeto
tša wona mong tša maaka gomme e sego Lentšu la Modimo.
Bjale e be e le molwalekriste ka go felela le ge o tlile ka go la
Kriste Leina.

Ka morago ga ye ya go bonala e le nako ya go se fele yeo ka
go yona Therešo ka nnete e swanetšego go hwa, batho ba ile ba
thoma go ipelaetša go bobe bja Kereke ya Roma ya Katoliki, ka
gobane ka ntle le ngangego ya keleletšo Modimo a ka kgona go
ba ka thutong ye bjalo le boitshwaro bjo bo bjalo. Dipelaetšo tše
e bile gore ga di šetšwe gomme tša hwa ka go šitwa go ka tsoša
šedi, goba tša pitlagantšwa ke Roma. Eupša nako yeo, Modimo
ka mogau wa Gagwe wa go ikema o rometše motseta ka leina la
Martin Luther go thoma mpshafatšo. O šomile ka go seemo moo
Kereke ya Katoliki ya Roma e bego e filwe thapo moo a bego a
le kgauswi le go itekeletša yenamong. Kafao ge Luther a be a

rera tokafatšo ka tumelo morara wa therešo lekga la mathomo
ka mengwaga ye makgolo o ile wa thoma go gola ka mokgwa
wa botlalo. Bjalo ka ge kereke ya mehleng e be e šomiša maatla
a mmušo go e thekga, bjale maatla a mmušo a thoma go ela
kgahlanong le yona. Gomme mo ke moo Luther a dirilego phošo
ya gagwe, le badumedi ba therešo ba dirile phošo ya bona. Ba
dumeletše mmušo go ba thekga ka mašeleng. Kafao lebaka le ga
se la hloma go ya kgole ka Lentšu. Lebogang Modimo gore le ile
bokgole bjo le dirilego, eupša ka gore le be le ithekgile ka maatla
a sepolitiki go fihla bokgole bjo bogolo, lebaka le le feletše ka go
mokgatlo, gomme sona sehlopha se seo ka go moloko wa Luther
se ngwathegile go tloga go morara wa maaka, bjale se boetše
morago go ba morwedi wa mmalegogwana ka gore o ile thwi
ka go Bonikolaite le Bobaali. Lebaka le le bile le dihlophana tše
ntši ka gare ga lona, gomme go netefatša gore ba be ba le kgole
gakaakang go tloga go peu ya therešo e no ba go bala histori le
go bona ka fao ba bego ba tlaišana seng sa bona, ebile go iša
lehung ka makgeng a mangwe. Eupša go be go le maina a se
makae magareng ga bona, ebile bjalo ka ge ka mehla a le gona
ka go lebaka le lengwe le le lengwe.

Re a hlalala ka go lebaka le bakeng sa selo se tee. Mpshafatšo
e ile ya thoma. E be e se tsogo eupša mpshafatšo. Ebile e be e
se pušetšo. Eupša lebele la korong le la go hwa ka Nicaea le go
bola ka go Mabaka a Leswiswi, bjale le rometše godimo setlang
sa therešo go laetša gore ka lebaka la ka moso, mo bofelong bja
Lebaka la Laodikia, feela pele Jesu a tlile, kereke e be e tla ya
morago go ba Monyalwa Peu ya Korong gape mola mefoka e tla
bunwa le go tšhungwa ka go letsha la mollo.

Bjalo ka ge lebaka la bohlano le tlišitše tsenelelo ya Lentšu
ka go ngwalwa, lebaka la boselela le bile ka pela go tšeamonyetla
wa lona. Lebaka le e bile lebaka la bobedi la pušetšo gommebjalo
ka ge re boletše morago e be e le lebaka la lenono. Thuto e be e
atile. Le e be e le lebaka la banna ba bohlale bao ba bego ba rata
Modimo le goMo direla. Baromiwa ba ile ba ata gommeLentšu la
phatlalala godimo ga lefase. E be e le lebaka la lerato la boena. E
be e le lebaka lamojakowa go bulega. E be e le lebaka lamafelelo
la nako ye telele, gomme ka morago ga lona Lebaka la Laodikia
le be le tla tla leo e bego e tla ba le lekopana.

Morara wa therešo o ile wa atlega ka go lebaka le go se
swane le ka go le lengwe ge motho a nagana ka dipalo gae le
mošwamawatle. Lebaka le le tlišitše banna ba bakgethwa pele.
Morara wa therešo o ile wa phatlalala gomme morara wa maaka
wa fokotšega. Kae kapa kae morara wa therešo o ilego Modimo
o file seetša le bophelo le lethabo. Morwa wa maaka o laeditšwe
se o bego o le sona: leswiswi, go nyamiša, bohloki, go se rutege
le lehu. Gomme bjalo ka ge morara wa maaka ka letšatšing la
wona la maatla o se wa kgona go bolayamorara wa therešo, ebile
le morara wa therešo ga se o kgone go tliša morara wa maaka

morago go Jesu Kriste. Eupša morara wa maaka o ikepetše
wonamong, o letile karolo ya mafelelo ya lebaka la bofelo ge o
be o tla kgona go thopela morago go wonamong ntle le mohlape
wo monnyane wola e bego e le bakgethiwa, morara wa therešo
wa Modimo.

Eupša lebaka le le re dira re ikwe re nyamile bjang ge re
lemoga gore mosepelo wo mongwe le wo mongwe wo mogolo wa
Modimo (gomme go bile ye mentši) o hlokomologile go lahlela
kgole thuto ya Banikolaite gobane bohle ba kgatlofaditše gomme
ba hwa. Ka gona ba ile ka dikerekeng tša maina go swara bahu
ba semoya ka mafulong a go se be le dijo. Bonnyane ba be ba sa
tsebe, eupša sehlopha se sengwe le se sengwe se tšhilafaditšwe
ke phošo ya go swana, gomme ge mollo wa tsošeletšo o tuketše
fase, mokgatlo o tšere taolo gomme batho ba ba dikereke tša
maina. Ba be ba no baBakriste bamehleng le ge sehlopha sengwe
le sengwe se be se tleleima ka netefatšo ya go swana bjalo ka
Kereke ya Katoliki ya Roma gore ba be ba rereša gomme tšohle
tše dingwe di le phošo. Sefala ka kgonthe se be se beakantšwe
bakeng sa barwedi go ya morago gae ka go lebaka la mafelelo,
morago go Roma, ka tlase ga mme sethole.

Gomme kafao re tla go lebaka la mafelelo: Lebaka la
Laodikia. Leo ke lebaka la rena. Re a tseba ke lebaka la mafelelo
ka gore Bajuda ba morago ka Palestina. Ga go kgathale ba ile
bjang kua; ba kua. Gomme ye ke nako ya puno. Eupša pele
go ka ba le puno go swanetše go ba go butšwa, go gola ga
merara bobedi.

Lebaka la Lutharan e be e le nako ya seruthwane. Lebaka
Wesleyan e be e le selemo sa kgolo. Lebaka la Laodikia ke nako
ya puno ya go kgobela mefoka go tlengwa le go tšhungwa; le go
kgobelela Morena korong.

Nako ya puno. A le lemogile gore ka nako ya puno, le ge go na
le go potlaka ga kgonthe go butšweng, dipoelo ke gore go na le go
gola ga go nanya go fihla go se kgolo? A ga se tlwa se re se bonago
bjale? Morara wa maaka o loba mašabašaba go Makomonisi le
mehuta ya go fapana ye mengwe ya ditumelo. Dipalo tša gagwe
ga di oketšege bjalo ka ge a ka rata re nagana. Maswaro a gagwe
go batho ga se a a bego a tlwaetše go ba, gomme ka go makga
a mantši go ya kerekeng e no ba pontšho. Gomme morara wa
therešo? Go reng ka yena? A o a gola? Dipalo tše ntši tšela di
tšwelago pele go tla ditsošeletšong le go araba dipitšo tša aletara
di kae? A bontši bja bona ga e no ba maikutlo ka go batamela
ga bona, goba kganyogo ya se sengwe sa sebelebele go na le go
kganyoga seo e lego sa Semoya ka therešo? A lebaka le ga le
bjalo ka letšatši le Noage a tsenego arekeng, gomme mojako wa
tswalelwa, eupša efela Modimo o diegišitše kahlolo matšatši a
šupa? Ga go yo motee ka go direga a retologetšego go Modimo ka
matšatšing ao a setu.

Gomme efela ke nako ya puno. Gona go swanetše go tla
tiragalong ka go lebaka le bao ba tla tlišago korong le mefoka
go goleng. Mefoka e šetše e gola ka pela kudu ka fase ga barutiši
ba go senyega ba ba retollago batho go tloga go Lentšu. Eupša
korong le yona e swanetše go gola. Gomme go yena, Modimo o
rometšeMotseta Moprofeta ka bodiredi bjo bo hlatsetšwego gore
a kgone go amogelega go bakgethiwa. Ba tla mo kwa bjalo ka ge
kereke ya pele e kwele Paulo, gomme o tla gola ka go Lentšu go
fihla a eba Monyalwa Lentšu mediro ye maatla e tla hwetšwago
ka go yena ka mehla e akelago godimo ga Lentšu le tumelo ya
go hlweka.

Dihlopha tša kereke ya maaka di tla tla mmogo ka go
khansele ya dikereke tša lefase. Khansele ye ya dikereke
tša lefase ke SESWANTŠHO SE SE AGETŠWEGO SEBATA.
Kutollo 13:11-18, “Gomme ka bona sebata se sengwe se etla
godimo go tšwa lefaseng; gomme o be a na le dinaka tše pedi boka
kwana, gomme a bolela boka terakone. Gomme a dira maatla
ohle a sebata sa pele pele ga gagwe, gomme a dira lefase le ba ba
dulago ka go lona go rapela sebata sa pele, seo ntho ya sona ya go
iša lehung e fodišitšwego. Gomme a dira matete a magolo, gore
a dire mollo go tla fase godimo ga lefase pele ga batho go tšwa
legodimong, le go fora ba ba dulago godimo ga lefase ka mehlolo
yeo a bilego le maatla go e dira pele ga sebata; a re go ba ba
dulago lefaseng, gore ba swanetše go direla sebata seswantšho,
se se bego se na le ntho ya tšhoša, gomme sa phela. Gomme
o bile le maatla a go fa seswantšho sa sebata bophelo, gore
seswantšho sa sebata bobedi se bolele, le go dira gore ba bantši
ba ba ka se rapelego seswantšo sa sebata ba bolawe. Gomme o
dirile bohle, bobedi ba bannyane le ba bagolo, bahumi le badiidi,
balokologi le batlengwa, go amogela leswao ka seatleng sa bona
se setona, goba ke diphatleng tša bona: le gore ga go motho a
ka rekago goba go rekiša, ge e se yo a bilego le leswao, goba
leina la sebata, goba nomoro ya leina la gagwe. Mo go bohlale.
A nke yo a nago le kwešišo a bale nomoro ya sebata: gobane ke
nomoro ya motho; gomme nomoro ya gagwe ke Makgolotshela
masometshela tshela.” Bjale elelwang, e be e le Mmušo wa Roma
wa Bohetene o welego ka tšhoša. Eupša a fodišwa go rathwa ga
gagwe ga lehu ge a tšoenne kereke ya mehleng ya Bokriste ya
Roma gomme ya hlakanya bohetene le Bokriste, gomme ka bjona
ya ba Mmušo wo Mokgethwa wa Roma wo o bego o swanetše
go swarelela go fihla Jesu a tlile le go mo fediša. Eupša Roma
ga e eye e nnoši. Barwedi ba gagwe ba na le yena thwi gomme
o tla thopa maaatlataolo go felela ka Khansele ya Dikereke tša
Lefase. Se se ka no bonala go se kwešišege go ba bangwe eupša
gabotse se molaleng kudu go bohle go bona gobane thwi bjale
dikereke di laola dipolitiki gomme ka nako ya sebakabotse e tla
bonagatša tlwa taolo ke ye kgolo gakaakang. Mosepelo wo wa
mohlakanelwa o tla fetša ka Roma e le ka hlogong le ge batho ba
be ba sa e bone ka tsela yeo. Go bjalo ka gore ka go Kutollo 17:3-

6 e bolela gore seotswa, Babilonia wa Sephiri o dutše godimo ga
sebata. O laola wa mafelelo, goba mmušo wa bone. Kereke ye ya
Roma e dira seo. Ka tshepedišo ya kereke ya lefase ka fase ga
gagwe Roma e tla be e laola, gomme seswantšho se (tshepedišo
ya kereke) se tla be se obamela Roma gobane Roma e laola gauta
ya lefase. Kafao batho bohle ba swanetše go ba ba tshepedišo ya
kereke ya lefase goba ba be kgaogelong ya dielemente gobane ba
ka se kgone go reka goba go rekiša ka ntle le leswao la sebata
ka seatleng goba hlogong. Leswao le ka hlogong le ra gore ba tla
swanelwa ke go tšea thuto ya tshepedišo ya kereke ya lefase e lego
bothirinithi, bjalobjalo, gomme leswao ka seatleng go ra go dira
thato ya kereke ya lefase. Ka maatla a magolo a ditshepedišo tša
dikereke e tla hloriša monyalwa wa therešo. Seswantšho se se tla
leka go thibela monyalwa go rera le go ruta, bjalobjalo. Badiredi
ba yona ba tla ganetšwa go fa khomotšo le therešo go batho ba ba
e hlokago. Eupša pele molwalekriste (ka go motho) a tšea taolo
godimo ga tshepedišo ya go felela ya lefase ya dikereke kereke
ya therešo e tla be e tšerwe go tloga lefaseng le go ba le Morena.
Modimo o tla ubula monyalwa wa Gagwe bakeng sa Selalelo se
segolo sa Lenyalo la Kwana.

Bjale bjalo ka ge tema ye ya go tswalela e filwe gore e
lote mohlala wa dikereke tše pedi le meoya ye mebedi go tšwa
Pentecost go fihla mafelelong a yona, re tla tšea nako yamafelelo
go laetša se ka go Lebaka la Laodikia.

Lebaka le le thomile e ka ba morago ga go retologa ga
ngwagakgolo wa masomepedi. Bjalo ka ge e be e swanetše go
ba lebaka leo ka go lona kereke ya therešo e bego e tla boa go ya
go ba monyalwa yo a bego a le ka Pentecost, re a tseba gore go
swanetše sa bohlokwa go ba go bowa ga maatla a go diragatša.
Badumedi ba kwele se ka meoyeng ya bona gomme ba thoma go
llela Modimo bakeng sa tšhologontle ye mpsha ye bjalo ka ge e
be e le ka go ngwagakgolo wa pele. Se se bego se bonala go ba
karabo se tlile ge bontši bo thomile go bolela ka maleme le go
bonagatša dimpho tša Moya. Go ile gwa dumelwa gore ka nnete
ye e be e le PUŠETŠO ye e bego e letetšwe botelele. E be e se yona,
gobane kgogolamooko e ka kgona go tla feela morago ga tsheola
e lego seruthwane goba pula ya GO RUTA. Kgogolamooko, ka
gona, ke pula ya PUNO. Ye e ka kgona bjang go ba selo sa
kgonthe ge Pula ya go Ruta e se ya tla? Motseta Moprofeta yo a
bego a swanetše go romelwa go RUTA batho le go bušetša dipelo
tša bana morago go botate ba Pentecostal ga sešo a tla. Kafao se
se bego se rutwa go ba pušetšo le go phedišwa ga mafelelo go ya
go tlhatlogo ga se gwa tla. Ka gona e be e le motswako wa ba go
se loke o tšea karolo go tšhegofatšo ya Semoya le go bonagatša ka
go Moya wo Mokgethwa bjalo ka ge re tšwetšepele re le šupetša
ntle. Ka go yona gape go be go le maatla a diabolo bjalo ka ge
banna ba be ba le ka tlase ga taolo ya bodiabolo, efela ga go yo
a bego a bonala a e lemoga. Ka gona, go netefatša gore e be e se

KGONTHE, batho ba (ebile pele moloko wa bobedi o tšweletše)
ba kgatlofaditše, gomme ba ngwala dithuto tša bona e bego e se
tša mangwalo le go aga magora a bona beng bjalo ka ge sehlopha
se sengwe pele ga bona se dirile.

Elelwang, nakwana ye Jesu a be a le lefaseng kafao Judase o
be a le. Mongwe le mongwe o tšwa gomoyawa go fapana, gomme
mo lehung mongwe le mongwe o ile lefelong la gagwe mong.
Moya wa Kriste moragorago o tlile morago godimo ga kereke ya
therešo, gommemoya wa Judase o tlile morago godimo ga kereke
ya maaka. O thwi kua ka go Kutollo 6:2-8, “Gomme ka bona,
gomme bonang pere ye tšhweu; gomme yo a bego a dutše godimo
ga yona o be a ne bora; gomme a fiwa mphaphahlogo: gomme a
ya pele a fenya le go fenya. Gomme ge a butše lehuto la bobedi, ke
kwele sebata sa bobedi se re, Tlaa gomme o bone. Gommemoo go
tšwele pere ye nngwe e bego e le ye khubedu: gomme yo a bego
a e nametše a fiwa maatla go tšea khutšo go tloga lefaseng, le
gore ba bolayane seng sa bona: gomme a fiwa tšhoša ye kgolo.
Gomme ge a butše lehuto la boraro, ka kwa sephedi sa boraro se
re, Tlaa gomme o bone. Gomme ka lebelela, gomme bonang pere
ye ntsho; gomme yo a bego a dutše godimo ga yona o be a swere
para ya boima ka seatleng sa gagwe. Gomme ke kwele segalontšu
ka magareng ga diphedi tše nne se re, Leselwana la korong ke
peni, gomme maselwana a mararo a bali ke peni; gomme o bone
gore o se gobatše oli le beine. Gomme ge a butše lehuto la bone,
ke kwele segalontšu sa sephedi sa bone se re, Tlaa gomme o bone.
Gomme ka lebelela, gomme ka bona pere ye tshehla: gomme leina
la yo a dutšego godimo ga gawe e be e le Lehu, gomme Hele e be
e mo latela. Gomme a fiwa maatla godimo ga karolo ya bone ya
lefase, go bolaya ka tšhoša, le ka tlala, le ka lehu, le ka dibata tša
lefase.” Le bona kafaomoyawa Judase o boilegomorago bjalo ka
monamedi wa pere ye tšhweu. E be e le womošweu. Go batamela
ga kgonthe kudu, feela bjalo ka ge Judase a be a le kgauswi le
Jesu. O ile a fiwa mphaphahlogo (monamedi wa pere ye tšhweu).
Bjang? Moya wola bjale o be o le ka go moetapele wa tshepedišo
ya Bonikolaite o be a le mopapa wa go bewa ka mefaphahlogo
ye meraro yo a bego a dutše bjalo ka Modimo ka tempeleng ya
gagwe, a ipitša motlatši wa Kriste yenamong. Ge e le motlatši
wa Kriste go ra “legatong la Kriste” goba “ka lefelong la” goba
“sebakeng sa Modimo” gona mopapa o be a ipitša yenamong
Moya woMokgethwa, goba a theola Moya woMokgethwa, a dira
bakeng sa Gagwe.Woo e be e le moyawa Judase ka go yena o dira
seo. Le bona ka mo a fentšego — a eya pele a fenya le go fenya.
Kriste ga se a dira seo. Bao feela ba tlilego go Yena ba be ba šetše
ba kgethetšwepele ke Tate. Gomme bjalo le bjalo moya wola o ile
gomme letšatši le lengwe ka nnete o tla tlawa tsena ka nameng ya
monna yo a tla etagopele Khansele ya Dikereke tša Lefase, feela
bjalo ka ge re be re bolela. Gomme ka gauta ya gagwe (elelwang
Judase o be a swere mokotla) o tla laola lefase ka moka, gomme
tshepedišo yela yamolwalekriste e tla bamongwa se sengwe le se

sengwe le go leka go laola yo mongwe le yo mongwe. Eupša Jesu
o tla tla morago le go fediša bohle ka kganya ya go tla ga Gagwe.
Gomme bofelo bja bona e tla ba letsha la mollo.

Eupša go reng ka peu ya therešo? Go tla direga feela bjalo ka
ge re boletše. Batho ba Modimo ba dirwa komana ke Lentšu la
Therešo go tšwa go motseta go lebaka le. Ka go yena go tla ba
botlalo bja Pentecost ka gore Moya o tla tliša batho thwi morago
moo ba bego ba lemathomong. Yeo ke “Go rialoMorena.”

Ke “Go rialo Morena” ka gore ke se Joele 2:23-26 e se
bolelago, “Gona thabang, lena bana ba Sione, gomme hlalalang
ka go Morena Modimo wa lena: gobane O le file tsheola
go lekanela, gomme O tla dira pula go le tlela, tsheola, le
kgogolamooko ka kgwedi ya pele. Gomme dibowa di tla tlala
korong, gommemakhura a tla phophoma ka beine le oli. Gomme
Ke tla le bušetša mengwaga ye e jelwego ke tšie, mogokong, le
bojane, le phatakalala, dira tša Ka tše kgolo Ke di rometšego
magareng ga lena. Gomme le tla ja bontši, le go khora, le go
tumiša Leina la Morena Modimo wa lena, Yo a le dirilego ka
matete: gomme batho ba Ka ba ka se tsoge ba lewa ke dihlong.”
Bjale e re Modimo o ya go “bušetša.” Lebaka la Lutheran ga se
la bušetša kereke; le thomile mpshafatšo. Lebaka la Wesleyan
ga se la bušetša. Lebaka la Pentecost ga se la bušetša. Eupša
Modimo o swanetše go bušetša gobane A ka se gane Lentšu
la Gagwe. Ye ga se tsogo ya Kereke; ke “Pušetšo.” Modimo o
tla tšeela Kereke thwi morago go Pentecost ya mathomo. Bjale
hlokomelang ka go temana ya 25 e bolela gobaneng tlhoko
ya pušetšo. Tšie, mogokong, bojane le phatakalala di jele ohle
eupša modu le nthathana ye nnyane ya kutu. Bjale re a botšwa
gore dikhunkhwane tšohle tšela tšohle ke e tee le ya go swana
ka go magato a go fapana. Yeo ke nnete. Tšona ke moya wa
molwalekriste o bonagala ka go mokgatlo, kereke ya leina le
thuto yamaaka go kgabolamabaka. Gommemoduwomonnyane
wola wa go šokiša le lehlaka di ya go bušetšwa. Modimo ga a ye
go bjala Kereke ye mpsha, eupša o ya go tliša pšalo ya Gagwe
ya setlogo morago go peu ya setlogo. O a e dira bjalo ka ge e
boletšwe ka go temana ya 23, ka go ruta, goba ya “tsheola” pula.
Sa go latela go tla tla pula ya puno goba tumelo ya tlhatlogo.

Kafao ka go yona nakwana ye re ka go phethagatšo ya
mafelelo ya Mateo 24:24, “bontši kudu go fihla, ge go be go
kgonega, ba tla fora le bona bakgethiwa.” Gomme ke mang
a tla lekago go fora bona bakgethiwa? Gobaneng, moya wa
molwalekritse ka go “batlotšwa ba maaka” ba letšatši le la
mafelelo. Ba ba maaka ba šetše ba tlile ka go la “Jesu Leina”
ba tleleima gore ba tloditšwe ke Modimo bakeng sa letšatši la
mafelelo. Ke boMesia bamaaka (bao ba tloditšwego). Ba tleleima
gore ke bona baprofeta. Eupša ke bona batee le Lentšu? Le gatee.
Ba okeditše go lona goba ba fokoditše go tšwa go lona. Ga go
yo a ganago gore Moya wa Modimo wo o bonagatšago dimpho o

godimo ga bona. Eupša boka Bileama bohle ba na le mananeo a
bona, ba dire dikgopelo tša bona bakeng sa tšhelete, ba šomiša
dimpho, eupša ba gana Lentšu goba ba le feta ka thoko ka go
boifa gore phapano e ka fokotša dibaka tša bona tša go dipoelo
tše kgolo. Efela ba rera phološo le tokologo ka maatla a Modimo,
fela boka Judase, ka bodiredi bjo bo bego bo filwe ke Kriste.
Eupša ka gobane ba le peu ya go fošagala, mafelelong ba ne
moya wa go fošagala wo o ba tutuetšago. Badumedi? Oo nna! Ba
phadima go phala bakgethiwa ka matsapa le phišego, eupša ke
Laodikia, ga se wa Kriste, gobane e lebelela mašaba a magolo,
mananeo a magolo le maswao a go gakgamatša magareng ga
bona. Ba rera go tla la bobedi ga Kriste, eupša ba gana go
batamela ga motseta moprofeta, le ge ka maatla le maswao le
kutollo ya therešo o ba širile bohle. Ahaa ee, moya wo wa maaka
wo ka letšatšing la mafelelo o lego kgauswi le wa kgonthe, o
ka kgona go hlaologanywa feela ka go fapoga ga wona go tšwa
go Lentšu, le neng kapa neng ge le swerwa go ba molwa le
Lentšu, o wela morago go ngangišano ye re šetšego re e laeditše
go ba maaka: “Re hwetša dipoelo, a ga re? Re swanetše go ba ba
Modimo.”

Bjale pele re tswalela, ke nyaka go tliša kgopolo ye. Gohle
go bapa re be re bolela ka Peu ya Korong e bolokilwe, ka gona
e romela mahlogedi a mabedi, morago lenono, morago tsebe ya
therešo. Se se ka no dira bangwe go makala ge re boletše gore
Malutharan ba be ba se na le Moya wo Mokgethwa feela ka
gobane motheong ba rutile tokafatšo. Go ka no dira bangwe go
makala ka Mamethodist, bjalobjalo. Aowa mohlomphegi, ga re
bolele seo. Ga re bolele ka batho ka batho goba batho, eupša
LEBAKA. Luther o be a ne Moya wa Modimo, eupša lebaka
la gagwe e be e se lebaka la pušetšo ya go tlala ka tšhollontle
ye nngwe boka mathomong. E bile go swana ka Wesley,
Booth, Knox, Whitefield, Brainard, Jonathan Edwards, Meuller,
bjalobjalo. Ka nnete ba be ba tletše Moya wo Mokgethwa. Ee, ka
nnete ba be ba. Eupša lebaka le mongwe le mongwe a phetšego e
be e se lebaka la pušetšo, ebile go be go se lebaka le lengwe eupša
lebaka le la mafelelo, lebaka la phifalo ya go felela ka bokgelogi.
Le ke lebaka la bokgelogi, gomme le ke lebaka la pušetšo, ke
lebaka la go feleletša ntikodiko. Ka le, gohle go fedile.

Kafao re ruma Mabaka a Šupa a Kereke, re bolela feela se
Moya o se boletšego go lebaka lengwe le lengwe, “Yo a nago le
tsebe a a kwe seMoya o se botšago dikereke.”

Ke dumela ka tlhokofalo gore Moya waModimo o be o bolela
le rena, e sego feela go re ruta ditherešo tša mabaka, eupša ka
potego O be o šogana le dipelo gore di boele go Yena. Ke lebaka
la go rera gohle le go ruta, ka gobaneng ke ka go rereng le go
ruteng Lentšu mo dinku di kwago segalontšu sa Modimo le go
Mo latela.

Ga go le ka nakwana e tee mo ke tlišago molaetša go batho
gore ba latele nna, goba go tšoena kereke ya ka, goba go thoma
kopanelo tsoko le mokgatlo. Ga se ka ke ka tsoge ka dira seo
e bile nka se dire seo bjale. Ga ke na le kgahlego ka go dilo
tše bjalo, eupša ke na le kgahlego ka go dilo tša Modimo le
batho, gomme ge nka kgona go fihlelela feela selo setee ke tla
kgotsofala. Selo setee seo ke go bona go hlomegile setswalle sa
therešo sa semoya gare ga Modimo le batho, ka moo batho ba
bago dibopiwa tše diswa ka go Kriste, di tladitšwe ka Moya wa
Gagwe le go phela go ya ka Lentšu la Gagwe. Ke tla laletša, ka
kgopela le go sebotša bohle go kwa segalontšu sa Gagwe go nako
ye, le go neela maphelo a lena go felela go Yena, ebile bjalo ka
ge ke tshepa ka pelong ya ka gore ke neetše bonna bjohle go
Yena. Modimo a le šegofatše, gomme a nke go tla ga Gagwe go
thakgatše pelo ya lena.

